
ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
 
ᑲᒥᓯᓇ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᓄᓇᕗᒻᒥᑦ ᒪᓕᒐᓕᐅᖅᑎᓄᑦ, ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᐊᒡᒍᖅᓯᒪᓂᖅ I 
ᑕᒪᐃᓐᓅᖓᔪᑦ ᐱᖁᔭᐃᑦ ᑎᑎᕋᖅᑕᐅᓯᒪᔪᑦ 

 
ᑖᔅᓱᒪ ᐱᖁᔭᐅᑉ ᐱᔾᔪᑖ 

 
ᐱᔾᔪᑎᒻᒪᕆᒋᔭᖓ 
1. (1). ᑖᔅᓱᒪ ᐱᖁᔭᐅᑉ ᐱᔾᔪᑎᒋᔭᖓ ᓴᖅᑭᑦᑎᔾᔪᑕᐅᖁᓪᓗᒍ ᐊᐅᓚᑦᑎᔾᔪᑎᒥᒃ ᒪᓕᒐᒃᓴᓂᒃ 
ᓂᕈᐊᖅᓯᓕᕌᖓᑕ ᒪᓕᒐᓕᐅᖅᑎᒃᓴᐅᓂᐊᖅᑐᓂᒃ ᑕᒪᓐᓇᓗ ᐊᐅᓚᑦᑎᔾᔪᑕᐅᓂᐊᖅᑐᖅ 
ᐋᖅᑭᒍᑕᐅᕚᓪᓕᕈᑕᐅᓂᐊᖅᖢᓂ ᑐᑭᖃᑦᑎᐊᖅᑐᒥᒃ ᐱᔪᓐᓇᐅᑎᒋᔭᐅᓂᐊᖅᑐᒥᒃ ᓂᕈᐊᖅᓯᕈᓐᓇᕐᓂᕐᒧᑦ 
ᐃᓱᒪᖅᓱᕈᓐᓇᐅᑕᐅᓂᐊᖅᑐᒥᒡᓗ ᓄᓇᕗᒻᒥᐅᓄᑦ ᐊᒻᒪᓗ ᐊᔾᔨᒌᒃᑎᑕᐅᔪᓐᓇᐅᑕᐅᓗᓂ 
ᓴᖅᑭᑦᑎᔾᔪᑕᐅᕙᓪᓕᐊᖃᑦᑕᕐᓂᐊᖅᑐᓂᒃ ᓂᕈᐊᖅᑕᐅᔪᓂᒃ ᐊᒻᒪᓗ ᐋᖅᑭᒍᑕᐅᕙᓪᓕᐊᔾᔪᑕᐅᓂᐊᖅᑐᒥᒃ 
ᒐᕙᒪᒋᔭᐅᔪᒥᒃ. 
 
ᒪᓕᒃᑕᐅᒋᐊᖃᖅᑐᑦ 
(2) ᐊᑐᓕᖅᑎᑕᐅᖁᓪᓗᒍ ᐱᔾᔪᑎᒋᔭᖓ, ᑖᓐᓇ ᐱᖁᔭᖅ ᐋᖅᑭᒃᓯᒋᐊᕈᓐᓇᐅᑕᐅᓂᐊᖅᐳᖅ ᐊᒻᒪ 
ᑲᑎᑕᐅᕙᓪᓕᐊᓗᑎᒃ ᒪᓕᒐᐃᑦ ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒥᒃ ᑐᙵᕕᖃᕐᓗᑎᒡᓗ ᒪᓕᒃᑕᒃᓴᐅᔪᓂᒃ 
ᐅᑯᓂᖓ:  

(ᐃ) ᓂᕈᐊᖅᑐᓕᕆᓂᕐᒧᑦ ᐋᖅᑭᒃᓯᒪᔾᔪᑕᐅᔪᖅ ᑲᔪᖏᓴᐃᔾᔪᑕᐅᒋᐊᖃᖅᐳᖅ 
ᓂᕈᐊᖃᑕᐅᔪᓐᓇᖅᑎᑦᑎᓇᓱᖕᓂᕐᒧᑦ ᑭᒃᑯᓕᒫᓂᒃ ᓄᓇᕗᒻᒥᑦ ᐊᒻᒪ 
ᐊᔪᕐᓇᙱᔾᔪᑕᐅᓗᓂ ᓂᕈᐊᕈᓐᓇᖅᑐᓕᒫᑦ ᓂᕈᐊᕈᓐᓇᕐᓂᖏᓐᓂᒃ ᓂᕈᐊᕈᒪᒃᐸᑕ 
ᑭᓯᐊᓂ, ᖃᐅᔨᒪᓂᖃᑦᑎᐊᕐᓗᑎᒃ ᐊᔾᔨᐅᖏᓐᓂᐅᔪᒥᒃ ᖃᓄᐃᓕᖓᔾᔪᑕᐅᔪᒥᒃ 
ᓄᓇᕗᒻᒥᑦ; 

(ᐱ) ᒪᓕᒐᐃᑦ ᐊᐅᓚᑦᑎᔾᔪᑕᐅᔪᑦ ᓂᕈᐊᖅᑐᓕᕆᓂᕐᒧᑦ ᐊᔪᕐᓇᕈᑕᐅᕙᒃᑐᓂᒃ 
ᐱᑕᖃᙱᓐᓂᖅᓴᐅᑎᒃᑎᔾᔪᑕᐅᒋᐊᖃᖅᐳᖅ ᐊᒻᒪ ᑕᒪᒃᑯᐊ ᓂᕈᐊᒐᒃᓴᐅᓇᓱᒃᑐᑦ 
ᓇᓕᒧᒌᑎᑕᐅᓗᑎᒃ ᐱᕝᕕᒃᓴᖃᖅᑎᑕᐅᑦᑎᐊᖅᐸᒡᓗᑎᒃ; 

(ᑎ) ᓂᕈᐊᖅᑕᐅᓇᓱᐊᖃᑕᐅᔪᑦ ᐱᓕᕆᐊᒃᓴᖃᖅᐳᑦ ᐆᒃᑑᑎᒋᔭᐅᑦᓯᐊᕆᐊᖃᖅᖢᑎᒃ 
ᓯᕗᓕᖅᑎᑦᓯᐊᕙᐅᒋᐊᖃᖅᖢᑎᒡᓗ ᓄᓇᒥᖕᓂ; 

(ᑭ) ᑭᒃᑯᓕᒫᓄᑦ ᖃᐅᔨᒪᔭᐅᑎᑦᑎᔾᔪᑕᐅᒋᐊᖃᖅᐳᑦ ᖃᓄᑐᐃᓐᓇᖅ 
ᓂᕈᐊᖅᑐᓕᕆᓂᖅᑕᖃᖅᑎᓪᓗᒍ; 

(ᒋ) ᑐᓴᐅᒪᑎᑦᑎᔾᔪᑕᐅᕙᒃᑐᑦ ᖃᓄᑐᐃᓐᓇᖅ ᓂᕈᐊᖅᑐᓕᕆᓃᑦ ᐱᕙᓪᓕᐊᔭᐅᑎᓪᓗᒋᑦ 
ᐅᖃᐅᓯᐅᒋᐊᖃᖅᐳᑦ ᓄᓇᕗᒻᒥᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᖁᑎᖏᓐᓂᒃ; 

(ᒥ) ᐱᓕᕆᖃᑎᒌᑦᑎᐊᕆᐊᖃᖅᐳᑦ ᖃᓄᑐᐃᓐᓇᑦᑎᐊᖅ ᑖᒃᑯᓇᓂ ᐊᓯᖏᓐᓂᒃ 
ᐊᕕᒃᑐᖅᓯᒪᔪᓂᒃ ᑭᒡᒐᖅᑐᕐᕕᒋᔭᐅᔪᓂᒃ ᐊᒻᒪᓗ ᖁᕝᕙᖅᐸᓪᓕᐊᓯᒪᓂᐅᔪᓂᒃ 
ᒐᕙᒪᐅᔪᓂᒃ ᐊᒻᒪ ᑲᑐᔾᔨᖃᑎᒌᖑᔪᓂᒃ ᓂᕈᐊᑕᐅᓇᓱᒃᑎᓪᓗᒋᑦ ᓄᓇᕗᑦ ᐃᓗᐊᓂ,  
ᑐᓴᐅᒪᖃᑎᒌᑦᑎᐊᖅᐸᒡᓗᑎᒃ ᐃᑲᔪᖅᑎᒌᒡᓗᑎᒡᓗ, 
ᖃᐅᔨᕙᓪᓕᐊᖃᑎᒌᑦᑎᐊᕈᓐᓇᕐᓂᐊᕐᒪᑕ, ᑲᑎᖅᓱᐃᓗᑎᒃ ᐃᓕᓐᓂᐊᖅᑎᑦᑎᓗᑎᒡᓗ 



ᐃᖅᑲᓇᐃᔭᖅᑎᐅᔪᓂᒃ ᓂᕈᐊᖅᑐᓕᕆᓂᕐᒧᑦ ᓂᕈᐊᕐᓂᖅᑕᖃᑦᑎᐊᕈᓐᓇᕐᓂᐊᕐᒪᑦ 
ᓄᓇᕗᒻᒥᐅᓂᑦ; 

(ᓂ) ᓂᕈᐊᕐᓂᖅ ᐊᑐᕐᓂᖃᑦᑎᐊᕐᓗᓂ ᐊᐅᓚᑕᐅᑦᑎᐊᕆᐊᖃᖅᐳᖅ ᐊᒻᒪ 
ᓈᒻᒪᓈᖅᓯᒪᑦᑎᐊᕐᓗᓂ;  

(ᓯ) ᒪᓕᒐᐃᑦ ᐊᐅᓚᑦᑎᔾᔪᑕᐅᓂᐊᖅᑐᑦ ᓂᕈᐊᖅᑐᓕᕆᓂᕐᒧᑦ 
ᖃᐅᔨᒪᑎᑦᑎᔾᔪᑕᐅᑦᑎᐊᕆᐊᖃᕆᕗᖅ ᐊᔾᔨᐅᙱᓐᓂᐅᔪᓂᒃ 
ᖃᓄᐃᓕᐅᕈᑕᐅᔪᖃᖃᑦᑕᕐᓂᖏᓐᓂᒃ ᓄᓇᕗᒻᒥᑦ ᓴᖅᑭᑉᐸᓪᓕᐊᔪᑦ ᒪᓕᒍᑎᒋᓗᒋᑦ, 
ᓲᕐᓗ ᓄᓇᓕᒋᔭᐅᔪᑦ ᐅᖓᓯᒌᒃᑑᑕᐅᓂᖏᓐᓄᑦ, ᐃᓄᐃᑦ ᐅᓄᖅᓯᕙᓪᓕᐊᓂᖏᓐᓄᑦ 
ᖃᐅᔨᓴᕈᑕᐅᕙᒃᑐᑦ, ᐅᖃᐅᓰᑦ ᐊᔾᔨᒌᖏᑦᑑᑕᐅᓂᖏᓐᓄᑦ, ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᔾᔪᑎᖃᕐᓗᑎᒃ, ᐃᓚᒋᔭᐅᖕᒥᓗᑎᒃ ᑕᒪᒃᑯᐊ ᓄᑖᑦ ᐅᐊᔭᓅᖅᑐᑦ 
ᐱᓕᕆᔾᔪᑕᐅᖃᑦᑕᓕᖅᑐᑦ; ᐊᒻᒪᓗ 

(ᓕ) ᓂᕈᐊᖅᑐᓕᕆᓂᖅ ᖃᐅᔨᓴᖅᑕᐅᖃᑦᑕᕆᐊᖃᖅᐳᖅ ᖃᑯᑎᒃᑯᑦ, 
ᐃᓕᑉᐹᓪᓕᖃᑦᑕᕐᓗᑎᒃ ᐊᑐᖅᓯᒪᔭᒥᖕᓂᒃ ᐊᒻᒪᓗ ᑕᒪᒃᑯᐊ ᐊᑐᖅᑕᐅᒋᐊᓖᑦ 
ᓄᓇᕗᒥᐅᓄᑦ ᒪᓕᒃᑕᐅᑦᓯᐊᕋᓗᐊᕐᒪᖔᑕ. 

 
ᑐᑭᖏᑦ 

 
ᑐᑭᖏᑦ 
2. (1) ᑕᕝᕙᓂ ᐱᖁᔭᕐᒥᑦ, 
 
“ᓯᕗᓪᓕᖅᐹᖑᓪᓗᑎᒃ ᓂᕈᐊᖅᑎᑕᐅᓂᖅ ᓂᕈᐊᕐᓇᓪᓚᕆᐅᓚᐅᖏᓐᓂᐊᓂ” ᑐᑭᖃᖅᐳᖅ 
ᓂᕈᐊᕐᓇᐅᓚᐅᖏᓐᓂᐊᓂ ᓂᕈᐊᖅᑎᑕᐅᓂᖅ ᐊᐅᓪᓚᖅᓯᒪᓂᐊᕈᓂ ᓄᓇᒥᓂᑦ ᐊᓯᐊᒍᓪᓘᓐᓃᑦ 
ᐱᔾᔪᑎᖃᕐᓗᓂ; (advanced vote) 
 
“ᐊᖏᕈᑕᐅᔪᖅ” ᑐᑭᖃᖅᐳᖅ ᐊᖏᕈᑕᐅᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ; (approved) 
 
“ᓂᕈᐊᖅᑕᐅᓂᕐᒧᑦ ᐅᐃᕆᓴᐃᓂᕐᒥᒃ ᑲᒪᔨ” ᑐᑭᖃᖅᐳᖅ ᓂᕈᐊᖅᑕᐅᖁᔨᓂᕐᒧᑦ ᑲᒪᔨᒋᔭᐅᔪᖅ 
ᑎᒃᑯᐊᖅᑕᐅᓯᒪᔪᖅ ᒪᓕᒐᐃᑦ ᐃᓚᖓᓃᑦᑐᑦ 76-ᒥ ᒪᓕᒃᖢᒋᑦ; (campaign manager) 
 
“ᓂᕈᐊᖅᑕᐅᓇᓱᐊᕐᓂᕐᒧᑦ ᐅᐃᕆᓴᐅᑎᑦ” ᑐᑭᖃᖅᐳᖅ ᑕᒪᒃᑯᐊ ᐅᐃᕆᓴᐅᑕᐅᔪᑦ ᓂᕈᐊᖅᑕᐅᒍᒪᓂᕐᒧᑦ 
ᑎᑎᕋᖅᓯᒪᔪᑦ, ᑕᑯᒃᓴᐅᑎᑕᐅᕙᒃᑐᑦ ᑐᓴᒐᒃᓴᐃᑦ, ᓂᕕᖓᑎᑕᐅᕙᒃᑐᓪᓗ ᓇᓂᑐᐃᓐᓇᖅ ᑕᑯᒃᓴᐅᔪᒃᓴᐅᓪᓗᑎᒃ 
ᓂᕈᐊᖁᔨᒍᑎᑦ ᓂᕈᐊᖅᑕᐅᓇᓱᐊᖅᑐᒥᒃ ᓂᕈᐊᖁᔨᖏᔾᔪᑎᓪᓗ ᓂᕈᐊᖅᑕᐅᓇᓱᐊᖅᑐᒥᒃ; campaign 
material) 
 
“ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᖅ” ᑐᑭᖃᖅᐳᖅ ᓂᕈᐊᖅᑕᐅᓇᓱᐊᕐᓂᕐᒧᑦ ᐊᖏᖅᑕᐅᓯᒪᔪᖅ ᑭᓇᑐᐃᓐᓇᖅ 
ᐊᖏᖅᑕᐅᓯᒪᓪᓗᓂ ᓂᕈᐊᖅᑐᓕᕆᔨᒧᑦ; (candidate) 
 
“ᑐᓂᔭᐅᔪᓐᓇᖅᑐᖅ ᑮᓇᐅᔭᓂᒃ ᐊᓯᖏᓐᓂᒡᓗ ᑲᑐᔾᔨᖃᑎᒌᑦ” ᑐᑭᖃᖅᐳᖅ ᑲᑐᔾᔨᖃᑎᒌᒃ, ᑎᒥᐅᔪᖅ 
ᓇᓗᓇᐃᒃᑯᑕᖃᖅᖢᓂ ᑲᑐᔾᔨᖃᑎᒌᑦ ᒪᓕᒐᖏᑦ ᒪᓕᒃᖢᒋᑦ; (charitable organization) 
 
“ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ” ᑐᑭᖃᖅᐳᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᑕᐅᔪᖅ 
ᒪᓕᒐᐃᑦ ᐃᓚᖓᓂ 188 ᒪᓕᒃᖢᒋᑦ; (Chief Electoral Officer) 



 
“ᓂᕈᐊᒐᒃᓴᙳᖅᑎᑦᑎᓂᕐᒧᑦ ᒪᑐᔭᐅᓂᖓ” ᑐᑭᖃᖅᐳᖅ 2:00-ᒥᑦ ᐅᓐᓄᒃᓴᒃᑯᑦ ᓇᒡᒐᔾᔭᒥᑦ ᐅᓪᓗᑦ 31 
ᓂᕈᐊᕐᓇᐅᑉ ᐅᓪᓗᖓᑕ ᓯᕗᓂᐊᓂᒃ; (close of nominations) 
“ᓂᕈᐊᖅᑕᐅᓯᒪᔫᑉ ᑭᒡᒐᖅᑐᕐᕕᐊ” ᑐᑭᖃᖅᐳᖅ ᓄᓇᐅᑉ ᐊᕙᑖᓂᑦ ᓂᕈᐊᖅᑎᐅᔪᑦ ᓂᕈᐊᕈᓐᓇᕐᓂᖏᑦ 
ᐊᑕᐅᓯᕐᒥᒃ ᒪᓕᒐᓕᐅᖅᑎᒃᓴᒥᒃ ᒪᓕᒃᖢᒋᑦ ᑎᑎᕋᖅᓯᒪᔪᑦ A-ᒥ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ 
ᒪᓕᒐᖏᑦ ᒪᓕᒃᖢᒋᓪᓗ; (constituency) 
 
“ᑐᓂᕐᕈᓯᐊᑦ” ᑐᑭᖃᖅᐳᖅ ᑮᓇᐅᔭᐃᑦ, ᐱᔨᑦᓯᕋᐅᑎᓪᓗ ᐊᓯᖏᓪᓗ ᐃᑲᔪᕈᑎᑦ ᑭᓯᐊᓂ ᐃᓚᐅᑎᑎᓇᓂ 
ᑮᓇᐅᔭᓕᐅᖏᓪᓗᓂ ᐃᑲᔪᕐᓂᕐᒥᒃ ᖃᓄᑐᐃᓐᓇᖅ ᑮᓇᐅᔭᓕᐅᖏᓪᓗᓂ ᐱᔾᔪᑎᖃᖅᑐᓂᒃ ᐃᓚᐅᑎᑎᖏᑦᑐᖅ; 
(contribution) 
 
“ᓂᕈᐊᕐᓂᖅ” ᑐᑭᖃᖅᐳᖅ ᓂᕈᐊᕐᓂᖅ ᑲᑎᒪᔨᐅᖃᑕᐅᓂᐊᖅᑐᒥᒃ ᒪᓕᒐᓕᐅᖅᑎᓄᑦ; (election) 
 
“ᓂᕈᐊᕐᓇᐅᑉ ᐅᓪᓗᖓ” ᑐᑭᖃᖅᐳᖅ ᐅᓪᓗᖅ ᐋᖅᑭᒃᑕᐅᓯᒪᔪᖅ ᑎᑎᖅᑲᑎᒍᑦ ᑎᓕᐅᕈᑎᒻᒪᕆᒃᑯᑦ 
ᓂᕈᐊᕐᓇᐅᖁᔨᓂᕐᒧᑦ; (election day) 
 
“ᓂᕈᐊᖅᑐᓕᕆᓂᕐᒧᑦ ᐊᑭᓕᕆᐊᓖᑦ” ᑐᑭᖃᖅᐳᑦ ᐊᑭᓕᕆᐊᓖᑦ ᓂᕈᐊᖅᑐᓕᕆᓂᕐᒧᑦ ᑮᓇᐅᔭᖅᑐᕈᑕᐅᔪᑦ 
ᓂᕈᐊᕐᓇᐅᑎᓪᓗᒍ ᐊᑐᖅᑕᐅᓯᒪᔪᑦ ᓂᕈᐊᕐᓇᐅᓂᐊᖅᑎᓪᓗᒍᓗ ᓂᕈᐊᖅᑕᐅᓇᓱᐊᖃᑕᐅᔪᒧᑦ 
ᐃᓚᐅᑎᑦᓯᓪᓗᑎᒡᓗ ᑐᓂᕐᕈᓯᐊᓂᒃ ᐱᔨᑦᓯᕋᐅᑎᓂᒃ ᐊᓯᖏᓐᓂᒡᓗ; (election expense) 
 
“ᓂᕈᐊᖅᑐᓕᕆᓂᕐᒧᑦ ᑲᒪᔨ” ᑐᑭᖃᖅᐳᖅ  
 

(ᐃ) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ, 
(ᐱ) ᑭᓇᑐᐃᓐᓇᖅ ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖑᑲᐃᓐᓇᖅᑐᖅ, 
(ᑎ) ᓂᕈᐊᖅᑐᓕᕆᔨ, 
(ᑭ) ᓂᕈᐊᖅᑐᓕᕆᔨᐅᑉ ᑐᖏᓕᖓ, 
(ᒋ) ᑲᒪᔩᑦ ᑐᖏᓕᕆᔭᐅᔪᑦ, 
(ᒥ) ᑐᖏᓕᕆᔭᐅᔪᑦ ᓂᕈᐊᖅᑐᓕᕆᔨᓄᑦ,  
(ᓂ) ᓂᕈᐊᕐᕕᖕᒥ ᑎᑎᕋᖅᑎᐅᔪᑦ ᐊᒻᒪᓗ,  
(ᓯ) ᓂᕈᐊᖅᑐᒃᓴᑦ ᓈᓴᐃᔨᖏᓐᓄᑦ ᖃᐅᔨᓴᒃᑲᓐᓂᖅᐸᒃᑐᑦ; 

 
“ᓂᕈᐊᕐᓇᐅᓂᖅ” ᑐᑭᖃᖅᐳᖅ ᓂᕆᐊᕐᓇᐅᔪᖅ ᐱᒋᐊᕐᓂᖃᖅᖢᓂ ᐅᓪᓗᖓᓂᒃ ᑎᑎᕋᖅᓯᒪᔪᑎᒍᑦ 
ᑎᓕᐅᕈᑎᒻᒪᕆᒃᑯᑦ ᓂᕈᐊᕐᓇᐅᓕᕐᓂᖓᓂᒃ ᐊᒻᒪᓗ ᓄᖅᑲᖅᑎᑕᐅᓂᖓᓂᒃ ᓂᕈᐊᕐᕖᑦ ᒪᑐᔭᐅᑎᓪᓗᒋᑦ 
ᓂᕈᐊᕐᓇᐅᑉ ᐅᓪᓗᖓᓂᒃ ᐅᕝᕙᓘᓐᓃᑦ ᐅᓪᓗᖓᓂᒃ ᑖᓐᓇ ᑎᑎᕋᖅᓯᒪᔪᑎᒍᑦ ᑎᓕᐅᕈᑕᐅᔪᖅ 
ᐊᑐᕈᓐᓃᖅᑎᑕᐅᑎᓪᓗᒍ; 
 
“ᖃᑕᖑᑎᒌᑦ”, ᐃᒪᓐᓇ ᐅᑯᐊ ᐅᖃᐅᓯᕆᔭᐅᑎᓪᓗᒋᑦ ᐃᓄᐃᑦ, ᐃᒪᓐᓇ ᑐᑭᖃᖅᐳᖅ 

(ᐃ) ᓄᓕᐊᕆᔭᐅᔪᖅ ᐅᐃᒋᔭᐅᔪᕐᓘᓐᓃᑦ ᓄᑕᕋᖏᓪᓗ ᐃᓐᓇᐅᖏᑦᑐᑦ, ᐊᒻᒪᓗ 
(ᐱ) ᑭᓇᑐᐃᓐᓇᖅ ᐃᓚᒋᔭᐅᔪᖅ ᖃᑕᖑᑎᒋᔭᐅᔪᑦ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒧ 

ᓄᓕᐊᖓᓄᓪᓘᓐᓃᑦ ᐅᐃᖓᓄᓪᓘᓐᓃᑦ, ᐃᒡᓗᒥᐅᑕᖃᑎᒋᔭᐅᓪᓗᓂ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ ᐊᐃᑉᐸᖓᓄᓪᓘᓐᓃᑦ ᐃᑲᔪᖅᑕᐅᖃᑦᑕᖅᖢᓂ 
ᑮᓇᐅᔭᑎᒍᑦ; (family) 



 
“ᑮᓇᐅᔭᓕᕆᔨᒋᔭᐅᔪᖅ” ᑐᑭᖃᖅᐳᖅ ᑎᒃᑯᐊᖅᑕᐅᓯᒪᔪᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑲᒪᔨᐅᓂᐊᕐᓗᓂ 
ᑮᓇᐅᔭᖏᓐᓂᒃ ᓂᕈᐊᖅᑕᐅᓇᓱᐊᖅᑑᑉ ᖃᓄᑐᐃᓐᓇᖅ ᐅᓂᒃᑳᓕᐅᖃᑦᑕᕐᓂᐊᕐᓗᓂ 
ᑮᓇᐅᔭᖁᑎᒋᓂᐊᖅᑕᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔫᑉ; (financial agent) 
 
"ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ" ᑐᑭᖃᖅᐳᖅ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᓇᓗᓇᐃᖅᑕᐅᓯᒪᓪᓗᓂ 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᑉ ᒪᓕᒐᖏᑦ ᒪᓕᒃᖢᒋᑦ; (Entegrity Commissioner) 
 
“ᐃᒥᐊᓗᒃ” ᑐᑭᖃᖅᐳᖅ ᐃᒥᐊᓗᖕᓂᒃ, ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ ᐃᒥᐊᓗᓕᕆᓂᕐᒧᑦ ᒪᓕᒐᑦ 
ᒪᓕᒃᖢᒋᑦ; (liquor) 
 
“ᑲᑎᒪᔨᓕᕆᓂᕐᒧᑦ ᑲᑎᒪᔨᕋᓛᑦ” ᑐᑭᖃᖅᐳᖅ ᑖᒃᑯᐊ ᑲᑎᒪᔨᓕᕆᓂᕐᒧᑦ  ᑲᑎᒪᔨᕋᓛᖏᑦ ᒪᓕᒐᓕᐅᖅᑎᒃᑯᑦ 
ᒪᓕᒡᓗᒋᑦ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᒪᓕᒐᖏᑦ ᒪᓕᒡᓗᒋᑦ; (Management and 
Services Board) 
 
“ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᕋᖅᓯᒪᔪᑦ” ᑐᑭᖃᖅᐳᖅ ᑎᑎᕋᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ 
ᐋᖅᑭᒃᓱᖅᑕᐅᓯᒪᔪᑦ ᒪᓕᒐᐃᑦ ᐃᓚᖓᓂ 63-ᒦᑦᑐᑦ ᒪᓕᒃᖢᒋᑦ; (official voters list) 
 
“ᓂᕈᐊᖅᐸᓪᓕᐊᔪᑦ ᐊᑎᖏᓐᓂᒃ ᐊᓯᖏᓐᓂᒡᓗ ᑎᑎᕋᖅᑕᐅᕕᒃ” ᑐᑭᖃᖅᐳᖅ ᑎᑎᕋᕐᕕᒃ ᐊᑎᖏᓐᓂᒃ 
ᓂᕈᐊᖅᐸᓪᓕᐊᔪᑦ ᐊᓯᖏᓐᓂᒡᓗ ᓂᕈᐊᕈᓐᓇᖅᑐᑦ ᐱᔾᔪᑎᒋᓪᓗᒋᑦ ᓂᕈᐊᕐᕕᖕᒥ ᑎᑎᕋᖅᑎᒧᑦ 
ᐃᓚᔭᐅᕙᓪᓕᐊᖃᑦᑕᖅᑐᑦ; (polling record) 
 
“ᓂᕈᐊᕐᕕᒃ” ᑐᑭᖃᖅᐳᖅ ᐃᒡᓗ ᓂᕈᐊᕐᕕᐅᔪᖅ ᐱᔭᐅᓯᒪᔪᖅ ᓂᕈᐊᖅᑐᓕᕆᔨᒧᑦ ᓂᕈᐊᕐᕕᐅᖃᑦᑕᕐᓂᐊᕐᓗᓂ 
ᓂᕈᐊᕐᓇᒥ ᐅᓪᓗᒥ ᐅᕙᓘᓐᓃᑦ ᓯᕗᓂᐊᓂ ᓂᕈᐊᕐᓂᐊᖅᑐᓄᑦ ᓂᕈᐊᕈᓐᓇᖅᑐᑦ ᐊᑎᓕᒫᖏᒃ 
ᑎᑎᕋᖅᓯᒪᓪᓗᑎᒃ; (polling station) 
 
“ᓂᕈᐊᕌᓂᒃᓯᒪᓕᖅᑎᓪᓗᒍ” ᑐᑭᖃᖅᐳᖅ ᐅᓪᓗᐃᑦ 60 ᐊᓂᒍᖅᓯᒪᓕᖅᑎᓪᓗᒋᑦ ᓂᕈᐊᕐᓇᐅᓚᐅᖅᑎᓪᓗᒍ; 
(post electon period) 
 
“ᓂᕈᐊᕐᓇᐅᓚᐅᖏᑎᓪᓗᒍ ᑮᓇᐅᔭᖅᑐᕈᑎᑦ” ᑐᑭᖃᖅᐳᖅ ᐊᑭᓕᐅᑕᐅᓚᐅᖅᑐᑦ ᐊᑭᓕᒐᒃᓴᐃᓪᓗ 
ᓂᕈᐊᕐᓇᐅᓚᐅᖏᓐᓂᐊᓂ ᐊᑐᒐᒃᓴᐃᑦ ᓂᕈᐊᖅᑕᐅᓇᓱᐊᖅᑐᒧᑦ ᐅᐃᕆᓴᐅᑎᒐᓚᐃᑦ ᐊᑭᕋᖅᑐᕈᑎᓪᓗ 
ᓂᕈᐊᖅᑕᐅᓇᓱᐊᖃᑕᐅᔪᒥᒃ ᐃᓚᐅᑎᑕᐅᓪᓗᑎᒃ ᐃᑲᔫᑎᒃᓴᐃᑦ ᐱᔨᑦᓯᕋᐅᑎᒃᓴᐃᓪᓗ ᐊᓯᖏᓪᓗ; (pre-
election expense) 
 
“ᓂᕈᐊᕐᓇᐅᓚᐅᖏᑎᓪᓗᒍ” ᑐᑭᖃᖅᐳᖅ ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥᑦ ᐱᒋᐊᕐᓗᒍ ᓂᕈᐊᕐᓇᖅ 
ᐅᓪᓗᖅ ᑐᓴᖅᑎᑎᒍᑕᐅᓚᐅᖏᑎᓪᓗᒍ ᓱᓕ ᒪᓕᒐᓕᐅᖅᑎᒃᑯᓐᓄᑦ ᑎᑭᓪᓗᒍ ᓂᕈᐊᖁᔨᓂᕐᒧᑦ ᑎᓕᓯᒍᑦ 
ᓴᖅᑭᑎᑕᐅᓂᖓᓄᑦ; (pre-election period) 
 
“ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᖅᑕᐅᓂᖏᑦ” ᑐᑭᖃᖅᐳᖅ ᐋᖅᑭᒃᓱᖅᑕᐅᔪᑦ ᓂᕈᐊᕈᓐᓇᖅᑐᑦ 
ᐊᑎᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓃᑦᑐᑦ 54; (preliminary voters 
list) 
 



“ᓈᒻᒪᒋᔭᐅᔪᑦ ᑭᓇᑐᐃᓐᓇᖅ ᑭᓇᐅᓂᖓᓄᑦ ᖃᐅᔨᒍᑎᑦ” ᑐᑭᖃᖅᐳᖅ ᑎᑎᕋᖅᓯᒪᔪᒃᑯᑦ ᑭᓇᑐᐃᓐᓇᐅᑉ 
ᑭᓇᐅᓂᖓᓄᑦ ᓇᓗᓇᐃᔭᕈᑎᑦ ᐊᖏᕈᑎᒋᔭᐅᔪᑦ ᓈᒻᒪᒋᔭᐅᓪᓗᑎᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ; 
(satisfactory evidence of identity) 
“ᓇᒃᓯᐅᔾᔨᓂᖅ” ᑐᑭᖃᖅᑐᖅ ᓇᒃᓯᐅᔾᔨᓂᒃ ᑎᑎᖃᑎᒍᑦ, ᐊᒡᔭᖅᑕᐅᔪᓪᓘᓐᓃᑦ ᑎᑎᖃᐃᑦ ᐃᓄᖕᒧᑦ,  
ᐊᒡᔭᖅᑐᐃᔨᓄᓪᓗ, ᓱᑲᔪᒃᑯᓪᓗ ᓇᒃᓯᐅᔾᔨᓂᖅ, ᐅᕙᓘᓐᓃᑦ ᑕᐃᒪᓐᓇ ᐱᖁᔭᐅᓯᒪᒍᑎᒃᑯᑦ ᐱᔭᐅᓯᒪᔪᑦ, 
ᕙᐃᔭᑎᒍᑦ ᓇᒃᓯᐅᔾᔭᐅᓯᒪᒍᑎᒃᑯᑦ; (send) 
 
“ᐅᖃᖅᑎ” ᑐᑭᖃᖅᐳᖅ ᐅᖃᖅᑎ ᒪᓕᒐᓕᐅᖅᑎᒃᑯᓐᓄᑦ ᒪᓕᒡᓗᒋᑦ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ 
ᒪᓕᒐᖏᑦ; (Speaker) 
 
“ᓂᕈᐊᖅᑎ” ᑐᑭᖃᖅᐳᖅ ᐃᓄᒃ ᓂᕈᐊᕈᓐᓇᖅᑐᖅ ᓂᕈᐊᕐᓇᐅᑎᓪᓗᒍ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ 
ᐃᓚᖓ 7 ᒪᓕᒡᓗᒍ; (voter) 
 
“ᑎᑎᕋᖅᓯᒪᔪᑎᒍᑦ ᑎᓕᐅᕈᑎᒻᒪᕆᒃ” ᑐᑭᖃᖅᐳᖅ ᑎᑎᕋᖅᓯᒪᔪᑎᒍᑦ ᑎᓕᐅᕈᑎᒻᒪᕆᒃ 
ᓂᕈᐊᕐᓇᐅᑎᑦᑎᓂᕐᒧᑦ. (writ) 
 
ᓄᓇᓕᖕᒥᐅᑦ ᖃᐅᔨᓴᐅᑎᖏᑦᑕ ᐃᑲᕐᕋᖏᑦ ᒪᓕᒍᑎᒋᓗᒍ 

(2) ᐱᔾᔪᑎᖏᑦ ᒪᓕᒍᑎᒋᓗᒋᑦ ᑖᔅᓱᒪ ᐱᖁᔭᐅᑉ, ᑕᒪᕐᒥᒃ ᐱᔾᔪᑎᖃᖅᑎᑕᐅᔪᑦ ᖃᐅᔨᓴᐅᑎᐅᑉ 
ᐃᑲᕐᕋᖏᑦᑕ ᒥᒃᓵᓄᑦ ᑐᑭᖃᖅᑎᑕᐅᓂᐊᖅᐳᖅ ᐱᔾᔪᑕᐅᓂᖓᓂᒃ ᓄᓇᓖᑦ ᖃᐅᔨᓴᑎᖓᑦᑕ ᐃᑲᕐᕋᖓᓂᒃ 
ᒪᓕᒍᑕᐅᓂᖓᓂᒃ, ᑭᓯᐊᓂᓕ ᐊᓯᐊᒍᑦ ᐋᖅᑭᒃᑕᐅᓯᒪᒃᐸᑦ ᑖᓐᓇ ᐋᖅᑭᒃᑕᐅᓯᒪᔪᖅ ᒪᓕᒍᑕᐅᓂᐊᖅᖢᓂ. 

 
ᐊᑕᐅᓯᐅᙱᑦᑐᒥᒃ ᖃᐅᔨᓴᐅᑎᐅᑉ ᐃᑲᕐᕋᖏᓐᓂᒃ ᒪᓕᒍᑎᖃᕐᓂᖏᑦ 

(3) ᐃᒪᐃᑉᐸᑦ ᑭᒡᒐᖅᑐᕐᕕᐅᔪᖅ ᐊᑕᐅᓯᐅᙱᑦᑐᒥᒃ ᖃᐅᔨᓴᐅᑎᐅᑉ ᐃᑲᕐᕋᖏᓐᓂᒃ ᒪᓕᒍᑎᖃᕈᑎᒃ,  
(ᐃ) ᑖᓐᓇ ᓂᕈᐊᖅᑐᓕᕆᔨᐅᔪᖅ ᐋᖅᑭᒃᓯᓯᒪᒋᐊᖃᖅᐳᖅ ᐃᑲᕋᕆᔭᐅᓂᐊᖅᑐᓂᒃ ᐅᓪᓗᒥ 

ᒪᓕᒐᑦ ᒪᓕᒡᓗᒋᑦ ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; 
(ᐱ) ᓂᕈᐊᖅᑐᓕᕆᔩᑦ ᑐᓴᖅᑎᑎᒍᑎᖃᕆᐊᖃᖅᐳᖅ ᖃᓄᐃᑦᑑᓂᐊᕐᓂᖏᓐᓄᑦ ᐃᑲᕋᐃᑦ 

ᐊᔾᔨᒌᒃᑎᑕᐅᓂᐊᖅᑐᑦ;  
(ᑎ) ᑖᒃᑯᐊ ᐃᑲᕋᐃᑦ, ᖃᐅᔨᒃᑲᐅᑕᐅᓚᐅᕐᓗᑎᒃ ᑭᒃᑯᑐᐃᓐᓇᕐᓄᑦ, 

ᓂᕈᐊᖅᑕᐅᕕᐅᓂᐊᖅᑐᒥ ᓂᕈᐊᖅᑕᐅᓇᓱᐊᖅᑐᒧᑦ ᐊᔾᔨᒌᒃᑎᑕᐅᓂᐊᖅᐳᑦ. 
 

ᐊᑐᓕᖅᑎᑕᐅᓂᖏᑦ 
 

ᐊᑐᓕᖅᑎᑕᐅᓂᖏᑦ 
3. (1) ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᓂᕈᐊᖅᓯᓕᕌᖓᑕ ᒪᓕᒐᓕᐅᖅᑎᒃᓴᐅᓂᐊᖅᑐᓂᒃ. 
 
ᒐᕙᒪᒃᑯᑦ ᒪᓕᒋᐊᖃᕐᓂᖏᑦ 

(2) ᑖᓐᓇ ᐱᖁᔭᖅ ᒪᓕᒃᑕᐅᓂᐊᖅᐳᖅ ᓄᓇᕗᑦ ᒐᕙᒪᖓᓐᓄᑦ. 
 

ᓇᓂ ᓄᓇᖃᕐᓂᖏᑦ ᓇᓗᓇᐃᖅᑕᐅᓯᒪᒋᐊᖃᕐᓂᖏᑦ 
 
ᓄᓇᒋᔭᐅᔪᓄᑦ ᒪᓕᒐᐃᑦ 
4. (1) ᐱᔾᔪᑎᒋᓗᒋᑦ ᒪᓕᒃᑕᐅᒋᐊᖃᕐᓂᖏᑦ ᑕᕝᕙᓃᑦᑐᑦ ᐱᖁᔭᕐᒥᑦ, ᓂᕈᐊᖅᑎᐅᔫᑉ ᓄᓇᒋᔭᖓ 



ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᐳᖅ ᓂᕈᐊᕐᕕᒋᓂᐊᖅᑕᖓᓂᒃ ᓇᓗᓇᐃᖅᓯᒋᐊᖃᖅᑎᓪᓗᒋᑦ ᓇᓕᐊᖕᓂᓪᓚᕆᒃ 
ᓄᓇᖃᒻᒪᕆᒋᐊᒃᓴᖓᓂᒃ ᓲᕐᓗ ᐊᑕᐅᓯᐅᙱᑦᑐᒥᒃ ᓄᓇᖃᖅᓯᒪᔪᓄᑦ ᐊᒻᒪᓗ ᒪᓕᒍᑎᒋᓗᒍ ᑕᕝᕙᓂ 
ᑎᑎᕋᖅᓯᒪᓂᐅᑉ ᐃᓚᖓᓃᑦᑐᓂᒃ, ᒪᓕᒃᑕᐅᒋᐊᖃᕐᓂᖏᑦ ᒪᓕᒍᑎᒋᑦᑎᐊᕐᓗᒋᑦ. 
 
ᐊᖏᕐᕋᕆᔭᐅᔪᑦ 

(2) ᓂᕈᐊᖅᑎᐅᔫᑉ ᓄᓇᒋᔭᖓᓂᒃ ᑖᔅᓱᒪ ᓂᕈᐊᖅᑎᐅᔫᑉ ᐊᖏᕐᕋᖃᕐᕕᒋᔭᖓ 
ᐃᒡᓗᖃᕐᕕᒋᔭᖓᓘᓐᓃᑦ, ᐊᒻᒪᓗ ᑖᓐᓇ ᓂᕈᐊᖅᑎᐅᔪᖅ ᐊᐅᓪᓚᖅᓯᒪᓚᐅᖅᑎᓪᓕᒍ ᐅᑎᕐᕕᒋᓂᐊᖅᖢᓂᐅᒃ. 
 
ᐊᐅᓪᓚᖅᓯᒪᓚᐅᑲᖕᓂᖅ 

(3) ᓂᕈᐊᖅᑎᐅᔪᖅ ᓄᓇᖃᕈᓐᓃᖅᑎᑕᐅᓂᐊᙱᓚᖅ ᑖᓐᓇ ᓂᕈᐊᖅᑎᐅᔪᖅ ᑕᕝᕙᓂ ᐊᖏᕐᕋᖃᕈᓂ 
ᐃᒡᓗᖃᕈᓂᓘᓐᓃᑦ ᐊᐅᓪᓚᖅᓯᒪᓚᐅᑲᖕᓂᐊᕈᓂ, ᐃᓕᓐᓂᐊᕆᐊᖅᓯᒪᓚᐅᑲᒡᓗᓂ ᐅᕝᕙᓘᓐᓃᑦ 
ᐃᖅᑲᓇᐃᔭᕆᐊᖅᓯᒪᓚᐅᑲᒃᑯᓂ. 
 
ᓂᕈᐊᕐᓂᖓ ᓄᓇᒋᒍᒪᔭᒥᓂᒃ 

(4) ᑕᐃᒪᓕ ᓂᕈᐊᖅᑎᐅᔪᖅ ᓄᓇᒋᔭᒥᓂᑦ ᐊᐅᓪᓚᕈᓂ ᐊᓯᐊᓂᒡᓗ ᓄᓇᖃᕆᐊᖅᑐᕈᒪᓗᓂ, 
ᓂᕈᐊᕆᐊᖃᖅᐳᖅ ᓇᓪᓕᐊᖕᓂᒃ ᓄᓇᖃᕈᒪᓂᕐᒧᑦ ᓂᕈᐊᖃᑕᐅᒍᒪᒍᓂ ᓇᓪᓕᐊᑐᐃᓐᓇᖓᓂ: 

(ᐃ) ᐊᖏᕐᕋᑐᖃᒥᓂᓘᓐᓃᑦ ᓄᓇᑐᖃᒥᓂ ᐅᕙᓘᓐᓃᑦ ᓄᓇᒥᓂ ᐅᑎᕐᕕᒋᓂᐊᖅᑕᒥᓂ; 
ᐅᕙᓘᓐᓃᑦ 

(ᐱ) ᐃᓚᖏᑕ ᐊᖏᕐᕋᕆᔭᖓᓂ ᓄᓇᒋᔭᖓᓂ. 
 
ᖃᓄᐃᓕᐅᕈᒪᓂᖓ 

(5) ᓂᕈᐊᖅᑎᐅᔪᖅ ᐊᐅᓪᓚᕈᓂ ᓂᕈᐊᕐᕕᒋᖃᑦᑕᖅᑕᒥᓂᒃ ᓄᓇᒥᒃ ᐊᓯᐊᓂ ᓄᓇᖃᕆᐊᖅᑐᕐᓗᓂ, 
ᓄᓇᒥᓂᒃ ᕿᒪᐃᒐᔭᖅᐳᖅ ᓄᓇᒋᖃᑦᑕᖅᑕᒥᓂᒃ. 
 
ᖃᑕᙳᑎᖏᑦ 

(6) ᑖᔅᓱᒪ ᓂᕈᐊᖅᑎᐅᔫᑉ ᐃᓚᖏᑦᑕ ᖃᑕᖑᑎᖏᑦᑕ ᓄᓇᒋᔭᖓ ᓄᓇᒋᓂᕋᖅᑕᐅᓂᐊᖅᐳᖅ 
ᑖᔅᓱᒧᖓ ᓂᕈᐊᖅᑎᐅᔪᒧᑦ, ᑭᓯᐊᓂ ᑖᓐᓇ ᓂᕈᐊᖅᑎᐅᔪᖅ ᐊᓯᐊᓂᒃ ᓄᓇᖃᕈᒪᙱᓐᓂᕋᖅᐸᑦ ᐅᕝᕙᓘᓐᓃᑦ 
ᐊᓯᐊᓂᒃ ᓄᓇᖃᐃᓐᓇᕋᓱᙱᒃᑯᓂ. 
 
ᐊᖏᕐᕋᖃᙱᑦᑐᑦ ᓂᕈᐊᖅᑏᑦ 

(7) ᐊᖏᕐᕋᖓᙱᑦᑑᑉ ᓂᕈᐊᖅᑎᐅᔫᑉ ᓄᓇᒋᔭᖓᓂᒃ ᓇᓗᓇᐃᖅᑕᐅᓯᒪᓂᖃᖅᑎᑕᐅᓂᐊᖅᐳᖅ 
ᓇᓂᑐᐃᓐᓇᖅ ᓂᕿᑖᖅᑎᑕᐅᕝᕕᒋᕙᒃᑕᖓᓂᒃ ᐅᕝᕙᓘᓐᓃᑦ ᓯᓂᒃᑕᕆᐊᕐᕕᒋᕙᒃᑕᖓᓂᒃ 
ᓂᕆᔭᖅᑐᕐᕕᒋᕙᒃᑕᖓᓂᒡᓘᓐᓃᑦ. 
 
ᐊᑕᐅᓯᖅ ᓄᓇᒋᔭᐅᔪᖅ ᓇᓗᓇᐃᖅᑕᐅᓂᖓ 

(8) ᓂᕈᐊᖅᑎᐅᔪᖅ ᓄᓇᖃᕐᓂᕋᖅᑕᐅᓂᐊᖅᐳᖅ ᐊᑕᐅᓯᑐᐊᕐᒥᒃ ᐊᒻᒪᓗ ᑕᐃᒪ ᑖᓐᓇ 
ᓂᕈᐊᖅᑎᐅᔪᖅ ᐊᑕᐅᓯᐅᙱᑦᑐᒥᒃ ᓄᓇᖃᕐᕕᖃᕈᓂ, ᑖᓐᓇ ᓂᕈᐊᖅᑎᐅᔪᖅ ᓇᓗᓇᐃᖅᓯᒋᐊᖃᕐᓂᐊᖅᐳᖅ 
ᐊᑕᐅᓯᕐᒥᒃ ᓄᓇᒋᓂᕋᖅᑕᒥᓂᒃ ᒪᓕᒍᑎᒋᒋᐊᖃᖅᑕᖏᑦ ᒪᓕᒡᓗᒋᑦ ᐱᔾᔪᑎᒋᔭᐅᔪᑦ ᑕᕝᕙᓂ ᐱᖁᔭᕐᒥᑦ. 
 
ᓄᓇᒋᔭᐅᔪᑦ ᒪᓕᒐᓕᐅᖅᑎᕕᓂᐅᔪᓄᑦ ᐊᓯᖏᓐᓄᓪᓗ 

(9) ᓂᕈᐊᒐᒃᓴᐅᔪᖅ ᒪᓕᒐᓕᐅᖅᑎᓄᑦ ᐃᓚᒋᔭᐅᔪᕕᓂᖅ ᐊᒻᒪ ᐃᓱᓕᓯᒪᓕᖅᖢᓂ 
ᒪᓕᒐᓕᐅᖅᑎᐅᓂᖓ, ᐊᒻᒪᓗ ᑭᓇᑐᐃᓐᓇᖅ ᓂᕈᐊᒐᒃᓴᐅᔪᒥᒃ ᐃᒡᓗᖃᖃᑎᖃᕈᓂ ᓲᕐᓗ ᐊᐃᑉᐸᖓ 



ᐅᕝᕙᓘᓐᓃᑦ ᐸᖅᑭᔭᖏᑦ ᑖᔅᓱᒪ ᓂᕈᐊᒐᒃᓴᐅᔫᑉ, ᐊᑕᐅᓯᕐᒥᒃ ᓇᓗᓇᐃᖅᓯᓂᐊᖅᐳᑦ ᓄᓇᒋᔭᒥᓂᒃ ᐊᑖᓂ 
ᑎᑎᕋᖅᓯᒪᔪᓂᒃ ᒪᓕᒍᑎᖃᕐᓗᓂ ᓂᕈᐊᕐᓂᕐᒧᑦ ᐱᔾᔪᑕᐅᒋᐊᖃᖅᑐᓂᒃ ᓂᕈᐊᕐᓇᐅᑎᓪᓗᒍ: 

(ᐃ) ᐃᓅᑉ ᓄᓇᒻᒪᕆᒋᔭᖓᓂᒃ; 
(ᐱ) ᓇᓂᑐᐃᓐᓇᖅ ᓄᓇᒋᓚᐅᑲᒃᑕᖓᓂᒃ ᑖᔅᓱᒪ ᓂᕈᐊᒐᒃᓴᐅᔫᑉ 

ᓂᕈᐊᖅᑕᐅᕝᕕᒋᓇᓱᒃᑕᖓᓂᒃ; 
(ᑎ) ᓄᓇ ᑖᔅᓱᒪ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖃᕐᕕᒋᔭᖓᓂᒃ ᓂᕈᐊᒐᒃᓴᐅᔫᑉ 

ᓂᕈᐊᖅᑕᐅᕝᕕᒋᓇᓱᒃᑕᖓᓂᒃ ᑭᒡᒐᖅᑐᕐᕕᒋᓂᐊᖅᑕᖓᓂᒃ; ᐅᕝᕙᓘᓐᓃᑦ 
(ᑭ) ᓇᓂᑐᐃᓐᓇᖅ ᐃᖃᓗᖕᓂᑦ ᐅᕝᕙᓘᓐᓃᑦ ᐃᖃᓗᐃᑦ ᓯᓚᑖᓂᑦ ᑖᔅᓱᒪ 

ᓂᕈᐊᒐᒃᓴᐅᔫᑉ ᓄᓇᖃᕐᕕᒋᔭᖓᓂᒃ ᒪᓕᒐᓕᐅᖅᑎᐅᓕᕈᓂ ᐱᓕᕆᐊᒃᓴᒥᓂᒃ 
ᐱᓕᕆᕝᕕᒋᖃᑦᑕᕐᓂᐊᖅᑕᖓᓂᒃ. 

 
ᑎᒍᔭᐅᓯᒪᔪᑦ 

(10) ᓂᕈᐊᖅᑎᐅᔪᖅ ᑲᓇᑕᐅᑉ ᐊᓄᓪᓚᒃᓰᕝᕕᖓᓃᑦᑐᖅ ᐅᕝᕙᓘᓐᓃᑦ ᓄᓇᕗᑦ ᐊᓄᓪᓚᒃᓰᕝᕕᖓᓂ 
ᓇᓗᓇᐃᖅᓯᓂᐊᖅᐳᖅ ᐊᑕᐅᓯᕐᒥᒃ ᐊᑖᓂ ᑎᑎᕋᖅᓯᒪᔪᓂᒃ ᓄᓇᒋᓂᕋᖅᑕᖏᓐᓂᒃ ᒪᓕᒍᑎᒋᓗᒋᑦ 
ᒪᓕᒃᑕᐅᔭᕆᐊᓕᖕᓄᑦ ᐱᔾᔪᑎᒋᔭᐅᔪᑦ ᓂᕈᐊᕐᓂᕐᒧᑦ ᓂᕈᐊᕐᓴᐅᑎᓪᓗᒍ: 

(ᐃ) ᓂᕈᐊᖅᑎᐅᑉ ᓄᓇᒋᓚᐅᖅᑕᖓᓂᒃ ᑎᒍᔭᐅᓚᐅᙱᑎᓪᓗᒍ; ᐅᕝᕙᓘᓐᓃᑦ 
(ᐱ) ᑖᔅᓱᒪ ᓂᕈᐊᖅᑎᐅᑉ ᖃᑕᙳᑎᖏᑦᑕ ᓄᓇᖃᕐᕕᒋᔭᖓᓂᒃ. 

 
ᓄᓇᒋᓂᕋᖅᑕᐅᔪᑦ 

(11) ᓄᓇᒋᓂᕋᖅᑕᐅᔪᖅ ᓇᓗᓇᐃᖅᑕᐅᓯᒪᓪᓗᓂ ᓂᕈᐊᖅᑎᐅᔪᒧᑦ ᒪᓕᒍᑎᒋᓗᒍ ᒪᓕᒃᑕᐅᔭᕆᐊᓖᑦ 
ᑕᕝᕙᓂ ᑎᑎᕋᖅᓯᒪᐅᓂᑉ ᐃᓚᖓᓂᒃ ᓄᓇᒋᓂᕋᖅᑕᐅᓂᐊᖅᐳᑦ ᑖᔅᓱᒧᖓ ᓂᕈᐊᖅᑎᐅᔪᒧᑦ ᒪᓕᒍᑎᒋᓗᒍ 
ᒪᓕᒃᑕᐅᔭᕆᐊᓕᖕᓄᑦ ᐱᔾᔪᑎᒋᔭᐅᔪᑦ ᑕᕝᕙᓂ ᐱᖁᔭᕐᒥᑦ. 
 
ᖃᖓ ᓄᓇᖃᓕᓚᐅᕐᓂᖓ 

(12) ᓂᕈᐊᕐᓇᐅᓂᐊᖅᑐᒧᑦ ᐱᔾᔪᑎᒋᓪᓗᒍ, ᑭᓇᑐᐃᓐᓇᐅᑉ ᓄᓇᒋᔭᖓ ᐊᖏᕐᕋᕆᔭᖓ 
ᐊᖏᕐᕋᕆᒋᐊᖃᖅᐸᖓ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᓚᐅᖅᑎᓪᓗᒋᑦ ᐱᒋᐊᕐᓗᒍ ᑕᐃᒪᓐᓇ ᑭᓇᑐᐃᓐᓇᖅ 
ᓂᕈᐊᕈᓐᓇᖅᑎᑕᐅᓇᔭᖅᐳᑦ ᓄᓇᖃᕈᓐᓃᕋᓗᐊᕐᓗᓂ ᓄᓇᒋᖃᑦᑕᖅᑕᒥᓂ ᓂᕈᐊᖁᔨᓂᕐᒧᑦ 
ᑎᓕᓯᒍᑎᖃᓚᐅᖅᑎᓪᓗᒋᑦ ᓄᓇᒋᓚᐅᖅᑕᒥᓂ ᓄᓇᖃᖅᑎᑕᐅᖏᓐᓇᕋᔭᖅᐳᖅ, ᐊᓯᐊᓂᓗ ᓂᕈᐊᕐᕕᖕᓂ 
ᓂᕈᐊᖅᑎᑕᐅᔪᓐᓇᖅᖢᓂ, ᑭᓯᐊᓂ ᒪᓕᒐᐃᑦ ᐃᓚᖓᓃᑦᑐᑦ 58(4) ᒪᓕᒡᓗᒋᑦ ᐱᔪᓐᓇᕐᓂᖃᕈᒪᖏᑉᐸᑦ. 
 
ᓂᕈᐊᕈᓐᓇᕋᔭᖏᑉᐳᖅ 

(13) ᓂᕈᐊᕈᓐᓇᕋᔭᖏᑉᐳᑦ ᐃᓇᖏᖅᓯᓇᓱᐊᕐᓗᑎᒃ ᒪᓕᒐᓕᐅᖅᑎᒥᒃ ᓂᕈᐊᕐᓇᐅᓂᐊᖅᑐᒥ ᑭᓯᐊᓂ 
ᓂᕈᐊᖃᑕᐅᒍᒪᔪᑦ ᓄᓇᖃᐃᓐᓇᖅᐸᑦ ᓄᓇᒋᔭᒥᓂ ᓂᕈᐊᕐᓇᐅᓕᖅᑎᓪᓗᒍ ᐃᓇᖏᖅᑎᐅᓂᐊᖅᑐᒥᒃ 
ᓂᕈᐊᖁᔨᓂᕐᒧᑦ ᑎᓕᓯᒍᑎᑦ ᓴᖅᑭᑎᑕᐅᑎᓪᓗᒋᑦ ᓄᓇᒋᓚᐅᖅᑕᒥᓂ. 
 
ᐊᖏᕐᕋᖃᓚᐅᐱᓪᓚᖃᑦᑕᖅᐸᑦ 

(14) ᑭᓇᑐᐃᓐᓇᖅ ᓄᓇᖃᖏᓐᓂᖓᓄᑦ ᐃᓱᒪᒋᔭᐅᓇᔭᖅᐳᖅ ᐅᓪᓗᒥ ᓂᕈᐊᖁᔨᓂᕐᒧᑦ ᑎᑎᖃᐃᑦ 
ᓴᖅᑭᑎᑕᐅᓂᖏᓐᓂᑦ ᐊᖏᕐᕋᕆᓚᐅᖅᑕᖓᓂ 

(ᐃ) ᐊᖏᕐᕋᕆᖃᑦᑕᖅᑕᖓᓂ ᐃᓂᒋᓚᐅᖅᑕᖓᓂ ᑕᖅᑭᓄᑦ ᐱᖓᓲᔪᖅᑐᓄᑦ 
ᑐᖔᓂᓘᓐᓃᑦ, ᐊᒻᒪᓗ 

(ᐱ) ᐊᖏᕐᕋᕆᖃᑦᑕᖏᑉᐸᒍ ᑕᖅᑭᑦ ᐃᓚᖓᓂ, 
(ᑎ) ᑭᓯᐊᓂ, ᓂᕈᐊᕐᓇᐅᓪᓚᕆᖕᓇᐅᑎᓪᓗᒍ, ᐊᖏᕐᕋᖃᖏᑉᐸᑦ ᐊᓯᐊᓂ 



ᓂᕈᐊᕐᕕᐅᓂᐊᖅᑐᒥ ᓄᒃᑎᕐᕕᒋᔪᓐᓇᖅᑕᖓᓂ ᓂᕈᐊᕐᓇᐅᓂᐊᓕᖅᑐᒥ ᐅᓪᓗᒥ. 
 

ᐅᖃᐅᓯᑦ ᐃᓕᑕᕆᔭᐅᓯᒪᔪᑦ 
 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᑐᕐᓂᖅ 
5. (1) ᐅᑯᐊ ᐅᖃᐅᓯᑦ ᐃᓕᑕᕆᔭᐅᓯᒪᔪᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᐊᑐᓂ ᓂᕈᐊᖅᑕᐅᓇᓱᐊᖅᑑᑉ 
ᑭᒡᒐᖅᑐᐃᕕᖓᓂ ᓂᕈᐊᕐᓇᐅᑎᓪᓗᒍ: 

(ᐃ) ᖃᓪᓗᓈᑎᑐᑦ; 
(ᐱ) ᐅᐃᕖᑎᑐᑦ; 
(ᑎ) ᐃᓄᒃᑎᑐᑦ; ᐊᒻᒪᓗ 
(ᑭ) ᐃᓄᐃᓐᓇᖅᑎᑐᑦ. 

 
ᑐᑭᓕᐅᖅᑕᐅᔪᒃᓴᐃᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᓕᕆᐊᖃᕆᐊᖃᖅᐳᖅ ᑕᒪᒃᑯᐊ ᑕᒪᕐᒥᒃ ᓂᕈᐊᕐᓂᕐᒧᑦ 
ᑎᑎᖃᖁᑎᒋᔭᐅᔪᓕᒫᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓂᐊᖅᑐᑦ ᓂᕈᐊᖅᑐᓕᕆᔨᓄᑦ 
ᑐᓂᐅᖃᖅᑕᐅᓯᒪᒋᐊᖃᖅᑐᑦ ᑕᒪᐃᓐᓂᒃ ᐅᖃᐅᓯᕐᓂᒃ ᐃᓕᑕᕆᔭᐅᓯᒪᔪᓂᒃ ᐊᑐᕆᐊᖃᖅᐳᑦ ᐊᑕᐅᓯᒃᑯᑦ 
ᑕᒪᕐᒥᒃ ᐊᑐᕐᓗᒋᑦ. 
 
ᑭᖑᕙᓗᐊᕐᓗᓂ ᓴᖅᑭᑎᑎᓂᖅ 

(3) ᕐᓇᒍᓐᓇᖅᓯᖏᑦᑐᕕᓂᐅᒃᐸᑕ ᑐᑭᓕᐅᕆᔪᓐᓇᖏᑦᑐᕕᓂᐅᒃᐸᑕᓗ ᑎᑎᖃᓂᒃ ᐅᖃᐅᓯᑦ 
ᐃᓕᑕᕆᔭᐅᓯᒪᔪᑎᒍᑦ ᐱᕕᒃᓴᖃᖏᑦᑐᕕᓂᐅᒃᐸᑕ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᖅᐸᑕ 
ᑕᐃᒪᓐᓇ ᑐᑭᓕᐅᖅᑎᑎᒋᐊᖃᖅᐳᖅ. 
 
ᖃᓄᐃᑦᑐᓂᒃ ᐅᖃᐅᓯᓂᒃ ᐊᑐᕆᐊᖃᕐᓂᖏᑦ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦ 
6. (1) ᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᑎᒃᑯᐊᖅᑕᐅᒋᐊᖃᖅᐳᑦ ᓄᓇᓕᖕᓂ ᐅᖃᐅᓯᕆᔭᐅᔪᑦ 
ᐊᑐᖅᑕᐅᖃᑦᑕᖅᑐᑦ ᐅᖃᐅᓯᖏᓐᓂᒃ ᐅᖃᕈᓐᓇᕐᓂᖏᑦ ᒪᓕᒡᓗᒋᑦ ᐱᓕᕆᒋᐊᖃᕐᓂᐊᕐᒪᑕ 
ᑐᑭᓯᐅᒪᔭᐅᑦᓯᐊᕐᓗᑎᒃ. 
 
ᑐᓵᔨᑦ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᑎᕋᖅᑎᓘᓐᓃᑦ ᐸᐃᑉᐹᓕᕆᔨ ᑐᑭᓯᐅᒪᖏᑉᐸᑕ ᓂᕈᐊᖅᑎᐅᑉ 
ᐅᖃᐅᓯᖏᓐᓂᒃ, ᓂᕈᐊᖅᑐᓕᕆᔨᐅᑉ ᑐᖏᓕᖓ, ᐊᔪᕐᓇᖏᒃᑳᖓᑦ, ᑎᒃᑯᐊᖅᓯᒋᐊᖃᖅᐳᑦ 
ᓱᓕᓂᕋᐅᑎᓕᐅᕈᑎᖃᖅᑎᑎᓗᑎᒡᓗ ᑐᓵᔨᒥᒃ ᐱᓕᕆᓂᐊᖅᑐᒥᒃ, ᑐᓵᔨᒋᔭᐅᓂᐊᕐᓗᓂ ᓂᕈᐊᖅᑐᓕᕆᔨᑉ 
ᑐᖏᓕᖓᓄᓪᓗ ᓂᕈᐊᖅᑎᓄᓪᓗ ᑐᓵᔨᐅᖃᑦᑕᕐᓂᐊᖅᑐᒥᒃ. 
 
ᓂᕈᐊᕐᓂᖅ ᐊᑐᕐᓂᖃᕐᓂᖓ 

(3) ᒪᓕᒐᓕᒫᓂᒃ ᐊᑐᖏᑦᑐᖃᖅᐸᑦ ᑕᒡᕙᓂ ᐃᓚᖓᓂ ᑎᑎᕋᖅᓯᒪᔪᓂᒃ 
ᐊᑐᕐᓂᖃᐃᓐᓇᖅᑐᖃᕋᔭᖅᐳᖅ ᓂᕈᐊᕈᑕᐅᔪᓂᒃ. 
 



ᐊᒡᒍᖅᓯᒪᓂᖅ II 
ᐱᔪᓐᓇᐅᑎᑦ  ᓂᕈᐊᕐᓂᕐᒧᑦ 

 
ᐱᔪᓐᓇᐅᑎᖃᕐᓂᖅ ᓂᕈᐊᕐᓂᕐᒧᑦ 

 
ᐱᔪᓐᓇᐅᑎᖃᕐᓂᖅ ᓂᕈᐊᕐᓂᕐᒧᑦ 
7. (1) ᑭᓇᑐᐃᓐᓇᖅ ᐃᓄᒃ ᐱᔪᓐᓇᐅᑎᖃᖅᑎᑕᐅᕗᖅ ᓂᕈᐊᕈᓐᓇᕐᓂᕐᒧᑦ ᓂᕈᐊᕐᓇᐅᑎᓪᓗᒍ ᑭᓯᐊᓂ, 
ᓂᕈᐊᕐᓇᐅᑉ ᐅᓪᓗᖓᓂᒃ, ᑖᓐᓇ ᐃᓄᒃ 

(ᐃ) ᑲᓇᑕᒥᐅᑕᐅᒍᓂ; 
(ᐱ) 18-ᓂᒃ ᐊᕐᕌᒍᑖᖅᓯᒪᓕᕈᓂ; ᐊᒻᒪᓗ 
(ᑎ) ᓄᓇᕗᒻᒥᑦ ᓄᓇᖃᖅᓯᒪᓂᑰᓕᕈᓂ ᐊᕐᕌᒍᓄᑦ 12-ᓄᑦ.  

 
ᓂᕈᐊᕈᓐᓇᙱᑎᑕᐅᔪᑦ 

(2) ᐃᓄᒃ ᐱᔪᓐᓇᕐᓂᖃᖅᑎᑕᐅᙱᑦᑐᖅ ᓂᕈᐊᕈᓐᓇᕐᓂᕐᒧᑦ ᓂᕈᐊᖃᑕᐅᒋᐊᖃᙱᑦᑐᖅ ᑭᓯᐊᓂ, 
ᓂᕈᐊᕐᓇᐅᑉ ᐅᓪᓗᖓᓂᒃ, ᑖᓐᓇ ᐃᓄᒃ 

(ᐃ) ᐊᑐᐊᕐᓗᒍ ᐊᐅᓚᑦᑎᔾᔪᑕᐅᓂᕐᒧᑦ ᓴᖅᑭᑕᐅᓯᒪᔪᖅ ᑖᓐᓇ ᐃᓄᒃ 
ᓴᐳᒻᒥᔭᐅᓯᒪᒋᐊᖃᕐᓂᖓᓄᑦ ᒥᐊᓂᕆᔭᐅᓗᓂ ᐅᕝᕙᓘᓐᓃᑦ ᐃᓅᑉ ᐱᖁᑎᖏᑦ, 
ᒪᓕᒍᑎᒋᓗᒍ ᓄᓇᕗᑦ ᒪᓕᒐᖁᑎᖏᑦ, ᑲᓇᑕᒥ ᒐᕙᒪᐅᔪᑦ ᐊᕕᒃᑐᖅᓯᒪᓂᖏᓐᓂᒃ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᒐᕙᒪᐅᔪᓂᑦ, ᐱᔾᔪᑎᒋᓪᓗᒍ ᑖᓐᓇ 
ᐃᓄᒃ ᑐᑭᓯᐊᔪᓐᓇᙱᑦᑎᐊᕐᓂᖓᓄᑦ ᐃᓅᓯᕆᔭᖓ ᖃᓄᐃᑦᑑᓂᖓ ᒪᓕᒍᑎᒋᓗᒍ, 
ᓲᕐᓗ ᐃᓱᒪᖃᑦᑎᐊᙱᓐᓂᖓᓄᑦ; 

(ᐱ) ᐱᔪᒪᙱᒃᑲᓗᐊᖅᑎᓪᓗᒍ ᐃᓱᒪᖃᑦᑎᐊᖏᑦᑐᒃᑯᕕᖕᒧᐊᖅᑎᑕᐅᒃᐸᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐃᑲᔪᖅᑕᐅᕝᕕᐅᔪᒧᐊᖅᑎᑕᐅᒃᐸᑦ ᐸᓯᔭᐅᔾᔪᑎᑖᖅᑎᑕᐅᓂᖓᓄᑦ 
ᐱᕋᔭᖕᓂᕐᒥᓄᑦ ᒪᓕᒍᑎᒋᓗᒍ ᐱᕋᔭᓪᓚᕆᒃᑐᓄᑦ ᐱᖁᔭᕐᔪᐊᕐᒥᒃ ᐱᔾᔪᑎᒋᔭᐅᑎᓪᓗᒍ 
ᐃᓱᒪᐃᕈᓯᒪᓂᖓᓄᑦ; ᐅᕝᕙᓘᓐᓃᑦ 

(ᑎ) ᐱᕋᔭᓚᐅᖅᓯᒪᓂᖓᓄᑦ ᐃᖅᑲᖅᑐᖅᑕᐅᒍᑎᖃᖅᓯᒪᒃᐸᑦ, ᐊᕐᕌᒍᓂ ᑕᓪᓕᒪᓂ 
ᓯᕗᓂᖏᓐᓂ, ᐱᕋᔭᐅᑎᖃᖅᓯᒪᓂᖓᓄᑦ ᒪᓕᒐᑦ ᒪᓕᒃᖢᒋᑦ ᑖᒃᑯᐊ ᐅᕙᓘᓐᓃᑦ 
ᓂᕈᐊᕐᓂᕐᒧᑦ ᒪᓕᒐᐃᑦ ᑲᓇᑕᒥ, ᓄᓇᕗᒥᓗ, ᖃᓪᓗᓈᑦ ᓄᓇᖓᓐᓂ 
ᐊᕕᒃᑐᖅᓯᒪᔪᓂ ᒐᕙᒪᒋᔭᐅᔪᓄᓪᓗ ᐅᕙᓘᓐᓃᑦ ᐊᓯᖏᑦ ᐅᑭᐅᖅᑕᖅᑐᒥ 
ᒐᕙᒪᒋᔭᐅᔪᑦ ᒪᓕᒐᖏᑦ ᒪᓕᒃᓗᒋᑦ. 

 
ᖃᐅᔨᒪᔭᐅᒋᐊᖃᙱᑦᑐᒃᑯᑦ ᓂᕈᐊᕐᓂᖅ 
8. ᓂᕈᐊᖅᑎᐅᔪᖅ ᐱᔪᓐᓇᐅᑎᖃᖅᑎᑕᐅᕗᖅ ᓂᕈᐊᕈᓐᓇᕐᓂᕐᒥᓂᒃ ᖃᐅᔨᒪᔭᐅᒋᐊᖃᙱᑦᑐᒃᑯᑦ 
ᓂᕈᐊᕐᓂᒃᑯᑦ. 
 
ᐊᑕᐅᓯᕐᒥᒃ ᓂᕈᐊᕐᓂᖅ 
9. (1) ᐱᔪᓐᓇᐅᑎᖃᖅᑎᑕᐅᓂᖅ ᓂᕈᐊᕐᓂᕐᒧᑦ ᐊᑐᕈᑕᐅᔪᓐᓇᖅᐳᖅ ᐊᑕᐅᓯᐊᕐᓗᓂ 
ᓂᕈᐊᕐᓇᐅᑎᓪᓗᒍ. 
 
ᓂᕈᐊᕐᓂᖅ ᑭᒡᒐᖅᑐᕐᕕᐅᔪᒥᒃ 

(2) ᓂᕈᐊᖅᑎᐅᔪᖅ ᓂᕈᐊᕈᓐᓇᖅᑎᑕᐅᕗᖅ ᑭᒡᒐᖅᑐᕐᕕᐅᔪᒥᒃ ᑖᔅᓱᒪ ᓂᕈᐊᖅᑎᐅᔫᑉ ᓄᓇᒋᔭᖓᓂᒃ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 



ᐱᔪᓐᓇᐅᑎᖃᖅᑎᑕᐅᓂᖅ ᖃᖓᒃᑯᑦ ᓂᕈᐊᕈᓐᓇᕐᓂᕐᒥᒃ 
10. (1) ᓂᕈᐊᖅᑎᐅᔪᖅ ᐱᔪᓐᓇᐅᑎᖃᖅᑎᑕᐅᕗᖅ ᓄᖅᑲᖓᓚᐅᑲᒍᓐᓇᖅᑎᑕᐅᓗᓂ 
ᐃᖅᑲᓇᐃᔭᕐᕕᖕᒥᓂᑦ ᐃᑲᕋᓂᒃ ᒪᕐᕉᖕᓂᒃ ᓂᕈᐊᖅᑎᑕᐅᓂᐊᕐᓗᓂ ᐊᒻᒪᓗ, ᐃᖅᑲᓇᐃᔮᒥᓂᒃ ᐱᔾᔪᑎᖃᕐᓗᓂ 
ᐃᑲᕋᓂᒃ ᒪᕐᕉᖕᓂᒃ ᓂᕈᐊᕆᐊᕐᓂᕐᒧᑦ ᓄᖅᑲᖓᑎᑕᐅᔪᓐᓇᖏᑉᐸᑦ, ᐃᖅᑲᓇᐃᔭᖅᑎᑎᔨᐅᔪᑦ 
ᐱᕕᒃᓴᖃᖅᑎᑎᒋᐊᖃᖅᐳᖅ ᐃᖅᑲᓇᐃᔭᖅᑎᒥᓂᒃ ᓂᕈᐊᕈᓐᓇᕆᐊᖅᑐᖅᑎᓪᓗᓂᐅᒃ ᑕᐃᒪᓐᓇ ᐃᑲᕋᓄᑦ 
ᒪᕐᕉᖕᓄᑦ ᓄᖅᑲᖓᓚᐅᑲᒃᑎᒋᐊᖃᖅᖢᓂᐅᒃ. 
 
ᐃᖅᑲᓇᐃᔭᖅᑎᐅᔪᒧᑦ ᐊᑲᐅᓈᕈᑕᐅᓇᓱᒃᑐᖅ 

(2) ᓂᕈᐊᖅᑎᐅᔪᖅ ᐃᖅᑲᓇᐃᔮᒥᓂᒃ ᓄᖅᑲᖓᓚᐅᑲᒃᑎᑕᐅᔪᓐᓇᕐᓂᐊᖅᐳᖅ ᑖᔅᓱᒪ 
ᐃᖅᑲᓇᐃᔭᖅᑎᐅᔫᑉ ᐊᑲᐅᓈᕐᕕᒋᔭᖓᒍᑦ ᐊᒻᒪᓗ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᔪᖅ 
ᐊᑐᕐᓂᕐᓘᑎᖃᕆᐊᖃᙱᓚᖅ ᓄᖅᑲᖓᑎᑕᐅᓚᐅᑲᒍᑎᒥᓂᒃ ᓂᕈᐊᕆᐊᖃᖅᑎᓪᓗᒍ.  
 
ᐲᖅᓯᕝᕕᐅᓂᖏᑦ ᐊᑭᓕᖅᓱᖅᑕᐅᓂᖓᓂᒃ ᐅᕝᕙᓘᓐᓃᑦ ᓱᒋᐊᖅᑕᐅᔾᔪᑎᖏᑦ 

(3) ᑭᓇᑐᐃᓐᓇᖅ ᐃᖅᑲᓇᐃᔭᖅᑎᑦᑎᔨᐅᔪᖅ ᐲᔭᐃᒋᐊᖃᙱᓚᖅ ᐃᖅᑲᓇᐃᔭᖅᑎᐅᑉ 
ᐊᑭᓕᖅᑕᐅᓂᕆᖃᑦᑕᖅᑕᖓᓂᒃ ᐅᕝᕙᓘᓐᓃᑦ ᐊᔭᐅᕆᒻᒪᕆᒡᓗᓂ ᐱᑎᑦᑎᓇᓱᒻᒪᕆᓘᓂᓘᓐᓃᑦ 
ᐃᖅᑲᓇᐃᔭᖅᑎᒥᒃ ᓱᒋᐊᖅᑎᑦᑎᓇᓱᒋᐊᖃᙱᓚᖅ ᑖᓐᓇ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕆᐊᙱᓐᓂᕈᓂ 
ᐊᑐᕈᑎᒋᓗᓂᒋᑦ ᐃᑲᕐᕋᐃᑦ ᓂᕈᐊᕐᓂᕐᒧᑦ ᓄᖅᑲᖓᓚᐅᑲᒍᑎᒋᔪᓐᓇᖅᑕᖏᓐᓂᒃ. 
 
ᓴᓇᖃᑦᑕᕐᓂᖏᑦ ᐃᑲᕐᕋᑎᒍᑦ ᐊᒻᒪᓗ ᓴᓇᑎᑕᐅᖃᑦᑕᕐᓂᖏᑦ ᓴᓇᔭᒃᓴᖅᑕᖃᓕᕌᖓᑦ 

(4) ᓂᕈᐊᖅᑎᐅᔪᖅ ᐊᑭᓕᖅᓱᖅᑕᐅᔪᖅ ᐃᑲᕐᕋᑎᒍᑦ, ᓴᓇᔭᒃᓴᖅᑕᖃᓕᕌᖓᓪᓗ ᓴᓇᑎᑕᐅᖃᑦᑕᕈᓂ 
ᐅᕝᕙᓘᓐᓃᑦ ᐊᓯᖏᑦᑎᒍᑦ ᓴᓇᑎᑕᐅᖃᑦᑕᕈᓂ ᐱᔪᓐᓇᕐᓂᖃᖅᐳᑦ ᐃᑲᕋᓂᒃ ᐱᓕᕆᓂᕆᔭᖏᓐᓄᑦ 
ᐊᑭᓕᖅᑕᐅᓂᕐᒧᑦ. 
 
ᐲᔭᖅᑕᐅᔪᓐᓇᕐᓂᕋᖅᑕᐅᔪᑦ ᐊᑭᓕᖅᑕᐅᔾᔪᑎᓂᑦ 

(5) ᐱᔾᔪᑕᐅᓂᖏᑦ ᒪᓕᒍᑎᒋᓗᒋᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᒃ, ᐃᖅᑲᓇᐃᔭᖅᑎᑦᑎᔨᐅᔪᖅ 
ᐲᔭᐃᓂᕋᖅᑕᐅᓯᒪᓂᐊᖅᐳᖅ ᐃᖅᑲᓇᐃᔭᖅᑎᐅᑉ ᐊᑭᓕᖅᑕᐅᔾᔪᑎᒋᕙᒃᑕᖏᓐᓂᒃ ᑭᓯᐊᓂ ᑖᓐᓇ 
ᐃᖅᑲᓇᐃᔭᖅᑎᑦᑎᔨᐅᔪᖅ ᐊᑭᓕᖅᑐᐃᖏᑉᐸᑦ ᐊᑭᓕᖅᑐᖅᑕᐅᓂᐊᓚᐅᕋᓗᐊᕐᓗᓂ 
ᓂᕈᐊᕆᐊᖅᑐᖅᓯᒪᓂᖓᓄᑦ ᐊᑭᓕᖅᑐᖅᑕᐅᖏᔾᔪᑎᖃᖅᐸᑦ. 
 
ᓂᕈᐊᖃᑕᐅᒋᐊᖃᙱᑦᑐᑦ 

(6) ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᕈᑕᐅᙱᑦᑐᖅ ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 
ᓂᕈᐊᖅᑐᓕᕆᔨᐅᔪᓄᑦ ᐅᕝᕙᓘᓐᓃᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᓄᑦ ᐃᖅᑲᓇᐃᔭᖅᑎᐅᔪᓄᑦ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒧᑦ ᐃᖅᑲᓇᐃᔭᖅᑎᐅᔪᒧᑦ, ᐃᖅᑲᓇᐃᔮᖃᕐᓂᖓᓄᑦ, ᓂᕈᐊᕐᕕᖕᒧᑦ ᐅᖓᓯᒃᓴᒻᒪᕆᒃᑯᓂ ᑖᓐᓇ 
ᐃᖅᑲᓇᐃᔭᖅᑎᐅᔪᖅ ᐅᐸᒃᓯᔪᓐᓇᕋᔭᙱᒃᑯᓂ ᑕᕝᕗᖓ ᓂᕈᐊᕐᕕᖕᒧᑦ ᒪᑐᐃᖓᑎᓪᓗᒍ. 
 

ᐱᔪᓐᓇᐅᑎᒋᔭᐅᔪᑦ ᓂᕈᐊᒐᒃᓴᐅᓂᕐᒧᑦ 
 
ᐱᔪᓐᓇᐅᑎᖃᖅᑎᑕᐅᓂᖅ ᓂᕈᐊᒐᒃᓴᐅᓂᕐᒧᑦ 
11. (1) ᑭᓇᑐᐃᓐᓇᖅ ᐃᓄᒃ ᐱᔪᓐᓇᐅᑎᖃᖅᑎᑕᐅᕗᖅ ᓂᕈᐊᒐᒃᓴᐅᔪᓐᓇᕐᓂᕐᒧᑦ 
ᓂᕈᐊᕐᓇᐅᓕᖅᑎᓪᓗᒍ, ᓂᕈᐊᕐᓇᐅᑉ ᐅᓪᓗᖓᓂᓗ ᓂᕈᐊᖃᑕᐅᔪᓐᓇᑐᐊᕈᓂ. 
 



ᓂᕈᐊᒐᒃᓴᐅᔪᓐᓇᙱᑦᑐᖅ 
(2) ᐃᓄᒃ ᐊᓯᒋᒃᐸᒍ ᓂᕈᐊᒐᒃᓴᐅᔪᓐᓇᕋᔭᖅᑑᒐᓗᐊᖅ ᐱᔪᓐᓇᐅᑎᖃᖅᑎᑕᐅᓇᔭᙱᓚᖅ 

ᓂᕈᐊᒐᒃᓴᐅᓇᓱᖕᓂᕐᒧᑦ ᓂᕈᐊᕐᓇᐅᓕᖅᑎᓪᓕᒍ, ᓂᕈᐊᕐᓇᐅᑉ ᐅᓪᓗᖓᓂᒃ, ᑭᓯᐊᓂ ᑖᓐᓇ ᐃᓄᒃ 
(ᐃ) ᑲᓇᑕᒥ ᒪᓕᒐᓕᐅᕐᕕᒃᔪᐊᖓᓂᒃ ᒪᓕᒐᓕᐅᖅᑎᐅᖃᑕᐅᒃᐸᑦ ᐅᕝᕙᓖᓐᓃᑦ 

ᒪᓕᒐᓕᐅᖅᑎᐅᖃᑕᐅᒃᐸᑦ ᓇᓂᑐᐃᓐᓇᖅ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᕕᒃᑐᖅᓯᒪᓂᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐅᑭᐅᖅᑕᖅᑐᒥᒃ ᒐᕙᒪᐅᔪᓂ; 

(ᐱ) ᖃᓄᐃᑦᑐᑐᐃᓐᓇᕐᓄᑦ ᐃᖅᑲᖅᑐᐃᕕᑦ  ᐃᖅᑲᖅᑐᐃᔨᐅᒃᐸᑦ, ᐊᓯᒋᔭᐅᓗᓂ ᓲᕐᓗ 
ᒪᑯᓄᖓ ᑲᓇᑕᒥᐅᑕᙳᖅᑎᑦᑎᔨᐅᓂᕐᒧᑦ ᐃᖅᑲᖅᑐᐃᔨᐅᕙᒃᑐᓄᑦ; 

(ᑎ) ᓄᓇᕗᒻᒥᑦ ᓂᕈᐊᖅᑐᓕᕆᔨᓄᑦ ᐃᖅᑲᓇᐃᔭᖅᑎᐅᒃᐸᑦ; 
(ᑭ) ᓂᕈᐊᖅᑐᓕᕆᔨᐅᒃᐸᑦ; 
(ᒋ) ᓂᕈᐊᒐᒃᓴᐅᔪᓐᓇᖏᑉᐸᑦ ᒪᓕᒡᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᒪᓕᒐᖏᓐᓃᑦᑐᑦ; 
(ᒥ) ᓄᓇᕗᒥᐅᑕᐅᖏᑉᐸᑦ ᓂᕈᐊᒐᒃᓴᓂᒃ ᑎᒃᑯᐊᖅᓯᓐᓇᐅᓚᐅᖅᑐᖅ ᒪᑐᓯᒪᓕᖅᑎᓪᓗᒍ 

ᐅᓪᓗᖓᓂ; 
(ᓂ) ᓂᕈᐊᒐᒃᓴᖑᖅᑎᑕᐅᔪᓐᓇᖏᔾᔪᑎᖃᖅᐸᑦ, ᒪᓕᒐᑦ ᒪᓕᒡᓗᒋᑦ, ᓄᓇᕗᒻᒥ 

ᓄᓇᖃᙱᒃᑯᓂ ᓂᕈᐊᒐᒃᓴᙳᖅᑎᑦᑎᓂᕐᒧᑦ ᒪᑐᔭᐅᓯᒪᓕᖅᑎᓪᓗᒍ, ᑕᒪᒃᑯᐊᓗ 
ᒪᓕᒐᑎᒍᑦ ᐱᕕᒃᓴᖃᖅᑎᑕᐅᒍᑎᑦ ᒪᓕᒃᖢᒋᑦ ᒪᓕᖏᓐᓂᖅᐸᑦ; ᐅᕙᓘᓐᓃᑦ 

(ᓯ) ᐊᓄᓪᓚᒃᓰᕕᖕᒦᑎᑕᐅᒍᓂ ᓂᕈᐊᒐᒃᓴᙳᖅᑎᑦᑎᔪᓐᓇᕐᓂᖅ ᒪᑐᓯᒪᓕᖅᑎᓪᓗᒍ 
ᐊᒻᒪᓗ ᐊᓄᓪᓚᒃᓰᕕᖕᒦᑎᑕᐅᖏᓐᓇᕐᓂᐊᕈᓂ ᓂᕈᐊᕐᓇᐅᑉ ᐅᓪᓗᖓᓄᑦ 
ᑎᑭᐅᑎᓗᒍ. 

 
ᓂᕈᐊᒐᒃᓴᖑᖅᑎᑕᐅᔪᓐᓇᖏᑦᑐᑦ - ᐱᕋᔭᒃᓯᒪᔪᑦ ᐃᖅᑲᖅᑐᖅᑕᐅᓚᐅᖅᓯᒪᓪᓗᑎᒃ ᑲᑎᒪᔩᑦ 

(3) ᑲᑎᒪᔨᐅᖃᑕᐅᔪᖅ ᒪᓕᒐᓕᐅᖅᑎᒃᑯᓐᓂ ᐃᖅᑲᖅᑐᖅᑕᐅᓚᐅᕐᓗᓂ ᐱᕋᔭᒃᓯᒪᒃᐸᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᓄᓇᕗᓪᓗ ᒪᓕᒐᖏᑦ ᒪᓕᒃᖢᒋᑦ, ᑕᐃᒪᓐᓇᓗ ᐱᕋᔭᒃᓯᒪᓂᖓᓄᑦ ᖃᐅᔨᔭᐅᓯᒪᓪᓗᓂ, 
ᑲᑎᒪᔨᐅᓂᕐᒧᑦ ᒪᓕᒐᓕᐅᖅᑎᒃᑯᓐᓂ ᓂᕈᐊᒐᒃᓴᐅᓕᖅᑎᑕᐅᔪᓐᓇᖏᓐᓂᖅᐸᑦ ᐃᓇᖏᖅᑎᒃᓴᖓᓂᒃ 
ᓂᕈᐊᖅᑕᐅᓇᓱᐊᕐᓂᖓᓂ ᑲᑎᒪᔨᐅᖃᑕᐅᔪᓐᓇᕋᓗᐊᖅᖢᓂ ᐃᓇᖏᖅᑎᒃᓴᖓ ᓂᕈᐊᖅᑕᐅᓚᐅᖏᓐᓂᐊᓂ. 
 
ᖃᓄᖅ ᑐᑭᖃᕐᓂᖓ “ᐃᖅᑲᖅᑐᖅᑕᐅᓚᐅᖅᖢᓂ ᐱᕋᔭᒃᓯᒪᓂᖓᓄᑦ ᖃᐅᔨᔭᐅᓯᒪᒃᐸᑦ”  

(4) ᒪᓕᒐᐅᑉ ᐃᓚᖓᓃᑦᑐᖅ ᒪᓕᒡᓗᒍ (3)-ᒥ, ᒪᓕᒐᓕᐅᖅᑎᒃᑯᓐᓄᑦ ᑲᑎᒪᔨᐅᖃᑕᐅᔪᖅ 
ᑲᑎᒪᔨᐅᔪᓐᓃᕋᔭᖅᐳᖅ ᐃᖅᑲᖅᑐᖅᑕᐅᓚᐅᕐᓗᓂ ᐱᕋᔭᒃᓯᒪᓂᖓᓄᑦ ᖃᐅᔨᔭᐅᓯᒪᓕᕈᓂ ᐃᒪᓐᓇᐃᑉᐸᓪᓗ 

(ᐃ) ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔨᐅᔪᓐᓃᕋᔭᖅᐳᖅ ᒪᓕᒐᐃᑦ ᐃᓚᖓᓃᑦᑐᑦ 11(1) 
ᒪᓕᒡᓗᒋᑦ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᒪᓕᒐᖓᑦ ᒪᓕᒃᖢᒍ; 

(ᐱ) ᑲᑎᒪᔨᐅᖃᑕᐅᔫᑉ ᐃᒃᓯᕙᐅᑕᕆᔭᖓ ᐃᓂᖃᕈᓐᓃᖅᑎᑕᐅᓯᒪᒃᐸᑦ 
ᒪᓕᒐᓕᐅᖅᑎᒃᑯᓐᓄᑦ ᒪᓕᒐᑦ ᐃᓚᖓᓃᑦᑐᑦ 11(2) ᒪᓕᒃᖢᒋᑦ ᒪᓕᒐᓕᐅᖅᑎᑦ 
ᐊᐅᓚᑦᓯᔩᓪᓗ ᒪᓕᒐᖓᑦ; ,  

(ᑎ) ᓄᖅᑲᓚᐅᖅᐸᓪᓗ ᒪᓕᒐᓕᐅᖅᑎᐅᖃᑕᐅᓂᕐᒧᑦ ᐱᔾᔪᑎᖃᖅᖢᓂ 
ᐃᖅᑲᖅᑐᖅᑕᐅᓚᐅᖅᖢᓂ ᐱᕋᔭᒃᓯᒪᓂᖓᓄᑦ ᖃᐅᔨᔭᐅᓯᒪᓪᓗᓂ. 

 
ᓂᕈᐊᒐᓴᐅᒃᑲᓐᓂᕆᐊᖃᙱᓐᓂᖓ 
12. (1) ᑭᓇᑐᐃᓐᓇᖅ ᐃᓄᒃ ᓂᕈᐊᒐᒃᓴᐅᒋᐊᖃᙱᓚᖅ ᐊᑕᐅᓯᐅᙱᑦᑐᒥᑦ ᑭᒡᒐᖅᑐᐃᕝᕕᖃᕋᓱᒡᓗᓂ 
ᓂᕈᐊᖅᑕᐅᓇᓱᒍᒪᒍᓂ. 
 



ᐊᖏᖃᑎᒌᒍᑕᐅᒋᐊᖃᙱᑦᑐᑦ 
(2) ᐃᓄᒃ ᓴᒃᑯᐃᒋᐊᖃᖅᑐᖅ ᐱᔪᓐᓇᐅᑎᒋᔭᒥᓂᒃ ᓂᕈᐊᒐᒃᓴᐅᔪᓐᓇᕐᓂᕐᒧᑦ ᐊᑎᓕᐅᕈᑎᖃᖅᐸᑦ 

ᑎᑎᖃᓂᒃ ᐊᑎᓕᐅᖅᑕᐅᒋᐊᖃᖏᑦᑐᓂᒃ ᒪᓕᒐᐃᑦ ᐃᓚᖓᓂ 259 ᒪᓕᒡᓗᒋᑦ. 
 
ᓂᕈᐊᖅᑕᐅᓚᐅᕐᓂᖓᓄᑦ ᐊᑐᕐᓂᖃᕋᔭᖏᓐᓂᖓ 
13. ᓂᕈᐊᖅᑕᐅᒃᐸᑦ ᑭᓇᑐᐃᓐᓇᖅ ᓂᕈᐊᒐᒃᓴᐅᒋᐊᖃᖏᑦᑐᖅ ᓂᕈᐊᖅᑕᐅᓂᖓ ᐊᑐᕐᓂᖃᕋᔭᖏᑉᐳᑦ. 
 

ᐊᒡᒍᖅᓯᒪᓂᖅ III 
ᓂᕈᐊᖅᑕᐅᓯᒪᔫᑉ ᑭᒡᒐᖅᑐᕐᕕᐊ ᐊᒻᒪᓗ ᓂᕈᐊᕐᕖᑦ ᐊᕕᒃᑐᖅᓯᒪᓂᖏᑦ 

 
ᓂᕈᐊᕐᕖᑦ ᑭᒡᓕᒋᔭᖏᓐᓄᑦ ᑲᑎᒪᔨᑦ 

 
ᓯᕗᓪᓕᖅᐹᑦ ᓴᖅᑭᑕᐅᓂᖏᑦ ᓂᕈᐊᕐᕕᒃᓴᓂᒃ ᑭᒡᓕᒃᓴᓕᐅᖅᑎᑦ ᑲᑎᒪᔨᑦ 
14. (1) ᓄᓇᕗᒻᒥᑦ ᓂᕈᐊᕐᕕᐅᕙᒃᑐᑦ ᑭᒡᓕᒋᔭᒃᓴᖏᓐᓂᒃ ᑲᑎᒪᔨᐅᓂᐊᖅᑐᑦ ᓴᖅᑭᑎᑕᐅᒋᐊᖃᖅᐳᑦ 
ᓄᓇᕗᒥ ᓱᓕᕆᕋᐅᑎᓕᐅᖅᑎᑕᐅᓚᐅᖅᑎᓪᓗᒋᑦ ᒪᓕᒐᓕᐅᖅᑎᓂ ᑲᑎᒪᔨᐅᓂᐊᖅᑐᑦ ᑕᖅᑭᑦ 24 
ᐊᓂᒍᖅᓯᒪᓕᑐᐊᖅᐸᑕ ᓂᕈᐊᕐᓇᖅ ᓯᕗᓪᓕᖅᐹᒥ ᐊᑐᖅᑕᐅᓚᐅᖅᑎᓪᓗᒍ ᑖᒃᑯᐊ ᒪᓕᒐᖅ 
ᒪᓕᒐᖑᖅᓯᒪᓕᖅᑎᓪᓗᒋᑦ. 
 
ᐊᕐᕌᒍᑦ ᖁᓕᖅ ᐊᓂᒍᕌᖓᑕ ᐋᖅᑭᒃᑕᐅᒋᐊᖃᕐᓂᖏᑦ 

(2) ᓂᕈᐊᕐᓂᕐᒧᑦ ᓄᓇᐃᑦ ᑭᒡᓕᒃᓴᖏᓐᓂᒃ ᐱᔾᔪᑎᖃᖅᖢᑎᒃ ᑲᑎᒪᔩᑦ ᓴᖅᑭᑎᑕᐅᖃᑦᑕᕆᐊᖃᖅᐳᑦ 
ᓄᓇᕗᒥ ᐊᕐᕌᒍᑦ ᖁᓕᑦ ᐊᓂᒍᑐᐊᕌᖓᑕ ᑲᑎᒪᔨᖑᖅᓯᒪᒋᐊᕐᓂᖏᓐᓂᑦ ᐱᒋᐊᕐᓗᑎᒃ ᐅᖃᐅᓯᕆᔭᐅᓯᒪᔪᑦ 
ᒪᓕᒐᐃᑦ ᐃᓚᖓᓂ (1)-ᒥ ᒪᓕᒡᓗᒋᑦ. 
 
ᓂᕈᐊᕐᕕᐅᔪᑦ ᐋᖅᑭᒃᓱᖅᑕᐅᖃᑦᑕᕆᐊᖃᕐᓂᖏᑦ ᐊᕐᕌᒍᑦ ᖁᓕᑦ ᐊᓂᒍᕌᖓᑕ 
15. (1) ᐊᑯᓐᓂᖓᓂ ᐊᕐᕌᒍᑦ ᖁᓕᑦ ᓴᖅᑭᑎᑕᐅᓯᒪᓕᖅᑎᓪᓗᒋᑦ ᓂᕈᐊᖅᑕᐅᕖᑦ ᑭᒡᓕᒃᓴᓕᕆᔨᒃᑯᖏᑦᑕ 
ᑲᑎᒪᔨᖏᑦ, ᓂᕈᐊᖅᑕᐅᕕᒋᔭᐅᔫᑉ ᑭᒡᓕᖓ ᐋᖅᑭᒃᑕᐅᒋᐊᖃᖅᐸᑦ ᐃᓄᒋᐊᖕᓂᖏᑦ ᐊᓯᔾᔨᖅᓯᒪᒍᑎᖃᓕᖅᐸᑦ 
30% ᐅᖓᑖᓄᑦ. 
 
ᓂᕈᐊᕈᓐᓇᖅᑐᑦ ᖃᑦᓯᐅᓂᖏᑦ 

(2) ᓂᕈᐊᕐᓂᕐᒧᑦ ᐃᓄᐃᑦ ᖃᑦᓯᐅᓂᖏᑦ ᓄᓇᕗᒥ ᐋᖅᑭᒃᑕᐅᓯᒪᕗᖅ ᑲᑎᓪᓗᒋᑦ ᓄᓇᕗᒥ 
ᓂᕈᐊᕈᓐᓇᖅᑐᑦ ᖃᑦᓯᐅᓂᖏᑦ ᑭᖑᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᑦ ᓄᑖᖑᓂᖅᐹᒥ 
ᓂᕈᐊᕐᓇᐅᓚᐅᖅᑐᒥᑦ ᓈᓴᖅᑕᐅᓯᒪᓚᐅᕐᓂᖏᑦ ᐊᑎᓕᐅᖅᓯᒪᓚᐅᕐᓂᖏᑦ ᐊᒡᒍᖅᓯᒪᓂᖏᑦ ᓂᕈᐊᕐᕖᑦ 
ᓄᓇᖁᑎᒋᔭᐅᔪᑦ ᒪᓕᒡᓗᒋᑦ. 
 
ᐅᓂᒃᑳᖅᓯᒪᔪᑦ ᐋᖅᑭᒃᓱᐃᖁᔨᓂᕐᒧᑦ 

(3) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ ᐅᓪᓗᐃᑦ 90 ᐊᓂᒍᖅᓯᒪᓕᖅᑎᓪᓗᒋᑦ 
ᓂᕈᐊᕐᓇᐅᓚᐅᖅᑎᓪᓗᒍ ᒪᓕᒐᓕᐅᖅᑎᒃᓴᓂᒃ ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᐅᓂᒃᑳᓕᐅᕐᓗᓂ ᓇᓗᓇᐃᖅᓯᒪᔪᓂᒃ ᓂᕈᐊᖅᑕᐅᕕᐅᔪᖅ ᐋᖅᑭᒃᑕᐅᒋᐊᖃᕐᒪᖔᑦ 
ᑭᒡᓕᕆᔭᐅᔪᖅ; ᐊᒻᒪᓗ 

(ᐱ) ᐅᖃᖅᑎᒧᑦ ᐅᖃᕐᓗᓂ ᐋᖅᑭᒃᓯᒋᐊᖃᕐᓂᖏᓐᓄᑦ ᓂᕈᐊᖅᑕᐅᕕᐅᕙᒃᑐᑦ 
ᑭᒡᓕᒃᓴᖏᑦᑕ ᑲᑎᒪᔨᒃᓴᖏᓐᓂᒃ. 

 



ᓴᖅᑭᑎᑎᓂᖅ ᓂᕈᐊᕐᕕᒃᓴᐃᑦ ᑭᒡᓕᒃᓴᖏᑦᑕ ᑲᑎᒪᔨᖏᓐᓂᒃ 
16. (1) ᓂᕈᐊᕐᕕᒃᓴᐃᑦ ᑭᒡᓕᒃᓴᖏᓐᓂᒃ ᑲᑎᒪᔨᖃᕆᐊᖃᖅᐸᑕ, ᑲᒥᓯᓇ (ᐊᐅᓚᑦᓯᔩᑦ ᑲᑎᒪᔨᖏᑦ 
ᐅᖃᓪᓚᖃᑎᒋᓯᒪᓗᓂᒋᑦ) ᑎᓕᓯᔾᔪᑎᒃᑯᑦ, ᓴᖅᑭᑎᑎᒋᐊᖃᖅᐳᑦ ᓂᕈᐊᖅᑕᐅᕕᒃᓴᐃᑦ ᑭᒡᓕᒃᓴᖏᓐᓂᒃ. 
ᑲᑎᒪᔨᑦ ᐱᓕᕆᐊᒃᓴᖏᑦ 

(2) ᑭᒡᓕᒋᔭᐅᔪᓄᑦ ᑲᑎᒪᔨᐅᔪᑦ ᑲᒪᒋᔭᒃᓴᖃᖅᐳᑦ ᐱᖁᔨᕗᖔᓕᐅᕐᓂᕐᒧᑦ ᒪᓕᒐᓕᐅᖅᑎᒃᑯᓐᓄᑦ 
ᓄᓇᐃᑦ ᓂᕈᐊᕐᓂᕐᒧᑦ ᑭᒡᓕᒃᓴᐅᖁᔭᒥᖕᓂᒃ ᐊᑎᒃᓴᖏᓐᓂᒡᓗ ᑭᒡᒐᖅᑐᐃᕖᑦ ᓄᓇᕗᒥ ᒪᓕᓗᒋᑦ ᑖᒃᑯᐊ 
ᒪᓕᒐᐃᑦ. 

 
ᓂᕈᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᖅᑲᕐᓂᖏᑦ 

(3) ᓂᕈᐊᕐᓂᕐᒧᑦ ᑭᒡᓕᒃᓴᓕᐅᖅᑎᑦ ᑲᑎᒪᔨᖏᑦ ᓄᖅᑲᕋᔭᖅᐳᑦ ᐅᓂᒃᑳᓕᐊᒥᖕᓂᒃ 
ᓴᖅᑭᑎᑎᓚᐅᕐᓗᑎᒃ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ. 
 
ᑲᑎᒪᔩᑦ ᐃᓚᒋᔭᐅᔪᑦ 
17. (1) ᑭᒡᓕᒋᔭᐅᔪᓄᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ ᐅᑯᐊᖑᕗᑦ, ᐊᖓᔪᖅᑳᕆᔭᐅᔪᖅ ᑲᑎᒪᔨᓄᑦ 
ᐊᒻᒪᓗ ᒪᕐᕉᒃ ᐃᓅᒃ ᑎᒃᑯᐊᖅᑕᐅᓯᒪᔪᖅ ᑲᒥᓯᓇᒧᑦ ᐱᖁᔭᐅᓂᖓ ᒪᓕᒍᑎᒋᓪᓗᓂᐅᒃ ᒪᓕᒐᓕᐅᖅᑎᓄᑦ. 
 
ᐊᖓᔪᖅᑳᖅ ᑲᑎᒪᔨᓄᑦ 

(2) ᐃᖅᑲᖅᑐᐃᔨ ᐃᖅᑲᓇᐃᔮᒥᓂᒃ ᐃᓱᓕᑦᑎᓯᒪᓕᖅᑐᖅ ᐃᖅᑲᖅᑐᐃᔨ ᓄᓇᕗᒻᒥᑦ 
ᐃᖅᑲᖅᑐᐃᕕᖏᓐᓂᒃ ᐅᕝᕙᓘᓐᓃᑦ ᐊᔪᐃᓐᓇᕆᐊᒃᑲᓐᓂᕐᕕᐅᕙᒃᑐᓄᑦ ᐃᖅᑲᖅᑐᐃᕕᖕᒥ 
ᑎᒃᑯᐊᖅᑕᐅᓯᒪᒋᐊᖃᖅᐳᖅ ᐊᖓᔪᖅᑳᕆᔭᐅᓂᐊᕐᓗᓂ ᑖᒃᑯᓄᖓ ᑭᒡᓕᒋᔭᐅᔪᓄᑦ ᑲᒪᔩᑦ ᑲᑎᒪᔨᖏᓐᓄᑦ. 
 
ᒪᕐᕉᒃ ᐊᓯᖏᑦ ᑲᑎᒪᔨᓄᑦ ᐃᓚᒋᔭᐅᔫᒃ 

(3) ᒪᕐᕉᒃ ᓂᕈᐊᕈᓐᓇᖅᑑᒃ ᑎᒃᑯᐊᖅᑕᐅᓯᒪᒋᐊᖃᕆᕗᒃ ᐃᓚᒋᔭᐅᓂᐊᕐᓗᑎᒃ ᑲᑎᒪᔨᓄᑦ ᑖᒃᑯᓄᖓ 
ᑭᒡᓕᒋᔭᐅᔪᓄᑦ ᑲᒪᔨᓄᑦ. 
 
ᑲᑎᒪᔨᓄᑦ ᐊᖓᔪᖅᑳᖓᑕ ᑐᖏᓕᖓ 

(4) ᑭᒡᓕᒋᔭᐅᔪᓄᑦ ᑲᒪᔩᑦ ᐱᔪᒪᒍᑎᒃ ᑎᒃᑯᐊᖅᓯᔪᓐᓇᖅᐳᑦ ᐊᑕᐅᓯᕐᒥᒃ ᑲᑎᒪᔨᐅᖃᑎᖏᑦᑕ 
ᐃᓚᖓᓐᓂᒃ ᑐᖏᓕᕆᔭᐅᓂᐊᕐᓗᓂ ᐊᖓᔪᖅᑳᖑᔪᒧᑦ ᑖᓐᓇ ᐊᖓᔪᖅᑳᕆᔭᐅᔪᖅ ᐊᐅᓪᓚᖅᓯᒪᒍᓂ, 
ᐊᔪᕈᑎᖃᕈᓂ, ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ ᐊᔪᕈᑎᖃᕈᓂ ᐅᕝᕙᓘᓐᓃᑦ ᐊᖓᔪᖅᑳᖑᔪᒧᑦ 
ᐃᓂᒃᓴᕆᔭᐅᔪᖅ ᐃᓐᓄᒃᑕᐅᓯᒪᙱᑉᐸᑦ. 
 
ᑲᑎᒪᔨᐅᓂᖏᑦ ᓄᖅᑲᖅᑎᑕᐅᓂᖓ 

(5) ᑖᒃᑯᓄᖓ ᑭᒡᓕᒋᔭᐅᔪᓄᑦ ᑲᒪᔨᐅᔪᑦ ᑲᑎᒪᔨᐅᓂᖏᑦ ᐃᓱᓕᕝᕕᖃᕐᓂᐊᖅᐳᖅ ᑖᒃᑯᐊ 
ᑭᒡᓕᒋᔭᐅᔪᓄᑦ ᑲᒪᔩᑦ ᐅᓂᒃᑳᓕᐊᕆᔭᖓ ᐱᐊᓂᒃᑕᐅᓯᒪᓕᖅᐸᑦ ᑐᓐᓂᐅᑕᐅᓯᒪᓕᖅᐸᓪᓗ 
ᒪᓕᒐᓕᐅᖅᑎᒃᑯᓐᓄᑦ. 
 
ᑲᑎᒪᔨᐅᖃᑕᐅᔪᓐᓇᙱᑦᑐᑦ 

(6) ᑭᓇᑐᐃᓐᓇᖅ ᑲᓇᑕᒥ ᒪᓕᒐᓕᐅᕐᕕᒡᔪᐊᖓᓂ ᒪᓕᒐᓕᐅᖅᑎᐅᔪᖅ, ᓄᓇᕗᒻᒥᑦ 
ᒪᓕᒐᓕᐅᕐᕕᖓᓂ ᒪᓕᒐᓕᐅᖅᑎᐅᔪᖅ, ᓄᓇᓖᑦ ᒐᕙᒪᖁᑎᖏᓐᓂᑦ ᑲᑎᒪᔨᐅᔪᑦ ᐅᕝᕙᓘᓐᓃᑦ ᑲᓇᑕᒥ 
ᒐᕙᒪᐅᔪᑦ ᐊᕕᒃᑐᖅᓯᒪᓂᖏᓐᓂ ᒪᓕᒐᓕᐅᖅᑎᐅᔪᑦ ᐊᓯᖏᓐᓂᒡᓘᓐᓃᑦ ᒐᕙᒪᒋᔭᐅᔪᓂᒃ 
ᐱᔪᓐᓇᐅᑎᖃᖅᑎᑕᐅᙱᑦᑐᑦ ᑎᒃᑯᐊᖅᑕᐅᔪᓐᓇᕐᓂᕐᒧᑦ ᑲᑎᒪᔨᐅᖃᑕᐅᔪᓐᓇᕐᓂᕐᒧᑦ ᑖᒃᑯᓄᖓ 
ᑭᒡᓕᒋᔭᐅᔪᓄᑦ ᑲᒪᔨᓄᑦ. 



ᐃᓂᒃᓴᕆᔭᐅᔪᖅ ᐃᓐᓄᒃᑕᐅᓯᒪᙱᑦᑐᖅ 
(7) ᐃᒪᐃᑉᐸᑦ ᐃᓂᒃᓴᕆᔭᐅᔪᒥᒃ ᐃᓐᓄᒃᑕᐅᓯᒪᙱᑉᐸᑦ ᑕᕝᕙᓂ ᑭᒡᓕᒋᔭᐅᔪᓄᑦ ᑲᒪᔨᓂᒃ ᑖᒃᑯᐊ 

ᑲᒪᔨᐅᔪᑦ ᐱᓕᕆᐊᒃᓴᒥᓂᒃ ᐱᓕᕆᓯᒪᓕᖅᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ 
ᐱᓕᕆᒋᐊᖃᖅᑎᑕᐅᓯᒪᑎᓪᓗᒋᑦ ᒪᓕᒍᑎᖃᕐᓗᑎᒃ ᑖᔅᓱᒥᖓ ᐱᖁᔭᕐᒥᒃ, ᑖᓐᓇ ᐃᓂᒃᓴᕆᔭᐅᔪᖅ 
ᐃᓐᓄᒃᑕᐅᓇᓱᖕᓂᐊᖅᐳᖅ ᑐᐊᕕᕈᑕᐅᓗᓂ, ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᙱᑉᐸᑕ, ᑖᒃᑯᑎᒎᓇᖅ 
ᐱᖁᔭᐅᑎᑕᐅᓇᔭᖅᐳᖅ ᐊᐅᓚᑦᑎᔩᑦ ᐊᒻᒪ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ ᑎᒃᑯᐊᖅᓯᖁᔨᓗᑎᒃ 
ᐃᓚᒋᔭᐅᓂᐊᖅᑐᒥᒃ. 
 
ᐃᓂᒃᓴᕆᔭᐅᔪᖅ ᐃᓐᓄᒃᑕᐅᓯᒪᙱᓐᓂᖓᓄᑦ ᐊᒃᑐᕈᑕᐅᓯᒪᖏᓐᓂᖓ 

(8) ᑖᒃᑯᓄᖓ ᑭᒡᓕᒋᔭᐅᔪᓄᑦ ᑲᒪᔩᑦ ᑲᑎᒪᔨᖏᓐᓄᑦ ᐃᓂᒃᓴᕆᔭᐅᔪᖅ ᐃᓐᓄᒃᑕᐅᓯᒪᙱᑉᐸᑦ 
ᓴᙱᓂᕆᔭᖏᓐᓄᑦ ᓱᕐᕋᒍᑕᐅᓂᐊᙱᑦᑐᖅ. 
 
ᐊᑭᓕᖅᓱᖅᑕᐅᓂᖏᑦ ᑲᑎᒪᔩᑦ 
18. ᐃᓚᒋᔭᐅᔪᖅ ᑲᑎᒪᔨᓄᑦ ᑖᒃᑯᓄᖓ ᑭᒡᓕᒋᔭᐅᔪᓄᑦ ᑲᒪᔨᓄᑦ ᐊᑭᓕᖅᓱᖅᑕᐅᒋᐊᖃᖅᐳᖅ 

(ᐃ) ᐊᑭᓕᐅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑲᑎᒪᔨᓕᕆᓂᕐᒧᑦ ᑲᑎᒪᔨᖏᓐᓄᑦ, 
ᑭᓯᐊᓂ ᑖᒃᑯᐊ ᑲᑎᒪᔩᑦ ᐊᑭᓕᖅᓱᖅᑕᐅᖃᑦᑕᙱᑉᐸᑕ ᑖᒃᑯᑎᒎᓇᖅ 
ᐋᖅᑭᒃᑕᐅᓯᒪᔪᓂᒃ ᐃᖅᑲᖅᑐᐃᔨᓄᑦ ᐱᖁᔭᕐᒥᑦ; ᐊᒻᒪᓗ 

(ᐱ) ᐃᓅᔾᔪᑎᒃᓴᖏᓐᓄᑦ ᐊᒻᒪ ᐃᖏᕐᕋᔾᔪᑎᒃᓴᖏᓐᓄᑦ ᑲᑎᒪᔨᐅᔪᒧᑦ ᐱᓕᕆᐊᒃᓴᒥᓂᒃ 
ᐱᓕᕆᔾᔪᑎᖃᖅᑎᓪᓗᒍ ᐊᐅᓪᓚᖅᓯᒪᑎᓪᓗᒍ ᐊᖏᕐᕋᒥᓂᒃ. 

 
ᑲᑎᒪᒋᐊᕈᓐᓇᕐᓂᕐᒧᑦ ᓈᒻᒪᒃᓯᓂᖅ 
19. (1) ᑖᒃᑯᐊ ᑭᒡᓕᒋᔭᐅᔪᓄᑦ ᑲᒪᔨᐅᔪᑦ ᑲᑎᒪᒋᐊᕈᓐᓇᕐᓂᖏᓐᓄᑦ ᓈᒻᒪᒃᓯᓇᔭᖅᐳᖅ ᑖᒃᑯᐊᒃ 
ᐃᓚᐅᒃᐸᑎᒃ ᐊᖓᔪᖅᑳᕆᔭᐅᔪᖅ ᐊᒻᒪ ᐃᓚᒋᔭᖓ ᑲᑎᒪᔨᓄᑦ ᐊᑕᐅᓯᖅ. 
 
ᓂᕈᐊᖅᑕᐅᔪᑦ ᓇᓕᒧᒌᒃᐸᑕ 

(2) ᐊᖓᔪᖅᑳᕆᔭᐅᔪᖅ ᑲᑎᒪᔨᓄᑦ ᐊᖓᔪᖅᑳᕆᔭᐅᓂᐊᖅᐳᖅ ᑖᒃᑯᓄᖓ ᑭᒡᓕᒋᔭᐅᔪᓄᑦ 
ᑲᑎᒪᔨᓄᑦ ᑲᑎᒪᑎᑦᓯᖃᑦᑕᕐᓂᐊᖅᐳᖅ ᓂᕈᐊᖅᑐᓪᓗ ᐊᔾᔨᒌᒃᑐᓂᒃ ᓂᕈᐊᕈᑎᖃᖅᐸᑕ ᐊᔾᔨᒌᖏᓕᖅᑎᑎᓗᓂ 
ᓂᕈᐊᕆᐊᖃᖅᐳᑦ ᖃᓄᑐᐃᓐᓇᖅ ᑲᑎᒪᓕᕌᖓᑕ. 
 
ᓴᙱᓂᖏᑦ (ᐱᔪᓐᓇᕐᓂᖏᑦ) 
20. (1) ᑭᓕᒋᔭᐅᔪᓄᑦ ᑲᑎᒪᔩᑦ 

(ᐃ) ᐱᔪᓐᓇᕐᓂᖃᖅᑎᑕᐅᕗᑦ ᑲᑎᒪᔨᑎᑐᑦ ᓴᖅᑭᑕᐅᓯᒪᔪᓂᒃ ᑖᒃᑯᑎᒎᓇᖅ ᒪᓕᒍᑎᒋᓗᒍ 
ᐊᒡᒍᖅᓯᒪᓂᕐᒥᑦ I-ᒥᑦ ᑕᕝᕙᓂ ᖃᐅᔨᓴᐃᓂᕐᒧᑦ ᐱᖁᔭᕐᒥᒃ; ᐊᒻᒪᓗ 

(ᑎ) ᐱᖁᔭᕋᓛᓕᐅᕈᓐᓇᖅᐳᑦ ᐱᓕᕆᔾᔪᑎᒋᕙᒃᑕᖏᓐᓂᒃ ᐊᒻᒪᓗ 
ᐊᐅᓚᑦᑎᔾᔪᑎᒋᕙᒃᑕᖏᓐᓄᑦ ᑲᒪᒋᔭᒃᓴᕆᔭᖏᓐᓂᒃ, ᐃᓚᒋᔭᐅᖕᒥᓗᓂ 
ᐊᐅᓚᑦᑎᔾᔪᑎᒋᕙᒃᑕᖏᓐᓄᑦ ᑭᒃᑯᓕᒫᓂᒃ ᑲᑎᒪᓂᒃᑯᑦ ᓈᓚᒃᑕᐅᒋᐊᖃᖅᐸᒃᑐᓂᒃ; 
ᐊᒻᒪᓗ 

(ᑭ) ᐃᖅᑲᓇᐃᔭᖅᑎᑦᑎᔪᓐᓇᕐᓗᑎᒡᓗ ᐃᖅᑲᓇᐃᔭᖅᑎᒋᔭᒥᓂᒃ ᐱᒋᐊᖃᕋᓱᒋᒃᐸᑕ. 
 
ᒐᕙᒪᒃᑯᓐᓄᑦ ᐱᓕᕆᔨᐅᙱᓐᓂᖏᑦ 

(2) ᑭᒡᓕᒋᔭᐅᔪᓄᑦ ᑲᒪᔩᑦ ᐱᓕᕆᔨᐅᙱᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑖᒃᑯᐊ 
ᑲᑎᒪᔨᖁᑎᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᒋᔭᐅᙱᖦᖢᑎᒃ ᑕᐃᒪᐃᓐᓂᖏᓐᓄᑦ 



ᑎᒃᑯᐊᖅᑕᐅᓯᒪᔾᔪᑎᒋᔭᖏᑦ. 
 
ᐃᖅᑲᓇᐃᔭᖅᑎᖏᑦ 

(3) ᐊᓪᓚᒃᑎᖓᑦ ᒪᓕᒐᓕᐅᖅᑎᒃᑯᑦ ᐃᖅᑲᓇᐃᔭᖅᑎᑖᕆᔭᐅᓂᐊᖅᐳᖅ ᐋᖅᑭᒃᓱᐃᔨᐅᓂᐊᕐᓗᓂ 
ᑮᓇᐅᔭᓕᐅᕈᑎᒃᓴᖏᓐᓂᒃ ᐃᖅᑲᓇᐃᔭᖅᑎᖏᑦᑕ ᑭᒡᓕᒃᓴᓕᕆᔨᑦ ᖃᓄᑎᒋᓗ ᖃᓄᕐᓗ 
ᐃᖅᑲᓇᐃᔭᖃᑦᑕᕐᓂᐊᕐᓂᖏᓐᓄᑦ ᑭᒡᓕᒃᓴᓕᕆᔨᑦ ᑲᑎᒪᔨᖏᑦ. 
 
ᓄᓇᙳᐊᓕᐅᖅᑎᑦᑎᓂᖅ 

(4) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ ᐊᑐᐃᓐᓇᐅᑎᑦᑎᓂᐊᖅᐳᖅ ᓄᓇᙳᐊᓂᒃ, 
ᓄᓇᙳᐊᓕᐅᖅᑎᑦᑎᓂᕐᒥᒃ ᐊᒻᒪᓗ ᖃᐅᔨᒪᔾᔪᑎᒃᓴᓂᒃ ᐱᔪᒪᔭᐅᑎᓪᓗᒋᑦ ᑖᒃᑯᓄᖓ ᑭᒡᓕᒋᔭᐅᔪᓄᑦ 
ᑲᑎᒪᔨᓄᑦ. 
 
ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᑦ ᑭᒡᓕᓕᐅᖅᑕᐅᔾᔪᑎᖏᑦ 
21. (1) ᑭᓕᒋᔭᐅᔪᓄᑦ ᑲᑎᒪᔩᑦ ᓴᖅᑭᑦᑎᓂᐊᖅᐳᑦ ᑭᒡᓕᒋᔭᐅᓂᐊᖅᑐᓂᒃ ᑖᒃᑯᓄᖓ ᓂᕈᐊᖅᑕᐅᓯᒪᔪᑦ 
ᑭᒡᒐᖅᑐᕐᕕᖏᓐᓂᒃ ᑐᙵᕕᖃᕈᑎᖃᕐᓗᑎᒃ ᒪᑯᓂᖓ 

(ᐃ) ᓄᓇᙳᐊᑎᒍᑦ ᐊᒻᒪ ᐃᓄᐃᑦ ᐃᓅᕙᓪᓕᐊᓂᖏᓐᓄᑦ 
ᐃᓅᔪᓐᓃᖅᐸᓪᓕᐊᓂᖏᓐᓄᓪᓗ ᐅᓄᕐᓂᖏᓐᓄᑦ ᖃᐅᔨᓴᕈᑕᐅᕙᒃᑐᓂᒃ 
ᐊᑐᕈᑎᖃᕐᓗᑎᒃ ᐃᓱᒪᓕᐅᕈᑎᖃᖅᐸᒡᓗᑎᒃ, ᒪᑯᓂᖓᓗ ᐃᓄᑭᒃᑲᓗᐊᖅᖢᑎᒃ 
ᐅᖓᓯᒌᒃᑑᑕᐅᓂᖏᓐᓄᑦ, ᐅᕝᕙᓘᓐᓃᑦ ᐃᓄᒋᐊᒃᑐᑦ ᐊᑕᐅᓯᕐᒦᓐᓂᖏᓐᓄᑦ 
ᐅᕝᕙᓘᓐᓃᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᓄᓇᕗᑦ ᐃᓗᐊᑕ ᐃᓚᖏᓐᓂᒃ ᐊᒻᒪᓗ 
ᐅᐸᒐᒃᓴᓂᖏᓐᓄᑦ ᐊᔪᕐᓇᖏᓐᓂᖏᓐᓂᒃ, ᖃᓄᕐᓗ ᐊᖏᓂᖃᖅᑎᒋᓂᖏᓐᓂᒃ 
ᐋᖅᑭᒃᓯᒪᓂᖃᕐᓂᖏᓐᓂᒡᓗ ᑕᒫᓂ ᓄᓇᕗᑦ ᐃᓗᐊᑕ ᐃᓚᖏᓐᓂᒃ; 

(ᐱ) ᓂᕈᐊᖅᑕᐅᕕᐅᒋᐊᓖᑦ ᐊᔾᔨᒌᐸᓗᒃᑎᑕᐅᒋᐊᖃᕐᓂᖏᑦ ᐅᓄᕐᓂᖏᑦ; 
(ᑎ) ᓇᓂᑐᐃᓐᓇᕐᓗ ᐃᓚᖏᑦ ᓄᓇᓖᑦ ᐃᓛᒃᑰᖓᓂᖃᕐᓂᖏᑦᑎᒍᑦ ᐅᕝᕙᓘᓐᓃᑦ 

ᐊᔾᔨᒌᙱᑦᑑᑎᓂᒃ ᐃᓄᖁᑎᖏᑦ ᖃᓄᐃᓕᐅᕈᑎᖃᕈᒪᓂᖏᑦᑎᒍᑦ ᑕᒫᓂ ᓄᓇᕗᑦ 
ᐃᓗᐊᑕ ᐃᓚᖏᓐᓂᒃ; 

(ᑭ) ᑐᓴᐅᒪᖃᑦᑕᐅᑎᓂᕐᒧᑦ ᐱᔪᓐᓇᕐᓂᖃᑦᓯᐊᖁᓪᓗᒋᑦ ᐊᔾᔨᒌᖏᑦᑐᑦ ᓄᓇᕗᒥ ᓄᓇᓖᑦ 
ᒪᓕᒃᑕᐅᓗᑎᒃ; 

(ᒋ) ᓄᓇᕗᑦ ᐱᖁᔭᖓᑎᒍᑦ  (ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖓᑦ) 
ᐅᓄᙱᓛᖑᑎᑕᐅᓂᖏᓐᓂᒃ ᒪᓕᒐᓕᐅᖅᑏᑦ ᒪᓕᒡᓗᑎᒃ; 

(ᒥ) ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒡᓗᒋᑦ; 
(ᓂ) ᖃᓄᑐᐃᓐᓇᖅ ᒪᓕᒃᑕᒃᓴᓕᐅᖑᖁᔭᐅᔪᑦ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᓗᑎᒃ 

ᒪᓕᒐᒃᓴᐅᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᑖᒃᑯᓄᖓ ᑭᒡᓕᒋᔭᐅᔪᓄᑦ 
ᑲᑎᒪᔨᐅᔪᓄᑦ ᐱᖁᔨᕗᖔᕈᑕᐅᓂᒃᑯᑦ ᑖᒃᑯᓇᙵᑦ ᒪᓕᒐᓕᐅᑦᑎᓂᑦ ᒪᓕᒡᓗᒋᑦ;  

(ᓯ) ᒪᓕᒐᐃᑦ ᐃᓚᖓᓃᑦᑐᖅ 15 ᑲᓇᑕᒥᐅᑕᐃᑦ ᐱᔪᓐᓇᕐᓂᖃᕆᐊᖃᕐᓂᖏᓐᓄᑦ 
ᐃᓱᒪᒃᓱᕈᑎᖃᕆᐊᖃᕐᓂᖏᓐᓄᓪᓗ ᒪᓕᒐᕐᔪᐊᑦ ᒪᓕᒡᓗᒋᑦ; ᐊᒻᒪᓗ 

(ᓕ) ᐊᓯᖏᓐᓂᒃ ᖃᓄᑐᐃᓐᓇᖅ ᐊᔾᔨᐸᓗᖏᓐᓂᒃ ᐋᖅᑭᒍᑕᐅᔪᓐᓇᕋᔭᖅᑐᓂᒡᓗ ᑖᒃᑯᐊ 
ᑭᒡᓕᒋᔭᐅᔪᓄᑦ ᑲᒪᔩᑦ ᓈᒻᒪᒐᓱᒋᑐᐊᖅᐸᖏᑦ. 

 
ᐃᓛᒃᑰᖓᑎᑕᐅᓂᖏᑦ ᑭᒡᓕᓕᐅᖅᑕᐅᓯᒪᔪᑦ 

(2) ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᑦ ᓴᖅᑭᑕᐅᓂᐊᖅᐳᖅ ᐱᔾᔪᑎᒋᓪᓗᒋᑦ ᒪᑯᐊ 
(ᐃ) ᐊᑐᓂ ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᑦ ᐃᓛᒃᑰᖓᑎᑕᐅᓂᖏᓐᓄᑦ ᐊᒻᒪᓗ 



ᐃᓚᖃᖅᑎᑕᐅᙱᖦᓗᑎᒃ ᐅᖓᓯᒋᔭᐅᔪᓃᑦᑐᓂᑦ ᓄᓇᓂᒃ ᐅᖓᓯᒋᔭᐅᓯᒪᓪᓗᑎᒡᓗ 
ᐊᓯᖏᓐᓂᒃ ᓄᓇᒋᔭᐅᔪᓂᒃ ᑖᒃᑯᓇᙵᑦ ᐊᓯᖏᓐᓂᒃ ᓂᕈᐊᖅᑕᐅᓯᒪᔪᓄᑦ 
ᑭᒡᒐᖅᑐᕐᕕᐅᔪᓂᒃ; ᐊᒻᒪᓗ 

(ᐱ) ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᑦ ᑭᒡᓕᒋᔭᖏᑦ ᓄᓇᕗᑦ ᐃᓗᐊᓃᑦᑐᓕᒫᖑᕗᑦ 
ᐊᒻᒪᓗ ᓄᓇᐃᑦ ᓄᓇᕗᑦ ᐃᓗᐊᓃᑦᑐᑦ ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᑦ 
ᑭᒡᓕᒋᔭᖏᑦᑕ ᐃᓗᐊᓃᑭᓪᓗᑎᒃ. 

 
ᑭᒡᒐᖅᑐᕐᕕᐅᔪᓂᒃ ᐊᑎᖅᑖᖅᑎᑦᑎᖃᑦᑕᕐᓂᖅ 
22. (1) ᑭᒡᓕᒋᔭᐅᔪᓄᑦ ᑲᑎᒪᔨᐅᔪᑦ ᐊᑎᖅᑖᖅᑎᑦᑎᔪᓐᓇᖅᐳᑦ ᑕᐃᔭᐅᔾᔪᑕᐅᓂᐊᖅᑐᓂᒃ ᒪᓕᒡᓗᒋᓪᓗ 
ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᓄᖓ ᓂᕈᐊᖅᑕᐅᓯᒪᔪᓄᑦ ᑭᒡᒐᖅᑐᕐᕕᐅᔪᓂᒃ. 
 
ᖃᓄᖅ ᐊᑎᖃᖁᔭᐅᓂᖏᑦ 

(2) ᑐᒃᓯᕋᐅᑎᖃᓚᐅᖅᑎᓐᓇᒋᑦ ᐊᑎᕆᖁᔭᐅᔪᒥᒃ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᕐᕕᒋᔭᖏᓐᓂᒃ, ᑖᒃᑯᐊ 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᖃᓪᓚᖃᑎᖃᕐᓂᐊᖅᐳᑦ ᓄᓇᓖᑦ ᑲᑎᒪᔨᖏᓐᓂᒃ ᐃᒃᐱᒍᓱᖕᓂᐊᕋᓱᒋᔭᐅᔪᓂᒃ 
ᐊᒻᒪᓗ ᐅᖃᓪᓚᖃᑎᖃᕐᓗᑎᒃ ᓄᓇᕗᒥ ᓄᓇᖑᐊᓕᕆᔨᒥᒃ. 
 

ᑭᒃᑯᓕᒫᑦ ᓈᓚᒃᑎᑕᐅᓂᖏᑦ 
 
ᑭᒃᑯᓕᒫᑦ ᓈᓚᒃᑎᑕᐅᓂᖏᑦ 
23. (1) ᑭᒡᓕᒋᔭᐅᔪᓄᑦ ᑲᒪᔨᑦ ᑭᒃᑯᓕᒫᓂᒃ ᓈᓚᒃᑎᑦᑎᖃᑦᑕᕐᓂᐊᖅᐳᖅ ᑲᑎᒪᓂᒃᑯᑦ ᖃᐅᔨᓇᓱᒡᓗᑎᒃ 
ᖃᓄᖅ ᑭᒃᑯᑐᐃᓐᓇᐃᑦ ᐃᓱᒪᖃᕐᒪᖔᑕ ᐊᓯᔾᔩᖁᔨᒻᒪᖔᑕᓘᓐᓃᑦ ᑕᒪᑐᒥᖓ ᓯᕗᓪᓕᖅᐹᒥᒃ 
ᐅᓂᒃᑳᓕᐊᕆᔭᖓᓂᒃ. 
 
ᓴᖅᑭᑕᐅᓂᖓ ᑎᑎᕋᖅᑕᐅᓯᒪᓗᓂ ᖃᐅᔨᒃᑲᐃᔾᔪᑎ 

(2) ᑭᒡᓕᒋᔭᐅᔪᓄᑦ ᑲᑎᒪᔨᑦ, ᓴᖅᑭᑎᑦᑎᓂᐊᖅᐳᖅ ᑭᒃᑯᓕᒫᓄᑦ ᖃᐅᔨᒃᑲᐅᔾᔪᑎᒥᒃ ᑭᒃᑯᓕᒫᑦ 
ᓈᓚᒃᑎᑕᐅᓂᖏᓐᓂᒃ ᑲᑎᒪᓂᒃᑯᑦ ᑎᑎᕋᖅᑕᐅᓗᓂᓗ ᑖᒃᑯᑎᒎᓇᖅ ᓄᓇᕗᒻᒥᑦ ᒪᓕᒐᓕᒫᑦ 
ᑎᑎᕋᖅᑕᐅᓂᕆᖃᑦᑕᖅᑕᖏᓐᓂ (ᓄᓇᕗᑦ ᒐᕙᒪᒃᑯᖏᓐᓂ ᑐᓴᒐᒃᓴᓂᒃ ᑎᑎᕋᖅᑎᐅᔪᑦ) ᐊᒻᒪᓗ 
ᐊᑕᐅᓯᕐᒥᒡᓘᓐᓃᑦ ᐱᕙᓪᓕᐊᔪᑎᒍᑦ ᐅᖃᓕᒫᒐᓕᐊᒍᕙᒃᑐᓂᒃ ᑭᒃᑯᓕᒫᓄᑦ ᐱᔭᐅᔪᓐᓇᖅᑐᓂᒃ. 
 
ᑭᒃᑯᓕᒫᓄᑦ ᑐᓴᒐᒃᓴᐃᑦ ᖃᐅᔨᒃᑲᐅᑎᒃᓴᐃᑦ 

(3) ᑭᒃᑯᓕᒫᓄᑦ ᖃᐅᔨᒃᑲᐅᔾᔪᑎᐅᑉ ᐃᓗᓕᖏᑦ ᑐᑭᓯᐅᒪᒍᑎᒃᓴᖏᑦ ᐃᓄᖕᓄᑦ 
ᑕᑯᒃᓴᐅᑎᑕᐅᒋᐊᖃᖅᐳᑦ.  
 
ᖃᖓᒃᑯᑦ ᓴᖅᑭᑕᐅᓇᔭᕐᓂᖓ 

(4) ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᑎᑎᕋᖅᓯᒪᔪᑎᒍᑦ ᓴᖅᑭᑕᐅᓂᐊᖅᐳᖅ ᐅᓪᓗᑦ 30 ᓯᕗᓂᐊᓂᒃ 
ᑭᒃᑯᓕᒫᑦ ᓈᓚᒃᑎᑕᐅᓗᑎᒃ ᑲᑎᒪᑎᑕᐅᓂᐊᓵᖅᑎᓪᓗᒋᑦ. 
 
ᓇᓃᓐᓇᔭᕐᓂᖓ ᓈᓚᒃᑎᑕᐅᓂᖅ 
24. (1) ᑭᒡᓕᒋᔭᐅᔪᓄᑦ ᑲᒪᔩᑦ ᐱᔪᒪᒍᑎᒃ ᐊᐅᓚᑎᑦᑎᔪᓐᓇᖅᐳᑦ ᑭᒃᑯᓕᒫᓂᒃ ᓈᓚᒃᑎᑦᑎᓂᕐᒥᒃ 
ᑲᑎᒪᓂᒃᑯᑦ ᐃᒡᓗᒥ ᓇᓂᑐᐃᓐᓇᕐᓘᓐᓃᑦ ᓈᒻᒪᒋᔭᖏᓐᓂᒃ. 
 
 



ᐊᐅᓚᑕᐅᓂᖓ ᑭᒃᑯᓕᒫᑦ ᓈᓚᒃᑎᑕᐅᑎᓪᓗᒋᑦ 
(2) ᑭᒃᑯᓕᓛᑦ ᓈᓚᒃᑎᑕᐅᓂᖏᑦ ᐊᐅᓚᑕᐅᓂᐊᖅᐳᖅ ᒪᓕᒍᑎᖃᕐᓗᑎᒃ ᑖᒃᑯᐊ ᑭᒡᓕᒋᔭᐅᔪᓄᑦ 

ᑲᒪᔩᑦ ᒪᓕᒐᓕᐊᕆᓯᒪᔭᖏᓐᓂᒃ. 
ᑭᒡᒐᖅᑐᐃᔪᑦ 
25. ᑭᓇᑐᐃᓐᓇᖅ ᐃᓄᒃ, ᑖᒃᑯᐊᓗᑦᑕᐅᖅ ᑭᓇᑐᐃᓐᓇᖅ ᒪᓕᒐᓕᐅᖅᑎᓄᑦ ᑲᑎᒪᔨᐅᔪᖅ, ᐱᔪᒪᒍᑎᒃ 
ᑭᒡᒐᖅᑐᐃᔨᐅᔪᓐᓇᖅᐳᑦ ᓈᓚᒃᑎᑦᑎᓂᒃᑯᑦ ᑲᑎᒪᓂᖅᑕᖃᖅᑎᓪᓗᒍ ᐅᕝᕙᕝᓗᓐᓃᑦ ᑐᓂᓯᔪᓐᓇᖅᐳᖅ 
ᑎᑎᕋᖅᓯᒪᔪᒥᒃ ᐱᔾᔪᑎᖃᖅᑐᓂᒃ . 
 

ᑭᒡᓕᒋᔭᐅᔪᓄᑦ ᑲᒪᔩᑦ ᐅᓂᒃᑳᓕᐊᖓ 
 
ᑭᒡᓕᒋᔭᐅᔪᓄᑦ ᑲᒪᔩᑦ ᐅᓂᒃᑳᓕᐊᖓ 
26. (1) ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒋᑦ ᖃᓄᑐᐃᓐᓇᖅ ᑎᑎᖅᑲᓂᒃ ᑐᓂᔭᐅᓯᒪᔪᓂᒃ 
ᐱᔾᔪᑎᖃᖅᑐᓂᒃ ᑕᒪᑐᒥᖓ ᐅᓂᒃᑳᓕᐊᖑᔪᒥᒃ ᐊᒻᒪ ᐅᖃᐅᓯᐅᔪᓂᒃ ᖃᓄᖅ ᐃᓱᒪᖃᕐᒫᖓᑕ 
ᐋᖅᑭᒋᐊᒃᑲᓐᓂᖁᔭᐅᔪᓂᓘᓐᓃᑦ ᐅᓂᒃᑳᓕᐊᖑᔪᒥᒃ, ᑖᒃᑯᐊ ᑭᒡᓕᒋᔭᐅᔪᓄᑦ ᑲᒪᔩᑦ ᐋᖅᑭᒃᓱᐃᓂᐊᖅᐳᖅ 
ᐅᓂᒃᑳᓕᐊᒃᓴᒥᓂᒃ 

(ᐃ) ᐅᓂᒃᑳᕈᑎᖃᖅᓯᒪᓗᑎᒃ ᓇᓗᓇᐃᖅᓯᒪᔪᒃᑯᑦ ᖃᑦᓯᐅᓂᐊᕐᓂᖏᓐᓄᑦ ᓂᕈᐊᕐᕖᑦ  
ᑭᒡᒐᖅᑐᐃᕖᑦ; 

(ᐱ) ᐊᒡᒍᖅᓯᒪᔪᓂᒃ ᓄᓇᕗᒥ ᑭᒡᒐᖅᑐᐃᕕᒃᓴᓂᒃ ᐅᓂᒃᑳᖅᓯᒪᔪᓂᒃ; 
(ᑎ) ᓄᓇᖑᐊᓕᐅᖅᓯᒪᓗᑎᒃ ᑭᒡᒐᖅᑐᐃᕖᑦ ᐊᑐᓂ; 
(ᑭ) ᐅᓂᒃᑳᖅᑕᐅᓯᒪᓗᑎᒃ ᐊᑐᓂ ᑭᒡᒐᖅᑐᐃᕖᑦ; 
(ᒋ) ᓇᓚᐅᑦᓵᖅᓯᒪᓗᑎᒃ ᐃᓄᒋᐊᖕᓂᖏᑦ ᐊᑐᓂ ᑭᒡᒐᖅᑐᐃᕕᖕᓂ; 
(ᒥ) ᐅᓂᒃᑳᖅᓯᒪᓗᑎᒃ ᓱᓇᒥᒃ ᐱᔾᔪᑎᖃᖅᖢᑎᒃ ᑕᐃᒪᓐᓇ ᐋᖅᑭᒃᑕᐅᓯᒪᓂᖏᓐᓄᑦ 

ᑭᒡᒐᖅᑐᐃᕖᑦ ᓄᑖᑦ ᐋᖅᑭᒃᑕᐅᓯᒪᔪᑦ; ᐊᒻᒪᓗ 
(ᓂ) ᐊᑎᖃᕐᓗᑎᒃ ᐊᑐᓂ ᑭᒡᒐᖅᑐᐃᕖᑦ ᓂᕈᐊᕐᕕᐅᖃᑦᑕᕐᓂᐊᖅᑐᑦ ᐊᑎᖏᓐᓂᒃ 

ᓱᖕᒪᓪᓗ ᐊᓯᔾᔨᖅᑕᐅᓯᒪᓕᕐᓂᖏᓐᓄᑦ ᐊᑎᖏᑦ. 
 
ᐃᓱᓕᕝᕕᒃᓴᖓ 

(2) ᐅᓂᒃᑳᓕᐊᖑᔪᖅ ᐱᐊᓂᒃᑕᐅᓯᒪᒋᐊᖃᖅᐳᖅ ᐅᓪᓗᐃᑦ 250 ᐊᓂᒍᖅᓯᒪᓕᖅᑎᓪᓗᒋᑦ ᑖᒃᑯᐊ 
ᓂᕈᐊᖅᑐᓕᕆᓂᕐᒧᑦ ᑲᑎᒪᔩᑦ ᓴᖅᑭᑎᑕᐅᓚᐅᖅᓯᒪᓂᖏᓐᓂᑦ ᐱᒋᐊᕐᓂᖃᕐᓗᒍ. 
 
ᐃᓱᓕᕝᕕᒃᓴᖓ ᐅᖓᕙᕆᐊᖅᑕᐅᓂᖓ 

(3) ᒪᓕᒐᓕᐅᖅᑎᑦ ᐱᔪᒪᒍᑎᒃ ᐊᖏᕈᑎᖃᕈᓐᓇᖅᐳᑦ ᐅᖓᕙᕆᐊᖅᑎᑦᑎᖁᔭᐅᔪᒥᒃ 
ᐃᓱᓕᕝᕕᒃᓴᐅᔪᒥᒃ ᐱᐊᓂᕝᕕᒃᓴᕆᓂᐊᖅᑕᖓᓄᑦ ᑖᔅᓱᒥᖓ ᑭᖑᓪᓕᖅᐹᒥᒃ ᐅᓂᒃᑳᓕᐊᒥᒃ, ᑭᓯᐊᓂ ᑕᖅᑭᑦ 6 
ᐅᖓᑖᓅᕆᐊᖃᙱᖦᖢᓂ, ᐃᒪᐃᑉᐊᑦ ᐃᓄᓕᒫᑦ ᓂᕈᐊᕕᒡᔪᐊᖅᑎᑕᐅᔪᕕᓂᐅᒍᑎᒃ ᑖᓐᓇ ᑭᖑᓪᓕᖅᐹᖅ 
ᐅᓂᒃᑳᓕᐊᖅ ᐱᐊᓂᒃᑕᐅᓚᐅᙱᑎᓪᓗᒍ. 
 
ᑐᓂᔭᐅᓂᖏᑦ ᐊᔾᔨᖏᑦ ᑭᖑᓪᓕᖅᐹᑦ ᐅᓂᒃᑳᓕᐊᖅ 
27. (1) ᑭᒡᓕᒋᔭᐅᔪᓄᑦ ᑲᒪᔩᑦ ᑐᓂᓯᓂᐊᖅᐳᑦ ᓇᓗᓇᐃᖅᑕᐅᓯᒪᓂᖃᖅᑐᓂᒃ ᐊᔾᔨᖏᓐᓂᒃ 
ᑭᖑᓪᓕᖅᐹᖑᔪᑦ ᐅᓂᒃᑳᓕᐊᖑᔪᓂᒃ ᑖᔅᓱᒧᖓ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᒧᑦ, ᐅᖃᖅᑎᒧᑦ ᐊᒻᒪ 
ᑎᑎᕋᖅᑎᒧᑦ ᒪᓕᒐᓕᐅᕐᕕᖕᒥ. 
 



ᐊᑐᐃᓐᓇᐅᑎᑕᐅᓂᖏᑦ ᐅᓂᒃᑳᓕᐊᑦ 
(2) ᑎᑎᕋᖅᑎ ᐃᒪᓐᓇ ᐱᓂᐊᖅᐳᖅ 

(ᐃ) ᐊᐅᓪᓚᖅᑎᑦᑎᓗᓂ ᐊᔾᔨᖏᓐᓂᒃ ᑭᒡᓕᒋᔭᐅᔪᓄᑦ ᑲᒪᔩᑦ ᐅᓂᒃᑳᓕᐊᖏᓐᓂᒃ 
ᑖᒃᑯᓄᖓ ᐊᑐᓂ ᒪᓕᒐᓕᐅᖅᑎᐅᔪᓄᑦ; ᐊᒻᒪᓗ 

(ᐱ) ᐅᓄᖅᑐᓕᐅᖅᑎᑦᑎᓗᓂ ᑭᒡᓕᒋᔭᐅᔪᓄᑦ ᑲᒪᔩᑦ ᐅᓂᒃᑳᓕᐊᖏᓐᓂᒃ 
ᐊᑐᐃᓐᓇᐅᔪᓐᓇᕐᓂᐊᕐᒪᑕ ᑭᒃᑯᓕᒫᓄᑦ ᑕᕝᕙᓂ ᑎᑎᕋᖅᑎᐅᑉ ᑎᑎᕋᕐᕕᖓᓂᒃ. 

 
ᐅᓂᒃᑳᑦ ᐊᑐᐃᓐᓇᐅᑎᑕᐅᓂᖏᑦ ᑭᒃᑯᑐᐃᓐᓇᕐᓄᑦ 

(3) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᕆᔭᐅᔪᖅ ᐊᒥᓱᓕᐅᖅᓯᒪᔪᓂᒃ ᓂᕈᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐅᓂᒃᑳᖏᓐᓂᒃ ᐊᑐᐃᓐᓇᐅᑎᑎᓂᐊᖅᐳᖅ ᑭᒃᑯᑐᐃᓐᓇᕐᓄᑦ ᐱᔭᐅᔪᓐᓇᖃᑦᑕᕋᔭᖅᑐᓂᒃ.  

 
ᓴᖅᑭᑕᐅᓂᖓ ᐅᓂᒃᑳᓕᐊᖑᔪᖅ ᒪᓕᒐᓕᐅᕐᕕᖕᒥ 

(4) ᐅᖃᖅᑎ ᐃᒪᓐᓇ ᐱᓂᐊᖅᐳᖅ, ᐱᕝᕕᒃᓴᖃᓕᑐᐊᖅᐸᑦ, ᓴᖅᑭᑦᑎᓂᐊᖅᐳᖅ ᑭᒡᓕᒋᔭᐅᔪᓄᑦ 
ᑲᒪᔩᑦ ᐅᓂᒃᑳᓕᐊᖏᓐᓂᒃ ᑖᒃᑯᓄᖓ ᒪᓕᒐᓕᐅᖅᑎᓄᑦ. 
 
ᐃᓱᒪᒃᓴᖅᓯᐅᕈᑕᐅᓂᖏᑦ ᒪᓕᒐᓕᐅᖅᑎᒃᑯᓐᓄᑦ 

(5) ᒪᓕᒐᓕᐅᖅᑎᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐅᓂᒃᑳᓕᐅᖅᑕᐅᔪᓂᒃ ᑭᒡᓕᒃᓴᓕᐅᖅᑎᒃᑯᑦ 
ᐅᓂᒃᑳᖏᓐᓂᒃ ᐱᔪᓐᓇᖅᓯᑐᐊᕈᑎᒃ. 
 

ᑭᒡᒐᖅᑐᐃᕕᐅᔪᓄᑦ ᐱᖁᔭᖅ 
 
ᐸᕐᓇᒃᑕᐅᓂᖓ ᐱᖁᔭᒃᓴᖅ 
28. ᐱᓚᐅᕐᓗᓂ ᑭᒡᓕᒃᓴᓕᐅᖅᑎᑦ ᐅᓂᒃᑳᓕᐊᖏᓐᓂᒃ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐱᔪᓐᓇᖅᓯᑐᐊᕈᓂ, ᐸᕐᓇᐃᒍᑎᖃᕆᐊᖃᖅᐳᖅ ᐱᖁᔭᒃᓴᓕᐅᖅᑕᐅᓯᒪᔪᒥᒃ, ᐅᓂᒃᑳᓕᐊᕆᔭᐅᔪᑦ 
ᑭᒡᓕᒃᓴᓕᐅᖅᑎᑦ ᐅᓂᒃᑳᖏᑦ ᒪᓕᒡᓗᒋᑦ, 

(ᐃ) ᐅᖃᖅᓯᓗᑎᒃ ᖃᑦᓯᓂᒃ ᑭᒡᒐᖅᑐᐃᕕᐊᕐᓂᐊᕐᓂᖏᓐᓄᑦ ᑲᑎᒪᔨᑦ; 
(ᐱ) ᐊᒡᒍᖅᑕᐅᓯᒪᓗᑎᒃ ᓄᓇᕗᒥ ᓄᓇᓖᑦ ᑭᒡᒐᖅᑐᐃᕕᖃᐅᕐᓗᑎᒃ; 
(ᑎ) ᐅᓂᒃᑳᖅᓯᒪᓗᑎᒃ ᐊᑐᓂ ᐊᒡᒍᖅᓯᒪᔪᓂᒃ ᑭᒡᒐᖅᑐᐃᕕᐅᓂᐊᖅᑐᑦ ᐱᔾᔪᑎᒋᓪᓗᒋᑦ; 
(ᑭ) ᐊᑎᖏᓐᓂᒃ ᑭᒡᒐᖅᑐᐃᕖᑦ ᐊᑐᓂ ᐅᖃᖅᓯᒪᓗᑎᒃ. 

 
ᓴᖅᑭᑎᑕᐅᓂᖓ ᐱᖁᔭᒃᓴᖅ 
29. (1) ᐱᖁᔭᒃᓴᓕᐅᖅᑕᐅᓂᐊᖅᑐᖅ ᓴᖅᑭᑎᑕᐅᒋᐊᖃᖅᐳᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ 
ᑐᐊᕕᕐᓇᖅᑐᒃᑯᑦ ᐱᔪᓐᓇᖅᓯᑐᐊᕈᑎᒃ ᐅᖃᖅᑎᐅᑉ ᑎᓕᓯᒍᑎᖏᑦ ᒪᓕᒡᓗᒋᑦ. 
 
ᐱᒋᐊᖅᑎᑕᐅᓂᖓ 

(2) ᒪᓕᒐᑦ ᐱᔾᔪᑎᖃᖅᑐᑦ ᓂᕈᐊᕐᓂᕐᒧᑦ ᑭᒡᓕᓂᒃ ᒪᓕᒐᖑᕐᓂᐊᖅᐳᑦ ᓯᕗᓪᓕᖅᐹᒥ ᐅᓪᓗᒥ 
ᒪᓕᒐᓕᐅᖅᑎᑦ ᓄᖅᑲᖅᓯᒪᓕᑐᐊᖅᐸᑕ, ᑭᓯᐊᓂ ᑕᖅᑭᑦ ᐱᖓᓲᔪᖅᑐᑦ ᐊᓂᒍᖅᓯᒪᓕᖅᑎᓪᓗᒋᑦ ᐱᖁᔭᒃᓴᖅ 
ᒪᓕᒐᖑᓚᐅᖅᑎᓪᓗᒍ. 
 
ᖃᖓ ᐅᓪᓗᒥ ᐊᑐᓕᖅᑕᐅᓂᐊᕐᓂᖓ 

(3) ᒪᓕᒐᑦ ᐱᔾᔪᑎᖃᖅᑐᑦ ᓂᕈᐊᕐᓂᕐᒧᑦ ᑭᒡᒐᖅᑐᕐᕕᒃᓴᓂᒃ ᐊᑐᕐᓂᖃᕐᓂᐊᖅᐳᑦ ᐅᓪᓗᒥ 
ᒪᓕᒐᖑᕐᓂᖏᑦ ᒪᓕᒃᖢᒋᑦ ᑎᒃᑯᐊᖅᓯᔪᓐᓇᖁᓪᓗᒋᓪᓗ ᓂᕈᐊᖅᑐᓕᕆᔨᒃᓴᓂᒃ. 



ᑐᑭᖏᑦ 
30. ᒪᓕᒐᖅ ᐱᔾᔪᑎᖃᖅᑐᖅ ᓂᕈᐊᕐᓂᕐᒧᑦ ᑭᒡᓕᒃᓴᐅᔪᓂᒃ ᑭᒡᒐᖅᑐᐃᕕᐅᔪᓂᒃ ᑐᑭᖃᕆᐊᖃᖅᐳᖅ 

(ᐃ) ᓄᓇᕗᑦ ᓄᓇᖁᑎᖏᑦ ᓯᓚᑖᓃᒋᐊᖃᙱᓚᑦ ᓂᕈᐊᖅᑕᐅᓯᒪᔪᑦ 
ᑭᒡᒐᖅᑐᕐᕕᒋᔭᖏᓐᓂ; 

(ᐱ) ᓄᓇᐃᑦ ᐊᑎᖏᑦ ᒪᓕᒡᓗᒋᑦ ᓇᓗᓇᐃᖅᑕᐅᓯᒪᓂᖏᑦ ᐅᓂᒃᑳᖏᓐᓂ ᓂᕈᐊᕐᓂᕐᒧᑦ 
ᑭᒡᓕᒃᓴᓕᐅᖅᑎᑦ ᑲᑎᒪᔨᖏᓐᓄᑦ, ᐅᓪᓗᖓ ᑎᑎᖅᓯᒪᓗᓂ 
ᐅᓂᒃᑳᓕᐊᕆᔭᐅᓚᐅᖅᓯᒪᓂᖏᓐᓄᑦ, ᑭᓯᐊᓂ ᐊᓯᐊᒍᑦ ᑲᒪᒋᔭᐅᒋᐊᖃᖁᔭᐅᒃᐸᑦ; 
ᐊᒻᒪᓗ 

(ᑎ) ᖃᓄᑐᐃᓐᓇᖅ ᑕᒻᒪᖅᓯᒪᔪᖅᑕᖃᕐᓂᖅᐸᑦ ᑎᑎᕋᖅᑕᐅᓯᒪᔪᓂᒃ ᓄᓇᓕᖕᒧᑦ 
ᓇᓗᓇᐃᒃᑯᑕᕆᔭᐅᔪᒥᒃ ᓄᓇᐅᑉ ᐊᑎᖓᓂᒃ ᐊᑐᕈᓐᓃᖅᑎᑕᐅᓂᐊᙱᑦᑐᖅ 
ᑎᑎᕋᖅᑕᐅᓯᒪᓂᕆᔭᖓ. 

 
ᓄᓇᙳᐊᑦ ᐋᖅᑭᒃᓱᖅᑕᐅᕙᓪᓕᐊᓂᖏᑦ 
31. ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᖅ ᐃᒪᓐᓇ ᐱᓂᐊᖅᐳᖅ, ᒪᓕᒍᑎᖃᕐᓗᓂ ᑖᔅᓱᒥᖓ 
ᑭᒡᒐᖅᑐᕈᑕᐅᓂᐊᖅᑐᓄᑦ ᑎᓕᐅᕈᑎᒥᒃ, ᐋᖅᑭᒃᓱᐃᑎᑦᑎᕙᓪᓕᐊᓂᐊᖅᐳᖅ ᐊᒻᒪ ᑎᑎᕋᖅᑕᐅᑎᑦᑎᓗᓂ 

(ᐃ) ᓄᓇᕗᑦ ᓄᓇᙳᐊᖓᓂᒃ ᑕᑯᒃᓴᐅᓂᖃᕐᓗᓂᓗ ᐊᑐᓂ ᓂᕈᐊᖅᑕᐅᓯᒪᔪᑦ 
ᑭᒡᒐᖅᑐᕐᕕᒋᔭᖏᑦᑕ ᑭᒡᓕᒋᔭᖏᓐᓂᒃ ᐊᒻᒪᓗ ᐊᑎᖏᓐᓂᒃ ᑕᐃᔭᐅᔾᔪᑎᖏᓐᓂᒃ; 

(ᐱ) ᐃᓛᒃᑰᖓᔪᑦ ᓄᓇᙳᐊᑦ ᐊᑐᓂ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᕐᕕᒋᔭᖏᓐᓂᒃ 
ᑕᑯᒃᓴᐅᓂᖃᕐᓗᑎᒃ ᑭᒡᓕᒋᔭᖏᓐᓂᒃ; ᐊᒻᒪᓗ 

(ᑎ) ᐃᓛᒃᑰᖓᔪᑦ ᓄᓇᙳᐊᑦ ᐊᑐᓂ ᓄᓇᓖᑦ ᐊᑕᐅᓯᐅᙱᑦᑐᒥᒃ ᓂᕈᐊᖅᑕᐅᓯᒪᔪᓄᑦ 
ᑭᒡᒐᖅᑐᕐᕕᖃᕐᕕᐅᔪᑦ. 

 
ᓴᖅᑭᑕᐅᓂᖏᑦ ᓂᕈᐊᕐᕕᒃᓴᐃᑦ ᐊᕕᒃᑐᖅᓯᒪᓂᖏᑦ 

 
ᓴᖅᑭᑕᐅᓂᖏᑦ ᓂᕈᐊᕐᕕᒃᓴᐃᑦ ᐊᕕᒃᑐᖅᓯᒪᓂᖏᑦ 
32. (1) ᓂᕈᐊᖅᑐᓕᕆᔨ ᐋᖅᑭᒃᓯᓂᐊᖅᐳᖅ ᐊᑕᐅᓯᕐᒥᒃ ᓂᕈᐊᕐᕕᐅᖃᑦᑕᕐᓂᐊᖅᑐᒥᒃ ᑭᒡᒐᖅᑐᐃᕕᖕᒥ, 
ᓂᕈᐊᖅᑐᓄᑦ ᐊᑐᐃᓐᓇᐅᑦᓯᐊᕐᓂᐊᖅᑐᒥᒃ ᓂᕈᐊᕆᐊᖅᑐᕐᕕᐅᖃᑦᑕᕐᓂᐊᖅᑐᒥᒃ ᓂᕈᐊᕐᓇᐅᑎᓪᓗᒍ ᐊᒻᒪᓗ 
ᓯᕗᓪᓕᖅᐸᐅᓗᑎᒃ ᓂᕈᐊᕆᐊᖅᑐᖅᑐᑦ ᓂᕈᐊᖅᑎᑕᐅᑎᓪᓗᒋᑦ ᓯᕗᓪᓕᐅᓪᓗᑎᒃ. 
 
ᓂᕆᐊᕆᐊᖅᑐᕐᕖᑦ ᖃᓄᖅ ᐱᔾᔪᑎᖃᕐᓂᖏᑦ 

(2) ᓂᕈᐊᖅᑐᓕᕆᔨ ᐋᖅᑭᐅᒪᑎᑎᓂᐊᖅᐳᖅ ᓂᕈᐊᕆᐊᖅᑐᖃᑦᑕᖅᑐᓂᒃ ᐊᑐᓂ 
ᓂᕈᐊᕐᕕᖕᓄᑦ ᐊᒻᒪᓗ ᐃᒪᓐᓇᐃᓕᐅᖃᑦᑕᕐᓗᓂ 

(ᐃ) ᐃᓱᒪᒃᓴᖅᓯᐅᖃᑦᑕᕐᓗᓂ ᑕᒪᒃᑯᐊ ᐊᒡᒍᖅᑕᐅᓯᒪᓂᖏᑦ ᓂᕈᐊᖅᑎᑦ 
ᐋᖅᑭᒃᓱᖅᑕᐅᓯᒪᓚᐅᖅᑐᑦ ᑭᒡᒐᖅᑐᐃᕕᖕᒥᐅᑕᐅᔪᑦ ᐊᓯᔾᔨᖅᑕᐅᒋᐊᖃᕐᒪᖔᑕ; 

(ᐱ) ᖃᐅᔨᓴᖃᑦᑕᕐᓗᓂ ᓂᕈᐊᕐᕕᖕᒥ 450 ᐅᖓᑖᓄᑦ ᐃᓄᐃᑦ 
ᓂᕈᐊᕆᐊᖅᑐᖃᑦᑕᕐᓂᐊᖏᒃᑲᓗᐊᕐᒪᖔᑕ, ᑭᓯᐊᓂ ᑕᐃᒪᓐᓇᐃᒋᐊᖃᕐᓂᖅᐸᑦ; 
ᐊᒻᒪᓗ 

(ᑎ) ᐃᓱᒪᒃᓴᖅᓯᐅᕈᑎᖃᑦᓯᐊᖃᑦᑕᕐᓗᓂ ᓇᓂᒥᐅᑕᐅᓂᖏᓐᓄᑦ ᐊᓯᖏᓐᓂᒡᓗ 
ᐱᔾᔪᑎᒋᔭᐅᓕᕈᓐᓇᖅᑐᓂᒃ ᓂᕈᐊᖅᑎᑦ ᐊᑐᐃᓐᓇᖃᖅᑎᑕᐅᑦᓯᐊᖁᓪᓗᒋᑦ. 

 
ᑎᑭᖃᑦᑕᖅᓱᑎᒃ ᐊᐅᓪᓚᖃᑦᑕᖅᑐᑦ ᓂᕈᐊᕆᐊᖅᑐᕐᕖᑦ 

(3) ᓂᕈᐊᖅᑐᓕᕆᔨ, ᐱᖁᔭᐅᓯᒪᓪᓗᓂ ᒪᓕᒐᑦ ᑖᒃᑯᐊ ᒪᓕᒃᖢᒋᑦ ᑎᓕᔭᐅᓯᒪᓪᓗᓂᓗ 



ᐊᖓᔪᖄᖓᓄᑦ ᓂᕈᐊᖅᑐᓕᕆᔨᑦ, ᐋᖅᑭᒃᓯᒋᐊᖃᖅᐳᖅ ᓂᕈᐊᖅᑐᕐᕕᖕᓂᒃ ᓄᒃᑎᖅᑕᐅᔪᓐᓇᖅᑐᒥᒃ ᐅᓪᓗᓂ 
ᓯᕗᓂᐊᓂ ᓂᕈᐊᖅᑳᕐᓂᐊᖅᑐᑦ ᓂᕈᐊᕆᐊᖅᑐᕈᓐᓇᖅᓯᑎᑕᐅᑎᓪᓗᒋᑦ. 
 
ᐋᖅᑭᒃᑕᐅᔪᑦ ᐅᓂᒃᑳᖅᑕᐅᓯᒪᓂᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ ᐊᔾᔨᖏᑦ ᑐᔪᖅᑕᐅᒋᐊᖃᕐᓂᖏᑦ 
33. (1) ᓂᕈᐊᕆᐊᕐᕕᒃᓴᐅᓂᐊᖅᑐᓂᒃ ᑭᒡᓕᒃᓴᓕᐅᓚᐅᕐᓗᓂ, ᓂᕈᐊᖅᑐᓕᕆᔨᑦ ᐊᔾᔨᖏᓐᓂᒃ 
ᑎᑎᖅᑕᒥᖕᓂᒃ ᓇᒃᓯᐅᔾᔨᒋᐊᖃᖅᐳᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐅᓂᒃᑳᕈᑎᖃᕆᐊᖃᖅᐳᑦ 
ᓇᓃᓐᓂᖓᓂᒃ ᐊᑎᖃᕐᓂᖓᓂᒡᓗ ᖃᓄᖅ ᐊᑐᓂ ᓂᕈᐊᕆᐊᖅᑐᕐᕖᑦ ᓄᓇᓕᖕᓂ. 
 
ᑐᓴᖅᑎᑕᐅᒋᐊᖃᕐᓂᖏᑦ ᓂᕈᐊᖅᑕᐅᓇᓱᐊᖃᑕᐅᔪᑦ 

(2) ᐱᔪᓐᓇᖅᓯᑐᐊᕈᓂ ᓂᕈᐊᒐᒃᓴᖑᖅᑎᑎᓂᕐᒥᒃ ᑎᒃᑯᐊᖅᓯᓂᖅ ᒪᑐᓯᒪᓕᑐᐊᖅᐸᑦ, ᓂᕈᐊᖅᑐᓕᕆᔨ 
ᑕᒪᐃᓐᓄᑦ ᓂᕈᐊᒐᒃᓴᐅᓂᐊᖅᑐᓕᒫᓄᑦ ᑭᒡᒐᖅᑐᐃᕕᖕᒥ ᐅᓂᒃᑳᓕᐅᖅᓯᒪᔪᓂᒃ ᑐᓂᓯᒋᐊᖃᖅᐳᖅ ᓇᓂ 
ᐊᒻᒪᓗ ᐅᓂᒃᑳᕆᓗᒋᑦ ᓇᓃᓐᓂᖏᓐᓄᑦ ᑕᒪᒃᑯᐊ ᐊᑐᓂ ᓂᕈᐊᕆᐊᖅᑐᕐᕖᑦ. 
 
ᓅᑕᐅᔪᓐᓇᖅᑐᑦ ᓂᕈᐊᕐᕖᑦ 

(3) ᓂᕈᐊᖅᑐᓕᕆᔨ ᖃᐅᔨᒃᑲᐃᒋᐊᖃᖅᐳᑦ ᓂᕈᐊᖅᑕᐅᓇᓱᐊᖃᑕᐅᔪᓄᑦ ᓇᓃᓐᓂᐊᕐᓂᖏᓐᓄᑦ 
ᓅᑕᐅᔪᓐᓇᖅᑐᑦ ᓂᕈᐊᕆᐊᖅᑐᕐᕖᑦ ᓇᓃᓐᓂᐊᕐᓂᖏᓐᓄᑦ ᐱᖁᔭᐅᓯᒪᔪᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᒪᓕᒡᓗᒋᑦ. 
 
ᓄᓇᓕᐅᑉ ᕿᑎᕐᓚᖓᓂ ᓂᕈᐊᕐᕕᒃ 
34. ᐊᑲᐅᓈᕆᔭᐅᓯᒪᖁᓪᓗᒋᑦ ᓂᕈᐊᖅᑎᑦ, ᓂᕈᐊᖅᑐᓕᕆᔨ ᓴᖅᑭᑎᑎᒋᐊᖃᖅᐳᖅ ᐊᑕᐅᓯᕐᒥᒃ 
ᒪᕐᕉᖕᓂᒡᓘᓐᓃᑦ ᓂᕈᐊᕆᐊᖅᑐᕐᕕᖕᓂᒃ ᐊᒥᓲᓗᐊᖏᓪᓗᒋᑦ ᓄᓇᓕᐅᑉ ᕿᑎᕐᓚᖓᓄᑦ. 
 
ᐱᖁᑎᑖᖅᑐᐃᓂᖅ ᓂᕈᐊᕆᐊᖅᑐᕐᕕᖕᒥ 
35. (1) ᐊᑐᓂ ᓂᕈᐊᕆᐊᖅᑐᕐᕖᑦ ᐱᖁᑎᖃᕆᐊᖃᖅᐳᑦ ᐃᒪᓐᓇ 

(ᐃ) ᓵᖃᕐᓗᑎᒃ ᐱᐊᒃᑐᒥᒃ ᖄᒥᐅᑕᖃᖅᑐᒥᒃ ᒪᓂᕋᑦᓯᐊᖅᑐᒥᒃ; 
(ᐱ) ᐃᔨᖅᓯᒪᓗᓂ ᓂᕈᐊᕆᐊᖅᑐᕐᕕᖃᕐᓗᑎᒃ; ᐊᒻᒪᓗ 
(ᑎ) ᓂᕈᐊᕈᑕᐅᕙᓪᓕᐊᔪᓄᑦ ᐴᖅᑲᐃᕕᖃᕐᓗᑎᒃ ᐋᖅᑭᒃᑕᐅᓯᒪᓗᓂ ᓂᕈᐊᖅᑐᓕᕆᔨᑦ 

ᐊᖓᔪᖄᖓᓐᓄᑦ ᐊᒻᒪᓗ ᓄᕗᕆᒃᑐᒥ ᑎᑎᕋᐅᑎᖃᕐᓗᑎᒃ. 
 
ᐊᑎᓕᐅᕆᐊᖅᑐᕐᕕᒃ 

(2) ᐊᑐᓂ ᓂᕈᐊᖅᑐᓕᕆᔨᑦ, ᓄᓇᓕᐅᑉ ᕿᑎᕐᓚᖓᓂ ᓂᕈᐊᕐᕕᖕᒥ ᑕᓪᓕᒪᑦ ᑲᑎᑕᐅᓯᒪᒃᐸᑕ 
ᓂᕈᐊᕐᕖᑦ, ᐊᑎᓕᐅᕆᐊᖅᑐᕐᕕᒃᑕᖃᕐᓗᓂ ᐃᓄᐃᑦ ᐊᑎᓕᐅᕐᕕᒃᓴᖃᖁᓪᓗᒋᑦ ᓂᕈᐊᕐᓇᐅᓂᐊᖅᑐᒥ ᐅᓪᓗᒥ. 
 

ᐃᓚᖓᓂ IV 
ᓂᕈᐊᖁᔨᓂᕐᒧᑦ ᑎᓕᓯᔾᔪᑦ ᐊᒻᒪᓗ ᓂᕈᐊᕐᓂᐊᖅᑐᑦ ᐊᑎᖏᑦ ᑲᑎᑕᐅᓯᒪᔪᑦ 

 
ᑐᓴᖅᑎᑎᔾᔪᑦ ᓂᕈᐊᖁᔨᓂᕐᒧᓪᓗ ᑎᓕᓯᒍᑦ 

 
ᑐᓴᖅᑎᑎᔾᔪᑦ 
36. (1) ᓂᕈᐊᖅᑎᑎᓂᖅ ᑭᒡᒐᖅᑐᐃᕕᖕᒥ ᐱᒋᐊᕈᑕᐅᕗᖅ ᑎᓕᓯᒍᑕᐅᓪᓗᓂ ᐅᖃᐅᔾᔪᐃᒍᑕᐅᓪᓗᓂ 
ᑲᒥᓯᓇᒥᖔᖅᖢᓂ, ᑎᓕᓯᔾᔪᑎᒃᑯᑦ ᑎᑎᕋᖅᓯᒪᔪᒃᑯᑦ ᑎᑎᕋᖅᑕᐅᓯᒪᓂᐊᖅᖢᓂ. 
 



ᑐᓴᖅᑎᑦᓯᔾᔪᑎᐅᑉ ᐃᓗᐊᓃᑦᑐᑦ 
(2) ᑐᓴᖅᑎᑎᔾᔪᑕᐅᑉ ᐃᓗᐊᓃᒋᐊᖃᖅᐳᑦ ᐅᑯᐊ 

(ᐃ) ᐅᖃᖅᓯᒪᔪᓂᒃ ᖃᖓ ᓂᕈᐊᕐᓇᐅᓂᐊᕐᒪᖔᑦ ᐅᓪᓗᖅ ᐊᒻᒪᓗ, 
ᓂᕈᐊᕐᓇᐅᓪᓚᕆᖕᓂᐊᖅᐸᑦ, ᐅᓪᓗᖓ ᖃᖓ ᐅᑎᖅᑎᑕᐅᒋᐊᖃᕐᓂᖏᓐᓄᑦ 
ᓂᕈᐊᖅᑐᓕᕆᒍᑕᐅᓚᐅᖅᑐᑦ; 

(ᐱ) ᑎᓕᔭᐅᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓂᕈᐊᕆᐊᖁᔨᓂᕐᒧᑦ ᑎᓕᓯᔾᔪᒻᒥᒃ 
ᓂᕈᐊᖅᑐᓕᕆᔨᓄᑦ ᐊᑐᓂ ᓄᓇᓕᖕᓂ ᓂᕈᐊᖅᑕᐅᕕᒋᔭᐅᓂᐊᖅᑐᓂ 
ᐊᕕᒃᑐᖅᓯᒪᔪᓂ ᓂᕈᐊᕐᕕᐅᓂᐊᖅᑐᒥ; 

(ᑎ) ᓇᓗᓇᐃᖅᓯᓯᒪᓗᓂ ᖃᖓ ᐅᓪᓗᒥ ᓂᕈᐊᖁᔨᓂᕐᒧᑦ ᑎᓕᓯᔾᔪᑦ 
ᓴᖅᑭᑎᑕᐅᓂᐊᕐᒪᖔᑦ. 

 
ᓂᕈᐊᖅᑕᐅᕕᒃ ᐊᕕᒃᑐᖅᓯᒪᓂᖓ 

(3) ᓂᕈᐊᕐᓇᐅᓪᓚᕆᖕᓂᐊᖅᐸᑦ, ᑕᒪᒃᑯᐊ ᓂᕈᐊᖅᑕᐅᕕᐅᓂᐊᖅᑐᑦ ᐊᕕᒃᑐᖅᓯᒪᔪ ᐊᑐᓂ 
ᓂᕈᐊᕆᐊᖃᖅᐳᑦ ᐅᓪᓗᒥ ᐋᖅᑭᒃᑕᐅᓯᒪᔪᒥ ᐊᒻᒪᓗ ᐅᓪᓗᒥ ᑕᒡᕙᓂᑦᓴᐃᓐᓇᖅ ᐋᖅᑭᒃᑕᐅᓯᒪᔪᒥ 
ᓂᕈᐊᖅᑐᓕᕆᒍᑕᐅᓚᐅᖅᑐᖅ ᐅᑎᕐᕕᖃᕆᐊᖃᕐᓗᑎᒃ. 
 
ᓂᕈᐊᕐᓇᖅ ᐅᓪᓗᖓ 

(4) ᓂᕈᐊᕐᓇᖃᕐᓂᐊᖅᐳᖅ ᐅᓪᓗᒥᒃ (ᐱᖓᔪᐊᓐᓂ) ᓂᕈᐊᖁᔨᓂᕐᒧᑦ ᑎᓕᓯᓚᐅᕐᓗᑎᒃ ᐅᓪᓗᐃᑦ 35 
ᐊᓂᒍᕐᓂᖏᑦ ᓯᕗᓂᐊᓂᐅᖏᑦᑐᖅ, ᑭᓯᐊᓂ ᓂᕈᐊᕐᓇᐅᓂᐊᖅᑐᖅ ᐅᓪᓗᖓ ᕿᑲᕐᓇᐅᒃᐸᑦ,  ᓯᑕᒻᒥᕐᒥ 
ᐅᓪᓗᐃᑦ 36 ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᓚᐅᖅᑎᓪᓗᒋᑦ. 
 
ᓂᕈᐊᕐᓂᐊᖅᐸᑕ ᐊᐃᑉᐱᕐᒥ 

(5) ᐊᐃᑉᐱᕐᒥ ᓂᕈᐊᖅᑎᑕᐅᓂᐊᖅᐸᑕ, ᐱᕕᒃᓴᖃᖅᑎᑕᐅᓂᖅ ᑕᒡᕙᓂ ᒪᓕᒐᕐᓂ 
ᐅᖃᖅᓯᒪᓂᐊᖅᐳᑦ ᓇᒡᒐᔭᐅᒥ ᓂᕈᐊᕐᓇᐅᑎᑦᓯᖑᐊᕐᓗᑎᒃ. 
 
ᓂᕈᐊᖁᔨᓂᕐᒧᑦ ᑎᓕᓯᒍᑦ 
37. (1) ᐊᖅᑐᓕᕆᔨᑦ ᐊᖓᔪᖄᖓᑦ, ᑭᖑᕙᖅᑕᐃᓕᓗᓂ ᒪᓕᒡᓗᓂᓗ ᑐᓴᖅᑎᑕᐅᔾᔪᑎᒥᒃ, 
ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᕆᐊᖃᖅᐳᖅ ᐊᑐᓂ ᑖᒃᑯᓄᖓ ᓂᕈᐊᖅᑐᓕᕆᔨᓄᑦ ᓂᕈᐊᖅᑕᐅᕕᖕᒦᑦᑐᓂᒃ 
ᓄᓇᓕᖕᓂ ᓂᕈᐊᕐᕕᐅᓂᐊᖅᑐᓃᑦᑐᓄᑦ. 
 
ᐃᓗᓕᖏᑦ ᑎᓕᓯᔾᔪᑎᑦ 

(2) ᑎᓕᓯᔾᔪᑎᑦ ᓂᕈᐊᖅᑎᑎᒋᐊᖁᔨᓂᕐᒧᑦ ᐋᖅᑭᒃᑕᐅᓯᒪᒋᐊᖃᖅᐳᑦ ᖃᓄᖅ 
ᑎᑎᕋᖅᓯᒪᓂᖏᑦ ᐋᖅᑭᐅᒪᒋᐊᖃᕐᓗᑎᒃ ᐊᒻᒪᓗ ᐃᒪᓐᓇᐃᓕᖓᒋᐊᖃᖅᐳᑦ 

(ᐃ) ᑎᑎᕋᖅᓯᒪᓗᑎᒃ ᐅᓪᓗᖓᓂᒃ ᑐᓴᖅᑎᑎᒍᑕᐅᑉ; ᐊᒻᒪᓗ 
(ᐱ) ᑎᑎᕋᖅᓯᒪᓗᑎᒃ ᖃᖓ ᐅᓪᓗᒥ ᓂᕈᐊᖅᑐᖃᕐᓂᐊᕐᓂᖓᓄᑦ ᐊᒻᒪᓗ, 

ᓂᕈᐊᕐᓇᐅᓪᓚᑦᑖᖅᐸᑦ, ᖃᖓ ᓂᕈᐊᖅᑐᓕᕆᒍᑎᑦ ᐅᑎᖅᑎᑕᐅᒋᐊᖃᕐᒪᖔᑕ. 
 
ᒪᓕᒐᓕᐅᖅᑎᒥᒃ ᐃᓐᓄᒃᑕᐅᒋᐊᖃᖅᑐᖃᖅᐸᑦ 
38. (1) ᑕᐅᓯᒪᔪᖅ ᐃᓂᖓ ᐃᓂᒋᔭᐅᔪᓐᓃᖅᐸᑦ ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᑲᒥᓯᓇ, 
ᑐᓴᖅᑎᑕᐅᓗᓂ ᐃᓂᒋᔭᐅᓚᐅᖅᑐᖅ ᐃᓂᖃᖅᑎᑕᐅᔪᓐᓃᕐᓂᖓᓄᑦ, ᓂᕈᐊᕆᐊᖁᔨᓂᕐᒧᑦ  
ᑎᓕᓯᔾᔪᑎᖃᕋᔭᖅᐳᖅ ᐃᓂᒋᔭᐅᔪᓐᓃᑦᑐᖅ ᐃᓐᓄᒃᑕᐅᖁᓪᓗᒍ, ᓂᕈᐊᖅᑐᖃᕆᐊᖃᖁᔨᓗᓂ 
ᐱᔪᓐᓇᖅᓯᑐᐊᖅᐸᑕ ᑕᖅᑭᑦ ᐱᖓᓲᔪᖅᑐᑦ ᐊᓂᒍᓚᐅᖏᓐᓂᖏᓐᓂ ᐃᓐᓄᒃᓯᒋᐊᖃᖅᖢᑎᒃ 



ᐃᓂᒋᔭᐅᔪᓐᓃᖅᑐᒥᒃ. 
 
ᐊᑐᖅᑕᐅᒋᐊᖃᖏᑦᑐᑐᐊᖅ 

(2) ᔨᓂᕐᒧᑦ ᑎᓕᓯᔾᔪᑎᖃᕆᐊᖃᖏᑉᐳᑦ ᒪᓕᒐᐃᑦ ᐃᓚᖓᓃᑦᑐᑦ (1) ᒪᓕᒡᓗᒋᑦ 
ᐃᓐᓄᒃᑕᐅᒋᐊᖃᖅᑐᖃᖅᐸᑦ ᑕᖅᑭᑦ 6-ᓂ ᐅᓪᓗᖅ ᓯᕗᓂᐊᓂ 

(ᐃ) ᒪᓕᒐᓕᐅᖅᑎᒃᑯᑦ ᑲᑎᒪᔨᖏᑦ ᑲᑎᒪᔨᐅᓂᖏᑦ ᐃᓱᓕᓐᓂᐊᖅᑎᓪᓗᒋᑦ; ᐅᕙᓘᓐᓃᑦ 
(ᐱ) ᒪᓕᒐᓕᐅᖅᑎᒃᑯᑦ ᑲᑎᒪᔨᐅᔪᓐᓃᓐᓂᐊᓕᖅᐸᑕ. 

 
ᐅᑎᖅᑎᑦᓯᓂᖅ ᑎᓕᓯᒍᑎᒥᒃ 

(3) ᐅᖅᑎᒃᑯᑦ ᐃᓱᓕᓐᓂᐊᖅᐸᑕ ᑲᑎᒪᔨᐅᓂᖏᑦ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᓚᐅᖅᑎᓪᓗᒋᑦ 
ᒪᓕᒐᐃᑦ ᐃᓚᖓᓃᑦᑐᑦ (1) ᒪᓕᒡᓗᒋᑦ ᓂᕈᐊᖅᑐᖃᓚᐅᖏᓐᓂᐊᓂ ᐃᓇᖏᖅᑕᐅᒋᐊᖃᖅᑐᒥᒃ 
ᐃᓐᓄᒃᓯᓚᐅᖏᓐᓂᖏᓐᓂ, ᑎᓕᓯᔾᔪᑦ ᓂᕈᐊᖁᔨᓂᕐᒧᑦ ᑐᓴᖅᑎᑎᒍᑦ ᓂᕈᐊᖁᔨᒍᑎᓗ ᓴᖅᑭᑎᑕᐅᓚᐅᖅᑐᖅ 
ᐅᑎᖅᑎᑕᐅᔪᓐᓇᖅᐳᑦ ᓴᑐᖅᑕᐅᔪᓐᓇᖅᐳᖅ. 
 

ᓂᕈᐊᖅᑐᓕᕆᔨᐅᑉ ᐊᓪᓚᕕᖓ 
 
ᓂᕈᐊᖅᑐᓕᕆᔨᐅᑉ ᐊᓪᓚᕕᖓ 
39. (1) ᑐᓕᕆᔨ, ᑕᒡᕙᓂ ᐅᓪᓗᒥ ᐱᓚᐅᕐᓗᓂ ᓂᕈᐊᖁᔨᒋᐊᕐᓂᕐᒧᑦ ᑎᑎᖃᓂᒃ, 

(ᐃ) ᐊᓪᓚᕕᒃᑖᕆᐊᖃᖅᐳᖅ ᐊᑐᐃᓐᓇᐅᑦᓯᐊᖅᑐᒥᒃ ᓂᕈᐊᖅᑎᓄᑦ ᓂᕈᐊᖅᑕᐅᕕᖕᒥ 
ᓄᓇᓕᖕᒥ; ᐊᒻᒪᓗ 

(ᐱ) ᒪᑐᐃᖔᖃᑦᑕᕐᓂᐊᕐᓗᓂ ᐊᓪᓚᕕᖓ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓗᓂ 
ᒪᑐᐃᖔᖃᑦᑕᕐᓂᐊᕐᓗᓂᓗ ᓂᕈᐊᕐᓇᐅᓂᖓᓂ ᓂᕈᐊᖅᑐᓕᕆᓂᕐᒧᑦ 
ᐱᓕᕆᓂᖏᓐᓂ ᑎᓕᓯᒍᑎᒋᔭᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᒪᓕᒡᓗᒋᑦ. 

 
ᐊᓯᖏᑦ ᐊᓪᓚᒃᕖᑦ  

(2) ᑐᓕᕆᔨ, ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᐊᓪᓚᒃᕕᒃᑖᒃᑲᓐᓂᕈᓐᓇᖅᐳᖅ 
ᓂᕈᐊᖅᑕᐅᕕᖕᓂ ᒪᓕᒐᓕᐅᖅᑎᓄᑦ ᐱᒋᐊᖃᕐᓂᕈᓂ ᐱᓕᕆᑦᓯᐊᕈᓐᓇᖁᓪᓗᒍ. 
 
ᐊᓪᓚᒃᕕᖕᒦᒋᐊᖃᕐᓂᖏᑦ 

(3) ᑐᓕᕆᔨ ᐅᔾᔨᖅᑐᕆᐊᖃᖅᐳᖅ ᑖᓐᓇ ᓂᕈᐊᖅᑐᓕᕆᔨᓘᓐᓃᑦ ᐃᑲᔪᖅᑎᖓᓘᓐᓃᑦ 
ᐊᓪᓚᕕᖕᒦᖏᓐᓇᕆᐊᖃᕐᓂᖏᓐᓄᑦ ᓇᓪᓕᐊᑐᐃᓐᓇᖏᑦ ᑕᐃᒪᖓᓕᒫᑦ ᐃᑲᕋᖏᑦ ᒪᑐᐃᖔᕐᓂᖏᓐᓂ 
ᓂᕈᐊᕆᐊᖅᑐᕐᕖᓪᓗ ᒪᑐᐃᖔᕐᓂᖏᓐᓂ. 
 
ᑭᒃᑯᑐᐃᓐᓇᐃᑦ ᖃᐅᔨᒃᑲᖅᑕᐅᒋᐊᖃᕐᓂᖏᑦ 
40. ᓂᕈᐊᖅᑐᓕᕆᔨ, ᐱᖁᔭᓂᒃ ᒪᓕᒡᓗᓂ ᑎᓕᓯᒍᑕᐅᓯᒪᔪᓂᒡᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, 
ᖃᐅᔨᒃᑲᐃᒋᐊᖃᖅᐳᖅ ᑭᒃᑯᑐᐃᓐᓇᕐᓂᒃ ᐱᔾᔪᑎᖃᕐᓗᓂ ᖃᐅᔨᒪᒍᑎᒃᓴᓂᒃ ᓂᕈᐊᕐᓂᐅᑉ ᒥᒃᓵᓄᑦ. 
 



ᓂᕈᐊᖁᔨᓂᕐᒧᑦ ᑎᓕᓯᔾᔪᑦ ᐅᑎᖅᑎᑕᐅᓂᖓ ᐃᓇᖏᖅᑕᐅᓂᖓᓘᓐᓃᑦ 
 
ᓂᕈᐊᖁᔨᓂᕐᒧᑦ ᑎᓕᓯᔾᔪᑦ ᐅᑎᖅᑎᑕᐅᓂᖓ 
41. (1) ᒪᓕᒐᓕᐅᖅᑎᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐋᖅᑭᒃᑕᐅᓚᐅᕐᓗᓂ ᑲᒥᓯᓇᒧᑦ 
ᑎᓕᓯᔾᔪᑎᖃᕈᓐᓇᖅᐳᑦ ᓂᕈᐊᖁᔨᓂᕐᒧᑦ ᑎᓕᓯᔾᔪᒻᒥᒃ ᓂᕈᐊᖅᑕᐅᕕᐅᓂᐊᖅᑐᒥ, ᐅᖃᓪᓚᖃᑎᖃᓚᐅᕐᓗᓂ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓂᒃ, ᑲᒥᓯᓇ ᑲᑎᒪᔨᓄᑦ ᒪᓕᒐᓕᐅᖅᑎᒃᑯᓐᓄᑦ ᐱᔪᓐᓇᖁᔭᐅᓪᓗᓂ ᐃᓱᒪᒃᐸᑦ 
ᓂᕈᐊᖅᑎᑎᓂᖅ ᐊᔪᕐᓇᕐᓂᐊᖅᐸᑦ ᓂᕈᐊᖅᑕᐅᕕᖕᒥ ᖃᓄᑐᐃᓐᓇᖅ ᐱᕐᓗᐊᕿᔪᖃᖅᓯᒪᓂᖓᓄᑦ. 
 
ᖃᐅᔨᒃᑲᐃᒍᑦ ᐅᑎᖅᑎᑕᐅᓂᐊᖅᐸᑦ ᑎᓕᓯᒍᑕᐅᓚᐅᖅᑐᖅ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓴᖅᑭᑎᑎᒋᐊᖃᖅᐳᖅ ᖃᐅᔨᒃᑲᐃᒍᑎᒃᓴᒥᒃ 
ᐅᑎᖅᑎᑕᐅᓂᐊᕐᓂᖓᓄᑦ ᓂᕈᐊᖁᔨᓂᕐᒧᑦ ᑎᓕᓯᔾᔪᑦ ᐃᓕᔭᐅᖃᑕᐅᓗᓂ ᓄᓇᕗᒥ ᒪᓕᒐᓕᒫᑦ 
ᑎᑎᕋᖅᑕᐅᓯᒪᕕᒋᖃᑦᑕᖅᑕᖏᓐᓂ ᐃᓕᔭᐅᖃᓯᐅᑎᓗᓂᓗ. 
 
ᑭᒃᑯᑐᐃᓐᓇᕐᓂᒃ ᖃᐅᔨᒃᑲᐃᒍᑦ 

(3) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ ᐱᔪᓐᓇᖅᓯᑐᐊᕈᓂ ᓇᒃᓯᐅᔾᔨᒋᐊᖃᖅᐳᖅ ᐅᑎᑎᑦᓯᒍᑎᒥᒃ 
ᓂᕈᐊᖁᔨᓂᕐᒧᑦ ᑎᓕᓯᔾᔪᑎᒥᒃ ᓂᕈᐊᖅᑐᓕᕆᔨᒧᑦ ᖃᐅᔨᒃᑲᐃᒍᑎᖃᕐᓗᓂ, ᑐᐊᕕᕐᓇᖅᑐᒃᑯᑦ, 
ᓂᕈᐊᖅᑐᓕᕆᔨ ᖃᓄᑐᐃᓐᓇᖅ ᑐᓴᖅᑎᑎᒋᐊᖃᕐᓗᓂ ᑭᒃᑯᑐᐃᓐᓇᕐᓂᒃ ᓂᕈᐊᖁᔨᕐᓂᒧᑦ ᑎᓕᓯᒍᑦ 
ᐅᑎᖅᑎᑕᐅᓂᐊᕐᓂᖓᓄᑦ. 
 
ᓄᑖᖅ ᑎᓕᓯᔾᔪᑦ ᓂᕈᐊᖁᔨᓂᕐᒧᑦ 

(4) ᓂᕈᐊᖅᑐᓕᕆᔨᓄᑦ ᐊᖓᔪᖄᖅ ᖃᐅᔨᒃᑲᐃᒍᒻᒥᒃ ᓴᖅᑭᑎᑎᓚᐅᕐᓗᓂ ᐅᑎᖅᑎᑦᓯᓂᕐᒧᑦ 
ᓂᕈᐊᖁᔨᓂᕐᒧᑦ, ᐅᓪᓗᐃᑦ 60 ᖃᐅᔨᒃᑲᐃᒍᒻᒥᒃ ᓴᖅᑭᑎᑎᓚᐅᕐᓗᓂ ᓄᓇᕗᒥ ᒪᓕᒐᓕᒫᑦ 
ᑎᑎᕋᖅᑕᐅᓯᒪᕕᒋᖃᑦᑕᖅᑕᖏᓐᓂ, ᓴᖅᑭᑎᑎᒋᐊᖃᖅᐳᖅ ᓄᑖᒥᒃ ᑎᓕᓯᔾᔪᑎᒥᒃ ᓂᕈᐊᖁᔨᓂᕐᒧᑦ 
ᓂᕈᐊᖅᑕᐅᕕᖕᒥ. 
 
ᓂᕈᐊᖁᔨᓂᖅ ᓂᕈᐊᕐᓇᐅᓂᐊᖅᑐᒥᑦ ᓯᕗᓪᓕᐅᒃᐸᑦ 
42. (1) ᒪᓕᒐᓕᐅᖅᑎᒥᒃ ᐃᓇᖏᖅᓯᔪᖃᕐᓂᐊᖅᑎᓪᓗᒍ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᖅᑐᖃᖅᐸᑦ 
ᐅᑎᖅᑎᑕᐅᓂᖓᓄᑦ ᐃᓱᒪᒋᔭᐅᒋᐊᖃᖅᐳᖅ ᓂᕈᐊᓪᓚᕆᖁᔨᓂᐊᖅᐸᑕ ᐃᓇᖏᖅᑎᒃᓴᐅᓂᐊᖅᑐᒥᒃ 
ᓂᕈᐊᕐᓇᐅᓂᐊᓕᖅᑎᓪᓗᒍ. 

 
ᓂᕈᐊᕐᓇᐅᑉ ᐃᓱᓕᕕᖓ 

(2) ᓂᕈᐊᖁᔨᓂᕐᒧᑦ ᑎᓕᓯᒍᑦ ᓴᑐᖅᑕᐅᒃᐸᑦ ᐅᑎᖅᑎᑕᐅᒃᐸᑦ ᓯᕗᓪᓕᖅᐸᐅᑎᑕᐅᒃᐸᓪᓘᓐᓃᑦ, 
ᓂᕈᐊᕐᓂᖅ ᐃᓱᓕᓐᓂᐊᖅᐳᖅ ᖃᐅᔨᒃᑲᐅᑕᐅᓚᐅᖅᑎᓪᓗᒍ ᓂᕈᐊᖁᔨᓂᖅ ᐅᑎᖅᑎᑕᐅᓂᐊᕐᓂᖓᓄᑦ 
ᓴᑐᖅᑕᐅᓂᐊᕐᓂᖓᓄᑦ ᓴᖅᑭᑎᑕᐅᓗᓂ ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᕕᒋᖃᑦᑕᖅᑕᖏᓐᓂ 
ᓴᖅᑭᑎᑕᐅᓚᐅᖅᑎᓪᓗᒍ ᐅᕙᓘᓐᓃᑦ ᐅᓪᓗᖓᓂ ᓂᕈᐊᕐᓇᐅᓂᐊᖅᑐᒥ, ᓇᓪᓕᐊᑐᐃᓐᓇᖅ ᒪᓕᒡᓗᒍ. 
 

ᑲᑎᖅᓱᐃᓂᖅ ᑐᑭᓯᐅᒪᒍᑎᒃᓴᓂᒃ ᐋᖅᑭᒃᓱᖅᑕᐅᓂᐊᕐᓗᑎᒃ ᓂᕈᐊᕈᓐᓇᖅᑐᑦ ᐊᑎᖏᑦ 
 
ᐸᕐᓇᒃᑕᐅᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᕋᖅᑕᐅᒋᐊᕐᓂᖏᓐᓄᑦ 
43. (1) ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ ᐸᕐᓇᒍᑎᖃᕐᓂᐊᖅᐳᖅ ᓯᕗᓪᓕᖅᐹᒥ ᓂᕈᐊᖅᑎᑦ ᐊᑎᖏᓐᓂᒃ 
ᑎᑎᕋᕐᓗᓂ ᐊᑐᓂ ᑭᒡᒐᖅᑐᐃᕕᖕᓂ ᓂᕈᐊᖅᑕᐅᕕᖕᓂ. 
 



ᐊᑐᖅᑕᐅᔪᓐᓇᖅᑐᑦ 
(2) ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᑦ ᑲᑎᑕᐅᔪᓐᓇᖅᐳᑦ ᑎᑎᕋᖅᑕᐅᓗᑎᒃ ᐅᑯᓇᖓᑦ 

ᐱᔭᐅᓯᒪᔪᓐᓇᕐᓗᑎᒃ: 
(ᐃ) ᓂᕈᐊᕈᓐᓇᖅᑐᑦ ᐊᑎᖏᑦ ᑲᑎᑕᐅᓯᒪᓂᖏᓐᓂᖔᖅᓯᒪᔪᓂᑦ ᖃᑯᑎᒃᑯᑦ 

ᑲᑎᑕᐅᓯᒪᔪᓂᑦ; 
(ᐱ) ᐊᑎᖏᓐᓂᖔᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ ᓂᕈᐊᖅᑐᓕᕆᔨᒃᑯᖏᓐᓂᑦ 

ᐊᑎᓕᐅᖅᓯᒪᔭᖏᓐᓂᖔᕐᓗᑎᒃ; 
(ᑎ) ᑐᑭᓯᒋᐊᕈᑎᒃᓴᓂᑦ ᑎᑎᕋᖅᓯᒪᔪᓂᑦ ᑭᖑᓪᓕᖅᐹᒥ ᓂᕈᐊᕐᓇᐅᓚᐅᖅᑐᒥ 

ᑎᑎᕋᖅᓯᒪᔪᓂᖔᕐᓗᑎᒃ; 
(ᑭ) ᓄᓇᓕᖕᓂ ᓂᕈᐊᖅᑎᑎᓚᐅᖅᓯᒪᓂᖏᓐᓂᑦ ᐊᑎᕐᓂᑦ ᑎᑎᕋᖅᓯᒪᔪᓂᖔᕐᓗᑎᒃ 

ᐊᓯᖏᓐᓂᓪᓗ ᓄᓇᓕᖕᓂ ᓂᕈᐊᖅᑎᑎᒍᑕᐅᓚᐅᖅᑐᓂᑦ 
ᐊᑎᓕᐅᖅᓯᒪᔪᖁᑎᖏᓐᓂᑦ; ᐊᒻᒪᓗ 

(ᒋ) ᐊᓯᖏᓐᓂᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐱᕕᐅᖁᔭᖏᓐᓂᖔᕐᓗᑎᒃ. 
 
ᐊᖏᕈᑎᑦ 
44. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᖏᖃᑎᖃᕈᓐᓇᖅᐳᖅ ᑐᑭᓯᐅᒪᒍᑎᒃᓴᓂᒃ ᐱᑕᖃᖅᑎᑎᔨᐅᔪᓂᒃ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐱᓯᒪᔨᐅᔪᓂᒃ ᑕᒪᒃᑯᐊ ᑐᑭᓯᐅᒪᒍᑎᒃᓴᐃᑦ ᑲᖑᓇᖏᒃᑲᓗᐊᕐᒪᖔᑕ 
ᑕᑯᔭᒃᓴᐅᑎᑕᐅᑦᓯᐊᕋᓗᐊᕐᒪᖔᑕ, ᑕᒪᒃᑯᐊ ᑐᑭᓯᐅᒪᒍᑎᒃᓴᐃᑦ ᐊᑎᕆᔭᐅᔪᓂᒃ ᐊᓯᖏᓐᓂᒡᓗ ᐱᔾᔪᑎᖃᖅᑐᑦ. 
 

ᐊᑎᓕᐅᖅᑕᐅᓂᖏᑦ ᐊᑎᓕᐅᖅᑎᒧᑦ ᓂᕈᐊᖅᑎᑦ 
 
ᐊᑎᓕᐅᖅᑎᑕᐅᓂᖏᑦ 
45. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᖃᖓᑐᐃᓐᓇᒃᑯᑦ ᑎᓕᓯᔪᓐᓇᖅᐳᖅ ᓂᕈᐊᕈᓐᓇᖅᑐᑦ 
ᐊᑎᖏᓐᓂᒃ ᑐᑭᓯᒋᐊᕈᑎᒃᓴᐃᑦ ᑲᑎᑕᐅᔪᓐᓇᖁᓪᓗᒋᑦ ᓂᕈᐊᕐᕕᖕᒥ ᑭᒡᒐᖅᑐᐃᕕᖕᒥ ᐊᑎᓕᐅᖃᑦᑕᕐᓗᑎᒃ 
ᐊᒻᒪᓗ ᐅᓪᓗᒥ ᖃᖓᓗ ᑕᐃᒪᓐᓇ ᐊᑎᓕᐅᖅᑎᑎᖃᑦᑕᕐᓂᖅ ᐊᑐᖅᑕᐅᖃᑦᑕᕐᓂᐊᕐᒪᖔᑦ 
ᓇᓗᓇᐃᖅᓯᒍᑎᖃᕐᓗᓂ. 
 
ᖃᐅᔨᒃᑲᐃᓂᖅ ᓂᕈᐊᖅᑐᓕᕆᔨᓂᒃ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᖃᐅᔨᒃᑲᐃᒋᐊᖃᖅᐳᖅ ᐊᑐᓂ ᓂᕈᐊᖅᑐᓕᕆᔨᓂᒃ ᑕᒪᒃᑯᐊ 
ᓂᕈᐊᕈᓐᓇᖅᑐᑦ ᐊᑎᓕᐅᕆᐊᖅᑐᕆᐊᖃᖅᐸᑕ ᓂᕈᐊᖅᑕᐅᕕᖕᒥ ᑭᒡᒐᖅᑐᐃᕕᖕᒥ ᐊᒻᒪᓗ 
ᐅᖃᖅᓯᒪᓂᐊᖅᖢᓂ ᖃᖓ ᑕᐃᒪᓐᓇ ᐊᑎᓕᐅᕆᐊᖅᑐᖃᑦᑕᕐᓂᐊᕐᒪᖔᑕ. 
 
ᐅᐃᒍᒋᐊᖅᑕᐅᓂᖓ ᐊᑎᕐᓂᒃ ᑲᑎᖅᓱᐃᓐᓇᖅ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᐃᒍᒋᐊᖅᓯᔪᓐᓇᖅᐳᖅ ᐊᑎᓕᐅᕆᐊᖅᑐᖃᑦᑕᕆᐊᖃᕐᓇᐅᔪᒥᒃ 
ᑕᒪᐃᓐᓄᑦ ᐃᓚᐃᓐᓇᖏᓐᓄᓪᓗ ᓂᕈᐊᖅᑕᐅᕕᐅᓂᐊᖅᑐᒥ ᑭᒡᒐᖅᑐᐃᕕᐅᓂᐊᖅᑐᒥ ᓂᕈᐊᖅᑐᓕᕆᔨ 
ᑕᐃᒪᓐᓇ ᑐᒃᓯᕋᐅᑎᖃᕐᓂᖅᐸᑦ. 
 
ᐊᑎᓕᐅᖅᑎᐅᓂᐊᖅᑐᓂᒃ ᑎᒃᑯᐊᖅᓯᓂᖅ 
46. (1) ᐊᑎᓕᐅᕆᐊᖅᑐᖅᑎᑕᐅᖃᑦᑕᕐᓂᐊᖅᐸᑕ ᑭᒃᑯᑐᐃᓐᓇᐃᑦ ᓂᕈᐊᕈᓐᓇᖅᑐᑦ, ᓂᕈᐊᖅᑐᓕᕆᔨ 
ᑎᒃᑯᐊᖅᓯᒋᐊᖃᖅᐳᖅ ᐊᑎᓕᐅᖅᑎᑎᓂᕐᒧᑦ ᐱᓕᕆᔨᒃᓴᓂᒃ ᓂᕈᐊᖅᑕᐅᕕᖕᒥ ᑭᒡᒐᖅᑐᐃᕕᖕᒥ 
ᐱᓕᕆᐊᒃᓴᖏᓐᓂᒡᓗ ᑐᓂᓗᒋᑦ ᓄᓇᒋᔭᐅᔪᒥ ᓇᒥ ᑭᒃᑯᓐᓂᒡᓗ ᐊᑎᓕᐅᖅᑎᑎᖃᑦᑕᕐᓂᐊᕐᒪᖔᑦ. 
 



ᑭᒃᑯᑦ ᐱᓕᕆᔨᑖᕆᔭᐅᔪᓐᓇᕐᓂᖏᑦ 
(2) ᑭᒃᑯᑐᐃᓐᓇᐃᑦ ᐱᓕᕆᔪᓐᓇᖅᑐᑦ ᑎᒃᑯᐊᖅᑕᐅᔪᓐᓇᖅᐳᑦ ᐊᑎᓕᐅᕆᐊᖅᑐᕐᕕᖕᒥ 

ᐱᓕᕆᔨᐅᔪᓐᓇᕐᓗᑎᒃ. 
 
ᐃᓇᖏᖅᑕᐅᓂᖏᑦ 

(3) ᓂᕈᐊᖅᑐᓕᕆᔨ ᖃᖓᑐᐃᓐᓇᖅ ᕿᐱᓗᒍᑎᖃᕈᓐᓇᖅᐳᑦ ᐊᑎᓕᐅᖅᑎᒥᒃ 
ᐱᓕᕆᔨᐅᖃᑕᐅᖁᔨᖏᓪᓗᓂ ᐊᓯᖓᓂᒡᓗ ᑎᒃᑯᐊᖅᓯᔪᓐᓇᖅᖢᓂ. 
 
ᐊᑎᓕᐅᖅᑎᑎᔨᐅᓂᕐᒧᑦ ᐱᓕᕆᔨᑦ ᐊᑎᖏᑦ ᑎᑎᕋᖅᑕᐅᓯᒪᓂᖏᑦ 
47. (1) ᓂᕈᐊᖅᑐᓕᕆᔨ ᑎᑎᕋᖃᑦᑕᕆᐊᖃᖅᐳᖅ ᐊᑎᖏᓐᓂᒃ ᑐᕌᕈᑎᖏᓐᓂᒡᓗ 
ᐊᑎᓕᐅᕆᔨᐅᖃᑦᑕᕐᓂᐊᖅᑐᓂᒃ. 
 
ᑭᒃᑯᑦ ᐊᑎᖏᓐᓂᒃ ᐱᓯᒪᔪᓐᓇᕐᓂᖏᑦ 

(2) ᓂᕈᐊᖅᑐᓕᕆᔨᑦ, ᐱᔪᓐᓇᖅᓯᑐᐊᕈᓂ ᐱᐊᓂᓚᐅᕐᓗᓂ ᑲᑎᖅᓱᐃᓂᕐᒥᒃ 
ᐊᑎᓕᐅᕆᐊᖅᑐᖅᑎᒃᓴᓂᒃ, 

(ᐃ) ᓇᒃᓯᐅᔾᔨᒋᐊᖃᖅᐳᑦ ᐊᔾᔨᖏᓐᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; ᐊᒻᒪᓗ 
(ᐱ) ᑭᒃᑯᑐᐃᓐᓇᐃᑦ ᐊᑎᖏᓐᓂᒃ ᑕᑯᒍᒪᒃᐸᑕ ᑕᑯᑎᑕᐅᔪᓐᓇᖅᓱᑎᒃ 

ᐃᖅᑲᓇᐃᔭᕐᓇᐅᑎᓪᓗᒍ. 
 
ᓂᕈᐊᖅᑐᓕᕆᔨᑦ ᐃᖅᑲᓇᐃᔮᕆᒋᐊᖃᖅᑕᖏᑦ 
48. (1) ᓂᕈᐊᖅᑐᓕᕆᔨ ᑲᒪᒋᔭᖃᕆᐊᖃᖅᐳᖅ ᓂᕈᐊᕈᓐᓇᖅᑐᑦ ᐊᑎᓕᐅᕆᔨᓂᒃ ᐊᑎᓕᐅᕐᓇᐅᑎᓪᓗᒍ 
ᓂᕈᐊᕈᓐᓇᖅᑐᓂᒃ ᐊᒻᒪᓗ ᐅᔾᔨᖅᑐᑦᓯᐊᕐᓗᓂ ᑕᒪᒃᑯᐊ ᓂᕈᐊᕈᓐᓇᖅᑐᓕᒫᑦ ᑭᒡᒐᖅᑐᐃᕕᖕᒥ 
ᐊᑎᓕᐅᕋᓗᐊᕐᒪᖔᑕ.  
 
ᖃᐅᔨᒃᑲᐃᓂᖅ 

(2) ᐊᑎᓕᐅᕐᓇᐅᒋᐊᓕᓵᖅᑎᓪᓗᒍ, ᓂᕈᐊᖅᑐᓕᕆᔨ ᑭᒃᑯᑐᐃᓐᓇᕐᓂᒃ ᖃᐅᔨᒃᑲᐃᒋᐊᖃᖅᐳᖅ ᑖᒃᑯᐊ 
ᐊᑎᓕᐅᖅᑎᐅᔪᑦ ᐊᑎᕐᓂᒃ ᑲᑎᖅᓱᐃᓂᐊᕐᓂᖏᓐᓄᑦ. 
 
ᐱᓕᕆᐊᒃᓴᖏᑦ ᐊᑎᓕᐅᖅᑎᐅᑉ 
49. (1) ᐊᑎᓕᐅᖅᑎᒋᔭᐅᔪᖅ ᐊᑎᕐᓂᒃ ᑲᑎᖅᓱᐃᓗᓂ, ᐊᑎᓕᒫᖏᓐᓂᒃ ᓂᕈᐊᕈᓐᓇᖅᑐᑦ 
ᑲᑎᑦᓯᓇᓱᐊᕆᐊᖃᖅᐳᖅ ᐱᓕᕆᕕᒋᔭᒥᓂ ᒪᓕᒡᓗᒋᑦ ᐅᖃᐅᓯᕆᔭᐅᓯᒪᔪᑦ ᓂᕈᐊᖅᑐᓕᕆᔨᒧᑦ ᐊᒻᒪᓗ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᖁᔭᐅᓯᒪᔪᑦ. 
 
ᑎᑎᖃᐃᑦ ᑐᑭᓯᒋᐊᕈᑎᒃᓴᐃᑦ 

(2) ᐊᑎᓕᐅᕆᔨ ᐱᖃᑦᑕᕐᓂᐊᖅᐳᖅ ᑎᑎᕋᖃᑦᑕᕐᓗᓂᓗ ᑐᑭᓯᐅᒪᒍᑎᒃᓴᓂᒃ ᐊᑎᕐᓂᒃ ᐊᑐᓂ 
ᓂᕈᐊᖅᑎᑦ ᐊᑎᖏᓐᓂᒃ ᐱᖁᔭᐃᑦ ᒪᓕᒡᓗᒋᑦ. 
 
ᐊᑎᓕᐅᖅᑕᐅᓂᕐᒧᑦ ᑎᑎᕋᕐᕕᒃᓴᖅ 
50. (1) ᓂᕈᐊᖅᑐᓕᕆᔨ ᐊᑎᓕᐅᕐᕕᒃᓴᓂᒃ ᐊᑐᐃᓐᓇᐅᑎᑎᒋᐊᖃᖅᐳᖅ ᑭᒃᑯᑐᐃᓐᓇᕐᓄᑦ 
ᓇᒃᓯᐅᑎᔭᐅᔪᒃᓴᓂᒃ ᓂᕈᐊᖅᑐᓕᕆᔨᒧᑦ ᐊᑎᓕᐅᕆᔪᓐᓇᖏᑉᐸᑦ ᑐᑭᓯᒋᐊᕈᑎᒃᓴᓂᒃ ᐱᒋᐊᕈᓐᓇᖏᑉᐸᓪᓗ 
ᐃᓄᖕᓂᑦ ᓇᖕᒥᓂᖅ. 
 



ᐊᑎᓕᐅᖅᑕᐅᒍᑎᓂ ᑎᑎᕋᕐᕕᒃᓴᐅᑉ ᐃᓗᓕᖏᑦ 
(2) ᐊᑎᓕᐅᕐᕕᒃᓴᐃᑦ ᑎᑎᕋᕐᕕᒃᓴᐃᑦ ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒃ ᐃᓗᓕᖃᕆᐊᖃᖅᐳᑦ 

ᖃᓄᖅ ᑕᑕᑎᖅᑕᐅᒋᐊᖃᕐᓂᖏᓐᓄᑦ. 
 
ᖃᐅᔨᒃᑲᐅᑎᑦ ᐊᔪᕈᑎᖃᖅᑐᓄᑦ ᑎᒥᒥᒍᑦ 

(3) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨ ᐅᒃᐱᕈᓱᒃᑯᓂ ᓂᕈᐊᖅᑎᐅᓂᐊᖅᑐᖅ 
ᐊᔪᕈᑎᖃᕐᓂᖓᓄᑦ ᐊᒡᕕᐊᕈᑕᐅᑐᐃᓐᓇᕆᐊᖃᖅᑐᒥᒃ ᓂᕈᐊᕆᐊᖅᑐᕐᓂᐊᖅᑎᓪᓗᒍ ᓂᕈᐊᕐᕕᖕᒧᑦ, ᐊᑎᕐᓂᒃ 
ᑲᑎᖅᓱᐃᔨ ᑎᑎᖃᑎᒍᑦ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑎᒥᒃ ᑎᑎᖃᑎᒍᑦ ᓂᕈᐊᖃᑕᐅᔪᓐᓇᕐᓂᖓᓄᑦ 
ᐊᓯᐊᒍᓪᓗ ᐊᔾᔨᐅᖏᑦᑐᒃᑯᑦ ᐊᔪᕈᑎᖃᕐᓂᖓ ᐱᔾᔪᑎᒋᓪᓗᒍ. 
 
ᐊᑐᕐᓂ ᐊᑎᓕᐅᕐᕕᒃᓴᓂᒃ 
51. (1) ᓂᕈᐊᖅᑎᐅᕙᒃᑐᖅ ᐊᑎᓕᐅᕆᔨᐅᔪᒧᑦ ᐊᑎᓕᐅᖅᑕᐅᓚᐅᖏᒃᑯᓂ, ᐃᒪᓐᓇ ᐊᑎᓕᐅᕈᓐᓇᖅᐳᖅ 

(ᐃ) ᐊᑎᕐᒥᓂᒃ ᑕᒪᐃᓐᓂᒃ ᑎᑎᕋᕐᓗᓂ, ᐊᕐᓇᐅᓂᕐᒥᓂᒃ ᐊᖑᑕᐅᓂᕐᒥᓂᒡᓘᓐᓃᑦ, 
ᐃᓅᓕᕐᕕᒋᓚᐅᖅᑕᖓᑕ ᐅᓪᓗᖓᓂᒃ ᐊᕐᕌᒍᖓᓂᒡᓗ ᑕᖅᑭᖓᓂᒡᓗ ᐊᓯᖏᓐᓂᒡᓗ 
ᑐᑭᓯᐅᒪᒍᑎᒃᓴᓂᒃ ᐊᑎᓕᐅᕐᕕᐅᔪᒧᑦ ᑕᑕᑎᖅᑕᐅᒍᑕᐅᒋᐊᖃᖅᑐᓂᒃ; 

(ᐱ) ᐊᑎᓕᐅᕐᓗᓂᐅᒃᑕᒻᒪᖅᓯᒪᖏᓐᓂᖓᓄᑦ ᓇᓗᓇᐃᕈᑎᒋᓗᓂᐅᒃ; ᐊᒻᒪᓗ 
(ᑎ) ᓇᒃᓯᐅᑎᓗᓂᐅᒃ ᓂᕈᐊᖅᑐᓕᕆᔨᒧᑦ ᑐᕌᕈᑎᖓ ᓂᕈᐊᖅᑐᓕᕆᔨᐅᑉ ᑎᑎᕋᖅᓯᒪᖕᒪᑦ 

ᑕᒡᕙᓂ ᐊᓯᖓᓄᓪᓘᓐᓃᑦ ᓇᒃᓯᐅᑎᕕᐅᖁᔭᐅᔪᒧᑦ ᓇᒃᓯᐅᑎᓗᓂᐅᒃ 
ᓂᕈᐊᖅᑐᓕᕆᔨᐅᑉ ᐊᓯᐊᓅᖁᔭᐅᒃᐸᑦ. 

 
ᐃᓱᓕᕕᒃᓴᖓ 

(2) ᐊᑐᓂ ᓂᕈᐊᖅᑎᑦ ᐊᑎᓕᐅᕐᕕᒃᓴᒥᒃ ᑕᑕᑎᕆᔪᑦ ᐱᕕᒃᓴᖃᖅᑎᑕᐅᒋᐊᖃᖅᐳᑦ 
ᐅᑎᕐᓂᐊᕐᓂᖓᓄᑦ ᐊᑎᖏᑦ ᑎᑎᕋᖅᑕᐅᓯᒪᔪᑦ ᓂᕈᐊᖅᑐᓕᕆᔨᒧᑦ ᐊᑎᓕᐅᕐᓇᐅᔪᖅ 
ᐃᓱᓕᕕᖃᓚᐅᖏᓐᓂᐊᓂ. 
 
ᑭᖑᕙᓗᐊᖅᑐᑦ 

(3) ᑕᐃᒪ ᐊᑎᓕᐅᖅᓯᒪᔪᑦ ᑭᖑᕙᓗᐊᖅᖢᑎᒃ ᑎᑭᑉᐸᑕ ᐅᖃᐅᓯᕆᔭᐅᓯᒪᔪᑦ ᐱᕕᒃᓴᖃᖅᑎᑕᐅᓂᖅ 
(2)-ᒥ ᑎᑎᕋᖅᓯᒪᔪᑦ ᒪᓕᒡᓗᒋᑦ, ᓂᕈᐊᖅᑎ ᐊᑎᓕᐅᕈᓐᓇᖅᐳᖅ ᓱᓕ ᓂᕈᐊᖃᑕᐅᓂᐊᕐᓗᓂᓗ 
ᓂᕈᐊᕐᓇᐅᑎᓪᓗᒍ ᐅᓪᓗᒥ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ 65-ᒥ. 
 
ᓇᓗᓇᐃᒃᑯᑕᖃᕐᓂᖏᑦ ᐊᑎᓕᐅᕆᔨᑦ 
52. (1) ᐊᑎᓕᐅᕆᔨᑦ, ᑕᐃᒪᓐᓇ ᐊᑎᕐᓂᒃ ᑲᑎᖅᓱᐃᓂᕐᒥᖕᓂ, ᐊᑐᕆᐊᖃᖅᐳᑦ ᓇᓗᓇᐃᒃᑯᑕᓂᒃ 
ᐊᑐᖅᑕᐅᖁᔭᐅᔪᓂᒃ. 
 
ᑲᑎᖓᔪᓄᑦ ᐃᒡᓗᓄᑦ ᐃᓯᖅᑎᑕᐅᓂᖏᑦ 

(2) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨ, ᑕᑯᑎᑦᓯᓗᓂ ᓇᓗᓇᐃᒃᑯᑕᒥᓂᒃ, 
ᐃᓯᖅᑎᑕᐅᔪᓐᓇᖅᐳᖅ ᐃᒡᓗᒋᔭᐅᔪᓄᑦ ᑲᑎᖓᔪᓄᑦ ᐊᓯᖏᓐᓄᓪᓗ ᐃᒡᓗᒋᔭᐅᔪᓄᑦ ᑲᑎᖓᑎᑕᐅᔪᓄᑦ 
ᐃᓯᕈᓐᓇᖅᓱᓂ ᐊᑎᕐᓂᒃ ᑲᑎᖅᓱᐃᓂᐊᕐᓗᓂ ᓂᕈᐊᕈᓐᓇᖅᑐᓂᒃ ᑲᑎᖓᔪᓂ ᐃᒡᓗᖃᐅᖅᑐᓂᒃ. 
 
ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑎᓂᖅ 
53. (1) ᐊᑐᓂ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ 
ᑲᑎᓚᐅᖅᑕᒥᓂᒃ ᑐᓐᓂᐅᑎᖃᕆᐊᖃᖅᐳᖅ ᓂᕈᐊᖅᑐᓕᕆᔨᒧᑦ ᑕᑕᑎᒐᒃᓴᐃᑦ ᑕᑕᑎᖅᑕᐅᓯᒪᔪᖏᓐᓃᑦᑐᓂᒃ 



ᑖᓐᓇ ᓂᕈᐊᖅᑐᓕᕆᔨ ᑐᑭᓯᐅᒪᒍᑎᒃᓴᓂᒃ ᐱᒍᒪᓕᑐᐊᕌᖓᑦ ᑐᓂᖃᑦᑕᕆᐊᖃᖅᖢᓂᐅᒃ. 
 
ᓇᓗᓇᐃᒃᑯᑦᓯᖅᑕᐅᓯᒪᓂᖏᑦ ᓂᕈᐊᕈᓐᓇᖅᑐᖅ ᐱᔾᔪᑎᒋᓪᓗᒍ 

(2) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨᑦ, ᐊᑐᖅᑕᐅᒋᐊᖃᖅᑐᒥᒃ ᐊᑐᕐᓗᑎᒃ, 
ᓇᓗᓇᐃᖅᓯᒋᐊᖃᖅᐳᑦ ᑐᑭᓯᕕᐅᓇᓱᐊᖅᑐᖅ ᓂᕈᐊᕈᓐᓇᕐᓂᖓᓄᑦ ᑖᒃᑯᐊ ᑐᓂᔭᐅᑎᓪᓗᒋᑦ 
ᑐᑭᓯᐅᒪᒍᑎᒃᓴᐃᑦ ᓂᕈᐊᖅᑐᓕᕆᔨᒧᑦ. 
 
ᐊᑎᕐᓂᒃ ᑲᑎᖅᓱᐃᕌᓂᖕᓂᖅ 

(3) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨᑦ ᐱᐊᓂᕕᒃᓴᖓᑦ ᐃᓱᓕᓕᖅᐸᑦ, 
(ᐃ) ᐱᐊᓂᒃᓯᒪᒋᐊᖃᖅᐳᑦ ᑲᑎᓚᐅᖅᑕᒥᖕᓂᒃ; ᐊᒻᒪᓗ 
(ᐱ) ᑐᓂᓯᓗᑎᒃ ᓂᕈᐊᖅᑐᓕᕆᔨᒧᑦ ᓂᕈᐊᕈᓐᓇᖅᑑᑉ ᒥᒃᓵᓄᑦ ᑐᑭᓯᐅᒪᒍᑎᒃᓴᓂᒃ 

ᐱᐊᓂᒃᓯᒪᔭᒥᓂᒃ. 
 

ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᑦ ᑲᑎᑕᐅᓯᒪᔪᑦ 
 
ᓯᕗᓪᓕᖅᐹᑦ ᓂᕈᐊᕈᓐᓇᖅᑐᑦ ᐊᑎᖏᑦ  
54. (1) ᑖᒃᑯᐊ ᐊᑎᑦ ᑲᑎᑕᐅᓯᒪᔪᑦ ᓯᕗᓪᓕᖅᐹᒥ ᐱᔭᐅᔪᑦ ᐊᑎᕐᓂᒃ ᑲᑎᖅᓱᐃᔨᒥᑦ ᐱᔭᐅᔪᑦ 
ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᑕᒻᒪᖅᓯᒪᖏᒃᑲᓗᐊᕐᒪᖔᑕ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᓐᓄᑦ 
ᐃᓕᐅᖃᖅᑕᐅᓚᐅᖏᓐᓂᖏᓐᓂ ᐅᕙᓘᓐᓃᑦ ᒪᓕᒋᐊᖃᖅᐳᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑕ 
ᒪᓕᖁᔭᖏᓐᓂᒃ ᐊᑐᖁᔭᖏᓐᓂᒃ. 
 
ᑕᒻᒪᖅᓯᒪᒋᐊᖃᖏᑦᑐᑦ ᑐᑭᓯᒋᐊᕈᑎᒃᓴᐃᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᔾᔨᖅᑐᑦᓯᐊᕆᐊᖃᖅᐳᖅ ᑖᒃᑯᐊ ᓂᕈᐊᕈᓐᓇᖅᑐᑦ ᐊᑎᖏᑦ 
ᕿᒥᕐᕈᔭᐅᑦᓯᐊᖅᓯᒪᒋᐊᖃᕐᓂᖓᓄᑦ ᑕᒻᒪᖅᓯᒪᖏᒃᑲᓗᐊᕐᒪᖔᑕ ᐃᓕᐅᖃᖅᑕᐅᓚᐅᖏᓐᓂᖏᓐᓂ 
ᑎᑎᕋᖅᓯᒪᓂᖏᓐᓄᑦ ᓂᕈᐊᕈᓐᓇᖅᑐᑦ ᐊᑎᓕᒫᖏᓐᓄᑦ ᑎᑎᖅᑕᐅᓚᐅᖏᓐᓂᖏᓐᓂ ᓂᕈᐊᕈᓐᓇᖅᑐᑦ 
ᐊᑎᓕᐅᖅᓯᒪᓂᖏᓐᓂᒃ ᖃᐅᔨᒃᑲᐃᔪᓐᓇᖅᖢᑎᒡᓗ ᑕᒻᒪᖅᓯᒪᖏᒃᑲᓗᐊᕐᒪᖔᑕ ᖃᐅᔨᓴᕐᓗᑎᒃ ᐃᓄᖕᓂᑦ. 
 
ᖃᓄᖅ ᑎᑎᕋᖅᑕᐅᓯᒪᒋᐊᖃᕐᓂᖏᑦ 

(3) ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᑦ ᐊᑐᓂ ᓂᕈᐊᕐᕖᑦ ᐊᕕᒃᑐᖅᓯᒪᓂᖏᓐᓂ 
ᐃᒪᓐᓇᐃᓕᖓᒋᐊᖃᖅᐳᑦ 

(ᐃ) ᑎᑎᕋᕐᕕᒃᓴᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᓗᑎᒃ; ᐊᒻᒪᓗ 
(ᐱ) ᑐᕌᕈᑎᒋᔭᖏᑦ ᓯᕗᓪᓕᐅᑎᑕᐅᓯᒪᓗᑎᒃ ᐅᕙᓘᓐᓃᑦ ᐃᐅᐋᖅᓯᒪᓗᑎᒃ 

ᐋᖅᑭᒃᓱᖅᑕᐅᓯᒪᓗᑎᒃ, ᐊᑕᐅᓯᐅᖏᑦᑐᒥᒃ ᐃᒡᓗᖃᖅᑐᖃᖅᐸᑦ ᐊᑕᐅᓯᕐᒥ 
ᑐᕌᕈᑎᒋᔭᐅᔪᒥ ᑕᐃᒪᓐᓇ ᐋᖅᑭᒃᓱᖅᑕᐅᓯᒪᓇᔭᖏᑦᓱᑎᒃ ᐃᐅᐋᑎᒍᑦ 
ᐋᖅᑭᒃᑕᐅᓯᒪᒃᐸᑕ ᐊᑲᐅᓂᖅᓴᐅᒃᐸᑦ ᑕᒪᓐᓇ ᐊᑐᖅᑕᐅᓂᐊᕐᓗᓂ. 

 
ᓇᓗᓇᐃᒃᑯᑦᓯᖅᑕᐅᓯᒪᒋᐊᖃᕐᓂᖓ 
55. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑐᓂ ᓂᕈᐊᕐᕖᑦ 
ᐊᕕᒃᑐᖅᓯᒪᐅᕐᓂᖏᓐᓃᑦᑐᓂᒃ ᓂᕈᐊᖅᑕᐅᕕᖕᓂ ᐱᓕᕆᐊᖃᕐᓂᐊᖅᐳᑦ ᓇᓗᓇᐃᒃᑯᑦᓯᕐᓗᒋᓪᓗ 
ᑕᑕᑎᕈᑕᐅᒋᐊᓕᖕᓂᒃ ᐊᑐᕐᓗᑎᒃ ᐊᑎᕐᓂᒃ ᑲᑎᖅᓱᐃᔪᖃᓚᐅᖅᑎᓪᓗᒍ ᐅᓪᓗᒥ ᓂᕈᐊᖁᔨᓂᕐᒧᑦ 
ᑎᓕᓯᔾᔪᑎᖃᓚᐅᖅᑎᓪᓗᒋᑦ. 
 



ᓇᒃᓯᐅᑎᔭᐅᒋᐊᖃᕐᓂᖏᑦ ᐊᔾᔨᖏᑦ 
(2) ᓇᓗᓇᐃᒃᑯᑕᓕᓚᐅᕐᓗᒋᑦ, ᐊᔾᔨᖏᑦ ᓂᕈᐊᕈᓐᓇᖅᑐᑦ ᐊᑎᖏᑦ ᐊᑐᓂ ᐅᑯᓄᖓ 

ᓇᒃᓯᐅᔾᔭᐅᒋᐊᖃᖅᐳᑦ: 
(ᐃ) ᐊᑐᓂ ᐊᔾᔨᖏᓐᓂᒃ ᓂᕈᐊᖅᑕᐅᓇᓱᐊᖅᑐᓕᒫᓄᑦ ᓂᕈᐊᖅᑕᐅᕕᒋᓇᓱᐊᖅᑕᖓᓂ 

ᓂᕈᐊᖅᑐᓕᕆᔨᐅᑉ ᐱᓕᕆᕕᒋᔭᖓᓄᑦ ᑐᒃᓯᕋᐅᑕᐅᒃᐸᑦ; 
(ᐱ) ᐊᑐᓂ ᐊᑕᐅᓯᕐᒥᒃ ᓂᕈᐊᖅᑐᓕᕆᔨᒧᑦ. 

 
ᐊᒥᓱᓕᐅᖅᑕᐅᓯᒪᓂᖏᑦ 

(3) ᓂᕈᐊᖅᑐᓕᕆᔨ ᐊᒥᓱᓕᐅᖅᓯᒪᔪᓂᒃ ᓇᓗᓇᐃᒃᑯᑦᓯᖅᓯᒪᔪᓂᒡᓗ ᐱᒋᐊᖃᖅᐳᖅ 
ᐋᖅᑭᒃᓱᖅᑕᐅᒋᐊᖃᖅᐸᑕ ᐋᖅᑭᒃᑕᐅᔪᓐᓇᖅᑐᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐱᓯᒪᔪᓐᓇᖅᐳᖅ 
ᐊᐅᓚᑦᓯᓗᓂᓗ ᓂᕈᐊᕐᕕᖕᒥ ᓯᕗᓪᓕᖅᐹᓂᒃ ᓂᕈᐊᕆᐊᖅᑐᕐᓂᐊᖅᑐᓂᒃ ᐱᓕᕆᐊᖃᕐᓗᓂ. 
 
ᑕᑯᒃᓴᐅᔪᒧᑦ ᓄᓇᓕᖕᓂ ᐃᓕᔭᐅᒋᐊᖃᕐᓂᖏᑦ 

(4) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨᑦ ᓇᓗᓇᐃᒃᑯᑦᓯᖅᑕᐅᓯᒪᔪᓂᒃ ᓂᕈᐊᕈᓐᓇᖅᑐᑦ 
ᐊᑎᖏᓐᓂᒃ ᐱᓯᒪᒋᐊᖃᖅᐳᖅ ᐊᓪᓚᕕᖕᒥᓂ. 
 

ᓂᕈᐊᖅᑎᑦ ᑐᑭᓯᐅᒪᔾᔪᑎᒋᒋᐊᖃᖅᑕᖏᑦ ᐸᐃᑉᐹᑦ 
 
ᓇᒃᓯᐅᔾᔨᓂᖅ ᐸᐃᑉᐹᓂᒃ 
56. (1) ᓂᕈᐊᖅᑐᓕᕆᔨ ᓇᒃᓯᐅᔾᔨᒋᐊᖃᖅᐳᖅ ᓂᕈᐊᖅᑎᑦ ᑐᑭᓯᐅᒪᔾᔪᑎᒋᒋᐊᖃᖅᑕᖏᓐᓂᒃ ᐸᐃᐹᓂᒃ 
ᐊᑐᓂ ᓂᕈᐊᖅᑎᓄᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ ᐊᑎᖏᑦ ᑎᑎᕋᖅᓯᒪᔪᓄᑦ ᐅᓪᓗᐃᑦ 34 
ᐊᓂᒍᓚᐅᖏᓐᓂᖏᓐᓂ ᓂᕈᐊᕐᓇᐅᓂᐊᓕᓵᖅᑎᓪᓗᒍ. 
 
ᑐᑭᓯᐅᒪᒍᑎᒃᓴᐃᑦ ᖃᓄᖅ ᐃᓗᓕᖃᕆᐊᖃᕐᓂᖏᑦ 

(2) ᓂᕈᐊᕈᓐᓇᖅᑐᖅ ᐱᔾᔪᑎᒋᓪᓗᒍ ᑐᑭᓯᐅᒪᒍᑎᒃᓴᐃᑦ ᐸᐃᑉᐹᑦ ᑐᑭᓯᐅᒪᒍᑕᐅᒋᐊᖃᖅᑐᓂᒃ 
ᐃᓗᓕᖃᕆᐊᖃᖅᐳᑦ ᒪᓕᒃᑕᐅᖁᔭᐅᔪᑦ ᒪᓕᒡᓗᒋᑦ. 
 

ᐋᖅᑭᒃᓱᖅᑕᐅᓂᖏᑦ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᓂᖏᑦ 
 
ᖃᓄᖅ ᐊᑯᓂᐅᑎᒋᔪᖅ ᐋᖅᑭᒃᓱᐃᑎᑕᐅᔪᓐᓇᕐᓂᖏᑦ 
57. (1) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐋᖅᑭᒃᓱᐃᕕᒃ ᓯᕗᓪᓕᖅᐹᒥ ᑎᑎᕋᖅᑕᐅᓯᒪᔪᓂᒃᐱᒋᐊᖃᑦᑕᖅᐳᖅ 
ᓇᓗᓇᐃᒃᑯᑦᓯᖅᑕᐅᓚᐅᖅᑎᓪᓗᒋᑦ ᐱᒋᐊᕐᓗᓂ ᐃᓱᓕᓪᓗᓂ 8:00-ᒥ ᐅᓐᓄᒃᑯᑦ ᐅᓪᓗᐃᑦ 28 ᓯᕗᓂᐊᓂ 
ᓂᕈᐊᕐᓇᐅᓂᐊᖅᑑᑉ ᐅᓪᓗᖓᓄᑦ ᑎᑭᓪᓗᒍ. 
 
ᐋᖅᑭᒃᓱᖅᑕᐅᓂᐊᖅᑎᓪᓗᒋᑦ ᐊᑏᑦ ᖃᐅᔨᒃᑲᐃᓂᖅ 

(2) ᓂᕈᐊᖅᑐᓕᕆᔨ, ᓂᕈᐊᖁᔨᓂᕐᒧᑦ ᑎᓕᓯᔾᔪᑎᒥᒃ ᓴᖅᑭᑦᑐᖃᑐᐊᖅᐸᑦ, ᑭᒃᑯᑐᐃᓐᓇᕐᓂᒃ 
ᖃᐅᔨᒃᑲᐃᒋᐊᖃᖅᐳᖅ ᑕᖅᑳᓂᒥᐅᓂᒃ ᐅᑯᓂᖓ 

(ᐃ) ᓂᕈᐊᖅᑐᓕᕆᔨᐅᑉ ᐊᑎᖓᓂᒃ; 
(ᐱ) ᓇᓂ ᐳᓛᕈᓐᓇᕐᒪᖔᑕ ᓂᕈᐊᖅᑎᑦ ᓂᕈᐊᖅᑐᓕᕆᔨᒥᒃ; 
(ᑎ) ᖃᓄᖅ ᐊᑲᐅᖏᓕᐅᕈᑎᒋᔭᒥᖕᓂᒃ ᐅᖃᐅᓯᖃᕈᓐᓇᕐᒪᖔᑕ ᓂᕈᐊᕈᓐᓇᖅᑐᑦ 

ᐊᑎᓕᐅᖅᑕᐅᓯᒪᓂᖏᑦ ᓯᕗᓪᓕᖅᐹᒥ ᐱᔾᔪᑎᒋᓪᓗᒋᑦ; ᐊᒻᒪ 
(ᑭ) ᖃᖓ ᐅᓪᓗᒥ, ᖃᑦᓯᒧᐊᖅᐸᓪᓗ ᓯᕿᖑᔭᖅ ᓇᓂᓗ ᐊᑲᐅᖏᓕᐅᕈᑕᐅᔪᑦ ᐊᑎᕐᓄᑦ 



ᐅᖃᐅᓯᕆᔭᐅᔪᓐᓇᕆᐊᒃᓴᖏᓐᓄᑦ. 
 
ᐱᓕᕆᐊᕆᒋᐊᖃᖅᑕᖏᑦ ᓂᕈᐊᖅᑐᓕᕆᔨᐅᑉ 
58. (1) ᓂᕈᐊᖅᑐᓕᕆᔨᑦ, ᓂᕈᐊᕈᓐᓇᖅᑐᑦ ᐊᑎᖏᑦ ᐋᖅᑭᒃᓱᖅᑕᐅᓂᖏᓐᓂ, ᐋᖅᑭᒃᓱᐃᓂᐊᖅᐳᑦ 
ᓂᕈᐊᖅᑕᐅᕕᖕᒥ ᐊᑎᓕᐅᖅᓯᒪᔪᓂᒃ ᐃᒪᓐᓇᐃᓕᐅᕐᓂᐊᖅᖢᑎᒃ 

(ᐃ) ᐃᓚᓕᐅᑎᔭᐅᖃᑦᑕᕐᓗᑎᒃ ᐊᑎᖏᑦ ᑎᑎᖅᑕᐅᓯᒪᖏᓐᓂᖅᐸᑕ 
ᐊᑎᓕᐅᖅᑕᐅᓯᒪᔪᓂ; 

(ᐱ) ᑕᒻᒪᖅᓯᒪᔪᑦ ᐋᖅᑭᒃᓱᖅᑕᐅᓗᑎᒃ ᑎᑎᖅᓯᒪᔪᓂ; ᐊᒻᒪᓗ 
(ᑎ) ᐲᖅᑕᐅᖃᑦᑕᕐᓗᑎᒃ ᑎᑎᖅᑕᐅᓯᒪᒋᐊᖃᖏᓐᓂᖅᐸᑕ ᑕᒡᕙᓂ. 

 
ᐃᓚᒋᐊᖅᑕᐅᓂᖏᑦ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᑦ 

(2) ᓂᕈᐊᖅᑐᓕᕆᔨ ᐃᓚᓕᐅᔾᔨᒋᐊᖃᖅᐳᖅ ᑕᒻᒪᐅᑕᐅᓯᒪᔪᓂᒃ ᐋᖅᑭᒃᓱᐃᓗᓂᓘᓐᓃᑦ ᓂᕈᐊᖅᑎᑦ 
ᐱᔾᔪᑎᒋᓪᓗᒋᑦ ᑐᑭᓯᐅᒪᒍᑎᒃᓴᓄᑦ ᓂᕈᐊᕈᓐᓇᖅᑐᑦ ᓯᕗᓪᓕᖅᐹᒥ ᐊᑎᓕᐅᖅᑕᐅᓯᒪᕕᒋᔭᖏᓐᓂᒃ 
ᐃᒪᓐᓇᐃᑉᐸᑦ 

(ᐃ) ᐋᖅᑭᒃᓱᖅᑕᐅᓯᒪᔪᓂᒃ ᑕᒻᒪᐅᑕᐅᓚᐅᖅᑐᑦ ᐋᖅᑭᒃᑕᐅᓯᒪᓕᕐᓗᑎᒃ ᐱᑎᑕᐅᒃᐸᑦ 
ᓂᕈᐊᖅᑐᓕᕆᔨ; 

(ᐱ) ᓇᖕᒥᓂᖅ ᑖᓐᓇ ᓂᕈᐊᖃᑕᐅᕙᒃᑐᑦ ᐅᐸᒃᐸᑦ ᓂᕈᐊᖅᑐᓕᕆᔨᒧᑦ, ᑭᓇᐅᓂᕐᒥᓄᑦ 
ᐅᖃᕐᓗᓂᓗ ᑭᓇᑐᐃᓐᓇᖅ ᓂᕈᐊᖃᑕᐅᔪᓐᓇᕐᓂᕋᕐᓗᓂᐅᒃ ᐃᓕᔭᐅᓯᒪᖏᑉᐸᑦ 
ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ; ᐅᕙᓘᓐᓃᑦ 

(ᑎ) ᐃᒡᓗᒥᐅᑕᖃᑎᒋᔭᐅᔪᖅ ᑕᒡᕙᓂ ᐃᒡᓗᑦᓴᐃᓐᓇᕐᒥ ᐃᓚᒋᔭᐅᓗᓂ ᐅᖃᖅᐸᑦ 
ᓂᕈᐊᕈᓐᓇᖅᑑᑉ ᐃᒡᓗᖓᓂᒥᐅᑕᐅᓂᕋᕐᓗᓂ ᐅᐸᒍᑎᒃᐸᑦ ᓂᕈᐊᖅᑐᓕᕆᔨᒧᑦ, 
ᓇᓗᓇᐃᒃᑯᑕᒥᓂᒃ ᐅᖃᐅᓯᖃᕐᓗᓂᓗ ᐃᓚᐅᒋᐊᖃᖃᑕᐅᒃᐸᓪᓗ ᓂᕈᐊᕈᓐᓇᖅᑐᑦ 
ᐊᑎᓕᐅᖅᓯᒪᓂᖏᓐᓂ. 

 
ᐲᔭᐃᓂᖅ ᓂᕈᐊᕈᓐᓇᖅᑐᑦ ᐊᑎᖏᓐᓂᑦ 

(3) ᓂᕈᐊᖅᑐᓕᕆᔨ ᐲᖅᓯᖃᑦᑕᕈᓐᓇᖅᐳᖅ ᐊᑎᕐᓂᒃ ᓯᕗᓂᐊᓂ ᑎᑎᕋᖅᓯᒪᔪᓂᒃ ᓂᕈᐊᕈᓐᓇᖅᑐᑦ 
ᐊᑎᖏᓐᓂᑦ ᐃᒪᓐᓇᐃᑉᐸᑦ 

(ᐃ) ᐊᑎᓕᐅᖅᑕᐅᓯᒪᔪᑦ ᐊᑎᕐᒥᖕᓂᒃ ᐲᖅᓯᖁᔨᒃᐸᑕ; 
(ᐱ) ᓂᕈᐊᖅᑐᓕᕆᔨ ᖃᐅᔨᒍᓂ ᓈᒻᒪᑦᓯᐊᖅᑐᒃᑯᑦ ᓂᕈᐊᕈᓐᓇᖏᓐᓂᖓᓄᑦ 

ᐊᑎᓕᐅᖅᐅᓯᒪᔪᖅ ᓂᕈᐊᕐᓇᐅᓂᐊᖅᑐᒥ ᐅᕙᓘᓐᓃᑦ ᑐᖁᔪᕕᓂᐅᒃᐸᑦ; ᐅᕙᓘᓐᓃᑦ 
(ᑎ) ᓂᕈᐊᖅᑐᓕᕆᔨᑦ ᖃᐅᔨᒍᓂ ᓈᒻᒪᒃᑐᒃᑯᑦ ᐊᒥᓱᐃᖅᑕᖅᖢᓂ ᐊᑎᖓ 

ᑎᑎᖅᑕᐅᓯᒪᓐᓂᖅᐸᑦ. 
 
ᐊᓯᐊᓄᑦ ᓂᕈᐊᕆᐊᖅᑐᕐᕕᖕᒧᑦ ᓄᒃᑎᖅᑕᐅᒍᒪᓂᖅ 

(4) ᑭᓇᑐᐃᓐᓇᖅ ᓂᕈᐊᖁᔨᓂᕐᒧᑦ ᖃᐅᔨᒃᑲᐅᑎᑦ ᑎᓕᓯᒍᑎᑦ ᓴᖅᑭᑎᑕᐅᓚᐅᖅᑎᓪᓗᒋᑦ ᐊᒻᒪᓗ 
ᐊᑎᑦ ᐋᖅᑭᒃᓱᖅᑕᐅᓂᕆᓚᐅᖅᑕᖏᑦᑕ ᐊᑯᓐᓂᖓᓂ ᐃᒡᓗᒋᔭᑐᖃᒥᓂᑦ ᓄᒃᑎᖅᐸᑦ 
ᓂᕈᐊᕆᐊᖅᑐᕐᕕᖃᕐᓂᐊᓕᕐᓗᓂ ᐊᓯᐊᓂ ᓂᕈᐊᕐᕕᖕᒥ ᑕᒡᕙᓂᑦᓴᐃᓐᓇᖅ ᑭᒡᒐᖅᑐᐃᕕᐅᔪᒥ, ᐅᕙᓘᓐᓃᑦ 
ᓂᕈᐊᕐᓇᐅᓂᐊᖅᑎᓪᓗᒍ ᒪᓕᒐᓕᐅᖅᑎᒃᓴᓂᒃ ᐊᓯᐊᓄᑦ ᑭᒡᒐᖅᑐᐃᕕᖕᒧᑦ ᓄᒃᑎᖅᐸᑦ, ᐊᒻᒪᓗ 
ᓂᕈᐊᕈᓐᓇᕐᓗᓂ, ᐃᖕᒥᓂᒃ ᐅᐸᒍᑎᔪᓐᓇᖅᐳᖅ ᓂᕈᐊᖅᑐᓕᕆᔨᒧᑦ ᑭᒡᒐᖅᑐᐃᕕᐅᔪᒥ ᐊᑎᖓ 
ᐃᓕᔭᐅᖃᓯᐅᑎᔭᐅᔪᓐᓇᕐᓂᐊᕐᒪᑦ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᓐᓂ ᑎᑎᖅᑕᐅᓯᒪᓂᐊᕐᒪᑦ 
ᓂᕈᐊᕆᐊᖅᑐᕐᕕᒋᓂᐊᖅᑕᖓᓂ ᑭᒡᒐᖅᑐᐃᕕᖕᒥ ᑕᒡᕙᓂ ᓂᕈᐊᕈᓐᓇᖁᓪᓗᒍ. 
 



ᓄᒃᑎᖅᑕᐅᓂᖓ ᐊᓯᐊᓄᑦ ᑭᒡᒐᖅᑐᐃᕕᖕᒧᑦ  
(5) ᓂᕈᐊᖅᑐᓕᕆᔨ ᖃᐅᔨᒍᓂ ᐋᖅᑭᒃᓱᖅᑕᐅᓯᒪᔪᓂ ᓂᕈᐊᖅᑎ ᐊᑎᓕᐅᖅᓯᒪᖃᑕᐅᓂᖓᓄᑦ 

ᓄᒃᑎᕐᓂᐊᓕᕐᓂᖓᓄᓪᓗ ᓂᕈᐊᖅᑕᐅᕕᖕᒧᑦ ᐊᓯᐊᓄᑦ ᓂᕈᐊᕐᓇᐅᓚᐅᖏᓐᓂᐊᓂ ᓄᒃᑎᕐᓂᐊᕐᓂᖓᓄᑦ 
ᓇᓗᓇᐃᒃᑯᑕᒥᒃ ᑎᑎᕋᕐᓗᓂ ᓂᕈᐊᖅᑐᓕᕆᔨᐅᖃᑎᒥᓄᑦ ᐋᖅᑭᒃᓯᒋᐊᖃᖅᐳᖅ ᐊᓯᐊᓂ ᓂᕈᐊᕐᕕᖕᒧᑦ 
ᓄᒃᑎᕐᕕᒋᓂᐊᖅᑕᖓᓄᑦ. 

 
ᐊᑲᐅᖏᓕᐅᕈᑎᖃᖅᑐᖃᖅᐸᑦ ᓯᕗᓪᓕᖅᐹᒥ ᑎᑎᕋᖅᑕᐃᓯᒪᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᓐᓂ 

 
ᐊᑲᐅᖏᓕᐅᕈᑎᖃᖅᑐᖃᖅᐸᑦ ᓯᕗᓪᓕᖅᐹᒥ ᑎᑎᕋᖅᑕᐃᓯᒪᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᓐᓂ 
59. (1) ᑭᒃᑯᑐᐃᓐᓇᐃᑦ ᓂᕈᐊᖅᐸᒃᑐᑦ ᐊᑲᐅᖏᓕᐅᕈᑎᒋᔭᒥᖕᓂᒃ ᐅᖃᐅᓯᖃᕈᓐᓇᖅᐳᑦ ᑭᓇᑐᐃᓐᓇᖅ 
ᓂᕈᐊᕈᓐᓇᖅᑐᑦ ᐊᑎᓕᖅᑕᐅᓯᒪᓂᖏᓐᓂ ᑎᑎᖅᑕᐅᓯᒪᒃᐸᑦ ᐊᑎᖓ ᓂᕈᐊᕈᓐᓇᖏᓐᓂᖓᓄᓪᓗ 
ᓂᕈᐊᕐᕕᐅᑉ ᐊᕕᒃᑐᖅᓯᒪᓂᕆᔭᖓᓂ. 
 
ᖃᓄᑎᒋ ᐱᕕᒃᓴᖃᖅᑎᑕᐅᓂᖏᑦ 

(2) ᐊᑲᐅᖏᓕᐅᕈᑎᒥᖕᓂᒃ ᐅᖃᕈᓐᓇᖅᓯᒋᐊᖃᖅᐳᑦ ᖁᓛᓄᐊᕋᓱᐊᕐᓂᖓᓄᑦ (12:00) ᐅᓪᓗᐃᑦ 
28 ᐊᓂᒍᓚᐅᖏᓐᓂᖕᓐᓂ ᓂᕈᐊᕐᓇᐅᓂᐊᓕᓵᖅᑎᓪᓗᒍ.  
 
ᐊᑲᐅᖏᓕᐅᕈᑎᖃᖅᑐᑦ 

(3) ᑭᓇᑐᐃᓐᓇᖅ ᓂᕈᐊᕈᓐᓇᖅᑐᑦ ᐊᑎᖏᓐᓂ ᓯᕗᓪᓕᖅᐹᓂ ᑎᑎᕋᖅᓯᒪᔪᓃᑦᑐᓂᒃ 
ᐊᑲᐅᖏᓕᐅᕈᑎᖃᖅᐸᑦ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᓇᓗᓇᐃᖅᓯᓗᓂ ᐃᖕᒥᓂᒃ ᑐᕌᕈᑎᒥᓂᒃ ᐅᖃᕐᓗᓂ ᐅᖄᓚᐅᑎᒥᓂᒡᓗ; ᐊᒻᒪᓗ 
(ᐱ) ᐅᖃᐅᓯᖃᕐᓗᓂ ᐊᑲᐅᖏᓕᐅᕈᑎᒋᔭᒥᓂᒃ ᖃᓄᕐᓗ ᐱᔾᔪᑎᖃᕐᓂᕐᒥᓂᒃ. 

 
ᖃᐅᔨᑎᑎᒍᑕᐅᒋᐊᓖᑦ 

(4) ᑭᓇᑐᐃᓐᓇᖅ ᐊᑲᐅᖏᓕᐅᕈᑎᖃᖅᑐᖅ ᐃᓅᖃᑎᒥᓂᒃ ᐃᓚᐅᑎᑕᐅᓂᖓᓄᑦ ᓂᕈᐊᕈᓐᓇᖅᑐᑦ 
ᓯᕗᓪᓕᖅᐹᒥ ᐊᑎᖏᑦ ᑎᑎᖅᑕᐅᓯᒪᓂᖏᓐᓂᒃ ᖃᐅᔨᑎᑎᒍᑎᖃᕆᐊᖃᖅᐳᖅ ᐲᖅᑕᐅᒋᐊᖃᕐᓂᖓᓄᑦ 
ᐊᑎᓕᐅᖅᑕᐅᖃᑕᐅᓯᒪᓂᖓᓄᑦ ᓂᕈᐊᕈᓐᓇᕐᓂᕋᖅᑕᐅᓯᒪᓂᖓᓄᓪᓗ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ 
ᐊᑎᓕᐅᖅᓯᒪᓂᖏᓐᓂ. 
 
ᐊᑲᐅᖏᓕᐅᕈᑕᐅᓚᐅᖅᑐᖅ ᖃᐅᔨᒃᑲᖅᑕᐅᓂᖓ 

(5) ᐊᑲᐅᖏᓕᐅᕈᑕᐅᔪᖅ ᐃᓄᒃ ᓂᕈᐊᕈᓐᓇᖅᑐᑦᐊᑎᓕᐅᖅᑕᐅᓯᒪᓂᖏᓐᓃᒋᐊᖃᖏᓪᓗᓂ 
ᐃᓕᔭᐅᓯᒪᓐᓂᖅᐸᑦ ᐃᓕᔭᐅᓯᒪᒋᐊᖃᕐᓗᓂᓗ ᐃᓕᔭᐅᓯᒪᖏᓐᓂᖅᐸᑦ, ᓂᕈᐊᖅᑐᓕᕆᔨ ᑐᐊᕕᐅᑎᒋᓗᓂᐅᒃ 
ᐊᒻᒪᓗ ᐅᓪᓗᐃᑦ 30 ᓂᕈᐊᕐᓇᐅᓂᐊᖅᑑᑉ ᐅᓪᓗᖓᓄᑦ ᑎᑭᓪᓗᒍ, ᖃᐅᔨᒃᑲᐃᒋᐊᖃᖅᐳᖅ 
ᐊᑲᐅᖏᓕᐅᕈᑎᒋᔭᐅᓚᐅᖅᑐᒧᑦ, ᓱᓇᒥᒃ ᐱᔾᔪᑎᖃᖅᓱᓂ ᐊᑲᐅᖏᓕᐅᕈᑎᖃᓚᐅᕐᓂᖓᓄᑦ ᐊᒻᒪᓗ 
ᖃᐅᔨᑎᑎᒍᑕᐅᓚᐅᖅᑐᒥᒃ ᑕᐃᒪᐃᓪᓚᑦᑖᕐᓂᖓᓄᑦ ᖃᐅᔨᑎᑎᓗᓂ. 
 
ᐊᑲᐅᖏᓕᐅᕈᑎᒋᔭᐅᔪᑦ ᐋᖅᑭᒃᓱᖅᑕᐅᓂᖏᑦ 
60. (1) ᓂᕈᐊᖅᑐᓕᕆᔨ, ᓂᕈᐊᕐᓇᐅᑉ ᐅᓪᓗᖓ ᑎᑭᓚᐅᖏᓐᓂᐊᓂ ᐅᓪᓗᑦ 27-ᖑᓕᖅᐸᑕ, 

(ᐃ) ᐊᑲᐅᖏᓕᐅᕈᑎᒋᔭᐅᔪᒥᒃ ᐃᓱᒪᓕᐅᕈᑎᓕᐅᖅᐸᓪᓕᐊᒋᐊᖃᖅᐳᖅ ᐊᒻᒪᓗ 
ᑭᐅᔾᔪᑎᒃᓴᒥᒃ ᐊᑲᐅᖏᓕᐅᕈᑕᐅᔪᒥᒃ ᐋᖅᑭᒃᓯᓗᓂ; 

(ᐱ) ᐃᓱᒪᓕᐅᕈᑎᖃᕐᓗᓂᓗ ᐊᑲᐅᖏᓕᐅᕈᑕᐅᔫᑉ ᐊᑎᖓ ᐲᖅᑕᐅᒋᐊᖃᕐᒪᖔᑦ 
ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂᑦ; ᐊᒻᒪᓗ 



(ᑎ) ᐅᓂᒃᑳᓕᐅᕈᑎᖃᕐᓗᓂ ᓂᕈᐊᖅᑐᓕᕆᔨᐅᑉ ᖃᐅᔨᔾᔪᑎᒋᔭᖏᓐᓂᒃ 
ᐊᑲᐅᖏᓕᐅᕈᑎᖃᓚᐅᖅᑐᒧᑦ ᐊᒻᒪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 

ᐱᓕᕆᔪᒃᓴᒥᒃ ᑎᓕᓯᓂᖓ 
(2) ᓂᕈᐊᖅᑐᓕᕆᔨ ᐊᑎᕐᓂᒃ ᑎᑎᖅᑕᐅᓯᒪᔪᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ 

ᐋᖅᑭᒃᓱᐃᔪᓐᓇᖏᒃᑯᓂ ᓂᕈᐊᕐᕕᐅᑉ ᐊᕕᒃᑐᖅᓯᒪᓂᐊᓂ ᓂᕈᐊᕐᓂᐊᖅᑐᑦ ᐊᑎᖏᓐᓂᒃ, ᑎᓕᓯᔪᓐᓇᖅᐳᖅ, 
ᑎᑎᖃᑎᒍᑦ, ᓴᓐᖏᓂᒥᓂᒃ ᐱᓕᕆᐊᒃᓴᒥᓂᒡᓗ ᑐᓐᓂᐅᑎᒋᔭᒥᓂᒃ ᑎᑎᕋᕐᓗᓂ ᐱᓕᕆᑎᑕᐅᖁᓪᓗᒍ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᓂᕈᐊᖅᑐᓕᕆᔨᒧᑦ. 
 
ᐊᔪᐃᓐᓈᕈᑎᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 

(3) ᑭᓇᑐᐃᓐᓇᖅ ᐊᑲᐅᖏᓕᐅᕈᑎᖃᓚᐅᖅᑐᖅ ᓯᕗᓪᓕᖅᐹᒥ ᑎᑎᕋᖅᑕᐅᓯᒪᔪᓂᒃ ᓂᕈᐊᕈᓐᓇᖅᑐᑦ 
ᐊᑎᖏᑦ ᑎᑎᕋᖅᑕᐅᓯᒪᔪᖁᑎᖏᓐᓃᑦᑐᓂᒃ ᐊᑲᐅᖏᓕᐅᕈᑎᖃᕈᓂ, ᐅᕙᓘᓐᓃᑦ ᑭᓇᑐᐃᓐᓇᕐᒧᑦ 
ᐊᑲᐅᖏᓕᐅᕈᑎᖃᕐᕕᒋᔭᒥᓄᑦ ᐊᔪᐃᓐᓈᕈᑎᖃᕈᓐᓇᖅᐳᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᐃᓱᓕᕕᒃᓴᖓ 

(4) ᐊᔪᐃᓐᓈᕈᑎᖃᖅᑐᖃᕐᓂᐊᖅᐸᑦ ᐃᓱᒪᓕᐅᕈᑕᐅᓚᐅᖅᑐᖅ ᐱᔾᔪᑎᒋᓪᓗᒍ 
ᔪᐃᓐᓈᕈᑎᖃᕆᐊᖃᖅᐳᖅ ᐅᓪᓗᐃᑦ 26 ᐊᓂᒍᖅᐸᑕ ᓂᕈᐊᕐᓇᐅᓚᐅᖏᓐᓂᐊᓂ. 
 
ᐃᓱᒪᓕᐅᕈᑎᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ 

(5) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᓪᓗᐃᑦ 25 ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥ 
ᐃᓱᒪᓕᐅᕈᑎᖃᕆᐊᖃᖅᐳᖅ ᐊᔪᐃᓐᓈᕈᑕᐅᓚᐅᖅᑐᒥᒃ. 
 
ᐋᖅᑭᒃᓱᖅᑕᐅᓂᖏᑦ ᐊᑎᓕᐅᖅᓯᒪᔪᑦ 

(6) ᓂᕈᐊᖅᑐᓕᕆᔨ ᐋᖅᑭᒃᓱᐃᒋᐊᖃᖅᐳᖅ ᓯᕗᓪᓕᖅᐹᒥ ᐊᑎᕐᓂᒃ ᑎᑎᕋᖅᑕᐅᓯᒪᔪᓂᒃ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᒪᓕᒡᓗᒋᑦ ᐃᓱᒪᓕᐅᕈᑎᒋᓚᐅᖅᑕᖏᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑦᑕ. 
 
ᓴᓐᖏᓂᕆᔭᐅᔪᑦ 
61. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐋᖅᑭᒃᓱᐃᔪᓐᓇᖅᐳᖅ ᓂᕈᐊᕈᓐᓇᖅᑐᑦ ᓯᕗᓪᓕᖅᐹᒥ 
ᐊᑎᓕᐅᖅᑕᐅᓯᒪᕕᒋᔭᖏᓐᓂᒃ ᓈᒻᒪᒃᓴᕈᓂ ᐲᖅᑕᐅᒋᐊᖃᕐᓂᖏᓐᓄᑦ ᐊᒥᓱᐃᖅᑕᖅᖢᑎᒃ 
ᑎᑎᖅᑕᐅᓯᒪᓂᖏᑦ ᐊᑏᑦ ᐅᕙᓘᓐᓃᑦ ᑕᒻᒫᔭᖅᓯᒪᒃᐸᑕ. 
 

ᓇᓗᓇᐃᒃᑯᑦᓯᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ ᐋᖅᑭᒃᓱᖅᑕᐅᓚᐅᕐᓂᖏᓐᓄᑦ 
 
62. ᓇᓗᓇᐃᒃᑯᑦᓯᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ ᐋᖅᑭᒃᓱᖅᑕᐅᓚᐅᕐᓂᖏᓐᓄᑦ 

(1) ᐊᑐᓂ ᓂᕈᐊᖅᑐᓕᕆᔨᑦ, 8:00-ᒧᐊᖅᑎᓪᓗᒍ ᐅᓐᓄᒃᑯᑦ, ᐅᓪᓗᐃᑦ 24 ᐅᓪᓗᖓᓂ 
ᓂᕈᐊᕐᓇᐅᓚᐅᖏᓐᓂᖓᓂ, ᐋᖅᑭᒃᓱᐃᒋᐊᖃᖅᐳᖅ ᓇᓗᓇᐃᒃᑯᑦᓯᖅᓯᒪᔪᓂᒃ ᐋᖅᑭᒃᓱᖅᑕᐅᓯᒪᔪᓂᒃ. 
 
ᐃᓗᓕᖏᑦ 

(2) ᓇᓗᓇᐃᒃᑯᑦᓯᖅᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ ᐋᖅᑭᒃᓯᒪᒋᐊᖃᖅᐳᑦ ᑭᖑᓪᓕᖅᐹᒥ ᐅᓪᓗᖓᓂᒃ 
ᐋᖅᑭᒃᓱᐃᓂᕐᒧᑦ ᐱᕕᒃᓴᐅᓂᐊᖅᑐᒥᒃ ᐅᓪᓗᒥᒃ, 

(ᐃ) ᐊᑎᖓ, ᑐᕌᕈᑎᖓᓗ ᐊᕐᓇᐅᓂᖓ ᐊᖑᑕᐅᓂᖓ ᓂᕈᐊᖅᑏᑦ ᐃᓚᓕᐅᑎᓗᒋᑦ 
ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᕋᖅᑕᐅᓯᒪᓂᖏᓐᓃᑦᑐᑦ; 

(ᐱ) ᑎᑎᕋᕐᓗᑎᒃ ᖃᓄᖅ ᐋᖅᑭᒃᓯᓚᐅᕐᒪᖔᕐᒥᒃ ᐊᑎᕐᓄᑦ ᑎᑎᕋᖅᑕᐅᓯᒪᔪᓄᑦ; ᐊᒻᒪᓗ 



(ᑎ) ᐊᑎᖏᓐᓂᒃ, ᑐᕌᕈᑎᖏᓐᓂᒃ ᐊᖑᑕᐅᓂᖏᓐᓂᒃ ᐊᕐᓇᐅᓂᖏᓐᓂᒃ ᓂᕈᐊᖅᑎᑦ 
ᐊᑐᓂ ᐲᖅᑕᐅᔪᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂᑦ. 

ᐊᔾᔨᖏᑦ ᐋᖅᑭᒃᓱᖅᑕᐅᔪᑦ ᓇᒃᓯᐅᑎᔭᐅᒋᐊᖃᕐᓂᖏᑦ 
(3) ᐊᑐᓂ ᓂᕈᐊᖅᑐᓕᕆᔨᑦ, ᐸᕐᓇᐃᒍᑎᖃᓚᐅᕐᓗᑎᒃ ᓇᓗᓇᐃᒃᑯᑦᓯᓚᐅᕐᓗᒋᓪᓗ ᓂᕈᐊᕈᓐᓇᖅᑐᑦ 

ᐊᑎᖏᑦ ᑎᑎᕋᖅᑕᐅᓯᒪᔪᑦ, ᓇᒃᓯᐅᔾᔨᒋᐊᖃᖅᐳᑦ ᐊᔾᔨᖏᓐᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐊᑐᓂᓗ 
ᓂᕈᐊᖅᑕᐅᓇᓱᐊᖃᑕᐅᔪᓄᑦ ᓂᕈᐊᖅᑕᐅᕕᖕᓂ ᑐᒃᓯᕋᖅᐸᑕ. 
 

ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᒋᔭᖏᑦ ᓂᕈᐊᕐᓂᕐᒧᑦ ᐊᑐᒐᒃᓴᐃᑦ 
 
ᐸᕐᓇᐃᓂᖅ ᓂᕈᐊᕈᓐᓇᖅᑐᑦ ᐊᑎᓕᐅᓯᒪᕕᒋᔭᖏᓐᓂᒃ 
63. (1) ᐅᓪᓗᐃᑦ 23 ᐊᓂᒍᓚᐅᖏᓐᓂᖏᓐᓂ ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥᑦ, ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦ, ᐊᑐᕐᓗᓂ ᓯᕗᓪᓕᖅᐹᒥ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᓇᓗᓇᐃᒃᑯᑕᓕᖅᑕᐅᓯᒪᔪᓂᒡᓗ 
ᐋᖅᑭᒃᓱᖅᑕᐅᓯᒪᔪᓂᒃ, ᐸᕐᓇᐅᑎᖃᕆᐊᖃᖅᐳᖅ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑐᓂ ᑭᒡᒐᖅᑐᐃᕕᐅᔪᓂ. 
 
ᓂᕈᐊᕈᓐᓇᖅᑐᑦ ᐊᑎᖏᑦ  

(2) ᓂᕈᐊᕐᓇᐅᑎᓪᓗᒍ ᓂᕈᐊᕈᓐᓇᖅᑐᑦ ᐊᑎᖏᑦ ᐊᑐᖅᑕᐅᓂᐊᖅᑐᑦ ᓂᕈᐊᕐᓇᐅᑎᓪᓗᒍ. 
 
ᖃᓄᐃᑦᑐᒥᒃ ᑎᑎᕋᕐᕕᒃᓴᒥᒃ ᐊᑐᕐᓗᓂ ᑎᑎᕋᖅᑕᐅᓯᒪᒋᐊᖃᕐᓂᖏᑦ 

(3) ᑎᑎᕋᖅᑕᐅᓯᒪᒋᐊᖃᖅᐳᑦ ᑎᑎᕋᕐᕕᒃᓴᕆᔭᐅᖁᔭᐅᔪᑦ ᐊᑐᕐᓗᑎᒃ ᖃᕆᑕᐅᔭᒃᑯᓪᓘᓐᓃᑦ 
ᑎᑎᕋᖅᑕᐅᓯᒪᓗᑎᒃ. 
 
ᓇᒃᓯᐅᔾᔭᐅᓂᖏᑦ ᑐᓂᐅᖃᖅᑕᐅᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᑦ 

(4) ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑦ, ᐱᔪᓐᓇᖅᓯᑐᐊᕈᓂ, ᓇᒃᓯᐅᔾᔨᒋᐊᖃᖅᐳᖅ ᐊᔾᔨᖏᓐᓂᒃ 
ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂᒃ ᓂᕈᐊᖅᑐᓕᕆᔨᒧᑦ, ᓂᕈᐊᖅᑐᓕᕆᔨᓗ ᓇᒃᓯᐅᔾᔨᓂᐊᕐᓗᓂ 
ᑕᒪᒃᑯᓂᖓ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓄᑦ ᑭᒡᒐᖅᑐᐃᕕᖏᓐᓄᑦ. 
 
ᐃᓱᓕᕕᒃᓴᖓ 
64. ᑭᓇᑐᐃᓐᓇᖅ ᓂᕈᐊᕈᓐᓇᕐᓂᐊᕐᓗᓂ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓄᑦ 
ᐃᓕᔭᐅᑐᐃᓐᓇᕆᐊᖃᖏᓚᑦ ᓂᕈᐊᕐᓇᐅᑎᓪᓗᒍ ᓂᕈᐊᖃᑕᐅᓂᐊᕐᓗᓂ 8:00-ᒥᖔᖅᓯᒪᓕᖅᐸᑦ ᐅᓐᓄᒃᑯᑦ 
ᐅᓪᓗᐃᑦ 24 ᓂᕈᐊᕐᓇᐅᓂᐊᖅᑐᖅ ᐅᓪᓗᖅ ᑎᑭᓚᐅᖏᓐᓂᖓᓂ. 
 

ᐊᑎᓕᐅᕐᓂᖅ ᓂᕈᐊᕐᓇᐅᓕᖅᑐᒥ ᐅᓪᓗᒥ 
 
ᐱᔪᓐᓇᕐᓂᖃᕐᓂᖅ ᐊᑎᓕᐅᖅᑕᐅᖃᑕᐅᔪᓐᓇᕐᓂᕐᒧᑦ ᓂᕈᐊᖃᑕᐅᓂᐊᕐᓗᓂ 
65. (1) ᓂᕈᐊᖅᑎᐅᖃᑕᐅᕙᒃᑐᑦ ᑭᓇᑐᐃᓐᓇᖅ ᓂᕈᐊᕈᓐᓇᖅᑐᑦ ᐊᑎᖏᓐᓂ ᐃᓕᔭᐅᓯᒪᖃᑕᐅᖏᑉᐸᑦ 
ᓂᕈᐊᕆᐊᖅᑐᖃᑕᐅᔪᓐᓇᖅᐳᖅ ᓂᕈᐊᕐᓇᐅᔪᒥ ᐅᓪᓗᒥ ᐃᒪᓐᓇᑉᐸᑦ 

(ᐃ) ᐅᐸᒍᑎᓗᓂ ᓂᕈᐊᕐᕕᖕᒧᑦ ᓄᓇᓕᐅᑉ ᕿᑎᐊᓃᑦᑐᒧᑦ ᐅᕙᓘᓐᓃᑦ 
ᓂᕈᐊᕆᐊᖅᑐᕐᕕᖕᒧᑦ; 

(ᐱ) ᑕᑕᑎᕆᒃᐸᑦ ᑕᑕᑎᖅᑕᐅᒋᐊᖃᖅᑐᒥᒃ ᐊᑐᖅᑕᐅᒋᐊᖃᖅᑐᒥᒃ ᐊᖏᖅᑕᐅᓯᒪᔪᒥᒡᓗ 
ᑕᑕᑎᒐᒃᓴᒥᒃ ᐊᑐᕐᓗᓂ; 

(ᑎ) ᑭᓇᐅᓂᕐᒥᓄᑦ ᖃᐅᔨᑎᑦᓯᒃᐸᑦ ᓇᓂᓗ ᐃᒡᓗᖃᕐᓂᕐᒥᓄᑦ, ᓂᕈᐊᕈᓐᓇᖅᐸᓪᓗ 
ᓂᕈᐊᕆᐊᖅᑐᕐᕕᖕᒥ; ᐊᒻᒪᓗ 



(ᑭ) ᐊᑎᓕᐅᕈᑎᖃᖅᐸᑦ ᓱᓕᓂᕋᐅᑎᒥᒃ ᐊᑎᓕᐅᖅᑕᐅᕕᐅᒋᐊᖃᖅᑐᒥᒃ 
ᐊᖏᖅᑕᐅᓯᒪᔪᒥᒃ ᐊᑐᕐᓗᓂᓘᓐᓃᑦ ᓂᕈᐊᕈᓐᓇᕐᓂᖓᓄᑦ ᓂᕈᐊᕐᓇᐅᓂᐊᖅᑐᒥ. 

ᐊᑎᓕᐅᖅᑕᐅᓂᖏᑦ ᓂᕈᐊᕆᐊᖅᑐᖅᑐᑦ 
(2) ᓂᕈᐊᖅᑐᓕᕆᔨᑦ ᑐᖏᓕᖓ ᐱᓕᕆᐊᒃᓴᖃᖅᑎᑕᐅᕗᖅ ᐊᑎᓕᐅᕆᒋᐊᖃᖅᖢᓂ 

ᓂᕈᐊᕆᐊᖅᑐᖅᑐᓂᒃ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᔪᖁᑎᖏᓐᓂ ᐊᑎᖏᑦ ᑎᑎᕋᖅᓯᒪᖏᑉᐸᑕ 
ᓂᕈᐊᕈᓐᓇᖅᐸᑕᓗ ᓂᕈᐊᕐᓇᐅᓂᐊᖅᑐᒥ. 
 
ᐱᓕᕆᐊᒃᓴᖏᑦ ᓂᕈᐊᖅᑐᓕᕆᔨᑦ ᑐᒡᓕᖏᑦᑕ 

(3) ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᒍᒪᒃᐸᑦ ᓂᕈᐊᕐᓇᐅᓕᖅᑐᒥ ᐅᓪᓗᒥ, ᓂᕈᐊᖅᑐᓕᕆᔨᐅᑉ 
ᑐᒡᓕᖓ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᓂᕈᐊᕈᓐᓇᖅᑐᑦ ᐊᑎᖏᓐᓄᑦ ᐋᖅᑭᒃᓱᖅᑕᐅᓯᒪᔪᓄᑦ ᐃᓕᔭᐅᖃᑕᐅᓗᓂ, 
ᐊᑎᓕᐅᖅᓯᒪᖏᑉᐸᑦ ᓂᕈᐊᕈᓐᓇᖅᐸᓪᓗ ᓂᕈᐊᕐᕕᖕᒥ; 

(ᐱ) ᓇᓗᓇᐃᒃᑯᑕᖅᑖᖅᑎᓪᓗᒍ, ᑕᑕᑎᖅᑕᐅᒋᐊᖃᖅᑐᑦ ᐊᑐᖅᑕᐅᓗᓂ; ᐊᒻᒪᓗ 
(ᑎ) ᓇᓗᓇᐃᒃᑯᑕᐅᑉ ᓈᓴᐅᑎᖓ ᐃᓕᔭᐅᓗᓂ ᑎᑎᖅᑕᐅᓗᓂ ᐊᑎᖓᑕ ᓴᓂᐊᒍᑦ 

ᓂᕈᐊᕌᓂᑐᐊᖅᐸᑦ. 
(ᑭ) ᓇᒃᓯᐅᑎᓗᒋᑦ ᐊᔾᔨᖏᑦ ᓂᕈᐊᕐᓂᕐᒧᑦ ᑎᑎᖅᑕᐅᕙᓪᓕᐊᔪᑦ ᒪᓕᒡᓗᒋᑦ 

ᓇᒃᓯᐅᑎᔭᐅᒋᐊᖃᕐᓂᖏᑦ ᑕᑕᑎᖅᑕᐅᒋᐊᖃᖅᐸᒃᑐᑦ. 
 

ᑭᖑᓪᓕᖅᐹᑦ ᓂᕈᐊᖅᑎᑦ ᐊᑎᓕᐅᖅᑕᐅᓯᒪᕕᖓᑦ 
 
ᐸᕐᓇᒃᑕᐅᓂᖏᑦ ᑭᖑᓪᓕᖅᐹᒃᑯᑦ ᓂᕈᐊᕈᓐᓇᖅᑐᑦ ᐊᑎᖏᑦ 
66. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐱᔪᓐᓇᖅᓯᑐᐊᕈᑎᒃ ᑐᐊᕕᐅᑎᒋᓗᒍ, ᓂᕈᐊᓇᐅᒌᑐᐊᖅᐸᑦ, 
ᑎᑎᕋᕆᐊᖃᖅᐳᑦ ᑭᖑᓪᓕᖅᐹᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑐᓂ ᓂᕈᐊᕐᕖᑦ ᐊᕕᒃᑐᖅᓯᒪᓂᖏᓐᓄᑦ 
ᐃᓚᒋᐊᖅᓯᓗᑎᒃ ᐊᑎᕐᓂᒃ ᐱᔾᔪᑎᒋᓪᓗᒋᑦ ᑐᑭᓯᒋᐊᕈᑎᒃᓴᐃᑦ ᓂᕈᐊᖅᑎᑦ ᒥᒃᓵᓄᑦ ᐊᑎᓕᐅᖅᓯᒪᓚᐅᖅᑐᓂᒃ 
ᓂᕈᐊᕐᓇᐅᑎᓪᓗᒍ. 
 
ᓇᓗᓇᐃᒃᑯᑦᓯᖅᓯᒪᔪᑦ ᐊᑎᓕᐅᖅᓯᒪᓂᖏᑦ ᓂᕈᐊᖅᑎᑦ 

(2) ᓂᕈᐊᕐᓇᐅᕌᓂᑐᐊᕌᖓᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑐᕐᓗᑎᒃ ᑭᖑᓪᓕᖅᐹᒃᑯᑦ 
ᑎᑎᕋᖅᓯᒪᔪᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ, ᓇᓗᓇᐃᒃᑯᑦᓯᖅᑐᐃᒋᐊᖃᖅᐳᑦ ᐊᑎᓕᐅᖅᓯᒪᔪᓂᒃ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᓂᕈᐊᖅᑕᐅᕕᖕᓃᑦᑐᓂᒃ ᖃᐅᔨᒃᑲᐃᓗᑎᒡᓗ ᖃᑦᓯᐅᓂᖏᓐᓄᑦ 
ᓂᕈᐊᖅᑐᓕᕆᔨᒧᑦ. 
 
ᑐᓂᐅᖃᖅᑕᐅᓂᖏᑦ ᑲᑎᒪᔩᑦ 

(3) ᓂᕈᐊᕐᓇᐅᕌᓂᑐᐊᕌᖓᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓇᒃᓯᐅᔾᔨᒋᐊᖃᖅᐳᖅ ᑭᖑᓪᓕᖅᐹᒃᑯᑦ 
ᑎᑎᕋᖅᑕᐅᓯᒪᔪᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᓂᕈᐊᖅᑕᐅᕕᐅᔪᓄᑦ ᑲᑎᒪᔨᐅᑉ ᓂᕈᐊᖅᑕᐅᕕᒋᔭᖓᓄᑦ. 
 

ᑎᑎᖃᓕᕆᒍᑎᑦ 
 
ᑭᒃᑯᑐᐃᓐᓇᕐᓄᑦ ᑕᑯᔭᒃᓴᐅᔪᓐᓇᕐᓂᖏᑦ 
67. (1) ᒪᓕᒐᐃᑦ ᐃᓚᖓᓃᑦᑐᖅ (2)-ᒥ ᒪᓕᒡᓗᒍ, ᓂᕈᐊᖅᑐᓕᕆᔨᑦ ᐊᓪᓚᕕᖕᒥᓂ ᐱᓯᒪᒋᐊᖃᖅᐳᑦ 
ᐊᔾᔨᖏᓐᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑎᑎᕋᖅᓯᒪᔪᓂᒃ, ᐋᖅᑭᒃᓱᓚᐅᖅᑕᒥᓂᒡᓗ ᓂᕈᐊᖅᑎᑦ 
ᐊᑎᓕᐅᕐᕕᒋᖃᑦᑕᓚᐅᖅᑕᖏᓐᓂᒡᓗ ᐊᒻᒪᓗ ᑭᒃᑯᑐᐃᓐᓇᕐᓄᑦ ᕿᒥᕐᕈᔭᐅᑎᑦᓯᒋᐊᖃᖅᐳᖅ ᐊᓪᓚᕕᒃ 



ᒪᑐᐃᖔᕐᓂᖓᓂ ᓂᕈᐊᕐᓇᐅᑎᓪᓗᒍ. 
 
ᑕᑯᔭᒃᓴᐅᖏᓐᓂᖏᑦ ᓂᕈᐊᖅᑎᐅᑉ ᒥᒃᓵᓄᑦ ᑐᑭᓯᒋᐊᕈᑎᒃᓴᐃᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑎᓕᓯᒍᑎᖃᕆᐊᖃᖅᐳᖅ ᑐᕌᕈᑎᖏᑦ ᓂᕈᐊᖅᑎᑦ ᐅᕙᓘᓐᓃᑦ 
ᐊᓯᖏᓐᓂᒃ ᐱᔾᔪᑎᖃᖅᑐᑦ ᓂᕈᐊᖅᑎᑦ ᒥᒃᓵᓄᑦ ᑐᑭᓯᒋᐊᕈᑎᒃᓴᐃᑦ ᑎᑎᕋᖅᓯᒪᔪᓂ ᓂᕈᐊᕈᓐᓇᖅᑐᑦ 
ᐊᑎᖏᓐᓂ ᑕᑯᒃᓴᐅᒋᐊᖃᖏᓐᓂᖏᓐᓄᑦ ᓴᐳᔾᔭᐅᓗᑎᒡᓗ ᑲᖑᓇᖅᑑᓂᖏᓐᓄᑦ 
ᐸᐸᑕᐅᑦᓯᐊᕆᐊᖃᕐᓂᖏᓐᓄᑦ. 
 
ᐃᓛᓐᓂᒃᑯᐃᓐᓇᖅ ᑭᓯᐊᓂ ᐊᑐᖅᑕᐅᒋᐊᖃᕐᓂᖏᑦ ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᕋᖅᓯᒪᔪᑦ 
68. (1) ᑭᓇᑐᐃᓐᓇᖅ ᐊᔾᔨᓕᐅᕆᒋᐊᖃᖏᓚᑦ ᐊᒥᓱᓕᐅᕆᐊᖃᖏᓚᕐᓗ ᐊᑐᕆᐊᖃᖏᓚᕐᓗ 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑎᑎᕋᖅᓯᒪᔪᓂᒃ ᒪᓕᒐᑦ ᒪᓕᒡᓗᒋᑦ ᑭᓯᐊᓂ ᐊᑐᖅᑕᐅᓂᐊᖅᐸᑕ 
ᓂᕈᐊᖅᑐᓕᕆᓂᕐᒧᑦ ᒪᓕᒐᑦ ᒪᓕᒡᓗᒋᑦ ᑖᒃᑯᐊ, ᐊᓯᖏᓪᓗ ᒪᓕᒐᐃᑦ ᐅᕙᓘᓐᓃᑦ ᑲᓇᑕᒥ 
ᓂᕈᐊᖅᑐᓕᕆᓂᕐᒧᑦ ᒪᓕᒐᑦ ᑭᓯᐊᓂ ᒪᓕᒡᓗᒋᑦ. 
 
ᒐᕙᒪᒃᑯᑦ ᑎᑎᖃᐅᑎᖏᓐᓂᒃ ᓴᐳᔾᔭᐅᒋᐊᖃᖅᑐᓂᒡᓗ ᑲᖑᓇᖅᑐᓂᒃ ᐱᖁᔭᖅ 

(2) ᑖᒃᑯᐊ ᐱᖁᔭᐃᑦ ᐃᓚᖓᓃᑦᑐᑦ ᐊᑐᖅᑕᐅᕗᑦ ᓱᖁᑎᒋᖏᓪᓗᒋᑦ ᒐᕙᒪᒃᑯᑦ ᑎᑎᖃᐅᑎᖏᓐᓂᒃ 
ᓴᐳᔾᔭᐅᒋᐊᖃᖅᑐᓂᒡᓗ ᑲᖑᓇᖅᑐᓂᒃ ᒪᓕᒐᑦ. 
 
ᑎᑎᖅᓯᒪᔪᑦ ᓇᓗᓇᐃᒃᑯᑕᐃᑦ ᐊᑎᓕᐅᖅᓯᒪᖏᖔᕐᓗᓂ 
69. ᓂᕈᐊᖅᑎᐅᖃᑕᐅᔪᖅ ᐊᑎᓕᐅᕆᒋᐊᖃᕈᓂ ᑖᒃᑯᐊ ᒪᓕᒐᑦ ᒪᓕᒡᓗᒋᑦ ᐊᑎᓕᐅᕈᓐᓇᖏᒃᑯᓂ 
ᓇᓗᓇᐃᒃᑯᑦᓯᓯᔪᓐᓇᖅᐳᖅ ᐊᑎᓕᐅᖏᖔᕐᓗᓂ ᑖᓐᓇ ᐊᑎᓕᐅᕐᓂᖓᓄᑦ ᑕᑯᓐᓇᖅᑎ 
ᐊᑎᓕᐅᖃᑕᐅᑐᐊᖅᐸᑦ. 
 

ᐊᒡᒍᖅᓯᒪᓂᖅ V 
ᓂᕈᐊᖅᑐᓕᕆᓂᖅ 

 
ᓂᕈᐊᒐᒃᓴᖑᖅᑎᑎᓂᖅ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᓂᒃ 

 
ᖃᑦᓯᐅᒋᐊᖃᕐᓂᖏᑦ ᓂᕈᐊᒐᒃᓴᖑᖅᑎᑎᔪᑦ 
70. (1) ᓂᕈᐊᕈᓐᓇᖅᑐᑦ ᓂᕈᐊᕐᓇᒥ ᐅᓄᕐᓂᖃᖅᑐᑦ 15-ᓂᒃ ᓂᕈᐊᖅᑕᐅᕕᖕᒥᐅᑕᐃᑦ 
ᓂᕈᐊᕐᓇᐅᓂᐊᖅᑐᒥ ᓂᕈᐊᒐᒃᓴᖑᖅᑎᑎᔪᓐᓇᖅᐳᑦ ᑭᓇᑐᐃᓐᓇᕐᒥᒃ ᓂᕈᐊᖅᑕᐅᕕᖕᒥ. 
 
ᖃᓄᖅ ᐊᑯᓂᐅᑎᒋᔪᖅ ᓂᕈᐊᒐᒃᓴᐅᓇᔭᖅᑐᒥᒃ ᑎᒃᑯᐊᖅᓯᓐᓇᐅᒋᐊᖃᕐᓂᖓ 

(2) ᓂᕈᐊᒐᒃᓴᐅᓂᐊᖅᑐᒥᒃ ᑎᒃᑯᐊᖅᓯᔪᓐᓇᖅᐳᑦ ᑕᑕᑎᕆᐊᓖᑦ ᑕᑕᑎᖅᑕᐅᓗᑎᒃ ᐸᐃᑉᐹᑦ 
ᐊᓪᓚᕕᖓᓂ ᓂᕈᐊᖅᑐᓕᕆᔨᐅᑉ ᖃᖓᑐᐃᓐᓇᖅ ᐅᓪᓗᒥ ᓂᕈᐊᖁᔨᓂᕐᒧᑦ ᑎᓕᓯᔪᖃᓚᐅᖅᑎᓪᓗᒍ ᐊᒻᒪᓗ 
2:00-ᒧᐊᕋᓱᐊᕐᓂᐊᓂ ᐅᓐᓄᓴᒃᑯᑦ ᐅᓪᓗᐃᑦ 31 ᓂᕈᐊᕐᓇᐅᓕᓚᐅᖏᓐᓂᐊᓂ. 
 
ᐱᔪᓐᓇᕐᓂᕐᓂᒃ ᓴᓐᖏᓂᕐᓂᒃ ᑐᓂᓯᓂᖅ 
71. (1) ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᓂᕈᐊᖅᑐᓕᕆᔨ ᑎᑎᕋᕐᕕᒃᓴᒃᑯᑦ 
ᐊᑐᖅᑕᐅᒋᐊᖃᖅᑐᒃᑯᑦ ᐊᖏᖅᑕᐅᓯᒪᔪᒃᑯᑦ, ᑎᓕᓯᔪᓐᓇᖅᐳᖅ ᓄᓇᓕᖕᓂᒥᐅᑕᒥᒃ ᓴᓐᖏᓂᖅᑖᖅᑎᑎᓗᓂ 
ᓂᕈᐊᖅᑐᓕᕆᔨᑦ ᓴᓐᖏᓂᖓᑕ ᐊᔾᔨᖓᓂᒃ ᑕᒪᒃᑯᓂᖓ ᓂᕈᐊᒐᒃᓴᐅᓂᕐᒧᑦ ᑎᒃᑯᐊᖅᓯᒍᑎᓂᒃ ᐸᐃᑉᐹᓂᒃ 
ᐱᑎᑕᐅᔪᓐᓇᖅᑐᒥᒃ. 



ᓴᓐᖏᓃᑦ ᐱᔪᓐᓇᕐᓂᕐᒧᑦ 
(2) ᓂᕈᐊᖅᑐᓕᕆᔨ ᑐᓂᓯᒃᐸᑦ ᓴᓐᖏᓂᕐᒥᓂᒃ ᑖᒃᑯᐊ ᓂᕈᐊᒐᒃᓴᖑᕈᑎᑦ ᐸᐃᑉᐹᑦ 

ᐱᔭᐅᔪᓐᓇᖁᓪᓗᒋᑦ ᑭᓇᒧᒃᑭᐊᖅ, ᑖᓐᓇ ᑐᓂᔭᐅᔪᑦ ᓴᓐᖏᓂᕐᒥᒃ ᐃᒪᓐᓇᐃᓕᐅᕆᐊᖃᖅᐳᖅ 
(ᐃ) ᓴᓐᖏᓂᖃᕈᓐᓇᖅᐳᑦ ᑕᐃᒫᑦᓯᐊᖅ ᓂᕈᐊᖅᑐᓕᕆᔨᑎᑐᑦ ᓂᕈᐊᒐᒃᓴᖑᕐᓂᕐᒧᑦ 

ᐸᐃᑉᐹᖁᑎᓂᒃ ᐱᔪᓐᓇᕐᓗᓂ; ᐊᒻᒪᓗ 
(ᐱ) ᒪᓕᒋᐊᖃᕐᓗᓂ ᒪᓕᒐᕐᓂᒃ ᖃᓄᑐᐃᓐᓇᕐᓗ ᑎᓕᔭᐅᒍᓂ ᓂᕈᐊᖅᑐᓕᕆᔨᒧᑦ 

ᖃᓄᐃᓕᐅᖁᔭᐅᓗᓂ. 
 
ᑮᓇᐅᔭᓕᕆᓂᕐᒧᑦ ᐃᑲᔪᖅᑎᑖᕐᓂᖅ 
72. (1) ᓂᕈᐊᖅᑕᐅᓇᓱᐊᖃᑕᐅᒍᒪᔪᖅ, ᓂᕈᐊᒐᒃᓴᐅᓂᕐᒧᑦ ᑕᑕᑎᕆᒍᑎᓂ, ᑎᒃᑯᐊᖅᓯᒋᐊᖃᖅᐳᖅ 
ᑭᓇᑐᐃᓐᓇᕐᒥᒃ ᑮᓇᐅᔭᓕᕆᔨᒋᓂᐊᕐᓗᓂᐅᒃ. 
 
ᑮᓇᐅᔭᓕᕆᔨᐅᔪᓐᓇᕐᓂᖅ 

(2) ᐅᑯᐊ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒧᑦ ᑮᓇᐅᔭᓕᕆᓂᕐᒧᑦ ᐃᑲᔪᖅᑎᐅᔪᓐᓇᖏᑦᑐᑦ: 
(ᐃ) ᓂᕈᐊᒐᒃᓴᐅᖃᑕᐅᓂᐊᖅᑐᖅ; 
(ᐱ) ᓂᕈᐊᖅᑐᓕᕆᔨ, ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ, ᑐᖏᓕᖓᓘᓐᓃᑦ 

ᓂᕈᐊᖅᑐᓕᕆᔨᐅᑉ ᐅᕙᓘᓐᓃᑦ ᓂᕈᐊᕐᕕᖕᒥ ᐱᓕᕆᔨᐅᔪᖅ; ᐅᕙᓘᓐᓃᑦ 
(ᑎ) ᐃᖅᑲᓇᐃᔭᖅᑎᐅᔪᖅ ᒐᕙᒪᒃᑯᓐᓂᑦ ᒪᓕᒡᓗᒋᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑦ 

ᒪᓕᒐᖏᑦ. 
 
ᖃᖓ ᐱᓕᕆᔪᓐᓇᓕᕋᔭᕐᓂᖏᑦ 

(3) ᑎᒃᑯᐊᖅᑕᐅᔪᖃᖅᐸᑦ ᑭᓇᑐᐃᓐᓇᕐᒥᒃ ᐃᑲᔪᖅᑎᒋᔭᐅᓂᐊᕐᓗᓂ ᑮᓇᐅᔭᓕᕆᓂᕐᒥᒃ 
ᐊᑎᓕᐅᖅᓯᒪᓕᑐᐊᖅᐸᑦ ᐱᓕᕆᒋᐊᕈᓐᓇᖅᓯᓇᔭᖅᐳᖅ ᓂᕈᐊᖅᑕᐅᓂᐊᖅᑐᒥᒃ ᑎᒃᑯᐊᖅᓯᓂᕐᒧᑦ 
ᑕᑕᑎᖅᓯᒪᔪᓂᒃ. 
 
ᑮᓇᐅᔭᓕᕆᓂᕐᒧᑦ ᐃᑲᔪᖅᑎᐅᔪᖅ ᐊᓯᔾᔨᖅᑕᐅᒃᐸᑦ 

(4) ᓂᕈᐊᖅᑕᐅᓇᓱᐊᖃᑕᐅᔪᖅ ᑎᑎᖃᑎᒍᑦ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑐᓕᕆᔨᒧᑦ ᓄᑖᒥᒃ 
ᑮᓇᐅᔭᓕᕆᓂᕐᒧᑦ ᐃᑲᔪᖅᑎᑖᕈᓂ. 
 
ᓂᕈᐊᒐᒃᓴᖑᖅᑎᑎᓂᕐᒧᑦ ᐸᐃᑉᐹᑦ 
73. (1) ᓂᕈᐊᖅᑕᐅᓇᓱᐊᖃᑕᐅᔪᖅ ᐃᑲᔪᕈᒪᒃᐸᑦ ᓂᕈᐊᖅᑎᓂᒃ ᑕᑯᒃᓴᐅᑎᑦᑎᓗᓂ ᐊᔾᔨᒥᓂᒃ ᐊᑐᓂ 
ᓂᕈᐊᕆᐊᖅᑐᕐᕕᖕᓂ ᑭᒡᒐᖅᑐᐃᕕᐅᔪᒥ, 

(ᐃ) ᓂᕈᐊᒐᒃᓴᒥᒃ ᑎᒃᑯᐊᖅᓯᓐᓇᖅ ᒪᑐᓚᐅᖏᓐᓂᐊᓂ, ᓂᕈᐊᖅᑕᐅᓇᓱᐊᖃᑕᐅᔪᖅ 
ᐊᔾᔨᒥᒃ ᖃᕆᑕᐅᔭᒃᑯᑦ ᓇᒃᓯᐅᔾᔨᒋᐊᖃᖅᐳᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᐱᖁᔭᑦ ᒪᓕᒡᓗᒋᑦ; ᐊᒻᒪᓗ 

(ᐱ) ᑲᔪᖏᖅᓴᐅᑎᑕᖃᕆᐊᖃᖏᓐᓂᕐᒧᑦ ᐅᖃᖅᓯᒪᔪᖅᑕᖃᕋᓗᐊᖅᑎᓪᓗᒍ 
ᓂᕈᐊᕆᐊᖅᑐᕐᕕᖕᒥ, ᓂᕈᐊᖅᑐᓕᕆᔨᑦ ᐊᖓᔪᑳᖓᑦ ᖃᐅᔨᓴᑦᓯᐊᕆᐊᖃᖅᐳᖅ 
ᐊᔾᔨᖑᐊᖅ ᑕᑯᒃᓴᐅᑎᑕᐅᔪᓐᓇᖁᓪᓗᒋᑦ ᐱᖁᔭᑦ ᒪᓕᒡᓗᒋᑦ. 

 



ᓂᕈᐊᒐᒃᓴᖑᖅᑎᑎᔪᑦ ᐊᑎᓕᐅᕐᓂᖓᑦ 
(2) ᐊᑐᓂ ᓂᕈᐊᒐᒃᓴᐅᖃᑕᐅᓂᐊᖅᑐᒥᒃ ᓂᕈᐊᒐᒃᓴᖑᖅᑎᑎᔪᑦ ᐊᑎᓕᐅᕆᐊᖃᖅᐳᑦ 

ᑕᑕᑎᖅᑕᐅᔪᓂᒃ ᐸᐃᑉᐹᓂᒃ ᑕᑯᓐᓇᖅᑕᐅᓗᑎᒃ ᓂᕈᐊᕈᓐᓇᖅᑑᖃᑕᐅᔪᒧᑦ ᑖᓐᓇᑦᑕᐅᖅ 
ᐊᑎᓕᐅᕐᓂᐊᕆᓪᓗᓂ ᑕᑯᓐᓇᖅᑎᐅᓂᕐᒥᓄᑦ ᓂᕈᐊᒐᒃᓴᖑᖅᑎᑎᔫᑉ ᐊᑎᓕᐅᖅᑕᖏᓐᓄᑦ. 
 
ᓂᕈᐊᒐᒃᓴᖑᖅᑐᖅ ᐊᑎᓕᐅᕐᓂᖓ 

(3) ᓂᕈᐊᒐᒃᓴᖑᕋᓱᐊᖃᑕᐅᔪᖅ ᐊᑎᓕᐅᕆᒋᐊᖃᖅᐳᖅ ᓂᕈᐊᒐᒃᓴᖑᖅᑎᑕᐅᓂᕐᒥᓄᑦ ᐸᐃᑉᐹᓂᒃ 
ᓂᕈᐊᖅᑎᐅᖃᑕᐅᕙᒃᑐᒧᑦ ᑕᑯᓐᓇᖅᑕᐅᓗᓂ ᑖᓐᓇᑦᑕᐅᖅ ᑕᑯᓐᓇᖅᑐᖅ ᓂᕈᐊᖅᑎᐅᕙᒃᑐᑦ 
ᐊᑎᓕᐅᖃᑕᐅᒋᐊᖃᕆᓪᓗᓂ ᐸᐃᑉᐹᓂ ᑕᑯᓐᓇᕐᓂᕐᒥᓄᑦ ᐊᑎᓕᐅᖅᑐᒥᒃ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒥᒃ. 
 
ᑮᓇᐅᔭᓕᕆᓂᕐᒧᑦ ᐃᑲᔪᖅᑎᖓ ᐊᑎᓕᐅᕐᓂᖓ 

(4) ᓂᕈᐊᖅᑕᐅᓇᓱᐊᖃᑕᐅᓂᐊᖅᑑᑉ ᑮᓇᐅᔭᓕᕆᓂᕐᒧᑦ ᐃᑲᔪᖅᑎᖓ 
(ᐃ) ᓱᓕᓂᕋᐅᑎᖃᕆᐊᖃᖅᐳᖅ ᐊᑎᓕᐅᕐᓗᓂ ᐊᑐᖅᑕᐅᒋᐊᖃᖅᑐᒃᑯᑦ, 

ᖃᐅᔨᒪᓂᕋᕐᓗᓂ ᑮᓇᐅᔭᓕᕆᓂᕐᒧᑦ ᐱᓕᕆᔪᓐᓇᕐᓂᕋᕐᓗᓂ ᒪᓕᒐᑦ ᒪᓕᒡᓗᒋᑦ; 
ᐊᒻᒪᓗ 

(ᐱ) ᐊᑎᓕᐅᕐᓗᒋᑦ ᓂᕈᐊᒐᒃᓴᖑᖅᑎᑎᒍᑎᑦ ᑕᑕᑎᖅᑕᐅᓯᒪᔪᑦ ᑕᑯᓐᓇᖅᑐᖃᖅᑎᓪᓗᒍ 
ᓂᕈᐊᖅᑎᐅᖃᑕᐅᖃᑦᑕᖅᑐᒥᒃ ᐊᑎᓕᐅᖃᑕᐅᓂᐊᕐᓗᓂᓗ ᑕᑯᓐᓇᖅᑐᖅ 
ᑭᒡᒐᖅᑐᐃᓪᓗᓂ ᑮᓇᐅᔭᓕᕆᓂᕐᒧᑦ ᐃᑲᔪᖅᑎᐅᓂᐊᖅᑑᑉ ᐊᑎᓕᐅᕐᓂᖓᓂᒃ.  

 
ᐊᑎᓕᐅᖅᑐᓂᒃ ᑕᑯᓐᓇᖅᑐᑦ ᓱᓕᓂᕋᐅᑎᖃᕐᓂᖏᑦ 

(5) ᑭᓇᑐᐃᓐᓇᖅ ᑲᑎᖅᓱᐃᔪᖅ ᐊᑎᕐᓂᒃ ᓂᕈᐊᖅᑎᑦ ᐊᑎᖏᓐᓂᒃ ᓂᕈᐊᖅᑕᐅᔪᒃᓴᒥᒃ 
ᑎᒃᑯᐊᖅᓯᔾᔪᑎᓂ ᓱᓕᓂᕋᐅᑎᖃᕆᐊᖃᖅᐳᖅ ᐊᑐᖅᑕᐅᒋᐊᖃᖅᑐᒥᒃ ᑎᑎᕋᕐᕕᒃᓴᒥᒃ ᐊᑐᕐᓗᓂ. 
 
ᓂᕈᐊᒐᒃᓴᖑᖅᑐᑉ ᐊᔾᔨᖓ 
73.1 ᓂᕈᐊᖅᑕᐅᓇᓱᐊᖃᑕᐅᔪᖅ ᐃᑲᔪᕈᒪᒃᐸᑦ ᓂᕈᐊᖅᑎᓂᒃ ᑕᑯᒃᓴᐅᑎᑎᓗᓂ ᐊᔾᔨᒥᓂᒃ ᐊᑐᓂ 
ᓂᕈᐊᕆᐊᖅᑐᕐᕕᖕᓂ ᑭᒡᒐᖅᑐᐃᕕᐅᔪᒥ,  
 

(ᐃ) ᓂᕈᐊᒐᒃᓴᒥᒃ ᑎᒃᑯᐊᖅᓯᓐᓇᖅ ᒪᑐᓚᐅᓐᖏᓐᓂᖓᓂ, ᓂᕈᐊᖅᑕᐅᓇᓱᐊᖃᑕᐅᔪᖅ 
ᐊᔾᔨᒥᒃ ᖃᕆᑕᐅᔭᒃᑯᑦ ᓇᒃᓯᐅᔾᔨᒋᐊᖃᖅᐳᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᐱᖁᔭᑦ ᒪᓕᒡᓗᒋᑦ; ᐊᒻᒪᓗ 

(ᐱ) ᑲᔪᖏᖅᓴᐅᑎᑕᖃᕆᐊᖃᓐᖏᓐᓂᕐᒧᑦ ᐅᖃᖅᓯᒪᔪᖅᑕᖃᕋᓗᐊᖅᑎᓪᓗᒍ 
ᓂᕈᐊᕆᐊᖅᑐᕐᕕᖕᒥ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᖃᐅᔨᓴᑦᓯᐊᕆᐊᖃᖅᐳᖅ 
ᐊᔾᔨᖑᐊᖅ ᑕᑯᒃᓴᐅᑎᑕᐅᔪᓐᓇᖁᓪᓗᒋᑦ ᐱᖁᔭᑦ ᒪᓕᒡᓗᒋᑦ. 

 
ᑮᓇᐅᔭᓂᒃ ᐊᑭᓖᒋᐊᖃᕐᓂᖅ 
74. (1) ᑮᓇᐅᔭᓂᒃ $200-ᓂᒃ ᐊᑭᓕᖅᑕᐅᒋᐊᖃᖅᐳᖅ ᓂᕈᐊᖅᑐᓕᕆᔨ ᑖᒃᑯᐊᓗ ᐱᖃᓯᐅᑎᓗᒋᑦ 
ᓂᕈᐊᒐᒃᓴᖑᖅᑎᑕᐅᓂᕐᒧᑦ ᐸᐃᑉᐹᑦ. 
 
ᖃᓄᖅ ᑮᓇᐅᔭᐃᑦ ᐃᓕᖓᒋᐊᖃᕐᓂᖏᑦ 

(2) ᑮᓇᐅᔭᑦ ᐃᓕᔭᐅᔪᑦ ᐊᑭᓕᐅᑕᐅᔪᑦ, ᑮᓇᐅᔭᓪᓚᕆᐅᓗᑎᒃ, ᑮᓇᐅᔭᒃᓴᖑᖅᑎᑕᐅᓯᒪᓗᑎᒃ, 
ᓇᓗᓇᐃᖅᓯᒪᓗᑎᒃ ᓯᒃᑭᐅᓗᑎᒃ, ᓂᐅᕕᖅᑎᒃᑯᓐᓂᑦ ᑯᐊᐸᒃᑯᓐᓂᓪᓘᓐᓃᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᒃᓴᐃᑦ 
ᑐᕌᖅᑎᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. 



ᑮᓇᐅᔭᑦ ᓇᒧᐊᒃᑕᐅᓂᐊᕐᓂᖏᑦ 
(3) ᓂᕈᐊᖅᑐᓕᕆᔨ, ᐱᓕᕆᐊᖃᑲᐅᑎᒋᓂᐊᖅᐳᖅ ᐊᑭᓕᐅᑎᖏᑦ ᓂᕈᐊᒐᒃᓴᖑᖅᑎᑕᐅᔫᑉ 

ᓇᒃᓯᐅᑎᔭᐅᑲᐅᑎᒋᓗᑎᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐃᓕᔭᐅᓂᐊᕐᒪᑕ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓄᑦ. 
 
ᓂᕈᐊᒐᒃᓴᖑᖅᑎᑕᐅᓂᕐᒧᑦ ᕿᐱᓗᒃᑕᐅᓂᖓ 
75. (1) ᓂᕈᐊᖅᑐᓕᕆᔨ ᕿᐱᓗᒍᓐᓇᖅᐳᖅ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒥᒃ ᐃᒪᓐᓇ ᖃᐅᔨᒪᒍᓂ  

(ᐃ) ᖃᐅᔨᒪᔭᐅᒃᐸᑦ ᓂᕈᐊᖅᑕᐅᓇᓱᐊᖃᑕᐅᔪᓐᓇᖏᓐᓂᖓᓄᑦ; 
(ᐱ) ᓂᕈᐊᒐᒃᓴᖑᖅᑎᑕᐅᓂᕐᒧᑦ ᐸᐃᑉᐹᑦ ᐱᐊᓂᒃᓯᒪᖏᑉᐸᑕ; ᐅᕙᓘᓐᓃᑦ 
(ᑎ) ᐊᑕᐅᓯᐅᖏᑦᑐᒥ ᑲᑎᒪᔨᐅᓂᕐᒧᑦ ᑭᒡᒐᖅᑐᕐᕕᐅᔪᒥ ᓂᕈᐊᒐᒃᓴᖑᖅᑎᑕᐅᓯᒪᒃᐸᑦ; 

ᐅᕙᓘᓐᓃᑦ 
(ᑭ) ᑕᒪᕐᒥᒃ ᑎᑎᖃᐃᑦ ᓂᕈᐊᒐᒃᓴᖑᖅᑎᑕᐅᓂᕐᒧᑦ ᐸᐃᑉᐹᑦ ᐋᖅᑭᒃᑕᐅᓯᒪᑦᓯᐊᖏᑉᐸᑕ 

ᒪᓕᒐᑦ ᑖᒃᑯᐊ ᒪᓕᒡᓗᒋᑦ. 
 
ᐋᖅᑭᒃᓱᖅᑕᐅᓂᖏᑦ ᑕᒻᒪᖅᓯᒪᔪᑦ 

(2) ᓂᕈᐊᒐᒃᓴᖑᖅᑎᑎᓂᕐᒧᑦ ᐸᐃᑉᐹᑦ ᕿᐱᓗᒃᑕᐅᓯᒪᒃᐸᑕ ᑕᒻᒪᖅᓯᒪᓂᖏᓐᓄᑦ 
ᑕᑕᑎᖅᑕᐅᓯᒪᓂᖏᑦ, ᐋᖅᑭᒋᐊᖅᑕᐅᔪᓐᓇᖅᐳᑦ, ᐱᐊᓂᒃᑕᐅᓗᑎᒡᓗ ᐃᓇᖏᖅᑕᐅᓗᑎᒡᓗ ᓄᑖᒥᒃ ᐊᑐᕐᓗᓂ 
ᒪᑐᓯᓐᓇᐅᓚᐅᖏᓐᓂᐊᓂ ᓂᕈᐊᒐᒃᓴᖑᖅᑎᑎᓂᕐᒧᑦ ᑎᒃᑯᐊᖅᓯᓐᓇᐅᑎᑕᐅᔪᖅ. 
 
ᑭᒡᒐᖅᑐᐃᕕᖕᓂ ᐊᑕᐅᓯᐅᖏᑦᑐᓂ ᓂᕈᐊᒐᒃᓴᖑᖅᑎᑕᐅᓯᒪᒃᐸᑦ 

(3) ᑭᓇᑐᐃᓐᓇᖅ ᓂᕈᐊᒐᒃᓴᐅᑎᑕᐅᓂᖓᓄᑦ ᑎᒃᑯᐊᖅᑕᐅᓯᒪᒃᐸᑦ, ᐊᖏᖅᓯᒪᒃᐸᓪᓗ 
ᓂᕈᐊᒐᒃᓴᖑᖅᑎᑕᐅᓯᒪᒃᐸᓪᓗ, ᓂᕈᐊᖅᑕᐅᓇᓱᐊᖃᑕᐅᓂᐊᕐᓗᓂ ᐊᑕᐅᓯᐅᖏᑦᑐᒥ ᑭᒡᒐᖅᑐᐃᕕᖕᒥ, ᑕᒪᕐᒥᒃ 
ᓂᕈᐊᒐᒃᓴᖑᖅᑎᑕᐅᓯᒪᔾᔪᑎᖏᑦ ᐊᑐᖅᑕᐅᓇᔭᖏᑉᐳᑦ. 
 
ᓇᓗᓇᐃᒃᑯᑕᖃᕆᐊᖃᕐᓂᖓ 

(4) ᓂᕈᐊᒐᒃᓴᖑᖅᑎᑎᓂᕐᒧᑦ ᐸᐃᑉᐹᑦ ᐱᐊᓂᒃᑕᐅᒃᐸᑕ ᑖᒃᑯᐊ ᒪᓕᒐᑦ ᒪᓕᒡᓗᒋᑦ 
ᐋᖅᑭᐅᒪᑦᓯᐊᖅᐸᑕᓗ, ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ ᓂᕈᐊᒐᒃᓴᐅᖃᑕᐅᓂᐊᖅᑐᒧᑦ ᓇᓗᓇᐃᒃᑯᑕᒥᒃ 
ᓂᕈᐊᒐᒃᓴᐅᖃᑕᐅᔪᓐᓇᕐᓂᖓᓄᑦ ᓂᕈᐊᕐᓇᐅᓂᐊᖅᑐᒥ ᓂᕈᐊᒐᒃᓴᐅᖃᑕᐅᔪᓐᓇᖅᑑᔮᕐᓂᖓᓄᓪᓗ 
ᓂᕈᐊᕐᓇᐅᓂᐊᖅᑐᒥ. 
 
ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑲᒪᔨ 
76. (1) ᓂᕈᐊᒐᒃᓴᐅᖃᑕᐅᔪᖅ ᐅᕙᓘᓐᓃᑦ ᑭᓇᑐᐃᓐᓇᖅ ᓂᕈᐊᒐᒃᓴᐅᑎᑕᐅᓂᕐᒧᑦ ᑎᒃᑯᐊᖅᑕᐅᔪᖅ, 
ᓂᕈᐊᖅᑎᐅᔪᒥᒃ ᑎᒃᑯᐊᖅᓯᔪᓐᓇᖅᐳᖅ ᓂᕈᐊᒐᒃᓴᐅᓇᓱᐊᖃᑕᐅᓂᕐᒧᑦ ᑲᒪᔨᒋᓂᐊᕐᓗᓂᐅᒃ 
ᐱᓕᕆᐊᖃᖃᑦᑕᕐᓂᐊᕐᓗᓂ ᑮᓇᐅᔭᓕᕆᔨᒋᓂᐊᖅᑕᖓᑕ ᐱᓕᕆᐊᖏᓐᓂᐅᖏᑦᑐᖅ ᑖᒃᑯᐊ ᒪᓕᒐᑦ 
ᒪᓕᒡᓗᒋᑦ. 
 
ᑎᒃᑯᐊᖅᑕᐅᓂᖓᓄᑦ ᑕᑕᑎᕆᒋᐊᖃᕐᓂᖓ 

(2) ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑲᒪᔨᐅᓂᐊᖅᑐᖅ ᑎᒃᑯᐊᖅᑕᐅᒃᐸᑦ ᑕᑕᑎᕈᑎᒧᑦ ᐊᖏᖅᑕᐅᓯᒪᔪᒧᑦ 
ᑕᑕᑎᕆᒋᐊᖃᖅᐳᖅ ᐊᒻᒪᓗ ᑐᑭᓯᐅᒪᒍᑎᒃᓴᓂᒃ ᑎᑎᕋᖅᑕᐅᓯᒪᖁᔭᐅᔪᓂᒃ ᑎᑎᕋᖅᑕᐅᓯᒪᒍᑎᖃᕐᓗᓂ. 
 
ᐊᔾᔨᖏᑦ ᑐᔪᖅᑕᐅᒋᐊᖃᕐᓂᖏᑦ ᓂᕈᐊᖅᑐᓕᕆᔨᒧᑦ 

(3) ᓂᕈᐊᖅᑕᐅᓇᓱᐊᖃᑕᐅᔪᖅ ᑲᒪᔨᒥᓂᒃ ᑎᒃᑯᐊᖅᓯᓚᐅᕐᓗᓂ ᐊᔾᔨᖏᓐᓂᒃ ᓂᕈᐊᖅᑐᓕᕆᔨᒧᑦ 



ᑐᔪᐃᒋᐊᖃᖅᐳᖅ, ᐊᒻᒪᓗ ᓄᑖᒥᒃ ᐱᒃᑲᓐᓂᕐᓂᕈᓂ ᑕᐃᒪᓐᓇ ᑐᔪᐃᒃᑲᓐᓂᕆᐊᖃᕋᔭᕆᓪᓗᓂ ᐊᓯᖏᓐᓂᒃ. 
 

ᓂᕈᐊᒐᒃᓴᐅᒍᒪᔪᓐᓃᑲᓪᓚᒃᑐᖅ ᐅᕙᓘᓐᓃᑦ ᓂᕈᐊᖅᑕᐅᓇᓱᐊᖃᑕᐅᔪᖅ ᑐᖁᒃᐸᑦ 
 
ᓂᕈᐊᒐᒃᓴᐅᔪᒪᔪᓐᓃᖅᐸᑦ 
77. (1) ᓂᕈᐊᖅᑕᐅᓇᓱᐊᖃᑕᐅᔪᖅ ᓂᕈᐊᒐᒃᓴᐅᒍᒪᔪᓐᓃᕈᓂ ᖃᐅᔨᒃᑲᐃᒋᐊᖃᖅᐳᖅ 5:00-
ᒧᐊᓚᐅᖏᓐᓂᖓᓂ ᐅᓐᓄᓴᒃᑯᑦ ᐅᓪᓗᒥ ᓂᕈᐊᒐᒃᓴᓂᒃ ᑎᒃᑯᐊᖅᓯᓂᖅ ᒪᑐᑎᓪᓗᒍ ᓇᖕᒥᓂᖅ 
ᓂᕈᐊᖅᑐᓕᕆᔨᒧᑦ ᐅᐸᒍᑎᓗᓂ ᐅᕙᓘᓐᓃᑦ ᓂᕈᐊᖅᑐᓕᕆᔨᒧᑦ ᑎᒃᑯᐊᖅᑕᐅᓯᒪᔪᒧᑦ, ᑎᑎᖃᓂᒃ ᓇᒃᓴᕐᓗᓂ 
ᓂᕈᐊᒐᒃᓴᐅᔪᓐᓃᕈᒪᒍᑎᓂᒃ ᐊᑎᓕᐅᖅᓯᒪᓗᓂ ᒪᕐᕉᖕᓄᑦ ᓂᕈᐊᖅᑎᓄᑦ ᐊᑎᓕᐅᖅᑕᐅᓯᒪᓗᑎᒃ 
ᑭᒡᒐᖅᑐᐃᕕᒃᓴᕆᓂᐊᓚᐅᖅᑕᖓᓂᖔᖅᓯᒪᔪᓂᑦ.  
 
ᐊᑎᓕᐅᖅᑐᓂᒃ ᑕᑯᓐᓇᖅᑎ 

(2) ᓂᕈᐊᖅᑎ ᓂᕈᐊᒐᒃᓴᖑᖅᓯᒪᓚᐅᖅᑐᒥ ᓂᕈᐊᒐᒃᓴᐅᖃᑕᐅᔪᒪᔪᓐᓃᑲᓪᓚᒃᑐᒥᒃ ᐊᑎᓕᐅᖅᑎᓪᓗᒍ 
ᑕᑯᓐᓇᓚᐅᖅᑐᖅ ᓱᓕᓂᕋᐅᑎᒃᑯᑦ ᐅᕙᓘᓐᓃᑦ ᐊᓯᐊᒍᑦ ᐅᖃᕆᐊᖃᖅᐳᖅ ᓂᕈᐊᒐᒃᓴᐅᓕᓚᐅᖅᑐᖅ 
ᐊᑎᓕᐅᓚᐅᕐᓂᖓᓄᑦ ᓂᕈᐊᒐᒃᓴᐅᒍᒪᔪᓐᓃᖅᖢᓂ ᑕᑯᓐᓇᖅᑎᓪᓗᒍ ᑖᓐᓇ ᐊᓯᐊ ᐊᑎᓕᐅᖃᑕᐅᔪᖅ. 
 
ᖃᓄᐃᒍᑕᐅᓇᔭᕐᓂᖓ 

(3) ᓂᕈᐊᖅᑕᐅᓇᓱᐊᖃᑕᐅᔪᒥᒃ ᑎᒃᑯᐊᖅᓯᓂᖅ ᒪᑐᓯᒪᓕᖅᐸᑦ ᒪᑐᐃᖅᑕᐅᒃᑲᓐᓂᕐᓂᐊᖏᓚᖅ 
ᐊᒻᒪᓗ ᓂᕈᐊᒐᒃᓴᖑᓚᐅᖅᑐᖅ ᐱᒍᒪᔪᓐᓃᖅᑐᖃᕋᓗᐊᖅᐸᑦ ᓂᕈᐊᒐᒃᓴᖑᖅᑎᑎᔪᖃᒃᑲᓐᓂᕐᓂᐊᖏᓚᖅ. 
 
ᐊᑭᓕᐅᑎᒃᓴᕆᓚᐅᖅᑕᖏᑦ 

(4) ᓂᕈᐊᒐᒃᓴᐅᖃᑕᐅᓚᐅᖅᑑᑉ ᐊᑭᓕᐅᑎᒋᓚᐅᖅᑕᖏᑦ ᐅᑎᖅᑎᑕᐅᓇᔭᖏᑉᐳᑦ 
ᓂᕈᐊᒐᒃᓴᖑᕈᒪᔪᓐᓃᖅᐸᑦ. 
 
ᓂᕈᐊᒐᒃᓴᐅᖃᑕᐅᓚᐅᖅᑐᖅ ᑐᖁᒃᐸᑦ 
78. (1) ᓂᕈᐊᒐᒃᓴᐅᖃᑕᐅᓚᐅᖅᑐᖅ ᑐᖁᒃᐸᑦ ᒪᑐᓯᒪᓕᖅᑎᓪᓗᒍ ᓂᕈᐊᒐᒃᓴᒥᒃ ᑎᒃᑯᐊᖅᓯᓐᓇᖅ ᐊᒻᒪᓗ 
ᓂᕈᐊᕐᕖᑦ ᓂᕈᐊᖅᑕᐅᕕᖕᒥ ᒪᑐᓚᐅᖅᑎᓐᓇᒋᑦ ᓂᕈᐊᕐᓇᐅᔪᒥ ᐅᓪᓗᒥ,  

(ᐃ) ᓂᕈᐊᖅᑐᓕᕆᔨ, ᐅᖃᓪᓚᖃᑎᖃᓚᐅᕐᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ 
(ᐱ) ᓂᕈᐊᕐᓇᐅᓂᐊᖅᑐᒥᒃ ᑭᒡᒐᖅᑐᐃᕕᒋᓂᐊᓚᐅᖅᑕᖓᓂ ᑐᖁᔫᑉ ᓄᖅᑲᖅᑎᑎᓗᓂ, 

ᓄᑖᒥᒃ ᐅᓪᓗᒥᒃ ᐋᖅᑭᒃᓯᓗᓂ ᑎᓕᓯᒍᑎᖃᕐᓗᓂᓗ ᐊᓯᐊᓂᒃ ᐅᓪᓗᒥᒃ 
ᓂᕈᐊᖁᔨᓂᕐᒧᑦ ᑎᓕᓯᒍᑎᒥᒃ ; ᐊᒻᒪᓗ 

(ᑎ) ᓄᑖᒥᒃ ᓂᕈᐊᕆᐊᖅᑎᑎᒍᑎᖃᕐᓗᓂ ᑕᐃᒪᓐᓇ ᓂᕈᐊᖅᑎᑎᓂᖅ 
ᐊᑐᖅᑕᐅᖃᑦᑕᕐᓂᖓ ᒪᓕᒡᓗᒍ. 

 
ᓂᕈᐊᕈᑎᑦ ᐊᓕᒃᑐᖅᑕᐅᓇᔭᖅᐳᑦ 

(2) ᓂᕈᐊᕐᓇᖅ ᓄᖅᑲᖅᑎᑕᐅᒃᐸᑦ  ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ, ᑕᒪᒃᑯᐊ ᑕᒪᕐᒥᒃ 
ᓂᕈᐊᕈᑕᐅᓚᐅᖅᑐᑦ ᐸᐃᑉᐹᑦ ᓂᕈᐊᖅᑕᐅᓇᓱᐊᖅᑐᒥᒃ ᓂᕈᐊᖅᑕᐅᕕᖕᒥ ᐊᑐᕐᓂᖃᕈᓐᓃᕋᔭᖅᐳᑦ 
ᐊᓕᒃᑐᖅᑕᐅᓇᔭᕐᓗᑎᒡᓗ. 
 



ᓂᕈᐊᒐᒃᓴᖑᖅᑎᑕᐅᔪᒥᒃ ᑎᒃᑯᐊᖅᓯᓐᓇ ᒪᑐᓚᐅᖅᑎᓪᓗᒍ 
 
ᐊᑎᕐᓂᒃ ᓇᒃᓯᐅᔾᔨᓂᖅ ᓂᕈᐊᒐᒃᓴᐅᖃᑕᐅᓂᐊᖅᑐᓂᒃ 
79. ᓂᕈᐊᒐᒃᓴᖑᖅᑐᒃᓴᓂᒃ ᑎᒃᑯᐊᖅᓯᓐᓇᖅ ᒪᑐᓚᐅᖅᑎᓪᓗᒍ, ᐊᑐᓂ ᓂᕈᐊᖅᑐᓕᕆᔨᑦ 
ᓇᒃᓯᐅᔾᔨᒋᐊᖃᖅᐳᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ  

(ᐃ) ᐊᔾᔨᖏᓐᓂᒃ ᓂᕈᐊᒐᒃᓴᖑᖅᑎᑕᐅᓂᕐᒧᑦ ᐸᐃᑉᐹᖁᑎᖏᓐᓂᒃ ᑕᒪᐃᑕ ᐊᑐᓂ 
ᓂᕈᐊᖅᑕᐅᓇᓱᐊᖃᑕᐅᔪᓂᒃ; ᐊᒻᒪᓗ 

(ᐱ) ᓱᓕᓂᕋᐅᑎᖏᓐᓂᒃ ᐊᑐᓂ ᓂᕈᐊᒐᒃᓴᖑᕐᓂᕐᒧᑦ ᐸᐃᑉᐹᑦ. 
 
ᓂᕈᐊᖅᑕᐅᔪᖅ ᐊᑕᐅᓯᐅᓪᓗᓂ ᓂᕈᐊᖅᑕᐅᒐᒃᓴᐅᓚᐅᕐᓂᖓᓄᑦ 
80. (1) ᑕᐃᒪ ᓂᕈᐊᒐᒃᓴᖑᖅᑎᑎᓂᖅ ᒪᑐᔭᐅᓚᐅᖅᑎᓪᓗᒍ, ᐊᑕᐅᓯᑐᐊᒥᒃ 
ᓂᕈᐊᒐᒃᓴᖑᖅᑎᑕᐅᔪᖃᕐᓂᖅᐸᑦ ᓂᕈᐊᖅᑕᐅᕕᖕᒥ ᓂᕈᐊᖅᑕᐅᑲᐅᑎᒋᓇᔭᖅᐳᖅ ᑖᓐᓇ. 
 
ᓄᖅᑲᖅᑐᖃᑳᓪᓚᖕᓂᖅᐸᑦ ᓂᕈᐊᒐᒃᓴᐅᖃᑕᐅᓚᐅᖅᑐᒥᒃ 

(2) ᑕᐃᒪ ᓂᕈᐊᒐᒃᓴᐅᖃᑕᐅᓚᐅᖅᑐᒥᒃ ᓄᖅᑲᖅᑐᖃᖅᐸᑦ ᒪᑐᓯᒪᓕᖅᑎᓪᓗᖑ 
ᓂᕈᐊᒐᒃᓴᖑᖅᑎᑕᐅᔪᒃᓴᒥᒃ ᑎᒃᑯᐊᓯᓐᓇᖅ, ᐊᑕᐅᓯᑐᐊᖑᓕᖅᐸᑦ ᓂᕈᐊᖅᑕᐅᓇᓱᐊᖃᑕᐅᔪᒃᓴᖅ 
ᓂᕈᐊᕐᓇᐅᓂᐊᖅᑐᒥ ᓂᕈᐊᖅᑕᐅᕕᐅᔪᒥ ᓂᕈᐊᕐᓇᕐᓗ ᑭᖑᕙᕆᐊᖅᑕᐅᖏᑉᐸᑦ, ᓂᕈᐊᖅᑐᖃᕐᓂᐊᖏᑉᐳᑦ 
ᑖᓐᓇᓗ ᓂᕈᐊᒐᒃᓴᑐᐊᖅ ᓂᕈᐊᖅᑕᐅᓕᕋᔭᕐᓗᓂ. 
 
ᓂᕈᐊᕈᑕᐅᓚᐅᖅᑐᑦ ᐅᑎᖅᑎᑕᐅᓂᖏᑦ 

(3) ᓂᕈᐊᒐᒃᓴᐅᓚᐅᖅᑐᒥᒃ ᓂᕈᐊᖅᑕᐅᔪᖃᖅᐸᑦ ᑖᓐᓇᑐᐊᖑᓪᓗᓂ ᓂᕈᐊᒐᒃᓴᐅᓚᐅᖅᖢᓂ, 
ᓂᕈᐊᖅᑐᓕᕆᔨ  

(ᐃ) ᓂᕈᐊᖅᑕᐅᒍᑕᐅᓚᐅᖅᑐᓂᒃ ᐸᐃᑉᐹᓂᒃ ᓇᒃᓯᐅᔾᔨᑲᐅᑎᒋᓗᓂ, ᑕᑕᑎᕈᑎᒃᓴᐃᑦ 
ᐊᑐᕐᓗᒋᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; ᐊᒻᒪᓗ  

(ᐱ) ᓇᒃᓯᐅᔾᔨᓗᓂ ᓇᓗᓇᐃᒃᑯᑦᓯᖅᓯᒪᔪᓂᒃ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑕᐅᔪᒧᑦ, 
ᐃᑲᕋᐃᑦ ᖄᖏᐅᑎᑦᑕᐃᓕᓗᑎᒃ 48 ᓇᒃᓯᐅᑎᓚᐅᕐᓗᓂᒋᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ. 

 
ᐅᓂᒃᑳᖅᓯᒪᔪᑦ ᓂᕈᐊᕈᑕᐅᓚᐅᖅᑐᑦ ᓇᒃᓯᐅᑎᔭᐅᔪᑦ ᐱᖃᑎᖏᑦ 

(4) ᓂᕈᐊᖅᑐᓕᕆᔨ ᐱᖃᓯᐅᔾᔨᒋᐊᖃᖅᐳᖅ ᓂᕈᐊᕐᓂᕐᒧᑦ ᐸᐃᑉᐹᓂᒃ ᓇᒃᓯᐅᔾᔨᓗᓂ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐅᓂᒃᑳᓕᐅᖅᓯᒪᔪᓂᒃ ᖃᓄᐃᓕᐅᕈᑎᒋᓚᐅᖅᑕᒥᓂᒃ ᑕᒪᒃᑯᐊᓗ 
ᓂᕈᐊᒐᒃᓴᖑᖅᑎᑎᓂᕐᒧᑦ ᑎᒃᑯᐊᖅᓯᒍᑕᐅᓚᐅᖅᑐᑦ ᕿᐱᓗᒍᑕᐅᓚᐅᖅᑐᓂᒃ ᐃᓚᐅᑎᑎᓗᓂ ᒪᓕᒐᕐᓂᒃ 
ᒪᓕᖏᑦᖢᑎᒃ ᕿᐱᓗᒍᑕᐅᓚᐅᖅᑐᓂᒃ. 
 
ᓂᕈᐊᖅᑎᑎᓂᖅ 
81. ᓂᕈᐊᖅᑎᑎᒋᐊᖃᖅᐳᑦ ᑕᐃᒪ ᓂᕈᐊᒐᒃᓴᖑᖅᑎᑎᓂᕐᒧᑦ ᑎᒃᑯᐊᖅᓯᓂᖅ ᒪᑐᓯᒪᓕᖅᑎᓪᓗᒍ 
ᓂᕈᐊᖅᑕᐅᕕᖕᒥ, ᒪᕐᕉᓂᒡᓘᓐᓃᑦ ᓂᕈᐊᒐᒃᓴᖑᖅᑎᑕᐅᓯᒪᔪᖅᑕᖃᓕᖅᐸᑦ ᓂᕈᐊᖅᑕᐅᕕᐅᔪᒥ. 
 

ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ ᓂᕈᐊᕐᕕᖕᒥ 
 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ ᓂᕈᐊᕐᕕᖕᒥ 
82. (1) ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ ᐊᑐᓂ ᓂᕈᐊᕐᕕᖕᓂ ᐅᑯᐊᖑᕗᑦ ᓂᕈᐊᖅᑐᓕᕆᔨᒧᑦ ᑐᒡᓕᖅ 



ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᑎᑎᖃᓕᕆᔨ. 
 
ᓂᕈᐊᕐᓂᕐᒧᑦ ᐃᖅᑲᓇᐃᔭᖅᑎᑦ ᕿᑎᐊᓂ ᓂᕈᐊᕆᐊᖅᑐᕐᕕᖕᒥ 

(2) ᓂᕈᐊᖅᑐᓕᕆᔨᑦ ᓂᕈᐊᕆᐊᖅᑐᕐᕕᖕᒥ ᓄᓇᓕᐅᑉ ᕿᑎᐊᓂ ᐊᔾᔨᐅᖏᑦᑐᒥᒃ ᐊᑎᓕᐅᖅᑎᑎᔨᒥᒃ 
ᐱᓕᕆᔨᖃᖃᑕᐅᔪᓐᓇᖅᐳᑦ, ᓂᕈᐊᕆᐊᖅᑐᖅᑐᓂᒃ ᐊᑎᓕᐅᖅᓯᖃᑦᑕᕐᓗᑎᒃ ᐊᒻᒪᓗ, ᐱᒋᐊᖃᖅᐸᑕ, 
ᐱᓕᕆᔨᖃᕐᒥᓗᑎᒃ ᐃᓯᖅᐸᓪᓕᐊᔪᓂᒃ ᑲᒪᔨᐅᔪᒃᓴᓂᒃ. 
 
ᑐᓴᖅᑎᑕᐅᒐᒃᓴᐃᑦ ᓂᕈᐊᖅᑕᐅᓇᓱᐊᖃᑕᐅᔪᓄᑦ 
83. ᓂᕈᐊᖅᑐᓕᕆᔨ ᐊᑎᖏᓐᓂᒃ ᑐᕌᕈᑎᖏᓐᓂᒡᓗ ᐅᖃᐅᓯᖃᕆᐊᖃᖅᐳᖅ ᓂᕈᐊᖅᑐᓕᕆᕕᖕᒥ 
ᐱᓕᕆᔨᐅᔪᓂᒃ ᑭᒡᒐᖅᑐᐃᕕᖕᒥ ᐅᑯᓄᖓ 

(ᐃ) ᑕᒪᐃᓐᓄᑦ ᓂᕈᐊᖅᑕᐅᓇᓱᐊᖃᑕᐅᔪᓄᑦ, ᐅᓪᓗᐃᑦ 9 ᓯᕗᓂᐊᓂ 
ᓂᕈᐊᕐᓇᐅᓚᐅᖏᓐᓂᖓᓂ ᓱᓕ; ᐊᒻᒪᓗ 

(ᐱ) ᑭᒃᑯᑐᐃᓐᓇᕐᓄᑦ ᑐᓴᖅᑎᑕᐅᒍᒪᔪᓄᑦ ᖃᐅᔨᒍᒪᔪᓄᑦ. 
 

ᓂᕈᐊᕐᓂᕐᒧᑦ ᖃᐅᔨᒃᑲᐅᑎᑦ 
 
ᓂᕈᐊᕐᓂᕐᒧᑦ ᖃᐅᔨᒃᑲᐅᑎᑦ 
84. (1) ᓂᕈᐊᕐᓂᐊᖅᐸᑕ ᓂᕈᐊᖅᑕᐅᕕᐅᔪᒥ, ᓂᕈᐊᖅᑐᓕᕆᔨ, ᐱᔪᓐᓇᖅᓯᑐᐊᕈᓂ ᑐᐊᕕᐅᑎᒋᓗᒍ 
ᓂᕈᐊᒐᒃᓴᖑᖅᑎᑎᓂᕐᒧᑦ ᑎᒃᑯᐊᖅᓯᓐᓇᖅ ᒪᑐᓚᐅᖅᑎᓪᓗᒍ, ᓂᕈᐊᕆᐊᖃᕐᓂᕐᒧᑦ ᖃᐅᔨᒃᑲᐃᒍᒻᒥᒃ 
ᓴᖅᑭᑎᑎᒋᐊᖃᖅᐳᖅ ᐊᑐᖅᑕᐅᖁᔭᐅᔪᒥᒃ ᒪᓕᒡᓗᓂ. 
 
ᑐᓂᐅᖃᖅᑕᐅᒋᐊᖃᕐᓂᖓ ᓂᕈᐊᓂᕐᒧᑦ ᖃᐅᔨᒃᑲᐅᑦ 

(2) ᓂᕈᐊᖅᑐᓕᕆᔨ, ᓂᕈᐊᒐᒃᓴᖑᖅᑎᑎᓂᖅ ᒪᑐᔭᐅᓚᐅᖅᑎᓪᓗᒍ ᐅᓪᓗᐃᑦ 28 
ᐊᓂᒍᓚᐅᖏᓐᓂᖓᓂ ᓂᕈᐊᕐᓇᖅ, ᓇᒃᓯᐅᔾᔨᒋᐊᖃᖅᐳᖅ 

(ᐃ) ᒪᕐᕉᖕᓂᒃ ᓂᕈᐊᖁᔨᓂᕐᒧᑦ ᖃᐅᔨᒃᑲᐅᑎᓂᒃ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓄᑦ 
ᓂᕈᐊᖅᑕᐅᕕᖕᒥ ᓂᕈᐊᒐᒃᓴᖑᖅᑎᑕᐅᓂᕐᒧᑦ ᑎᒃᑯᐊᖅᑕᐅᔪᓄᑦ;  

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᓄᓪᓗ; ᐊᒻᒪᓗ 
(ᑎ) ᓂᕈᐊᖅᑐᓕᕆᓂᕐᒧᑦ ᑎᑎᖃᖁᑎᓂᒃ, ᐊᔾᔨᖏᓐᓂᒡᓗ ᓂᕈᐊᖅᑎᑎᓂᕐᒧᑦ 

ᖃᐅᔨᒃᑲᐃᒍᑎᓂᒃ, ᐊᑐᓂ ᑖᒃᑯᓄᖓ ᓂᕈᐊᖅᑐᓕᕆᔨᑦ ᑐᖏᓕᖏᓐᓄᑦ. 
 
ᓱᓇᓂᒃ ᐃᓗᓕᖃᕆᐊᖃᕐᓂᖓ ᖃᐅᔨᒃᑲᐅᑦ 

(3) ᖃᐅᔨᒃᑲᐅᑦ ᓂᕈᐊᖁᔨᓂᕐᒧᑦ ᐅᑯᓂᖓ ᐃᓗᓕᖃᕆᐊᖃᖅᐳᑦ ᐅᓂᒃᑳᖅᑕᐅᓯᒪᓗᑎᒃ 
ᑭᒃᑯᑐᐃᓐᓇᕐᓄᓪᓗ ᑐᓴᒐᒃᓴᐅᓕᖅᑎᑕᐅᓂᐊᕐᓗᑎᒃ ᐊᑐᖅᑕᐅᒋᐊᖃᖁᔭᐅᔪᑦ ᒪᓕᒡᓗᒋᑦ. 
 
ᑐᓴᒐᒃᓴᐃᑦ ᓂᕈᐊᕐᓇᐅᓂᐊᖅᑐᒧᑦ ᐱᔾᔪᑎᖃᖅᑐᑦ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐱᔪᓐᓇᖅᓯᑐᐊᕈᓂ, ᖃᐅᔨᒃᑲᐃᔾᔪᑎᒥᒃ ᓴᖅᑭᑎᑎᒋᐊᖃᖅᐳᖅ 
ᐅᖃᖅᓯᒪᔪᓂᒃ ᓂᕈᐊᖅᑕᐅᕕᐅᓂᐊᖅᑐᒥᒃ ᒪᓕᒐᓕᐅᖅᑎᒃᓴᐅᓂᐊᖅᑐᒧᑦ ᓇᓂᓗ ᓂᕈᐊᕐᓂᐊᕐᓂᖏᓐᓄᑦ 
ᐅᖃᖅᓯᒪᓗᓂᓗ ᐊᑎᖏᓐᓂᒃ ᑐᕌᕈᑎᖏᓐᓂᒃ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ ᐊᒻᒪᓗ ᐊᑐᓂ 
ᓂᕈᐊᖅᑕᐅᕕᖓᑕ ᐊᑎᖏᓐᓂᒃ ᑎᑎᖅᓯᒪᓗᓂ. 
 
 



ᐸᐃᑉᐹᑦ ᓂᕈᐊᕈᑎᑦ ᓂᕈᐊᕈᑎᓄᓪᓗ ᐴᖅᑲᐃᕖᑦ 
 
ᐸᐃᑉᐹᑦ ᓂᕈᐊᕈᑎᑦ ᓂᕈᐊᕈᑎᓄᓪᓗ ᐴᖅᑲᐃᕖᑦ 
85. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᐊᖏᕈᑎᖃᕆᐊᖃᖅᐳᑦ ᖃᓄᐃᑦᑑᒋᐊᖃᕐᒪᖔᑕ ᓂᕈᐊᕈᑎᓄᑦ ᐸᐃᑉᐹᓄᑦ 
ᐴᖅᑲᐃᕕᐅᓂᐊᖅᑐᑦ. 

(ᐱ) ᐱᑕᖃᖅᑎᑎᓗᓂ ᓂᕈᐊᕈᑎᓄᑦ ᐸᐃᑉᐹᓄᑦ ᐴᖅᑲᐃᕕᐅᒋᐊᖃᖅᑐᓂᒃ ᐊᑐᓂ 
ᓂᕈᐊᖅᑕᐅᕕᖕᓂᓗ; 

(ᑎ) ᐊᑐᓂ ᓂᕈᐊᖅᑕᐅᕕᐅᓂᐊᖅᑐᓂ, ᓂᕈᐊᕐᓇᐅᓂᐊᖅᑎᓪᓗᒍ ᐊᒥᓱᓕᐅᖅᑎᑎᓗᓂ 
ᒪᓕᒃᑕᐅᒋᐊᖃᖅᑐᑦ ᒪᓕᒡᓗᒋᑦ ᐊᒻᒪᓗ ᖃᑦᓯᐅᓂᖏᑦ ᓈᒻᒪᒡᓗᒋᑦ, ᐊᒻᒪᓗ 10%-
ᓂᒃ ᐃᓚᓗᒋᑦ ᓇᐅᑦᓯᐅᒪᒍᑎᒃᓴᖏᓐᓂᒃ; 

(ᑭ) ᓂᕈᐊᕆᐊᖅᑐᕐᕕᖕᓂᒃ ᐊᑐᓂ ᐱᑕᖃᖅᑎᑎᓗᓂ ᐊᑐᓂ ᑭᒡᒐᖅᑐᐃᕕᐅᓂᐊᖅᑐᓂ 
ᐅᓂᒃᑳᖅᓯᒪᓗᑎᒡᓗ ᖃᓄᖅ ᓂᕈᐊᖃᑦᑕᕆᐊᖃᕐᓂᖏᓐᓄᑦ ᓂᕈᐊᕐᕕᐊᓛᓂ ᐊᑐᓂ 
ᑕᒪᕐᒥᒃ ᓂᕈᐊᖅᑐᑦ ᐃᒪᓐᓇᐃᒍᓐᓇᖁᓪᓗᒋᑦ 
(i) ᑕᑯᓐᓇᖅᑕᐅᖏᓪᓗᑎᒃ ᓂᕈᐊᕈᓐᓇᖁᓪᓗᒋᑦ; ᐊᒻᒪᓗ 
(ii) ᑎᑎᖅᓯᔪᓐᓇᕐᓂᐊᕐᒪᑕ ᓂᕈᐊᖅᑕᒥᖕᓂᒃ ᐸᕕᓴᖃᖅᑕᐅᖏᓪᓗᑎᒃ. 

 
ᓈᓴᐅᑎᖃᕐᓂᖏᑦ 
86. (1) ᑕᒪᕐᒥᒃ ᓂᕈᐊᕈᑎᑯᓗᐃᑦ ᑐᓄᐊᓂ ᐊᔾᔨᒌᓂᒃ ᓈᓴᐅᑎᖃᕆᐊᖃᖅᐳᑦ ᒪᓕᒍᑎᔪᓂᒃ, ᐊᑐᓂ 
ᓈᓴᐅᑎᖏᑦ ᑐᓄᐊᓂ ᑎᑎᕋᖅᓯᒪᓗᑎᒃ ᓂᕈᐊᕈᑎᑯᓘᑉ ᓂᕈᐊᕌᓂᒃᑐᖃᖅᐸᑦ ᐲᖅᑕᐅᒋᐊᖃᕈᑎᖓᑕᓗ 
ᐃᓗᐊᓂ. 
ᓂᕈᐊᕈᑎᑯᓗᐃᑦ 

(2) ᑕᒪᒃᑯᐊ ᓂᕈᐊᕈᑎᒃᓴᑯᓗᐃᑦ ᑲᑎᖓᑎᑕᐅᒋᐊᖃᖅᐳᑦ 25-ᓂᒃ ᐃᓗᓕᖃᕐᓗᑎᒃ. 
 
ᐃᓗᓕᖏᑦ 

(3) ᐊᑐᓂ ᓂᕈᐊᕈᑎᒃᓴᐃᑦ ᐸᐃᑉᐹᑦ ᐃᒪᓐᓇᐃᓕᖓᒋᐊᖃᖅᖢᑎᒡᓗ 
(ᐃ) ᐊᑐᓂ ᓂᕈᐊᖅᑕᐅᓇᓱᐊᖅᑐᑦ ᐊᑎᖏᓐᓂᒃ ᑎᑎᖅᓯᒪᒋᐊᖃᖅᖢᑎᒃ; ᐊᒻᒪᓗ 
(ᐱ) ᑎᑎᖅᓯᒪᓂᖃᕐᓗᑎᒃ ᐊᑎᕈᓯᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔪᑦ ᓯᕗᓪᓕᖅᐹᒥᒡᓗ 

ᐊᑎᖏᓐᓂᒃ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ, ᐃᐅᐋᖅᓯᒪᓗᑎᒃ ᑕᒪᒃᑯᐊ 
ᑎᒃᑯᐊᖅᑕᐅᓚᐅᕐᓂᖏᓐᓄᑦ ᐸᐃᑉᐹᑦ ᐊᑐᖅᑕᐅᓚᐅᖅᑐᑦ ᒪᓕᒡᓗᒋᑦ. 

 
ᐊᔾᔨᒌᓂᒃ ᐊᑎᖃᖅᐸᑕ 

(4) ᓂᕈᐊᖅᑕᐅᓇᓱᐊᖃᑕᐅᔫᒃ ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᐊᔾᔨᒌᓂᒃ ᐊᑎᕈᓯᖃᖅᐸᑎᒃ 
ᐊᑎᖃᖅᐸᑎᒡᓘᓐᓃᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓇᓪᓕᐊᖓ ᑭᓇᐅᓂᖓᓄᑦ ᐊᑎᒃᑲᓐᓂᖓᓂᒃ 
ᑎᑎᖅᓯᒪᓗᓂ ᓇᓗᓇᐃᒃᑯᑕᖃᖅᑎᑎᒋᐊᖃᖅᐳᖅ ᐊᔾᔨᒌᖏᓐᓂᖏᓐᓄᑦ ᓇᓗᓇᐃᒃᑯᑕᖃᕈᑎᒋᓗᒋᑦ. 
 
ᑭᒃᑯᑦ ᓂᕈᐊᕈᑎᑯᓗᖕᓂᒃ ᐊᒥᓱᓕᐅᓚᐅᕐᒪᖔᑕ 

(5) ᐊᑐᓂ ᓂᕈᐊᕈᑎᑯᓗᐃᑦ ᑐᓄᐊᓂ ᑎᑎᕋᖅᓯᒪᔪᖅᑕᖃᕆᐊᖃᖅᐳᖅ ᐊᕐᕌᒍᖓᓂ ᓂᕈᐊᕐᓇᐅᑉ 
ᐊᒻᒪᓗ ᑭᒃᑯᓐᓄᑦ ᐊᒥᓱᓕᐅᖅᑕᐅᒪᐅᕐᒪᖔᑕ ᑐᓄᐊᓂ ᑎᑎᖅᑕᐅᓯᒪᓗᑎᒃ. 
ᐊᒥᓱᓕᐅᓚᐅᖅᑑᑉ ᓱᓕᓂᕋᐅᑎᖏᑦ 

(6) ᑭᓇᑐᐃᓐᓇᖅ ᐊᒥᓱᓕᐅᖅᑎᐅᓚᐅᖅᑐᑦ ᓂᕈᐊᕈᑎᑯᓗᖕᓂᒃ ᑭᒡᒐᖅᑐᐃᓪᓗᓂ ᓂᕈᐅᖅᑐᓕᕆᔨᑦ 
ᐊᖓᔪᖄᖓᓂᒃ ᑐᓂᓯᒋᐊᖃᖅᐳᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᓱᓕᓂᕋᐅᑎᒥᓂᒃ, ᑖᒃᑯᐊ 



ᓱᓕᓂᕋᐅᑎᓕᐅᕈᑎᑦ ᐊᖏᖅᑕᐅᓯᒪᔪᑦ ᐊᑐᕐᓂᐊᕐᓗᒋᑦ, ᐃᒪᓐᓇ ᑎᑎᖅᓯᒪᓗᑎᒃ 
(ᐃ) ᐅᓂᒃᑳᕈᑕᐅᓯᒪᓗᓂ ᖃᓄᐃᑦᑑᓂᖓᓄᑦ ᑖᒃᑯᐊ ᐊᒥᓱᓕᐅᖅᑕᐅᓚᐅᖅᑐᑦ 

ᓂᕈᐊᕈᑎᒃᓴᐃᑦ; 
(ᐱ) ᖃᑦᓯᓂᒃ ᑐᓂᔭᐅᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ; ᐊᒻᒪᓗ 
(ᑎ) ᐅᖃᕐᓗᓂᓗ ᓂᕈᐊᕈᑎᑯᓗᐃᑦ ᐊᒥᓲᓗᐊᖅᑐᑦ ᓴᓇᔭᐅᓚᐅᖅᑐᑦ 

ᐊᓕᒃᑐᖅᑕᐅᓯᒪᓕᕐᓂᖏᓐᓄᑦ ᐊᓯᖏᓐᓄᓪᓗ ᐱᔭᐅᓯᒪᖏᓐᓂᖏᓐᓄᑦ. 
 
ᖃᕆᑕᐅᔭᒃᑰᖅᑐᑦ 
87. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑐᖅᑎᑎᔪᓐᓇᖅᐳᖅ ᖃᕆᑕᐅᔭᒐᓚᖕᓂᒃ ᓂᕈᐊᕈᑎᑯᓗᖕᓄᑦ, 
ᓂᕈᐊᕐᓂᕐᒧᑦ, ᓂᕈᐊᕐᓂᕐᒧᑦ ᑎᑎᕋᕈᑕᐅᓂᐊᖅᑐᓂᒡᓗ ᓈᓴᐃᒍᑕᐅᓂᐊᖅᑐᓂᒡᓗ ᑖᒃᑯᐊᓗ ᒪᓕᒐᐃᑦ 
ᒪᓕᒃᑕᐅᓂᐊᕐᓗᑎᒃ ᑕᐃᒪᓐᓇᐃᑦᑐᓂᒃ ᐊᑐᖅᑐᖃᕆᐊᖃᖅᐸᑦ.  
 
88. ᐱᖁᑎᒋᔭᐅᓂᖏᓐᓄᑦ ᒪᓕᒐᓕᐅᖅᑎᒃᑯᓐᓄᑦ 
ᒪᓕᒐᓕᐅᖅᑎᒃᑯᑦ ᓇᖕᒥᓂᖃᖅᑎᑕᐅᕗᑦ ᓂᕈᐊᕈᑎᑯᓗᖕᓄᑦ ᐴᖅᑲᐃᕕᖕᓂᒃ, ᓂᕈᐊᕈᑎᑯᓗᖕᓂᒡᓗ 
ᐊᓯᖏᓐᓂᒡᓗ ᐱᖁᑎᓂᒃ ᓂᕈᐊᕐᓂᕐᒧᓪᓗ ᐱᖁᑎᒐᓚᓕᒫᓂᒃ. 
 
ᑎᑎᖃᖁᑎᑦ ᒥᒃᓵᓄᑦ 
89. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐅᓪᓗᒥ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᓚᐅᖅᑎᓪᓗᒍ, 
ᑐᓂᓯᒋᐊᖃᖅᐳᖅ ᓂᕈᐊᖅᑐᓕᕆᔨᓄᑦ ᐅᑯᓂᖓ: 

(ᐃ) ᐅᑯᓂᖓ ᒪᓕᒐᐃᑦ ᐊᔾᔨᖏᓐᓂᒃ ᓇᓗᓇᐃᒃᑯᑕᖏᓐᓂᒡᓗ ᖃᓄᖅ 
ᓂᕈᐊᖅᑐᓕᕆᓂᖅ ᐱᓕᕆᐊᕆᔭᐅᑦᓯᐊᖃᑦᑕᕆᐊᖃᕐᓂᖓᓄᓪᓗ ᑎᑎᕋᖅᓯᒪᔪᓂᒃ 
ᐊᑐᖅᑕᐅᓂᐊᖅᑐᓂᒃ ᓂᕈᐊᖅᑐᓕᕆᔨᓄᑦ ᓂᕈᐊᖅᑐᓕᕆᓂᕐᒥᓗ ᐃᖅᑲᓇᐃᔭᖅᑎᓄᑦ 
ᓂᕈᐊᕐᕕᖕᓂ ᓄᓇᓕᐅᑉ ᕿᑎᕐᓚᖓᓂᓗ ᓂᕈᐊᕐᕕᖕᓂ; ᐊᒻᒪᓗ 

(ᐱ) ᐱᖁᑎᓂᒃ ᐊᑐᖅᑕᐅᒋᐊᖃᖅᑐᒐᓚᖕᓂᒡᓗ ᓂᕈᐊᕈᑎᓂᒃ ᐱᓕᕆᐊᖃᕐᓂᕐᒧᑦ 
ᓂᕈᐊᖅᑐᓕᕆᓂᕐᒧᓪᓗ, ᑖᒃᑯᐊ ᐃᓚᐅᑎᑕᐅᖏᓪᓗᑎᒃ ᓂᕈᐊᕈᑎᑯᓗᐃᑦ ᐸᐃᑉᐸᑦ. 

 
ᐊᑐᒐᒃᓴᐃᑦ ᓂᕈᐊᖅᑐᓕᕆᔨᑦ ᑐᒡᓕᖏᑦᑕ 

(2) ᓂᕈᐊᖅᑐᓕᕆᔨᑦ, ᑐᒡᓕᒥᖕᓄᑦ ᑐᓂᓯᒋᐊᖃᖅᐳᑦ ᐊᑐᓂ ᑭᒡᒐᖅᑐᐃᕕᖕᒥ ᓂᕈᐊᖅᑐᓕᕆᓂᕐᒧᑦ 
ᑎᑎᖃᓂᒃ ᐊᑐᖅᑕᐅᔪᒃᓴᓂᒃ, ᐅᓪᓗᐃᑦ ᐱᖓᓱᑦ ᓯᕗᓪᓕᖅᐹᒥ ᐊᐅᓪᓚᖅᓯᒪᓂᐊᖅᑐᑦ 
ᓂᕈᐊᕐᓇᐅᓚᐅᖏᓐᓂᐊᓂ ᐊᒻᒪᓗ ᐅᓪᓗᐃᑦ ᐱᖓᓱᑦ ᑐᖔᓂ ᓂᕈᐊᕐᓇᐅᓪᓚᕆᓚᐅᖏᓐᓂᐊᓂ. 
 
ᐸᐸᑕᐅᑦᓯᐊᕆᐊᖃᕐᓂᖏᑦ 

(3) ᓂᕈᐊᖅᑐᓕᕆᔨᑦ ᑐᒡᓕᖏᑦ ᐸᐸᑦᓯᐊᕆᐊᖃᖅᐳᑦ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᒥᖕᓂᒃ, 
ᑖᒃᑯᓂᖓᓗᓂᕈᐊᕈᑕᐅᕙᒃᑐᓂᒃ ᓂᕈᐊᕆᐊᖅᑐᖅᑐᑦ ᑎᑎᕋᖅᑕᐅᕙᓪᓕᐊᕕᖏᓐᓂᒡᓗ, 
ᑐᖅᑯᖅᑕᐅᓯᒪᖃᑦᑕᕐᓗᑎᒃ ᓂᕈᐊᕈᑕᐅᕙᓪᓕᐊᔪᑦ ᐴᖓᓂ ᐊᒻᒪᓗ ᖃᐅᔨᓴᑦᓯᐊᖃᑦᑕᕆᐊᖃᖅᐳᑦ 
ᐱᕋᔭᒃᑕᐅᖏᒃᑲᓗᐊᕐᒪᖔᑕ. 

 
ᓂᕈᐊᕐᓂᖅ 

 
ᖃᓄᖅ ᓂᕈᐊᖃᑦᑕᕐᓂᖏᑦ 
90. ᓂᕈᐊᖅᑎᐅᔪᖅ, ᐱᔪᓐᓇᖅᑎᑕᐅᓯᒪᒍᓂ ᒪᓕᒐᑦ ᒪᓕᒡᓗᒋᑦ, ᐃᒪᓐᓇ ᓇᓪᓕᐊᑐᐃᓐᓇᕐᓂᒃ 
ᓂᕈᐊᕐᓗᓂ ᐊᑐᕈᓐᓇᖅᐳᖅ: 



(ᐃ) ᓂᕈᐊᕆᐊᖅᑐᕐᓗᓂ ᓇᖕᒥᓂᖅ ᓂᕈᐊᕐᕕᖕᒥ ᓂᕈᐊᕐᓇᐅᓕᖅᑎᓪᓗᒍ ᐅᓪᓗᒥ; 
(ᐱ) ᓂᕈᐊᕆᐊᖅᑐᕐᓗᓂ ᓯᕗᓪᓕᖅᐸᐅᓗᑎᒃ ᐊᐅᓪᓚᖅᓯᒪᓂᐊᖅᑐᑦ 

ᓂᕈᐊᖅᑎᑕᐅᑎᓪᓗᒋᑦ; 
(ᑎ) ᓂᕈᐊᕐᓗᓂ ᓇᒃᓯᐅᔾᔨᓗᓂ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᑯᑦ; 
(ᑭ) ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ ᓂᕈᐊᖅᑎᑕᐅᓗᓂ; 
(ᒋ) ᓅᑕᐅᔪᓐᓇᖅᑐᒥ ᓂᕈᐊᕐᕕᖕᒥ ᓂᕈᐊᖅᑎᑕᐅᓗᓂ ᓂᕈᐊᕆᐊᖅᑐᕐᕕᖕᒥ; 
(ᒥ) ᓂᕈᐊᕈᔾᔭᐅᓗᓂ ᐊᓯᒥᓄᑦ; ᐅᕙᓘᓐᓃᑦ 
(ᓂ) ᑐᐊᕕᕐᓇᖅᑐᒃᑯᑦ ᓂᕈᐊᕈᑎᑎᒍᑦ ᓂᕈᐊᖅᑎᑕᐅᓗᓂ. 

 
ᑭᓇᒥᒃ ᓂᕈᐊᕐᓂᕐᒥᒃ ᖃᐅᔨᒪᑎᑕᐅᒋᐊᖃᖏᑦᑐᑦ 
91. (1) ᑭᒃᑯᑐᐃᓐᓇᐃᑦ ᓂᕈᐊᕐᕕᖕᒦᑦᑐᑦ ᐅᕙᓘᓐᓃᑦ ᓂᕈᐊᕈᑎᑦ ᓈᓴᖅᑕᐅᑎᓪᓗᒋᑦ ᐅᐸᒃᓯᒪᔪᑦ 
ᐅᖃᕆᐊᖃᖏᑉᐳᑦ ᑭᒃᑯᑦ ᓂᕈᐊᖅᑕᐅᓛᖑᓂᖏᓐᓄᑦ ᐊᒻᒪᓗ ᐱᓗᐊᖅᑐᒥᒃ ᐃᒪᓐᓇ ᐱᒋᐊᖃᖏᑉᐳᑦ 

(ᐃ) ᐸᕕᓴᐃᒋᐊᖃᖏᑉᐳᑦ ᐅᕙᓘᓐᓃᑦ ᐸᕕᓴᐃᒐᓱᐊᕆᐊᖃᖏᑉᐳᑦ ᓂᕈᐊᖅᑐᒥᒃ 
ᑎᑎᖅᓯᔪᒥᒃ; 

(ᐱ) ᓂᕈᐊᕈᑎᒋᔭᐅᔪᒥᒃ ᑕᑯᓇᓱᐊᕆᐊᖃᖏᓚᖅ ᑭᓇᒥᒡᓗ ᓂᕈᐊᖅᑐᖃᕐᒪᖔᑦ; 
(ᑎ) ᑐᓴᖅᑎᑎᒋᐊᖃᖏᓚᑦ ᑭᓇᒥᒃ ᖃᓄᕐᓗ ᓂᕈᐊᓚᐅᕐᓂᕐᒥᖕᓄᑦ; 
(ᑭ) ᐱᔮᕆᓗᓂ ᐱᔮᕆᖏᒃᑲᓗᐊᕐᓗᓂᓗ, ᑕᑯᑎᑦᓯᒋᐊᖃᖏᓚᖅ ᓂᕈᐊᕈᑎᒥᓂᒃ 

ᖃᐅᔨᑎᑎᓇᓱᐊᕐᓗᓂ ᑭᓇᒥᒃ ᓂᕈᐊᕐᒪᖔᕐᒥ; 
(ᒋ) ᓂᕈᐊᕈᑎᑦ ᓈᓴᖅᑕᐅᑎᓪᓗᒋᑦ, ᑐᓴᖅᑎᑎᓇᓱᐊᕆᐊᖃᖏᓚᖅ ᖃᓄᖅ 

ᓂᕈᐊᖅᑐᖃᓚᐅᓂᖓᓄᑦ ᑭᓇᒧᓪᓗ ᓂᕈᐊᕈᑎᖃᓚᐅᕐᓂᖏᓐᓄᑦ. 
 
ᐊᑐᖅᑕᐅᒋᐊᖃᖏᑦᑐᑦ 

(2) ᑭᓇᑐᐃᓐᓇᖅ ᓂᕈᐊᖅᑎᐅᔪᑦ ᐃᒪᓐᓇᐃᓕᐅᕆᐊᖃᖏᓚᖅ 
(ᐃ) ᓂᕈᐊᓚᐅᖏᓐᓂᕐᒥᓂ ᓂᕈᐊᕐᕕᖕᒥ ᓇᓪᓕᐊᓄᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ 

ᓂᕈᐊᕐᓂᐊᕐᓂᕐᒥᓄᑦ ᐅᖃᕆᐊᖃᖏᓚᑦ ᑐᓵᔭᐅᓗᓂ, ᑭᓯᐊᓂ 
ᐃᑲᔪᖅᑕᐅᒋᐊᖃᕐᓂᕈᓂ ᓂᕈᐊᕐᓂᖓᓂ ᑖᒃᑯᐊ ᒪᓕᒐᑦ ᒪᓕᒡᓗᒋᑦ 
ᐊᑐᖅᑕᐅᒋᐊᖃᖅᑐᑦ; 

(ᐱ) ᐅᖃᕆᐊᖃᖏᓚᑦ ᐊᓯᐊᑕ ᖃᓄᖅ ᓂᕈᐊᕈᖅᑕᖓᓂᒃ; ᐅᕙᓘᓐᓃᑦ 
(ᑎ) ᑕᑯᑎᑦᓯᒋᐊᖃᖏᓚᖅ ᓂᕈᐊᕈᑎᒋᔭᒥᓂᒃ ᐸᐃᑉᐹᒥᒃ, ᑭᓇᒧᑦ ᓂᕈᐊᕐᓂᕐᒥᓄᑦ, 

ᑕᑯᑎᑦᓯᒋᐊᖃᖏᓚᕐᓗ ᓂᕈᐊᖅᑕᒥᓂᒃ ᑎᑎᖅᑕᒥᓂᒃ. 
 
ᖃᓄᐃᓕᐅᖅᑕᐅᒐᔭᕐᓂᖏᑦ ᐱᕋᔭᒃᑐᖃᖅᐸᑦ 

(3) ᓂᕈᐊᖅᑐᓕᕆᔨᑦ ᑐᖏᓕᖏᑦ ᐅᖃᐅᔾᔪᐃᒋᐊᖃᖅᐳᑦ ᓂᕈᐊᖅᑎᓂᒃ ᓯᖁᒥᑦᓯᒃᐸᑕ ᒪᓕᒐᐅᑉ 
ᐃᓚᖓᓃᑦᑐᒥᒃ (2)-ᒥ ᓂᕈᐊᖅᑎ ᐱᕋᔭᖕᓂᖓᓄᑦ ᐊᑭᓖᑎᑕᐅᑐᐃᓐᓇᕆᐊᖃᕐᓂᖓᓄᓪᓗ, ᑭᓯᐊᓂ 
ᓂᕈᐊᖅᑎᒃᑲᓗᐊᕐᓗᓂᐅᒃ ᓂᕈᐊᕐᓂᖅ ᐊᐅᓚᑕᐅᓂᕆᕙᒃᑕᖓ ᒪᓕᒡᓗᒍ. 
 
 
ᓇᓗᓇᐃᒃᑯᑕᐃᑦ 

(4) ᑭᓇᑐᐃᓐᓇᖅ ᐊᑐᕆᐊᖃᖏᓚᖅ ᑕᑯᒃᓴᐅᑎᑎᒋᐊᖃᖏᓚᕐᓗ ᐊᑐᖅᑎᑎᒋᐊᖃᖏᓚᕐᓗ, 
ᑕᑯᒃᓴᐅᑎᑎᒋᐊᖃᖏᓚᕐᓗ ᓴᐃᒻᒪᑎᒥᒃ, ᓴᖅᑲᕐᒥᐅᑕᕐᓂᒡᓘᓐᓃᑦ ᓂᕈᐊᕆᐊᖅᑐᕐᕕᖕᒥ ᑕᐃᒪᓐᓇ 
ᐃᑲᔪᖅᑐᐃᓇᓱᐊᕐᓗᓂ ᓂᕈᐊᖅᑕᐅᖁᔭᒥᓂᒃ, ᑭᓯᐊᓂ ᐱᔪᓐᓇᖅᑎᑕᐅᒍᓂ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ. 



ᓂᕈᐊᖅᑑᑉ ᓇᓗᓇᐃᒃᑯᑕᖓ 
(5) ᑭᓇᑐᐃᓐᓇᖅ ᓂᕈᐊᕈᑎᒥᓂᒃ ᓇᓗᓇᐃᒃᑯᑦᓯᖅᓯᒋᐊᖃᖏᓚᖅ ᖃᐅᔨᒪᔭᐅᒍᑎᒃᓴᒥᒃ 

ᑭᓇᐅᓂᖓᓄᑦ. 
 
ᓂᕈᐊᖅᑕᒥᓂᒃ ᐅᖃᕆᐊᖃᖏᑦᑐᖅ 

(6) ᑭᓇᑐᐃᓐᓇᖅ ᑎᓕᐅᖅᑕᐅᒋᐊᖃᖏᓚᖅ ᐅᖃᖅᑎᑕᐅᓇᓱᐊᕐᓗᓂ ᑭᓇᒥᒃ 
ᓂᕈᐊᖅᑕᐅᒐᓱᐊᖅᑐᒥᒃ ᓂᕈᐊᕐᒪᖔᑦ. 
 

ᖃᓄᐃᓕᐅᕈᓐᓇᕐᓂᖏᑦ ᓂᕈᐊᖅᑕᐅᓇᓱᐊᖃᑕᐅᔪᑦ ᑭᒡᒐᖅᑐᖅᑎᖏᓪᓗ ᓂᕈᐊᕆᐊᖅᑐᕐᕕᖕᓂ 
 
ᓂᕈᐊᖅᑕᐅᓇᓱᐊᖃᑕᐅᔪᑦ ᐅᐸᒃᓯᒪᓂᖏᑦ 
92. (1) ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᐊᓘᓐᓃᑦ ᓂᕈᐊᕐᓇᐅᑎᓪᓗᒍ ᓂᕈᐊᕐᕕᖕᒥ 
ᐱᓕᕆᑎᓪᓗᒋᑦ ᐅᐸᒃᓯᒪᔪᓐᓇᖅᐳᑦ ᑕᒪᐃᓐᓂ, ᐊᒻᒪᓗ ᐅᐸᒃᓯᒪᔪᓐᓇᖅᖢᑎᒃ ᓂᕈᐊᕈᑎᑦ 
ᓈᓴᖅᑕᐅᓕᖅᑎᓪᓗᒋᑦ. 
 
ᐅᐸᒃᓯᒪᔪᓐᓇᐅᑎ 

(2) ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᐃᑦ ᑭᒡᒐᖅᑐᖅᑎᖏᑦ ᓂᕈᐊᕆᐊᖅᑐᕐᕕᖕᒧ ᐃᓯᑐᐊᕈᑎᒃ: 
(ᐃ) ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᐅᐸᒃᓯᒪᔪᓐᓇᕐᓂᕐᒥᖕᓄᑦ ᑕᑯᑎᑎᒋᐊᖃᖅᐳᑦ 

ᐊᑎᓕᐅᖅᑕᐅᓯᒪᔪᒥᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᐅᕙᓘᓐᓃᑦ 
ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᑦ ᐊᑎᓕᐅᖅᑕᐅᓯᒪᔪᒥᒃ; ᐊᒻᒪᓗ 

(ᐱ) ᓱᓕᓂᕋᐅᑎᓕᐅᕐᓗᓂ ᐊᑎᓕᐅᕐᓗᓂ, ᑕᑕᑎᖅᑕᐅᒋᐊᖃᖅᑐᑦ ᐊᑐᕐᓗᓂᒋᑦ 
ᑎᑎᕋᕐᕕᒋᓗᓂᒋᑦ, ᐅᖃᕐᓗᓂ ᓂᕈᐊᖅᑕᐅᓇᓱᐊᖃᑕᐅᔪᑦ ᓇᓪᓕᐊᖏᑦ 
ᓂᕈᐊᖅᑕᐅᓂᖏᓐᓄᑦ ᐅᖃᖅᑕᐅᓕᓂᐊᕐᓂᕋᐅᑎᒥᒃ ᓂᕈᐊᕐᕕᖕᒥ. 

 
ᐊᑕᐅᓯᕐᒥ ᑭᒡᒐᖅᑐᖅᑎᖃᕐᓂᖅ 

(3) ᓂᕈᐊᖅᑕᐅᓇᓱᐊᖃᑕᐅᔪᖅ ᐊᓯᐊᓂᒃ ᓂᕈᐊᕆᐊᖅᑐᕐᕕᖕᒥ ᑭᒡᒐᖅᑐᖅᑎᖃᕈᓐᓇᖅᐳᖅ ᐅᓪᓗᓂ 
ᐊᔾᔨᒌᖏᑦᑐᓂ ᑭᓯᐊᓂ ᐊᑕᐅᓰᓐᓇᕐᒥᒃ ᑭᒡᒐᖅᑐᖅᑎᖃᐃᓐᓇᕆᐊᖃᖅᐳᖅ ᑕᐃᑲᓃᑦᑐᒥᒃ ᓂᕈᐊᕆᐊᖅᑐᕐᕕᖕᒥ. 
 
ᓂᕈᐊᖅᑐᓕᕆᓂᕐᒧᑦ ᑎᑎᖃᐅᑎᓂ ᑐᑭᓯᐅᒪᒍᑎᒃᓴᓂᒃ ᐱᓂᖅ 
93. ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᖓᓘᓐᓃᑦ ᓂᕈᐊᕆᐊᖅᑐᕐᕖᑦ ᑭᓯᐊᓂ ᒪᑐᐃᖔᕐᓂᖏᓐᓂ 
ᐃᒪᓐᓇᐃᓕᐅᕈᓐᓇᖅᐳᑦ, 

(ᐃ) ᕿᒥᕐᕈᔪᓐᓇᖅᐳᑦ ᓈᓴᐅᓯᖅᓱᖅᓯᒪᔪᓂᒃ ᓂᕈᐊᖅᐸᓪᓕᐊᔪᓂᒃ ᓂᕈᐊᕐᕕᖕᒥ 
ᑎᑎᖃᓕᕆᔨᐅᑉ ᐊᑎᖏᑦ ᐲᔭᖅᐸᓪᓕᐊᔭᖏᓐᓂᒃ ᐊᒻᒪᓗ 
ᐊᖕᒪᓗᖅᓯᓕᖅᐸᓪᓕᐊᔭᖏᓐᓂᒃ ᓂᕈᐊᕌᓂᒃᑐᓂᒃ ᐊᑎᖏᓐᓂᒃ ᐊᒻᒪᓗ 
ᑎᑎᕋᕈᓯᖃᕈᓐᓇᖅᐳᖅ ᑕᒪᒃᑯᓂᖓ, ᑕᐃᒪᓐᓇᐃᓕᐅᕆᐊᖃᖏᑦᖢᓂ ᑭᓯᐊᓂ 
ᐸᕕᓴᕐᓂᐊᕈᓂ ᓂᕈᐊᖅᑐᓕᕆᔭᐅᒍᑕᐅᔪᓂᒃ; ᐊᒻᒪᓗ 

(ᐱ) ᑐᓴᖅᑎᑎᒍᑎᖃᕐᓗᓂ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑭᒡᒐᖅᑐᖅᑎᖓᓄᓪᓘᓐᓃᑦ 
ᓂᕈᐊᖅᑕᐅᓇᓱᐊᖅᑑᑉ ᑐᑭᓯᐅᒪᒍᑎᓕᐅᕈᑎᒋᔭᒥᓂᒃ ᐊᑎᖏᓐᓂᒡᓗ 
ᓂᕈᐊᕌᓂᖏᑦᑐᑦ ᓱᓕ. 



ᖃᖓ ᖃᓄᕐᓗ ᓂᕈᐊᖅᑎᑎᓂᖅ ᓯᕗᓪᓕᖅᐹᒥ ᓂᕈᐊᖅᑎᑕᐅᓂᐊᖅᑐᓂᒃ 
 
ᓯᕗᓪᓕᖅᐹᒥ ᓂᕈᐊᖅᑎᑕᐅᓂᐊᖅᑐᓂᒃ ᓂᕈᐊᖅᑎᑎᓂᖅ 
94. (1) ᓯᕗᓪᓕᖅᐹᖑᓗᑎᒃ ᓂᕈᐊᕐᓂᐊᖅᑐᑦ ᐊᐅᓪᓚᖅᓯᒪᓂᐊᕈᑎᒃ ᐊᓯᐊᓂᒃ ᐱᔾᔪᑎᖃᕐᓗᑎᒡᓘᓐᓃᑦ 
ᓂᕈᐊᖅᑎᑕᐅᓂᐊᖅᐳᑦ ᐊᑐᓂ ᑭᒡᒐᖅᑐᐃᕕᐅᔪᓂ ᐊᒻᒪᓗ ᑭᒡᒐᖅᑐᐃᕕᐅᔪᖅ ᐊᑕᐅᓯᐅᖏᑦᑐᒥ 
ᓄᓇᓕᒃᑕᖃᖅᐸᑦ, ᐊᑐᓂ ᓄᓇᓕᐅᔪᓂ ᓇᒡᒐᔭᐅᒥ (ᓴᓇᑦᑕᐃᓕᐅᕌᓂᒃᐸᑦ) ᐅᓪᓗᐃᑦ 7 ᓯᕗᓂᐊᓂ 
ᓂᕈᐊᕐᓇᓪᓚᕆᓚᐅᖏᓐᓂᐊᓂ ᐅᓪᓗᒥ. 
 
ᖃᖓᐅᖃᑦᑕᕐᓂᐊᕐᓂᖓ 

(2) ᓂᕈᐊᕆᐊᖅᑐᕐᕕᒃ ᓯᕗᓪᓕᖅᐹᒥ ᓂᕈᐊᖅᑎᑕᐅᒋᐊᖃᖅᑐᑦ ᓂᕈᐊᖅᑎᑕᐅᓂᐊᖅᑎᓪᓗᒋᑦ 
ᒪᑐᐃᖓᑎᑕᐅᒋᐊᖃᖅᐳᖅ 12:00-ᒥᑦ ᖁᓛᓂᑦ 7:00-ᒧᑦ ᐅᓐᓄᒃᑯᑦ. 
 
ᓂᕈᐊᖅᑎᑕᐅᓂᖏᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ 
95. ᑕᒪᕐᒥᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ ᓂᕈᐊᕋᓱᐊᕆᐊᖃᖅᐳᑦ ᓯᕗᓪᓕᖅᐹᒥᓂᕈᐊᕐᓂᐊᖅᑐᓂᒃ 
ᓂᕈᐊᖅᑎᑦᓯᓐᓇᐅᑎᓪᓗᒍ. 
 
ᓂᕈᐊᕐᓂᖅ 
96. (1) ᑕᐃᒪᓐᓇ ᓂᕈᐊᕐᓇᒥ ᐅᓪᓗᒥ ᓂᕈᐊᕈᓯᐅᕙᒃᑐᑦ ᐊᑐᖅᑕᐅᓂᐊᖅᐳᑦ ᓯᕗᓪᓕᖅᐹᒥ 
ᓂᕈᐊᖅᑎᑎᓂᕐᒧᑦ ᓂᕈᐊᕐᓂᐅᔪᑦ, ᑕᒪᒃᑯᐊ ᐋᖅᑭᐅᒪᑎᑕᐅᒋᐊᖃᖅᑐᑦ ᐊᔾᔨᐅᖏᑦᑐᑦ 
ᐊᑐᖅᑕᐅᔪᓐᓇᕋᓗᐊᕐᓗᑎᒃ. 
ᑎᑎᖃᓕᕆᓂᖅ 

(2) ᓂᕈᐊᕐᕕᖕᒥ ᑎᑎᖃᓕᕆᔨ ᓯᕗᓪᓕᖅᐹᒥ ᓂᕈᐊᖅᑎᑕᐅᑎᓪᓗᒋᑦ, ᑎᓕᔭᐅᓯᒪᓗᓂ 
ᓂᕈᐊᖅᑐᓕᕆᔨᒧᑦ, ᒪᕐᕈᐃᓕᖓᔪᓂᒃ ᑎᑎᕋᕐᕕᒃᓴᒃᑯᑦ ᑎᑎᖅᓯᖃᑦᑕᕆᐊᖃᖅᐳᖅ ᓯᕗᓪᓕᖅᐹᖑᓪᓗᑎᒃ 
ᓂᕈᐊᕐᓇᒥ ᓂᕈᐊᖅᐸᓪᓕᐊᔪᓂᒃ ᑎᑎᕋᕐᕕᒃᓴᐃᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᑐᖁᔭᖏᑦ ᐊᑐᕐᓗᒋᑦ. 
 
ᓯᕗᓪᓕᖅᐹᒥ ᓂᕈᐊᕐᓇᐅᑎᓪᓗᒍ ᐊᑎᓕᐅᖅᑕᐅᓯᒪᔪᑦ 

(3) ᐊᑎᓕᐅᖅᑕᐅᕙᓪᓕᐊᔪᑦ ᓯᕗᓪᓕᖅᐹᒥ ᓂᕈᐊᕆᐊᖅᑐᖅᑐᑦ ᐊᑎᖏᓐᓂ 
ᑎᑎᖅᓯᒪᔪᖃᕆᐊᖃᖅᐳᖅ ᐅᑯᓂᖓ 

(ᐃ) ᐊᑎᖏᓐᓂᒃ ᑐᕌᕈᑎᖏᓐᓂᒡᓗ ᓂᕈᐊᖅᑎᑦ ᓯᕗᓪᓕᖅᐹᒥ ᓂᕈᐊᕐᓇᐅᔪᒥ ᓂᕈᐊᖅᑐᑦ 
ᑕᒪᒃᑯᐊ ᓇᓪᓕᑭᑖᖅᐸᓪᓕᐊᔪᑦ ᐊᑎᖏᑦ ᑕᐃᒪᓐᓇ ᒪᓕᒍᑎᓗᑎᒃ 
ᖃᐃᕙᓪᓕᐊᓂᖏᓐᓄᑦ; ᐊᒻᒪᓗ 

(ᐱ) ᑐᑭᓯᐅᒪᒍᑎᒃᓴᐃᓪᓗ ᑎᑎᕋᕐᓗᒋᑦ ᐊᑎᖏᑦᑕ ᓴᓂᐊᒍᑦ ᐊᑐᓂ ᓂᕈᐊᖅᐸᓪᓕᐊᔪᑦ, 
ᑕᐃᒪᓐᓇᑎᑐᑦ ᓂᕈᐊᕐᓇᐅᓪᓚᕆᒃᑐᒥ ᒪᓕᒃᑕᐅᕙᒃᑐᑦ ᒪᓕᒡᓗᒋᑦ. 

 
ᖃᓄᐃᓕᐅᕆᐊᖃᕐᓂᖅ ᒪᑐᔭᐅᓂᐊᓕᖅᐸᑦ ᓯᕗᓪᓕᖅᐹᒥ ᓂᕈᐊᖅᑎᑎᒍᑎᑦ 
97. (1) ᓯᕗᓪᓕᖅᐹᒥ ᓂᕈᐊᖅᑎᑎᓂᖅ ᒪᑐᔭᐅᓕᖅᑎᓪᓗᒍ 7:00-ᒥ ᐅᓐᓄᒃᑯᑦ, ᑕᒪᐃᓐᓄᑦ 
ᑕᑯᓐᓇᖅᑕᐅᓗᓂ, ᓂᕈᐊᖅᑐᓕᕆᔨᑉ ᑐᒡᓕᖓ ᓂᕈᐊᕈᑕᐅᓚᐅᖅᑐᓂᒃ ᐱᓕᕆᐊᖃᕆᐊᖃᖅᐳᖅ ᐊᒻᒪᓗ 
ᑕᒪᒃᑯᐊ ᓂᕈᐊᖅᑐᓕᕆᓂᕐᒧᑦ ᑎᑎᖃᖁᑎᑦ ᓂᕈᐊᖅᐸᓪᓕᐊᔪᑦ ᐴᖓᓄᐊᕐᓗᒋᑦ ᓂᐱᑎᓪᓗᒋᓪᓗ 
ᐊᑐᖅᑕᐅᒋᐊᖃᖅᑐᑦ ᒪᓕᒡᓗᒋᑦ. 
 
ᐸᐸᑕᐅᓂᖓ ᓂᕈᐊᕈᑕᐅᕙᓪᓕᐊᔪᓄᑦ ᐴᖅᑲᐃᕕᐅᕙᒃᑐᖅ 

(2) ᓯᕗᓪᓕᖅᐹᖑᓪᓗᑎᒃ ᓂᕈᐊᕐᓇᐅᔪᖅ ᒪᑐᓯᒪᓂᖏᓐᓂ ᓂᕈᐊᕐᓇᖅ ᓯᕗᓪᓕᖅᐹᒥ 



ᓂᕈᐊᕆᐊᖅᑐᕐᕕᖕᓂ ᐊᒻᒪᓗ ᓈᓴᖅᑕᐅᓂᖏᑦᑕ ᓂᕈᐊᕈᑕᐅᓚᐅᖅᑐᑦ ᓂᕈᐊᕐᓇᐅᓕᖅᑎᓪᓗᒍ ᐊᑯᓐᓂᖓᓂ, 
ᓂᕈᐊᖅᑐᓕᕆᔨᐅᑉ ᑐᒡᓕᖓ ᑲᒪᒋᔭᖃᑦᓯᐊᕆᐊᖃᖅᐳᖅ ᓂᐱᑎᖅᓯᒪᔪᓂᒃ ᓂᕈᐊᕈᑕᐅᓚᐅᖅᑐᓂᒃ ᐴᕐᓂᒃ, 
ᒪᓕᒡᓗᒋᑦ ᑎᓕᓯᒍᑕᐅᓯᒪᔪᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓄᑦ. 
 
ᐊᐅᓪᓚᖅᑎᑕᐅᓂᖏᑦ 

(3) ᓂᕈᐊᖅᑐᓕᕆᔨᐅᑉ ᑐᒡᓕᖓ ᓇᒃᓯᐅᔾᔨᒋᐊᖃᖅᐳᖅ ᐊᔾᔨᖏᓐᓂᒃ ᓯᕗᓪᓕᖅᐹᒥ 
ᓂᕈᐊᕐᓇᐅᑎᓪᓗᒍ ᓂᕈᐊᕈᑕᐅᓚᐅᖅᑐᑦ ᑎᑎᖃᖁᑎᖏᓐᓂᒃ ᓂᕈᐊᖅᑐᓕᕆᔨᒧᑦ ᐱᔪᓐᓇᖅᓯᑐᐊᕈᓂ 
ᓯᕗᓂᐊᓂ ᓂᕈᐊᕐᓇᖅ ᒪᑐᔭᐅᓯᒪᓕᑐᐊᖅᐸᑦ. 
 
ᐊᔾᔨᖏᑦ ᐊᑏᑦ ᑎᑎᕋᖅᑕᐅᓚᐅᖅᑐᑦ ᑐᓂᔭᐅᒋᐊᖃᕐᓂᖏᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ 

(4) ᓂᕈᐊᖅᑐᓕᕆᔨ, ᐱᔪᓐᓇᖅᓯᑐᐊᕈᓂ, ᓇᒃᓯᐅᔾᔨᒋᐊᖃᖅᐳᖅ ᐊᔾᔨᖏᓐᓂᒃ ᐊᑐᓂ ᓯᕗᓪᓕᖅᐹᒥ 
ᓂᕈᐊᕐᓇᐅᓚᐅᖅᑎᓪᓗᒍ ᓂᕈᐊᖅᑐᓕᕆᒍᑎᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ ᐊᒻᒪᓗ ᐊᑐᓂ 
ᓂᕈᐊᖅᑕᐅᓇᓱᐊᖃᑕᐅᔪᓄᑦ ᑭᒡᒐᖅᑐᐃᕕᖕᓂ. 
 
ᐊᑎᖏᑦ ᐲᖅᑕᐅᕙᓪᓕᐊᓂᖏᑦ ᓂᕈᐊᓚᐅᖅᑐᑦ ᓯᕗᓪᓕᖅᐹᒥ ᓂᕈᐊᕐᓇᐅᑎᓪᓗᒍ 
98. ᓂᕈᐊᖅᑐᓕᕆᔨ ᑲᑎᖅᓱᐃᓯᒪᓕᑐᐊᕈᓂ ᓂᕈᐊᓚᐅᖅᑐᓂᒃ ᓯᕗᓪᓕᖅᐹᒥ ᓂᕈᐊᕐᓇᐅᑎᓪᓗᒍ 
ᓂᕈᐊᖅᑐᑦ ᐊᑎᖏᓐᓂᒃ, ᐊᒻᒪᓗ ᐊᔪᕐᓇᖏᑉᐸ ᓂᕈᐊᕈᓐᓇᖅᑐᑦ ᐊᑎᖏᑦ ᓂᕈᐊᕈᑎᑦ ᐴᖅᑲᐃᕕᖓᓄᑦ 
ᐃᓕᔭᐅᓚᐅᖏᓐᓂᖏᓐᓂ ᑐᓂᐅᖃᖅᑕᐅᓂᐊᕐᓗᑎᒃ ᓂᕈᐊᕐᕕᖕᓄᑦ ᓂᕈᐊᕐᓇᐅᓂᐊᖅᑐᒥ ᐅᓪᓗᒥ, 
ᓂᕈᐊᖅᑐᓕᕆᔨ ᐲᖅᓯᓂᐊᖅᐳᖅ ᐊᑎᖏᓐᓂᒃ ᑕᒪᐃᑕ ᓂᕈᐊᓚᐅᖅᑐᑦ ᓯᕗᓂᐊᒍᑦ ᐅᕙᓘᓐᓃᑦ ᑐᖏᓕᖓᑕ 
ᐲᔭᕐᓂᐊᕐᓗᓂᒋᑦ ᐊᑏᑦ. 

ᑐᒃᓯᕋᐅᑎᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᒪᓂᕐᒧᑦ 
 
ᐱᔪᓐᓇᕐᓂᖃᕐᓂᖅ ᓂᕈᐊᕐᓂᕐᒧᑦ 
99. (1) ᑭᓇᑐᐃᓐᓇᖅ ᐅᒃᐱᕈᓱᒃᑯᓂ ᓂᕈᐊᕈᓐᓇᕐᓂᕐᒥᓄᑦ ᓂᕈᐊᕈᓐᓇᕐᓂᐊᖏᒃᑯᓂᓗ 
ᓂᕈᐊᕆᐊᖅᑐᕐᕕᖕᒥ ᓂᕈᐊᕐᓇᐅᓂᐊᖅᑐᒥ ᐅᓪᓗᒥ ᐱᔪᓐᓇᕐᓂᖃᖅᐳᖅ ᐊᔾᔨᐅᖏᑦᑐᒃᑯᑦ ᓂᕈᐊᖅᑎᑕᐅᓂᕐᒧᑦ 
ᑖᒃᑯᐊ ᒪᓕᒐᑦ ᒪᓕᒃᖢᒋᑦ. 
 
ᐊᑐᐃᓐᓇᐅᑎᑕᐅᓂᖏᑦ ᑕᑕᑎᒐᒃᓴᐃᑦ 

(2) ᑕᑕᑎᒐᒃᓴᐃᑦ ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ ᐊᑐᐃᓐᓇᐅᑎᑕᐅᒋᐊᖃᖅᐳᑦ, ᓂᕈᐊᖁᔨᓂᕐᒧᑦ 
ᑎᓕᓯᒍᑎᖃᓚᐅᖅᑎᓪᓗᒋᑦ, ᐊᓪᓚᕕᖓᓂᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᓯᐊᓂᓗ ᐊᓪᓚᕕᖕᓂᑦ 
ᓄᓇᕗᒥᑦ ᓄᓇᕗᑦ ᓯᓚᑖᓂᓪᓘᓐᓃᑦ ᑎᒃᑯᐊᖅᓯᒪᔭᖓᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ. 
 
ᖃᕆᑕᐅᔭᒃᑯᑦ ᐊᑐᐃᓐᓇᐅᒋᐊᖃᕐᓂᖏᑦ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓴᖅᑭᑎᑎᒋᐊᖃᖅᐳᖅ ᐋᖅᑭᒃᓯᒋᐊᖃᖅᐳᖅ ᐊᑭᖃᖏᑦᑐᒃᑯᑦ 
ᐅᖄᓚᕕᐅᔪᓐᓇᖅᑐᒥᒃ ᖃᕆᑕᐅᔭᒥᒡᓗ ᑕᒪᒃᑯᐊ ᑕᑕᑎᒐᒃᓴᐃᑦ ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ 
ᐱᔭᒃᓴᐅᔪᓐᓇᖁᓪᓗᒋᑦ ᓂᕈᐊᕈᑎᒃᓴᐃᓪᓗ. 
 
ᑎᒍᔭᐅᓯᒪᔪᑦ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ ᓂᕈᐊᖁᔨᓂᕐᒧᑦ ᑎᓕᓯᒍᑎᑦ 
ᓴᖅᑭᑎᑕᐅᓚᐅᖅᑎᓪᓗᒋᑦ, ᑐᓴᖅᑎᑎᒋᐊᖃᖅᐳᖅ ᖃᓄᑐᐃᓐᓇᖅ ᑕᒪᐃᓐᓂᒃ ᑎᒍᔭᐅᓯᒪᔪᓂᒃ 
ᓂᕈᐊᕈᓐᓇᖅᑐᓂᒃ ᑎᒍᔭᐅᓯᒪᕕᖕᒦᑦᑐᓂᒃ ᓄᓇᕗᒥ ᓄᓇᕗᑦ ᓯᓚᑖᓂᓘᓐᓃᑦ ᑐᒃᓯᕋᕈᓐᓇᕐᓂᖏᓐᓄᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ ᑕᑕᑎᒐᒃᓴᓂᒃ ᓂᕈᐊᕈᓐᓇᕐᓂᖏᓐᓄᓪᓗ. 



ᐱᑎᑕᐅᓂᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᓂᒃ 
100. (1) ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ ᓂᕈᐊᕈᑎᒃᓴᒥᒃ ᐱᑎᑕᐅᓂᐊᕐᓗᓂ, ᓂᕈᐊᖅᑎ 
ᑐᒃᓯᕋᕆᐊᖃᖅᐳᖅ ᐊᓪᓚᕕᖓᓄᑦ ᓂᕈᐊᖅᑐᓕᕆᔨᐅᑉ ᐅᕙᓘᓐᓃᑦ, ᑕᒡᕙᓂ ᓄᓇᒥ ᓄᓇᖃᖏᑦᑐᓂ 
ᓂᕈᐊᖅᑐᓕᕆᔨᖃᕐᕕᐅᔪᒥ, ᑐᒃᓯᕋᐅᑎᖃᕈᓐᓇᖅᐳᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᑐᓂᐅᖃᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᐃᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓂᕈᐊᖅᑐᓕᕆᔨᓘᓐᓃᑦ ᑐᓂᓯᓂᐊᖅᐳᖅ ᓂᕈᐊᖅᑎᒧᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᒥᒃ ᐅᓂᒃᑳᖅᓯᒪᓗᑎᒃ ᑕᒡᕙᓂ ᐃᓱᒪᓕᐅᕈᓐᓇᕐᓂᖓᓄᑦ ᑕᐃᒪᓐᓇ 
ᓂᕈᐊᕈᓐᓇᕋᔭᕐᒪᖔᒥ ᐃᒪᓐᓇ 

(ᐃ) ᑕᑕᑎᒐᒃᓴᖅ ᐊᑐᖅᑕᐅᔪᓐᓇᕋᓗᐊᕐᒪᖔᑦ; ᐊᒻᒪᓗ 
(ᐱ) ᓂᕈᐊᖅᑎᐅᔪᖅ ᑭᓇᐅᓂᕐᒥᓄᑦ ᖃᐅᔨᑎᑦᓯᒃᐸᑦ, ᓇᓂᓗ ᓄᓇᖃᕐᒪᖔᕐᒥ ᐊᒻᒪᓗ 

ᓂᕈᐊᕈᓐᓇᕐᓂᕐᒥᓄᑦ. 
 
ᑎᑎᕋᖅᑕᐅᓯᒪᔪᑦ ᐋᖅᑭᒃᓱᖅᑕᐅᓂᖏᑦ 

(3) ᓂᕈᐊᖅᑎ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᑖᕈᒪᒃᐸᑦ 
(ᐃ) ᐅᖃᕆᐊᖃᖅᐳᖅ ᓂᕈᐊᖅᑐᓕᕆᔨᒧᑦ ᐅᕙᓘᓐᓃᑦ ᓂᕈᐊᖅᑐᓕᕆᔨᐅᑉ 

ᐊᖓᔪᖄᖓᓄᑦ ᐊᑎᖓ ᐊᑎᕐᓂ ᓯᕗᓪᓕᖅᐹᓂ ᑎᑎᕋᖅᑕᐅᓯᒪᔪᓂ 
ᐃᓕᔭᐅᓯᒪᓕᐊᓂᒃᐸᑦ 

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᓪᓘᓐᓃᑦ ᓂᕈᐊᖅᑐᓕᕆᔨᑦ ᐲᖅᓯᒋᐊᖃᖅᐳᖅ 
ᐊᑎᖓᓂᒃ ᓂᕈᐊᕈᓐᓇᖅᑐᑦ ᓯᕗᓪᓕᖅᐹᒥ ᐊᑎᓕᐅᖅᑕᐅᓯᒪᕕᒋᔭᖏᓐᓂᑦ, 
ᓂᕈᐊᖅᑎ ᐊᑎᖓ ᑎᑎᕋᖅᓯᒪᓐᓂᖅᐸᑦ ᑕᐃᑲᓂ; ᐊᒻᒪᓗ 

(ᑎ) ᓂᕈᐊᖅᑐᓕᕆᔨᑦ ᐊᖓᔪᖄᖓᓪᓘᓐᓃᑦ ᓂᕈᐊᖅᑐᓕᕆᔨᑦ ᐃᓕᓯᒋᐊᖃᖅᐳᖅ 
ᓂᕈᐊᖅᑎᐅᑉ ᐊᑎᖓᓂᒃ ᓂᕈᐊᕈᓐᓇᖅᑐᑦ ᓯᕗᓪᓕᖅᐹᒥ 
ᐊᑎᓕᐅᖅᑕᐅᓯᒪᕕᒋᔭᖏᓐᓂ ᐊᒻᒪᓗ ᐲᓕᕐᒥᓗᓂᐅᒃ ᐊᑎᖓ, ᑎᑎᕋᖅᓯᒪᔪᓂᑦ, 
ᐊᑎᖓ ᐃᓕᔭᐅᓯᒪᖏᑦᑐᕕᓂᐅᓐᓂᖅᐸᑦ. 

 
ᐊᔾᔨᐅᖏᑦᑐᒃᑯᑦ ᓂᕈᐊᕐᓂᖅ 

 
ᑕᑕᑎᖅᑕᐅᔪᒃᓴᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑦ 
101. (1) ᐊᔾᔨᐅᖏᑦᑐᒃᑯᑦ ᓂᕈᐊᕈᑦ ᑕᑕᑎᒐᒃᓴᐅᓂᐊᖅᑐᖅ ᓂᕈᐊᖅᑎᐅᔪᖅ ᑎᑎᕋᕈᓐᓇᖁᓪᓗᒍ 
ᓂᕈᐊᖅᑕᐅᓇᓱᐊᖃᑕᐅᔫᑉ ᐊᑎᖓᓂᒃ. 
 
ᖃᓄᖅ ᓂᕈᐊᖃᑦᑕᕐᓂᖏᑦ 

(2) ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᐊᑐᕐᓂᐊᕐᓗᓂ, ᓂᕈᐊᖅᑎᐅᔪᖅ ᐃᒪᓐᓇᐃᓕᐅᕆᐊᖃᖅᐳᖅ 
(ᐃ) ᓂᕈᐊᖅᑕᐅᓇᓱᐊᖃᑕᐅᔫᑉ ᐊᑎᖓ ᑎᑎᕋᕐᓗᓂᐅᒃ ᓂᕈᐊᕈᑎᒥ ᐅᕙᓘᓐᓃᑦ, 

ᓂᕈᐊᕈᑎᒥ ᓂᕈᐊᖅᑕᐅᓇᓱᐊᖃᑕᐅᔪᑦ ᐊᑎᖏᑦ ᑎᑎᕋᖅᓯᒪᒃᐸᑕ, ᓂᕈᐊᕐᓗᓂ 
ᓇᓪᓕᐊᑐᐃᓐᓇᕐᓂᒃ; ᐊᒻᒪᓗ 

(ᐱ) ᑎᑎᖃᐃᑦ ᐴᒃᓴᖓᓄᑦ ᐴᕐᓗᒍ ᑕᑯᔭᒃᓴᐅᖏᑦᑐᒧᑦ, ᓇᓗᓇᐃᒃᑯᑕᖃᕐᕕᖓᓄᓪᓗ 
ᐴᕐᓗᒍ ᐊᒻᒪᓗ ᐅᑎᖅᑎᓪᓗᒍ ᐅᑎᕐᕕᒃᓴᖓ ᑎᑎᕋᖅᓯᒪᓗᓂ ᐴᒃᓴᒥ, 
ᒪᓕᒃᑕᐅᒋᐊᖃᖅᑐᑦ ᒪᓕᒡᓗᒋᑦ. 

 



ᐃᓱᓕᕕᒃᓴᖓ 
(3) ᓂᕈᐊᖅᑎᐅᔪᖅ ᑲᒪᑦᓯᐊᕆᐊᖃᖅᐳᖅ ᓇᖕᒥᓂᖅ ᓂᕈᐊᖅᑐᓕᕆᔨᒧᑦ 

ᐅᑎᖅᑎᑕᐅᑦᓯᐊᕆᐊᖃᕐᓂᖓᓄᑦ ᓂᕈᐊᕈᑎᒋᔭᖓ, ᐅᕙᓘᓐᓃᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᓄᓇᓕᖕᒦᖏᑉᐸᑦ ᓂᕈᐊᖅᑐᖅ ᓂᕈᐊᖅᑐᓕᕆᔨᖃᖅᑐᒥ, ᓇᓪᓕᐊᑐᐃᓐᓇᖅ ᒪᓕᒃᑕᐅᓗᓂ, ᓯᕗᓂᐊᓂ 5-
ᒧᐊᓚᐅᖏᓐᓂᐊᓂ ᐅᓐᓄᒃᑯᑦ ᑕᓪᓕᒥᕐᒥ, ᐅᓪᓗᐃᑦ ᐱᖓᓱᑦ ᓯᕗᓂᐊᓂ ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥ. 
 
ᑭᓇᒥᒃ ᓂᕈᐊᕐᓂᖓᓄᑦ ᖃᐅᔨᒪᔭᐅᒋᐊᖃᖏᓐᓂᖏᑦ 
102. (1) ᓂᕈᐊᖅᑕᒥᓂᒃ ᖃᐅᔨᑎᑦᓯᑦᑕᐃᓕᒪᒋᐊᖃᕐᓂᖏᓐᓄᑦ ᐊᑐᖅᑕᐅᖃᑕᐅᕗᖅ ᐊᔾᔨᐅᖏᑦᑐᒃᑯᑦ 
ᓂᕈᐊᖅᑐᓄᑦ ᐋᖅᑭᒃᑕᐅᓯᒪᒋᐊᖃᖅᑐᑦ ᒪᓕᒡᓗᒋᑦ ᐊᑐᖅᑕᐅᒋᐊᖃᖅᑐᑦ. 
 
ᐊᑕᐅᓰᕐᓗᑎᒃ ᑎᑎᖃᑎᒍᑦ ᓂᕈᐊᕆᐊᖃᕐᓂᖏᑦ 

(2) ᑭᓇᑐᐃᓐᓇᖅ ᐊᒥᓱᐃᖅᑕᕐᓗᓂ ᓂᕈᐊᕆᐊᖃᖏᓚᖅ ᐊᒥᓱᐃᖅᑕᕋᓱᐊᕐᓗᓂᓗ 
ᓂᕈᐊᕋᓱᐊᕆᐊᖃᖏᓚᖅ ᑎᑎᖃᑎᒍᑦ ᓂᕈᐊᕐᓗᓂ. 
 
ᐊᑐᖅᑕᐅᒋᐊᖃᖏᑦᑐᑦ 

(3) ᑭᓇᑐᐃᓐᓇᖅ ᑎᑎᖃᑎᒍᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᖅᑖᖅᑎᑕᐅᔪᖅ ᐊᓯᐊᒍᑦ 
ᓂᕈᐊᕈᖕᓇᖏᓚᖅ. 
 
ᐊᑎᖓ ᑎᑎᖅᑕᐅᓂᖓ ᓂᕈᐊᖅᑑᑉ 
103. (1) ᓂᕈᐊᖅᑐᓕᕆᔨ ᐅᖃᐅᑎᔭᐅᒍᓂ ᓂᕈᐊᕈᓐᓇᖅᑑᑉ ᐊᑎᖓ ᓂᕈᐊᕈᓐᓇᖅᑐᑦ 
ᐊᑎᓕᐅᖅᑕᐅᓯᒪᓂᖏᓐᓂ ᓴᖅᑭᔮᖅᐸᑦ ᓂᕈᐊᕆᐊᖅᑐᕐᕕᖕᒥ, ᓇᒃᓯᐅᑎᔭᐅᒍᓂ ᐊᔾᔨᐅᖏᑦᑐᒃᑯᑦ 
ᓂᕈᐊᕈᑎᒃᓴᖓᓂᒃ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑎᖓ ᐲᖅᑕᐅᒋᐊᖃᖅᐳᖅ. 
 
ᐱᓯᒪᔪᑦ ᑎᑎᖃᐃᑦ ᐴᒃᓴᖏᓐᓂᒃ 

(2) ᓂᕈᐊᖅᑐᓕᕆᔨᐅᑉ ᐊᒻᒪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᓯᒪᑦᓯᒋᐊᖃᖅᐳᑦ ᐸᐸᑦᓯᓗᑎᒃ 
ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒧᑦ ᐴᒃᓴᓂᒃ ᐱᔭᐅᕙᓪᓕᐊᔪᓂᒃ ᑎᑎᖃᓂᒃ ᑭᓯᐊᓂ ᓂᕈᐊᕈᑎᑦ 
ᓂᕈᐊᖅᑕᐅᓂᐊᓕᖅᐸᑕ ᐱᓯᒪᔪᓐᓃᕐᓗᓂᒋᑦ. 
 
ᑐᓴᖅᑎᑕᐅᓂᖏᑦ ᓂᕈᐊᖅᑐᓕᕆᔨᑦ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᓴᖅᑎᑎᖃᑦᑕᕐᔫᒥᒋᐊᖃᖅᐳᖅ ᓂᕈᐊᖅᑐᓕᕆᔨᓂᒃ 
ᐊᔾᔨᐅᖏᑦᑐᓂᒃ ᓂᕈᐊᖅᑐᖃᖃᑦᑕᖅᐸᑦ ᐱᔭᐅᕙᓪᓕᐊᔪᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᓪᓚᕕᖓᓄᑦ. 

 
ᐊᐅᓚᑦᓯᓂᖅ ᓂᕈᐊᕆᐊᖅᑐᕐᕕᖕᓂᒃ 

 
ᐃᑲᕋᖏᑦ ᓂᕈᐊᕆᐊᖅᑐᕐᕖᑦ 
104. (1) ᐅᓪᓗᒥ ᓂᕈᐊᕐᓇᒥ, ᓂᕈᐊᕆᐊᖅᑐᕐᕖᑦ ᒪᑐᐃᖅᓯᒪᒋᐊᖃᖃᑦᑕᕐᓂᐊᖅᐳᑦ 9-ᒥ ᐅᓪᓛᒃᑯᑦ 
ᑎᑭᓪᓗᒍ 7:00-ᒧᑦ ᐅᓐᓄᒃᑯᑦ. 
 
ᐃᑲᕋᐃᑦ ᐅᐃᒍᒋᐊᖅᑕᐅᓂᖏᑦ 

(2) ᓂᕈᐊᖅᑐᓕᕆᔨ, ᑎᓕᔭᐅᒍᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᐅᐃᒍᒋᐊᖅᓯᔪᓐᓇᖅᐳᖅ 
ᒪᑐᐃᖔᒃᑲᓐᓂᕈᓐᓇᕈᑎᖏᓐᓂᒃ ᓂᕈᐊᕆᐊᖅᑐᕐᕖᑦ ᐃᒪᓐᓇᐃᑉᐸᑦ, 

(ᐃ) ᓂᕈᐊᕆᐊᖅᑐᕐᕖᑦ ᒪᑐᐃᖅᑕᐅᓂᖏᑦ ᑭᖑᕙᕆᐊᖅᑕᐅᓚᐅᖅᐸᑕ ᒪᓕᒐᐃᑦ 



ᐃᓚᖓᓂ (1)ᒦᑦᑐᖅ ᒪᓕᒃᑕᐅᔪᓐᓇᓚᐅᖏᑉᐸᑦ ᐅᕙᓘᓐᓃᑦ ᒪᑐᐃᖔᖅᑎᑕᐅᓂᖓ 
ᓂᕈᐊᕐᓇᐅᑎᓪᓗᒍ ᓄᖅᑲᖅᑎᑕᐅᓯᒪᓐᓂᖅᐸᑦ ᐱᕐᓗᐊᕿᔪᖃᕐᓂᕐᒧᑦ, 
ᐅᐃᒪᔮᖅᑐᖃᓚᐅᖅᐸᓪᓗ ᖁᕕᐊᓱᖏᔾᔪᑎᖃᖅᑐᓂᒃ ᐃᓄᖕᓂᒃ, ᓯᓚᒥᒃ 
ᐱᔾᔪᑎᖃᖅᖢᑎᒡᓗ ᐊᓯᖏᓐᓂᒡᓗ; ᐊᒻᒪᓗ 

(ᐱ) ᐊᒥᓱᑦ ᓂᕈᐊᖅᑎᑦ ᓂᕈᐊᖅᑎᑕᐅᔪᓐᓇᕐᓂᐊᖏᑉᐸᑕ ᐅᐃᒍᒋᐊᖅᑕᐅᖏᑉᐸᑕ 
ᐃᑲᕋᐃᑦ. 

 
ᐊᖏᓛᒃᑯᑦ ᐅᐃᒍᒋᐊᕈᑎᑦ 

(3) ᐅᐃᒍᒋᐊᖅᑕᐅᒃᐸᑕ ᐃᑲᕋᐃᑦ ᓂᕈᐊᖅᑕᐅᕕᖕᓂ ᐅᐃᒍᒋᐊᕈᑎᑦ ᐃᑲᕋᐃᑦ 
ᖄᖏᐅᑎᒋᐊᖃᖏᑉᐳᑦ ᐃᑲᕋᓄᑦ 11-ᓄᑦ. 
 
ᖃᐅᔨᒃᑲᖅᑕᐅᓂᖏᑦ ᑭᒃᑯᑐᐃᓐᓇᐃᑦ ᑕᖅᑳᓂᒥᐅᑕᐃᑦ 

(4) ᓂᕈᐊᖅᑐᓕᕆᔨ ᐱᔪᓐᓇᖅᓯᑐᐊᕈᓂ, ᖃᐅᔨᒃᑲᐃᒋᐊᖃᖅᐳᖅ ᑭᒃᑯᑐᐃᓐᓇᕐᓂᒃ ᑕᖅᑳᓂᒥᐅᓂᒃ 
ᓂᕈᐊᕆᐊᖅᑐᕐᕖᑦ ᐅᐃᒍᒋᐊᖅᑕᐅᓂᖏᓐᓄᑦ ᐊᑐᕐᓗᓂ ᐊᑐᖅᑕᐅᒋᐊᖃᖅᑐᓂᒃ. 
 
ᑭᖑᕙᖅᐸᑕ ᓂᕈᐊᕈᑎᓂᒃ ᓈᓴᐃᓪᓗᑎᒃ 

(5) ᓂᕈᐊᖅᑕᐅᕕᐅᑉ ᐃᑲᕋᖏᑦ ᐅᐃᒍᒋᐊᖅᑕᐅᒃᐸᑕ, ᑕᒪᒃᑯᐊ ᓂᕈᐊᕈᑎᑦ ᓈᓴᖅᑕᐅᓂᖏᑦ 
ᐊᓯᖏᓐᓂ ᑕᒪᐃᓐᓂ ᓂᕈᐊᕆᐊᖅᑐᕐᕕᖕᓂ ᑭᖑᕙᕆᐊᖅᑕᐅᓇᔭᖅᐳᑦ. 
 
ᓂᕈᐊᖅᑎᐅᖃᑕᐅᔪᑦ ᐅᐸᒃᓯᒪᓂᖏᑦ ᒪᑐᔭᐅᑎᓪᓗᒍ ᓂᕈᐊᕆᐊᖅᑐᕐᕕᒃ 
105. (1) ᓂᕈᐊᕆᐊᖅᑐᕐᕖᑦ ᒪᑐᕕᒃᓴᖓ ᓈᒻᒪᒃᓯᑎᓪᓗᒍ, ᓱᓕ ᓂᕈᐊᕆᐊᖅᑐᖅᓯᒪᔪᓂᒃ ᐱᑕᖃᖅᐸᑦ 
ᓂᕈᐊᕆᐊᖅᑐᕐᕕᖕᒥ ᐃᓯᕐᕕᖓᓂᓘᓐᓃᑦ, ᓂᕈᐊᕆᐊᖅᑐᕐᕕᑦ ᐅᒃᑯᐃᖔᕆᐊᖃᖅᐳᖅ ᓂᕈᐊᕆᐊᖅᑐᖅᓯᒪᔪᑦ 
ᓂᕈᐊᕈᓐᓇᖁᓪᓗᒋᑦ, ᑭᓯᐊᓂ ᑭᓇᑐᐃᓐᓇᖅ ᓂᕈᐊᕆᐊᖅᑐᕐᕕᖕᒧᐊᖅᓯᒪᖏᑦᑐᖅ ᒪᑐᔭᐅᓂᐊᓕᖅᑎᓪᓗᒍ 
ᓂᕆᐊᕆᐊᖅᑐᕐᕕᒃ ᑕᐃᑲᓃᓪᓚᕆᖏᑉᐸᑦ ᐅᐸᒃᓯᒪᖏᑉᐸᑦ ᓂᕈᐊᕈᓐᓇᖏᓚᖅ. 
 
ᐅᐸᒃᓯᒪᓂᖏᑦ ᓂᕈᐊᖅᑕᐅᓇᓱᐊᖃᑕᐅᔪᑦ 

(2) ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᖓᓘᓐᓃᑦ ᐅᐸᒃᓯᒪᒃᐸᑕ ᓂᕈᐊᕆᐊᖅᑐᕐᕕᖕᒥ 15-
ᒥᓂᔅᓯ ᓂᕈᐊᕆᐊᖅᑐᕐᕕᒃ ᒪᑐᐃᖅᑕᐅᓚᐅᖏᓐᓂᐊᓂ, ᐱᔪᓐᓇᕐᓂᖃᖅᑎᑕᐅᕗᑦ ᐸᕕᓴᕐᓂᐊᖏᑉᐸᑕ 
ᑭᖑᕙᖅᑎᑎᓂᐊᖏᑉᐸᑕ ᒪᑐᐃᖅᑕᐅᓂᕆᓂᐊᖅᑕᖓᓂᒃ ᓂᕈᐊᕆᐊᖅᑐᕐᕕᐅᑉ, 

(ᐃ) ᓈᓴᐃᑎᓪᓗᒋᑦ ᓂᕈᐊᕈᑎᒃᓴᑯᓗᖕᓂᒃ ᐅᐸᒃᓯᒪᔪᓐᓇᖅᐳᑦ ᑕᑯᓐᓇᕆᐊᖅᑐᖅᓯᒪᓗᑎᒃ 
ᒪᑐᐃᓚᐅᖏᓐᓂᖓᓂ ᓂᕈᐊᕆᐊᖅᑐᕐᕕᒃ; ᐊᒻᒪᓗ 

(ᐱ) ᕿᒥᕐᕈᔪᓐᓇᖅᐳᑦ ᓂᕈᐊᕈᑎᑯᓗᖕᓂᒃ ᐊᒻᒪᓗ ᑕᒪᐃᓐᓂᒃ ᐸᐃᑉᐹᓂᒃ, 
ᑕᑕᑎᕆᐊᖃᖅᑐᓂᒡᓗ ᑎᑎᖃᖁᑎᒋᔭᐅᔪᓂᒡᓗ ᓂᕈᐊᕆᐊᖅᑐᕐᕕᖕᒥ. 

 
ᐊᑎᓕᐅᖅᑕᐅᓂᖏᑦ ᓂᕈᐊᕈᑎᑯᓗᐃᑦ 
106. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᒪᑐᐃᖅᓯᓚᐅᖏᓐᓂᕐᒥᓂ ᓂᕈᐊᕆᐊᖅᑐᕐᕕᖕᒥᒃ, ᐊᒻᒪᓗ 
ᑕᑯᓐᓇᖅᑕᐅᓗᓂ ᑕᒪᐃᓐᓄᑦ ᐃᓄᖕᓄᑦ, 

(ᐃ) ᓈᓴᐃᑦᓯᐊᕆᐊᖃᖅᐳᖅ ᓂᕈᐊᕈᑎᑯᓗᖕᓂᒃ ᐊᑐᖅᑕᐅᓂᐊᖅᑐᓂᒃ ᓂᕈᐊᕐᕕᖕᒥ; 
(ᐱ) ᑐᓄᖏᓐᓂᒃ ᐊᑎᓕᐅᕐᓗᓂ ᓂᕈᐊᕈᑎᑯᓗᐃᑦ ᐊᑎᓕᐅᕐᕕᒃᓴᕆᔭᖏᓐᓂ; ᐊᒻᒪᓗ 
(ᑎ) ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᐊᓗ ᐅᐸᒃᓯᒪᔪᑦ ᕿᒥᕐᕈᑎᓪᓗᒋᑦ 

ᓂᕈᐊᕈᑎᑯᓗᖕᓂᒃ ᐊᓯᖏᓐᓂᒡᓗ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᓂᒃ 
ᓂᕈᐊᕆᐊᖅᑐᕐᕕᖕᒥ. 



ᓂᕈᐊᕈᑎᑯᓗᐃᑦ ᑐᓄᖏᑦ 
(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᑎᓕᐅᕆᓪᓗᓂ ᓂᕈᐊᕈᑎᑯᓗᖕᓂᒃ, ᐊᑕᒍᑎᑯᓗᖏᓐᓂᒃ 

ᐲᖅᓯᒋᐊᖃᖏᓚᖅ ᑕᒪᒃᑯᐊ ᓂᕈᐊᕌᓂᒃᑐᖃᖅᑎᓪᓗᒍ ᑭᓯᐊᓂ ᐲᖅᑕᐅᒋᐊᖃᖅᑐᓂᒃ. 
 
ᖃᖓ ᓂᕈᐊᕈᑎᑯᓗᐃᑦ ᐊᑎᓕᐅᖅᑕᐅᒋᐊᖃᕐᓂᖏᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᑎᓕᐅᕆᒋᐊᖃᖅᐳᖅ ᓂᕈᐊᕈᑎᑯᓗᖕᓂᒃ ᓂᕈᐊᕆᐊᖅᑐᕐᕕᒃ 
ᐅᒃᑯᐃᖅᓯᒪᓕᖅᐸᑦ ᐊᒻᒪᓗ ᖃᖓᑐᐃᓐᓇᖅ ᓂᕈᐊᕆᐊᖅᑐᖅᑐᒧᑦ ᑐᓂᓯᕙᓪᓕᐊᓗᓂ ᐊᑎᓕᐅᕆᒋᐊᖃᖅᖢᓂ. 
 
ᕿᒥᕐᕈᔭᐅᓂᖓ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᑦ 
107. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ, ᒪᑐᐃᖅᑎᑦᓯᑎᓪᓗᒋᑦ ᓂᕈᐊᕆᐊᖅᑐᕐᕕᖕᒥᒃ ᐊᒻᒪᓗ 
ᑕᑯᓐᓇᖅᑕᐅᑦᓯᐊᕐᓗᓂ ᑕᒪᐃᓐᓄᑦ, ᒪᑐᐃᖅᓯᒋᐊᖃᖅᐳᖅ ᓂᕈᐊᕈᑎᓄᑦ ᐴᕆᔭᐅᖃᑦᑕᖅᑐᒥᒃ ᑕᑯᑎᑦᓯᓗᓂ 
ᐃᓗᓕᖃᖏᓐᓂᖓᓄᑦ. 
 
ᒪᑐᓯᓂᖅ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᒥᒃ 

(2) ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᖅ ᒪᑐᔭᐅᓂᐊᖅᐳᖅ ᓂᐱᑎᖅᑕᐅᓗᓂᓗ ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦᑕ ᐱᖁᔭᖏᑦ ᒪᓕᒡᓗᒋᑦ ᐊᒻᒪᓗ, ᑕᑯᓐᓇᖅᑕᐅᓗᑎᒃ ᑕᒪᐃᓐᓄᑦ, ᓵᒧᑦ ᐃᓕᔭᐅᒋᐊᖃᖅᐳᖅ, 
ᑕᐃᑲᓂ ᐃᓕᔭᐅᓯᒪᐃᓐᓇᕐᓂᐊᕐᓗᓂ ᑭᓯᐊᓂ ᒪᑐᓐᓇᐅᓕᖅᐸᑦ ᐲᖅᑕᐅᓂᐊᕐᓗᓂ. 

 
ᖃᓄᖅ ᐃᓕᖁᓯᖃᕆᐊᖃᕐᓂᖏᑦ ᓂᕈᐊᕆᐊᖅᑐᕐᕕᖕᒥ 

 
ᒪᑐᐃᖅᑕᐅᓂᖓ ᓂᕈᐊᕆᐊᖅᑐᕐᕕᒃ 
108. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᐱᑎᖅᑕᐅᓯᒪᓕᑐᐊᖅᐸᑦ ᓂᕈᐊᕈᑎᑐᑦ ᐴᖅᑲᐃᕕᒃ, 
ᓂᕈᐊᕆᐊᖁᔨᓕᕈᓐᓇᖅᐳᖅ ᓂᕈᐊᕆᐊᖅᑐᖅᓯᒪᔪᓂᒃ. 
 
ᐃᓯᖅᑎᑦᓯᒋᐊᕐᓂᖏᑦ 

(2) ᑐᖏᓕᖓ ᓂᕈᐊᕆᐊᖅᑐᖅᑐᓂᒃ ᐃᓯᖅᑎᑎᒋᐊᖃᖅᐳᖅ ᓂᕈᐊᕆᐊᖅᑐᕐᕕᖕᒧᑦ 
ᐸᕕᓴᖅᑕᐅᑦᑕᐃᓕᒪᑎᑎᒋᐊᖃᖅᐳᕐᓗ. 
 
ᐊᑕᐅᓯᐅᓈᖃᑦᑕᕆᐊᖃᖅᐳᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ, ᑕᐃᒪᓐᓇᐃᒋᐊᖃᕋᓱᒋᑦᓯᒍᓂ, ᐊᑕᐅᓯᐅᓈᖅᑎᑎᖃᑦᑕᕐᓗᓂ 
ᓂᕈᐊᕆᐊᖅᑐᕐᕕᑯᓗᖕᒧᑦ ᐃᓯᖅᑎᑎᖃᑦᑕᕆᐊᖃᖅᐳᖅ. 
 
ᐊᐅᓪᓛᖅᑎᑦᓯᑦᓯᐊᕐᓂᖅ 

(4) ᓂᕈᐊᕆᐊᖅᑐᕐᕕᖕᒥ ᕿᑎᐊᓃᑦᑐᒥ ᓄᓇᓕᐅᑉ, ᓂᕈᐊᖅᑐᓕᕆᔨᐅᔪᖅ ᑲᒪᔨᒋᔭᐅᔪᖅ 
ᐃᓯᖅᑎᑎᖃᑦᑕᕐᓂᕐᒧᑦ ᑭᒃᑯᑐᐃᓐᓇᕐᓂᒃ ᓂᕈᐊᕐᕕᖕᒧᑦ ᐱᓕᕆᔨᐅᓂᐊᖅᐳᖅ ᒪᓕᒐᐃᑦ ᐃᓚᖓᓃᑦᑐᖅ 
ᒪᓕᒡᓗᒋᑦ ᐊᐅᓪᓛᖅᑎᑦᓯᑦᓯᐊᕆᐊᖃᖅᐳᕐᓗ ᓂᕈᐊᕆᐊᖅᑐᖅᑐᓂᒃ ᐃᓯᖅᑎᑕᐅᕙᓪᓕᐊᔪᓂᒃ ᑕᐃᑯᖓ. 
 
ᐊᑎᕐᒥᖕᓂᒃ ᐅᖃᖅᐸᓪᓕᐊᓂᖏᑦ 
109. (1) ᓂᕈᐊᕐᓂᐊᖅᑐᖅ, ᐃᓯᖅᐸᓪᓕᐊᓗᓂ ᓂᕈᐊᕆᐊᖅᑐᕐᕕᖕᒧᑦ, ᐊᑎᒥᓂᒃ ᑐᕌᕈᑎᒥᓂᒃ 
ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᐅᖃᕆᐊᖃᖅᐳᖅ, ᐊᒻᒪᓗ ᓂᕈᐊᕐᕕᖕᒥ ᑎᑎᖃᓕᕆᔨᐅᔪᖅ 
ᖃᐅᔨᓴᕆᐊᖃᖅᐳᖅ ᐊᑎᖓ ᐃᓕᔭᐅᓯᒪᖕᒪᖔᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᕕᒋᔭᖏᓐᓂ ᐅᕙᓘᓐᓃᑦ 
ᓂᕈᐊᕈᓐᓇᖃᑕᐅᓂᖓᓄᑦ ᓂᕈᐊᕐᓇᒥ. 



ᓂᕈᐊᕈᓐᓇᖅᑐᑦ 
(2) ᑕᒪᕐᒥᒃ ᓂᕈᐊᖅᑎᑦ ᐊᑎᖏᑦ ᑎᑎᖅᑕᐅᓯᒪᒃᐸᑕ ᓂᕈᐊᕆᐊᖅᑐᕐᕕᖕᒥ ᑕᐃᑲᓂ 

ᓂᕈᐊᕆᐊᖅᑐᕐᕕᒋᔭᒥᖕᓂ ᓂᕈᐊᕆᐊᖃᖅᐳᑦ. 
 
ᓂᕈᐊᖅᑎ ᐊᑎᓕᐅᖅᑕᐅᒃᐸᑦ ᓂᕈᐊᕐᓇᐅᓕᖅᑎᓪᓗᒍ 

(3) ᓂᕈᐊᖅᑎᐅᖃᑕᐅᔪᖅ ᐊᑎᓕᐅᖅᐸᑦ ᓂᕈᐊᕆᐊᖅᑐᕐᕕᖕᒥ ᐊᑎᖓᓗ ᐃᓚᓕᐅᑎᒃᐸᑦ 
ᓂᕈᐊᕆᐊᖅᑐᕈᑎᓄᑦ ᐊᑎᓕᐅᖅᓯᒪᔪᓄᑦ ᓂᕈᐊᕈᓐᓇᖅᐳᖅ ᑕᐃᑲᓂ ᐊᑎᓕᐅᖅᑕᐅᕕᒋᔭᒥᓂ. 
 
ᑭᓇᐅᓂᖓᓄᑦ ᖃᐅᔨᒪᒍᑕᐅᔪᖅ 
110. (1) ᑭᓇᑐᐃᓐᓇᖅ ᓂᕈᐊᕈᒪᔪᖅ, ᓂᕈᐊᓚᐅᖏᓐᓂᕐᒥᓂ, ᑭᓇᐅᓂᕐᒥᓄᑦ ᖃᐅᔨᑎᑎᒋᐊᖃᖅᐳᖅ 
ᓱᓕᓂᕋᐅᑎᓕᐅᖅᑎᑕᐅᓗᓂᓗ ᐊᖏᖅᑎᑕᐅᓗᓂᓗ, ᑕᑕᑎᖅᑕᐅᒋᐊᖃᖅᑐᑦ ᐊᑐᕐᓗᓂᒋᑦ, ᐃᒪᓐᓇᑉᐸᑦ: 

(ᐃ) ᓂᕈᐊᕆᐊᖅᑐᕐᕕᖕᒥ ᐊᑐᖅᑕᐅᔪᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᑦ 
ᐊᑎᖅᑕᖃᕐᒪᑕ ᑐᕌᕈᑎᑕᖃᖅᖢᑎᒡᓗ ᓂᕈᐊᕈᒪᔪᑦ ᐱᑕᖃᖏᑦᖢᓂ 
ᐊᔾᔨᐸᓗᒋᒐᓗᐊᖅᖢᓂᒋᑦ, ᐃᒻᒪᖄ ᑖᓐᓇᐅᑐᐃᓐᓇᕆᐊᖃᖅᖢᓂ; 

(ᐱ) ᐅᖃᖅᓯᒪᔪᖅᑕᖃᖅᐸᑦ ᓂᕈᐊᕈᒪᔪᖅ ᓂᕈᐊᕌᓂᒃᓯᒪᓕᕐᓂᖓᓄᑦ; ᐅᕙᓘᓐᓃᑦ 
(ᑎ) ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᖓᓘᓐᓃᑦ ᖃᐅᔨᒪᖏᑉᐸᑕ ᑭᓇᐅᓂᖓᓄᑦ 

ᐅᕙᓘᓐᓃᑦ ᓂᕈᐊᖃᑕᐅᔪᓐᓇᕋᓗᐊᕐᓂᖓᓄᑦ ᓂᕈᐊᕈᓐᓇᖅᑐᑦ ᐊᑎᖏᓐᓂ 
ᑎᑎᖅᓯᒪᒐᓗᐊᖅᑎᓪᓗᒍ ᓂᕈᐊᕈᓐᓇᖏᓐᓂᖓᓄᑦ ᖃᐅᔨᒪᒃᐸᑕ. 

 
ᐃᓗᓕᖏᑦ ᓱᓕᓂᕋᐅᑎᑦ ᐊᖏᕈᑎᓪᓗ 

(2) ᐅᖃᐅᓯᕆᔭᐅᓯᒪᔪᖅ ᐅᖃᐅᓯᖅᑕᓂ (1)(ᐱ) ᐊᒻᒪᓗ (ᑎ)-ᒥ ᒪᓕᒡᓗᒋᑦ, 
(ᐃ) ᓱᓕᓂᕋᐅᑎᑦ ᐊᖏᕈᑎᓕᐅᕈᑎᓪᓗ ᐅᖃᖅᓯᒪᒋᐊᖃᖅᐳᑦ ᑖᓐᓇ ᓂᕈᐊᕋᓱᐊᖅᑐᖅ 

ᓂᕈᐊᓚᐅᖏᓐᓂᖓᓄᑦ ᓱᓕ ᐊᒻᒪᓗ ᐱᑎᑕᐅᓚᐅᖏᓐᓂᖓᓄᑦ 
ᑐᒃᓯᕋᓚᐅᖏᓐᓂᖓᓄᓪᓗ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒃᓴᒥᒃ ᓂᕈᐊᕐᓇᐅᑎᓪᓗᒍ; 
ᐊᒻᒪᓗ 

(ᐱ) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑐᓕᕆᕕᖕᒥᓗ ᑎᑎᖃᓕᕆᔨᐅᔪᖅ 
ᓂᕈᐊᖅᑐᓕᕆᔨᒧᑦ ᐅᖃᖃᑎᒌᒡᓗᑎᒃ ᖃᐅᔨᑎᑎᒋᐊᖃᖅᐳᑦ ᖃᐅᔨᒪᔭᐅᒃᐸᑦ 
ᓂᕈᐊᖅᑐᕕᓂᐅᓂᖓᓄᑦ ᑐᒃᓯᕋᐅᑎᖃᖅᓯᒪᓂᖓᓄᓪᓗ ᐱᑎᑕᐅᓯᒪᓂᖓᓄᓪᓗ 
ᐊᔾᔨᐅᖏᑦᑐᒃᑯᑦ ᓂᕈᐊᕐᓂᕐᒥᒃ. 

 
ᑎᑎᖅᑕᐅᓂᖏᑦ ᓂᕈᐊᖅᐸᓪᓕᐊᔪᑦ ᑎᑎᕋᖅᑕᐅᕙᓪᓕᐊᕕᖓᓄᑦ 

(3) ᓂᕈᐊᕐᕕᖕᒥ ᑎᑎᖃᓂᒃ ᐱᓕᕆᔨᐅᔪᖅ ᑎᑎᕋᕐᕕᒃᓴᓄᑦ ᑎᑎᕋᕆᐊᖃᖅᐳᖅ, ᐊᑎᖓᑕ ᓴᓂᐊᓂ 
ᓂᕈᐊᖅᑎᐅᑉ ᐊᑎᖓᓂᒃ, 

(ᐃ) ᐊᑕᐅᓰᖏᓪᓗᓂ ᓂᕈᐊᕋᓱᐊᖅᑐᖅ ᐱᔾᔪᑎᒋᓪᓗᒍ, ᓂᕈᐊᒃᑲᓐᓂᓚᐅᕐᓂᖓᓄᑦ 
ᐊᑎᕐᒥᓂᒃ ᐊᑐᕐᓗᓂ; 

(ᐱ) ᑎᑎᕋᕐᓗᓂᓗ ᓱᓕᓂᕋᐅᑎᓕᐅᓚᐅᕐᓂᖓᓄᑦ ᐊᖏᕈᑎᓕᐅᓚᐅᕐᓂᖓᓄᓪᓗ 
(ᑎ) ᕿᐱᓗᒍᑎᖃᓚᐅᕐᓂᖓᓄᑦ ᐊᑲᐅᖏᓕᐅᕈᑎᖃᖅᓯᒪᓂᖓᓄᓪᓗ ᖃᓄᕐᓗ ᑖᓐᓇ 

ᓂᕈᐊᖅᑕᐅᓇᓱᐊᖃᑕᐅᔪᖅ; ᐊᒻᒪᓗ 
(ᑭ) ᐊᓯᖏᓐᓂᒃ ᑎᑎᕋᕐᓗᓂ ᑐᑭᓯᐅᒪᒍᑎᒃᓴᓂᒃ ᑎᑎᕋᖅᑕᐅᖁᔭᐅᓯᒪᔪᓂᒃ 

ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 



ᕿᐱᓗᖕᓂᖅ 
(4) ᑭᓇᑐᐃᓐᓇᖅ ᓱᓕᓂᕋᐅᑎᒥᒃ ᐊᖏᕈᑎᓂᒡᓗ ᐱᒍᒪᖏᑦᑐᖅ ᓈᒻᒪᒃᑐᓂᒃ 

ᖃᐅᔨᑎᑎᒍᑎᖃᖏᑦᑐᖅ ᓂᕈᐊᖅᑎᑕᐅᓂᐊᖏᓚᖅ. 
 
ᓂᕈᐊᕈᑎᑯᓗᐃᑦ ᐱᔭᐅᓂᖏᑦ 
111. (1) ᓂᕈᐊᖅᑎ ᐃᓯᕈᓂ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕈᓐᓇᕈᓂ ᓂᕈᐊᖅᑎᑕᐅᒋᐊᖃᖅᐳᖅ 
ᓂᕈᐊᕈᑎᒃᓴᒥᒡᓗ ᑐᓂᔭᐅᓗᓂ ᓂᕈᐊᖃᑕᐅᓗᓂᓗ. 
 
ᑐᓂᔭᐅᒋᐊᖃᕐᓂᖓ ᓂᕈᐊᕈᑎᒃᓴᒥᒃ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑎᑎᒋᐊᖃᖅᐳᖅ ᑭᓇᑐᐃᓐᓇᕐᒥᒃ ᓂᕈᐊᕈᓐᓇᖅᑐᒥᒃ 
ᓂᕈᐊᕆᐊᖅᑐᕐᕕᖕᒥ ᑐᓂᔭᐅᓗᑎᒃ ᐊᑎᓕᐅᖅᓯᒪᔪᓂᒃ ᑐᓄᐊᓂ ᓂᕈᐊᕈᑎᑯᓗᖕᓂᒃ ᑕᑯᒃᓴᐅᑎᑕᐅᑦᓯᐊᕐᓗᑎᒃ 
ᐊᑎᓕᐅᖅᑕᐅᓯᒪᔪᑦ ᓂᕈᐊᖅᓯᒪᓕᖅᑎᓪᓗᒋᑦ ᐊᒻᒪᓗ ᐃᒧᔭᐅᓗᓂ ᐃᓕᔭᐅᓗᓂᓗ ᓂᕈᐊᖅᐸᓪᓕᐊᔪᖅ 
ᐴᖅᑲᐃᕕᖓᓄᑦ. 
 
ᑐᑭᓯᐅᒪᒍᑎᒃᓴᐃᑦ ᓂᕈᐊᖅᑎᒧᑦ 
112. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᓂᒃᑳᕆᐊᖃᖅᐳᖅ ᓂᕈᐊᖅᑎᒧᑦ ᖃᓄᖅ 
ᓂᕈᐊᕆᐊᖃᕐᓂᖓᓄᑦ ᐊᒻᒪᓗ ᐅᑎᖅᑎᑕᐅᒋᐊᖃᕐᓂᖓᓄᑦ ᓂᕈᐊᕈᑎᒋᓵᖅᑕᖓ. 
 
ᓂᕈᐊᕐᓂᖅ ᑎᑎᖅᓯᓗᓂ 

(2) ᓂᕈᐊᕐᓂᖅ ᐊᑲᐅᓛᒃᑯᑦ ᑲᓛᓕᐅᕐᓗᑎᒃ (X)-ᓕᐅᕐᓗᑎᒃ ᐱᒋᐊᖃᖅᐳᑦ ᑎᑎᖅᓯᓗᑎᒃ 
ᓂᕈᐊᖅᑕᒥᖕᓂᒃ, ᐊᒻᒪᓗ ᐊᓯᐊᓂᒃ ᑲᓛᓕᐅᕐᓂᐅᑉ ᐊᑐᕈᓐᓇᖅᐳᑦ ᓂᕈᐊᖅᑕᒥᖕᓂᒃ, ᐊᖕᒪᓗᖅᑐᖓᓂ 
ᓂᕈᐊᖅᑕᐅᓇᓱᐊᖃᑕᐅᔫᑉ ᓂᕈᐊᕈᒪᔭᒥᑕ ᐊᑎᖓᑕ ᓴᓂᐊᓂ, ᑎᑎᕋᐅᑎᓪᓚᕆᖕᒥᒃ ᐊᑐᕐᓗᑎᒃ ᐅᕙᓘᓐᓃᑦ 
ᑲᓚᖃᖅᑐᒥᒃ ᑎᑎᕋᐅᑎᒥᒃ. 
 
ᓂᕈᐊᕈᑕᐅᕙᓪᓕᐊᔪᑦ ᐴᖅᑲᐃᕕᖓᓄᑦ ᐃᓕᓯᓂᖅ 

(3) ᓂᕈᐊᖅᑎ, ᐅᕙᓘᓐᓃᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑎ ᐊᔪᖅᐸᑦ ᐱᔪᓐᓇᖏᑉᐸᓪᓗ, 
ᓂᕈᐊᕈᑕᐅᔪᒥᒃ ᐴᖅᓯᒋᐊᖃᖅᐳᖅ ᓂᕈᐊᕈᑎᒋᔭᐅᓵᖅᑐᒥᒃ ᐊᑐᖅᑕᐅᒋᐊᓖᑦ ᒪᓕᒡᓗᒋᑦ. 
 
ᓱᒃᑲᓕᓴᕆᐊᖃᕐᓂᖏᑦ 

(4) ᓂᕈᐊᖅᑎᐅᔪᖅ ᑐᐊᕕᕐᓗᓂ ᓂᕈᐊᕆᐊᖃᖅᐳᖅ ᐊᓂᓗᓂᓗ ᓂᕈᐊᕇᑐᐊᕈᓂ 
ᓂᕈᐊᕆᐊᖅᑐᕐᕕᖕᒥᑦ. 
 
ᐱᐅᖏᑦᑐᖅ ᓂᕈᐊᕈᑦ 
113. (1) ᓂᕈᐊᖅᑎᐅᔪᑦ, ᓂᕈᐊᕈᑎᒃᓴᒥᒃ ᑐᓂᔭᐅᓚᐅᕐᓗᓂ, ᑎᑎᕋᕐᕕᒋᒃᐸᐅᒃ ᑕᒻᒪᕐᓗᓂ 
ᐊᓕᒃᓯᑳᓪᓚᖕᓂᖅᐸᓪᓘᓐᓃᑦ ᐱᔮᖁᑕᐅᖏᑦᑐᒃᑯᑦ, ᐅᑎᖅᑎᒋᐊᖃᖅᐸᖓ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ 
ᐊᑐᖅᑎᑕᐅᑎᓐᓂᐊᖏᑦᖢᓂᐅᒃ ᑎᑎᕋᕐᕕᒋᓗᓂᐅᒡᓗ, ᐱᐅᖏᑦᑐᖃᐅᑎᓄᑦ ᐃᓕᓗᓂᐅᒃ 
ᐊᑐᖅᑕᐅᒋᐊᖃᖅᑐᓄᑦ ᐊᓯᐊᓂᒡᓗ ᑐᓂᓗᓂᐅᒃ ᓂᕈᐊᖅᑎ. 
 
ᑕᒻᒪᖅᓯᒪᔪᑦ ᓂᕈᐊᕈᑎᒃᓴᐃᑦ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑕᒻᒪᖅᓯᒪᔪᓂᒃ ᑎᑎᕋᑦᓯᐊᖅᓯᒪᖏᑦᑐᓂᒃ ᐱᐅᖏᑦᑑᓂᖏᓐᓄᑦ 
ᑕᐃᒪᓐᓇ ᐱᓕᕆᐊᕆᒋᐊᖃᖅᐸᖏᑦ. 

 



ᐃᑲᔪᖅᑕᐅᓂᖏᑦ ᓂᕈᐊᕆᐊᖅᑐᖅᓯᒪᔪᑦ 
 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑎᓂᒃ ᐃᑲᔪᕐᓂᖓ 
114. (1) ᓂᕈᐊᖅᑎᐅᔪᖅ ᑐᒃᓯᕋᖅᐸᑦ ᐃᑲᔪᖅᑕᐅᒍᒪᓗᓂ ᓂᕈᐊᕋᓱᐊᕐᓂᖓᓄᑦ, ᓂᕈᐊᖅᑐᓕᕆᔨᐅᑉ 
ᑐᖏᓕᖓ, ᓂᕈᐊᕐᕕᖕᒥ ᑎᑎᖃᓕᕆᔨ ᑕᑯᓐᓇᖅᑎᓪᓗᒍ, ᐃᑲᔪᕆᐊᖃᖅᐳᖅ ᓂᕈᐊᖅᑎᒥᒃ 
ᓂᕈᐊᖅᑎᓪᓗᓂᐅᒃ ᐃᑲᔪᕐᓗᓂᐅᒃ. 
 
ᐃᑲᔪᖅᑕᐅᓂᖓ ᐱᖃᓐᓇᕆᔭᒥᓄᑦ ᐃᓚᒥᓄᓪᓘᓐᓃᑦ 

(2) ᐱᖃᓐᓇᕆᔭᐅᔪᖅ ᐃᓚᒋᔭᐅᔪᕐᓘᓐᓃᑦ ᓂᕈᐊᖅᑎᒧᑦ ᐱᖃᑎᒋᔭᐅᔪᓐᓇᖅᐳᖅ ᓂᕈᐊᖅᑎ 
ᐃᑲᔪᖅᑎᖃᕆᐊᖃᖅᐸᑦ ᓂᕈᐊᕆᐊᖅᑐᕐᕕᑯᓗᖕᒧᑦ ᐃᑲᔪᕐᓂᐊᕐᓗᓂ ᓂᕈᐊᖅᑎᓪᓗᒍ. 
 
ᐊᑕᐅᓰᕐᓗᓂ ᐃᑲᔪᕆᐊᖃᕐᓂᖅ 

(3) ᑭᓇᑐᐃᓐᓇᖅ ᐊᒥᓱᐃᖅᑕᕐᓗᓂ ᐃᑲᔪᕆᐊᖃᖏᓚᖅ ᓂᕈᐊᖅᑎᒥᒃ, ᑭᓯᐊᓂ ᑖᓐᓇ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᐊᑕᐅᓰᖏᓪᓗᓂ ᐃᑲᔪᕈᓐᓇᕋᓗᐊᖅᑎᓪᓗᒍ ᐃᑲᔪᖅᑎᖃᕆᐊᖃᖅᑐᓂᒃ 
ᓂᕈᐊᖅᑎᓂᒃ. 
 
ᐃᒪᓐᓇᐃᓕᐅᕐᓂᐊᕐᓂᕋᐅᑎᑦ ᐃᑲᔪᓚᐅᖏᓐᓂᕐᒥᖕᓂ 

(4) ᐱᖃᓐᓇᕆᔭᐅᔪᖅ ᐃᓚᒋᔭᐅᔪᕐᓘᓐᓃᑦ ᐃᑲᔪᕈᒪᔪᖅ ᓂᕈᐊᕐᓂᐊᖅᑐᒥᒃ ᐃᑲᔪᖅᑎᖃᕆᐊᖃᖅᑐᒥᒃ 
ᓂᕈᐊᕐᓂᐊᖅᑎᓪᓗᒍ ᐃᒪᓐᓇᐃᓕᐅᕐᓂᐊᕐᓂᕋᕐᓗᓂ ᐅᖃᕆᐊᖃᖅᐳᖅ 

(ᐃ) ᑎᑎᖅᓯᓂᐊᕐᓂᕋᕐᓗᓂ ᓂᕈᐊᖅᑎᐅᑉ ᓂᕈᐊᕈᒪᔭᐃᓐᓇᖓᓂᒃ; 
(ᐱ) ᐅᖃᐅᓯᖃᕆᐊᖃᖏᑉᐳᖅ ᓂᕈᐊᖅᑎᐅᑉ ᓂᕈᐊᖅᑕᖓᑕ ᐊᑎᖓᓂᒃ; 
(ᑎ) ᐸᕕᓴᕆᐊᖃᖏᓚᖅ ᓂᕈᐊᖅᑎᐅᑉ ᓂᕈᐊᕈᒪᔭᖓᓂᒃ ᓂᕈᐊᖅᑕᐅᓇᓱᐊᖃᑕᐅᔪᒥᒃ 

ᓂᕈᐊᖅᑎᑎᓂᐊᕐᓗᓂ; ᐊᒻᒪᓗ 
(ᑭ) ᐃᑲᔪᖅᑎᒋᔭᐅᓚᐅᖅᓯᒪᒋᐊᖃᖏᑉᐳᖅ, ᓂᕈᐊᕐᓇᐅᔪᒥ ᒫᓐᓇ ᐊᑐᖅᑐᒥ, ᐊᓯᒥᓂᒃ 
ᓂᕈᐊᖅᑎᓪᓗᒍ. 

 
ᑎᑎᕋᖅᑕᐅᓯᒪᓂᖏᑦ ᐃᑲᔪᖅᑎᒋᔭᐅᔪᑦ 

(5) ᓂᕈᐊᕐᕕᖕᒥ ᑎᑎᖃᓕᕆᔨᐅᔪᖅ, ᐊᓯᖏᓐᓂᒃ ᒪᓕᒐᐃᑦ ᐃᓗᐊᓂ ᐱᓕᕆᐊᕆᒋᐊᖃᖅᑕᒥᑕ 
ᓴᓂᐊᒍᑦ, ᑎᑎᕆᐊᖃᖅᐳᖅ ᑖᓐᓇ ᓂᕈᐊᖅᑎᐅᔪᖅ ᐃᑲᔪᖅᑎᖃᕐᖢᓂ ᓂᕈᐊᓚᐅᕐᓂᖓᓄᑦ ᐊᑎᖓᓗ 
ᑎᑎᕋᕐᓗᓂᐅᒃ ᐃᑲᔪᓚᐅᖅᑐᖅ ᐱᖃᓐᓇᕆᔭᖓᓘᓐᓃᑦ ᐃᓚᖓᓘᓐᓃᑦ ᑕᒡᕙᓂ ᑎᑎᕋᕐᕕᐅᒋᐊᖃᖅᑐᓂ 
ᑎᑎᕋᕐᓗᓂᒋᑦ.  
 
ᑎᒥᒥᒍᑦ ᐊᔪᕈᑎᖃᖅᑐᑦ 
115. (1) ᑭᓇᑐᐃᓐᓇᖅ ᓂᕈᐊᖅᑎᐅᔪᖅ ᑎᒥᒥᒍᑦ ᐊᔪᕈᑎᖃᖅᑐᖅ ᐃᓯᕈᓐᓇᑦᓯᐊᖏᒃᑯᓂ 
ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕐᕕᒋᓂᐊᖅᑕᒥᓄᑦ ᓂᕈᐊᕐᓇᐅᓂᐊᖅᑎᓪᓗᒍ ᑐᒃᓯᕋᕈᓐᓇᖅᐳᖅ 
ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᖃᓂᓛᒧᑦ ᓂᕈᐊᕆᐊᖅᑐᕕᖕᒧᑦ ᓂᕈᐊᕆᐊᖅᑐᕈᓐᓇᕋᔭᕐᒪᖔᕐᒥ 
ᓂᕈᐊᕆᐊᖅᑐᕐᕕᐅᑉ ᓴᓂᐊᓃᑦᑐᒧᑦ ᐃᓯᕈᓐᓇᑦᓯᐊᖅᑕᒥᓄᑦ. 
 
ᓂᕈᐊᖅᑎᑎᓂᖅ ᓂᕈᐊᕆᐊᖅᑐᕐᕕᐅᑉ ᓯᓚᑖᓂ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᒪᓐᓇᐃᓕᐅᕆᐊᖃᖅᐳᖅ, ᒪᓕᒐᐃᑦ ᐃᓚᖓᓃᑦᑐᑦ (1) 
ᒪᓕᒡᓗᒋᑦ 

(ᐃ) ᓄᖅᑲᖅᑎᑎᓚᐅᐱᓪᓚᒡᓗᓂ ᐊᐅᓚᑕᐅᔪᓂᒃ ᓂᕈᐊᕐᕕᖕᒥ; 



(ᐱ) ᓂᕈᐊᕐᕕᖕᒥ ᑎᑎᖃᓕᕆᔨᒥᒃ ᐱᖃᑎᖃᕐᓗᓂ, ᓂᕈᐊᕈᑎᓄᑦ ᐴᖅᑲᐃᕕᒃ 
ᐊᒡᔭᕐᓗᓂᐅᒃ ᓂᕈᐊᖅᑐᒧᑦ ᓂᕈᐊᕆᐊᖅᑐᕐᕕᐅᑉ ᓯᓚᑖᓂ ᓂᕈᐊᖅᑐᖃᖅᑎᓪᓗᒍ; 
ᐊᒻᒪᓗ 

(ᑎ) ᖃᓄᑐᐃᓐᓇᖅ ᐱᓕᕆᐊᖃᕆᐊᖃᖅᐳᖅ ᓂᕈᐊᕈᑕᐅᕙᓪᓕᐊᔪᑦ 
ᑕᑯᔭᐅᑦᑕᐃᓕᖁᓪᓗᒋᑦ. 

 
ᐊᐅᓪᓛᕆᐊᒃᑲᓐᓂᕐᓂᖅ 

(3) ᓂᕈᐊᖅᑎᐅᑉ ᓂᕈᐊᕈᑎᒋᔭᖓ ᐴᖅᑕᐅᒃᐸᑦ ᓂᕈᐊᕈᑕᐅᕙᓪᓕᐊᔪᑦ ᐴᖅᑲᐃᕕᖓᓄᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕈᑎᓄᑦ ᐴᖅᑲᐃᕕᒃ ᐃᓯᖅᑎᒃᑲᓐᓂᕆᐊᖃᖅᐸᖓ 
ᐊᐅᓪᓛᖅᑎᑕᐅᒋᐊᒃᑲᓐᓂᓕᕐᒥᓗᑎᒡᓗ ᓂᕈᐊᖅᑐᓕᕆᓂᖅ. 
 

ᓴᐃᒪᑎᑎᓂᖅ ᐱᑦᓯᐊᖅᑎᑎᓂᖅ ᓂᕈᐊᕆᐊᖅᑐᕐᕕᖕᒥ 
 
ᓴᐃᒪᑎᑎᓂᖅ ᐱᑦᓯᐊᖅᑎᑎᓂᕐᓗ ᓂᕈᐊᕆᐊᖅᑐᕐᕕᖕᒥ 
116. (1) ᓂᕈᐊᖅᑐᓕᕆᔨ, ᓂᕈᐊᕐᓇᐅᑎᓪᓗᒍ, ᐊᒻᒪᓗ ᑐᒡᓕᖓ, ᒪᑐᐃᖔᖅᑎᓪᓗᒋᑦ ᓂᕈᐊᕆᐊᖅᑐᕐᕖᑦ, 
ᐱᑦᓯᐊᕋᓱᐊᖅᑎᑎᒋᐊᖃᖅᐳᑦ ᓴᐃᒪᑎᑎᓗᑎᒃ. 
 
ᐃᑲᔪᖅᑎᖃᕐᓂᖅ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᑲᔪᖅᑎᑖᕈᒪᔪᓐᓇᖅᐳᖅ ᐃᖅᑲᖅᑐᐃᔨᐊᓛᒥᒃ, ᐸᓖᓯᒥᒃ 
ᐊᓯᖏᓐᓂᒡᓗ ᐱᑦᓯᐊᖅᑎᑎᖁᔨᔨᒃᓴᒥᒃ ᐊᐅᓪᓛᑦᓯᐊᖅᑎᑎᖁᔨᔨᒃᓴᒥᒃ ᓂᕈᐊᕆᐊᖅᑐᕐᕕᖕᒥ ᕿᑎᐊᓂ 
ᓄᓇᓕᐅᑉ ᓂᕈᐊᕆᐊᖅᑐᕐᕕᖕᒥᓗ. 
 
ᓴᐃᒪᑎᑎᔨᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓴᐃᒪᑎᑎᔨᐅᔪᒃᓴᒥᒃ ᐃᖅᑲᓇᐃᔭᖅᑎᑖᖅᐸᒌᕆᐊᖃᖅᐳᖅ 
ᐸᕐᓇᒃᓯᒪᑎᑕᐅᓂᐊᖅᑐᒥᒃ ᓴᐃᒪᑎᑎᔨᐅᔪᒃᓴᒥᒃ ᐊᐅᓪᓛᑦᓯᐊᖅᑎᑎᔨᐅᒋᐊᖃᖅᑐᒥᒃ ᓂᕈᐊᕐᓇᐅᑎᓪᓗᒍ. 
 
ᑭᓇᐅᓂᖏᓐᓄᑦ ᓇᓗᓇᐃᖅᓯᒍᑎᑦ 
117. (1) ᓂᕈᐊᕐᕕᖕᒥ ᐃᖅᑲᓇᐃᔭᖅᑎᐅᔪᖅ ᓂᕈᐊᖅᑕᐅᓇᓱᐊᖃᑕᐅᔪᖅ, ᑭᒡᒐᖅᑐᖅᑎᖓᓘᓐᓃᑦ 
ᐅᐸᒃᓯᒪᒃᐸᑦ ᓂᕈᐊᖅᑐᖃᕐᓂᐊᖅᑎᓪᓗᒍ ᓂᕈᐊᕐᕕᖕᒥ ᐃᓕᒪᒋᔭᐅᔪᖃᖅᐸᑦ ᑖᓐᓇᐅᖏᓐᓂᖓᓄᑦ 
ᑖᓐᓇᐅᓂᕋᕋᓗᐊᕐᓗᓂ ᓂᕈᐊᕆᐊᖅᑐᖅᑐᖅ ᓂᕈᐊᕈᓐᓇᖏᓐᓂᖏᓐᓄᓪᓗ ᐃᓕᒪᒋᔭᐅᒃᐸᑕ, 
ᓱᓕᓂᕋᐅᑎᓕᐅᕈᑎᖃᕆᐊᖃᖅᐳᖅ ᐊᖏᕈᑎᓕᐅᕐᓗᓂᓘᓐᓃᑦ ᐊᑐᖅᑕᐅᒋᐊᖃᖅᑐᒥᒃ ᐊᑐᕐᓗᓂ ᐅᕙᓘᓐᓃᑦ 
ᑕᑯᑎᑎᒋᐊᖃᖅᐳᖅ ᓈᒻᒪᒋᔭᐅᔪᒥᒃ ᑭᓇᐅᓂᖓᓄᑦ ᓇᓗᓇᐃᒃᑯᑕᒥᒃ ᐃᖕᒥᓄᑦ ᐱᔾᔪᑎᖃᖅᑐᒥᒃ. 
 
ᕿᐱᓗᒃᑕᐅᓂᖓ  

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕐᓇᐅᑎᓪᓗᒍ ᓂᕈᐊᖅᑎᑎᒋᐊᖃᖏᑉᐳᖅ ᑭᓇᑐᐃᓐᓇᕐᒥᒃ 
ᓱᓕᓂᕋᐅᑎᓕᐅᕈᒪᖏᑉᐸᑦ ᐊᖏᕈᑎᓕᐅᕈᒪᖏᑉᐸᓪᓘᓐᓃᑦ ᑐᓂᓯᒍᒪᖏᑉᐸᓪᓗ ᑭᓇᐅᓂᕐᒥᓄᑦ 
ᓇᓗᓇᐃᒃᑯᑕᖁᑎᒋᔭᒥᓂᒃ.  
 
ᑐᑭᓯᐅᒪᒍᑎᒃᓴᓂᒃ ᓴᖅᑭᑎᑎᓂᖅ 
118. (1) ᑭᓇᑐᐃᓐᓇᖅ ᐅᖃᖅᐸᑦ ᐱᕋᔭᒃᑐᖃᕐᓂᖓᓄᑦ ᐱᕋᔭᒃᑐᖃᕐᓂᐊᕐᓂᕐᒧᓪᓗ ᖃᐅᔨᒪᔪᖃᕈᓂ 
ᓂᕈᐊᖅᑎᐅᖑᐊᖅᑐᖃᕐᓂᐊᕐᓂᖓᓄᑦ ᐱᕋᔭᒡᓗᓂ ᓂᕈᐊᕈᓐᓇᖏᓪᓗᓂᓗ ᓂᕈᐊᖅᑐᖃᕋᓱᐊᕐᓂᐊᕐᓂᖓᓄᑦ, 
ᓂᕈᐊᖅᑐᓕᕆᔨᐅᑉ ᑐᖏᓕᖓ, ᑐᒃᓯᕋᕐᕕᐅᓯᒪᓗᓂ ᓂᕈᐊᖅᑕᐅᓇᓱᐊᖃᑕᐅᔫᑉ ᑭᒡᒐᖅᑐᖅᑎᖓᓄᑦ 



ᓂᕈᐊᕐᕕᖕᒥᓗ ᑎᑎᖃᓕᕆᔨᒧᑦ, ᑐᑭᓯᐅᒪᒍᑎᒃᓴᓂᒃ ᑎᑎᕋᕆᐊᖃᖅᐳᖅ ᐊᐱᖅᓱᕐᓗᓂ ᐸᓯᑦᓯᔪᒥᒃ 
ᓱᓕᓂᕋᐅᑎᓕᐅᖅᑎᓪᓗᓂᐅᒃ ᐊᖏᕈᑎᓕᐅᖅᑎᓪᓗᓂᐅᒡᓗ, ᐊᑐᖅᑕᐅᒋᐊᖃᖅᑐᑦ ᑕᑕᑎᒐᒃᓴᐃᑦ ᐊᑐᕐᓗᒋᑦ. 
 
ᓴᓐᖏᓂᖃᕐᓂᖅ ᑎᒍᓯᔪᓐᓇᕐᓗᓂ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᒍᓯᔪᓐᓇᖅᐳᖅ ᐅᕙᓘᓐᓃᑦ ᑎᒍᔭᐅᖁᔨᑎᑦᓯᔪᓐᓇᖅᐳᖅ 
ᑭᓇᑐᐃᓐᓇᕐᒥᒃ ᐸᓯᒋᔭᐅᔪᒥᒃ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ ᓂᕈᐊᕆᐊᖅᑐᕐᕕᖕᒥᑦ ᐸᓯᒋᔭᐅᔪᖅ 
ᓱᓕ ᐊᓂᖏᑉᐸᑦ, ᑐᑭᓯᐅᒪᔾᔪᑎᒃᓴᓂᒃ ᑎᑎᕌᓂᓚᐅᖏᓐᓂᕐᒥᓂ ᐅᖃᐅᓯᕆᔭᐅᓯᒪᔪᑦ ᐃᓚᖓᓂ (1)-ᒥ 
ᒪᓕᒡᓗᒋᑦ. 
 
ᐸᐃᑉᐹᖅ ᑎᒍᔭᐅᖁᔨᒍᑦ 

(3) ᑐᑭᓯᐅᒪᒍᑎᒃᓴᓂᒃ ᑎᑎᕌᓂᒃᐸᑦ ᓱᓕᓂᕋᐅᑎᓕᐅᕈᑎᓂᒡᓗ ᐊᖏᕈᑎᓂᒡᓗ ᒪᓕᒐᐃᑦ ᐃᓚᖓᓂ 
ᑎᑎᕋᖅᓯᒪᔪᑦ (1)-ᒥ ᒪᓕᒡᓗᒋᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᒡᔭᖅᓯᔪᓐᓇᖅᐳᖅ ᑎᒍᓯᒍᑎᒃᓴᓂᒃ 
ᐸᐃᑉᐹᓂᒃ, ᐊᖏᖅᑕᐅᓯᒪᔪᑦ ᑎᑎᕋᕐᕕᒃᓴᐃᑦ ᐊᑐᖅᑕᐅᓗᑎᒃ, ᑎᒍᔭᐅᖁᓪᓗᒍ ᑭᓇᑐᐃᓐᓇᖅ ᐸᓯᒋᔭᐅᔪᖅ 
ᐅᖃᐅᓯᕆᔭᐅᓯᒪᔪᖅ. 
 
ᐊᓂᑎᑕᐅᓂᖓ 

(4) ᓂᕈᐊᖅᑐᓕᕆᔨᐅᑉ ᑐᖏᓕᖓ, ᓴᐃᒪᑎᑎᔨᐅᓂᕐᒧᑦ ᐱᓕᕆᐊᖃᕐᓗᓂ, ᐃᒪᓐᓇᐃᓕᐅᕈᓐᓇᖅᐳᖅ 
(ᐃ) ᓂᕈᐊᕆᐊᖅᑐᕐᕕᖕᒥᑦ ᐊᓂᑎᑎᓗᓂ ᐱᕋᔭᒐᓱᒋᔭᐅᔪᒥᒃ ᐃᓄᖕᒥᒃ ᒪᓕᒐᑦ ᒪᓕᒡᓗᒋᑦ; 

ᐊᒻᒪᓗ 
(ᐱ) ᐊᓂᑎᑎᓗᓂ ᓱᓇᑐᐃᓐᓇᕐᒥᒃ ᐅᒃᐱᕆᔭᖓᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 

ᐱᕋᔭᐅᑕᐅᔪᒥᒃ ᓂᕈᐊᕐᕕᖕᒥᑦ ᐊᓂᑦᓯᓗᓂ. 
 

ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
 
ᓂᕈᐊᕈᓐᓇᖅᑐᑦ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
119. (1) ᓂᕈᐊᖅᑎᐅᑉ ᐊᑎᖓ ᑕᑯᒃᓴᐅᒃᐸᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᔪᖁᑎᖏᓐᓂ 
ᓂᕈᐊᕈᓐᓇᖅᐳᖅ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ ᑕᒡᕙᓂ ᒪᓕᒐᐅᑉ ᐃᓚᖓᓂ ᒪᓕᒃᑕᐅᒋᐊᖃᖅᑐᑦ 
ᒪᓕᒡᓗᒋᑦ. 
ᐊᑐᕐᓂᖃᕐᓂᖏᑦ ᐊᓯᖏᑦ ᒪᓕᒐᕐᓃᑦᑐᑦ 

(2) ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ, ᒪᓕᒐᑦ ᒪᓕᒡᓗᒋᑦ ᐱᔾᔪᑎᒋᔭᐅᓂᖏᑦ ᓂᕈᐊᕐᕖᑦ 
ᐊᒻᒪᓗ ᐅᓪᓗᖅ ᓂᕈᐊᕐᓇᖅ ᐊᑐᕐᓂᖃᕐᓂᐊᖅᐳᑦ ᓂᕈᐊᕈᓐᓇᕐᓂᕐᒧᑦ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
ᐋᖅᑭᒋᐊᖅᑕᐅᒋᓖᑦ ᐋᖅᑭᒋᐊᕐᓗᒋᑦ ᐅᕙᓘᓐᓃᑦ ᐱᖁᓯᒪᔭᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑕ ᒪᓕᒡᓗᒋᑦ. 
 
ᐊᑎᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᔪᖁᑎᖏᓐᓃᖏᑉᐸᑕ 

(3) ᓂᕈᐊᖅᑎᐅᔪᖅ ᓂᕈᐊᕈᓐᓇᖅᐳᖅ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ, ᓂᕈᐊᕈᓐᓇᖅᑐᑦ 
ᐊᑎᓕᐅᖅᑕᐅᓯᒪᓂᖏᓐᓂ ᐊᑎᖓ ᑎᑎᕋᖅᓯᒪᖏᒃᑲᓗᐊᖅᐸᑦ, ᓂᕈᐊᕐᓇᐅᑎᓪᓗᒍ ᐊᑎᓕᐅᕐᓂᕐᒧᑦ ᑕᐃᒪᓐᓇ 
ᑎᑎᕋᕆᐊᖅᑐᕐᓗᓂ ᐊᑎᓕᐅᖅᑕᐅᒍᒪᓗᓂ. 
 



ᖃᖓ ᓂᕈᐊᖅᑎᑕᐅᔪᓐᓇᕐᓂᖏᑦ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
(4) ᑭᓇᑐᐃᓐᓇᖅ ᓂᕈᐊᕈᓐᓇᖅᐳᖅ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ ᐃᑲᕋᓂ 

ᓂᕈᐊᖅᑐᓕᕆᓐᓇᐅᑎᓪᓗᒍ ᒪᑐᐃᖔᖅᑎᓪᓗᒋᑦ ᓇᒡᒐᔭᐅᒥᑦ, ᐅᓪᓗᐃᑦ 14 ᓂᕈᐊᕐᓇᐅᑉ ᐅᓪᓗᖓᑕ 
ᓯᕗᓂᐊᓂ ᑎᑭᓪᓗᒍ ᐃᓱᓕᓪᓗᒍ ᓯᑕᒻᒥᕐᒧᑦ, ᐅᓪᓗᐃᑦ ᓯᑕᒪᑦ ᓯᕗᓂᐊᓂ ᐅᓪᓗᖅ ᓂᕈᐊᕐᓇᐅᓚᐅᖏᓐᓂᐊᓂ 
ᐃᓚᐅᑎᑕᐅᖏᓪᓗᑎᒃ ᐅᓪᓗᐃᑦ ᓯᕗᓪᓕᐅᓗᑎᒃ ᓂᕈᐊᕐᓇᐅᕙᒃᑐᑦ. 
 
ᓂᕈᐊᖅᑕᐅᕙᓪᓕᐊᔪᑦ ᑎᑎᕋᖅᑕᐅᕙᓪᓕᐊᒋᐊᖃᕐᓂᖏᑦ 

(5) ᓂᕈᐊᖅᑐᓕᕆᔨ ᑎᓕᐅᕈᑕᐅᓯᒪᔪᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓐᓄᑦ ᒪᓕᒡᓗᒋᑦ 
ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᓂᕈᐊᖅᐸᓪᓕᐊᔪᑦ ᐊᑎᖏᓐᓂᒃ ᑎᑎᖅᓯᕙᓪᓕᐊᓗᓂ ᓂᕈᐊᖅᑐᓕᕆᔨᑦ 
ᐊᓪᓚᕕᖓᓂᒃ ᓂᕈᐊᖅᐸᓪᓕᐊᔪᓂᒃ ᐊᒻᒪᓗ ᖃᐅᔨᒃᑲᐃᖃᑦᑕᕐᓗᓂ 
ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᑭᒃᑯᑦ ᓂᕈᐊᕌᓂᖕᓂᖏᓐᓄᑦ; 

(ᐱ) ᐱᓯᒪᖃᑦᑕᕐᓗᓂ ᐸᐸᑦᓯᖃᑦᑕᕐᓗᓂ ᓂᕈᐊᕈᑎᑦ ᐴᖅᑲᐃᕕᖓᓂᒃ 
ᓂᕈᐊᕈᑎᑯᓗᖕᓂᒡᓗ ᓂᕈᐊᕐᓇᐅᑎᓪᓗᒍ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
ᑎᑭᓪᓗᒍ ᐅᓪᓗᒧᑦ ᓂᕈᐊᕐᓇᐅᓪᓚᕆᖕᓂᐊᖅᑐᒧᑦ ᓈᓴᖅᑕᐅᕕᒋᓂᐊᖅᑕᖓᓐᓄᑦ 
ᓂᕈᐊᕈᑎᑦ; 

(ᑎ) ᓈᓴᐃᓗᓂ ᓂᕈᐊᕈᑎᒋᔭᐅᕙᓪᓕᐊᔪᓂᒃ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 
ᓂᕈᐊᕐᓇᖅ ᒪᑐᒃᐸᑦ ᐅᓪᓗᒥ ᓂᕈᐊᓇᓪᓚᕆᐅᓂᐊᖅᑐᒥ; ᐊᒻᒪᓗ 

(ᑭ) ᐱᓯᒪᖃᑦᑕᕐᓗᓂ ᐸᐸᑦᓯᖃᑦᑕᕐᓗᓂ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᓂᒃ 
ᐊᓯᖏᓐᓂᒡᓗ ᑎᑎᖃᓂᒃ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᓂᒃ ᓈᓴᐃᓂᕐᒧᓪᓗ 
ᐱᔾᔪᑎᖃᖅᑐᓂᒃ. 

 
ᓂᕈᐊᕐᓂᖅ ᑐᐊᕕᕐᓇᖅᑐᒃᑯᑦ 

 
ᓂᕈᐊᖅᑎᑕᐅᓂᖅ ᓈᓚᐅᑎᒃᑯᑦ ᐅᖄᓚᐅᑎᒃᑯᓪᓘᓐᓃᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᑐᖅᑕᐅᖃᑦᑕᖅᑐᒃᑯᑦ 
120. (1) ᓂᕈᐊᖅᑎ, ᐱᔪᓐᓇᕐᓂᖃᕈᓂ ᓂᕈᐊᕐᓂᕐᒥᒃ ᑭᒡᒐᖅᑐᐃᕕᐅᔪᒥ, ᓂᕈᐊᕈᓐᓇᖅᐳᖅ ᓈᓚᐅᑎᒃᑯᑦ 
ᐅᖄᓚᐅᑎᒃᑯᓪᓘᓐᓃᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᑐᖅᑕᐅᕙᒃᑐᒃᑯᑦ ᐃᒪᓐᓇᐃᑉᐸᑦ 

(ᐃ) ᓂᕈᐊᕈᓐᓇᖏᑉᐸᑦ ᓂᕈᐊᕆᐊᖅᑐᕐᕕᖕᒥ ᓂᕈᐊᕐᓇᐅᓂᐊᖅᑐᒥ ᐅᓪᓗᒥ 
ᐅᖓᓯᒃᑐᒥᐅᑕᐅᓗᐊᕐᓂᖓᓄᑦ; 

(ᐱ) ᑐᓴᐅᒪᔾᔪᑎᖃᖏᑦᑐᒦᑉᐸᑦ, ᑭᓯᐊᓂ ᓈᓚᐅᑎᒃᑯᑦ ᑐᓴᕐᕕᐅᔪᓐᓇᖅᐸᑦ ᐅᕙᓘᓐᓃᑦ 
ᐅᖄᓚᐅᑎᒃᑯᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᑐᖅᑕᐅᖃᑦᑕᖅᑐᒃᑯᑦ ᐃᓂᒋᔭᒥᓂ; ᐊᒻᒪᓗ 

(ᑎ) ᓂᕈᐊᖅᑎ ᐊᓯᐊᒍᑦ ᓂᕈᐊᕆᐊᖅᑐᕈᓐᓇᕈᑎᖃᖏᑉᐸᑦ ᑕᐃᑯᖓ 
ᐃᓂᒋᓕᖅᑕᒥᓅᓚᐅᖏᑦᖢᓂ. 

 
ᖃᓄᐃᓕᐅᕆᐊᖃᕈᑎᑦ 

(2) ᓂᕈᐊᕐᓂᖅ ᓈᓚᐅᑎᒃᑯᑦ ᐅᖃᓚᐅᑎᒃᑯᓪᓗ ᖁᒻᒧᐊᒃᑎᑕᐅᓯᒪᔪᒃᑰᖅᑐᒃᑯᑦ ᐃᒪᓐᓇᐃᑉᐳᖅ: 
(ᐃ) ᓂᕈᐊᖅᑐᓕᕆᔨ ᑐᒡᓕᐊᓗ ᑕᐃᒪᓐᓇ ᓂᕈᐊᖅᑎᑎᔨᐅᓂᐊᖅᑐᑦ 

ᓂᕈᐊᖅᑎᑎᒋᐊᖃᖅᐳᑦ ᓂᕈᐊᖅᑎᒥᒃ ᓈᓚᐅᑎᒃᑯᑦ ᐅᖄᓚᐅᑎᒃᑯᑦ  
(ᐱ) ᐅᖄᓚᐅᑎᒃᑯᓪᓘᓐᓃᑦ ᓂᕈᐊᖅᑐᓕᕆᕕᖕᒥ ᐃᖅᑲᓇᐃᔭᖅᑎᐅᖃᑕᐅᔪᑦ 

ᑐᓵᖃᑕᐅᑎᓪᓗᒋᑦ; 
(ᑎ) ᓂᕈᐊᖅᑎᐅᑉ ᓂᕈᐊᕐᓂᐊᖅᑑᑉ ᑖᓐᓇᐅᓂᖓ ᖃᐅᔨᒪᔭᐅᑦᓯᐊᕆᐊᖃᖅᐳᖅ; 
(ᑭ) ᖃᐅᔨᒪᔭᐅᓪᓚᕆᒃᑕᐅᒋᐊᖃᖅᐳᖅ ᐊᔪᕐᓇᖏᑉᐸᑦ ᑭᓇᒥᒃ 



ᓂᕈᐊᖅᑕᐅᓇᓱᐊᖃᑕᐅᔪᒥᒃ ᓂᕈᐊᕐᓂᖓᓄᑦ, ᑕᐃᒪᓐᓇ ᑐᓴᐅᒪᑎᑎᒍᑎᒃᑯᑦ 
ᓈᓚᐅᑎᒃᑯᑦ ᐅᖄᓚᐅᑎᒃᑯᓪᓗ ᓂᕈᐊᖅᑎᑎᔪᖃᕋᓗᐊᕐᓗᓂ; ᓂᕈᐊᖅᑐᓕᕆᔨ 
ᑐᖏᓕᖓᓗ ᓂᕈᐊᖅᑎᑎᔪᑦ ᑎᑎᖅᓯᒋᐊᖃᖅᐳᑦ ᓂᕈᐊᖅᑑᑉ ᓂᕈᐊᖅᑕᖓᓂᒃ 
ᓂᕈᐊᕈᑎᑎᒍᑦ ᐊᔾᔨᐅᖏᑦᑐᒃᑯᑦ ᐃᓕᔭᐅᓗᓂᓗ ᐴᒃᓴᖓᓄᑦ, 
ᓇᓗᓇᐃᒃᑯᑕᖃᖅᑐᒧᓪᓗ ᐴᒃᓴᒧᑦ ᐅᑎᕈᑎᒃᓴᖓᓄᓪᓗ ᐴᒃᓴᒧᑦ, ᑕᒪᒃᑯᐊ 
ᒪᓕᒃᑕᐅᒋᐊᖃᖅᑐᑦ ᒪᓕᒡᓗᒋᑦ, ᑕᐃᒪᓐᓇ ᑭᒡᒐᖅᑐᐃᓗᑎᒃ ᓂᕈᐊᖅᑎᒥᒃ. 

 
ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓂᖓᓄᑦ ᐃᓱᒪᒋᔭᐅᒋᐊᖃᕐᓂᖓ 

(3) ᓂᕈᐊᕈᑕᐅᔪᖅ ᒪᓕᒐᐃᑦ ᑖᒃᑯᐊ ᐃᓚᖓᓃᑦᑐᑦ ᒪᓕᒃᖢᒋᑦ ᐊᑐᕐᓂᖃᕋᔭᖅᐳᖅ 
ᐊᔾᔨᐅᖏᑦᑐᒃᑯᓪᓗ ᓂᕈᐊᕈᑕᐅᓂᖓᓄᑦ ᐃᓱᒪᒋᔭᐅᓂᐊᖅᐳᖅ. 
 

ᓅᑕᐅᖃᑦᑕᖅᑐᖅ ᓂᕈᐊᕐᕕᒃ 
 
ᑐᒃᓯᕋᐅᑎᖃᕐᓂᖅ ᓅᑕᐅᔪᓐᓇᖅᑐᒥᒃ ᓂᕈᐊᕐᕕᖕᒥᒃ ᐱᒍᒪᓂᕐᒧᑦ 
121. (1) ᓂᕈᐊᖅᑐᓕᕆᔨ ᑭᒃᑯᑐᐃᓐᓇᕐᓂᒃ ᑕᖅᑳᓂᒥᐅᓂᒃ ᖃᐅᔨᒃᑲᐃᒋᐊᖃᖅᐳᖅ ᑕᒪᒃᑯᐊ ᓂᕈᐊᖅᑎᑦ 
ᐊᓂᒍᓐᓇᖏᑦᑐᑦ ᓂᕈᐊᖅᑐᓕᕆᔨᐅᓪᓗ ᐊᓪᓚᕕᖓᓄᐊᕈᓐᓇᖏᑦᑐᑦ ᓂᕈᐊᕆᐊᖅᑐᕐᓗᑎᒃ ᐊᒻᒪᓗ 
ᓂᕈᐊᕆᐊᖅᑐᕐᕕᖕᒧᐊᕈᓐᓇᖏᑦᑐᑦ ᐅᖃᓗᒍᓐᓇᕐᓂᖏᓐᓄᑦ ᓂᕈᐊᖅᑐᓕᕆᔨᒧᑦ ᖃᐃᖁᔨᓗᑎᒡᓗ 
ᐊᖏᕐᕋᒥᖕᓂ ᓂᕈᐊᕈᓐᓇᖅᑎᑕᐅᓗᑎᒃ ᓄᒃᑎᖅᑕᐅᔪᓐᓇᖅᑐᒥᒃ ᓂᕈᐊᕆᐊᖅᑐᕐᕕᖕᒧᑦ ᐅᐸᕕᐅᓗᑎᒃ. 
 
ᓅᖃᑦᑕᖅᑐᒥᒃ ᓂᕈᐊᕆᐊᖅᑐᕐᕕᖃᕐᓂᖅ 

(2) ᓅᖃᑦᑕᖅᑐᒥᒃ ᓂᕈᐊᕆᐊᖅᑐᕐᕕᒃᑕᖃᕈᓐᓇᖅᐳᖅ ᑭᒡᒐᖅᑐᐃᕕᖕᒥ ᐅᓪᓗᒥ ᓯᕗᓪᓕᖅᐹᖑᓗᑎᒃ 
ᓂᕈᐊᕐᓇᐅᓂᐊᖅᑐᒥ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑕᐃᒪᓐᓇ ᐃᓱᒪᖃᖅᐸᑦ ᐱᑕᖃᕆᐊᖃᕐᓂᖓᓄᑦ 
ᐊᒥᓱᓪᓗ ᐊᑐᕋᔭᕐᓂᖏᓐᓄᑦ ᑕᐃᒪᓐᓇᐃᑦᑐᒥᒃ. 
 
ᖃᖓ ᐊᐅᓚᑕᐅᓂᐊᕐᓂᖓ 

(3) ᓂᕈᐊᖅᑐᓕᕆᔨ ᐃᓱᒪᓕᐅᕐᓂᐊᖅᐳᖅ ᖃᖓ ᓅᖃᑦᑕᖅᑐᖅ ᓂᕈᐊᕐᕕᒃ 
ᐅᒃᑯᐃᖔᖃᑦᑕᕐᓂᐊᕐᓂᖓᓄᑦ ᐃᖏᕐᕋᔭᖃᑦᑕᕐᓂᐊᕐᓂᖓᓄᑦ ᓇᒧᖓᐅᖃᑦᑕᕈᓯᒃᓴᖓᓄᓪᓗ ᖃᖓᓗ 
ᒪᑐᐃᖔᖃᑦᑕᕐᓂᐊᕐᓂᖓᓄᑦ ᓂᕈᐊᖅᑎᑦ ᓂᕈᐊᕈᓐᓇᖁᓪᓗᒋᑦ. 
 
ᐊᑐᕐᓂᖓ ᒪᓕᒐᐃᑦ 
122. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑭᓯᐊᓂ ᑎᓕᐅᕆᒃᐸᑦ ᐊᓯᐊᒍᑦ ᖃᓄᐃᓕᐅᖁᔨᓗᓂ, 
ᒪᓕᒐᕐᓃᑦᑐᑦ ᐱᔾᔪᑎᖃᖅᑐᑦ ᖃᓄᖅ ᓂᕈᐊᖅᑎᑎᓂᐊᕐᓂᕐᒧᑦ ᓂᕈᐊᕆᐊᖅᑐᕐᕕᖕᓂ ᐊᑐᖅᑕᐅᓂᐊᖅᐳᑦ 
ᑕᐃᒫᑦᓴᐃᓐᓇᖅ ᓅᑕᐅᖃᑦᑕᖅᑐᒥ ᓂᕈᐊᕐᕕᖕᒥ ᐋᖅᑭᒋᐊᖅᑕᐅᓯᒪᒋᐊᓖᑦ ᖃᓄᐃᓕᖓᓂᒋᑦ ᒪᓕᒃᓗᒋᑦ 
ᐋᖅᑭᒃᑕᐅᒋᐊᖅᓯᒪᑐᐃᓐᓇᕐᓗᑎᒃ. 
 
ᓂᕈᐊᕐᕕᒃ ᒪᑐᔭᐅᓂᖓ 

(2) ᓂᕈᐊᕐᕕᒃ ᓅᑕᐅᔪᓐᓇᖅᑐᖅ ᒪᑐᑎᓪᓗᒍ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓅᑕᐅᖃᑦᑕᖅᑐᒥ 
ᓂᕈᐊᕐᕕᖕᒥ ᐴᖅᓯᒪᔪᓂᒃ ᐊᑦᓱᖏᖅᓯᒪᔪᓂᒡᓗ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ ᐱᓯᒪᑦᓯᕆᐊᖃᖅᐳᖅ ᐊᒻᒪᓗ 
ᓂᕈᐊᕈᑎᓂᒃ ᑎᑎᖃᓂᒃ ᓇᒃᓯᐅᔾᔨᓗᓂᓗ ᓂᕈᐊᖅᑐᓕᕆᔨᒧᑦ. 
 
ᑎᑎᖅᓯᕙᓪᓕᐊᓂᖅ ᓂᕈᐊᖅᑎᑦ ᐊᑎᖏᓐᓂᒃ 

(3) ᑲᑎᖅᓱᐃᒌᖅᓯᒪᓕᑐᐊᕈᓂ ᓂᕈᐊᖅᑎᑦ ᐊᑎᖏᓐᓂᒃ ᓅᑕᐅᔪᓐᓇᖅᑐᒥ ᓂᕈᐊᖅᑐᓂᒃ, 



ᓂᕈᐊᖅᑐᓕᕆᔨ ᐲᔭᐃᖃᑦᑕᕆᐊᖃᖅᐳᖅ ᐊᑎᖏᓐᓂᒃ ᓂᕈᐊᖅᑎᓕᒫᑦ ᑎᑎᖃᓃᑦᑐᓂᒃ ᐊᑎᖏᓐᓂᒃ 
ᑎᑎᖅᐸᓪᓕᐊᓗᓂᒋᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᑦ ᐲᔭᕐᓗᒋᑦ. 
 

ᓂᕈᐊᕈᔾᔭᐅᓂᖅ 
 
ᓂᕈᐊᕈᔾᔭᐅᓂᖅ 
123. (1) ᓂᕈᐊᖅᑎᐅᑉ ᐊᑎᖓ ᑎᑎᕋᖅᑕᐅᓯᒪᒃᐸᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ 
ᓂᕈᐊᕈᔾᔭᐅᔪᓐᓇᖅᐳᖅ ᐃᒪᓐᓇᐃᑉᐸᑦ 

(ᐃ) ᓂᕈᐊᕈᓐᓇᕐᓂᐊᖏᒃᑯᓂ ᓂᕈᐊᕐᓇᐅᓕᖅᐸᑦ ᐅᓪᓗᒥ ᐊᐅᓪᓚᖅᓯᒪᓂᐊᕈᓂ 
ᓄᓇᒥᓂᑦ; ᐊᒻᒪᓗ 

(ᐱ) ᓂᕈᐊᖅᑎ ᐊᓯᐊᒍᑦ ᓂᕈᐊᕈᓐᓇᕐᓂᐊᖏᑉᐸᑦ ᑭᓯᐊᓂ ᓂᕈᐊᕈᔾᔭᐅᓗᓂ. 
 
ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ ᑐᒃᓯᕋᐅᑎᖃᕐᓂᖅ 

(2) ᓂᕈᐊᕈᔾᔭᐅᓂᐊᕐᓗᓂ, ᓂᕈᐊᖅᑎᐅᔪᖅ ᓂᕈᐊᖅᑐᓕᕆᔨᒧᑦ ᑐᒃᓯᕋᕆᐊᖃᖅᐳᖅ 
ᓂᕈᐊᖅᑐᓕᕆᔨᒥᑦ ᓂᕈᐊᕈᓐᓇᕐᓂᕐᒧᑦ ᓇᓗᓇᐃᒃᑯᑕᒥᒃ ᐱᒍᒪᓗᓂ ᐊᓯᒥᓄᑦ ᓂᕈᐊᕈᔾᔭᐅᓂᐊᕐᓗᓂ 
ᓂᕈᐊᕈᓐᓇᖅᑐᑦ ᐊᑎᖏᓐᓂ ᓂᕈᐊᕈᔾᔨᓂᐊᖅᑐᖅ ᑕᑯᒃᓴᐅᑐᐊᖅᐸᑦ ᐊᑎᓕᐅᖅᓯᒪᔪᓂ ᑕᒡᕙᓂᑦᓴᐃᓐᓇᕐᓗ 
ᑭᒡᒐᖅᑐᐃᕕᖕᒥ ᓂᕈᐊᕈᔾᔨᓂᐊᖅᑐᖅ ᓄᓇᖃᕐᓗᓂ ᓂᕈᐊᕈᔾᔨᓂᐊᖅᑐᖅ.  
 
ᐊᓯᖏᓐᓄᑦ ᑐᓂᐅᖃᖅᑕᐅᒋᐊᖃᖏᓐᓂᖏᑦ 

(3) ᑭᓇᑐᐃᓐᓇᖅ ᑐᓂᐅᖃᐃᒋᐊᖃᖏᓚᖅ ᑐᒃᓯᕋᐅᑎᓂᒃ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᓂᒃ 
ᑕᑕᑎᕆᐊᖃᖅᑐᓂᒡᓘᓐᓃᑦ ᓂᕈᐊᕈᔾᔨᓂᕐᒧᑦ ᓇᓗᓇᐃᒃᑯᑕᓂᒃ ᑭᓯᐊᓂ ᓂᕈᐊᖅᑐᓕᕆᔨᐅᒍᓂ. 
 
ᑕᑕᑎᒐᒃᓴᖅ 

(4) ᑕᒪᕐᒥᒃ ᑕᑕᑎᕆᐊᖃᖅᑐᑦ ᓂᕈᐊᕈᔾᔭᐅᓂᕐᒧᑦ ᑕᑕᑎᒐᒃᓴᐃᑦ ᐊᑐᖅᑕᐅᒋᐊᖃᖅᑐᒥᒃ 
ᑎᑎᕋᕐᕕᖃᕐᓗᑎᒃ ᑎᑎᕋᖅᑕᐅᓯᒪᒋᐊᖃᖅᐳᑦ ᐊᔾᔨᒌᖏᑦᑐᓂᒡᓗ ᓈᓴᐅᑎᖃᕐᓗᑎᒃ. 
 
ᓂᕈᐊᕈᔾᔭᐅᒍᒪᓂᕐᒧᑦ ᓇᓗᓇᐃᒃᑯᑕᖅ ᑕᑕᑎᖅᑕᐅᒋᐊᖃᕐᓂᖓ 

(5) ᓂᕈᐊᖅᑎ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᖅᑖᖅᑐᖅ ᑕᑕᑎᕆᒋᐊᖃᖅᐳᖅ ᑖᓐᓇ 
ᓂᕈᐊᖅᑎᓐᓂᐊᖅᑕᓂ ᐊᑎᓕᐅᖅᑎᓪᓗᓂᐅᒃ ᐊᖏᖅᓯᒪᓂᖓᓄᑦ ᓂᕈᐊᕈᔾᔨᓂᕐᒧᑦ ᐊᖏᕈᑎᖃᕐᓂᖓ 
ᖃᐅᔨᒪᔭᐅᖁᓪᓗᒍ. 
 
ᐊᑐᐃᓐᓇᐅᒃᐸᑦ ᑕᑕᑎᒐᒃᓴᖅ 
124. (1) ᓂᕈᐊᖅᑐᓕᕆᔨ ᐊᑐᐃᓐᓇᐅᑎᑎᒋᐊᖃᖏᓚᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᓂᒃ ᑐᖔᓂ 
ᐱᖓᑦᓯᐅᑉ, ᐅᓪᓗᐃᑦ ᑕᓪᓕᒪᑦ ᑐᖔᓂ ᓂᕈᐊᕐᓇᐅᓚᐅᖏᓐᓂᐊᓂ ᐅᓪᓗᒥ.  

 
ᐃᓱᓕᕕᖓ ᑕᑕᑎᕆᐊᖃᖅᑐᒥᒃ ᑐᓂᔭᐅᓂᕐᒧᑦ 

(2) ᑕᑕᑎᒐᒃᓴᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ ᓇᒃᓯᐅᑎᔭᐅᓯᒪᒋᐊᖃᖅᐳᑦ ᐱᔭᐅᓂᐊᕐᒪᑦ 
ᓂᕈᐊᖅᑐᓕᕆᔨᒧᑦ 3:00-ᒧᐊᕐᓂᖓᓂ ᓂᕈᐊᕐᓇᐅᔪᒥ ᐅᓪᓗᖓᓂ. 
 
ᖃᑦᓯᓂᒃ ᓂᕈᐊᕈᔾᔨᔪᓐᓇᕐᓂᖅ 
125. (1) ᓂᕈᐊᖅᑎ ᐊᑕᐅᓰᑐᐃᓐᓇᕐᓗᓂ ᐊᓯᒥᓂᒃ ᓂᕈᐊᕈᔾᔨᔪᓐᓇᖅᐳᖅ ᓂᕈᐊᕐᓇᒥ. 
 



ᓂᕈᐊᕈᔾᔨᓚᐅᖅᑐᖅ ᓇᖕᒥᓂᖅ ᓂᕈᐊᕈᓐᓇᕐᓂᖓᑦᑕᐅᖅ 
(2) ᓂᕈᐊᖅᑎ ᓂᕈᐊᕈᔾᔨᓚᐅᖅᑐᖅ ᓂᕈᐊᕐᓇᐅᑎᓪᓗᒍ ᓇᖕᒥᓂᖅ ᓂᕈᐊᕈᓐᓇᖅᐳᖅ ᓇᖕᒥᓂᖅ 

ᓂᕈᐊᓕᕈᓂ ᓂᕈᐊᕐᓇᐅᑎᓪᓗᒍ. 
 
ᑐᓂᓯᓂᖅ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᒥᒃ 
126. (1) ᐅᓪᓗᒥ ᓂᕈᐊᕐᓇᐅᓕᖅᑎᓪᓗᒍ, ᑭᓇᑐᐃᓐᓇᖅ ᓂᕈᐊᖅᑎ ᓂᕈᐊᕈᔾᔨᔪᓐᓇᖅᑎᑕᐅᔪᖅ 
ᓂᕈᐊᕈᔾᔨᓂᕐᒧᑦ ᓇᓗᓇᐃᒃᑯᑕᒥᒃ ᑐᓂᓯᒋᐊᖃᖅᐳᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᓂᕈᐊᕆᐊᖅᑐᕐᕕᖕᒥ 
ᑕᐃᑲᓂ ᓂᕈᐊᕈᔾᔨᓚᐅᖅᓯᒪᔪᖅ ᓂᕈᐊᕐᕕᒋᔪᓐᓇᕐᕕᒋᔭᖓᓄᑦ. 
 
ᓂᕈᐊᕈᔾᔨᓗᓂ ᓂᕈᐊᕐᓂᖅ 

(2) ᓂᕈᐊᕈᔾᔨᓚᐅᕐᓂᕐᒧᑦ ᓇᓗᓇᐃᒃᑯᑕᒥᒃ ᑕᑯᑎᑦᓯᓚᐅᕐᓗᓂ, ᓂᕈᐊᕈᔾᔨᔪᓐᓇᖅᐳᖅ ᓂᕈᐊᕐᓇᒥ 
ᑭᒡᒐᖅᑐᐃᓗᓂ ᓂᕈᐊᕈᔾᔭᐅᒍᒪᔪᒥᒃ ᑕᑕᑎᕆᓚᐅᕐᓗᓂ ᑕᑕᑎᖅᑕᐅᒋᐊᖃᖅᑐᒥᒃ ᓇᓗᓇᐃᒃᑯᑕᒥᒃ ᑖᓐᓇ 
ᓂᕈᐊᕈᔾᔨᓂᐊᖅᑐᖅ 

(ᐃ) ᖃᐅᔨᒃᑲᐃᒃᐸᑦ ᒪᓕᒐᑎᒍᑦ ᓱᓕᓂᕋᐅᑎᓕᐅᕐᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ 
(i) ᓂᕈᐊᓚᐅᖏᓐᓂᕐᒥᓄᑦ ᓱᓕ ᓂᕈᐊᕐᓇᐅᓂᐊᖅᑐᒥ ᓂᕈᐊᕈᔾᔨᓗᓂ, ᐊᒻᒪᓗ 
(ii) ᖃᐅᔨᒪᓂᓂ ᒪᓕᒡᓗᒍ, ᓂᕈᐊᖅᑎ ᑎᒃᑯᐊᖅᓯᔪᖅ ᐱᑕᖃᖏᓐᓂᖓᓄᑦ 

ᑭᒡᒐᖅᑐᐃᕕᐅᔪᒥ; ᐊᒻᒪᓗ 
(ᐱ) ᓱᓕᓂᕋᐅᑎᓕᐅᖅᐸᑦ ᐊᖏᕈᑎᓕᐅᖅᐸᓪᓗ ᒪᓕᒐᐃᑦ ᐃᓚᖓᓃᑦᑐᑦ 117-ᒥ 

ᒪᓕᒡᓗᒋᑦ, ᑕᐃᒪᓐᓇ ᐱᒋᐊᖃᕈᓂ. 
 
ᓂᕈᐊᕐᕕᖕᒥ ᑎᑎᖃᓕᕆᔨ 

(3) ᓂᕈᐊᕐᕕᖕᒥ ᑎᑎᖃᓕᕆᔨ ᑎᑎᕋᕆᐊᖃᖅᐳᖅ ᑎᑎᕋᕐᕕᒃᓴᒥᓄᑦ ᐊᑎᖓᑕ ᓂᕈᐊᖅᑑᑉ 
ᓴᓂᐊᒍᑦ, ᐊᓯᖏᓐᓂᒡᓗ ᑎᑎᕋᖅᑕᐅᒋᐊᖃᖅᑐᓂᒃ ᑎᑎᕋᕐᓗᓂ, ᑖᓐᓇ ᓂᕈᐊᕈᔾᔨᓂᖓᓄᑦ ᐊᑎᖓ 
ᑎᑎᕋᕐᓗᒍ ᓂᕈᐊᖅᑎᑕᐅᔫᓪᓗ ᐊᑎᖓ ᑎᑎᕋᕐᓗᒍ ᓂᕈᐊᕈᔾᔨᔫᓪᓗ ᐊᑎᖓ, ᐊᒻᒪᓗ ᐃᓕᖃᓯᐅᑎᓗᒍ 
ᓂᕈᐊᕈᔾᔨᓂᕐᒧᑦ ᓇᓗᓇᐃᒃᑯᑕᖅ ᑎᑎᕋᕐᕕᒋᔭᐅᒋᐊᖃᖃᑦᑕᖅᑐᓄᑦ. 
 

ᐃᓚᖓᓂ VI 
ᓂᕈᐊᕈᑎᑦ ᖃᑦᓯᐅᓂᖏᑦ 

 
ᖃᐅᔨᓴᖅᑕᐅᓂᖏᑦ ᓇᓗᓇᐃᔭᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᐅᓚᐅᖅᑐᑦ 

 
ᑎᒃᑯᐊᖅᓯᓂᖅ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᓂᒃ 
127. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑎᒃᑯᐊᖅᓯᔪᓐᓇᖅᐳᖅ ᓂᕈᐊᖅᑐᓕᕆᔨᑦ ᑐᖏᓕᒃᓴᖓᓂᒃ ᐊᒻᒪᓗ 
ᓂᕈᐊᕐᕕᖕᒥ ᑎᑎᖃᓕᕆᔨᒃᓴᒥᒃ ᖃᐅᔨᓴᖅᑎᒃᓴᐅᓂᐊᖅᑐᓂᒃ ᓇᓗᓇᐃᔭᐃᓂᐊᖅᑐᓂᒃ ᐊᒻᒪᓗ ᓈᓴᐃᔪᒃᓴᓂᒃ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑦᑕ ᐊᓪᓚᕕᖓᓂ 
ᓂᕈᐊᕈᑕᐅᓚᐅᖅᑐᓂᒃ. 
 
ᐸᐸᑕᐅᓂᖏᑦ ᓂᐱᑎᖅᓯᒪᔪᑦ ᐴᖅᑲᐃᕕᐅᕙᒃᑐᑦ ᑎᑎᖃᓄᑦ 
128. (1) ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨᑦ ᐊᖓᔪᖄᖓᓪᓘᓐᓃᑦ ᐴᖅᑕᐃᓯᒪᔪᓂᒃ ᒪᑐᐃᖅᓯᒍᓐᓇᖅᐳᑦ 
ᑭᓯᐊᓂ ᑖᒃᑯᐊ ᐴᒃᓴᓃᑦᑐᑦ ᐊᓯᖏᑦ ᐴᖅᓯᒪᐃᓐᓇᖅᑎᑕᐅᒋᐊᖃᖅᐳᑦ ᓂᐱᑎᖅᓯᒪᐃᓐᓇᕐᓗᑎᒃ ᑭᓯᐊᓂ 
ᖃᐅᔨᔭᐅᒃᐸᑦ ᑭᓇ ᓂᕈᐊᓚᐅᕐᓂᖓᓄᑦ. 
 



ᐴᒃᓴᐃᑦ ᐱᔭᐅᒃᐸᑕ ᐃᓱᓕᕕᒃ ᓈᒻᒪᒃᓯᓯᒪᓕᖅᑎᓪᓗᒍ 
(2) ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨᓪᓗ ᐊᖓᔪᖄᖓᑦ ᐃᒪᓐᓇᐃᓕᐅᕆᐊᖃᖅᐳᑦ 

(ᐃ) ᐱᓯᒪᐃᓐᓇᕐᓗᒋᑦ ᐃᖕᒥᒃᑰᓕᖓᑎᓪᓗᒋᑦ ᓂᐱᑎᖅᓯᒪᑎᖏᓐᓇᕐᓗᒋᓪᓗ 
ᐅᑎᖅᑎᑕᐅᔪᑦ ᐴᖅᑲᖅᓯᒪᔪᑦ ᐱᔭᖏᑦ ᐊᓪᓚᕕᖏᓐᓂ ᐃᓱᓕᕕᒋᔭᐅᔪᖅ 
ᐱᔭᒃᓴᐅᔪᓄᑦ ᒪᓕᒡᓗᒋᑦ ᒪᓕᒐᕐᓂ ᑎᑎᕋᖅᓯᒪᔪᖅ ᐃᓚᖓᓂ 101(3)-ᒥ; ᐊᒻᒪᓗ 

(ᐱ) ᐊᑎᓕᐅᕐᓗᓂᒋᑦ ᐴᖅᓯᒪᔪᑦ ᐅᓪᓗᖓᓂ ᐱᓚᐅᕐᓂᖏᓐᓄᑦ ᑎᑎᕐᓗᒋᑦ ᐊᒻᒪᓗ 
ᖃᑦᓯᒧᐊᖅᑎᓪᓗᒍ ᐱᔭᐅᓚᐅᕐᓂᖏᓐᓄᑦ. 

 
ᖃᐅᔨᓴᖅᑕᐅᓂᖏᑦ ᓇᓗᓇᐃᔭᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ 

(3) ᓂᕈᐊᖅᑐᓕᕆᔨ ᐊᒻᒪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᖃᐅᔨᓴᑦᓯᐊᕐᓂᐊᖅᐳᑦ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ ᐊᓪᓚᕕᖓᓐᓄᑦ ᐱᔭᐅᔪᓂᒃ ᐅᑎᖅᑎᑕᐅᓯᒪᔪᑦ ᑎᑎᖃᓄᑦ ᐴᒃᑲᐃᑦ 
ᒪᑐᐃᕐᓗᒋᑦ, ᒪᓕᒃᑕᐅᖁᔭᐅᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᒪᓕᒡᓗᒋᑦ, ᐊᒻᒪᓗ ᖃᐅᔨᓇᓱᐊᕐᓗᑎᒃ 
ᓂᕈᐊᖅᑎᐅᑉ ᐊᑎᓕᐅᖅᓯᒪᓂᖓ ᓇᓗᓇᐃᒃᑯᑕᖓᓗ ᑎᑎᖅᓯᒪᒐᓗᐊᕐᒪᖔᑦ ᓇᓗᓇᐃᒃᑐᑕᒥ ᐴᖅᑲᐃᕕᖕᒥ 
ᑎᑎᖃᓄᑦ ᓂᕈᐊᕈᓐᓇᕋᓗᐊᕐᒪᖔᓪᓗ ᑭᒡᒐᖅᑐᐃᕕᖕᒥ ᓂᕈᐊᕐᕕᐅᓚᐅᖅᑐᒥ. 
 
ᕿᐱᓗᒍᑕᐅᔪᖅ ᓂᕈᐊᕈᑎᑦ 
129. (1) ᖃᐅᔨᓴᕐᓗᑎᒃ ᓇᓗᓇᐃᔭᐃᔭᕐᓗᑎᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ, ᓂᕈᐊᖅᑐᓕᕆᔨ 
ᐊᒻᒪᓗ ᓂᕈᐊᖅᑐᓕᕆᔨᐅᑉ ᐊᖓᔪᖄᖓ ᕿᐱᓗᒍᑎᖃᕆᐊᖃᖅᐳᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓯᒪᔪᓂᒃ 
ᐃᒪᓐᓇᐃᑉᐸᑕ 

(ᐃ) ᓂᕈᐊᖅᑎᐅᑉ ᓇᓗᓇᐃᒃᑯᑕᖓ ᐊᔾᔨᒋᖏᑉᐸᒍ ᑐᒃᓯᕋᐅᑎᒋᓚᐅᖅᑕᖓᑕ 
ᐊᔾᔨᐅᖏᑦᑐᒃᑯᑦ ᓂᕈᐊᕈᒪᓂᕐᒧᑦ; 

(ᐱ) ᐊᑕᐅᓯᐅᖏᑦᑐᒥᒃ ᓂᕈᐊᕈᑎᒥᒃ ᓇᒃᓯᐅᔾᔨᓐᓂᖅᐸᑦ ᓂᕈᐊᖅᑐᖅ; ᐅᕙᓘᓐᓃᑦ 
(ᑎ) ᐴᒃᓴᖅ ᐅᑎᖅᑎᑕᐅᓯᒪᒃᐸᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑕ ᐊᓪᓚᕕᖓᓄᑦ 

ᐅᕙᓘᓐᓃᑦ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓄᑦ ᐃᓱᓕᕕᒃᓴᖓ 
ᖄᖏᖅᓯᒪᓕᖅᑎᓪᓗᒍ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ ᒪᓕᒡᓗᒋᑦ 101(3)-ᒥ. 

 
ᐃᖢᐃᓪᓕᐅᕈᑕᐅᔪᑦ 

(2) ᐊᔾᔨᐅᖏᑦᑐᒃᑯᑦ ᓂᕈᐊᕈᑎᕕᓃᑦ ᖃᐅᔨᓴᖅᑕᐅᕌᓂᒃᐸᑕ ᓇᓗᓇᐃᔭᖅᑕᐅᕌᓂᒃᐸᑕ, 
ᑎᑎᖅᓯᒋᐊᖃᖅᐳᖅ ᑎᑎᕋᕐᕕᒃᓴᓄᑦ ᐃᖢᐃᓪᓕᐅᕈᑕᐅᔪᓂᒃ ᓂᕈᐊᖅᑎᐅᓚᐅᖅᑑᑉ ᐱᔪᓐᓇᐅᑎᖏᓐᓂ 
ᓂᕈᐊᕈᓐᓇᓚᐅᕐᓂᖓᓄᑦ ᑭᒡᒐᖅᑐᐃᕕᖕᒥ ᑎᑎᖅᑕᐅᒋᐊᖃᖅᐳᑦ ᓂᕈᐊᖅᐸᓪᓕᐊᔪᑦ 
ᑎᑎᖅᑕᐅᓯᒪᕕᒋᖃᑦᑕᖅᑕᖏᓐᓂ. 
 
ᐱᔾᔪᑎᒋᔭᐅᔪᑦ 

(3) ᓂᕈᐊᖅᑐᓕᕆᔨ ᐊᖓᔪᖄᖓᓗ, ᓂᐱᑎᖅᓯᒪᔪᖁᑎᖓᓂᒃ ᐊᓕᒃᓯᖏᓪᓗᓂ, 
ᓇᓗᓇᐃᒃᑯᑕᖃᖅᑐᑦ ᐴᖅᓯᒪᔪᑦ ᐊᓯᐊᓄᑦ ᐃᓕᓗᒋᑦ ᓈᒻᒪᒋᔭᐅᖏᑦᑐᑦ ᓈᓴᖅᑕᐅᒋᐊᖃᖃᑕᐅᖏᑦᑐᑦ 
ᑎᑎᕋᕐᓗᓂᓗ ᓱᖕᒪᑦ ᓈᓴᖅᑕᐅᖃᑕᐅᓂᐊᖏᓐᓂᖏᓐᓄᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ 
ᓇᓗᓇᐃᔭᖅᓯᒪᔪᓂ ᐴᖅᓯᒪᔪᑦ, ᐊᑎᓕᐅᕐᓗᒋᓪᓗ. 
 
ᓂᕈᐊᖅᑐᓕᕆᔨ ᓂᕈᐊᕈᑕᐅᓚᐅᖅᑐᓂᒃ ᑲᒪᒋᔭᖃᕐᓂᖓ 

(4) ᓂᕈᐊᖅᑐᓕᕆᔨ ᒪᑐᐃᖅᓯᒋᐊᖃᖅᐳᖅ ᓇᓗᓇᐃᒃᑯᑦᓯᖅᓯᒪᔪᓂᒃ ᑎᑎᖃᓄᑦ ᐴᖃᕐᕕᐅᓯᒪᔪᓂᒃ 
ᐃᔨᕋᖅᑐᕈᑕᐅᒍᑎᖓᓗ ᐴᒃᓴᖅ ᐃᓕᓗᒍ ᓂᕈᐊᕈᑎᑦ ᐴᖅᑲᐃᕕᖓᓐᓄᑦ ᐊᑐᖅᑕᐅᓚᐅᖅᑐᒧᑦ 
ᓂᕈᐊᖅᑐᓕᕆᔨᑦ ᐊᓪᓚᕕᖓᓂ ᓂᕈᐊᖅᑐᓄᑦ. 



ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑲᒪᒋᔭᖃᕐᓂᖓ 
(5) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᒪᑐᐃᖅᓯᒋᐊᖃᖅᐳᖅ ᓇᓗᓇᐃᒃᑯᑕᓕᖅᑐᖅᓯᒪᔪᓂᒃ ᑎᑎᖃᐃᑦ 

ᐴᖓᓃᑦᑐᓂᒃ ᐃᔨᕋᖅᑐᕈᑕᐅᒍᑎᖓᓗ ᐴᒃᓴᖅ ᐃᓕᓗᒍ ᓂᕈᐊᕈᑎᑦ ᐴᖅᑲᐃᕕᖓᓐᓄᑦ ᑭᒡᒐᖅᑐᐃᕕᖕᒥ 
ᓂᕈᐊᖅᑐᓄᑦ ᐊᑐᖅᑕᐅᔪᒃᓴᐅᓯᒪᔪᒧᑦ. 
 
ᑎᑎᕋᖅᐸᓪᓕᐊᓂᖅ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᓪᓚᕕᖓᓂ 
130. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐃᒪᓐᓇᐃᓕᐅᕆᐊᖃᖅᐳᖅ,  

(ᐃ) ᑎᑎᕋᕐᓗᒋᑦ ᐊᑎᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᖅᑎᑕᐅᓚᐅᖅᑐᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦᑕ ᐊᓪᓚᕕᖓᓂ ᖃᐅᔨᒃᑲᐃᓗᓂᓗ ᓂᕈᐊᖅᑐᓕᕆᔨᒥᒃ 
ᓂᕈᐊᓚᐅᖅᑐᓂᒃ; ᐊᒻᒪᓗ 

(ᐱ) ᐱᓯᒪᓕᕐᓗᓂᒋᑦ ᐊᑐᓂ ᓂᕈᐊᕈᑎᓄᑦ ᐴᖅᑲᐃᕕᐅᓯᒪᔪᑦ ᐊᑐᓂ 
ᑭᒡᒐᖅᑐᐃᕕᖕᓄᐊᖓᔪᑦ ᓂᕈᐊᕈᑎᒃᓴᐃᓪᓗ ᓂᕈᐊᕐᓇᐅᑎᓪᓗᒍ ᐊᔾᔨᐅᖏᑦᑐᒃᑯᑦ 
ᐃᓱᓕᓗᒍ ᓈᓴᖅᑕᐅᒐᒃᓴᐅᓕᖅᐸᑕ ᓂᕈᐊᕈᑕᐅᓚᐅᖅᑐᑦ. 

 
ᑎᑎᖅᓯᓂᖅ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᖅᑐᓕᕆᔨᐅᑉ ᐊᓪᓚᕕᖓᓂ 

(2) ᓂᕈᐊᖅᑐᓕᕆᔨ ᐱᖁᔭᐅᓯᒪᔪᑦ ᒪᓕᒡᓗᒋᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᑎᑎᕋᖅᐸᓪᓕᐊᓗᓂᒋᑦ ᓂᕈᐊᓚᐅᖅᑐᑦ ᐊᑎᖏᑦ ᐊᔾᔨᐅᖏᑦᑐᒃᑯᑦ 
ᓂᕈᐊᕐᓇᐅᑎᓪᓗᒍ ᐊᓪᓚᕕᒥᓃᑎᓪᓗᒋᑦ ᐊᒻᒪᓗ ᖃᐅᔨᒃᑲᐃᓗᓂ ᓂᕈᐊᖅᑐᓕᕆᔨᐅᑉ 
ᑐᖏᓕᖓᓄᑦ ᓂᕈᐊᓚᐅᖅᑐᓂᒃ; 

(ᐱ) ᖃᐅᔨᒃᑲᐃᓗᓂ ᓂᕈᐊᖅᑐᓕᕆᔨᑦ ᑐᖏᓕᖓᓄᑦ ᓂᕈᐊᓚᐅᖅᑐᓂᒃ ᐊᔾᔨᐅᖏᑦᑐᒃᑯᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᓪᓚᕕᖓᓂ; 

(ᑎ) ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂᑦ ᐲᔭᐃᓗᓂ ᐊᑎᖏᓐᓂᒃ 
ᐊᔾᔨᐅᖏᑦᑐᒃᑯᑦ ᓂᕈᐊᓚᐅᖅᑐᓂᒃ; ᐊᒻᒪᓗ 

 
(ᑭ) ᐱᓯᒪᓕᕐᓗᓂᒋᑦ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᑦ ᓂᕈᐊᕈᑕᐅᓚᐅᖅᑐᓪᓗ 

ᐊᔾᔨᐅᖏᑦᑐᒃᑯᑦ ᓂᕈᐊᕐᓇᐅᑎᓪᓗᒍ ᓈᓴᖅᑕᐅᓂᐊᓕᖅᐸᑕ ᑐᓂᓗᒋᑦ. 
 

ᓂᕈᐊᕈᑎᓂᒃ ᓈᓴᐃᓂᖅ 
 
ᖃᖓ ᓂᕈᐊᕈᑎᑦ ᓈᓴᖅᑕᐅᓂᐊᕐᓂᖏᑦ 
131. (1) ᓂᕈᐊᕐᓇᐅᑎᓪᓗᒍ ᐅᓪᓗᒥ, ᓂᕈᐊᕐᕖᑦ ᒪᑐᑐᐊᖅᐸᑕ ᓂᕈᐊᖅᑕᐅᕕᖕᒥ, ᓂᕈᐊᕈᑎᓂᒃ 
ᓈᓴᐃᓂᐊᖅᐳᑦ ᐊᑐᓂ ᑕᒪᐃᓐᓂ ᓂᕈᐊᕐᕕᖕᓂ ᒪᑐᐃᖔᓚᐅᖅᑐᓂ ᐊᒻᒪᓗ ᓯᕗᓪᓕᖅᐹᖑᓪᓗᑎᒃ 
ᓂᕈᐊᖅᑎᑕᐅᓚᐅᖅᑐᑦ ᓂᕈᐊᕈᑎᖏᓐᓂᒃ. 
 
ᑭᒃᑯᑦ ᓈᓴᐃᑎᓪᓗᒋᑦ ᐅᐸᒃᓯᒪᔪᓐᓇᕐᓂᖏᑦ 

(2) ᐊᑐᓂ ᓂᕈᐊᕐᕕᖕᓂ, ᑭᒃᑯᑐᐃᓐᓇᐃᑦ ᐅᐸᒃᓯᒪᒋᐊᖃᖏᑉᐳᑦ, ᑭᓯᐊᓂᓗ ᒪᓕᒐᐃᑦ ᐃᓚᖓᓃᑦᑐᑦ 
(3)-ᒥ ᒪᓕᒡᓗᒋᑦ, ᐅᐸᒃᓯᒪᔪᓐᓇᖅᖢᑎᒃ ᓂᕈᐊᕈᑎᑦ ᓈᓴᖅᑕᐅᑎᓪᓗᒋᑦ: 

(ᐃ) ᓂᕈᐊᖅᑐᓕᕆᔨ; 
(ᐱ) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑐᓕᕆᓂᕐᒧᑦ ᑎᑎᖃᓕᕆᔨᓗ; 
(ᑎ) ᑭᒡᒐᖅᑐᖅᑎᖓ ᐃᑲᔪᖅᑎᖓᓗ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ; 
(ᑭ) ᐸᓖᓯᖑᐊᖅ ᑎᒃᑯᐊᖅᑕᐅᓯᒪᔪᖅ ᓴᐃᒪᑎᑎᔨ ᓂᕈᐊᕆᐊᖅᑐᕐᕕᖕᒥ; ᐊᒻᒪᓗ 



(ᒋ) ᐊᖓᔪᖄᕆᔭᐅᔪᖅ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓄᓇᓕᐅᑉ ᕿᑎᕐᓚᖓᓂ 
ᓂᕈᐊᕐᕕᖕᒥ. 

 
ᖃᓄᖅ ᓂᕈᐊᕈᑎᓂᒃ ᓈᓴᐃᒋᐊᖃᕐᓂᖅ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑕᑯᓐᓇᖅᑕᐅᓗᓂ ᓂᕈᐊᖅᑐᓕᕆᓂᕐᒧᑦ ᑎᑎᖃᓕᕆᔨᒧᑦ ᐊᒻᒪᓗ 
ᓂᕈᐊᖅᑕᐅᖃᑕᐅᓇᓱᐊᖅᑐᓄᑦ ᐅᕙᓘᓐᓃᑦ ᑭᒡᒐᖅᑐᖅᑎᖏᓐᓄᑦ ᓂᕈᐊᖅᑕᐅᓇᓱᐊᖅᑐᑦ ᐅᕙᓘᓐᓃᑦ, 
ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᖓᓘᓐᓃᑦ ᐅᐸᒃᓯᒪᔪᓐᓇᖏᑉᐸᑕ, ᑕᑯᓐᓇᖅᑕᐅᒋᐊᖃᖅᐳᑦ ᒪᕐᕉᖕᓄᑦ 
ᓂᕈᐊᖅᑎᐅᖃᑕᐅᕙᒃᑐᓄᑦ ᓈᓴᐃᑎᓪᓗᒋᑦ ᓂᕈᐊᕈᑎᓂᒃ. 
 
ᐊᓯᖏᑦ ᓂᕈᐊᖅᑎᑕᐅᓚᐅᖅᑐᑦ ᓂᕈᐊᕈᑎᖏᑦ ᓈᓴᖅᑕᐅᓂᖏᑦ 

(4) ᓈᓴᖅᑕᐅᓕᖅᑎᓪᓗᒋᑦ ᐊᔾᔨᐅᖏᑦᑐᒃᑯᑦ ᓂᕈᐊᖅᑎᑕᐅᓚᐅᖅᑐᑦ ᖃᖓᑐᐃᓐᓇᒃᑯᑦ ᓂᕈᐊᕐᓇᐅᑉ 
ᓴᓂᐊᒍᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕈᑎᓄᑦ ᐴᖅᑲᐃᕕᖕᒥᒃ ᐲᔭᐃᒋᐊᖃᖅᐳᖅ ᓂᕈᐊᖅᑐᓄᑦ 
ᐴᖅᑲᐃᕕᐅᖃᑦᑕᓚᐅᖅᑐᒥᑦ ᓵᓗᐊᕐᓗᒋᑦ, ᐃᔨᕋᖅᑐᕐᓗᓂ ᓂᕈᐊᕐᓂᕐᒧᑦ ᐴᖅᑲᐃᕖᑦ ᒪᑐᐃᕐᓗᒋᑦ ᑕᐃᒪᓐᓇ 
ᓈᓴᐃᒋᐊᓕᕐᓗᓂᓗ ᓂᕈᐊᕈᑎᑦ ᓈᓴᖅᑕᐅᖃᑦᑕᕐᓂᖏᑦᑎᑐᑦ ᒪᓕᒡᓗᓂ ᓂᕈᐊᕆᐊᖅᑐᕐᕕᖕᓂ 
ᐱᓕᕆᐊᕆᔭᐅᖃᑦᑕᖅᑐᑎᑐᑦ. 
 
ᓈᓴᖅᑕᐅᖃᑕᐅᓂᐊᖏᑦᑐᑦ ᓂᕈᐊᕈᑕᐅᓚᐅᖅᑐᑦ 

(5) ᓂᕈᐊᕈᑕᐅᓚᐅᖅᑐᓂᒃ ᓈᓴᐃᓕᕐᓗᓂ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᖃᑕᐅᒋᐊᖃᖏᓚᖅ 
ᓂᕈᐊᕈᑎᕕᓂᕐᓂᒃ ᐃᒪᓐᓇᐃᑦᑐᓂᒃ; 

(ᐃ) ᐱᒋᔭᐅᖏᑦᑐᓂᒃ ᑐᓂᔭᐅᓚᐅᖏᑦᑐᓂᒡᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ; 
(ᐱ) ᑎᑎᖅᓯᒪᔪᖅᑕᖃᖏᑉᐸᑦ ᓂᕈᐊᖅᑕᐅᓇᓱᐊᖃᑕᐅᔪᓂᒥᒃ; 
(ᑎ) ᓂᕈᐊᕈᑎᑦ ᓂᕈᐊᖅᑑᑉ ᓇᓗᓪᓗᓂ ᓂᕈᐊᕈᑎᕕᓂᖏᑦ; 
(ᑭ) ᓂᕈᐊᕈᑕᐅᔪᑦ ᓂᕈᐊᒐᒃᓴᐅᖃᑕᐅᖏᑦᑐᒥᒃ ᓂᕈᐊᖅᑐᖃᖅᖢᓂ; 
(ᒋ) ᐊᑕᐅᓯᐅᖏᑦᑐᒥᒃ ᓂᕈᐊᖅᓯᒪᒃᐸᑕ; 
(ᒥ) ᐊᖕᒪᓗᖅᑑᑉ ᐃᓗᐊᓂ ᑎᑎᖅᓯᒪᖏᑉᐸᑦ, ᑭᓯᐊᓂ ᓂᕈᐊᖅᓯᓇᓱᐊᖅᓯᒪᓂᖓᓄᑦ 

ᓇᓪᓕᐊᑐᐃᓐᓇᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔪᑦ ᓇᓗᓇᖏᑦᓯᐊᖅᐸᑦ; 
ᐅᕙᓘᓐᓃᑦ 

(ᓂ) ᑎᑎᖅᓯᒪᒃᐸᑦ ᐊᑎᓕᐅᖅᓯᒪᒃᐸᓪᓗ ᖃᐅᔨᒪᔭᐅᓗᓂ ᓂᕈᐊᓚᐅᖅᑑᑉ ᐊᑎᖓ. 
 
ᐊᑲᐅᖏᓕᐅᕈᑎᐅᕌᕐᔪᒃᑐᑦ 

(6) ᓂᕈᐊᕈᑕᐅᔪᑦ ᕿᐱᓗᒍᑕᐅᒋᐊᖃᖏᑉᐳᑦ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ (1)-ᒥ ᒪᓕᒡᓗᒋᑦ 
ᐃᒪᓐᓇ ᐱᓯᒪᓂᖓᓄᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ 

(ᐃ) ᑎᑎᕋᖅᐸᑦ ᑎᑎᕋᖅᑕᐅᒋᐊᖃᖅᓯᒪᔪᓂᒃ, ᓈᓴᐅᑎᓕᖅᓯᒪᒃᐸᒋᓪᓗ 
ᑎᑎᖅᓯᒪᕕᒋᒃᐸᖏᓪᓗ; ᐅᕙᓘᓐᓃᑦ 

(ᐱ) ᐲᖅᓯᓚᐅᖏᑉᐸᑦ ᐲᖅᑕᐅᒋᐊᖃᖅᑐᒥᒃ ᓂᕈᐊᕈᑎᑯᓘᑉ ᑎᑎᖃᖁᑎᖓᓂᒃ 
ᓂᕈᐊᖅᑐᖃᖅᓯᒪᓕᖅᑎᓪᓗᒍ. 

 
ᑕᑯᒃᓴᐅᑎᑦᓯᒋᐊᖃᕐᓂᖅ 

(7) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᐸᒃᓯᒪᔪᓂᒃ ᖃᐅᔨᓴᖅᑎᑎᒋᐊᖃᖅᐳᖅ 
ᐊᒃᑐᖅᑕᐅᑎᑦᓯᖏᓪᓗᓂ ᓂᕈᐊᕈᑎᓂᒃ ᐊᑐᓂ. 
 



ᐊᑎᓕᐅᖏᑉᐸᒍ ᖃᓄᐃᓕᖓᒐᔭᕐᓂᖓ 
132. (1) ᑕᐃᒪ, ᓂᕈᐊᕈᑎᓂᒃ ᓈᓴᐃᓕᖅᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᖃᐅᔨᒍᓂ 
ᐊᑎᓕᐅᖅᓯᓚᐅᖏᓐᓂᕐᒥᓂᒃ ᑐᓄᐊᓂ ᓂᕈᐊᕈᑎᐅᑉ ᐊᑎᓕᐅᖅᑕᐅᖏᓐᓂᖅᐸᑦ ᓂᕈᐊᖅᑐᓕᕆᔨᐅᑉ 
ᑐᖏᓕᖓᓄᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑕᑯᓐᓇᖅᑕᐅᓗᓂ ᓂᕈᐊᖅᑐᓕᕆᓂᕐᒧᑦ ᑎᑎᖃᓕᕆᔨᒧᑦ 
ᐊᒻᒪᓗ ᓂᕈᐊᖅᑕᐅᓇᓱᐊᖅᑑᑉ ᐃᑲᔪᖅᑎᖓᓄᑦ, ᐊᑎᓕᐅᕆᒋᐊᖃᖅᐳᖅ ᑐᓄᐊᓂ ᓂᕈᐊᕈᑎᐅᑉ 
ᓈᒻᒪᒃᓴᕈᓂᓗ  

(ᐃ) ᓂᕈᐊᕈᑦ ᑐᓐᓂᐅᑕᐅᓚᐅᕐᓂᖓᓄᑦ ᓂᕈᐊᖅᑎᒧᑦ ᓂᕈᐊᖅᑐᓕᕆᔨᐅᑉ 
ᑐᖏᓕᖓᓄᑦ; 

(ᐱ) ᖃᐅᔨᒪᒍᓂᓗ ᐊᑎᓕᐅᖅᑕᐅᓚᐅᖏᓐᓂᖓᓄᑦ; ᐊᒻᒪᓗ 
(ᑎ) ᑕᒪᒃᒥᒃ ᓂᕈᐊᕈᑎᑦ ᑐᓂᔭᐅᓚᐅᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ 

ᓂᕈᐊᖅᑐᓕᕆᔨᒥᑦ ᓈᓴᖅᑕᐅᓯᒪᓗᒃᑖᓕᖅᐸᑕ. 
ᓂᕈᐊᖅᑐᓕᕆᔨᐅᑉ ᑐᖏᓕᖓ ᓵᑕᐅᔪᓐᓇᕐᓂᖓ 

(2) ᒪᓕᒡᓗᒍ ᒪᓕᒐᐅᑉ ᐃᓚᖓᓃᑦᑐᖅ (1)-ᒥ ᓂᕈᐊᖅᑐᓕᕆᔨᐅᑉ ᑐᖏᓕᖓ 
ᓵᑕᐅᔪᒃᓴᐅᑎᖃᕈᓐᓇᖅᐳᖅ ᐊᑎᓕᐅᖏᑦᑐᕕᓂᐅᒃᐸᑦ ᐊᑎᕐᒥᓂᒃ ᑎᑎᖅᓯᖏᑦᑐᕕᓂᐅᒃᐸᓪᓘᓐᓃᑦ ᑐᓄᐊᓂ 
ᓂᕈᐊᕈᑎᑦ ᓂᕈᐊᖅᑎᒧᑦ ᑐᓂᒋᐊᓚᐅᖏᓐᓂᕐᒥᓄᑦ. 
 
ᐊᑐᖅᑕᐅᒋᐊᖃᖁᔭᐅᖏᑉᐸᑕ 
133. (1) ᓂᕈᐊᖅᑕᐅᓇᓱᐊᖃᑕᐅᔪᖅ ᑭᒡᒐᖅᑐᖅᑎᐊᓘᓐᓃᑦ ᓂᕈᐊᕈᒻᒥᒃ ᓈᓴᐃᓂᖏᓐᓂ 
ᓈᓴᖅᑕᐅᖃᑕᐅᒋᐊᖃᖏᓐᓂᕋᐃᒃᐸᑕ ᓂᕈᐊᕈᒻᒥᒃ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᑎᕋᕆᐊᖃᖅᐳᖅ 
ᐊᑐᖅᑕᐅᖁᔨᖏᓐᓂᖏᓐᓂᒃ ᓈᓴᖅᑕᐅᖃᑕᐅᖁᔨᖏᓐᓂᖏᓐᓂᒃ ᑕᒡᕙᓂ ᓂᕈᐊᖅᑎᑦ ᐱᔾᔪᑎᒋᓪᓗᒋᑦ 
ᑎᑎᕋᕐᕕᐅᔪᒧᑦ ᐃᓕᓗᒍ ᐃᓱᒪᓕᐅᕈᑎᖃᕐᓗᑎᒡᓗ ᐊᑐᖅᑕᐅᖁᔭᐅᖃᑕᐅᖏᑦᑐᒥᒃ. 
 
ᐃᓱᒪᓕᐅᕈᑎᖓᑦ ᐊᑐᖅᑕᐅᒋᐊᖃᖅᐳᖅ  

(2) ᐃᓱᒪᓕᐅᕈᑎᒋᔭᖓ ᖃᓄᐃᓐᓂᐊᕐᒪᖔᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 
ᐊᑐᖅᑕᐅᒋᐊᖃᖏᓐᓂᕋᕈᑕᐅᔪᖅ ᐱᔾᔪᑎᒋᓪᓗᒍ ᒪᓕᒐᐅᑉ ᐃᓚᖓᓂ (1)-ᒦᑦᑐᖅ ᐊᑐᖅᑕᐅᒋᐊᖃᕋᔭᖅᐳᖅ, 
ᐊᒻᒪᓗ ᓴᖑᔭᐅᔪᓐᓇᕋᔭᖅᖢᓂ ᑭᓯᐊᓂ ᓈᓴᐃᒃᑲᓐᓂᓕᕐᓂᖅᐸᑕ ᓂᕈᐊᕈᑎᓂᒃ ᐅᕙᓘᓐᓃᑦ 
ᐊᑐᖅᑕᐅᒋᐊᖃᕋᔭᖏᓐᓂᖓᓄᑦ ᓈᓴᖅᑕᐅᖁᔭᐅᖃᑕᐅᒋᐊᖃᖏᓐᓂᖓᓄᓪᓗ ᐊᔪᐃᓐᓈᕈᑕᐅᒃᑲᓐᓂᕐᓂᖅᐸᑦ. 
 
ᐊᑐᖅᑕᐅᒋᐊᖃᖅᑐᖅ ᐃᓱᒪᓕᐅᕈᑦ ᑎᑎᕋᖅᑕᐅᓂᖓ 

(3) ᓂᕈᐊᖅᑐᓕᕆᔨ ᐃᒪᓐᓇᐃᓕᐅᕆᐊᖃᖅᐳᖅ 
(ᐃ) ᐊᑐᓂ ᑎᑎᕋᕐᓗᒋᑦ ᐃᖢᐃᓪᓕᐅᕈᑕᐅᔪᑦ ᐊᑎᖓ ᐃᖢᐃᓪᓕᐅᕈᑎᖃᖅᑐᖅ, ᓱᓇᒥᒃ 

ᐱᔾᔪᑎᖃᕐᓂᖓᓄᓪᓗ ᓈᓴᐅᑎᖓᓗ ᑎᑎᕋᕐᓗᒍ; 
(ᐱ) ᑎᑎᕋᕐᓗᒍ ᐃᖢᐃᓪᓕᐅᕈᑕᐅᔫᑉ ᓈᓴᐅᑎᖓ ᑐᓄᐊᓂ ᓂᕈᐊᕈᑎᑰᑉ; ᐊᒻᒪᓗ 
(ᑎ) ᐊᑎᓕᐅᕐᓗᒍ ᓂᕈᐊᕈᑎᑯᓗᒃ. 

 
ᖃᑦᓯᐅᓂᖏᑦ ᓂᕈᐊᕈᑎᑦ 
134. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᖃᑦᓯᐅᓂᖏᓐᓄᑦ ᓂᕈᐊᕈᑎᑦ ᑎᑎᕋᕆᐊᖃᖅᐳᖅ 

(ᐃ) ᓂᕈᐊᕈᑎᐅᑦᓯᐊᖅᓯᒪᔪᑦ ᖃᑦᓯᐅᓂᖏᓐᓄᓪᓗ; 
(ᐱ) ᓇᓪᓕᐊᖕᓂᒃ ᓂᕈᐊᖅᑕᐅᓇᓱᐊᖃᑕᐅᔪᒥᒃ ᓂᕈᐊᖅᑐᑦ; 
(ᑎ) ᖃᑦᓯᐅᓂᖏᑦ ᐊᑐᖅᑕᐅᓂᐊᖏᑦᑐᑦ ᓈᓴᖅᑕᐅᖃᑕᐅᓂᐊᖏᑦᑐᑦ ᓂᕈᐊᕈᑎᑦ; 

ᐊᒻᒪᓗ 
(ᑭ) ᐊᓯᖏᓐᓂᒃ ᑐᑭᓯᒋᐊᕈᑎᒃᓴᓂᒃ ᑎᑎᕋᖅᑕᐅᖁᔭᐅᓯᒪᔪᓂᒃ ᓂᕈᐊᖅᑐᓕᕆᔨᑦ 



ᐊᖓᔪᖄᖓᓐᓄᑦ. 
 
ᐊᔾᔨᖏᑦ ᖃᑦᓯᐅᓂᖏᓐᓄᑦ ᓂᕈᐊᕈᑕᐅᓚᐅᖅᑐᑦ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᔾᔨᓕᐅᖅᓯᒋᐊᖃᖅᐳᖅ ᓈᓴᖅᑕᐅᓯᒪᔪᑦ ᖃᑦᓯᐅᓚᐅᕐᓂᖏᓐᓄᑦ 
ᓂᕈᐊᕈᑎᑦ, ᐊᑐᖅᑕᐅᒋᐊᖃᖅᑐᓂᒃ ᒪᓕᒡᓗᓂ, ᐅᑯᓄᖓᓗ ᑐᓂᐅᖃᖅᑕᐅᓂᐊᖅᖢᑎᒃ ᐊᔾᔨᖏᑦ:  

(ᐃ) ᐊᑕᐅᓯᖅ ᑕᒡᕙᓂ ᓂᕈᐊᕐᕕᖕᒧᑦ ᐃᓕᔭᐅᓗᓂ ᓂᕈᐊᖅᑐᑦ 
ᑎᑎᕋᐅᓯᕆᔭᐅᖃᑦᑕᕐᕕᖓᓃᑎᑕᐅᓗᓂ; 

(ᐱ) ᐊᑕᐅᓯᖅ ᐱᓯᒪᔭᐅᓂᐊᕐᓗᓂ ᓂᕈᐊᑐᓕᕆᔨᐅᑉ ᑐᖏᓕᖓᓄᑦ; 
(ᑎ) ᐊᑕᐅᓯᖅ ᓱᑲᔪᒃᑯᑦ ᑐᔪᖅᑕᐅᓂᐊᕐᓗᓂ ᐊᒡᔭᖅᑕᐅᓂᐊᕐᓗᓂᓗ ᑕᒪᐃᓐᓄᑦ 

ᓂᕈᐊᖅᑐᓕᕆᔨᒧᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᓪᓗ; ᐊᒻᒪᓗ 
(ᑭ) ᐊᑕᐅᓯᖅ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓄᑦ, ᑮᓇᐅᔭᓕᕆᓂᕐᒧᑦ 

ᐃᑲᔪᖅᑎᖏᓐᓄᓪᓗ. 
 
ᖃᓄᐃᓕᐅᖅᑕᐅᓕᕋᔭᕐᓂᖏᑦ ᓂᕈᐊᕈᑎᑦ 
135. (1) ᓂᕈᐊᕈᑕᐅᓚᐅᖅᑐᑦ ᑎᑎᕋᖅᑕᐅᓚᐅᖅᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᐴᒃᓴᓂᒃ 
ᑎᑎᖃᓄᑦ ᐱᓯᒪᓗᓂ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓂᑦ ᑐᓂᔭᐅᓯᒪᓪᓗᓂ ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᑖᒃᑯᐊ ᓂᕈᐊᕈᑎᕕᓃᑦ ᐊᑐᖅᑕᐅᓂᐊᖅᑐᑦ ᓈᓴᖅᑕᐅᓯᒪᓕᖅᑐᑦ ᐃᓕᓗᒋᑦ ᐴᒃᓴᒧᑦ 
ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ ᓂᕈᐊᖅᑕᐅᔾᔪᑎᖏᑦ ᐊᔾᔨᒌᖏᑦᑐᓂᒃ 
ᐴᖅᓯᒪᓗᒋᑦ; ᐊᒻᒪᓗ 

(ᐱ) ᑖᒃᑯᐊ ᓈᓴᖅᑕᐅᖃᑕᐅᔪᓐᓇᖏᑦᑐᑦ ᐊᑐᖅᑕᐅᓂᐊᖏᑦᑐᑦ ᐊᓯᐊᓄᑦ ᐴᖅᓴᒧᑦ 
ᐃᓕᓗᒋᑦ; ᐊᒻᒪᓗ 

(ᑎ) ᓂᕈᐊᕈᑎᑦ ᐊᑐᖅᑕᐅᖏᑦᑐᑦ ᐊᓯᐊᓄᑦ ᐴᕐᓗᒋᑦ. 
 
ᓂᐱᑎᕐᓗᒋᑦ ᐴᒃᓴᖏᑦ 

(2) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᑐᓂ ᐴᒃᓴᖏᓐᓂᒃ ᓂᐱᑎᕆᒋᐊᖃᖅᐳᖅ ᓯᓚᑖᓂ ᐴᒃᓴᐅᑉ 
ᑎᑎᕋᕐᓗᓂ ᐊᑐᓂ ᓱᓇᐅᓂᖏᓐᓄᑦ. 
 
ᐊᑎᓕᐅᖅᑕᐅᓂᖏᑦ ᓂᐱᑎᖅᑕᐅᓯᒪᓕᖅᑎᓪᓗᒋᑦ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕐᕕᖕᒥ ᑎᑎᖃᓕᕆᔨᓗ ᐊᑐᓂ ᐊᑎᓕᐅᖅᓯᒋᐊᖃᖅᐳᑦ 
ᓂᐱᑎᖅᓯᒪᔪᖁᑎᖏᓐᓂᒃ ᐴᒃᓴᐃᑦ ᑕᒪᕐᒥᒃ ᓂᕈᐊᕈᑎᓂᒃ ᐃᓗᓕᖃᖅᑐᓂᒃ. ᑕᖅᑳᓂᒥᐅᑕᓂᒃ ᐱᑕᖃᖅᐸᑦ 
ᐊᑎᓕᐅᖃᑕᐅᔪᓐᓇᖅᐳᑦ ᐅᐸᒃᓯᒪᔪᖃᖅᐸᑦ. 
 
ᐃᓕᔭᐅᓂᖏᑦ ᐊᖏᔪᒧᑦ ᐴᒃᓴᒧᑦ 

(4) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐅᑯᓂᖓ ᐃᓕᓯᒋᐊᖃᖅᐳᖅ ᐊᖏᔪᒧᑦ ᐴᒃᓴᒧᑦ ᐱᓚᐅᖅᑕᒥᓂᒃ 
ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓂᑦ ᐊᑐᕐᓗᓂ ᐅᑯᓂᖓ ᐴᖅᓯᓗᓂ: 

(ᐃ) ᐃᖕᒥᒃᑰᓕᖓᐅᖅᑐᑦ ᐴᒃᓴᐃᑦ ᐃᓗᓕᖃᖅᑐᑦ ᐊᔾᔨᒌᖏᑦᑐᓂᒃ 
ᓂᕈᐊᕈᑕᐅᓚᐅᖅᑐᓂᒃ; 

(ᐱ) ᐴᒃᓴᖅᑕᖃᕐᒥᓗᓂ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᓯᖏᓐᓂᒡᓗ 
ᐊᑐᖅᑕᐅᖃᑦᑕᖅᑐᓂᒃ ᓂᕈᐊᕐᕕᖕᓂ; 

(ᑎ) ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᐅᖃᑦᑕᖅᑐᖅ; ᐊᒻᒪᓗ 
(ᑭ) ᐴᒃᓴᖅᑕᖃᕐᒥᓗᓂ ᐃᓗᓕᓕᖕᒥᒃ ᖃᑦᓯᐅᓂᖏᓐᓄᑦ ᓂᕈᐊᕈᑕᐅᓚᐅᖅᑐᑦ. 

 



ᒪᑐᔭᐅᓂᖏᑦ ᐊᒡᔭᖅᑕᐅᓂᖏᓪᓗ ᓂᕈᐊᕈᑕᐅᔪᓄᑦ ᐴᖅᑲᐃᕕᐅᕙᒃᑐᖅ 
(5) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᐱᑎᕆᒋᐊᖃᖅᐳᖅ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᒥᒃ 

ᒪᓕᒡᓗᒋᑦ ᐱᖁᔭᐅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐊᒻᒪᓗ ᓂᕈᐊᖅᑐᓕᕆᔨᒧᑦ ᑐᔪᑲᐅᑎᒋᓗᒋᑦ. 
 
ᖃᐅᔨᒃᑲᐃᑲᐅᑎᒋᓂᖅ ᓂᕈᐊᕈᑕᐅᔪᑦ ᖃᓄᐃᓕᖓᓂᖏᓐᓄᑦ 

(6) ᓂᕈᐊᖅᑐᓕᕆᔨᐅᑉ ᑐᖏᓕᖓ ᒫᓐᓇᑲᐅᑎᒋ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑐᓕᕆᔨᒧᑦ 
ᓂᕈᐊᕈᑕᐅᓚᐅᖅᑐᑦ ᖃᓄᐃᓕᖓᓂᖏᓐᓄᑦ ᑭᓇ ᓵᓚᒃᓴᕐᓂᖓᓄᑦ. 
 

ᓈᓴᖅᑕᐅᓂᖏᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐊᓪᓚᕕᖓᓂ 
 
ᓂᕈᐊᕈᑎᑦ ᐊᔾᔨᐅᖏᑦᑐᒃᑯᑦ ᓈᓴᖅᑕᐅᓂᖏᑦ  
136. (1) ᐅᓪᓗᒥ ᓂᕈᐊᕐᓇᐅᓕᖅᑎᓪᓗᒍ, ᒪᑐᔭᐅᓯᒪᓕᑐᐊᖅᐸᑕ ᓂᕈᐊᕆᐊᖅᑐᕐᕖᑦ, ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦ ᓂᕈᐊᕈᑎᓄᑦ ᐴᖅᑲᐃᕕᖕᓂᒃ ᒪᑐᐃᖅᓯᒋᐊᖃᖅᐳᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ 
ᐃᓗᓕᖃᖅᑐᓂᒃ, ᐃᔨᕋᖅᑐᕈᑎᒋᔭᖏᑦ ᐴᒃᓴᐃᑦ ᒪᑐᐃᕐᓗᒋᑦ ᓈᓴᓕᕐᓗᒋᓪᓗ ᓂᕈᐊᕈᑎᑦ. 
 
ᓂᕈᐊᕈᑎᑦ ᓈᓴᖅᑕᐅᖃᑕᐅᓂᐊᖏᑦᑐᑦ 

(2) ᓈᓴᐃᓗᓂ ᓂᕈᐊᕈᑕᐅᓯᒪᔪᓂᒃ, ᓂᕈᐊᖅᑐᓕᕆᔨᑦ ᐊᖓᒧᖄᖓᑦ ᕿᐱᓘᑎᖃᕆᐊᖃᖅᐳᖅ 
ᐊᔾᔨᐅᖏᑦᑐᒃᑯᑦ ᓂᕈᐊᕈᑎᕕᓂᕐᓂᒃ ᐃᒪᓐᓇᐃᑦᑐᓂᒃ 

(ᐃ) ᑐᓂᔭᐅᓚᐅᖏᑉᐸᑕ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; 
(ᐱ) ᑎᑎᖅᓯᒪᖏᑉᐸᑕ ᓂᕈᐊᖅᑕᐅᓇᓱᐊᖃᑕᐅᔪᒥᒃ; 
(ᑎ) ᑎᑎᖅᓯᒪᒃᐸᑕ ᓇᓗᓇᕐᓗᓂ ᓂᕈᐊᖅᑐᖅ ᑭᓇᒥᒃ ᓂᕈᐊᕈᒪᓂᖓᓄᑦ; 
(ᑭ) ᐊᑎᖓᓂᒃ ᓂᕈᐊᖅᑕᐅᓇᓱᐊᖃᑕᐅᔫᑉ ᑎᑎᖅᓯᒪᔪᖅᑕᖃᖏᑉᐸᑦ; 
(ᒋ) ᐊᑕᐅᓯᐅᖏᑦᑐᒥᒃ ᓂᕈᐊᖅᓯᒪᒃᐸᑕ ᓂᕈᐊᖅᑕᐅᓇᓱᐊᖃᑕᐅᔪᓂᒃ; ᐅᕙᓘᓐᓃᑦ 
(ᒥ) ᐊᑎᓕᐅᖅᓯᒪᒃᐸᑕ ᓇᓗᓇᐃᖅᑕᐅᓯᒪᒃᐸᑕᓗ ᓂᕈᐊᕈᒻᒥ ᓂᕈᐊᓚᐅᖅᑐᑦ. 

 
ᑕᒻᒪᖅᓯᒪᓂᖏᑦ 

(3) ᓂᕈᐊᖅᑐᓕᕆᔨᑦ ᑐᖏᓕᖓ ᕿᐱᓘᑎᖃᕆᐊᖃᖏᓚᖅ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᕕᓂᕐᒥᒃ 
ᑕᒻᒪᖅᓯᒪᓪᓗᓂ ᓂᕈᐊᖅᑕᐅᓇᓱᐊᖅᑑᑉ ᐊᑎᖓᓂᒃ ᑎᑎᕋᕐᓂᖅᐸᑦ, ᖃᐅᔨᒪᔭᐅᒃᐸᓪᓗ ᓂᕈᐊᖅᑐᖅ 
ᓇᓪᓕᐊᖕᓂᒃ ᓂᕈᐊᕋᓱᐊᖅᓯᒪᓂᖓᓄᑦ. 
 
ᑎᑎᕋᖅᑕᐅᓂᖏᑦ ᓂᕈᐊᕈᑎᑦ 
137. (1) ᓂᕈᐊᖅᑐᓕᕆᔨᐅᑉ ᑐᖏᓕᖓ ᐋᖅᑭᒃᓱᐃᒋᐊᖃᖅᐳᖅ ᑐᓐᓂᐅᑎᖃᕆᐊᖃᖅᐳᕐᓗ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᑎᑎᕋᖅᓯᒪᔪᓂᒃ ᓂᕈᐊᕈᑕᐅᓚᐅᖅᑐᓂᒃ, ᐊᔾᔨᐅᖏᑦᑐᒃᑯᑦ 
ᓂᕈᐊᖅᑎᑕᐅᔪᖃᖅᑎᓪᓗᒍ ᑭᒡᒐᖅᑐᐃᕕᖕᒥ, ᑖᒃᑯᐊ ᑕᑕᑎᖅᑕᐅᒋᐊᖃᖅᑐᑦ ᐊᑐᕐᓗᓂᒋᑦ. 
 
ᑐᓴᖅᑎᑕᐅᓂᖏᑦ ᓂᕈᐊᖅᑐᓕᕆᔨᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓ ᑐᓴᖅᑎᑎᒋᐊᖃᖅᐳᖅ ᓂᕈᐊᖅᑐᓕᕆᔨᒥᒃ ᐊᑐᓂ 
ᓂᕈᐊᖅᑕᐅᓇᓱᐊᖃᑕᐅᔪᑦ ᖃᑦᓯᓄᑦ ᓂᕈᐊᖅᑕᐅᓚᐅᕐᓂᖏᓐᓄᑦ ᐊᒻᒪᓗ ᑐᓴᖅᑎᑎᒍᑎᖃᕐᓗᓂ 
ᖃᑦᓯᐅᓚᐅᕐᓂᖏᓐᓄᑦ ᕿᐱᓗᒃᑕᐅᔪᑦ ᓂᕈᐊᕈᑎᑦ ᓈᓴᖅᑕᐅᓪᓗᑎᒃ.  
 
ᑐᓴᖅᑎᑕᐅᔾᔪᑕᐅᒋᐊᖃᖏᓐᓂᖏᑦ 
138. (1) ᑭᒃᑯᑐᐃᓐᓇᐃᑦ ᐅᐸᒃᓯᒪᖃᑕᐅᔪᑦ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᑦ ᓈᓴᖅᑕᐅᓂᖏᓐᓂ 



ᑐᓴᖅᑎᑎᒋᐊᖃᖏᓚᑦ ᐊᓯᒥᖕᓄᑦ ᐅᐸᒃᓯᒪᓚᐅᖏᑦᑐᓄᑦ ᓈᓴᐃᑎᓪᓗᒋᑦ ᓂᕈᐊᕈᑎᓂᒃ ᖃᑦᓯᓄᑦ 
ᓂᕈᐊᒐᒃᓴᐃᑦ ᓂᕈᐊᖅᑕᐅᓂᖏᓐᓄᑦ ᑭᓯᐊᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᖃᖅᓯᒪᓕᖅᐸᑦ 
ᓂᕈᐊᖅᑐᓕᕆᔨᓄᑦ ᑕᒪᐃᓐᓄᑦ. 
 
ᑲᑎᑕᐅᓂᖏᑦ ᓂᕈᐊᕈᑕᐅᓚᐅᖅᑐᑦ 

(2) ᓴᖅᑭᑎᑎᓚᐅᖏᓐᓂᕐᒥᓂ ᓈᓴᖅᑕᐅᓯᒪᔪᓂᒃ ᐊᔾᔨᐅᖏᑦᑐᒃᑯᑦ ᓂᕈᐊᕈᑕᐅᓚᐅᖅᑐᓂᒃ, 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑲᑎᑦᓯᔪᓐᓇᖅᐳᖅ ᓂᕈᐊᕈᑕᐅᓚᐅᖅᑐᓂᒃ ᐊᔾᔨᐅᖏᑦᑐᒃᑯᑦ ᐊᓯᖏᓐᓂᒃ 
ᑲᑎᑦᓯᓗᓂ ᓂᕈᐊᕈᑕᐅᖃᑕᐅᓚᐅᖅᑐᓂᒃ ᓴᐳᔾᔭᐅᖁᓪᓗᒋᑦ ᖃᐅᔨᔭᐅᖁᓇᒋᑦ ᓂᕈᐊᕈᑕᐅᓚᐅᖅᑐᑦ. 
 

ᓂᕈᐊᖅᑐᓕᕆᔨ ᓇᓗᓇᐃᔭᐃᓂᖓ ᓂᕈᐊᕈᑕᐅᓚᐅᖅᑐᓂᒃ 
 
ᓇᓗᓇᐃᔭᐃᓂᖅ ᓂᕈᐊᕈᑕᐅᓚᐅᖅᑐᓂᒃ 
139. ᓂᕈᐊᕆᐊᖅᑐᕐᕖᑦ ᒪᑐᓯᒪᓕᑐᐊᖅᐸᑕ, ᓂᕈᐊᖅᑐᓕᕆᔨ ᓇᓗᓇᐃᔭᐃᒋᐊᖃᖅᐳᖅ 
ᓂᕈᐊᕈᑕᐅᓚᐅᖅᑐᓂᒃ ᐊᑐᓂ ᓇᓪᓕᐊᖏᑦ ᓂᕈᐊᖅᑕᐅᓇᓱᐊᖃᑕᐅᔪᑦ ᓂᕈᐊᖅᑕᐅᓂᖃᖅᑎᒋᓚᐅᕐᒪᖔᑕ. 
 
ᓂᕈᐊᖅᑕᐅᔪᓂᒃ ᐅᓂᒃᑳᕈᑎᖃᕐᓂᖅ 
140. (1) ᓂᕈᐊᖅᑐᓕᕆᔨ ᑕᑕᑎᕐᕕᐅᒋᐊᖃᖅᑐᒥᒃ ᐊᑐᕐᓗᓂ ᑎᑎᕋᕐᕕᒃᓴᒥᒃ ᐅᓂᒃᑳᓕᐅᕆᐊᖃᖅᐳᖅ, 
ᓇᓗᓇᐃᖅᓯᒋᐊᖃᖅᐳᖅ ᖃᑦᓯᐅᓚᐅᕐᓂᖏᓐᓄᑦ ᓂᕈᐊᕈᑕᐅᔪᑦ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓂᒃ 
ᖃᑦᓯᕌᓚᐅᕐᓂᖏᓐᓄᑦ ᓂᕈᐊᕈᑎᓂᒃ, ᑕᒪᒃᑯᐊ ᐊᑐᕐᓗᓂᒋᑦ ᓇᓗᓇᐃᔭᖅᑕᐅᓯᒪᔪᑦ ᓂᕈᐊᕈᑕᐅᓚᐅᖅᑐᑦ 
ᒪᓕᒡᓗᒋᑦ. 
 
ᐃᓱᓕᕕᒃᓴᖓ 

(2) ᓂᕈᐊᕐᓂᕐᒧᑦ ᐅᓂᒃᑳᓕᐅᖅᓯᒪᔪᑦ ᐱᐊᓂᒃᑕᐅᑲᐅᑎᒋᒋᐊᖃᖅᐳᑦ ᓇᓗᓇᐃᔭᖅᑕᐅᓯᒪᓕᑐᐊᖅᐸᑕ 
ᑕᒪᕐᒥᒃ ᓂᕈᐊᕈᑕᐅᓚᐅᖅᑐᑦ, ᑭᓯᐊᓂ, ᐱᔪᓐᓇᖏᑉᐸᑕ ᑕᐃᒪᓐᓇ, ᐊᓯᐊᒍᑦ ᐱᖁᔨᒃᐸᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦ. 
 
ᓇᒃᓯᐅᔾᔨᓂᖅ ᐅᓂᒃᑳᓕᐅᖅᓯᒪᔪᓂᒃ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᓄᑦ 

(3) ᓂᕈᐊᖅᑐᓕᕆᔨ ᓇᒃᓯᐅᔾᔨᑲᐅᑎᒋᒋᐊᖃᖅᐳᖅ ᐅᓂᒃᑳᓕᐊᒥᓂᒃ ᐊᑐᓂ 
ᓂᕈᐊᖅᑕᐅᓇᓱᐊᖃᑕᐅᔪᓄᑦ ᐊᒻᒪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᓄᖅᑲᖅᑎᑎᓚᐅᐱᓪᓚᖕᓂᖅ ᓈᓴᖅᑕᐅᖃᑕᐅᓂᖏᓐᓄᑦ ᓂᕈᐊᕈᑎᒃᑲᓐᓃᑦ 
141. (1) ᓂᕈᐊᖅᑐᓕᕆᔨ ᓄᖅᑲᖅᑎᑎᓚᐅᐱᓪᓚᒍᓐᓇᖅᐳᖅ ᐃᓚᖏᓐᓂᒃ ᓈᓴᐃᓂᕐᒥᒃ 
ᓂᕈᐊᕈᑕᐅᓚᐅᖅᑐᓂᒃ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕈᑎᑦ ᐱᔭᐅᓯᒪᖏᓐᓂᖏᓐᓂ ᓱᓕ ᑕᒪᕐᒥᒃ 
ᖃᐅᔨᒪᖏᑉᐸᑕᓗ ᖃᑦᓯᐅᓂᖏᓐᓄᑦ ᓂᕈᐊᕈᑕᐅᔪᑦ ᓂᕈᐊᕆᐊᖅᑐᕐᕕᖕᒥ ᓂᕈᐊᖅᑕᐅᓇᓱᐊᖃᑕᐅᔪᓄᑦ. 
 
ᖃᓄᑎᒋ ᐊᑯᓂᐅᑎᒋᓇᔭᕐᓂᖓ 

(2) ᑲᑎᓪᓗᒋᑦ ᓄᖅᑲᖓᓚᐅᐱᓪᓚᖕᓂᕆᔭᐅᓂᐊᖅᑐᑦ ᓈᓴᐃᓂᕐᒥᒃ ᖄᖏᐅᑎᒋᐊᖃᖏᑉᐳᑦ 
ᐱᓇᓱᐊᕈᓯᑦ ᒪᕐᕉᒃ ᐅᖓᑖᓄᑦ. 
 
ᓂᕈᐊᕈᑎᑦ ᐃᓛᒃᑰᑉᐸᑕ 

(3) ᓂᕈᐊᕈᑎᑦ ᐅᕙᓘᓐᓃᑦ ᓂᕈᐊᕈᑎᑦ ᐊᔾᔨᖏᑦ ᐱᔭᐅᔪᓐᓇᖏᑉᐸᑕ ᐃᓚᖏᑦ, ᓂᕈᐊᖅᑐᓕᕆᔨ 
ᖃᐃᖁᔨᒋᐊᖃᖅᐳᖅ ᓂᕈᐊᖅᑐᓕᕆᔨᒥᒃ ᓇᓂᓯᔪᓐᓇᖏᑦᑐᒥᒃ ᓂᕈᐊᕈᑎᕕᓂᕐᓂᒃ, ᖃᑦᓯᐅᓚᐅᕐᓂᖏᓐᓄᑦ 



ᓂᕈᐊᕈᑕᐅᔪᑦ ᓂᕈᐊᖅᑕᐅᓇᓱᐊᖅᑐᓄᑦ ᐊᑐᓂ ᖃᐅᔨᔪᓐᓇᖏᑉᐸᑕ ᓂᕈᐊᖅᑕᐅᕕᖕᓂᑦ, ᐊᒻᒪᓗ 
ᓂᕈᐊᖅᑐᓕᕆᔨ ᐃᒪᓐᓇᐃᓕᐅᕈᓐᓇᖅᐳᖅ 

(ᐃ) ᖃᐃᖁᔨᔪᓐᓇᖅᐳᖅ ᒪᓕᒐᑎᒍᑦ ᓇᓪᓕᐊᑐᐃᓐᓇᖏᓐᓂᒃ ᓂᕈᐊᖅᑐᓕᕆᔨᑦ 
ᑐᖏᓕᖏᓐᓂᒃ, ᑎᑎᖃᓕᕆᔨᒥᒡᓗ ᓂᕈᐊᕐᕕᖕᒥ ᐊᓯᖏᓐᓂᒡᓗ ᓂᕈᐊᖅᑐᓕᕆᔨᐅᑉ 
ᓵᖓᓄᐊᕐᓂᐊᖅᑐᓂᒃ, ᐅᓪᓗᖓ ᖃᑦᓯᒧᐊᖅᐸᓪᓗ ᖃᐃᒋᐊᖃᕐᓂᖏᓐᓄᑦ 
ᑎᑎᖅᓯᒪᓗᒍ ᐊᑎᖏᓪᓗ ᓴᖅᑭᑎᑕᐅᓂᐊᕐᓗᑎᒃ ᓂᕈᐊᖅᑐᓕᕆᔨᒧᑦ, ᑕᒪᕐᒥᒡᓗ 
ᑎᑎᖃᖁᑎᑦ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᑦ ᓇᒃᓴᖅᑕᐅᖁᔭᐅᓗᑎᒃ; 

(ᐱ) ᖃᐅᔨᒃᑲᐃᒋᐊᖃᖅᐳᑦ ᐅᓪᓗᒥᒃ ᖃᑦᓯᒧᐊᖅᐸᓪᓗ ᐊᐱᖅᓱᖅᑕᐅᓂᐊᕐᓂᖏᓐᓄᑦ 
ᖃᐃᖁᔭᐅᓯᒪᔪᑦ ᑐᓴᖅᑎᑎᓗᑎᒃ ᓂᕈᐊᖅᑕᐅᓇᓱᐊᖃᑕᐅᔪᓂᒃ; ᐊᒻᒪᓗ 

(ᑎ) ᖃᐅᔨᓴᕈᓐᓇᖅᐳᖅ ᐊᐱᖅᓱᕈᓐᓇᖅᐳᖅ ᓂᕈᐊᖅᑐᓕᕆᔨᑦ ᑐᖏᓕᖏᓐᓂᒃ 
ᓱᓕᓂᕋᐅᑎᓕᐅᖅᓯᒪᓗᑎᒃ, ᑎᑎᖃᓕᕆᔨᒥᒡᓗ ᐊᓯᖏᓐᓂᒡᓗ, ᑕᒪᒃᑯᐊ 
ᓂᕈᐊᕈᑎᕕᓃᑦ ᒥᒃᓵᓄᑦ ᐱᔾᔪᑎᖃᕐᓗᑎᒃ. 

 
ᑐᓴᖅᑎᑎᓂᖅ ᓵᓚᒃᓴᖅᑐᒥᒃ 

(4) ᓂᕈᐊᕈᑕᐅᔪᓄᑦ ᐴᖅᑲᐃᕕᐅᕙᒃᑐᖅ ᐅᕙᓘᓐᓃᑦ ᓂᕈᐊᕈᑕᐅᔪᓄᑦ ᑎᑎᕋᖅᑕᐅᕙᓪᓕᐊᒍᑦ 
ᐊᓯᐅᔨᔭᐅᓯᒪᒃᐸᑦ ᐅᑎᖅᑎᑕᐅᓚᐅᖏᑉᐸᓪᓗ ᓱᓕ, ᓂᕈᐊᖅᑐᓕᕆᔨ ᑐᓴᖅᑎᑎᒋᐊᖃᖅᐳᖅ 
ᓂᕈᐊᖅᑕᐅᓇᓱᐊᖃᑕᐅᔪᖅ ᐊᒥᓲᓛᓄᑦ ᓂᕈᐊᖅᑕᐅᓯᒪᓕᕐᓂᖓᓄᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᓪᓗ 
ᐅᖃᕆᐊᖃᖅᐳᖅ ᐃᒪᓐᓇ 

(ᐃ) ᓱᖕᒪᑦ ᓂᕈᐊᕈᑎᑦ ᑎᑎᕋᖅᑕᐅᓯᒪᒍᑎᖏᓐᓂᒃ ᐱᑕᖃᖅᑐᖃᖏᓐᓂᐊᓄᑦ; ᐊᒻᒪᓗ 
(ᐱ) ᖃᓄᕐᓗ ᓂᕈᐊᖅᑐᓕᕆᔨ ᖃᑦᓯᐅᓂᖏᓐᓂᒃ ᓂᕈᐊᖅᑕᐅᒍᑕᐅᔪᑦ ᐱᓚᐅᕐᒪᖔᕐᒥ 

ᖃᐅᔨᓚᐅᕐᒪᖔᕐᒥ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓄᑦ ᑕᒪᐃᓐᓄᑦ 
ᓂᕈᐊᕈᑕᐅᔪᓂᒃ. 

 
ᒪᓕᒐᓂᒃ ᒪᓕᒡᓗᓂ ᓈᓴᐃᒃᑲᓐᓂᕆᐊᖃᕐᓂᖅ 

 
ᑐᒃᓯᕋᐅᑎᖃᖅᐸᑦ ᓂᕈᐊᖅᑐᓕᕆᔨᒥᒃ ᒪᓕᒐᓂᒃ ᒪᓕᒡᓗᓂ ᓈᓴᐃᒃᑲᓐᓂᖁᔨᓂᕐᒧᑦ 
142. (1) ᓂᕈᐊᖅᑕᐅᓇᓱᐊᖃᑕᐅᔫᒃ ᓂᕈᐊᖅᑕᐅᒍᑎᖏᑦ ᐊᔾᔨᒌᐸᓗᒃᐸᑕ ᐅᓄᕐᓂᖏᑦ ᐅᕙᓘᓐᓃᑦ 2% 
ᐊᔾᔨᒌᖏᓐᓂᖃᖅᐸᑕ ᑲᑎᓪᓗᒋᑦ ᓂᕈᐊᕈᑕᐅᓚᐅᖅᑐᓂᑦ ᓂᕈᐊᖅᑕᐅᕕᖕᒥ, ᓂᕈᐊᖅᑐᓕᕆᔨ 
ᑐᐊᕕᐅᑎᖃᕐᓗᓂ, ᑐᒃᓯᕋᕆᐊᖃᖅᐳᖅ ᐃᖅᑲᖅᑐᐃᕕᖕᒧᑦ ᓈᓴᖅᑕᐅᒃᑲᓐᓂᕆᐊᖃᕐᓂᖏᓐᓄᑦ ᓂᕈᐊᕈᑎᓂᒃ. 
 
ᖃᐅᔨᒃᑲᐃᒋᐊᖃᕐᓂᖓ 

(2) ᓂᕈᐊᖅᑐᓕᕆᔨ ᑎᑎᕋᖅᓯᒪᔪᒃᑯᑦ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑕᐅᓇᓱᐊᖃᑕᐅᔪᓄᑦ 
ᐅᕙᓘᓐᓃᑦ ᐃᑲᔪᖅᑎᖏᓐᓄᑦ ᒪᓕᒐᓂᒃ ᒪᓕᒡᓗᑎᒃ ᓈᓴᐃᒃᑲᓐᓂᕆᐊᖃᕐᓂᖏᓐᓄᑦ ᓂᕈᐊᕈᑕᐅᓚᐅᖅᑐᓂᒃ. 
 
ᑐᒃᓯᕋᐅᑎᖃᖅᐸᑦ ᓂᕈᐊᖅᑎᐅᔪᖅ ᓈᓴᐃᒃᑲᓐᓂᖁᔨᓪᓗᓂ 
143. (1) ᑭᓇᑐᐃᓐᓇᖅ ᓂᕈᐊᖅᑎᐅᖃᑕᐅᖃᑦᑕᖅᑐᖅ, ᐃᓱᓕᓚᐅᖏᓐᓂᖏᓐᓂ ᐅᓪᓗᐃᑦ 8 
ᓂᕈᐊᖅᑐᓕᕆᔨ ᑐᓴᖅᑎᑦᓯᓯᒪᓕᖅᑎᓪᓗᒍ ᓂᕈᐊᕈᑕᐅᓚᐅᖅᑐᓂᒃ ᓂᕈᐊᕐᕕᖕᒥ, ᑐᒃᓯᕋᕈᓐᓇᖅᐳᖅ 
ᐃᖅᑲᖅᑐᐃᕕᖕᒧᑦ ᓂᕈᐊᕈᑕᐅᓚᐅᖅᑐᑦ ᓈᓴᖅᑕᐅᒃᑲᓐᓂᖁᓪᓗᒋᑦ. 
 
ᓱᓇᒥᒃ ᐱᔾᔪᑎᖃᕐᓗᑎᒃ ᓈᓴᐃᒃᑲᓐᓂᖁᔨᔪᓐᓇᕐᓂᖏᑦ 

(2) ᓂᕈᐊᖅᑎᐅᔪᖅ ᑭᓇᑐᐃᓐᓇᖅ ᑐᒃᓯᕋᐅᑎᖃᕈᓐᓇᖅᐳᖅ ᓈᓴᐃᒃᑲᓐᓂᖁᔨᓗᓂ ᒪᓕᒐᑎᒍᑦ 
ᐃᒪᓐᓇ ᑭᓯᐊᓂ ᐱᔾᔪᑎᖃᕐᓗᓂ 



(ᐃ) ᐃᓱᒪᓯᒪᒍᓂ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑦᓯᐊᖅᓯᒪᖏᓐᓂᖓᓄᑦ 
ᓂᕈᐊᕈᑎᓂᒃ ᐊᒻᒪᓗ ᕿᐱᓗᒃᑕᐅᒋᐊᖃᖏᑦᑑᒐᓗᐊᓂᒃ ᕿᐱᓗᒃᓯᒪᓇᓱᒋᒍᓂᐅᒃ 
ᓂᕈᐊᕈᑎᓂᒃ ᓈᓴᖅᑕᐅᖃᑕᐅᒋᐊᖃᖅᓯᒪᔫᒐᓗᐊᓂᒃ; 

(ᐱ) ᓂᕈᐊᖅᑐᓕᕆᔨᐅᑉ ᑐᖏᓕᖓ ᑎᑎᕋᖅᓯᒪᔪᓂᒃ ᑕᒻᒪᓚᐅᕋᓱᒋᒍᓂᐅᒃ ᓂᕈᐊᕈᑎᓂᒃ 
ᓈᓴᐃᓪᓗᓂ ᑎᑎᕋᖅᑕᖏᑦ ᑕᒻᒪᖅᓯᒪᓇᓱᒋᓗᓂᒋᑦ; ᐅᕙᓘᓐᓃᑦ 

(ᑎ) ᑲᑎᖅᓱᐃᓪᓗᓂ ᓈᓴᖅᑕᒥᓂᒃ ᓂᕈᐊᖅᑐᓕᕆᔨ ᑕᒻᒪᖅᓯᒪᓐᓂᖅᐸᑦ.  
 
ᖃᐅᔨᒪᔾᔪᑎᒋᔭᐅᔪᑦ 

(3) ᑐᒃᓯᕋᐅᑕᐅᔪᖅ ᓂᕈᐊᖅᑎᐅᕙᒃᑐᒥᖔᖅᑐᖅ ᒪᓕᒋᐊᖃᖅᐳᑦ ᐱᖁᔭᐅᔪᓂᒃ ᐃᖅᑲᖅᑐᐃᕕᖕᓄᑦ 
ᓄᓇᕗᒥ ᒪᓕᒡᓗᑎᒃ ᐃᓕᖁᓯᕆᔭᐅᖃᑦᑕᖅᑐᓂᒡᓗ ᐃᖅᑲᖅᑐᐃᕕᖕᓄᑦ ᑐᒃᓯᕋᐅᑎᒥᓂ ᑎᑎᖅᓯᒪᓗᒍ ᐊᒻᒪᓗ 
ᐃᒪᓐᓇᐃᒋᐊᖃᖅᖢᓂ 

(ᐃ) ᐅᖃᖅᓯᒪᓗᓂ ᓱᓇᒥᒃ ᐱᔾᔪᑎᖃᖅᖢᓂ ᖃᐅᔨᒪᔭᒥᓂᒃ ᓈᓴᐃᒃᑲᓐᓂᖁᔨᓂᖓᓄᑦ; 
(ᐱ) ᐱᖃᓯᐅᑎᖃᕐᓗᓂ ᓱᓕᓂᕋᐅᑎᒥᒃ ᒪᓕᒐᑎᒍᑦ ᑎᑎᕋᖅᓯᒪᔪᖁᑎᒥᒡᓘᓐᓃᑦ 

ᖃᐅᔨᒪᔾᔪᑎᒋᔭᖏᑦ ᑎᑎᖅᑕᐅᓯᒪᓗᑎᒃ ᓱᖕᒪᑦ ᓈᓴᐃᒃᑲᓐᓂᖁᔨᓂᖓᓄᑦ; ᐊᒻᒪᓗ 
(ᑎ) ᐅᖃᖅᓯᒪᑦᓯᐊᕋᓱᐊᕐᓗᑎᒃ ᓱᓇᓂᒃ ᑕᒻᒪᖅᑐᖃᓚᐅᕐᒪᖔᑦ ᑐᓴᖅᑎᑕᐅᓂᐊᖅᑐᓂᒃ 

ᑲᑎᒪᔨᖑᕐᓂᐊᖅᑐᒧᑦ ᓂᕈᐊᖅᑕᐅᓛᖑᓯᒪᔪᒧᑦ ᑕᐃᒪᓐᓇ 
ᐱᑦᓯᐊᖏᔾᔪᑎᒋᓂᕋᐅᑕᐅᔪᒥᒃ ᖃᐅᔨᒪᔪᓐᓇᖁᓪᓗᒍ. 

 
ᐊᑭᓕᐅᑎᑦ 

(4) ᓂᕈᐊᖅᑎᐅᔪᖅ ᑐᒃᓯᕋᕈᓂ ᓈᓴᐃᒃᑲᓐᓂᖁᔨᓂᕐᒧᑦ ᑐᒃᓯᕋᐅᑎᖏᑦᑕ ᐃᓗᐊᓂ 
ᐊᑭᓖᓯᒪᒋᐊᖃᖅᐳᖅ $250-ᓂᒃ, ᐊᑭᓕᐅᑎᒋᓂᐊᖅᑕᖓᑕ ᐋᖅᑭᒃᑕᐅᓯᒪᓂᖓ ᓈᒻᒪᒋᔭᐅᒋᐊᖃᕐᓗᓂ 
ᐊᓪᓚᒃᑎᖓᓄᑦ ᓄᓇᕗᑦ ᐃᖅᑲᖅᑐᐃᔨᖏᓐᓄᑦ, ᓇᓪᓕᐅᒃᑯᒫᖑᑎᑕᐅᓂᐊᕐᓗᓂ ᓂᕈᐊᖅᑕᐅᓇᓱᐊᖅᑐᒧᑦ 
ᐊᒥᓲᓛᓄᒃ ᓂᕈᐊᖅᑕᐅᓯᒪᒃᐸᑦ ᓇᓪᓕᐅᒃᑯᒫᒃᓴᕆᓂᐊᕐᓗᓂᐅᒃ. 
 
ᖃᖓ ᓈᓴᐃᒃᑲᓐᓂᕐᓂᐊᕐᓂᖏᓐᓄᑦ ᐅᓪᓗᖅ 
144. (1) ᐃᖅᑲᖅᑐᐃᕕᒃ ᑎᒃᑯᐊᖅᓯᓂᐊᖅᐳᖅ ᖃᖓ ᓇᓂᓗ ᓈᓴᐃᒃᑲᓐᓂᕆᐊᕐᓂᐊᕐᓂᖏᓐᓄᑦ 
ᓂᕈᐊᕈᑎᓂᒃ, ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ (3)-ᒥ ᒪᓕᒡᓗᒋᑦ, ᐅᓪᓗᐃᑦ ᖁᓕᑦ ᐃᖅᑲᖅᑐᐃᕕᖕᒧᑦ 
ᑐᒃᓯᕋᕐᕕᐅᓚᐅᕐᓗᓂ ᓈᓴᐃᒃᑲᓐᓂᕆᐊᖃᕐᓂᐊᖅᐳᑦ, ᕿᓚᒥᐅᓂᖅᓴᕐᓘᓐᓃᑦ ᐱᔪᓐᓇᖅᓯᑐᐊᖅᐸᑕ. 
 
ᑎᒃᑯᐊᖅᓯᓂᖅ ᐊᓯᐊᓂᒃ ᐃᖅᑲᖅᑐᐃᔨᒥᒃ 

(2) ᐃᖅᑲᖅᑐᐃᔨ ᑐᒃᓯᕋᕐᕕᐅᔪᖅ ᐊᓯᒥᓂᒃ ᐃᖅᑲᖅᑐᐃᔨᒥᒃ ᓈᓴᐃᔨᐅᒃᑲᓐᓂᕐᓂᐊᖅᑐᒥᒃ 
ᑎᒃᑯᐊᖅᓯᔪᓐᓇᖅᐳᖅ. 
 
ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ ᑐᒃᓯᕋᖅᑐᖃᖅᐸᑦ 

(3) ᑐᒃᓯᕋᖅᑐᖃᖅᐸᑦ ᓈᓴᐃᒃᑲᓐᓂᖁᔨᓂᕐᒧᑦ ᓂᕈᐊᕈᑎᓂᒃ ᒪᕐᕉᖕᓂᒃ ᐊᒥᓲᓂᖅᓴᓂᓪᓘᓐᓃᑦ 
ᓂᕈᐊᕐᕕᖕᓂᑦ ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ ᐱᓕᕆᐊᕆᔭᐅᒃᐸᑕᓗ ᑖᑦᓱᒧᖓᑦᓴᐃᓐᓇᖅ 
ᐃᖅᑲᖅᑐᐃᔨᒧᑦ, ᐃᖅᑲᖅᑐᐃᔨ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᓈᓴᐃᒃᑲᓐᓂᖃᑦᑕᕐᓗᓂ ᑐᒃᓯᕋᐅᑎᖃᖅᑳᖅᓯᒪᔪᒥᑦ ᐱᒋᐊᕐᓗᓂ; ᐊᒻᒪᓗ 
(ᐱ) ᒪᓕᒐᐅᑉ ᐃᓚᖓᓃᑦᑐᖅ (147(1)-ᒥ) ᒪᓕᒡᓗᒍ, ᐅᓪᓗᑕᒫᖅ 

ᐱᓕᕆᐊᕆᖃᑦᑕᕐᓗᓂᒋᑦ ᑭᖑᓪᓕᖅᐹᒧᑦ ᑎᑭᓪᓗᒍ ᐱᐊᓂᒃᐸᑕ. 
 



ᖃᐅᔨᒃᑲᐃᓂᖅ ᐱᔨᑦᓯᕋᐅᑎᖃᕐᓂᕐᓗ 
145. (1) ᐃᖅᑲᖅᑐᐃᔨ ᐋᖅᑭᒃᓯᓂᐊᖅᐳᖅ ᖃᐅᔨᒃᑲᐃᓗᓂᓗ ᓂᕈᐊᖅᑕᐅᓇᓱᐊᖃᑕᐅᔪᓂᒃ 
ᐃᑲᔪᖅᑎᖏᓐᓂᒡᓘᓐᓃᑦ ᖃᑦᓯᒧᐊᖅᐸᑦ ᓇᓂᓗ ᓈᓴᐃᒃᑲᓐᓂᕐᓂᐊᕐᓂᖏᓐᓄᑦ ᐅᖃᖅᓯᒪᔪᓂᒃ 
ᑎᑎᕋᕐᕕᒋᓗᒋᑦ ᐊᒻᒪᓗ ᑐᒃᓯᕋᖅᑐᖃᓚᐅᖅᑎᓪᓗᒍ ᑭᖑᓂᐊᒍᓪᓘᓐᓃᑦ ᐃᓱᒪᓕᐅᕈᑎᖃᕐᓂᐊᖅᐳᖅ 
ᑐᓴᖅᑎᑎᓂᐊᖅᖢᓂᓗ ᖃᓄᖅ ᐱᓕᕆᐊᖃᕐᓂᐊᕐᒪᖔᕐᒥ. 
 
ᑎᓕᔭᐅᓂᖓ ᓂᕈᐊᖅᑐᓕᕆᔨ 

(2) ᐃᖅᑲᖅᑐᐃᔨ ᖃᐃᖁᔨᓂᐊᖅᐳᖅ ᓂᕈᐊᖅᑐᓕᕆᔨ ᐃᓚᐅᖁᓗᓂᐅᒃ ᐋᖅᑭᒃᓯᓗᓂᓗ 
ᖃᑦᓯᒧᐊᖅᐸᑦ ᓇᓂᓗ ᓈᓴᐃᒃᑲᓐᓂᕐᓂᐊᕐᓂᖏᓐᓄᑦ ᒪᓕᒐᐅᑉ ᐃᓚᖓᓂ ᑎᑎᕋᖅᓯᒪᔪᑦ (1)-ᒥ ᒪᓕᒡᓗᒍ 
ᓇᒃᓴᖁᔨᒍᓗ ᓂᕈᐊᕈᑎᑦ ᐴᖅᑲᐃᕕᖓᓂᒃ ᐊᑐᖅᑕᐅᓯᒪᔪᓂᒃ ᓈᓴᖅᑕᐅᓯᒪᔪᓂᒡᓗ, ᐊᑐᖅᑕᐅᓯᒪᖏᑦᑐᓂᒡᓗ, 
ᕿᐱᓗᒃᑕᐅᓯᒪᔪᓂᒡᓗ ᓱᕈᖅᓯᒪᔪᓂᒡᓗ ᓂᕈᐊᕈᑎᓂᒃ ᓇᒃᓴᖃᓯᐅᑎᓗᓂ, ᐅᕙᓘᓐᓃᑦ ᓂᕈᐊᕈᑕᐅᕙᓪᓕᐊᔪᑦ 
ᑎᑎᕋᐅᑕᐅᖃᑦᑕᖅᓯᒪᓂᖏᓪᓗ ᑎᑎᕋᕐᕕᐅᖃᑦᑕᖅᑐᖅ ᓇᒃᓴᕐᓗᒍ ᐊᑎᓕᐅᖅᑕᐅᓯᒪᓗᓂ ᓂᕈᐊᖅᑐᓕᕆᔨᐅᑉ 
ᑐᖏᓕᖓᓄᑦ, ᓇᓪᓕᐊᒃ ᐊᑐᖅᑕᐅᓂᐊᕐᓗᓂ, ᓈᓴᒃᑲᓐᓂᕈᑕᐅᓂᐊᖅᑐᓂ ᐊᑐᖅᑕᐅᓂᐊᖅᑐᓂᒃ. 
 
ᐱᓕᕆᐊᕆᒋᐊᖃᖅᑕᖏᑦ ᓂᕈᐊᖅᑐᓕᕆᔨᐅᑉ 

(3) ᓂᕈᐊᖅᑐᓕᕆᔨ ᐊᖏᑲᐅᑎᒋᒋᐊᖃᖅᐳᖅ ᖃᐃᖁᔭᐅᒍᓂ ᑎᓕᓯᒍᑕᐅᓯᒪᔪᑦ ᒪᓕᒐᐅᑉ ᐃᓚᖓᓂ 
(2)-ᒥ ᒪᓕᒡᓗᒋᑦ, ᐅᐸᒃᓯᒪᐃᓐᓇᕐᓗᓂᓗ ᐃᖅᑲᖅᑐᐃᔪᖃᖅᑎᓪᓗᒍ. 
 
ᐅᐸᖃᑕᐅᓂᖓ ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ ᑭᒡᒐᖅᑐᖅᑎᖏᓪᓘᓐᓃᑦ 

(4) ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ, ᐅᕙᓘᓐᓃᑦ ᑭᒡᒐᖅᑐᖅᑎᖏᑦ, ᐊᒻᒪᓗ ᐊᑐᓂ 
ᓂᕈᐊᖅᑕᐅᓇᓱᐊᖃᑕᐅᔪᑦ ᒪᓕᒐᑎᒍᑦ ᐃᑲᔪᖅᑎᖏᑦ ᐅᐸᒃᓯᒪᔪᓐᓇᖅᐳᑦ ᓈᓴᖅᑕᐅᔪᖃᒃᑲᓐᓂᖅᑎᓪᓗᒍ 
ᕿᐱᓗᒍᑎᖃᕈᓐᓇᖅᐳᓪᓗ ᑕᐃᒪᓐᓇ ᐱᑎᑕᐅᔪᓐᓇᑐᐊᕌᖓᒥᒃ ᐃᓕᖁᓯᕆᔭᐅᔪᑦ ᓯᕗᓪᓕᖅᐹᒥ 
ᓈᓴᐃᒃᑲᓐᓂᖅᑎᓪᓗᒋᑦ ᒪᓕᑐᐊᖅᐸᑕ ᐃᓕᖁᓯᕆᔭᐅᕙᒃᑐᓂᒃ. 
 
ᐅᐸᒃᓯᒪᖃᑕᐅᓂᖏᑦ ᓂᕈᐊᖅᑎᑦ 

(5) ᓂᕈᐊᖅᑕᐅᓇᓱᐊᖃᑕᐅᔪᖅ ᐅᐸᒃᓯᒪᖃᑕᐅᖏᑉᐸᑦ ᑭᒡᒐᖅᑐᖅᑕᐅᖏᑉᐸᓪᓗ ᒪᓕᒐᑎᒍᑦ 
ᓈᓴᐃᒃᑲᓐᓂᓕᖅᑎᓪᓗᒋᑦ, ᐱᖓᓱᑦ ᓂᕈᐊᖅᑎᐅᖃᑕᐅᕙᒃᑐᑦ ᐅᐸᒃᓯᒪᖃᑕᐅᒍᒪᔪᑦ ᑭᒡᒐᖅᑐᐃᓂᐊᕐᓗᑎᒃ 
ᓂᕈᐊᖅᑕᐅᖃᑕᐅᓇᓱᐊᖅᑐᒥᒃ ᐅᐸᒃᓯᒪᖃᑕᐅᔪᓐᓇᖅᐳᑦ  ᐊᒻᒪᓗ, ᑭᓯᐊᓂ ᐊᖏᖅᑕᐅᓯᒪᓗᑎᒃ 
ᐃᖅᑲᖅᑐᐃᔨᒧᑦ ᐊᓯᖏᓐᓂᒃ ᐅᐸᒃᓯᒪᔪᖅᑕᖃᕆᐊᖃᖏᓚᖅ. 
 
ᓈᓴᐃᒃᑲᓐᓂᕐᓂᕐᒧᑦ ᐃᓕᖁᓯᕆᔭᐅᓂᐊᖅᑐᑦ 
146. (1) ᐃᖅᑲᖅᑐᐃᔨ ᓈᓴᐃᒃᑲᓐᓂᖅᑕᐅᖁᔭᐅᔪᓂᒃ ᓈᓴᐃᓂᐊᖅᐳᖅ ᕿᒥᕐᕈᑦᓯᐊᕐᓗᓂᒋᑦ 
ᓂᕈᐊᕈᑕᐅᓚᐅᖅᑐᑦ ᑕᒻᒪᖅᓯᒪᖏᒃᑲᓗᐊᕐᒪᖔᑕᓗ ᖃᐅᔨᓴᑦᓯᐊᕐᓗᓂᒋᑦ ᓂᕈᐊᕈᑕᐅᓚᐅᖅᑐᓄᑦ 
ᑎᑎᖃᖁᑎᒋᔭᐅᔪᑦ. 
 
ᖁᔭᓈᖅᑕᐅᓇᔭᕐᓂᖓ ᐊᑐᕐᓂᖃᖏᓐᓂᖓᓄᑦ 

(2) ᐃᖅᑲᖅᑐᐃᔨ ᓈᓴᐃᒃᑲᓐᓂᖅᑎᑕᐅᔪᖅ ᖁᔭᓈᖅᓯᔪᓐᓇᖅᐳᖅ ᓈᓴᐃᒃᑲᓐᓂᖁᔨᓂᕐᒧᑦ 
ᑐᒃᓯᕋᐅᑕᐅᓚᐅᖅᑐᓂᒃ, ᓯᕗᓂᐊᓂ ᓈᓴᐃᒃᑲᓐᓂᕐᓂᐅᓚᐅᖏᓐᓂᐊᓂ ᓈᓴᐃᓕᖅᑎᓪᓗᒋᓪᓘᓐᓃᑦ, ᖃᐅᔨᒍᓂ 
ᐱᓐᖑᐊᕈᑕᐅᑐᐃᓐᓇᖅᓯᒪᓂᖏᓐᓄᑦ ᓈᓴᐃᒃᑲᓐᓂᖁᔨᒍᑕᐅᔪᑦ, ᓂᖓᒍᑕᐅᑐᐃᓐᓇᖅᖢᑎᒃ 
ᐱᔾᔪᑎᖃᕐᓂᖏᓐᓄᑦ ᐅᕙᓘᓐᓃᑦ ᓈᓴᐃᒃᑲᓐᓂᕆᐊᖃᖏᓐᓂᖏᓐᓄᑦ ᖃᐅᔨᒍᓂ ᓱᕙᓕᑭᐊᖑᓂᖏᓐᓄᑦ. 
 



ᑐᑭᓯᐅᒪᒍᑎᒃᓴᐃᑦ ᓴᖅᑭᑎᑕᐅᖁᔭᐅᓂᖏᑦ 
(3) ᐃᖅᑲᖅᑐᐃᔨ ᑎᓕᓯᔾᔪᑎᖃᕈᓐᓇᖅᐳᖅ ᑕᒪᒃᑯᐊ ᑐᑭᓯᐅᒪᒃᑲᓐᓂᕈᑎᒃᓴᐃᑦ ᓴᖅᑭᑎᑕᐅᖁᓪᓗᒋᑦ 

ᐸᐃᑉᐹᑦ ᑎᑎᖃᐃᓪᓗ.  
 
ᐱᕕᒃᓴᖃᖅᑎᑕᐅᓂᖅ ᐅᐃᒍᒋᐊᖅᑕᐅᓂᖓ 

(4) ᐃᖅᑲᖅᑐᐃᔨ, ᐅᐃᒍᒋᐊᖅᓯᔪᓐᓇᖅᐳᖅ ᐱᕕᒃᓴᖃᖅᑎᑕᐅᒍᑕᐅᔪᒥᒃ ᓈᓴᐃᒃᑲᓐᓂᕐᓂᒃ 
ᐱᐊᓂᒃᑕᐅᔪᓐᓇᖁᓪᓗᒍ. 
 
ᓈᓴᐃᒃᑲᓐᓂᕐᓂᖅ ᑲᔪᓯᑎᑕᐅᒋᐊᖃᕐᓂᖓ 
147. (1) ᐃᖅᑲᖅᑐᐃᔨ, ᐊᔪᕐᓇᖏᑉᐸᑦ, ᑲᔪᓯᑎᑦᓯᖏᓐᓇᕐᓂᐊᖅᐳᖅ ᓈᓴᐃᒃᑲᓐᓂᕐᓂᕐᒥᒃ, ᑭᓯᐊᓂ 
ᓄᖅᑲᓚᐅᐱᓪᓚᖃᑦᑕᕋᓗᐊᕐᓗᑎᒃ ᑕᖃᐃᖅᓯᕐᓗᑎᒃ ᑳᐱᑐᕐᓗᑎᒡᓗ ᑕᐃᒪᓐᓇ ᐱᒋᐊᖃᖅᐸᑕ. 
 
ᒪᑐᔭᐅᓯᒪᒋᐊᖃᕐᓂᖏᑦ ᓄᖅᑲᖓᓚᐅᐱᓪᓚᓕᕌᖓᑕ 

(2) ᓄᖅᑲᖓᓚᐅᐱᓪᓚᒡᓗᑎᒃ ᓈᓴᐃᒃᑲᓐᓂᖅᑎᑕᐅᑎᓪᓗᒋᑦ, ᓂᕈᐊᕈᑎᑦ ᐊᓯᖏᓪᓗ ᑎᑎᖃᐃᑦ 
ᐸᐃᑉᐹᑦ ᐴᖅᑕᐅᓯᒪᒋᐊᖃᖅᐳᑦ ᒪᑐᔭᐅᓯᒪᑦᓯᐊᕐᓗᑎᒃ ᓇᓗᓇᐃᒃᑯᑕᓕᖅᑕᐅᓯᒪᓗᑎᒃ ᐃᖅᑲᖅᑐᐃᕕᐅᑉ 
ᓈᓴᐅᑎᖓᓂᒃ ᐊᓯᖏᓐᓂᒡᓘᓐᓃᑦ ᓇᓗᓇᐃᒃᑯᑕᖃᕐᓗᑎᒃ ᐅᐸᒃᓯᒪᖃᑕᐅᔫᑉ ᓈᓴᐃᒃᑲᓐᓂᖅᑎᓪᓗᒋᑦ 
ᓇᓗᓇᐃᒃᑯᑕᖓᓂᒃ ᐴᒃᓴᖓᑕ ᓯᓚᑖᓃᑦᑐᒥᒃ ᐃᓕᓯᕕᐅᓯᒪᓗᑎᒃ. 
 
ᐴᖅᓯᑎᓪᓗᒋᑦ  ᓈᓴᖅᑕᐅᒃᑲᓐᓂᖅᑐᓂᒃ ᖃᐅᔨᓴᕐᓂᖅ 

(3) ᐃᖅᑲᖅᑐᐃᔨ ᓇᖕᒥᓂᖅ ᖃᐅᔨᓴᕆᐊᖃᖅᐳᖅ ᓇᓗᓇᐃᒃᑯᑕᓕᖅᑐᖅᑕᐅᑎᓪᓗᒋᓪᓗ ᓂᕈᐊᕈᑎᑦ 
ᐊᓯᖏᓪᓗ ᑎᑎᖃᐃᑦ ᐸᐃᑉᐹᑦ ᓈᓴᐃᒃᑲᓐᓂᕐᓇᐅᔪᒥ ᐊᒻᒪᓗ ᒥᐊᓂᕆᔭᐅᑦᓯᐊᕆᐊᖃᖅᐳᑦ ᑖᒃᑯᐊ 
ᓈᓴᖅᑕᐅᒃᑲᓐᓂᖅᑐᑦ ᒪᓕᒐᑎᒍᑦ ᓂᕈᐊᕈᑎᑦ ᐊᓯᖏᓪᓗ ᐸᐃᑉᐹᑦ ᑎᑎᖃᐃᑦ. 
 
ᐃᖅᑲᖅᑐᐃᔨ ᐃᑲᔪᖅᑎᑖᖅᑎᑕᐅᔪᓐᓇᕐᓂᖓ 

(4) ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᐃᖅᑲᖅᑐᐃᔨ ᐃᑲᔪᖅᑎᑖᕈᓐᓇᖅᐳᑦ 
ᑎᑎᖃᓕᕆᔨᐅᓂᐊᖅᑐᒥᒃ ᐃᑲᔪᖅᑕᐅᓂᐊᕐᓗᓂ ᓈᓴᐃᒃᑲᓐᓂᕐᓇᐅᑎᓪᓗᒍ ᒪᓕᒐᑎᒍᑦ. 
 
ᖃᓄᐃᓕᐅᕆᐊᖃᕐᓂᖏᑦ ᓈᓴᐃᑎᑕᐅᕌᓂᒃᐸᑕ 
148. (1) ᒪᓕᒐᑎᒍᑦ ᓈᓴᐃᒃᑲᓐᓂᖅᑎᑕᐅᔪᑦ ᐱᐊᓂᒃᐸᑕ, ᐃᖅᑲᖅᑐᐃᔨ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᐴᕐᓗᒋᑦ ᓂᐱᑎᕐᓗᒍᓗ ᐴᖓ ᓂᕈᐊᕈᑎᑦ ᐃᖕᒥᒃᑰᓕᖓᔪᒧᑦ ᐴᒃᓴᒧᑦ; 
(ᐱ) ᑲᑎᑕᐅᓗᑎᒃ ᑕᒪᒃᑯᐊ ᓂᕈᐊᕈᑎᑦ ᐊᑐᓂ ᓂᕈᐊᖅᑕᐅᓇᓱᐊᖃᑕᐅᓯᒪᔪᓄᑦ; ᐊᒻᒪᓗ 
(ᑎ) ᓇᓗᓇᐃᒃᑯᑦᓯᖅᑐᐃᓗᓂ ᑎᑎᖃᑎᒍᑦ, ᐊᑐᖅᑕᐅᒋᐊᓕᒃ ᐊᑐᕐᓗᒍ. 

 
ᐊᔾᔨᖏᑦ  

(2) ᐃᖅᑲᖅᑐᐃᔨ ᓇᒃᓯᐅᔾᔨᒋᐊᖃᖅᐳᖅ ᐊᔾᔨᖏᓐᓂᒃ ᓇᓗᓇᐃᒃᑯᑦᓯᖅᓯᒪᔪᓂᒃ 
ᓈᓴᐃᒃᑯᓐᓂᕈᑕᐅᓚᐅᖅᑐᓂᒃ  

(ᐃ) ᓂᕈᐊᖅᑕᐅᓇᓱᐊᖃᑕᐅᔪᓄᑦ;  
(ᐱ) ᓂᕈᐊᖅᑐᓕᕆᔨᒧᑦ: ᐊᒻᒪᓗ 
(ᑎ) ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 

 
ᐃᓱᒪᓕᐅᕈᑎᑦ 

(3) ᐃᓱᒪᓕᐅᕈᑎᖃᕐᓗᓂ ᓈᓴᐃᒃᑲᓐᓂᖁᔨᓂᕐᒧᑦ ᑐᒃᓯᕋᐅᑕᐅᓯᒪᔪᒥᒃ, ᐃᖅᑲᖅᑐᐃᔨ 



ᐃᒪᓐᓇᐃᓕᐅᕈᓐᓇᖅᐳᖅ 
(ᐃ) ᖁᔭᓈᖅᓯᓗᓂ ᐱᓕᕆᐊᕆᖏᓪᓗᓂᐅᒃ ᑐᒃᓯᕋᐅᑕᐅᓯᒪᔪᖅ; 
(ᐱ) ᓄᖅᑲᐅᑎᓗᓂᐅᒃ ᑐᒃᓯᕋᐅᑕᐅᓯᒪᔪᖅ ᑐᒃᓯᕋᐅᑎᖃᓚᐅᖅᑐᖅ ᑎᑎᖃᑎᒍᑦ 

ᓄᖅᑲᖅᑎᑎᒍᑎᖃᕐᓗᓂ; 
(ᑎ) ᓂᕈᐊᕐᓂᖅ ᓂᕈᐊᖅᑐᖃᓚᐅᖏᓐᓂᐊᓄᑦ ᐋᖅᑭᒡᓗᓂᐅᒃ; ᐅᕙᓘᓐᓃᑦ 
(ᑭ) ᐃᓱᒪᓕᐅᕈᑎᖃᕐᓗᓂ ᐊᓯᖏᓐᓂᒃ ᐱᔾᔪᑎᖃᕐᓗᓂ ᓈᓴᐃᒃᑲᓐᓂᖁᔨᓂᕐᒧᑦ 

ᑐᒃᓯᕋᐅᑕᐅᓚᐅᖅᑐᒥᒃ. 
 
ᓂᕈᐊᖅᑕᐅᓇᓱᐊᖃᑕᐅᔪᖅ ᐅᓄᕐᓂᖅᐹᓄᑦ ᓂᕈᐊᖅᑕᐅᒃᐸᑦ 
149. (1) ᐃᖅᑲᖅᑐᐃᔨ ᓇᓗᓇᐃᒃᑯᑕᒃᑯᑦ ᖃᐅᔨᒃᔨᒃᐸᑦ ᓂᕈᐊᖅᑕᐅᓇᓱᐊᖃᑕᐅᔪᖅ ᐅᓄᕐᓂᖅᐹᓄᑦ 
ᓂᕈᐊᖅᑕᐅᓚᐅᕐᓂᖓᓄᑦ, ᓂᕈᐊᖅᑐᓕᕆᔨ ᐅᓄᕐᓂᖅᐹᓄᑦ ᓂᕈᐊᖅᑕᐅᔪᒥᒃ ᓵᓚᒃᓴᕐᓂᖓᓄᑦ 
ᑎᑎᖅᓯᒋᐊᖃᖅᐳᖅ ᓂᕈᐊᕈᑕᐅᓚᐅᖅᑐᑦ ᑎᑎᕋᖅᑕᐅᓯᒪᒍᑎᖏᓐᓄᑦ. 
 
ᓄᑖᒃᑯᑦ ᓂᕈᐊᖅᑎᑎᓂᖅ 

(2) ᐃᖅᑲᖅᑐᐃᔨ ᓇᓗᓇᐃᒃᑯᑕᒃᑯᑦ ᖃᐅᔨᒍᓂ ᐊᔾᔨᒌᓄᑦ ᐅᓄᕐᓂᖃᖅᑐᓄᑦ 
ᓂᕈᐊᖅᑕᐅᔪᖃᕈᑎᖃᖅᐸᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓄᑖᒥᒃ ᓂᕈᐊᕐᓇᐅᓂᐊᖅᑐᒥᒃ 
ᐱᒋᐊᖅᑎᑎᖁᔨᒋᐊᖃᖅᐳᖅ. 
 
ᒪᓕᒃᑕᐅᒋᐊᖃᖅᑐᑦ 

(3) Vᓂᕈᐊᒃᑲᓐᓂᕆᐊᖃᖅᑎᑕᐅᓕᕐᓂᖅᐸᑕ ᒪᓕᒐᑎᒍᑦ ᓈᓴᐃᑎᑕᐅᓚᐅᕐᓗᑎᒃ 
ᓂᕈᐊᒃᑲᓐᓂᕐᓂᐊᖁᔭᐅᓕᖅᐸᑕᓗ ᓄᑖᒥᒃ ᑕᐃᒪᓐᓇ ᒪᓕᒋᐊᖃᖅᐳᑦ ᑲᑎᒪᔨᒧᑦ ᐃᓇᖏᖅᓯᐅᒋᐊᖃᖅᑐᒥᒃ 
ᓂᕈᐊᕐᓂᕐᒧᑦ ᐊᑐᖅᑕᐅᕙᒃᑐᑦ ᑭᒡᒐᖅᑐᐃᕕᖕᒥ ᒪᓕᒡᓗᒋᑦ. 
 
ᖃᑦᓯᑐᕐᓂᖓ 
150. (1) ᒪᓕᒐᑎᒍᑦ ᓈᓴᐃᑎᑕᐅᓚᐅᕐᓗᑎᒃ ᓂᕈᐊᕈᑎᑦ ᐅᓄᕐᓂᖏᑦ ᓱᕐᕋᖏᑉᐸᑕ, ᐃᖅᑲᖅᑐᐃᔨ 
ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᑎᓕᓯᒍᑎᖃᕐᓗᓂ ᑖᓐᓇ ᓂᕈᐊᖅᑕᐅᓚᐅᖅᑐᖅ ᐅᑎᖅᑎᕕᐅᖁᓗᓂᐅᒃ 
ᓈᓴᐃᒃᑲᓐᓂᖁᔨᓚᐅᖅᑐᒥᑦ; ᐊᒻᒪᓗ 

(ᐱ) ᐊᑭᓕᐅᑎᒃᓴᖏᑦ  ᐋᖅᑭᒡᓗᓂᒋᑦ ᒪᓕᑦᓯᐊᕋᓱᐊᕐᓗᒋᑦ 
ᐃᖅᑲᖅᑐᐃᕕᖕᒧᐊᖅᑎᑎᓗᓂ ᐊᑭᓕᐅᑕᐅᒋᐊᖃᖅᐸᒃᑐᓂᒃ. 

 
ᐊᑭᓕᖅᑕᐅᒋᐊᖃᕐᓂᖓ 

(2) ᑮᓇᐅᔭᑦ ᐊᑭᓕᐅᑕᐅᓚᐅᖅᑐᑦ ᓇᓪᓕᐅᒃᑯᒫᕆᔭᐅᓪᓗᑎᒃ ᐊᑭᓕᐅᑕᐅᒋᐊᖃᖅᐳᑦ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᒧᑦ ᓂᕈᐊᖅᑕᐅᔪᒧᑦ ᐊᒻᒪᓗ, ᐊᒥᒐᖅᐸᑕ ᑮᓇᐅᔭᑦ, ᑖᓐᓇ ᓂᕈᐊᖅᑕᐅᔪᖅ 
ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᑎᒍᑦ ᑕᒪᕐᒥᒃ ᐅᑎᖅᑎᑕᐅᖁᓪᓗᒋᑦ. 
 
ᐅᑎᕐᕕᐅᒋᐊᖃᕐᓂᖓ ᓂᕈᐊᖅᑕᐅᓇᓱᐊᖃᑕᐅᔪᖅ 
151. (1) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᐅᓄᕐᓂᖅᐹᓄᑦ ᓂᕈᐊᖅᑕᐅᒃᐸᑦ, ᐊᒻᒪᓗ ᓇᓪᓕᐊᑐᐃᓐᓇᖅ 
ᓂᕈᐊᖅᑕᐅᓇᓱᐊᖃᑕᐅᔪᖅ ᑕᐃᒫᑦᓴᐃᓐᓇᖅ ᓂᕈᐊᖅᑕᐅᒍᑎᖃᖅᐸᑦ ᐅᕙᓘᓐᓃᑦ 2% 
ᓂᕈᐊᖅᑕᐅᓇᓱᐊᖃᑕᐅᖃᑎᒋᔭᒥᓂᑦ, ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᑐᒃᓯᕋᕈᓐᓇᖅᐳᖅ, 
ᑕᑕᑎᖅᑕᐅᒋᐊᖃᖅᑐᒥᒃ ᐊᑐᕐᓗᓂ, ᐅᑎᕐᕕᐅᒍᒪᓗᓂ ᑮᓇᐅᔭᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ 
ᐊᑭᓕᐅᑎᒋᓚᐅᖅᑕᒥᓂᒃ ᓈᓴᐃᔪᖃᒃᑲᓐᓂᖅᑎᓪᓗᒋᑦ.  



ᐊᑭᓕᐅᑕᐅᔪᑦ 
(2) ᑐᒃᓯᕋᖅᑐᖃᖅᐸᑦ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ ᐅᖃᖅᓯᒪᒋᐊᖃᖅᐳᖅ 

ᖃᒃᓯᐅᓂᖏᓐᓄᑦ ᓱᓇᒧᓪᓗ ᐊᑐᖅᑕᐅᓚᐅᕐᓂᖏᓐᓄᑦ ᐊᑭᓕᐅᑕᐅᓚᐅᖅᑐᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ 
ᓈᓴᐃᒃᑲᓐᓂᕆᐊᖃᓚᐅᕐᓂᖏᓐᓄᑦ. 
 
ᐊᑭᓕᖅᑕᐅᒋᐊᖃᕐᓂᖓ 

(3) ᑐᒃᓯᕋᐅᑎᒥᒃ ᐱᓯᒪᓕᕐᓗᓂ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᓱᒪᓕᐅᕈᑎᖃᕆᐊᖃᖅᐳᖅ 
ᐊᑭᓖᓗᓂᓗ ᑮᓇᐅᔭᓂᒃ ᐊᑐᖅᑕᐅᓚᐅᖅᑐᓂᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ. 
 
ᐊᑭᓕᐅᑎᑦ ᑭᒡᓕᖃᖅᑎᑕᐅᓂᖏᑦ ᐅᓄᕐᓂᖏᑦ 

(4) ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ ᓈᓴᖅᑕᐅᔪᖃᒃᑲᓐᓂᕆᐊᖃᓚᐅᖅᑎᓪᓗᒍ ᐅᖓᑖᓄᓗᐊᖅ 
ᒥᑭᓂᖅᓴᓂᒡᓗ ᐊᑭᓕᖅᑕᐅᔪᓐᓇᖏᑉᐳᖅ 

(ᐃ) ᑭᓯᐊᓂ ᐊᑭᓕᐅᑎᒋᓪᓚᕆᓚᐅᖅᑕᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ, 
ᐃᓱᒪᓕᐅᕈᑕᐅᓯᒪᓗᑎᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐅᓄᕐᓂᖏᑦ ᒪᓕᒐᐃᑦ 
ᐃᓚᖓᓃᑦᑐᑦ (3)-ᒥ ᒪᓕᒡᓗᒋᑦ; ᐊᒻᒪᓗ 

(ᐱ) $500-ᑖᓚᓂᒃ ᐅᓪᓗᑕᒫᑦ ᐅᓪᓘᑉ ᐃᓚᐃᓐᓇᖓᓄᓪᓘᓐᓃᑦ ᐃᖅᑲᖅᑐᐃᔨ 
ᐱᓕᕆᓂᖓᓂ ᓈᓴᐃᒃᑲᓐᓂᕐᓂᕐᒧᑦ ᐱᔾᔪᑎᖃᖅᑐᓂᒃ, ᐊᒻᒪᓗ ᐃᓚᓕᐅᑎᓗᒋᑦ 
ᐃᖏᕐᕋᔭᒍᑕᐅᒋᐊᖃᓚᐅᖅᑐᑦ ᐊᑐᖅᑕᐅᒋᐊᖃᓚᐅᖅᑐᓪᓗ ᓯᓂᒃᑕᕐᕕᖕᓄᑦ 
ᓂᕆᒍᑎᖏᓐᓄᓪᓗ ᐊᑐᖅᑕᐅᓚᕆᓚᐅᖅᑐᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᒧᑦ 
ᒪᓕᒐᑎᒍᑦ ᐃᑲᔪᖅᑎᖓᓄᓪᓗ. 

 
ᐅᑎᖅᑎᑕᐅᓂᖏᑦ ᐊᑭᓕᐅᑎᒋᓚᐅᖅᑕᖏᑦ 

(5) ᓂᕈᐊᖅᑕᐅᓇᓱᐊᖃᑕᐅᔪᖅ ᓈᓴᐃᒃᑲᓐᓂᖁᔨᒃᐸᑦ ᓂᕈᐊᕈᑎᓂᒃ ᓵᓚᒃᓴᖏᑉᐸᓪᓗ 
ᓈᓴᐃᒃᑲᓐᓂᖅᑐᖃᓚᐅᖅᑎᓪᓗᒍ, ᐊᑭᓕᐅᑎᒋᓚᐅᖅᑕᖏᑦ ᐅᑎᖅᑎᑕᐅᓇᔭᖏᑉᐳᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓂᑦ, ᑭᓯᐊᓂ ᓂᕈᐊᖅᑕᐅᒍᑎᖏᑦ ᐊᔾᔨᒌᖏᔾᔪᑎᖃᖅᐸᑕ 2%-ᒥᒃ ᑐᖔᓂᓘᓐᓃᑦ ᒪᓕᒐᑎᒍᑦ 
ᓈᓴᐃᒃᑲᓐᓂᖅᑎᑕᐅᓚᐅᕐᓗᑎᒃ. 
 
ᒪᓕᒐᑎᒍᑦ ᓈᓴᐃᒃᑲᓐᓂᕈᑕᐅᓚᐅᖅᑐᑦ ᐊᔪᐃᓐᓈᕈᑕᐅᔪᓐᓇᕐᓂᖏᑦ 
152. (1) ᐃᖅᑲᖅᑐᐃᔨ ᓈᓴᐃᒃᑲᓐᓂᖅᑎᑕᐅᓚᐅᖅᑐᖅ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖏᓐᓂᖅᐸᑦ, 
ᐱᓂᕐᓗᖕᓂᖅᐸᓪᓗ ᕿᐱᓗᒃᑐᕕᓂᐅᒃᐸᓪᓗ ᒪᓕᒍᒪᖏᑦᖢᓂ ᒪᓕᒐᕐᓂᒃ ᓈᓴᐃᒃᑲᓐᓂᖅᑎᑕᐅᓗᓂ 
ᐊᑐᖅᑕᐅᖁᔭᐅᔪᓂᒃ, ᑖᒃᑯᐊ ᓈᓴᐃᒃᑲᓐᓂᖁᔨᓚᐅᖅᑐᑦ, ᐅᓪᓗᐃᑦ 8 ᐊᓂᒍᖅᓯᒪᓕᖅᑎᓪᓗᒋᑦ 
ᓈᓴᐃᒃᑲᓐᓂᓚᐅᖅᑎᓪᓗᒋᑦ, ᑐᒃᓯᕋᐅᑎᖃᕈᓐᓇᖅᐳᑦ ᐊᔪᐃᓐᓈᕈᑎᒋᒃᑲᓐᓂᕈᒪᓗᒋᑦ ᐊᔪᐃᓐᓈᕐᕕᖕᒧᑦ 
ᐃᖅᑲᖅᑐᐃᔨᓄᑦ. 
 
ᐊᔪᐃᓐᓈᕈᑕᐅᔪᒥᒃ ᐱᓕᕆᐊᖃᕐᓂᖅ 

(2) ᐊᔪᐃᓐᓈᕈᑕᐅᔪᒥᒃ ᐃᖅᑲᖅᑐᐃᕕᒃ ᑐᓴᖅᑎᑕᐅᒋᐊᖃᖅᐳᑦ ᐊᔪᐃᓐᓈᕈᑕᐅᔪᓂᒃ 
ᐃᓱᒪᓕᐅᕈᑕᐅᕙᒌᓚᐅᖅᑐᓂᒃ ᐅᓪᓗᐃᑦ 14 ᐊᓂᒍᖅᓯᒪᓕᖅᐸᑕ ᓈᓴᐃᒃᑲᓐᓂᖅᑐᖃᓚᐅᖅᑎᓪᓗᒍ ᐊᒻᒪᓗ 
ᐃᓱᒪᓕᐅᑲᐅᑎᒋᒋᐊᖃᕐᓗᑎᒃ ᖃᓄᐃᓕᐅᕈᑕᐅᓂᐊᕐᒪᖔᑦ. 
 
ᖃᑦᓯᑐᕐᓂᖓ 

(3) ᑮᓇᐅᔭᑦ ᐊᑐᖅᑕᐅᒋᐊᖃᓚᐅᖅᑐᑦ ᐅᑎᖅᑎᑕᐅᒋᐊᖃᖅᐳᑦ ᑎᓕᓯᔾᔪᑎᒃᑯᑦ ᒪᓕᒐᑦ ᑖᒃᑯᐊ 
ᒪᓕᒡᓗᒋᑦ ᑕᐃᒪᓐᓇ ᑕᒪᒃᑯᐊ ᐊᔪᐃᓐᓈᕈᑕᐅᔪᑦ ᐃᖅᑲᖅᑐᐃᕕᒃᑯᑦ ᑕᐃᒪᓐᓇ ᓵᓚᒃᓴᖅᑐᖅ 



ᐅᑎᕐᕕᐅᕙᖕᓂᖓᑦ ᒪᓕᒡᓗᒍ. 
 

ᓂᕈᐊᖅᑕᐅᔪᓂᒃ ᐅᓂᒃᑳᕈᑎᖃᕐᓂᖅ 
 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᓂᕈᐊᖅᑕᐅᓂᖓ 
153. (1) ᓂᕈᐊᖅᑐᓕᕆᔨ ᑐᓴᖅᑎᑎᒋᐊᖃᖅᐳᖅ ᓂᕈᐊᖅᑕᐅᓂᖓᓄᑦ ᑖᓐᓇ ᐊᒥᓲᓛᓄᖅ 
ᓂᕈᐊᖅᑕᐅᓚᐅᖅᑐᖅ ᓂᕈᐊᕐᓇᐅᑎᓪᓗᒍ ᐅᓂᒃᑳᓕᐅᕈᑎᒋᓗᓂᐅᒃ ᑎᑎᖅᑕᐅᓯᒪᓗᓂᓗ ᓂᕈᐊᖁᔨᓂᕐᒧᑦ 
ᑎᓕᓯᔾᔪᑎᒋᔭᐅᓚᐅᖅᑑᑉ ᑐᓄᐊᓂ. 
 
ᖃᓄᐃᓕᖓᒋᐊᖃᕐᓂᖓ ᐅᓂᒃᑳᓕᐅᖅᓯᒪᔪᖅ 

(2) ᓂᕈᐊᕐᓂᐅᓚᐅᖅᑐᒧᑦ ᐅᓂᒃᑳᓕᐅᖅᑕᐅᓯᒪᔪᑦ ᓴᖅᑭᑎᑕᐅᒋᐊᖃᖅᐳᑦ 
(ᐃ) ᐅᓪᓗᐃᑦ 7 ᐊᓂᒍᖅᓯᒪᓕᖅᐸᑕ ᓇᓗᓇᐃᖅᓯᒪᔪᒃᑯᑦ ᓈᓴᐃᔪᖃᓚᐅᖅᑎᓪᓗᒍ 

ᓂᕈᐊᕈᑕᐅᔾᔪᑕᐅᓚᐅᖅᑐᓂᒃ ᐅᓂᒃᑳᓕᐅᓚᐅᖅᑎᓪᓗᒋᑦ; ᐅᕙᓘᓐᓃᑦ 
(ᐱ) ᐅᓪᓗᒥ ᒪᓕᒐᑎᒍᑦ ᓈᓴᐃᒃᑲᓐᓂᖅᑐᖃᓚᐅᖅᑎᓪᓗᒍ ᐱᔭᐅᓯᒪᓕᑐᐊᖅᐸᑕ 

ᓂᕈᐊᖅᑐᓕᕆᔨᒧᑦ. 
 
ᓇᒃᓯᐅᑎᔭᐅᓂᖏᑦ ᐅᓂᒃᑳᓕᐅᖅᓯᒪᔪᑦ 

(3) ᓂᕈᐊᖅᑐᓕᕆᔨ ᓂᕈᐊᕈᑕᐅᓚᐅᖅᑐᓂᒃ ᐅᓂᒃᑳᓕᐅᖅᓯᒪᔪᓂᒃ ᓇᒃᓯᐅᔨᒋᐊᖃᖅᐳᖅ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᐊᓂᒃᑕᐅᑐᐊᖅᐸᑕ ᐊᒻᒪᓗ ᓇᒃᓯᐅᔾᔨᖕᒥᓗᓂ ᐊᔾᔨᖏᓐᓂᒃ ᐊᑐᓂ 
ᓂᕈᐊᖅᑕᐅᖃᑕᐅᓇᓱᐊᖅᓯᒪᔪᓄᑦ ᐊᑕᐅᑦᓯᒃᑯᑦ. 
 
ᐅᓂᒃᑳᓕᐅᖅᑕᐅᓯᒪᔪᑦ ᓇᒃᓯᐅᑎᔭᐅᒋᐊᖃᖏᑦᖢᑎᒃ ᓱᓕ ᓇᒃᓯᐅᑎᔭᐅᓐᓂᖅᐸᑕ ᑕᒻᒪᖅᓯᒪᔪᖃᕐᓂᖅᐸᑕᓗ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᑎᖅᑎᑦᓯᔪᓐᓇᖅᐳᖅ ᓂᕈᐊᖅᑐᓕᕆᔨᒧᑦ ᓂᕈᐊᕐᓂᕐᒧᑦ 
ᐅᓂᒃᑳᓕᐅᖅᑕᐅᓯᒪᔪᓂᒃ ᓇᒃᓯᐅᑎᔭᐅᒋᐊᖃᖏᑦᖢᑎᒃ ᓇᒃᓯᐅᑎᔭᐅᓐᓂᖅᐸᑕ ᑕᒻᒪᖅᓯᒪᔪᖃᖅᐸᑕᓘᓐᓃᑦ 
ᐊᒻᒪᓗ, ᑕᐃᒪᓐᓇᐃᑉᐸᑦ, ᓂᕈᐊᖅᑐᓕᕆᔨ ᐋᖅᑭᒃᓱᐃᒋᐊᖃᕐᓂᐊᖅᖢᓂ ᐅᓂᒃᑳᓂᒃ ᑎᓕᔭᐅᓯᒪᓂᕐᒥᓄᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᒪᓕᒡᓗᓂ. 
 
ᐊᑎᓕᐅᖅᑕᐅᓂᖏᑦ ᓂᕈᐊᖅᑕᐅᔪᑦ 

(5) ᓂᕈᐊᕐᓂᕐᒧᑦ ᐅᓂᒃᑳᖅᑕᐅᓯᒪᔪᓂᒃ ᐱᑎᑕᐅᓚᐅᕐᓗᓂ ᓂᕈᐊᖅᑐᓕᕆᔨᒥᑦ, ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦ ᑕᒪᒃᑯᐊ ᓇᒃᓯᐅᑎᔭᐅᕙᓪᓕᐊᔪᑦ ᓯᕗᓪᓖᑦ ᑭᖑᓪᓖᓪᓗ ᒪᓕᒡᓗᒋᑦ ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᐊᑎᓕᐅᕐᓗᒋᑦ ᓂᕈᐊᖅᑕᐅᔪᑦ ᐊᑎᓕᐅᕐᕕᖕᒥ ᐊᑐᖅᑕᐅᒋᐊᖃᖅᑐᒥ; ᐊᒻᒪᓗ 
(ᐱ) ᑐᓴᖅᑎᑎᒍᑎᖃᕐᓗᑎᒃ ᑎᑎᕋᖅᓯᒪᔪᒃᑯᑦ ᓂᕈᐊᖅᑕᐅᔪᓂᒃ ᓄᓇᕗᒥ ᒪᓕᒐᓕᒫᑦ 

ᑎᑎᕋᖅᑕᐅᓯᒪᕕᖏᓐᓂ; 
 
ᑐᓴᖅᑎᑎᔾᔪᑎᖃᕐᓂᕐᒧᑦ ᐅᑕᕿᒋᐊᖃᕐᓂᖓ 

(6) ᓂᕈᐊᖅᑐᓕᕆᔨ ᖃᐅᔨᒃᑲᖅᑕᐅᒍᓂ ᒪᓕᒐᑎᒍᑦ ᓈᓴᖅᑕᐅᒃᑲᓐᓂᕈᑕᐅᓂᖏᓐᓄᑦ ᓂᕈᐊᕈᑎᑦ, 
ᑐᓴᖅᑎᑎᔾᔪᑎᖃᕐᓂᕐᒧᑦ ᐅᑕᕿᒋᐊᖃᖅᐳᖅ ᑭᓯᐊᓂ ᑐᓴᖅᑎᑕᐅᓚᐅᕐᓗᓂ ᐃᖅᑲᖅᑐᐃᔨᒥᑦ 
ᓇᓗᓇᐃᒃᑯᑕᓕᖅᑐᖅᓯᒪᔪᒥᒃ ᓈᓴᐃᓚᐅᕐᓗᑎᒃ ᑭᓇ ᓂᕈᐊᖅᑕᐅᓂᖅᐹᖑᓂᖓᓄᑦ. 
 



ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖅᑎᑕᐅᖏᓐᓂᖓ 
 
ᑐᒃᓯᕋᐅᑎᖃᕐᓂᖅ 
154. (1) ᓂᕈᐊᕐᓇᖅ ᐊᑐᕐᓂᖃᕐᓂᖏᓐᓂᖓᓄᑦ ᓴᖅᑭᑎᑕᐅᔪᓐᓇᖅᐳᖅ ᖃᐅᔨᒃᑲᐅᒥᒃ ᓴᖅᑭᑎᑎᔪᖃᕐᓗᓂ 
ᐃᖅᑲᖅᑐᐃᕕᒃᑯᑦ ᐃᒪᓐᓇ 

(ᐃ) ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᓴᖅᑭᑎᑕᐅᓗᓂ, ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᒋᐊᖃᖁᔭᐅᓇᓱᒋᒍᓂᐅᒃ; 

(ᐱ) ᓴᖅᑭᑎᑕᐅᓗᓂ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᓂᕈᐊᕐᓇᐅᔪᒥ; ᐅᕙᓘᓐᓃᑦ 
(ᑎ) ᓂᕈᐊᖅᑎᐅᔪᒧᑦ ᓴᖅᑭᑎᑕᐅᓗᓂ. 

 
ᐱᔾᔪᑎᒋᔭᐅᔪᖅ 

(2) ᐊᑐᕐᓂᖃᖏᓐᓂᖓᓄᑦ ᓂᕈᐊᕐᓇᖅ ᑐᒃᓯᕋᐅᑕᐅᒍᑕᐅᔪᖅ ᐃᒪᓐᓇ ᐱᔾᔪᑎᖃᕈᓐᓇᖅᐳᖅ 
(ᐃ) ᓂᕈᐊᕐᓇᐅᔪᖅ ᑭᒡᒐᖅᑐᐃᕕᖕᒥ ᒪᓕᒐᓂᒃ ᒪᓕᓚᐅᖏᑉᐸᑦ; 
(ᐱ) ᒪᓕᒐᓕᐅᖅᑎᖑᖅᑐᖅ ᑲᑎᒪᔨᐅᔪᓐᓇᖏᑉᐸᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ; 

ᐅᕙᓘᓐᓃᑦ 
(ᑎ) ᑲᑎᒪᔨᖑᖅᑐᖅ ᐃᖅᑲᖅᑐᖅᑕᐅᓯᒪᓪᓗᓂ ᐸᓯᔭᒃᓴᐅᒃᐸᑦ ᑖᒃᑯᐊ ᒪᓕᒐᑦ ᒪᓕᒃᖢᒋᑦ. 

 
ᖃᖓ ᑐᒃᓯᕋᐅᑦ ᓴᖅᑭᑎᑕᐅᒋᐊᖃᕐᓂᖓ 

(3) ᑐᒃᓯᕋᐅᑦ ᑐᓂᔭᐅᒋᐊᖃᖅᐳᖅ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ ᐅᓪᓗᐃᑦ 30 ᑐᖔᓂ 
ᖃᐅᔨᒃᑲᐃᒍᑎᖃᓚᐅᕐᓗᑎᒃ ᓂᕈᐊᕈᑕᐅᓚᐅᖅᑐᓂᒃ ᖃᓄᐃᓕᖓᓂᖏᓐᓂᒃ ᓴᖅᑭᑎᑕᐅᓚᐅᖅᑎᓪᓗᒍ 
ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᒋᖃᑦᑕᖅᑕᖏᓐᓂ. 
 
ᐊᑐᕆᐊᖃᖏᑦᑐᑐᐊᑦ 

(4) ᖃᓄᖅ ᐊᑯᓂᐅᑎᒋᔪᖅ ᐱᕕᒃᓴᖃᖅᑎᑎᒍᑦ ᐅᖃᖅᓯᒪᔪᖅ ᒪᓕᒐᐃᑦ ᐃᓚᖓᓂ (3)-ᒥ 
ᑐᕌᖏᑦᑐᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᖃᖓᑐᐃᓐᓇᖅ ᑐᒃᓯᕋᐅᑎᒥᒃ ᓴᖅᑭᑎᑎᔪᓐᓇᖅᖢᓂ. 
 
ᐊᑐᖅᑕᐅᕙᒃᑐᑦ ᐃᓕᖁᓯᕆᔭᐅᕙᒃᑐᓪᓗ 
155. (1) ᑭᓯᐊᓂ ᐅᖃᖅᓯᒪᓐᓂᖅᐸᑦ ᑕᒡᕙᓂ ᒪᓕᒐᕐᓂ, ᒪᓕᒋᐊᖃᖅᑕᖏᑦ ᐃᖅᑲᖅᑐᐃᕕᐅᑉ ᐊᒻᒪᓗ 
ᐊᑐᖅᑕᐅᕙᒃᑐᑦ ᐃᓕᖁᓯᕆᔭᐅᕙᒃᑐᓪᓗ ᐃᖅᑲᖅᑐᐃᔨᒃᑯᓐᓄᑦ ᐊᑐᖅᑕᐅᓂᐊᖅᐳᑦ ᑐᒃᓯᕋᐅᑎᖃᕐᓂᕐᒧᑦ 
ᐋᖅᑭᒃᑕᐅᒋᐊᖃᖅᑐᑦ ᐋᖅᑭᒃᑕᐅᓯᒪᓗᑎᒃ. 
 
ᓇᓪᓕᐅᒃᑯᒫᒃᓴᐃᑦ ᐊᑭᓕᐅᑕᐅᓂᖏᑦ 

(2) ᑖᓐᓇ ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᑦᑐᖅ, ᐊᓯᐊᒋᑐᐊᖅᐸᐅᒃ ᓂᕈᐊᖅᑐᓕᕆᔨᑦ 
ᐊᖓᔪᖄᖓᑕ, ᐊᑭᓖᒋᐊᖃᖅᐳᖅ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ, ᐊᖏᕈᑎᒋᖏᑕᒥᓂᒃ ᐅᐸᐅᑎᓂᕐᒥᓂ, 
ᑮᓇᐅᔭᓂᒃ $500-ᓂᒃ ᐊᑭᓕᐅᑎᖃᕐᓗᓂ ᓇᓪᓕᐅᒃᑯᒫᒃᓴᖏᓐᓂᒃ ᑭᐅᔾᔪᑎᖃᕐᓂᐊᖅᑑᑉ 
ᐊᖏᕈᑎᒋᔭᐅᖏᔾᔪᑎᖃᖅᑎᑕᐅᓂᕐᒥᓄᑦ. 
 
ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᓐᓂᕐᒧᑦ ᑎᑎᖃᐃᑦ ᑐᓐᓂᐅᑕᐅᒋᐊᖃᕐᓂᖏᑦ 
156. (1) ᐊᔾᔨᖏᓐᓂᒃ ᓂᕈᐊᕈᑕᐅᓚᐅᖅᑐᓂᒃ ᐊᖏᖏᔾᔪᑎᒋᔭᐅᔪᑦ ᑎᑎᖃᐃᑦ ᑐᓐᓂᐅᑕᐅᒋᐊᖃᖅᐳᑦ, 
ᐅᓪᓗᐃᑦ 20 ᐊᖏᕈᑎᖃᖏᓐᓂᕐᒧᑦ ᑎᑎᖃᓂᒃ ᓴᖅᑭᑎᑎᔪᖃᓚᐅᖅᑎᓪᓗᒍ, ᐅᑯᓄᖓ ᑐᓂᔭᐅᓂᐊᖅᖢᑎᒃ 

(ᐃ) ᑭᐅᒍᑎᖃᕆᐊᖃᕐᓂᐊᖅᑐᓄᑦ ᐊᖏᕈᑕᐅᖏᑦᑐᓂᒃ;  
(ᐱ) ᓂᕈᐊᖅᑐᓕᕆᔨᒧᑦ ᐊᒻᒪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ, ᑖᓐᓇ ᐊᖓᔪᖄᖓᑦ 



ᐊᖏᕈᑕᐅᖏᑦᑐᒥᒃ ᐱᒋᐊᖅᑎᑦᓯᖏᑉᐸᑦ; ᐊᒻᒪᓗ 
(ᑎ) ᐊᓪᓚᒃᑎᖓᓄᑦ ᒪᓕᒐᓕᐅᖅᑎᒃᑯᑦ. 

 
ᖃᐅᔨᒃᑲᖅᑕᐅᓂᖏᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᑦ 

(2) ᐊᓪᓚᒃᑎᖓᑦ ᒪᓕᒐᓕᐅᖅᑎᒃᑯᑦ ᖃᐅᔨᒃᑲᐃᒋᐊᖃᖅᐳᖅ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓂᒃ 
ᑐᒃᓯᕋᖅᑐᖃᕐᓂᖅᐸᑦ ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖏᓐᓂᕋᖅᑕᐅᓗᓂ. 
 
ᓄᖅᑲᖅᑎᑦᓯᓇᓱᐊᕈᓐᓇᕐᓂᖓ ᓂᕈᐊᖅᑐᓕᕆᓂᕐᒧᑦ ᐊᖓᔪᖄᖅ 
157. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᒧᑦ ᓄᖅᑲᓚᐅᐱᓪᓚᒍᒪᓗᓂ 
ᑐᒃᓯᕋᐅᑕᐅᔪᒥᒃ ᐱᓕᕆᐊᖃᕐᓂᐊᕐᓗᓂ ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖏᓐᓂᕋᖅᑕᐅᓐᓂᖅᐸᑦ.  
 
ᖃᐅᔨᒃᑲᐃᒍᑦ ᑐᒃᓯᕋᐅᑎᒥᒃ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᒃᓯᕋᐅᑎᒥᑕ ᐊᔾᔨᖏᓐᓂᒃ ᓄᖅᑲᖓᓚᐅᐱᓪᓚᒍᒪᓂᕐᒥᓄᑦ 
ᑐᓂᓯᒋᐊᖃᖅᐳᖅ ᑕᐃᒪᓐᓄᑦ ᐃᒃᐱᒍᓱᒃᑎᓐᓂᐊᖅᑕᒥᓄᑦ. 
 
ᐃᓚᐅᔪᓐᓇᕐᓂᕐᒧᑦ ᐊᖏᖅᑕᐅᒃᐸᑦ 

(3) ᐃᖅᑲᖅᑐᐃᔨ ᐊᖏᖅᐸᑦ ᓄᖅᑲᖅᑎᑎᓇᓱᐊᕐᓂᕐᒧᑦ ᐃᓚᐅᔪᓐᓇᖅᑎᑎᓗᓂ, 
(ᐃ) ᐃᖅᑲᖅᑐᐃᔨ ᐅᖃᐅᔾᔪᐃᓂᐊᖅᐳᖅ ᖃᓄᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 

ᐃᖅᑲᖅᑐᐃᔨᑦ ᓵᖓᓄᐊᕐᓂᐊᕐᓂᖓ ᖃᓄᐃᓕᖓᒋᐊᖃᕐᓂᖓᓄᑦ ᖃᓄᕐᓗ 
ᐃᓕᖁᓯᖃᕆᐊᖃᕐᓂᖓᓄᑦ, ᐊᒻᒪᓗ ᖃᐃᖁᔨᔪᓐᓇᐅᑕᐅᓂᐊᖅᑐᓂᒃ 
ᖃᐅᔨᒪᑎᒃᓴᓂᒃ ᖃᐃᖁᔭᐅᖃᑕᐅᑎᑎᓂᕐᒧᑦ ᐃᖅᑲᖅᑐᐃᕕᖕᒧᑦ; ᐊᒻᒪᓗ 

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᓂᔭᐅᓂᐊᖅᐳᖅ ᖃᓄᐃᓕᐅᕈᑕᐅᓂᐊᖅᑐᓂᒃ 
ᑕᒪᐃᓐᓂᒃ ᓂᕈᐊᕈᑕᐅᓚᐅᖅᑐᒧᑦ ᐊᖏᕈᑎᒋᔭᐅᖏᔾᔪᑎᒋᔭᐅᔪᓂᒃ 
ᐊᖏᖅᑕᐅᓚᐅᕐᓗᓂ ᐃᓚᐅᔪᓐᓇᕐᓂᖓᓄᑦ. 

 
ᑐᒃᓯᕋᐅᑎᖃᕐᓂᖅ ᓴᕙᖅᑕᐅᖁᓪᓗᒋᑦ  
158. (1) ᑖᓐᓇ ᑭᐅᒋᐊᖃᖅᑐᖅ ᓂᕈᐊᖅᑐᓕᕆᓂᕐᒧᑦ ᐊᖏᕈᑕᐅᓚᐅᖏᑦᑐᓂᒃ, ᐅᓪᓗᐃᑦ ᐊᕙᑎᑦ (20) 
ᑐᒃᓯᕋᐅᑎᒥᒃ ᑐᓂᔭᐅᓚᐅᕐᓗᓂ ᓂᕈᐊᕐᓂᐅᓚᐅᖅᑐᖅ ᐊᑐᕐᓂᖃᕆᐊᖃᖏᓐᓂᖓᓄᑦ ᐱᔾᔪᑎᖃᖅᑐᓂᒃ, 
ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᒧᑦ ᓴᕙᖅᑕᐅᖁᓪᓗᒍ ᐅᑯᐊ ᐱᔾᔪᑎᒋᓗᓂᒋᑦ: 

(ᐃ) ᑖᓐᓇ ᐊᖏᖏᔾᔪᑎᖃᖅᑐᖅ ᑕᐃᒪᓐᓇ ᓂᕈᐊᕈᑕᐅᓚᐅᖅᑐᓂᒃ ᐊᖏᖏᔾᔪᑎᓂᒃ 
ᓴᖅᑭᑎᑎᒋᐊᖃᖏᓐᓂᖓᓄᑦ ᐊᔪᖅᑎᑕᐅᓂᖓᓄᑦ; 

(ᐱ) ᑖᒃᑯᐊ ᓂᕈᐊᕈᑕᐅᓚᐅᖅᑐᓄᑦ ᐊᖏᖏᔾᔪᑎᒋᔭᖏᑦ ᑐᓂᔭᐅᓚᐅᖏᒻᒪᑕ 
ᑭᐅᒋᐊᖃᖅᑐᒧᑦ ᐱᕕᒃᓴᖃᖅᑎᑕᐅᑦᓯᐊᖅᑎᑕᐅᓚᐅᖏᒻᒪᑦ ᒪᓕᒐᑦ ᒪᓕᒃᓗᒋᑦ; 

(ᑎ) ᑖᒃᑯᐊᓗ ᓇᓪᓕᐅᒃᑯᒫᒃᓴᐃᑦ ᐊᑭᓕᐅᑕᐅᓯᒪᒋᐊᖃᖅᑐᑦ ᐊᑭᓕᐅᑕᐅᓚᐅᖏᒻᒪᑕ; 
ᐅᕙᓘᓐᓃᑦ 

(ᑭ) ᑐᒃᓯᕋᐅᑎᒋᔭᖓ ᑐᓴᖅᑕᐅᓗᐊᕆᐊᖃᖏᑦᑐᓂᒃ ᐱᑕᖃᖏᑐᐊᖅᐸᑦ 
ᖃᐅᔨᒍᑕᐅᔪᓂᒡᓗ ᓂᕈᐊᕐᓇᖅ ᐊᑐᖅᑕᐅᒋᐊᖃᖏᓐᓂᖓᓄᑦ ᐅᕙᓘᓐᓃᑦ 
ᓂᕈᐊᕐᓇᖅ ᓴᕙᖅᑕᐅᒋᐊᖃᕐᓂᖓᓄᑦ. 

 
ᖃᐅᔨᒃᑲᓐᓂᕈᑎᒃᓴᓂᒃ ᑐᒃᓯᕋᕐᓂᖅ 

(2) ᑭᐅᔾᔪᑎᖃᕆᐊᖃᖅᑐᖅ ᐊᖏᖏᔾᔪᑎᖃᖅᑐᒥᒃ ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᒧᑦ ᑕᒪᒃᑯᐊ 
ᖃᐅᔨᒪᔾᔪᑕᐅᓂᐊᖅᑐᑦ ᑐᑭᓯᐅᒪᔾᔪᑎᒃᓴᐃᑦ ᓴᖅᑭᑎᑕᐅᒃᑲᓐᓂᖁᓪᓗᒋᑦ ᐊᑐᖅᑕᐅᓂᐊᖅᑐᑦ 



ᓂᕈᐊᖅᑐᓕᕆᒍᑕᐅᓚᐅᖅᑐᒥ ᐊᖏᖏᔾᔪᑎᒋᔭᐅᔪᖅ ᓱᓇᐅᓂᖓᓄᑦ 
(ᐃ) ᐅᓪᓗᐃᑦ ᐊᕙᑎᑦ (20) ᑐᓂᔭᐅᓚᐅᕐᓗᓂ ᑖᓐᓇ ᑭᐅᔾᔪᑎᖃᕆᐊᖃᖅᑐᖅ; 

ᐅᕙᓘᓐᓃᑦ 
(ᐱ) ᑕᐃᒪ ᑭᐅᔾᔪᑎᖃᕆᐊᖃᖅᑐᖅ ᐊᖏᖏᔾᔪᑕᐅᔪᓂᒃ ᓂᕈᐊᖅᑐᓕᕆᒍᑕᐅᓚᐅᖅᑐᑦ 

ᒥᒃᓵᓄᑦ  ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ ᓴᕙᐃᖁᔨᓚᐅᕐᓗᓂ. 
 
ᑎᓕᓯᔾᔪᑎᑦ 

(3) ᐃᖅᑲᖅᑐᐃᔨ, ᑎᓕᓯᔾᔪᑎᒃᑯᑦ ᑎᓕᓯᒍᓐᓇᖅᐳᖅ ᐃᒪᓐᓇ,  
(ᐃ) ᑕᒪᒃᑯᐊ ᖃᐅᔨᔭᐅᒋᐊᖃᖅᑐᑦ ᐊᓯᖏᓪᓗ ᖃᐅᔨᒪᔾᔪᑎᒃᓴᐃᑦ ᓴᖅᑭᑎᑕᐅᖁᔭᐅᓗᑎᒃ 

ᐊᑐᖅᑕᐅᓂᐊᖅᑐᑦ ᐃᖅᑲᖅᑐᐃᕕᖕᒥ;  
(ᐱ) ᐋᖅᑭᒃᓯᓂᐊᖅᐳᑦ ᖃᑦᓯᒧᐊᖅᐸᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᑐᒃᓯᕋᐅᑎᖃᖅᑐᒧᑦ 

ᑐᓂᔭᐅᒋᐊᖃᕐᓂᖏᓐᓄᑦ;  ᐊᒻᒪᓗ 
(ᑎ) ᓂᓯᖏᑉᐸᑕ ᑐᒃᓯᕋᖅᓯᒪᔪᒧᑦ, ᑖᓐᓇ ᐊᖏᖏᔾᔪᑎᖃᖅᑐᖅ ᐃᓚᐅᑎᑕᐅᓂᐊᖏᑉᐳᖅ  

ᖃᐅᔨᒪᔾᔪᑎᑦ ᐱᔾᔪᑎᒋᔭᐅᔪᑦ ᐱᓕᕆᐊᕆᔭᐅᓕᖅᐸᑕ ᖃᐅᔨᔾᔪᑎᒋᔭᐅᒍᒪᔪᑦ 
ᐱᔾᔪᑎᒋᔭᐅᔪᑦ ᑎᓕᓯᔾᔪᑕᐅᓚᐅᖅᑎᓪᓗᒋᑦ. 

 
ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᓐᓂᕐᒧᑦ ᐱᔾᔪᑎᖃᖅᖢᑎᒃ ᐃᖅᑲᖅᑐᐃᓂᖅ 

 
ᐃᖅᑲᖅᑐᐃᓂᖅ 
159. (1) ᑕᐃᒪ ᖃᖓᑐᐃᓐᓇᒃᑯᑦ ᓂᕈᐊᕐᓇᐅᓚᐅᖅᑐᒥᒃ ᐊᑐᕐᓂᖃᖏᓐᓂᕋᐃᔪᖃᕐᓗᓂ 
ᑐᒃᓯᕋᐅᑎᖃᖅᑐᖃᖅᓯᒪᓕᖅᑎᓪᓗᒍ, ᐃᖅᑲᖅᑐᐃᕕᖕᒧᑦ ᑐᒃᓯᕋᖅᑐᖃᕈᓐᓇᖅᐳᖅ ᐅᖃᕐᓗᓂ ᖃᑦᓯᒧᐊᖅᐸᑦ 
ᓇᒥᓗ ᐃᖅᑲᖅᑐᐃᔪᖃᕐᓂᐊᕐᓂᖓᓄᑦ ᐃᖅᑲᖅᑐᐃᕕᒡᓗ ᓈᒻᒪᒃᓴᕈᑎᒃ ᐱᓕᕆᐊᕆᔭᐅᒋᐊᖃᕐᓂᖓᓄᑦ, 
ᐋᖅᑭᒃᓯᒋᐊᖃᖅᐳᑦ ᖃᑦᓯᒧᐊᖅᐸᑦ ᓇᓂᓗ ᐃᖅᑲᖅᑐᐃᔪᖃᕐᓂᐊᕐᓂᕐᒧᑦ ᑕᒪᓐᓇ ᐱᔾᔪᑎᒋᓪᓗᒍ. 
 
ᑐᒃᓯᕋᐅᑎᖃᕐᓂᖅ ᖁᔭᓈᖅᑕᐅᖁᔨᓂᕐᒧᑦ 

(2) ᑭᐅᔾᔪᑎᖃᕆᐊᖃᖅᓯᒪᔪᖅ ᓂᕈᐊᕈᑕᐅᓚᐅᖅᑐᓄᑦ ᐊᖏᕈᑎᖃᖏᑦᑐᖃᖅᐸᑦ ᑐᒃᓯᕋᐅᑎᖃᕐᓗᓂ 
ᐃᖅᑲᖅᑐᐃᔨᒧᑦ ᑖᓐᓇ ᐊᖏᕈᑎᖃᓚᐅᖏᑦᑐᖅ ᐅᓪᓗᐃᑦ 30 ᐊᑐᕐᓂᖏᓐᓂ ᐱᓕᕆᐊᕆᔭᐅᓕᖅᑎᓪᓗᒍ, 
ᓴᕙᐃᖁᔨᓚᐅᖏᑉᐸᑦ ᐃᖅᑲᖅᑐᖅᑕᐅᒍᑎᒋᔭᐅᓂᐊᕐᓂᖓᓄᑦ. 
 
ᑎᓕᓯᔾᔪᑎᑦ 

(3) ᐃᖅᑲᖅᑐᐃᔨ ᑐᒃᓯᕋᐅᑎᖃᖅᑐᖃᓚᐅᖅᑎᓪᓗᒍ ᒪᓕᒐᐃᑦ ᐃᓚᖏᑦ (2)-ᒥ ᑎᑎᕋᖅᓯᒪᔪᑦ 
ᒪᓕᒡᓗᒋᑦ, ᖁᔭᓈᖅᓯᔪᓐᓇᖅᐳᑦ ᓂᕈᐊᕈᑕᐅᓚᐅᖅᑐᓄᑦ ᐊᖏᖏᔾᔪᑎᒋᔭᐅᔪᓂᒃ ᐅᕙᓘᓐᓃᑦ 
ᐋᖅᑭᒃᓯᔪᓐᓇᖅᐳᖅ ᖃᑦᓯᒧᐊᖅᐸᑦ ᓇᓂᓗ ᐃᖅᑲᖅᑐᖅᑕᐅᔪᖃᕐᓂᐊᕐᓂᖓᓄᑦ.  
 
ᑭᒃᑯᑐᐃᓐᓇᕐᓄᑦ ᒪᑐᐃᖔᖅᑎᑕᐅᓂᐊᕐᓂᖓ 

(4) ᓂᕈᐊᕈᑕᐅᓚᐅᖅᑐᓄᑦ ᐊᖏᕈᑎᖃᖏᑦᑐᖃᖅᐸᑦ ᐱᓕᕆᐊᕆᔭᐅᓕᕐᓂᖓᓂ ᐃᖅᑲᖅᑐᐃᔨᓄᑦ 
ᒪᑐᐃᖔᖅᑎᑕᐅᒋᐊᖃᖅᐳᖅ ᑭᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᓗᓂ. 
 

ᐃᓱᒪᓕᐅᕈᑎᒋᔭᖏᑦ ᐃᖅᑲᖅᑐᐃᕕᐅᑉ 
 
ᖃᐅᔨᑎᑎᓂᖅ ᓂᕈᐊᖅᑕᐅᖃᑕᐅᓚᐅᖅᑐᑦ ᓂᕈᐊᖅᑕᐅᖏᓐᓂᖓᓄᑦ 
160. (1) ᐃᖅᑲᖅᑐᐃᔨ ᐅᖃᕈᓐᓇᖅᐳᖅ ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖏᓐᓂᖓᓄᑦ ᐃᒪᓐᓇ 



ᖃᐅᔨᔾᔪᑎᖃᕈᓂ 
(ᐃ) ᓂᕈᐊᖅᑕᐅᔪᖅ ᐸᓯᔭᒃᓴᐅᓂᖓᓄᑦ ᐱᕋᔭᐅᑎᖃᖅᓯᒪᓂᖓᓄᑦ ᒪᓕᒐᑦ ᒪᓕᒡᓗᒋᑦ; 

ᐅᕙᓘᓐᓃᑦ 
(ᐱ) ᐊᓯᐊᓂᒃ ᐸᓯᔭᒃᓴᐅᔪᖃᖅᐸᑦ ᐱᕋᔭᓚᐅᕐᓂᖓᓄᑦ ᒪᓕᒐᑦ ᒪᓕᒃᖢᒋᑦ 

ᐱᕋᔭᐅᑎᖃᖅᓯᒪᓂᖓᓄᑦ ᓂᕈᐊᕈᑎᓂᒃ ᐊᑐᖅᑕᐅᔪᓂᒃ; 
(ᑎ) ᓂᕈᐊᖅᑕᐅᔪᖅ ᓂᕈᐊᖅᑕᐅᓯᒪᔪᓐᓇᖏᑉᐸᑦ; ᐅᕙᓘᓐᓃᑦ 
(ᑭ) ᖃᓄᑐᐃᓐᓇᖅ ᐱᖏᑦᑐᕕᓂᐅᒃᐸᑦ ᐱᓕᕆᐊᕆᒋᐊᖃᖅᑕᒥᓂᒃ ᓂᕈᐊᖅᑐᓕᕆᔨ 

ᓂᕈᐊᕈᑎᓂᒃ ᐊᓯᔾᔨᖅᑎᑎᔨᐅᓪᓗᓂ. 
 
ᒪᓕᒃᑕᐅᒋᐊᖃᖅᑐᒥᒃ ᒪᓕᒃᑐᖃᖏᓐᓂᖅᐸᑦ 

(2) ᓂᕈᐊᕐᓇᐅᓚᐅᖅᑐᖅ ᐊᑐᕐᓂᖃᖏᓐᓂᖓᓅᖅᑐᖃᕆᐊᖃᖏᓚᖅ ᐅᑯᓂᖓ ᐱᔾᔪᑎᖃᕐᓗᓂ, 
ᐃᖅᑲᖅᑐᐃᔨᒧᑦ ᖃᐅᔨᔭᐅᒃᐸᑦ ᓂᕈᐊᕐᓂᖅ ᐱᓕᕆᐊᕆᔭᐅᓚᐅᖅᐸᑦ ᒪᓕᒐᑦ ᒪᓕᒃᖢᒋᑦ ᒪᓕᖏᓐᓂᖏᓐᓄᑦ 
ᒪᓕᒃᑕᐅᒋᐊᖃᖅᑐᓂᒃ ᐱᔾᔪᑕᐅᓯᒪᖏᑉᐸᑦ ᓂᕈᐊᕐᓇᐅᓚᐅᖅᑐᒧᑦ: 

(ᐃ) ᒪᓕᒃᑕᐅᓚᐅᖏᒃᑲᓗᐊᖅᐸᑕ ᐱᕕᒃᓴᖃᖅᑎᑕᐅᕕᐅᔪᑦ ᑭᒡᓕᖃᖅᑎᑕᐅᕕᐅᔪᑦ, 
ᓂᕈᐊᖅᑎᑎᓂᖅ ᓈᓴᖅᑕᐅᓂᖏᓐᓄᓪᓗ ᓂᕈᐊᕈᑎᐅᓚᐅᖅᑐᑦ; 

(ᐱ) ᐃᓕᓐᓂᐊᖅᓯᒪᖏᓗᐊᕐᓂᖓᓄᑦ ᐊᑎᓕᐅᖅᑎᒋᔭᐅᔪᖅ ᓂᕈᐊᒐᒃᓴᒥᒃ ᑎᒃᑯᐊᖅᓯᔪᖅ; 
(ᑎ) ᑕᒻᒪᐅᑕᐅᓯᒪᒃᐸ ᐊᑎᖓ, ᐃᓕᔭᐅᓯᒪᖏᓐᓂᖅᐸᓪᓗ, ᑕᒻᒪᐅᑕᐅᓯᒪᒃᐸᓪᓗ 

ᑐᕌᕈᑎᖓ ᓂᕈᐊᖅᑕᐅᓇᓱᐊᖃᑕᐅᔫᑉ ᓂᕈᐊᖅᑕᐅᓂᖓᓄᑦ ᑎᒃᑯᐊᖅᑕᐅᒍᑎᓂ; 
ᐅᕙᓘᓐᓃᑦ 

(ᑭ) ᓈᒻᒪᖏᓐᓂᖅᐸᑕ ᑕᖅᑳᓂᒥᐅᓄᑦ ᑐᑭᓯᐅᒪᒍᑎᒃᓴᐃᑦ ᖃᐅᔨᒃᑲᐅᑎᑦ ᐊᓯᖏᑦ 
ᑎᑎᖃᐃᓪᓗ, ᐅᕙᓘᓐᓃᑦ ᑕᒻᒪᐅᑎᒋᔭᐅᓯᒪᓐᓂᖅᐸᑕ ᑕᑕᑎᒐᒃᓴᐃᑦ 
ᐊᑐᖅᑕᐅᒋᐊᖃᖔᖅᑐᑦ ᒪᓕᒐᑦ ᑖᒃᑯᐊ ᒪᓕᒡᓗᒋᑦ. 

 
ᖃᓄᐃᒍᑕᐅᓂᐊᕐᓂᖏᑦ 

(3) ᓂᕈᐊᖅᑕᐅᓚᐅᖅᑐᖅ ᓂᕈᐊᕐᓇᒥ ᐲᖅᑕᐅᒋᐊᖃᖅᐸᑦ, ᐃᖅᑲᖅᑐᐃᔨ ᑎᓕᓯᔾᔪᑎᖃᕈᓐᓇᖅᐳᑦ 
ᓂᕈᐊᖅᑕᐅᓚᐅᖅᑐᖅ ᐲᖅᑕᐅᖁᓪᓗᒍ ᐃᓂᒋᓕᖅᑕᖓᓂᑦ ᐊᒻᒪᓗ 

(ᐃ) ᐃᖅᑲᖅᑐᐃᔨ ᐃᓱᒪᓕᐅᕈᑎᖃᖅᐸᑕ ᐊᓯᐊ ᓂᕈᐊᖅᑕᐅᓂᖓᓄᑦ, ᑖᓐᓇ 
ᐃᒃᓯᕙᐅᑕᖅᑖᖅᑎᑕᐅᓂᐊᖅᐳᖅ ᒪᓕᒐᓕᐅᖅᑎᒃᑯᑦ ᑲᑎᒪᕕᖓᓂ; ᐅᕙᓘᓐᓃᑦ 

(ᐱ) ᐃᖅᑲᖅᑐᐃᔨ ᐃᓱᒪᓕᐅᕈᑎᖃᖅᐸᑕ ᓂᕈᐊᖅᑕᐅᔪᖃᖏᓐᓂᖓᓄᑦ, ᐃᖅᑲᖅᑐᐃᔨ 
ᐃᓐᓄᒃᑕᐅᓯᒪᖏᓐᓂᖓᓄᑦ ᑲᑎᒪᔨᐅᕕᒃᓴᖅ ᐃᓱᒪᓕᐅᕈᑎᖃᕋᔭᖅᐳᖅ. 

 
ᖃᓄᐃᓕᐅᕈᑕᐅᖁᔭᐅᔪᑦ ᑐᓐᓂᐅᑕᐅᓂᖏᑦ ᐊᓪᓚᒃᑎᒋᔭᐅᔪᒧᑦ ᒪᓕᒐᓕᐅᖅᑎᒃᑯᓐᓄᑦ 

(4) ᐊᓪᓚᒃᑎᖓᑦ  ᐃᖅᑲᖅᑐᐃᕕᐅᑉ ᓄᓇᕗᒥ ᑐᓐᓂᐅᑎᖃᕆᐊᖃᖅᐳᖅ 
ᖃᓄᐃᓕᐅᕆᐊᖁᔭᐅᔾᔪᑕᐅᔪᒥᒃ ᐱᔾᔪᑎᖏᓪᓗ ᓱᓇᐅᓂᖏᓐᓄᑦ ᐊᓪᓚᒃᑎᖓᓄᑦ ᒪᓕᒐᓕᐅᖅᑎᒃᑯᑦ 
ᐊᓪᓚᒃᑎᓗ ᖃᓄᐃᒍᑕᐅᓚᐅᖅᑐᓂᒃ ᖃᓄᐃᓕᐅᕆᐊᖁᔭᐅᒍᑕᐅᔪᓂᒡᓗ ᓴᖅᑭᑎᑎᓂᐊᕐᓗᓂ 
ᒪᓕᒐᓕᐅᖅᑎᒃᑯᑦ ᑲᑎᒪᔨᖏᑦᑕ ᓵᖓᓐᓄᑦ. 
 
ᑲᑎᒪᔨᖑᓚᐅᖅᑐᖅ ᐃᒃᓯᕚᕆᐊᖃᖏᓐᓂᖓ 
161. (1) ᐃᖅᑲᖅᑐᐃᔨ ᖃᐅᔨᒍᓂ ᑲᑎᒪᔨᐅᔪᖅ ᓂᕈᐊᖅᑕᐅᓚᐅᖅᑐᖅ 
ᓂᕈᐊᖅᑕᐅᓯᒪᒋᐊᖃᖏᒃᑲᓗᐊᕐᓂᖓᓄᑦ, ᐊᔪᐃᓐᓈᕈᑕᐅᓇᓱᐊᕈᑎᖏᑦ ᖁᑦᓯᖕᓂᖅᓴᒧᑦ 
ᐱᓕᕆᐊᕆᔭᐅᒐᓗᐊᖅᑎᓪᓗᒋᑦ, ᑖᓐᓇ ᓂᕈᐊᖅᑕᐅᓚᐅᖅᑐᖅ ᑲᑎᒪᔨᐅᔪᖅ ᐃᒃᓯᕚᖃᑕᐅᒋᐊᖃᖏᑉᐳᖅ 
ᓂᕈᐊᖃᑕᐅᔪᓐᓇᖏᑦᖢᓂᓗ ᐱᓕᕆᐊᕆᔭᐅᔪᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑭᓯᐊᓂ 



(ᐃ) ᐊᔪᐃᓐᓈᕈᑎᒋᔭᖓ ᐱᓕᕆᐊᕆᔭᐅᓚᐅᖅᑎᓪᓗᒍ; ᐊᒻᒪᓗ 
(ᐱ) ᖃᓄᐃᓕᐅᖁᔭᐅᒍᑎᑦ ᐊᔪᐃᓐᓈᕐᕕᖕᒥ ᐃᖅᑲᖅᑐᐃᔨᑦ ᑭᓯᐊᓂ 

ᑐᓴᖅᑎᑕᐅᔾᔪᑕᐅᓯᒪᓕᖅᐸᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ. 
 
ᐊᓯᐊ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᐃᒃᓯᕚᖅᑎᑕᐅᔪᓐᓇᕐᓂᖓ 

(2) ᐃᖅᑲᖅᑐᐃᔨ ᐃᓱᒪᓕᐅᕈᑎᖃᖅᐸᑕ ᐊᓯᐊᓂᒃ ᓂᕈᐊᖅᑕᐅᔪᖃᖅᓯᒪᓂᖓᓄᑦ ᐅᕙᓘᓐᓃᑦ 
ᐃᒃᓯᕚᖃᑕᐅᔪᓐᓇᖅᑐᖃᕐᓂᖓᓄᑦ ᐅᖃᐅᓯᕆᔭᐅᓯᒪᔪᖅ ᒪᓕᒐᐅᑉ ᐃᓚᖓᓂ (1)-ᒥ ᒪᓕᒡᓗᒍ, 
ᐊᔪᐃᓐᓈᕈᑕᐅᔪᖃᕋᓗᐊᖅᑎᓪᓗᒍ, ᐃᒃᓯᕚᖅᑎᑕᐅᔪᓐᓇᖅᐳᖅ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓂ 
ᓂᕈᐊᖃᑕᐅᔪᓐᓇᖅᖢᓂᓗ ᐅᓇ ᑭᓯᐊᓂ ᑎᑭᑉᐸᑦ 

(ᐃ) ᐊᔪᐃᓐᓈᕈᑎᒋᔭᖓ ᐱᓕᕆᐊᕆᔭᐅᓚᐅᖅᑎᓪᓗᒍ; ᐊᒻᒪᓗ 
(ᐱ) ᖃᓄᐃᓕᐅᖁᔭᐅᒍᑎᑦ ᐊᔪᐃᓐᓈᕐᕕᖕᒥ ᐃᖅᑲᖅᑐᐃᔨᑦ ᑭᓯᐊᓂ 

ᑐᓴᖅᑎᑕᐅᔾᔪᑕᐅᓯᒪᓕᖅᐸᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ. 
 

ᐊᔪᐃᓐᓈᕈᑦ 
 
ᐊᔪᐃᓐᓈᕈᑦ 
162. (1) ᐊᔪᐃᓐᓈᕈᑕᐅᔪᖅ ᐱᓕᕆᐊᕆᔭᐅᒋᐊᖃᖅᐳᖅ ᐊᔪᐃᓐᓈᕈᑎᖃᕐᓂᕐᒧᑦ ᐃᖅᑲᖅᑐᐃᔨᓄᑦ 
ᐱᔭᐅᓯᒪᓗᓂ ᐃᓱᒪᓕᐅᕈᑕᐅᓚᐅᖅᑐᓂᑦ ᐃᖅᑲᖅᑐᐃᕕᖕᒧᑦ ᓂᕈᐊᖅᑐᓕᕆᒍᑎᑦ ᐊᖏᕈᑕᐅᓚᐅᖏᑉᐸᑕ. 

 
ᐃᖅᑲᖅᑐᖅᑕᐅᓂᖏᑦ 

(2) ᐊᑎᓕᐅᖅᑎᑎᔨ ᐊᔪᐃᓐᓈᕐᕕᖕᒥ ᐃᖅᑲᖅᑐᐃᔨᓂ ᖃᖓ ᐃᖅᑲᖅᑐᖅᑕᐅᒍᑕᐅᓂᐊᕐᓂᖓᓄᑦ 
ᐋᖅᑭᒃᓯᓂᐊᖅᐳᖅ ᐃᖅᑲᖅᑐᐃᓐᓇᐅᓕᕐᒥᒃᐸᑦ  ᐊᒻᒪᓗ ᐱᓕᕆᐊᕆᔭᐅᓂᐊᕐᓗᓂ ᐱᔪᓐᓇᖅᓯᑐᐊᖅᐸᑕ. 
 
ᖃᐅᔨᒃᑲᐃᒍᑎᑦ 

(3) ᐊᔪᐃᓐᓈᕈᑎᖃᖅᑐᖅ, ᐅᓪᓗᐃᑦ ᖁᓕᑦ ᐊᑐᕐᓂᖏᓐᓂ ᐊᔪᐃᓐᓈᕆᐊᕈᑎᖃᓚᐅᕐᓗᓂ, 
ᖃᐅᔨᒃᑲᐃᒋᐊᖃᖅᐳᖅ ᑎᑎᖃᑎᒍᑦ ᐊᔪᐃᓐᓈᕈᑎᖃᕐᓂᖓᓄᑦ ᐃᒃᐱᒍᓱᒃᑎᑕᐅᓂᐊᖅᑐᓄᑦ ᐅᑯᓄᖓ 

(ᐃ) ᐊᔪᐃᓐᓈᕈᑕᐅᓂᐊᖅᑐᒧᑦ ᐊᒃᑐᐊᔭᐅᔪᓄᑦ, ᐅᕙᓘᓐᓃᑦ ᒪᓕᒐᑎᒍᑦ ᐃᑲᔪᖅᑎᖓᓄᑦ; 
(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; ᐊᒻᒪᓗ 
(ᑎ) ᐊᓪᓚᒃᑎᖓᓐᓄᑦ ᒪᓕᒐᓕᐅᖅᑎᒃᑯᑦ. 

 
ᐋᖅᑭᒃᑕᐅᓂᖏᑦ ᐃᖅᑲᖅᑐᐃᕕᒃᑯᑦ 

(4) ᐊᔪᐃᓐᓈᕐᓂᕐᒧᑦ ᐃᖅᑲᖅᑐᐃᕕᒃ ᖃᓄᑐᐃᓐᓇᖅ ᐋᖅᑭᒃᓯᔪᓐᓇᖅᐳᑦ ᓈᒻᒪᒐᓱᒋᔭᒥᖕᓂᒃ. 
 
ᐊᑭᓕᐅᑕᐅᒋᐊᖃᖅᑐᑦ 
163. ᓂᕈᐊᕈᑕᐅᓚᐅᖅᑐᓂᒃ ᐊᖏᕈᑎᖃᖏᓐᓂᕐᒧᑦ ᐱᔾᔪᑎᖃᖅᑐᑦ ᐊᔪᐃᓐᓈᕈᑕᐅᔪᑦ ᓂᕈᐊᕐᓂᖅ 
ᐊᑐᕐᓂᖃᖁᔭᐅᖏᓪᓗᓂ ᐊᒻᒪᓗ ᐱᓕᕆᒍᑕᐅᓚᐅᖅᑐᖅ ᓂᕈᐊᕐᓂᕐᒧᑦ ᐊᖏᕈᑎᖃᖏᓐᓂᕐᒧᑦ 
ᑐᓐᓂᐅᑕᐅᓂᐊᖅᐳᖅ ᐊᔪᐃᓐᓈᕐᓂᕐᒧᑦ ᐃᖅᑲᖅᑐᐃᕕᐅᑉ ᐱᒋᐊᖃᕋᓱᒋᔭᖏᓐᓄᑦ, 
ᐃᓱᒪᓕᐅᕈᑎᒋᔭᖏᓐᓄᓪᓘᓐᓃᑦ ᐊᑭᓕᖅᑕᐅᒋᐊᖃᕐᓂᖏᓐᓄᑦ. 
 



ᐊᐅᓚᑦᓯᓂᖅ ᓂᕈᐊᖅᑐᓕᕆᓂᕐᒧᓪᓗ ᐱᖁᑎᒐᓚᐃᑦ 
 
ᐸᐸᑕᐅᑦᓯᐊᕆᐊᖃᕐᓂᖏᑦ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᑦ 
164. (1) ᓂᕈᐊᖅᑐᓕᕆᔨ, ᐱᑎᑕᐅᓚᐅᕐᓗᓂ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᐸᐸᑦᓯᑦᓯᐊᕆᐊᖃᖅᐳᖅ ᑖᒃᑯᓂᖓ ᓴᐳᔾᔨᖃᑦᑕᕐᓗᓂᓗ ᐊᓯᖏᓐᓄᑦ 
ᐱᔭᐅᑦᑕᐃᓕᒪᖁᓪᓗᒋᑦ ᑭᓯᐊᓂ ᐃᖕᒥᓂᒃ ᐱᓯᒪᖃᑦᑕᕐᓗᓂ ᑐᖏᓕᖓᓘᓐᓃᑦ 
ᐱᓯᒪᖃᑦᑕᕈᓐᓇᖅᐳᑦ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ; 

(ᐱ) ᕿᒥᕐᕈᑦᓯᐊᕐᓗᓂᒋᑦ ᓂᐱᑎᖅᓯᒪᔪᖁᑎᖏᑦ ᐊᑐᓂ ᓂᕈᐊᕈᑎᑦ ᐴᖅᑲᐃᕕᖏᓐᓃᑦᑐᑦ 
ᕿᒥᕐᕈᔭᐅᑎᓪᓗᓂᒋᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ; 

(ᑎ) ᓄᑖᒥᒃ ᓂᐱᑎᕈᑎᒥᒃ ᐃᓪᓕᕆᓗᒋᑦ ᑖᓐᓇ ᓂᐱᑎᕈᑎᖓ ᐱᐅᖏᑉᐸᑦ; ᐊᒻᒪᓗ 
(ᑭ) ᑎᑎᕋᐅᓯᕆᓗᒍ ᓂᐱᑎᕈᑎᖓ ᖃᓄᐃᑦᑑᓂᖓᓄᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 

ᐃᓕᔭᖓ ᑕᒡᕗᖓ ᑕᒡᕙᓂ ᓂᕈᐊᕈᑎᓂᒃ ᑎᑎᕋᖅᑕᐅᔾᔪᑕᐅᔪᓂ ᓂᕈᐊᖅᑐᓕᕆᔨᐅᑉ 
ᐱᓯᒪᔭᖏᓐᓂ ᑎᑎᕋᕐᕕᒋᖃᑦᑕᖅᑕᖏᓐᓂ. 

 
ᓄᐊᑕᐅᓂᖏᑦ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᑦ, ᐊᓯᖏᓪᓗ 

(2) ᓂᕈᐊᕆᐊᖅᑐᕐᕖᑦ ᒪᑐᓯᒪᓕᖅᑎᓪᓗᒋᑦ, ᐊᑐᓂ ᓂᕈᐊᖅᑐᓕᕆᔨᑦ ᑐᖏᓕᖏᑦ 
ᓂᕈᐊᖅᑐᓕᕆᔨᒧᑦ ᐅᕙᓘᓐᓃᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᓇᓪᓕᐊᑐᐃᓐᓇᖅ ᓈᒻᒪᓈᕐᓂᖅᓴᐅᒃᐸᑦ, 
ᓇᒃᓯᐅᔾᔨᒋᐊᖃᖅᐳᑦ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᓂᒃ, ᓂᕈᐊᕐᓂᕐᒧᓪᓗ ᑎᑎᖃᖁᑎᒋᔭᐅᔪᓂᒃ 
ᐊᓯᖏᓐᓂᒡᓗ ᐱᓕᕆᐊᕆᓚᐅᖅᑕᖏᓐᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ. 
 
ᓱᕋᒃᑎᕐᓂᖅᐸᑕ ᐊᓯᐅᔨᔭᐅᓐᓂᖅᐸᑕᓗ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᑦ 

(3) ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᑦ ᓱᕋᒃᑐᕕᓂᐅᒃᐸᑕ, ᐊᓯᐅᔨᔭᐅᔪᕕᓂᐅᒃᐸᑕᓗ, ᑭᓱᑐᐃᓐᓇᕐᓂᒃ 
ᐱᔾᔪᑎᖃᕐᓗᑎᒃ ᐅᑎᖅᑎᑕᐅᖏᑦᑐᕕᓂᐅᒃᐸᑕ ᐅᑎᖅᑎᑕᐅᒋᐊᖃᕐᓂᖏᑦ ᓈᒻᒪᒃᓯᓯᒪᓕᖅᑎᓪᓗᒋᑦ ᑖᒃᑯᐊ 
ᒪᓕᒐᑦ ᒪᓕᒃᖢᒋᑦ, ᓱᕋᒃᑎᖅᑕᐅᖁᔭᐅᓪᓗᑎᒃ ᒪᓕᒐᑦ ᒪᓕᒡᓗᒋᑦ ᓱᕋᒃᑎᖅᑕᐅᔪᕕᓂᐅᖏᑉᐸᑕ, 
ᓂᕈᐊᖅᑐᓕᕆᔨ ᖃᐅᔨᓇᓱᐊᕆᐊᖃᖅᐳᖅ ᓇᒧᖓᖅᑕᐅᓯᒪᖕᒪᖔᑕ ᓂᕈᐊᕈᑎᓄᑦ ᐴᖅᑲᐃᕕᐅᕙᒃᑐᑦ 
ᑎᑎᖃᑎᒍᓪᓗ ᑐᓴᖅᑎᑎᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᑐᓂᔭᐅᒋᐊᖃᕐᓂᖏᑦ ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᑦ 

(4) ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᐃᓇᖏᖅᑕᐅᓐᓂᕈᓂ, ᐱᓕᕆᑎᑕᐅᔪᓐᓃᕐᓂᕈᓂᓗ 
ᐱᓕᕆᐊᖏᓐᓂᒃ ᐅᕙᓘᓐᓃᑦ ᕿᐱᓗᒃᐸᑦ ᐱᓕᕆᒍᒪᖏᓪᓗᓂ ᐱᓕᕆᒍᓐᓇᖏᓐᓂᖅᐸᓪᓗ, 
ᓇᒃᓯᐅᔾᔨᑲᐅᑎᒋᒋᐊᖃᖅᐳᖅ ᐃᓇᖏᖅᑎᒋᔭᒥᓄᑦ, ᐊᓯᐊᓄᓪᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ, ᓂᕈᐊᕈᑎᑦ ᐴᖅᑲᐃᕕᒋᖃᑦᑕᖅᑕᖓᓂᒃ, ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᓂᒡᓗ 
ᐊᓯᖏᓐᓂᒡᓗ ᐱᓯᒪᓚᐅᖅᑕᒥᓂᒃ ᐱᓕᕆᐊᕆᖃᑦᑕᓚᐅᖅᑕᒥᓂᒡᓗ ᐱᓕᕆᔨᐅᓪᓗᓂ ᓂᕈᐊᖅᑐᓕᕆᓂᕐᒧᑦ. 
 
ᐱᓕᕆᐊᖃᕐᓂᖅ ᐊᐅᓚᑦᓯᓂᖅ ᑎᑎᖃᖁᑎᓂᒃ ᐊᒻᒪᓗ ᓂᕈᐊᕈᑎᓄᑦ ᐴᖅᑲᐃᕕᐅᖃᑦᑕᖅᑐᓂᒃ 
165. (1) ᓂᕈᐊᖅᑐᓕᕆᔨ ᐊᐅᓚᑦᓯᒋᐊᖃᖅᐳᖅ ᐊᒻᒪᓗ ᓇᒃᓯᐅᔾᔨᖃᑦᑕᕐᓗᓂ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᑐᖅᑯᖅᑕᐅᔪᒃᓴᓂᒃ ᓱᕋᒃᑎᖅᑕᐅᔪᒃᓴᓂᒡᓘᓐᓃᑦ ᓂᕈᐊᕈᑎᑦ ᐴᖅᑲᐃᕕᖏᓐᓂᒃ, 
ᓂᕈᐊᖅᑐᓕᕆᓂᕐᒧᑦ ᑎᑎᖃᖁᑎᒋᔭᐅᔪᓂᒡᓗ ᐊᓯᖏᓐᓂᒡᓗ ᐊᑐᖅᑕᐅᓯᒪᔪᓂᒃ ᓂᕈᐊᖅᑎᑎᓂᕐᒧᑦ 
ᐱᖁᔭᐅᓯᒪᔪᑦ ᒪᓕᒡᓗᒋᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᐸᐸᑕᐅᓂᖏᑦ ᑎᑎᖃᖁᑎᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑕᒪᐃᓐᓂᒃ ᑎᑎᖃᖁᑎᓂᒃ ᓂᕈᐊᕐᓂᕐᒧᑦ ᐱᓯᒪᔭᒥᓂᒃ 



ᓇᒃᓯᐅᔾᔭᐅᓚᐅᖅᑐᓂᒡᓗ ᓂᕈᐊᖅᑐᓕᕆᔨᒥᑦ ᓂᕈᐊᖅᑐᖄᓂᒃᓯᒪᓕᖅᑎᓪᓗᒍ ᐱᓯᒪᒋᐊᖃᖅᐸᖏᑦ ᑕᖅᑭᑦ 12 
ᐊᑯᓂᐅᑎᒋᔪᖅ 

(ᐃ) ᑕᑯᒃᓴᐅᑎᑕᐅᓚᐅᖅᑎᓪᓗᒋᑦ ᑎᑎᖃᑎᒍᑦ ᖃᐅᔨᒃᑲᐅᑕᐅᓪᓗᑎᒃ 
ᓂᕈᐊᕈᑕᐅᓚᐅᖅᑐᑦ ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᕕᒋᖃᑦᑕᖅᑕᖏᓐᓂ; ᐊᒻᒪᓗ 

(ᐱ) ᑭᖑᓪᓕᖅᐹᒃᑯᑦ ᐃᓱᒪᓕᐅᕈᑎᒋᔭᐅᕌᓂᓚᐅᖅᑎᓪᓗᒋᑦ ᑐᒃᓯᕋᐅᑕᐅᓚᐅᖅᑐᑦ 
ᓂᕈᐊᕐᓇᖅ ᐊᑐᕐᓂᖃᕐᓂᖏᓐᓂᕋᖅᑕᐅᓪᓗᓂ ᐊᔪᐃᓐᓈᕈᑕᐅᕌᓂᓚᐅᖅᑎᓪᓗᒋᑦ 
ᐃᓱᒪᓕᐅᕈᑕᐅᓯᒪᓕᖅᑎᓪᓗᒋᑦ. 

 
ᓱᕋᒃᑎᖅᑕᐅᓂᖏᑦ 

(3) ᓂᕈᐊᕐᓂᕐᒧᑦ ᑎᑎᖃᖁᑎᒋᔭᐅᔪᑦ ᓂᕈᐊᕈᑎᓄᓪᓗ ᐴᖅᑲᐃᕕᐅᕙᒃᑐᑦ ᓱᕋᒃᑎᖅᑕᐅᔪᓐᓇᖅᐳᑦ 
ᐅᖃᐅᓯᕆᔭᐅᓯᒪᔪᖅ ᒪᓕᒐᐃᑦ ᐃᓚᖓᓂ (2) ᐱᐊᓂᒃᓯᒪᓕᖅᐸᑦ, ᑭᓯᐊᓂ ᐊᑐᖅᑕᐅᒋᐊᖃᕐᓂᖅᐸᑕ 
ᓯᕗᓂᒃᓴᐅᓂᐊᖅᑐᒥ, ᐸᐸᑕᐅᒋᐊᖃᕐᓂᖅᐸᑕᓗ ᐃᑦᓴᕐᓂᑕᖁᑎᒋᔭᐅᓂᐊᕐᓗᑎᒃ ᐅᕙᓘᓐᓃᑦ ᐃᖅᑲᖅᑐᐃᔨᒧᑦ 
ᑎᓕᓯᒍᑕᐅᓯᒪᒃᐸᑕ ᐸᐸᑕᐅᒋᐊᖃᖁᔭᐅᓪᓗᑎᒃ ᐊᖏᕈᑕᐅᓯᒪᖏᑉᐸᑕ ᐅᕙᓘᓐᓃᑦ ᐱᓕᕆᒍᑕᐅᒋᐊᖃᖅᐸᑕ 
ᑖᒃᑯᐊ ᒪᓕᒐᑦ ᒪᓕᒃᖢᒋᑦ. 
 
ᑭᒃᑯᑐᐃᓐᓇᕐᓄᑦ ᑕᖅᑳᓂᒥᐅᓄᑦ ᑕᑯᔭᒃᓴᐅᔪᓐᓇᖅᑐᑦ 
166. (1) ᐅᑯᐊ ᑭᒃᑯᑐᐃᓐᓇᕐᓄᑦ ᑕᖅᑳᓂᒥᐅᓄᑦ ᑎᑎᖃᐃᑦ ᑕᑯᔭᒃᓴᐅᔪᓐᓇᖅᐳᑦ ᕿᒥᕐᕈᔭᐅᔪᓐᓇᖅᐳᓪᓗ 
ᐊᓪᓚᕕᖓᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᑭᓇᑐᐃᓐᓇᕐᒧᑦ ᑐᒃᓯᕋᐅᖅᓯᒪᓗᓂ ᕿᒥᕐᕈᒋᐊᖅᑐᕈᒪᓗᓂ 
ᐊᓪᓚᕕᖓ ᒪᑐᐃᖔᖅᑎᓪᓗᒍ: 

(ᐃ) ᑕᒪᕐᒥᒃ ᐅᓂᒃᑳᓕᐅᖅᑕᐅᓯᒪᔪᑦ ᑎᑎᕋᖅᑕᐅᓯᒪᔪᓪᓘᓐᓃᑦ ᐱᔾᔪᑎᖃᖅᑐᑦ 
ᓂᕈᐊᕐᓂᐅᓚᐅᖅᑐᒥᒃ, ᐊᓯᖏᓪᓗ ᑎᑎᖃᐃᑦ ᓂᕈᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᓂᑦ ᐱᔭᐅᓂᑯᑦ; 

(ᐱ) ᑕᒪᕐᒥᒃ ᒪᓕᒐᐃᑦ ᑎᓕᓯᒍᑎᓪᓗ ᐱᔭᐅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ 
ᒪᓕᒐᑦ ᑖᒃᑯᐊ ᒪᓕᒃᖢᒋᑦ; 

(ᑎ) ᑕᒪᕐᒥᒃ ᐃᓱᒪᓕᐅᕈᑕᐅᓯᒪᔪᑦ ᐋᖅᑭᒍᑕᐅᓯᒪᔪᓪᓗ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᐱᔾᔪᑎᖃᖅᑐᑦ ᒪᓕᒐᑦ ᒪᓕᒃᖢᒋᑦ, ᐊᒻᒪᓗ 

(ᑭ) ᑕᒪᕐᒥᒃ ᑎᑎᖃᐅᓯᐊᕆᔭᐅᓯᒪᔪᑦ ᑎᑎᕋᖅᑕᐅᓯᒪᔪᓪᓗ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᓄᑦ (ᓂᑦ) ᐊᓯᖏᓐᓂᓪᓗ ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᓂᒃ. 

 
ᑐᒃᓯᕋᐅᑎᖃᕐᓂᖅ ᑕᑯᒍᒪᓗᓂ ᑎᑎᖃᓂᒃ 

(2) ᑭᓇᑐᐃᓐᓇᖅ ᑐᒃᓯᕋᕈᓐᓇᖅᐳᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ ᑕᑯᒍᒪᓗᓂ 
ᑎᑎᖃᖁᑎᖏᓐᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᒪᓕᒐᑦ ᑖᒃᑯᐊ ᒪᓕᒡᓗᒋᑦ ᒐᕙᒪᒃᑯᓐᓄᑦ ᐱᒋᔭᐅᔪᓂᒃ. 
 
ᐊᖏᖅᑕᐅᓂᖏᑦ ᕿᒥᕐᕈᒍᒪᔪᑦ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᕿᒥᕐᕈᔭᖅᑐᖅᑎᑎᔪᓐᓇᖅᐳᖅ ᑭᓇᑐᐃᓐᓇᕐᒥᒃ 
ᑐᒃᓯᕋᐅᑎᖃᖅᑐᓂᒃ ᑎᑎᖃᖁᑎᓂᒃ ᓂᕈᐊᕐᓂᕐᒧᑦ ᕿᒥᕐᕈᒍᔭᔪᓂᒃ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ 
ᑎᑎᕋᖅᓯᒪᔪᑦ (2)-ᒥ,  

(ᐃ) ᑭᓯᐊᓂ ᐃᓱᒪᒍᓂ ᑐᒃᓯᕋᐅᑎᖃᕋᓗᐊᖅᑎᓪᓗᒍ ᐱᔾᔪᑎᖃᓗᐊᖏᓪᓗᓂ 
ᕿᒥᕐᕈᒍᒪᒃᐸᑦ ᕿᐱᓗᒍᓐᓇᖅᐸᖓ ᐅᕙᓘᓐᓃᑦ 

(ᐱ) ᑕᒪᒃᑯᐊ ᕿᒥᕐᕈᔭᐅᒍᒪᔪᑦ ᑎᑎᖃᐃᑦ ᐃᓗᓕᖃᖅᐸᑕ ᑐᑭᓯᐅᒪᒍᑎᒃᓴᓂᒃ 
ᑕᑯᔭᐅᖁᔭᐅᖏᑦᑐᓂᒃ ᑕᐃᒪᓐᓇᑎᑐᑦ ᒐᕙᒪᒃᑯᓐᓄᑦ ᐱᖁᑎᒋᔭᐅᒃᐸᑕ ᒪᓕᒃᐸᑕᓗ 
ᒐᕙᒪᒃᑯᑦ ᑎᑎᖃᖁᑎᖏᓐᓂᒃ ᕿᒥᕐᕈᔪᓐᓇᕐᓂᕐᒧᑦ ᑲᖑᓇᖅᑐᓪᓗ 



ᓴᐳᔾᔭᐅᒋᐊᖃᕐᓂᖏᓐᓄᑦ ᒪᓕᒐᖏᑦ ᒪᓕᒡᓗᒋᑦ. 
 
ᐊᒥᓱᓕᐅᕆᒍᓐᓇᕐᓂᖏᑦ 

(4) ᑭᒃᑯᑐᐃᓐᓇᐃᑦ ᐊᒥᓱᓕᐅᕈᓐᓇᖅᐳᑦ ᐊᔾᔨᖏᓐᓂᒃ ᑎᑎᖃᐃᑦ ᐅᖃᐅᓯᕆᔭᐅᓯᒪᔪᑦ ᒪᓕᒐᐃᑦ 
ᐃᓚᖓᓂ (1)-ᒦᑦᑐᓂᒃ ᐊᒻᒪᓗ ᓇᓗᓇᐃᒃᑯᑕᓕᖅᓯᒪᔪᓂᒃ ᐊᒥᓱᓕᐅᖅᓯᒪᔪᓂᒃ ᐊᔾᔨᖏᓐᓂᒃ 
ᐱᔪᓐᓇᖅᑎᑕᐅᕗᑦ ᐊᑭᓖᑐᐊᕈᑎᒃ ᓇᓗᓇᐃᒃᑯᑕᓕᖅᑐᖅᑕᐅᓂᖏᓐᓄᑦ ᐊᔾᔨᖏᑦ ᐊᑭᓕᐅᑕᐅᒋᐊᖃᖅᑐᑦ 
ᐊᑐᓂ ᒪᒃᐱᒐᖏᓐᓄᑦ ᒪᓕᒡᓗᒋᑦ ᐊᑭᓕᐅᑎᒃᓴᐃᑦ. 
 
ᐃᖅᑲᖅᑐᐃᕕᖕᒥ ᖃᐅᔨᒪᒍᑕᐅᓂᐊᕐᓂᖏᑦ 

(5) ᓇᓪᓕᐊᑐᐃᓐᓇᐃᑦ ᐊᔾᔨᖏᑦ ᐊᒥᓱᓕᐅᖅᓯᒪᔪᑦ ᑎᑎᖃᐃᑦ ᓇᓗᓇᐃᒃᑯᑕᖓᓂᒃ 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐃᓕᔭᐅᓯᒪᔪᖃᕐᓂᕋᖅᑕᐅᔪᑦ ᐃᖅᑲᖅᑐᐃᕕᖕᒥ ᐊᑐᖅᑕᐅᔪᓐᓇᖅᐳᑦ 
ᖃᐅᔨᒪᒍᑕᐅᓗᑎᒃ. 
 
ᐲᔭᐅᖅᑕᐅᓂᖏᑦ ᓂᕈᐊᖅᑕᐅᓇᓱᐊᖃᑕᐅᓂᕐᒧᑦ ᐅᐃᕆᓴᐅᑎᑦ 
167. ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᑦ ᑕᒪᕐᒥᒃ ᓂᕈᐊᖅᑕᐅᓇᓱᐊᖃᑕᐅᓂᕐᒧᑦ ᐅᐃᕆᓴᐅᑎᖏᑦ 
ᑕᑯᒃᓴᐅᔪᖁᑎᖏᑦ ᐲᔭᖅᑕᐅᒋᐊᖃᕐᓂᐊᖅᐳᑦ ᑕᑯᒃᓴᐅᑎᑕᐅᓂᖏᓐᓄᑦ ᐅᓪᓗᐃᑦ ᖁᓕᑦ 
ᐊᓂᒍᖅᓯᒪᓕᑐᐊᖅᐳᑕ ᓂᕈᐊᕐᓇᐅᓚᐅᖅᑎᓪᓗᒍ. 

 
ᐃᓚᖓᓂ VII 

ᓂᕈᐊᕐᓂᕐᒧᑦ ᑮᓇᐅᔭᑦ ᑐᓂᕐᕈᓯᐊᑦ ᐊᑭᓕᐅᑎᒋᔭᐅᖃᑦᑕᖅᑐᓪᓗ 
 

ᑐᓂᕐᕈᓯᐊᑦ 
 
ᑐᓂᓯᒋᐊᖃᖏᓐᓂᒃ ᑮᓇᐅᔭᓂᒃ 
168. (1) ᑭᓇᑐᐃᓐᓇᖅ ᑐᓂᕐᕈᓯᐊᖅᑖᖅᑎᑎᒋᐊᖃᖏᓚᖅ ᑮᓇᐅᔭᓂᒃ ᐊᓯᒥᓄᑦ 
ᐃᑲᔪᖅᑐᐃᓇᓱᐊᕐᓂᐊᕐᓗᓂ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒥᒃ ᑭᓯᐊᓂ 

(ᐃ) ᓂᕈᐊᕐᓇᐅᑎᓪᓗᒍ ᑐᓂᕐᕈᓯᐊᖅᑖᖅᑎᑉᐸᐅᒃ; 
(ᐱ) ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᖅ ᑭᓯᐊᓂ ᑎᒃᑯᐊᖅᑕᐅᓯᒪᓕᖅᐸᑦ 

ᓂᕈᐊᖅᑕᐅᓇᓱᐊᖃᑕᐅᓂᐊᕐᓗᓂ; ᐊᒻᒪᓗ 
(ᑎ) ᑮᓇᐅᔭᓕᕆᔨᖓᓄᑦ ᑐᓂᔭᐅᒃᐸᑦ ᑭᓯᐊᓂ ᑭᓇᑐᐃᓐᓇᕐᒧᓪᓘᓐᓃᑦ ᑎᑎᖃᑎᒍᑦ 

ᐊᑎᓕᐅᖅᓯᒪᔪᒧᐊᖅᑕᐅᒃᐸᑦ ᑮᓇᐅᔭᓕᕆᔨᖓᑕ ᓂᕈᐊᖅᑕᐅᓇᓱᐊᖃᑕᐅᓂᐊᖅᑑᑉ 
ᑎᓕᓯᒪᔭᖓᓄᐊᖅᑕᐅᒃᐸᑕ ᑮᓇᐅᔭᑦ. 

 
ᑐᓂᕐᕈᓯᐊᕐᓂᕐᒧᑦ ᐊᖏᕆᐊᖃᖏᓐᓂᖅ 

(2) ᑭᓇᑐᐃᓐᓇᖅ ᑐᓂᕐᓯᕈᐊᖅᑖᖅᑎᑕᐅᓇᓱᐊᕐᓗᓂ ᐊᖏᕆᐊᖃᖏᓚᖅ ᐃᑲᔪᖅᑐᐃᓂᐊᕐᓗᓂ 
ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒥᒃ ᓂᕈᐊᕐᓇᐅᓂᐊᖅᑎᓪᓗᒍ ᑭᓯᐊᓂ 

(ᐃ) ᓂᕈᐊᕐᓇᐅᑎᓪᓗᒍ ᑐᓂᕐᕈᓯᐊᖅᑖᖅᑎᑉᐸᐅᒃ; 
(ᐱ) ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᖅ ᑭᓯᐊᓂ ᑎᒃᑯᐊᖅᑕᐅᓯᒪᓕᖅᐸᑦ 

ᓂᕈᐊᖅᑕᐅᓇᓱᐊᖃᑕᐅᓂᐊᕐᓗᓂ; ᐊᒻᒪᓗ 
(ᑎ) ᐊᖏᕈᑎᖃᖅᑐᖅ ᑐᓂᕐᕈᓯᐊᖑᓂᐊᖅᑐᒥᒃ ᑮᓇᐅᔭᓕᕆᓂᕐᒧᑦ ᓂᕈᐊᖅᑕᐅᓇᓱᐊᖅᑑᑉ 

ᐃᑲᔪᖅᑎᒋᒃᐸᒍ ᑎᑎᖃᑎᒍᑦ ᐊᑎᓕᐅᖅᓯᒪᒃᐸᑦ ᑮᓇᐅᔭᓕᕆᔨᖓᑕ 
ᓂᕈᐊᖅᑕᐅᓇᓱᐊᖃᑕᐅᓂᐊᖅᑑᑉ ᑎᓕᓯᒪᒃᐸᐅᒃ ᑮᓇᐅᔭᓂᒃ ᐱᔪᓐᓇᖅᑎᑕᐅᓪᓗᓂ 



ᓂᕈᐊᖅᑕᐅᓇᓱᐊᖅᑑᑉ ᑮᓇᐅᔭᓕᕆᔨᖓᓂᑦ. 
 
ᑐᓂᓯᓂᖅ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᒧᑦ 

(3) ᑭᓇᑐᐃᓐᓇᖅ ᑭᓯᐊᓂ ᓄᓇᕗᒥᐅᑕᐅᒍᓂ, ᐅᕙᓘᓐᓃᑦ ᑯᐊᐳᕇᓴᐅᒍᓂ ᓄᓇᕗᒥ ᐱᓕᕆᓗᓂ, 
ᑐᓂᕐᕈᑎᖃᕈᓐᓇᖏᑉᐳᖅ ᓂᕈᐊᖅᑕᐅᓇᓱᐊᖃᑕᐅᔪᒧᑦ. 
 
ᑎᒥᐅᔪᓂᑦ ᑐᓂᕐᓯᕈᐊᑦ 

(4) ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ ᒪᓕᒡᓗᒋᑦ 47(1)-ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᒪᓕᒐᖏᓐᓃᑦᑐᑦ, ᐃᓕᑕᕆᔭᐅᓯᒪᖏᑦᑐᑦ ᒪᓕᒐᑎᒍᑦ ᑲᑐᔾᔨᖃᑎᒌᑦ ᑎᒥᐅᔪᓪᓘᓐᓃᑦ ᑐᓂᓯᓐᓇᖅᐳᑦ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ ᓂᕈᐊᕐᓇᐅᑎᓪᓗᒍ ᑭᓯᐊᓂ ᑲᑐᔾᔨᖃᑎᒌᑦ ᑎᒥᐅᔪᓪᓗ ᐃᓕᓯᖃᓯᐅᑎᒋᐊᖃᖅᐳᑦ 
ᑐᓂᕐᕈᓯᐊᒥᓂ ᑎᑎᕋᖅᓯᒪᔪᓂᒃ ᓇᑭᖔᕐᓂᖏᓐᓂᒃ ᐊᑐᓂ ᐊᒻᒪᓗ ᖃᑦᓯᓂᒃ ᑮᓇᐅᔭᓂᒃ ᐅᓄᕐᓂᖏᑦ ᐊᑐᓂ. 
 
ᐅᓄᕐᓂᖅᐹᒃᑯᑦ ᑐᓂᕐᕈᓯᐊᖑᔪᓐᓇᖅᑐᑦ 

(5) ᑭᓇᑐᐃᓐᓇᖅ ᑯᐊᐳᕇᓴᓘᓐᓃᑦ ᑐᓂᓯᔪᓐᓇᖏᑉᐳᑦ ᑮᓇᐅᔭᓂᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ 
ᖄᖏᖅᓯᒪᔪᓂᒃ ᐅᓄᕐᓂᖏᑦ $1,500-ᓄᑦ ᑲᑎᓪᓗᒋᑦ ᓂᕈᐊᕐᓇᐅᔪᒥ. 
 
ᖃᓄᑎᒋ ᐊᑭᖃᖅᑎᒋᓂᖏᑦ ᑐᓂᕐᕈᓯᐊᑦ ᐱᔨᑦᓯᕋᐅᑎᓪᓗ 

(6) ᑐᓂᕐᕈᓯᐊᑦ ᐊᑭᓕᐅᑕᐅᔪᑦ ᐊᑭᓪᓗᐊᖏᑦ ᐱᔨᑦᓯᕋᐅᑎᓪᓗ ᑕᐃᒪᓐᓇ ᖃᓄᑎᒋ 
ᑮᓇᐅᔭᖑᖅᑎᑕᐅᓯᒪᓗᑎᒃ ᐊᑭᖃᕋᔭᕐᓂᖏᓐᓄᑦ ᓇᓗᓇᐃᔭᖅᑕᐅᓯᒪᒋᐊᖃᖅᐳᑦ ᐋᖅᑭᒃᑕᐅᓯᒪᒋᐊᖃᖅᐳᑦ. 
 
ᑮᓇᐅᔭᓕᐅᖏᓪᓗᓂ ᐱᓕᕆᐊᖃᖅᑐᑦ 

(7) ᑐᓂᕐᕈᓯᐊᖃᕐᓂᖅ ᐃᓚᐅᑎᑎᖏᑉᐳᖅ ᐱᔨᑦᓯᕋᖅᑐᖃᖅᐸᑦ ᐃᑲᔪᖅᑐᖃᖅᐸᑦ ᐊᑭᖃᖏᑦᑐᒃᑯᑦ 
ᐱᓕᕆᓐᓇᐅᖏᑎᓪᓗᒍ ᖃᓄᑐᐃᓐᓇᖅ, ᑭᓯᐊᓂ ᐃᓚᐅᑎᑕᐅᓪᓗᑎᒃ ᑕᒪᒃᑯᐊ ᐱᔨᑦᓯᕋᕐᓂᖅ ᐃᑲᔪᕐᓂᕐᓘᓐᓃᑦ 
ᑖᓐᓇ ᐃᓄᒃ ᓇᖕᒥᓂᖅ ᐱᓕᕆᕕᖃᖅᐸᑦ ᑕᐃᒪᓐᓇᓗ ᐊᑭᓖᑎᑦᓯᖃᑕᖅᐸᑦ ᐊᓯᖏᓐᓂᒃ ᐱᓕᕆᓪᓗᓂ 
ᐱᔨᑦᓯᕋᐅᑎᖃᖅᖢᓂᓘᓐᓃᑦ. 
 
ᑐᓂᕐᕈᓯᐊᖅ ᐊᑭᑐᓛᒃᑯᑦ ᐱᔭᐅᔪᓐᓇᖅᑐᖅ ᖄᖏᐅᑎᓗᓂ 

(8) ᐃᖏᕐᕋᔪᑎᑖᖅᑎᑕᐅᓂᐊᖅᐸᑦ ᓂᕈᐊᖅᑕᐅᓇᓱᐊᖃᑕᐅᔪᖅ ᑐᓂᔭᐅᓗᓂ ᐱᖁᑎᑎᒍᑦ 
ᐱᔨᑦᓯᕋᐅᑎᑎᒍᓪᓘᓐᓃᑦ, ᐊᑭᓪᓗᐊᖓ ᑐᓂᕐᓯᕈᐊᑉ ᐅᖓᑖᓅᕈᓐᓇᖅᐳᖅ $1,500 ᓂᕈᐊᕐᓇᐅᑎᓪᓗᒍ. 
 
ᐊᑐᕐᓂᖅ ᓇᖕᒥᓂᖅ ᑮᓇᐅᔭᒥᓂᒃ 
169. (1) ᑭᓇᑐᐃᓐᓇᖅ ᓂᕈᐊᒐᒃᓴᖑᖅᑐᖅ ᓂᕈᐊᕐᓇᐅᓂᐊᖅᑐᒥ, ᓂᕈᐊᕐᓇᐅᓚᐅᖏᑎᓪᓗᒍ ᓱᓕ ᐊᒻᒪᓗ 
ᓂᕈᐊᕐᓇᐅᓕᖅᑎᓪᓗᒍ, ᓇᖕᒥᓂᖅ ᑮᓇᐅᔭᒥᓂᒃ ᐊᑐᕈᓐᓇᖅᐳᖅ ᖄᖏᐅᑎᑦᑕᐃᓕᓗᒍ $30,000 
ᐅᐃᕆᓴᐅᑎᖃᕐᓗᓂ ᓂᕈᐊᖅᑕᐅᒍᒪᓂᕐᒧᑦ. 
 
ᑎᑎᕋᖅᑕᐅᒋᐊᖃᕐᓂᖏᑦ ᐅᓄᕐᓂᖏᑦ ᐊᑐᖅᑕᐅᔪᑦ 

(2) ᓇᖕᒥᓂᖅ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᑦ ᒪᓕᒐᐃᑦ ᐃᓚᖓᓃᑦᑐᖅ (1)-ᒥ ᒪᓕᒡᓗᒍ 
ᑎᑎᕋᖅᑕᐅᒋᐊᖃᖅᐳᑦ ᑕᐃᒪᓐᓇ ᑐᓂᕐᕈᓯᐊᖑᓚᐅᕐᓂᖏᑦᑎᑐᑦ ᐊᑐᖅᑕᐅᔪᒃᓴᐅᓂᐊᕐᓗᑎᒃ. 
 
ᑖᒃᓰᔭᐃᔭᕈᑎᓄᑦ ᓇᓪᓕᖄᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ 

(3) ᑖᒃᓰᔭᐃᔭᕈᑕᐅᓂᐊᖅᑐᒧᑦ ᓇᓪᓕᖄᒃᓴᐃᑦ ᖄᖏᐅᑎᓯᒪᖏᓪᓗᒍ $1,500-ᓄᑦ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑐᓂᔭᐅᔪᓐᓇᖅᐳᖅ ᓇᖕᒥᓂᖅ ᑮᓇᐅᔭᖁᑎᒥᓂᒃ ᐊᑐᓚᐅᕐᓂᖓᓄᑦ 



ᓂᕈᐊᕐᓇᐅᑎᓪᓗᒍ ᓂᕈᐊᖅᑕᐅᓇᓱᐊᖃᑕᐅᓪᓗᓂ ᐃᑲᔫᑎᒃᓴᓄᑦ. 
 
ᑭᓇ ᑐᓂᕐᕈᓯᐊᓂᒃ ᐱᑎᑕᐅᖃᑦᑕᕆᐊᖃᕐᓂᖓ 
170. (1) ᓂᕈᐊᖅᑕᐅᓇᓱᐊᖅᑐᒧᑦ ᑮᓇᐅᔭᓕᕆᔨᖓ ᑭᓯᐊᓂ ᐅᕙᓘᓐᓃᑦ ᓂᕈᐊᖅᑕᐅᓇᓱᐊᖅᑑᑉ 
ᑮᓇᐅᔭᓕᕆᔨᖓᑕ ᑎᑎᖃᑎᒍᑦ ᑎᒃᑯᐊᖅᓯᒪᔭᖓ ᐱᑎᑕᐅᔪᓐᓇᖅᐳᖅ ᑮᓇᐅᔭᓂᒃ ᓂᕈᐊᖅᑕᐅᓇᓱᐊᖃᑕᐅᔫᑉ 
ᐃᑲᔫᑎᒃᓴᖏᓐᓂᒃ ᑭᒡᒐᖅᑐᐃᓗᓂ ᓂᕈᐊᖅᑕᐅᓇᓱᐊᑕᐅᔪᒥᒃ.  
 
ᑖᒃᓰᔭᐃᔭᕈᑎᓄᑦ ᓇᓪᓕᖄ 

(2) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᑖᓐᓇᑐᐊᖅ ᑖᒃᓰᔭᐃᔭᕈᑎᒃᓴᒥᒃ ᓇᓪᓕᖄᓂᒃ 
ᑐᓂᓯᔪᓐᓇᖅᐳᖅ ᐱᔭᐅᓯᒪᔪᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓐᓂᑦ ᐊᑐᖅᑕᐅᓗᑎᒃ ᑐᓂᕐᕈᓯᐊᕐᓂᕐᒧᑦ 
ᑮᓇᐅᔭᓂᒃ ᐊᑐᒐᒃᓴᐃᑦ ᐊᒻᒪᓗ ᐊᑐᓂ ᑐᓂᓯᔪᑦ ᓂᕈᐊᕐᓇᐅᑎᓪᓗᒍ ᐅᓄᕐᓂᖅᐹᒃᑯᑦ 
ᑐᓂᕐᕈᓯᐊᕆᔭᐅᒋᐊᖃᖅᑐᑦ ᐅᖓᑖᓅᕈᔾᔨᔪᓐᓇᖏᓚᑦ. 
 
ᐱᒋᐊᖃᖏᑦᑐᖅ 

(3) ᑭᓇᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᑦ ᐱᔪᓐᓇᕐᓂᖃᖅᑎᑕᐅᔪᖅ 
ᑐᓂᕐᓯᕈᐊᕐᓂᕐᒥᒃ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ ᑐᓂᓯᒋᐊᖃᖏᓚᖅ ᑖᒃᓰᔭᐃᔭᕐᓂᕐᒧᑦ ᓇᓪᓕᖄᒥᒃ. 
 
ᑮᓇᐅᔭᒃᑯᕕᖕᒧ ᐃᓕᓯᓂᖅ ᑮᓇᐅᔭᓂᒃ ᑐᓂᕐᕈᓯᐊᓂᒃ 

(4) ᓂᕈᐊᖅᑕᐅᓇᓱᐊᖅᑐᒧᑦ ᑮᓇᐅᔭᓕᕆᔨᖓ ᑕᒪᐃᓐᓂᒃ ᑮᓇᐅᔭᓂᒃ ᑐᓂᕐᕈᓯᐊᓂᒃ 
ᐃᓕᓯᒋᐊᖃᖅᐳᖅ ᑮᓇᐅᔭᒃᑯᕕᖕᒧᑦ ᑭᒡᒐᖅᑐᐃᓗᓂ ᓂᕈᐊᖅᑕᐅᓇᓱᐊᖅᑐᒥᒃ, ᐅᕙᓘᓐᓃᑦ 
ᑮᓇᐅᔭᒃᑯᕕᒃᑕᖃᖏᑉᐸᑦ ᓄᓇᒋᔭᖓᓂ, ᑮᓇᐅᔭᒃᑯᕕᒋᔭᐅᖃᑦᑕᖅᑐᒧᑦ ᐃᓕᓯᒋᐊᖃᖅᐳᖅ. 
 
ᑐᓂᕐᕈᑎᖃᖅᑐᖅ ᖃᐅᔨᒪᔭᐅᖏᑉᐸᑦ ᑭᓇᐅᓂᖓᓄᑦ 
171. (1) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᑐᓂᕐᕈᓯᐊᒥᒃ ᐊᖏᕈᑎᖃᕈᓐᓇᖅᐳᖅ 
ᖃᐅᔨᒪᖏᒃᑲᓗᐊᕐᓗᓂ ᑭᓇᐅᓂᖓᓂᒃ ᖄᖏᐅᑎᓯᒪᖏᑐᐊᖅᐸᑕ ᐅᓄᕐᓂᖏᑦ ᑮᓇᐅᔭᓂᒃ $100-ᒧᑦ. 
 
ᑐᓂᕐᕈᓯᐊᑦ ᖄᖏᐅᑎᓯᒪᒃᐸᑕ $100 ᐅᖓᑖᓄᑦ 

(2) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᑐᓂᕐᕈᓯᐊᖅᐸᑦ $100 ᐅᖓᑖᓄᑦ 
ᐅᓄᕐᓂᖃᖅᑐᓂᒃ ᖃᐅᔨᒪᖏᓪᓗᓂ ᓇᑭᖔᕐᓂᖓᓄᑦ ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᑭᓇᐅᓂᖓᓄᑦ ᖃᐅᔨᔪᓐᓇᖅᑕᐅᒃᐸᑦ, ᐅᑎᖅᑎᓪᓗᒋᑦ ᑐᓂᕐᕈᓯᐊᖅᑖᕆᔭᐅᔪᑦ; 
ᐅᕙᓘᓐᓃᑦ 

(ᐱ) ᖃᐅᔨᔪᓐᓇᖏᒃᑯᓂᐅᒃ ᑭᓇᐅᓂᖓᓄᑦ, ᓇᒃᓯᐅᑎᓗᒋᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓄᑦ ᐃᓕᔭᐅᓂᐊᕐᒪᑕ ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ. 

 
ᑎᑎᕋᖅᑕᐅᒋᐊᖃᕐᓂᖓ ᑐᓂᕐᕈᓯᐊᖅ 
172. (1) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᐃᒪᓐᓇᐃᓕᐅᕆᐊᖃᖅᐳᖅ, ᑎᑎᕋᖃᑦᑕᕐᓗᒋᑦ 
ᑐᓂᕐᕈᓯᐊᑦ ᐃᓐᑲᒻᑖᒃᓰᔭᐃᔭᕐᓂᕐᒧᑦ ᒪᓕᒐᑦ ᒪᓕᒡᓗᒋᑦ, ᑎᑎᕋᕆᐊᖃᖅᐳᖅ ᐅᓂᒃᑳᕈᑎᒋᓯᒪᓗᒋᓪᓗ ᑕᒪᕐᒥᒃ 
ᑐᓂᕐᕈᓯᐊᑦ ᐱᔭᐅᔪᑦ ᓂᕈᐊᕐᓇᐅᑎᓪᓗᒍ ᐊᒻᒪᓗ, ᑐᓂᕐᕈᓯᐊᖅᑖᖅᐸᑦ ᖄᖏᐅᑎᓯᒪᔪᓂᒃ $100 ᐅᖓᑖᓄᑦ, 
ᓂᕈᐊᖅᑕᐅᓇᓱᐊᖅᑑᑉ ᑮᓇᐅᔭᓕᕆᔨᖓ ᑎᑎᕋᖅᓯᒪᒋᐊᖃᖅᐳᑦ ᐅᓂᒃᑳᕈᑎᖃᕐᓗᓂᓗ ᐊᑎᖏᓐᓂᒃ 
ᑐᕌᕈᑎᖏᓐᓂᒡᓗ ᑐᓂᕐᕈᑎᖃᖅᑑᑉ. 
 



ᑐᓂᕐᕈᓯᐊᑦ ᐊᓯᐊᒍᑦ ᐱᔨᑦᓯᕋᐅᑎᓪᓗ 
(2) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᖃᐅᔨᒋᐊᖃᖅᐳᖅ ᑐᓂᕐᕈᓯᐊᕆᔭᐅᔪᖅ ᐊᓯᐊᒍᑦ 

ᐱᔨᑦᓯᕋᐅᑎᒃᑯᓪᓗ ᖃᑦᓯᑐᓪᓚᕆᒐᔭᕐᓂᖓᓄᑦ ᑎᑎᕋᕐᓗᓂᐅᒡᓗ ᖃᑦᓯᑐᕋᔭᕐᓂᖓᓄᑦ ᓇᓗᓇᐃᔭᓚᐅᕐᓗᓂᐅᒃ, 
ᐃᓚᐅᑎᑕᐅᓗᑎᒃ ᑕᒪᒃᑯᐊ ᓂᕿᑦ ᐃᒥᒐᒃᓴᐃᓪᓗ ᓂᕈᐊᖅᑎᐅᔪᓄᑦ ᐱᔭᐅᔪᑦ ᐊᑐᖅᑕᐅᔪᑦ, ᒧᒥᖅᑎᑎᓂᕐᒧᓪᓗ 
ᓂᕆᕕᒡᔪᐊᖅᑎᑎᓂᕐᒧᓪᓗ ᐊᓯᖏᓐᓄᓪᓗ ᓂᕈᐊᕐᓇᐅᔪᒥ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᐱᔨᑦᓯᕋᐅᑕᐅᔪᓪᓗ 
ᑮᓇᐅᔭᓕᕆᔨᖓᓄᑦ ᑐᓂᕐᕈᓯᐊᖑᑎᑕᐅᖏᑦᑐᕕᓂᐅᒃᐸᑕ. 
 
ᑐᓂᕐᕈᓯᐊᕆᔭᐅᒋᐊᖃᖏᑦᑐᑦ 
173. ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᖃᐅᔨᒪᓗᓂ ᐊᖏᕈᑎᖃᕆᐊᖃᖏᓚᖅ ᐱᒋᐊᖃᖏᓚᖅ 
ᑐᓂᕐᕈᓯᐊᓂᒃ ᐅᑯᓇᖓᑦ 

(ᐃ) ᑭᓇᑐᐃᓐᓇᒥᑦ ᓄᓇᕗᒥᐅᑕᐅᖏᑦᑐᒥᒃ; ᐅᕙᓘᓐᓃᑦ 
(ᐱ) ᑯᐊᐳᕇᓴᒥᑦ ᐱᓕᕆᖃᑦᑕᖏᑦᑐᒥᑦ ᓄᓇᕗᒥ. 

 
ᑮᓇᐅᔭᓂᒃ ᑲᑎᖅᓱᐃᓂᖅ ᓱᕈᓘᔭᖅᑐᖃᖅᑎᓪᓗᒍ 
174. (1) ᑮᓇᐅᔭᓂᒃ ᑐᓂᐅᖃᐃᔪᖃᖅᐸᑦ ᑲᑎᒪᑎᑦᓯᑎᓪᓗᒋᓪᓘᓐᓃᑦ, ᒧᒥᖅᑎᑎᔪᖃᖅᑎᓪᓗᒍᓘᓐᓃᑦ, 
ᓂᕆᔪᖃᖅᑎᓪᓗᒍᓘᓐᓃᑦ ᐊᓯᐊᒍᑦ ᓱᕈᓘᔭᖅᑐᖃᖅᑎᓪᓗᒍᓘᓐᓃᑦ ᓂᕈᐊᖅᑕᐅᓇᓱᐊᖅᑐᖅ 
ᓂᕈᐊᖅᑕᐅᖁᔭᐅᓂᖓᓄᑦ ᐃᑲᔪᖅᑐᖅᑕᐅᓪᓗᓂ,  

(ᐃ) ᑭᓇᐅᓂᖓᓄᑦ ᑭᓇᑐᐃᓐᓇᖅ ᖃᐅᔨᒪᔭᐅᖏᓪᓗᓂ ᑐᓂᓯᖃᑕᐅᔪᓐᓇᖏᓚᖅ 
ᑮᓇᐅᔭᓂᒃ ᖄᖏᐅᑎᓯᒪᔪᓂᒃ $100 ᐅᖓᑖᓄᑦ; ᐊᒻᒪᓗ 

(ᐱ) ᑖᒃᑯᐊ ᑭᓇᐅᓂᖓᓄᑦ ᖃᐅᔨᒪᖏᓪᓗᑎᒃ ᑮᓇᐅᔭᑦ ᑐᓂᕐᕈᓯᐊᑦ 
ᑐᓂᕐᕈᓯᐊᖑᓂᐊᖏᓚᑦ ᐃᓱᓕᑎᑎᓇᓱᐊᕐᓗᑎᒃ $1,500-ᓂᒃ 
ᑭᒡᓕᖃᕆᐊᖃᖅᑎᑕᐅᔪᓂᒃ ᒪᓕᒐᑦ ᒪᓕᒡᓗᒋᑦ 168(5)-ᒥ ᑎᑎᕋᖅᓯᒪᔪᑦ, ᑭᓯᐊᓂ 
ᑲᑎᓪᓗᒋᑦ ᑮᓇᐅᔭᑦ ᑲᑎᑕᐅᔪᑦ ᑎᑎᖅᑕᐅᒋᐊᖃᖅᐳᑦ ᐅᓂᒃᑳᕈᑎᒋᔭᐅᓗᑎᒡᓗ 
ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᑦ ᑎᑎᖅᑕᐅᓗᑎᒃ. 

 
ᐊᑎᖏᑦ ᓱᕈᓘᔭᖅᑎᑎᔪᑦ 

(2) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᑎᑎᕋᕆᐊᖃᖅᐳᖅ ᐅᓂᒃᑳᕆᐊᖃᖅᐳᕐᓗ 
ᑭᓇᐅᓂᖓᓄᑦ ᐊᑐᓂ ᐊᑎᖏᑦ ᑲᑎᒪᑎᑎᔪᑦ, ᒧᒥᖅᑎᑎᔪᑦ, ᓂᕆᑎᑎᔪᑦ ᓱᕈᓘᔭᖅᑎᑎᔪᓪᓗ 
ᐅᖃᐅᓯᕆᔭᐅᓯᒪᔪᑦ ᒪᓕᒡᓗᒋᑦ (1)-ᒥ. 
 
ᖃᓄᑐᐃᓐᓇᖅ ᑐᓴᖅᑎᑎᔾᔪᑎᖃᖅᐸᑦ 
175. (1) ᖃᓄᑐᐃᓐᓇᖅ ᑐᓴᖅᑎᑎᒍᑎᒃᓴᓂᒃ ᐅᐃᕆᓴᐅᑎᓂᒃ ᓴᖅᑭᑎᑎᔪᖃᖅᐸᑦ ᑐᓂᕐᕈᓯᐊᖑᓂᖏᓐᓄᑦ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ ᐃᓱᒪᒋᔭᐅᒋᐊᖃᖅᐳᑦ ᑖᓐᓇ ᐃᓄᒃ, ᖃᐅᔨᒪᓪᓗᓂ ᐊᖏᖅᑕᐅᓯᒪᓪᓗᓂᓗ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ, ᐃᑲᔪᖅᑐᐃᒃᐸᑦ ᐊᑭᕋᖅᑐᐃᒃᐸᓪᓘᓐᓃᑦ ᓂᕈᐊᖅᑕᐅᓇᓱᐊᖅᑐᒥᒃ ᐃᒪᓐᓇ 
ᓴᖅᑭᔮᖅᑎᑎᓗᓂ 

(ᐃ) ᑐᓴᖅᑎᑦᓯᓪᓗᓂ ᓈᓚᐅᑎᒃᑯᑦ, 
(ᐱ) ᐱᕙᓪᓕᐊᔪᑎᒍᑦ ᑎᑎᕋᖅᓯᒪᔪᒃᑯᑦ, ᐅᖃᓕᒫᒐᑎᒍᓪᓘᓐᓃᑦ ᐅᕙᓘᓐᓃᑦ ᐊᓯᐊᒍᑦ 

ᑎᑎᕋᖅᓯᒪᔪᒃᑯᑦ ᐊᒥᓱᓕᐅᖅᑕᐅᓯᒪᕙᒃᑐᑎᒍᓪᓗ ᐊᓯᖏᑦᑎᒍᑦ, ᐅᕙᓘᓐᓃᑦ 
(ᑎ) ᓯᓚᒥ ᑕᑯᒃᓴᐅᔪᑎᒍᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᖃᑦᑕᖅᑐᑎᒍᑦ. 

 
ᓇᓗᓇᐃᒃᑯᑕᖃᕆᐊᖃᕐᓂᖓ 

(2) ᓂᕈᐊᖅᑕᐅᖁᔨᑎᑎᓂᕐᒧᑦ ᓂᕈᐊᖅᑕᐅᓇᓱᐊᖃᑕᐅᔪᒥᒃ ᐊᐅᓚᑦᓯᔨᒋᔭᐅᔪᖅ ᐅᕙᓘᓐᓃᑦ 



ᑭᓇᑐᐃᓐᓇᖅ ᐊᑭᓕᖅᑐᐃᔪᖅ ᑐᓴᒐᒃᓴᓂᒃ ᐅᐃᕆᓴᐅᑎᓂᒃ ᐅᖃᐅᓯᕆᔭᐅᓯᒪᔪᓂᒃ ᒪᓕᒐᐃᑦ ᐃᓚᖓᓂ (1)-
ᒥ ᓴᖅᑭᔮᖅᑎᑎᒋᐊᖃᖅᐳᖅ ᐊᑎᖏᓐᓂᒃ ᑐᕌᕈᑎᖏᓐᓂᒡᓗ ᓈᓚᐅᑎᓕᕆᔨᑦ ᑎᑎᕋᖅᑐᕕᓃᓪᓗ 
ᐅᐃᕆᓴᐅᑎᓂᒃ ᑐᓴᒐᒃᓴᓂᒃ. 
 
ᑮᓇᐅᔭᓂᒃ ᐊᒥᐊᒃᑯᖃᖅᐸᑦ 
176. (1) ᒪᓕᒐᐃᑦ ᐃᓚᖓᓃᑦᑐᑦ 178(7)-ᒥ ᒪᓕᒡᓗᒋᑦ, ᓂᕈᐊᖅᑕᐅᓇᓱᐊᖃᑕᐅᔪᖅ 
ᐃᒪᓐᓇᐃᓕᐅᕆᐊᖃᖅᐳᖅ, ᓂᕈᐊᕐᓂᖅ ᐃᓱᓕᕕᒃᓴᖓᑕ ᓯᕗᓂᐊᓂ, ᑐᓂᕐᓯᕈᓯᐊᕆᓚᐅᖅᑕᒥᓂᒃ 
ᐊᑐᓚᐅᖏᑕᒥᓂᒃ ᑐᓂᓯᒋᐊᖃᖅᐳᖅ ᐅᑯᓄᖓ 

(ᐃ) ᐊᔪᖅᓴᖅᑐᓄᑦ ᑐᓂᐅᖃᐃᓂᕐᒧᑦ ᑲᑐᔾᔨᖃᑎᒌᑦ ᑐᓂᒍᒪᔭᒥᓄᑦ; ᐅᕙᓘᓐᓃᑦ 
(ᐱ) ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ ᑐᓂᓗᒋᑦ. 

 
ᖃᐅᔨᒃᑲᖅᑕᐅᒋᐊᖃᕐᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 

(2) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᐊᒥᐊᒃᑯᒥᓂᒃ ᑮᓇᐅᔭᓂᒃ ᑐᓂᕐᕈᓯᐊᕕᓂᕐᒥᓂᒃ ᑐᓂᓯᒃᐸᑦ 
ᐊᔪᖅᓴᖅᑐᓄᑦ ᑐᓂᐅᖃᐃᓂᕐᒧᑦ ᑲᑐᔾᔨᖃᑎᒌᓄᑦ ᐅᕙᓘᓐᓃᑦ ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ ᒪᓕᒡᓗᒋᑦ 
ᒪᓕᒐᐅᑉ ᐃᓚᖓᓂ ᑎᑎᕋᖅᓯᒪᔪᑦ (1)-ᒥ, ᐅᓪᓗᐃᑦ 30 ᐊᑐᕐᓂᖏᓐᓂ ᑐᓂᓯᓚᐅᕐᓗᓂ 
ᓇᒃᓯᐅᔾᔨᓚᐅᕐᓗᓂᓘᓐᓃᑦ ᐊᒥᐊᒃᑯᓂᒃ, ᐊᑐᖅᑕᐅᒋᐊᖃᖅᑐᑦ ᒪᓕᒡᓗᒋᑦ, ᖃᐅᔨᒃᑲᐃᒋᐊᖃᖅᐳᖅ 
ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓄᑦ ᑭᓱᓂᒃ ᑐᓂᓯᓚᐅᕐᓂᕐᒥᓄᑦ. 
 
ᐊᒥᐊᒃᑯᖏᑦ ᑐᓂᕐᕈᓯᐊᑦ 

(3) ᓂᕈᐊᖅᑕᐅᓇᓱᐊᖃᑕᐅᔪᖅ ᐊᒥᐊᒃᑯᒥᓂᒃ ᑐᓂᕐᕈᓯᐊᕆᓚᐅᖅᑕᒥᓂᒃ ᑐᓂᓯᒃᐸᑦ ᖃᓄᑐᐃᓐᓇᖅ 
ᐃᑲᔫᑎᖃᕐᓂᐊᖏᑉᐳᑦ ᐃᖕᒥᓄᑦ ᒪᓕᒡᓗᒋᑦ ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᑦ (ᓄᓇᕗᑦ ᒪᓕᒐᖏᑦ) ᒪᓕᒡᓗᒋᑦ 

ᐅᕙᓘᓐᓃᑦ ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖅ (ᑲᓇᑕᒥ) ᒪᓕᒡᓗᒋᑦ ᑕᐃᒪᓐᓇ ᑐᓐᓂᖁᑎᖃᕋᓗᐊᕐᓗᓂ. 
 
ᑮᓇᐅᔭᑭᒃᓴᕈᓂ 

(4) ᒪᓕᒐᐃᑦ ᐃᓚᖓᓂ 168 ᐊᒻᒪᓗ 173-ᒥ ᒪᓕᒡᓗᒋᑦ, ᓂᕈᐊᖅᑕᐅᓇᓱᐊᖃᑕᐅᔪᖅ 
ᓂᕈᐊᖅᑕᐅᓇᓱᐊᖃᑕᐅᓂᕐᒥᓄᑦ ᑮᓇᐅᔭᓂᒃ ᑲᑕᒍᑎᖃᖅᓯᒪᒃᐸᑦ, ᑭᒃᑯᑐᐃᓐᓇᐃᑦ ᑐᓂᓯᔪᓐᓇᖅᐳᑦ ᐊᒻᒪᓗ 
ᑮᓇᐅᔭᓕᕆᔨᖓ ᑐᓂᕐᕈᓯᐊᒃᑲᓐᓂᕈᓐᓇᖅᐳᖅ ᓂᕈᐊᕐᓇᐅᕌᓂᒃᓯᒪᓕᕋᓗᐊᖅᑎᓪᓗᒍ.  
 
ᑐᓂᕐᕈᓯᐊᒃᑲᓐᓂᕐᓂᖅ 

(5) ᑐᓂᕐᕈᓯᐊᒃᑲᓐᓂᖅᐸᑦ ᑮᓇᐅᔭᓂᒃ ᒪᓕᒐᐃᑦ ᐃᓚᖓᓂ (4) ᑎᑎᕋᖅᓯᒪᔪᖅ ᒪᓕᒡᓗᒋᑦ ᑕᐃᒪᓐᓇ 
ᑐᓂᕐᕈᓯᐊᖅᑎᑕᐅᖑᐊᕋᔭᖅᐳᖅ ᓂᕈᐊᖅᑕᐅᓇᓱᐊᕐᓂᖓᓂᑦ ᐱᒋᐊᖑᐊᕐᓗᒍ. 
 

ᑮᓇᐅᔭᓂᒃ ᐊᑐᕐᓂᖅ 
 
ᐅᓄᕐᓂᖅᐹᑦ ᐊᑐᖅᑕᐅᔪᓐᓇᖅᑐᑦ 
177. (1) ᑭᓇᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᔪᖅ ᓂᕈᐊᕐᓇᐅᓚᐅᖏᓐᓂᐊᓂ ᑮᓇᐅᔭᓂᒃ ᐊᑐᕈᓂ 
ᐊᒻᒪᓗ ᓂᕈᐊᕐᓇᐅᓕᖅᑎᓪᓗᒍ ᑲᑎᓪᓗᒋᑦ ᐊᑐᖅᑕᖏᑦ ᖄᖏᐅᑎᒋᐊᖃᖏᓚᑦ $30,000-ᓄᑦ. 
 
ᑎᑎᕋᖅᑕᐅᖃᑦᑕᕐᓂᖏᑦ ᓂᕈᐊᕐᓇᐅᓚᐅᖏᓐᓂᐊᓂ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 

(2) ᑭᓇᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᔪᖅ ᓂᕈᐊᕐᓇᐅᓚᐅᖏᓐᓂᐊᓂ ᑮᓇᐅᔭᓂᒃ 
ᐊᑐᕈᑎᒋᔭᒥᓂᒃ ᑎᑎᕋᐃᓐᓇᖃᑦᑕᕆᐊᖃᖅᐳᖅ. 
 



ᑎᑎᕋᖅᑕᐅᖃᑦᑕᕐᓂᖏᑦ ᓂᕈᐊᕐᓇᐅᓕᖅᑎᓪᓗᒍ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
(3) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᑎᑎᕋᐃᓐᓇᖃᑦᑕᕆᐊᖃᖅᐳᖅ ᑮᓇᐅᔭᓂᒃ 

ᑐᓂᕐᕈᓯᐊᕆᔭᐅᔪᓂᒃ ᐊᒻᒪᓗ ᓂᕈᐊᕐᓇᐅᑎᓪᓗᒍ ᐊᑐᖅᑕᐅᕙᓪᓕᐊᔪᓂᒃ ᑮᓇᐅᔭᓂᒃ. 
 
ᑳᓐᑐᕌᖃᑎᖃᕐᓂᖅ 
178. (1) ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑮᓇᐅᔭᓕᕆᔨᖓ ᑖᓐᓇᑐᐊᖅ, ᐅᕙᓘᓐᓃᑦ ᑕᐃᒪᓐᓇ 
ᐱᔪᓐᓇᖅᑎᑕᐅᔪᖅ ᑎᑎᖃᑎᒍᑦ ᑮᓇᐅᔭᓕᕆᔨᒥᑦ, ᐊᖏᖃᑎᖃᕈᓐᓇᖅᐳᖅ ᑳᓐᑐᕌᒃᑎᑎᓂᕐᒧᑦ ᓂᕈᐊᕐᓇᐅᔪᒥ 
ᖃᓄᑐᐃᓐᓇᖅ ᐱᓕᕆᑎᑦᓯᓗᓂ. 
 
ᓵᑕᐅᔪᓐᓇᖏᓐᓂᖓ 

(2) ᑳᓐᑐᕌᒃᑖᕈᑕᐅᓯᒪᖏᑦᑐᑦ ᐊᖏᕈᑎᒋᔭᐅᓯᒪᖏᑦᑐᑦ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ 
ᐊᑐᕐᓂᖃᕋᔭᖏᑉᐳᑦ. 
 
ᐊᑭᑐᓗᐊᖏᑦᑐᓄᑦ ᐊᑐᕈᑎᒃᓴᐃᑦ ᑮᓇᐅᔭᑦ 

(3) ᑭᓇᑐᐃᓐᓇᖅ, ᐱᔪᓐᓇᕐᓂᖃᖅᑎᑕᐅᒍᓂ ᑎᑎᕋᖅᓯᒪᔪᒃᑯᑦ ᓂᕈᐊᖅᑕᐅᓇᓱᐊᖃᑕᐅᔫᑉ 
ᑮᓇᐅᔭᓕᕆᔨᖓᓂᑦ, ᐊᑭᓖᔪᓐᓇᖅᐳᖅ ᓂᐅᕈᓂ ᑕᒪᒃᑯᓂᖓ ᑎᑎᕋᕐᕕᒃᓴᓂᒃ, ᑎᑎᖃᓄᑦ 
ᖃᖓᑦᑕᐅᑎᒃᓴᓄᑦ, ᑐᓴᐅᒪᖃᑦᑕᐅᑎᒍᑎᓄᑦ ᐊᓯᖏᓐᓄᓪᓗ ᐊᑭᑐᓗᐊᖏᑦᑐᓂᒃ ᓂᐅᕕᕈᓂ 
ᐊᑐᖅᑕᐅᓂᐊᖅᑐᓂᒃ ᑲᑎᓪᓗᒋᑦ ᐊᑐᕈᓐᓇᖅᑕᖏᑦ ᖄᖏᐅᑎᖏᑐᐊᖅᐸᑕ ᑎᑎᖅᑕᐅᓯᒪᔪᑦ. 
 
ᐊᑭᓕᐅᑎᒃᓴᐃᑦ ᑎᑎᖃᖅᑕᖏᑦ ᐱᑕᖃᕆᐊᖃᕐᓂᖏᑦ 

(4) ᐊᑭᓕᖅᑕᐅᔪᑦ ᓱᓇᑐᐃᓐᓇᐃᑦ ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᑦ ᓂᕈᐊᕐᓂᕐᒧᑦ 
ᐊᑐᖅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᐱᑕᖃᕆᐊᖃᖅᐳᖅ ᐊᑭᓕᖅᑕᐅᒋᐊᖃᕈᑎᖏᓐᓂᒃ ᑎᑎᕋᖅᓯᒪᔪᓂᒃ 
ᓱᓇᒧᑦ ᐊᑐᖅᑕᐅᓚᐅᕐᓂᖏᓐᓄᑦ, ᑭᓯᐊᓂ ᑐᖔᓃᑉᐸᑕ ᐊᑭᓕᖅᑕᐅᒋᐊᖃᖅᑐᑦ $25-ᓚᐅᑉ. 
 
ᑎᑎᕋᖅᑕᐅᓯᒪᓂᖏᑦ ᓂᐅᕕᖅᑕᐅᔪᑦ ᑭᓲᓂᖏᓐᓄᑦ 

(5) ᑎᑎᕋᖅᓯᒪᔪᖅᑕᖃᕆᐊᖃᖅᐳᖅ ᑭᓱᓂᒃ ᓂᐅᕕᖅᓯᒪᓂᖓᓄᑦ ᐊᑭᓕᖅᑕᐅᓚᐅᕐᓂᖏᓐᓄᓪᓗ 
ᒪᓕᒐᐅᑉ ᐃᓚᖓᓂ ᑎᑎᕋᖅᓯᒪᔪᖅ (4)-ᒥ ᒪᓕᒡᓗᒍ ᓇᒃᓯᐅᑎᔭᐅᒋᐊᖃᖅᖢᑎᒡᓗ ᓂᕈᐊᖅᑕᐅᓇᓱᐊᖃᑕᐅᔫᑉ 
ᑮᓇᐅᔭᓕᕆᔨᖓᓄᑦ ᑎᑎᕋᖅᑕᐅᓯᒪᔪᓂᒃ ᓇᒃᓯᐅᔾᔨᖃᑕᐅᓗᓂᓗ ᑭᓲᓂᖓᓄᑦ ᓂᐅᕕᕐᕕᖕᒥᑦ 
ᐱᔭᐅᖃᑦᑕᖅᑐᑦ ᑎᑎᖃᐅᑎᑦ ᑖᒃᑯᐊᖑᓗᑎᒃ. 
 
ᐊᑭᓕᒃᓴᐃᑦ ᐊᑭᓕᖅᑕᐅᓂᖏᑦ ᓇᓗᓇᐃᒃᑯᑕᖃᖅᑐᑦ 

(6) ᒪᓕᒐᐃᑦ ᐃᓚᖓᓃᑦᑐᑦ (7)-ᒥ ᒪᓕᒡᓗᒋᑦ, ᑕᒪᕐᒥᒃ ᐊᑭᓕᖅᑕᐅᒋᐊᓖᑦ ᓇᓗᓇᐃᔭᖅᓯᒪᔪᑦ 
ᐊᑭᓕᖅᑕᐅᒋᐊᖃᖅᐳᑦ ᑮᓇᐅᔭᓕᕆᔨᒧᑦ ᓂᕈᐊᕐᓇᐅᕌᓂᒃᓯᒪᓕᖅᑎᓪᓗᒍ. 
 
ᒪᓕᒋᐊᖃᖏᑦᑐᑐᐊᑦ 

(7) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᖏᕈᑎᖃᕈᓐᓇᖅᐳᑦ ᓇᓪᓕᖄᖏᓐᓂᒃ ᐊᑭᓕᐅᑎᕕᓂᐅᔪᓂᒡᓗ 
ᐊᑭᓕᖅᑕᐅᒋᐊᖃᓚᐅᖅᑐᑦ ᓇᓪᓕᖄᖏᓐᓂᒃ ᓂᕈᐊᕐᓇᐅᕌᓂᒃᓯᒪᓂᖅ ᐃᓱᓕᓯᒪᓕᖅᑎᓪᓗᒍ 
ᐊᑭᓕᖅᑐᐃᓐᓇᐅᒋᐊᖃᓚᐅᖅᑐᒥ ᑭᖑᕙᕋᓗᐊᕐᓗᑎᒃ ᑭᓯᐊᓂ, ᐃᓱᒪᒃᐸᑦ, ᐊᔾᔨᐅᖏᑦᑐᓂᒃ ᐱᔾᔪᑎᖃᖅᖢᑎᒃ 
ᐊᑭᓖᑲᐅᑎᒋᔪᓐᓇᐅᑕᐅᓚᐅᖏᑉᐸᑕ. 
 
ᐃᖏᕐᕋᔭᒍᑎᑦ ᐊᓯᖏᓪᓗ ᐅᓪᓗᑕᒫᖅᓯᐅᑎᐅᕙᒃᑐᑦ ᐊᑭᓕᖅᑐᖅᑕᐅᓂᖏᑦ 
179. (1) ᓱᖁᑎᒋᖏᓪᓗᒋᑦ ᐅᖃᖅᓯᒪᔫᒐᓗᐊᖅ 177-ᒥ, ᓂᕈᐊᖅᑕᐅᓇᓱᐊᖃᑕᐅᔪᖅ ᐊᑐᕈᓐᓇᖅᐳᖅ 



ᑮᓇᐅᔭᓂᒃ ᐅᓄᕐᓂᖃᖅᑎᒋᔪᓂᒃ $30,000 ᐅᖓᑖᓄᑦ ᐊᑐᕐᓂᐊᕐᓗᒋᑦ ᐃᖕᒥᓄᑦ 
(ᐃ) ᐃᖏᕐᕋᔭᒍᑎᒃᓴᒥᓄᑦ ᐅᓪᓗᑕᒫᖅᓯᐅᑎᓄᓪᓗ ᐊᑭᓕᖅᑕᐅᒋᐊᖃᖅᑐᓂᒃ; 
(ᐱ) ᐸᐃᕆᔨᖃᕐᓂᕐᒧᑦ ᐊᑭᓕᐅᑕᐅᒋᐊᖃᖅᑐᑦ; ᐊᒻᒪᓗ 
(ᑎ) ᐊᓯᖏᓐᓄᑦ ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᓯᕗᓂᐊᓂ 

ᐃᖏᕐᕋᔭᒋᐊᓚᐅᖏᓐᓂᖓᓂ, ᐱᔾᔪᑎᖃᖅᐸᑕ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ 
ᓂᕈᐊᖅᑕᐅᓇᓱᐊᖃᑕᐅᔪᖅ. 

 
ᑎᑎᕋᖅᑕᐅᓯᒪᓂᖏᑦ ᓂᐅᕕᖅᑕᐅᔪᑦ ᑭᓲᓂᖏᓐᓄᑦ 

(2) ᓂᕈᐊᖅᑕᐅᓇᓱᐊᖃᑕᐅᔪᖅ ᓇᒃᓯᐅᔾᔨᒋᐊᖃᖅᐳᖅ ᑐᓂᓯᒋᐊᖃᖅᐳᖅ ᓂᕈᐊᖅᑕᐅᓇᓱᐊᖅᑑᑉ 
ᑮᓇᐅᔭᓕᕆᔨᒥᓄᑦ ᑎᑎᕋᖅᓯᒪᔪᓂᒃ  ᑭᓱᓄᑦ ᐊᑐᓚᐅᕐᓂᕐᒥᓂᒃ ᑮᓇᐅᔭᓂᒃ ᒪᓕᒐᐃᑦ ᐃᓚᖓᓃᑦᑐᑦ (1) 
ᒪᓕᒡᓗᒋᑦ ᐊᑭᓖᓚᐅᕐᓂᖓᓄᓪᓗ ᓇᓗᓇᐃᒃᑯᑕᖏᑦ ᐱᖃᓯᐅᑎᓯᒪᓗᒋᑦ. 
 
ᑮᓇᐅᔭᓂᒃ ᐅᑎᕐᕕᐅᓂᖓ ᓂᕈᐊᖅᑕᐅᓇᓱᐊᖃᑕᐅᔪᖅ 

(3) ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᓇᒃᓯᐅᑎᔭᐅᒍᓂ ᐱᑎᑕᐅᒍᓂ ᑮᓇᐅᔭᓂᒃ 
ᐊᑭᓕᐅᑎᖃᓚᐅᕐᓂᖓᓄᑦ ᓇᓪᓕᖄᖃᖅᐸᑕᓗ ᐅᖃᐅᓯᕆᔭᐅᓯᒪᔪᑦ ᒪᓕᒐᐅᑉ ᐃᓚᖓᓂ (2)-ᒥ 
ᑎᑎᕋᖅᓯᒪᔪᑦ, ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓ ᐅᑎᖅᑎᑦᓯᒋᐊᖃᖅᐳᖅ ᑮᓇᐅᔭᓂᒃ 
ᐊᑭᓕᐅᑕᐅᓚᐅᖅᑐᓂᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑐᓂᓂᐊᖅᖢᒋᑦ. 
 
ᑎᓕᓯᔾᔪᑎᖏᑦ ᖃᓄᐃᓕᐅᕆᐊᖃᕐᓂᕐᒧᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑎᓕᓯᔾᔪᑎᖃᕈᓐᓇᖅᐳᖅ, ᑖᓐᓇ ᒪᓕᒐᐅᑉ ᐃᓚᖓᓃᑦᑐᖅ 
ᒪᓕᒡᓗᒍ, ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᓪᓗ ᑭᓱᓂᒃ ᐱᔾᔪᑎᖃᕐᓗᓂ 
ᓂᕈᐊᖅᑕᐅᓇᓱᐊᖃᑕᐅᔪᖅ ᐊᑐᖅᑐᕕᓂᐅᒃᐸᑦ ᑮᓇᐅᔭᓂᒃ ᓇᓪᓕᐊᖏᑦ ᐊᑭᓕᖅᑕᖏᑦ 
ᐅᑎᖅᑎᑕᐅᔪᓐᓇᕋᔭᕐᓂᖏᓐᓄᑦ. 
 

ᓂᕈᐊᕐᓇᐅᓚᐅᖅᑐᒥ ᑐᓂᕐᕈᓯᐊᖑᓚᐅᖅᑐᑦ ᐱᔾᔪᑎᒋᓪᓗᒋᑦ ᐊᑭᓕᐅᑕᐅᓚᐅᖅᑐᓪᓗ ᑎᑎᕋᐅᑕᐅᓂᖏᑦ 
 
ᑎᑎᕋᖅᑕᐅᓯᒪᔪᑦ ᑐᓐᓂᐅᑕᐅᓂᖏᑦ ᓂᕈᐊᕐᓇᒥ ᑐᓂᕐᕈᓯᐊᕆᔭᐅᓚᐅᖅᑐᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᓪᓗ 
ᐱᔾᔪᑎᒋᓪᓗᒋᑦ 
180. (1) ᑕᒪᕐᒥᒃ ᓂᕈᐊᖅᑕᐅᓇᓱᐊᖃᑕᐅᔪᐃᑦ ᑮᓇᐅᔭᓕᕆᔨᖏᑦ ᓇᒃᓯᐅᔾᔨᒋᐊᖃᖅᐳᖅ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ, ᓂᕈᐊᕐᓇᐅᕌᓂᒃᑎᓪᓗᒍ ᐅᑎᖅᑎᑦᓯᒋᐊᖃᕐᓂᖅ ᐃᓱᓕᓚᐅᖏᓐᓂᐊᓂ ᐅᑯᓂᖓ, 

(ᐃ) ᑕᒻᒪᖅᓯᒪᖏᑦᑐᓂᒃ ᐊᑎᓕᐅᖅᓯᒪᔪᓂᒡᓗ ᐊᖏᖅᑕᐅᓯᒪᔪᑦ ᑎᑎᕋᕐᕕᐅᒋᐊᖃᖅᑐᑦ 
ᐊᑐᖅᑕᐅᓗᑎᒃ ᓇᓗᓇᐃᔭᖅᓯᒪᑦᓯᐊᖅᑐᓂᒃ ᑎᑎᕋᖅᓯᒪᔪᓂᒃ 
ᓂᕈᐊᖅᑕᐅᓇᓱᐊᖃᑕᐅᔫᑉ ᐊᑐᓚᐅᖅᑕᖏᓐᓂᒃ 
(i) ᑲᑎᓪᓗᒋᑦ ᑎᑎᕋᖅᓯᒪᓗᑎᒃ ᐅᓄᕐᓂᖏᑦ ᓂᕈᐊᕐᓇᐅᑎᓪᓗᒍ 

ᑐᓂᕐᕈᓯᐊᕆᓚᐅᖅᑕᖏᓐᓂᒃ ᑮᓇᐅᔭᓂᒃ 
(ii) ᑲᑎᓪᓗᒋᑦ ᑮᓇᐅᔭᑦ ᑐᓂᕐᕈᓯᐊᕆᔭᐅᓚᐅᖅᑐᑦ 

ᓂᕈᐊᕐᓇᐅᕌᓂᒃᓯᒪᓕᖅᑎᓪᓗᒍ ᑭᓯᐊᓂ ᓂᕈᐊᕐᓇᐅᔪᒥ 
ᑐᓂᕐᕈᓯᐊᕆᔭᐅᓂᖏᓐᓄᑦ ᐋᖅᑭᒃᑕᐅᓯᒪᓗᑎᒃ ᒪᓕᒐᐃᑦ ᐃᓚᖓᓂ 
ᑎᑎᕋᖅᓯᒪᔪᑦ 176 (3) ᐊᒻᒪᓗ (4) ᒪᓕᒡᓗᒋᑦ; 

(iii) ᐃᖕᒥᒃᑰᓕᖓᐅᖅᑐᑦ ᑐᓂᕐᕈᓯᐊᕆᔭᐅᓚᐅᖅᑐᑦ ᑮᓇᐅᔭᑦ ᖄᖏᐅᑎᓯᒪᔪᑦ 
$100 ᐅᖓᑖᓄᑦ ᐊᑎᖏᓪᓗ ᑐᕌᕈᑎᖏᓪᓗ ᐊᑐᓂ ᑐᓂᓯᓚᐅᖅᑐᑦ 
ᑎᑎᕋᕐᓗᒋᑦ; 



(iv) ᑲᑎᓯᒪᓗᒋᑦ ᑲᑎᑕᐅᓚᐅᖅᑐᑦ ᑲᑎᒪᑎᑦᓯᑎᓪᓗᒋᑦ, ᒧᒥᑦᑎᑦᓯᑎᓪᓗᒋ 
ᓂᕆᑎᑦᓯᑎᓪᓗᒍ ᓱᕈᓘᔭᖅᑎᑦᓯᑎᓪᓗᒋᓪᓗ ᐊᒻᒪᓗ ᐊᑐᓂ ᐊᑎᖏᑦ ᑭᒃᑯᑦ 
ᐊᑭᓖᓚᐅᕐᓂᖏᓐᓄᑦ ᑲᑎᒪᑎᑦᓯᑎᓪᓗᒋᑦ, ᒧᒥᑦᑎᑦᓯᑎᓪᓗᒋ 
ᓂᕆᑎᑦᓯᑎᓪᓗᒍ ᓱᕈᓘᔭᖅᑎᑦᓯᑎᓪᓗᒋᓪᓗ; ᐊᒻᒪᓗ 

(v) ᑕᒪᕐᒥᒃ ᓂᕈᐊᕐᓇᐅᑎᓪᓗᒍ ᑮᓇᐅᔭᑦ ᐊᑐᖅᑕᐅᒋᐊᖃᓚᐅᖅᑐᑦ ᑕᒪᒃᑯᐊ 
ᐊᖏᕈᑕᐅᖏᑦᑐᑦ ᐊᑭᓕᖅᑕᐅᓯᒪᖏᑦᑐᓪᓗ ᐃᓚᐅᖃᓯᐅᑎᓯᒪᓗᒋᑦ; 

(ᐱ) ᑎᑎᕋᖅᓯᒪᓗᑎᒃ ᐊᑭᓕᐅᑕᐅᓚᐅᖅᑐᑦ ᐊᔾᔨᖏᑦ ᓇᒃᓯᐅᑎᔭᐅᖃᓯᐅᑎᓗᑎᒃ 
ᓂᕈᐊᕐᓇᐅᔪᒥ ᐊᑐᖅᑕᐅᓚᐅᖅᑐᑦ ᐊᑭᓕᐅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ 
ᐸᐸᑕᐅᓯᒪᔪᑦ ᒪᓕᒐᐃᑦ ᐃᓚᖓᓂ 178(4) ᒪᓕᒃᖢᒋᑦ); ᐊᒻᒪᓗ 

(ᑎ) ᓱᓕᓂᕋᐅᑎᓕᐅᖅᓯᒪᔪᖅᑕᖃᕐᓗᓂ, ᐊᑐᖅᑕᐅᒋᐊᓖᑦ ᐊᑐᖅᑕᐅᓪᓗᑎᒃ, 
ᐋᖅᑭᒃᑕᐅᓯᒪᓪᓗᓂ ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᓄᑦ. 

 
ᑐᒃᓯᕋᐅᑎᖃᕐᓂᖓ ᓂᕈᐊᖅᑕᐅᓇᓱᐊᓚᐅᖅᑑᑉ ᐅᐃᒍᒋᐊᖅᑕᐅᒍᒪᓗᓂ 

(2) ᑮᓇᐅᔭᓕᕆᔨ ᓂᕈᐊᖅᑕᐅᓪᓚᕆᒃᑑᑉ ᑮᓇᐅᔭᓕᕆᔨᒋᖏᑕᖓ, ᑐᒃᓯᕋᕈᓐᓇᖅᐳᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᐱᕕᒃᓴᖃᖅᑎᑕᐅᒃᑲᓐᓂᕈᓐᓇᕐᒪᖔᕐᒥ ᓇᒃᓯᐅᔾᔨᓂᐊᕐᓗᓂ ᓂᕈᐊᖅᑐᓕᕆᔨᐅᑉ 
ᐊᖓᔪᖄᖓᓐᓄᑦ ᓂᕈᐊᕈᑕᐅᓚᐅᖅᑐᓂᒃ, ᐊᑭᓕᐅᑎᒃᓴᓂᒡᓗ ᓱᓕᓂᕋᐅᑕᐅᒋᐊᖃᖅᑐᓂᒡᓗ ᒪᓕᒐᐃᑦ 
ᐃᓚᖓᓂ (1) ᒪᓕᒡᓗᒋᑦ. 
 
ᓱᓕᓂᕋᐅᑎᖃᕐᓂᖓ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ 

(3) ᐊᑐᓂ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ ᓇᒃᓯᐅᔾᔨᒋᐊᖃᖅᐳᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᓱᓕᓂᕋᐅᑎᒥᖕᓂᒃ, ᐊᖏᖅᑕᐅᓯᒪᔪᑦ ᑕᑕᑎᖅᑕᐅᒋᐊᖃᖅᑐᑦ ᐊᑐᕐᓗᒋᑦ, ᐱᔾᔪᑎᖃᖅᑐᓂᒃ 
ᓂᕈᐊᖅᑕᐅᓂᖏᓐᓄᑦ ᑐᓂᕐᕈᓯᐊᕆᔭᐅᓚᐅᖅᑐᓂᒃ ᓂᕈᐊᕐᓂᕐᒧᑦ ᐊᑐᖅᑕᐅᓚᐅᖅᑐᓂᒃ 
ᓂᕈᐊᖅᑕᐅᓇᓱᐊᖅᑐᒧᑦ ᓂᕈᐊᕐᓇᐅᕌᓂᒃᑎᓪᓗᒍ ᐅᑎᖅᑎᑕᐅᒋᐊᖃᖅᑐᑦ ᐅᑎᖅᑎᑕᐅᒋᐊᖃᕐᓂᖏᓐᓄᑦ 
ᐃᓱᓕᕕᒃ ᓴᖅᑭᓚᐅᖏᓐᓂᐊᓂ. 
 
ᑐᒃᓯᕋᐅᑎᖃᕐᓂᖓ ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ 

(4) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ, ᓂᕈᐊᖅᑕᐅᔫᑉ ᐊᓯᖓ, ᑐᒃᓯᕋᕈᓐᓇᖅᐳᖅ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᐱᕕᒃᓴᖃᖅᑎᑕᐅᒃᑲᓐᓂᕈᒪᓗᓂ ᓇᒃᓯᐅᔾᔨᓂᐊᕐᓗᓂ ᓇᒃᓯᐅᑎᔭᐅᒋᐊᖃᖅᑐᓂᒃ 
ᐅᖃᐅᓯᕆᔭᐅᓯᒪᔪᓂᒃ ᒪᓕᒐᐅᑉ ᐃᓚᖓᓂ (3)-ᒥ. 
 
ᐱᕕᒃᓴᖃᖅᑎᑕᐅᒃᑲᓐᓂᕐᓂᖓ 

(5) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᒃᓯᕋᕐᕕᐅᓯᒪᓗᓂ ᒪᓕᒐᐅᑉ ᐃᓚᖓᓂ ᑎᑎᕋᖅᓯᒪᔪᑦ (2) 
ᐅᕙᓘᓐᓃᑦ (4) ᒪᓕᒡᓗᒋᑦ, ᐱᕕᒃᓴᖃᖅᑎᑦᓯᒃᑲᓐᓂᕈᓐᓇᖅᐳᖅ ᑕᒪᒃᑯᐊ ᓇᒃᓯᐅᑎᔭᐅᒋᐊᖃᕐᓂᖏᓐᓄᑦ 
ᓂᕈᐊᕐᓂᕐᒧᑦ ᐊᑐᖅᑕᐅᓚᐅᖅᑐᑦ ᓱᓕᓂᕋᐅᑎᓪᓗ, ᓇᓪᓕᐊᑐᐃᓐᓇᖏᑦ, ᓈᒻᒪᒐᓱᒋᔭᒥᓂᒃ 
ᐱᕕᒃᓴᖃᖅᑎᑎᑲᓐᓂᕈᑎᒃᓴᒥᒃ ᐋᖅᑭᒃᓯᓗᓂ. 
 
ᖃᖓ ᑐᒃᓯᕋᐅᑕᐅᓚᐅᖅᑐᖅ ᐱᓕᕆᐊᕆᔭᐅᒋᐊᖃᕐᓂᖓ 

(6) ᐱᕕᒃᓴᖃᒃᑲᓐᓂᕈᓐᓇᕐᓂᕐᒧᑦ ᑐᒃᓯᕋᐅᑦ ᐅᖃᐅᓯᕆᔭᐅᓯᒪᔪᑦ (2)-ᒥ ᐅᕙᓘᓐᓃᑦ (4)-ᒥ 
ᑐᓂᔭᐅᔪᓐᓇᖅᐳᑦ ᑐᖔᓂ ᐅᕙᓘᓐᓃᑦ ᐱᕕᒃᓴᖃᖅᑎᑕᐅᓂᖅ ᖄᖏᖅᓯᒪᓕᖅᑎᓪᓗᒍ. 
 
ᓂᕈᐊᖅᑕᐅᓇᓱᐊᖃᑕᐅᔪᖅ ᑐᖁᒃᐸᑦ ᖃᓄᐃᒋᐊᖃᕋᔭᕐᓂᖓ 

(7) ᓇᒃᓯᐅᔾᔨᒋᐊᖃᕐᓂᖅ ᓱᓕᓂᕋᐅᑎᓂᒃ ᑐᕌᖏᑦᑐᖅ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᒧᑦ 



ᑐᖁᓐᓂᖅᐸᑦ ᐱᕕᒃᓴᖃᖅᑎᑕᐅᓂᖅ ᓇᒃᓯᐅᔾᔨᒋᐊᖃᕐᓂᕐᒧᑦ ᓂᕈᐊᕐᓇᐅᕌᓂᒃᑎᓪᓗᒍ. 
 
ᐅᑎᖅᑎᑕᐅᓂᖓ ᓇᓪᓕᖄᕈᑎᓂᒃ ᑎᑎᕋᕐᕕᐅᖃᑦᑕᖅᑐᖅ 
181. (1) ᑕᒪᕐᒥᒃ ᑮᓇᐅᔭᓕᕆᔨᐅᔪᑦ ᐃᒪᓐᓇᐃᓕᐅᕆᐊᖃᖅᐳᑦ 

(ᐃ) ᐅᓪᓗᐃᑦ 60 ᓂᕈᐊᕐᓇᐅᕌᓂᒃᑎᓪᓗᒍ, ᐅᑎᖅᑎᑎᒋᐊᖃᖅᐳᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᓇᓪᓕᖄᓕᐅᕈᑎᓂᒃ ᑎᑎᕋᕐᕕᒃᓴᓂᒃ ᐱᓚᐅᖅᑕᒥᖕᓂᒃ; ᐊᒻᒪᓗ 

(ᐱ) ᐊᔾᔨᖏᓐᓂᒃ ᐱᓯᒪᐃᓐᓇᕐᓗᓂ ᓇᓪᓕᖄᓕᐅᕈᑎᒋᖃᑦᑕᓚᐅᖅᑕᒥᓂᒃ. 
 
ᑐᓂᕐᕈᓯᐊᒃᑲᓐᓃᑦ 

(2) ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᑮᓇᐅᔭᓕᕆᔨᖓ ᑐᒃᓯᕋᕈᓐᓇᖅᐳᖅ ᓇᓪᓕᖄᓕᐅᕈᑎᓂᒃ 
ᐱᒍᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ ᓇᓪᓕᖄᓕᐅᕐᓂᐊᕐᓗᓂ ᓂᕈᐊᖅᑕᐅᓇᓱᐊᖃᑕᐅᔪᖅ 
ᑮᓇᐅᔭᑭᒃᓴᕐᓗᓂ ᑐᓂᕐᕈᓯᐊᒃᑲᓐᓂᖅᐸᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᓪᓗ ᑮᓇᐅᔭᓕᕆᔨᖓ 
ᐅᑎᖅᑎᑦᓯᒪᓕᖅᑐᕕᓂᐅᒍᓂ ᓇᓪᓕᖄᓕᐅᕈᑎᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᐅᑎᖅᑎᑕᐅᒋᐊᖃᕐᓂᖏᑦ ᓇᓪᓕᖄᓕᐅᕈᑎᑦ 

(3) ᓇᓪᓕᖄᓕᐅᕈᑎᑦ ᐱᔭᐅᓚᐅᖅᑐᑦ ᒪᓕᒐᐃᑦ ᐃᓚᖓᓂ (2) ᒪᓕᒃᖢᒋᑦ ᐅᑎᖅᑎᑕᐅᒋᐊᖃᖅᐳᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᓂᕈᐊᕐᓇᐅᕌᓂᒃᓯᒪᓕᖅᑎᓪᓗᒍ ᐅᑎᖅᑎᑕᐅᒋᐊᖃᕐᓂᖏᑦ 
ᖄᖏᐅᑎᓚᐅᖅᑎᓐᓇᒍ. 
 
ᑕᑯᒃᓴᕈᖅᑎᑕᐅᓂᖏᑦ ᓂᕈᐊᕐᓂᕐᒧᑦ ᐊᑐᖅᑕᐅᓚᐅᖅᑐᑦ  
182. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ ᓂᕈᐊᕈᑕᐅᓚᐅᖅᑐᒥ ᐱᓕᕆᐊᖑᓚᐅᖅᑐᑦ 
ᐱᓯᒪᓕᑐᐊᕈᓂᒋᑦ ᐅᖃᐅᓯᕆᔭᐅᓯᒪᔪᑦ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᒥ 180-ᒥ, ᓇᐃᒡᓕᒋᐊᖅᓯᒪᔪᓂᒃ 
ᖃᐅᔨᒃᑲᐃᒍᑎᖃᕐᓗᓂᓗ ᑎᑎᕋᖅᓯᒪᔪᒃᑯᑦ ᖃᓄᖅ ᐊᔾᔨᖏᑦ ᐱᔭᐅᔪᓐᓇᖃᑦᑕᕐᓂᐊᕐᒪᖔᑕ ᐱᒍᒪᔪᓄᑦ, 
ᑕᑯᒃᓴᕈᖅᑎᑎᓂᐊᖅᐳᖅ ᐱᕙᓪᓕᐊᔪᑎᒍᑦ ᑎᑎᕋᕐᓗᒋᑦ ᓂᕈᐊᖅᑕᐅᕕᖓᓂ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ. 
 
ᓇᒃᓯᐅᔾᔭᐅᓂᖏᑦ ᓂᕈᐊᕐᓂᕐᒧᑦ ᐊᑐᖅᑕᐅᓚᐅᖅᑐᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᔪᓐᓇᖅᓯᑐᐊᕈᓂ, ᓇᒃᓯᐅᔾᔨᒋᐊᖃᖅᐳᖅ ᐊᓪᓚᒃᑎᖓᓐᓄᑦ 
ᒪᓕᒐᓕᐅᖅᑎᒃᑯᑦ ᓱᓕᓂᕋᐅᑎᓂᒃ ᓂᕈᐊᖅᑕᐅᔪᑦ ᓇᒃᓯᐅᔾᔨᓯᒪᓕᕐᓂᖏᓐᓄᑦ ᓂᕈᐊᕐᓂᕐᒧᑦ 
ᑎᑎᕋᖅᓯᒪᔪᖁᑎᒥᖕᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᐊᑭᓕᒃᑐᖅᑕᐅᓂᖏᑦ 

(3) ᐊᓪᓚᒃᑎ ᒪᓕᒐᓕᐅᖅᑎᒃᑯᓐᓂ ᐊᓕᒃᑐᐃᔪᓐᓇᖅᐳᖅ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ 
ᓂᕈᐊᖅᑐᓕᕆᒍᑎᕕᓂᖏᓐᓂᒃ ᐊᒻᒪᓗ ᓱᓕᓂᕋᐅᑎᕕᓂᖏᓐᓂᒃ  

(ᐃ) ᑕᖅᑭᑦ ᐱᖓᓲᔪᖅᑐᑦ (6) ᐊᓂᒍᖅᓯᒪᓕᖅᐸᑕ; ᐅᕙᓘᓐᓃᑦ 
(ᐱ) ᐋᖅᑭᒃᑕᐅᒍᑕᐅᓯᒪᓕᖅᐸᑕ ᐊᖏᕈᑎᒋᔭᐅᓚᐅᖏᑦᑐᑦ 

ᓂᕈᐊᖅᑕᐅᔪᖃᓚᐅᕐᓂᖓᓄᑦ. 
 
ᐊᑐᖅᑕᐅᒋᐊᖃᖏᑦᑐᑐᐊᑦ 

(4) ᐅᖃᖅᓯᒪᒐᓗᐊᖅᑎᓪᓗᒍ ᒪᓕᒐᐃᑦ ᐃᓚᖓᓂ (3)-ᒥ, ᓂᕈᐊᖅᑕᐅᓇᓱᐊᖃᑕᐅᔪᖅ 
ᑮᓇᐅᔭᓕᕆᔨᖓᓘᓐᓃᑦ ᑐᒃᓯᕋᐅᑎᖃᖅᐸᑕ ᓂᕈᐊᖅᑐᓕᕆᒍᑎᖁᑎᕕᓂᕐᒥᖕᓂᒃ 
ᐊᓕᒃᑐᖅᑕᐅᓚᐅᖏᓐᓂᖏᓐᓂ, ᐊᓪᓚᒃᑎ ᒪᓕᒐᓕᐅᖅᑎᒃᑯᓐᓄᑦ ᐅᑎᖅᑎᑦᓯᒋᐊᖃᖅᐳᖅ ᑐᒃᓯᕋᐅᑕᐅᔪᓂᒃ. 
 



ᒪᓕᒐᓕᐅᖅᑎᒃᑯᑦ ᑲᑎᒪᑎᓪᓗᒋᑦ ᐃᒃᓯᕚᕈᓐᓇᕋᔭᖏᑦᑐᖅ 
183. (1) ᓂᕈᐊᖅᑕᐅᖃᑕᐅᔪᑦ ᐃᒃᓯᕚᕆᐊᖃᖏᑉᐳᑦ ᓂᕈᐊᕈᓐᓇᖏᑦᖢᑎᒡᓗ ᒪᓕᒐᓕᐅᖅᑎᒃᑯᑦ 
ᑲᑎᒪᑎᓪᓗᒋᑦ ᑲᑎᒪᔨᐅᔪᓐᓇᖏᑉᐳᑦ ᑭᓯᐊᓂ ᓂᕈᐊᕐᓂᕐᒧᑦ ᑎᑎᖃᖁᑎᖏᑦ ᐅᑎᖅᑎᑕᐅᓯᒪᓕᖅᐸᑕ ᑭᓯᐊᓂ 
ᓱᓕᓂᕋᐅᑎᖏᑦ ᑭᓯᐊᓂ ᑎᑭᓯᒪᓕᖅᐸᑕᓗ, ᐅᕙᓘᓐᓃᑦ ᐃᓚᖏᑦ ᐅᑎᖅᑎᑕᐅᒋᐊᓖᑦ 
ᓱᓕᓂᕋᐅᑎᐅᒃᑲᓐᓂᕆᐊᖃᖅᑐᓪᓗ, ᓂᕈᐊᕐᓇᐅᓚᐅᖅᑐᒥ ᑐᓂᕐᕈᓯᐊᕆᔭᐅᓚᐅᖅᑐᓪᓗ ᐊᑭᓕᐅᑎᕕᓂᖏᓪᓗ 
ᑭᓯᐊᓂ ᓇᒃᓯᐅᔾᔭᐅᓯᒪᓕᖅᐸᑕ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᐊᑐᖅᑕᐅᒋᐊᖃᖏᑦᑐᑐᐊᖅ 

(2) ᓱᖁᑎᒋᖏᓪᓗᒋᑦ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ (1)-ᒥ, ᓂᕈᐊᖅᑕᐅᖃᑕᐅᓚᐅᖅᑐᖅ 
ᑕᑕᑎᕆᓯᒪᓕᕈᓂ ᑖᒃᑯᓂᖓ ᒪᓕᒡᓗᒋᑦ ᑎᑎᕋᖅᓯᒪᔪᑦ 184-ᒥ ᐱᖁᔭᐅᓯᒪᔪᑦ, ᐃᒃᓯᕚᖃᑕᐅᔪᓐᓇᖅᐳᖅ 
ᓂᕈᐊᖃᑕᐅᔪᓐᓇᕐᓗᓂᓗ ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᐅᖃᑕᐅᔪᓐᓇᕐᓗᓂ ᐱᒋᐊᕐᓂᖃᕐᓗᓂ 
ᑕᑕᑎᖅᑕᐅᓯᒪᓕᕐᓂᖏᓐᓂᑦ ᖃᐅᔨᒃᑲᐃᒍᑎᖃᖅᓯᒪᓕᖅᐸᑦ, ᐅᑕᕿᓗᑎᒃ ᖃᓄᐃᑕᐅᓂᐊᕐᓂᖏᓐᓄᑦ 
ᐅᑕᕿᓂᖏᓐᓂ. 
 
ᑎᓕᓯᔾᔪᑦ ᐱᔾᔪᑎᖃᕐᓗᓂ ᐃᓚᐅᔪᓐᓇᕐᓂᖓᓄᑦ 
184. (1) ᐃᖅᑲᖅᑐᐃᔨ ᑎᓕᓯᔾᔪᑎᓕᐅᕈᓐᓇᖅᐳᖅ ᓈᒻᒪᒐᓱᒋᔭᒥᓂᒃ ᓇᒃᓯᐅᔾᔨᖏᑉᐸᑕ ᑕᒪᐃᓐᓂᒃ 
ᐅᕙᓘᓐᓃᑦ ᐃᓚᐃᓐᓇᖏᓐᓂᒃ ᐅᑎᖅᑎᑕᐅᒋᐊᖃᖅᑐᓂᒃ ᓱᓕᓂᕋᐅᑎᐅᒋᐊᖃᖅᑐᓂᒡᓗ 
ᓇᒃᓯᐅᔾᔭᐅᒋᐊᖃᖅᑐᓂᒃ ᐱᔭᐅᒋᐊᖃᓕᖅᐸᑕ, ᐅᕙᓘᓐᓃᑦ ᑕᒻᒪᖅᓯᒪᔪᖃᖅᐸᑦ ᓱᓕᖏᑦᑐᓂᒃ 
ᑎᑎᕋᖅᓯᒪᔪᖃᖅᐸᓪᓗ ᐅᑎᖅᑎᑕᐅᔪᓂ ᐃᒪᓐᓇᐃᑉᐸᑕ 

(ᐃ) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᑐᒃᓯᕋᖅᐸᑦ ᐃᖅᑲᖅᑐᐃᔨᒧᑦ 
ᑕᑯᑎᑦᓯᔪᓐᓇᖅᐸᓪᓗ ᓱᖕᒪᑦ ᓇᒃᓯᐅᔾᔨᓯᒪᖏᓐᓂᕐᒥᓄᑦ, ᐅᕙᓘᓐᓃᑦ ᓱᖕᒪᑦ 
ᑕᒻᒪᖅᓯᒪᓂᕐᒥᓄᑦ ᓱᓕᖏᑦᑐᓂᒡᓗ ᓇᒃᓯᐅᔾᔨᓯᒪᓂᕐᒥᓄᑦ ᓱᖕᒪᑦ, ᑕᐃᒪᓐᓇ 
ᐱᓚᐅᕐᓂᕐᒥᓄᑦ ᐱᔮᖁᑕᐅᖏᑦᑐᒃᑯᑦ, ᐋᓐᓂᐊᓚᐅᕐᓂᕐᒥᓄᓪᓘᓐᓃᑦ, 
ᐱᑕᖃᓚᐅᖏᓐᓂᕐᒥᓄᑦ, ᑐᖁᔪᖃᓚᐅᕐᓂᖓᓄᑦ, ᐋᓐᓂᐊᓕᓚᐅᕐᓂᖓᓄᓪᓘᓐᓃᑦ 
ᑮᓇᐅᔭᓕᕆᔨᖓ ᐅᕙᓘᓐᓃᑦ ᑎᑎᕋᖅᑎᖓ ᐱᓕᕆᔨᖓᓘᓐᓃᑦ ᑮᓇᐅᔭᓕᕆᔨᐅᑉ, 
ᐅᕙᓘᓐᓃᑦ ᓱᓇᒥᑭᐊᖅ ᐊᔾᔨᐸᓗᖏᓐᓂᒃ ᐱᔾᔪᑎᖃᖅᖢᓂ 
ᐱᑦᓯᐊᕋᓱᐊᖏᔾᔪᑎᖃᖏᒃᑲᓗᐊᕐᓂᕐᒥᓄᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᑦ 
ᖃᐅᔨᑎᑦᓯᒃᐸᑦ; ᐅᕙᓘᓐᓃᑦ 

(ᐱ) ᑮᓇᐅᔭᓕᕆᔨ ᑐᒃᓯᕋᖅᐸᑦ ᐃᖅᑲᖅᑐᐃᔨᒧᑦ ᑕᑯᑎᑦᓯᔪᓐᓇᖅᐸᓪᓗ ᓱᖕᒪᑦ 
ᓇᒃᓯᐅᔾᔨᓯᒪᖏᓐᓂᕐᒥᓄᑦ, ᐅᕙᓘᓐᓃᑦ ᓱᖕᒪᑦ ᑕᒻᒪᖅᓯᒪᓂᕐᒥᓄᑦ ᓱᓕᖏᑦᑐᓂᒡᓗ 
ᓇᒃᓯᐅᔾᔨᓯᒪᓂᕐᒥᓄᑦ ᓱᖕᒪᑦ, ᑕᐃᒪᓐᓇ ᐱᓚᐅᕐᓂᕐᒥᓄᑦ ᐱᔮᖁᑕᐅᖏᑦᑐᒃᑯᑦ, 
ᐋᓐᓂᐊᓚᐅᕐᓂᕐᒥᓄᓪᓘᓐᓃᑦ, ᐱᑕᖃᓚᐅᖏᓐᓂᕐᒥᓄᑦ, ᑐᖁᔪᖃᓚᐅᕐᓂᖓᓄᑦ, 
ᐋᓐᓂᐊᓕᓚᐅᕐᓂᖓᓄᓪᓘᓐᓃᑦ ᑮᓇᐅᔭᓕᕆᔨᐅᖅᑳᓚᐅᖅᑐᖅ ᓯᕗᓂᐊᓂ, 
ᐱᑕᖃᓚᐅᖏᓐᓂᖓᓄᓪᓗ, ᑐᖁᔪᖃᓚᐅᕐᓂᖓᓄᓪᓗ, ᐋᓐᓂᐊᓕᓚᐅᕐᓂᖓᓄᓪᓗ 
ᐱᑦᓯᐊᓚᐅᖏᓐᓂᖓᓄᓪᓗ ᓂᕈᐊᖅᑕᐅᓇᓱᐊᖃᑕᐅᔪᖅ ᑎᑎᕋᖅᑎᖓᓘᓐᓃᑦ 
ᐱᓕᕆᔨᖓᓘᓐᓃᑦ ᑮᓇᐅᔭᓕᕆᔨᐅᑉ ᓱᓇᒥᑭᐊᖅ ᐊᔾᔨᐸᓗᖏᓐᓂᒃ ᐱᔾᔪᑎᖃᖅᖢᓂ 
ᐱᑦᓯᐊᕋᓱᐊᖏᔾᔪᑎᖃᖏᒃᑲᓗᐊᕐᓂᕐᒥᓄᑦ ᑮᓇᐅᔭᓕᕆᔨ ᖃᐅᔨᑎᑦᓯᒃᐸᑦ. 

 
ᓱᓇᒥᒃ ᐱᔾᔪᑎᖃᕐᓂᖓ 

(2) ᑎᓕᓯᔾᔪᑎᖓᓂ ᐃᖅᑲᖅᑐᐃᔨᐅᑉ ᑐᓂᔭᐅᔪᓐᓇᖅᐳᖅ ᑭᓯᐊᓂ ᓴᖅᑭᑎᑦᓯᒃᐸᑦ ᐅᑯᓂᖓ 
(ᐃ) ᑐᒃᓯᕋᐅᑎᒋᔭᖓᓂ ᐅᖃᖅᓯᒪᒃᐸᑦ ᓱᓇᒥᒃ ᐱᔾᔪᑎᖃᕐᓂᖓᓄᑦ; 
(ᐱ) ᐱᔮᖁᑕᐅᖏᑦᑐᒃᑯᑦ ᐱᒋᐊᖃᖅᑕᒥᓂᒃ ᐱᓚᐅᖏᑉᐸᑦ; ᐊᒻᒪᓗ 



(ᑎ) ᐊᑐᖅᑕᐅᔪᓐᓇᖁᔭᖏᑦ ᐃᖅᑲᖅᑐᐃᔨᐅᑉ ᓈᒻᒪᒋᔭᖏᑦ ᐱᔾᔪᑎᒋᔭᐅᖃᑕᐅᒃᐸᑕ. 
 
ᖃᐅᔨᒃᑲᐃᓂᖅ 

(3) ᖃᐅᔨᒃᑲᐃᒍᑦ ᑐᒃᓯᕋᐅᑎᖃᕐᓂᕐᒧᑦ ᐋᖅᑭᒃᑕᐅᓯᒪᔪᖅ ᒪᓕᒐᐃᑦ ᐃᓚᖓᓂ (1) ᒪᓕᒡᓗᒍ 
ᑐᓐᓂᐅᑕᐅᒋᐊᖃᖅᐳᑦ ᐃᒪᓐᓇ 

(ᐃ) ᓂᕈᐊᖅᑕᐅᕕᒋᓯᒪᔭᖓᓂᑦ; ᐊᒻᒪᓗ 
(ᐱ) ᑐᓂᔭᐅᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓄᑦ, ᐊᒻᒪᓗ ᑖᓐᓇ ᐊᖓᔪᖄᖅ 

ᑐᒃᓯᕋᕐᕕᐅᖃᑕᐅᓯᒪᖃᑕᐅᖕᒪᑦ. 
 
ᐃᖅᑲᖅᑐᐃᕕᖕᒧᑦ ᑎᓕᓯᒍᑕᐅᔪᖅ ᖃᐃᖁᔭᐅᓯᒪᓗᓂ ᑕᒪᒃᑯᐊ ᑎᑎᖃᖁᑎᑦ ᓴᖅᑭᑎᑕᐅᖁᔭᐅᓯᒪᓪᓗᑎᒃ 

(4) ᐱᓕᕆᐊᖃᕐᓂᐊᓕᖅᐸᑕ ᑐᒃᓯᕋᐅᑕᐅᓯᒪᔪᒥᒃ ᐅᖃᐅᓯᕆᔭᐅᓯᒪᔪᒥᒃ ᒪᓕᒐᐃᑦ ᐃᓚᖓᓂ (1)-ᒥ, 
ᐃᖅᑲᖅᑐᐃᔨ ᑎᓕᓯᔾᔪᑎᖃᕆᐊᖃᖅᐳᖅ ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ ᑮᓇᐅᔭᓕᕆᔨᖓᓗ ᖃᐃᖁᔭᐅᓗᑎᒃ 
ᐃᖅᑲᖅᑐᐃᔨᐅᑉ ᓵᖓᓄᑦ ᐃᒪᓐᓇᐃᓕᖓᔪᖃᕋᓱᒋᔭᐅᒃᐸᑦ 

(ᐃ) ᑐᒃᓯᕋᐅᑎᖃᖅᓯᒪᒃᐸᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ, 
ᒪᓕᒍᓐᓇᖏᑉᐸᓪᓗᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᓂᒃ ᕿᐱᓗᓚᐅᕐᓂᖓᓄᑦ 
ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖅᓯᒪᖏᑉᐸᓗ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᑮᓇᐅᔭᓕᕆᔨᖓ ᑮᓇᐅᔭᓕᕆᔨᕕᓂᖓᓘᓐᓃᑦ  
(i) ᐱᓕᕆᐊᖃᕆᐊᖃᖅᖢᓂ ᓂᕈᐊᕈᑕᐅᓚᐅᖅᑐᑦ ᑎᑎᖃᖁᑎᖏᓐᓂᒃ, 

ᐅᕙᓘᓐᓃᑦ 
(ii) ᓴᖅᑭᑎᑎᒍᒪᖏᑉᐸᑦ ᑎᑎᖃᓂᒃ ᓇᒃᓯᐅᑎᔭᐅᒋᐊᖃᖅᓯᒪᔪᓂᒃ 

ᓱᓕᓂᕋᐅᑎᖏᓐᓂᒡᓗ; ᐅᕙᓘᓐᓃᑦ 
(ᐱ) ᑐᒃᓯᕋᐅᑎᖃᖅᓯᒪᒃᐸᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ 

ᑮᓇᐅᔭᓕᕆᔨᖓ,ᒪᓕᒍᓐᓇᖏᑉᐸᓪᓗ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᓂᒃ 
ᕿᐱᓗᒃᓯᒪᓂᖓᓄᑦ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖅᓯᒪᖏᑉᐸᓗ 
(i) ᓂᕈᐊᖅᑕᐅᓇᓱᐊᖃᑕᐅᓯᒪᔫᑉ ᑮᓇᐅᔭᓕᕆᔨᒋᓚᐅᖅᑕᖓ ᑎᑎᖃᓂᒃ 

ᓂᕈᐊᕐᓂᐅᓚᐅᖅᑐᒧᑦ ᐱᔾᔪᑎᖃᖅᑐᓂᒃ, ᐅᕙᓘᓐᓃᑦ 
(ii) ᓂᕈᐊᖅᑕᐅᓇᓱᐊᖃᑕᐅᓯᒪᔫᑉ ᑮᓇᐅᔭᓕᕆᔨᒋᓚᐅᖅᑕᖓ 

ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᕐᓗ ᑎᑎᖃᓂᒃ ᓂᕈᐊᕐᓂᕐᒧᑦ 
ᑎᑎᖃᖁᑎᓂᒃ ᓱᓕᓂᕋᐅᑎᓕᐅᕈᑕᐅᔪᓐᓇᕋᔭᕋᓗᐊᖅᑐᓂᒃ. 

 
ᑎᓕᓯᒍᒻᒥᒃ ᑐᓂᔭᐅᓂᖓ 

(5) ᐃᖅᑲᖅᑐᐃᕕᐅᑉ ᓵᖓᓄᐊᖁᔭᐅᒍᑦ ᑐᓂᔭᐅᒋᐊᖃᖅᐳᖅ ᐃᓚᐅᖁᔭᐅᔪᒧᑦ ᐊᒡᔭᖅᑕᐅᓗᓂ 
ᓂᕈᐊᕐᓂᕐᒧᑦ ᑎᑎᖃᖁᑕᐅᓚᖅᑐᓂᒃ ᐱᓕᕆᐊᖃᓚᐅᖏᑦᑐᒧᑦ ᑎᑎᖃᖁᑎᓂᒡᓗ ᓇᒃᓯᐅᔾᔨᓯᒪᖏᑦᑐᒧᑦ. 
 
ᑎᓕᓯᔾᔪᑎᐅᑉ ᐃᓗᓕᖏᑦ 

(6) ᑖᓐᓇ ᖃᐃᖁᔭᐅᓯᒪᔪᑦ ᐃᖅᑲᖅᑐᐃᕕᐅᑉ ᓵᖓᓄᑦ ᐃᒪᓐᓇᐃᓕᐅᖅᑕᐅᓂᐊᖅᐳᖅ 
ᐃᖅᑲᖅᑐᐃᔨᒧᑦ ᐊᓯᐊᒍᑦ ᐱᔪᓐᓇᖏᒃᑯᓂ ᐃᒪᓐᓇ ᐃᖅᑲᖅᑐᐃᔨᐅᑉ ᑎᓕᓂᐊᖅᐸᖓ 

(ᐃ) ᓂᕈᐊᕈᑕᐅᓚᐅᖅᑐᓄᑦ ᑎᑎᖃᖁᑎᑦ ᐱᒍᒪᔭᐅᔪᓪᓗ ᐱᓕᕆᐊᕆᖁᓗᒋᑦ 
ᓇᒃᓯᐅᑎᔭᐅᔪᒃᓴᐃᑦ ᐃᖅᑲᖅᑐᐃᔨᒧᓪᓗ ᑎᓕᔭᐅᓗᓂ ᓴᖅᑭᑎᑎᖁᔭᐅᓗᓂ 
ᑎᑎᖃᖁᑎᓂᒃ ᓇᒃᓯᐅᔾᔨᖁᓪᓗᒍ ᓇᒃᓯᐅᑎᔭᐅᒋᐊᖃᖅᑐᒧᑦ ᐅᓇᐅᓕᖅᐸᑦ 
ᐅᖃᕐᓗᓂᐅᒃ ᓱᓇᓂᒡᓗ ᓇᒃᓯᐅᔾᔨᒋᐊᖃᖁᓪᓗᓂᐅᒃ, ᐅᕙᓘᓐᓃᑦ 

(ᐱ) ᖃᐅᔨᓴᖅᑕᐅᓂᐊᕐᓗᓂ ᑖᒃᑯᐊ ᐱᓕᕆᐊᕆᒋᐊᖃᖅᑕᖏᑦ ᑎᑎᖃᖁᑎᓪᓗ ᒥᒃᓵᓄᑦ 



ᐱᔾᔪᑎᖃᖅᑐᓂᒃ. 
 
ᑎᓕᓯᔾᔪᑎᑦ ᒪᓕᒋᐊᖃᕐᓂᖏᓐᓄᑦ 

(7) ᑎᓕᓯᔾᔪᑦ ᓴᖅᑭᑎᑕᐅᓯᒪᔪᖅ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ ᑖᓐᓇ ᐱᔾᔪᑎᖃᕐᓗᓂ 
ᐊᔪᖏᑎᑕᐅᓂᐊᕈᓂ ᐅᑯᐊ ᐱᓕᕆᐊᕆᓯᒪᒋᐊᖃᖅᐸᖐᖅᑕᐅᓯᒪᓗᓂ ᐃᒪᓐᓇ 

(ᐃ) ᓂᕈᐊᕈᑕᐅᓚᐅᖅᑐᑦ ᑎᑎᖃᖁᑎᖏᑦ ᓱᓕᓂᕋᐅᑎᓪᓗ ᐋᖅᑭᒃᓱᕐᓂᐊᑐᐊᖅᐸᖏᑦ 
ᐋᖅᑭᒃᑕᐅᒋᐊᖃᕐᓂᖏᑦ ᒪᓕᒡᓗᒋᑦ ᐅᕙᓘᓐᓃᑦ ᐱᓕᕆᐊᕆᓂᐊᑐᐊᖅᐸᖏᑦ; 
ᐅᕙᓘᓐᓃᑦ 

(ᐱ) ᒪᓕᒋᐊᖃᖁᔭᐅᓗᓂ ᐃᖅᑲᖅᑐᐃᔨᒧᑦ ᐊᓯᖏᓐᓂᒃ ᑖᒃᑯᐊ ᒪᓕᒐᐃᑦ 
ᒪᓕᒃᑕᐅᑦᓯᐊᕆᐊᖃᖁᓪᓗᒋᑦ. 

 
ᖃᓄᖅ ᐊᑐᕐᓂᖃᕐᓂᖓ ᐱᔾᔪᑎᖃᑦᓯᐊᕐᓂᖓᓄᑦ ᑎᓕᓯᔾᔪᑦ 

(8) ᑎᓕᓯᔾᔪᑦ ᐃᖅᑲᖅᑐᐃᔨᒥᑦ ᐱᔾᔪᑎᖃᑦᓯᐊᕐᓂᖓᓄᑦ ᓵᑕᐅᔪᒃᓴᐅᑎᑕᐅᖏᔾᔪᑎᒋᔭᐅᓄᖅ 
ᑐᒃᓯᕋᖅᓯᒪᔪᒥᒃ ᐊᒃᑐᖅᑕᐅᔪᓐᓇᖏᑉᐳᕐᓗ ᖃᓄᑐᐃᓐᓇᖅ ᒪᓕᒐᑦ ᒪᓕᒡᓗᒋᑦ ᐊᓯᖏᓪᓗ ᒪᓕᒐᐃᑦ ᒪᓕᒡᓗᒋᑦ 
ᑕᐃᒪᓐᓇ ᐱᔾᔪᑎᖃᕐᓂᖓᓄᑦ ᐋᖅᑭᒃᓱᕈᔾᔭᐅᓯᒪᓂᖓᓄᑦ ᐃᖅᑲᖅᑐᐃᔨᒥᑦ. 
 
ᒪᓕᒐᕐᓄᑦ ᐊᒃᑐᖅᑕᐅᔪᓐᓇᖏᓐᓂᖓ ᐅᕙᓘᓐᓃᑦ  ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᑮᓇᐅᔭᓕᕆᔨᖓ 
ᐱᒋᐊᖃᖅᑕᒥᓂᒃ ᐱᓕᕆᐊᖃᖏᑦᑐᕕᓂᐅᒃᐸᑦ 

(9) ᐃᖅᑲᖅᑐᐃᔨ ᐊᒃᑐᖅᑕᐅᒋᐊᖃᖏᓐᓂᖓᓄᑦ ᒪᓕᒐᑎᒍᑦ ᖃᓄᑐᐃᓐᓇᖅ ᐋᖅᑭᒃᓯᔪᓐᓇᖅᐳᑦ 
ᐱᔾᔪᑎᖃᖅᑎᑕᐅᓗᓂ ᐋᖅᑭᒃᓱᐃᒍᔾᔭᐅᓯᒪᒃᐸᑦ ᐊᒻᒪᓗ ᐱᓕᕆᐊᕆᔭᐅᒋᐊᖃᖅᓗᑎᒃ 
ᐱᓕᕆᐊᕆᔭᐅᓯᒪᖏᑦᑐᓂᒃ ᑮᓇᐅᔭᓕᕆᔨᖓᑕ ᐱᓚᐅᖏᑉᐸᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ 
ᖃᐅᔨᑎᑦᓯᑐᐊᖅᐸᑦ ᐃᖅᑲᖅᑐᐃᔨᒧᑦ ᐃᒪᓐᓇ 

(ᐃ) ᖃᓄᑐᐃᓐᓇᖅ ᐱᓕᕆᐊᖑᓯᒪᔪᑦ ᐱᓕᕆᐊᕆᔭᐅᓯᒪᖏᑦᑐᓪᓗ ᑮᓇᐅᔭᓕᕆᔨᖓᓄᑦ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᑕᒪᒃᑯᐊ ᑎᑎᖃᐃᑦ ᓂᕈᐊᕐᓂᕐᒧᑦ 
ᐱᓕᕆᐊᕆᔭᐅᒋᐊᓖᑦ ᓱᓕᓂᕋᐅᑎᓪᓗ ᐱᔭᐅᓚᐅᖏᓐᓂᖏᓐᓄᑦ 
ᓂᕈᐊᖅᑕᐅᓇᓱᐊᖃᑕᐅᓂᖓᓄᓪᓗ ᑮᓇᐅᔭᑦ ᑐᓐᓂᕐᕈᓯᐊᖑᓚᐅᖅᑐᑦ 
ᐊᑐᖅᑕᐅᓚᐅᖅᑐᓪᓗ ᑮᓇᐅᔭᑦ ᐱᔾᔪᑎᒋᓪᓗᒋᑦ ᐊᖏᖅᑕᐅᓯᒪᓚᐅᖏᑉᐸᑦ 
ᐃᓚᐅᓂᖃᓚᐅᖏᑉᐸᓪᓗ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ 
ᐱᓕᕆᐊᕆᔭᐅᖏᔾᔪᑎᖏᓐᓄᑦ; ᐊᒻᒪᓗ 

(ᐱ) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᖃᓄᓕᒫᖅ ᐱᓕᕆᑎᑦᓯᓇᓱᐊᓚᐅᖅᐸᓪᓗ. 
 
ᐅᓪᓗᖓ ᑎᓕᓯᔾᔪᑕᐅᑉ 

(10) ᑎᓕᓯᔾᔪᑎᓕᐅᖅᐸᑕ ᒪᓕᒐᐃᑦ ᐃᓚᖓᓂ (1) ᒪᓕᒡᓗᒍ, ᐱᔾᔪᑎᖃᖅᑎᑕᐅᓂᖓᑕ ᐅᓪᓗᖓ 
ᑖᒃᑯᐊ ᒪᓕᒐᐃᑦ ᒪᓕᒡᓗᒋᑦ ᐅᓇᐅᓇᔭᖅᐳᖅ 

(ᐃ) ᐅᓪᓗᖓ ᒪᓕᒡᓗᒍ ᑎᓕᓯᔾᔪᑎᐅᑉ ᑎᑎᕋᖅᑕᐅᓂᖓᓂᑦ; ᐅᕙᓘᓐᓃᑦ 
(ᐱ) ᑎᓕᓯᔾᔪᑦ ᐅᖃᖅᓯᒪᒃᐸᑦ ᒪᓕᒃᑕᐅᒋᐊᖃᖁᔭᐅᓯᒪᔪᓂᒃ, ᒪᓕᒋᐊᖃᖅᑕᐅᔪᓂᒃ 

ᒪᓕᓕᖅᐸᑦ ᑎᑭᓪᓗᒍ. 
 
ᐅᑎᖅᑎᑕᐅᔪᑦ ᑮᓇᐅᔭᑦ ᐊᑭᓕᐅᑕᐅᓚᐅᖅᑐᑦ 
185. (1) ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑮᓇᐅᔭᑦ ᐊᑭᓕᐅᑕᐅᓚᐅᖅᑐᑦ ᐅᑎᖅᑎᑕᐅᓂᐊᖅᐳᑦ 

(ᐃ) ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᓄᑦ ᐱᐊᓂᒃᓯᒪᑦᓯᐊᖅᑐᓂᒃ 
ᐅᑎᖅᑎᑕᐅᒋᐊᖃᖅᑐᓂᒃ ᑎᑎᖃᓂᒃ ᐅᑎᖅᑎᑎᔪᓄᑦ 



ᓂᕈᐊᕐᓇᐅᕌᓂᒃᓯᒪᓕᖅᑎᓪᓗᒍ ᐱᕕᒃᓴᖃᖅᑎᑕᐅᒋᐊᖃᕐᓂᖅ ᐃᓱᓕᑉᐸᑦ 
ᐱᐊᓂᒃᓯᒪᔪᓄᑦ; 

(ᐱ) ᑕᒪᐃᓐᓄᑦ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᓄᑦ, ᓂᕈᐊᖁᔨᓂᕐᒧᑦ ᑎᓕᓯᒍᑦ 
ᑭᒡᒐᖅᑐᐃᕕᖕᒥ ᓴᒃᑯᑕᐅᒃᐸᑦ ᓴᒃᑯᑕᐅᓂᐊᕋᓱᒋᔭᐅᒃᐸᓪᓘᓐᓃᑦ; ᐅᕙᓘᓐᓃᑦ 

(ᑎ) ᓂᕈᐊᖅᑕᐅᓇᓱᐊᖃᑕᐅᓚᐅᖅᑑᑉ ᕿᒪᐃᕕᖏᓐᓄᑦ ᑐᖁᓐᓂᖅᐸᑦ 
ᓂᕈᐊᕐᓇᐅᓚᐅᖅᑐᖅ ᐅᓪᓗᖅ ᒪᑐᓚᐅᖏᓐᓂᐊᓂ. 

 
ᐅᑎᕐᕕᐅᓂᐊᖏᑦᑐᖅ 

(2) ᑖᒃᑯᐊ ᐅᑎᕐᕕᐅᓂᐊᕋᓗᐊᕐᓗᑎᒃ ᒪᓕᒐᐅᑉ ᐃᓚᖓᓂ (1) ᑎᑎᕋᖅᓯᒪᔪᓃᑦᑐᑦ, ᑖᒃᑯᐊ ᑮᓇᐅᔭᑦ 
ᐱᓯᒪᔭᐅᖏᓐᓇᕐᓂᐊᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐅᑎᕐᕕᐅᔪᒃᓴᓂ ᑎᑎᕋᖅᓯᒪᔪᖅᑕᖃᖏᑉᐸᑦ (1)-ᒥ. 
 

ᐅᐃᕆᓴᐅᑎᖃᕐᓂᖅ 
 

ᖃᐅᔨᒪᔭᐅᒋᐊᖃᖅᐳᖅ ᑭᓇ ᐅᐃᕆᓴᐅᑎᖏᓐᓄᑦ ᐊᑭᓕᖅᑐᐃᓯᒪᖕᒪᖔᑦ 
186. ᑕᒪᒃᑯᐊ ᓂᕈᐊᖅᑕᐅᒍᒪᓂᕐᒧᑦ ᐅᐃᕆᓴᐅᑎᑦ ᑕᒪᕐᒥᒃ, ᐃᓚᐅᑎᑕᐅᓗᑎᒃ ᓈᓚᐅᑎᒃᑯᑦ 
ᓂᕈᐊᖅᑕᐅᒍᒪᓂᕐᒧᑦ ᐅᐃᕆᓴᐅᑕᐅᓚᐅᖅᑐᑦ, ᑕᓚᕕᓴᒃᑯᓪᓘᓐᓃᑦ ᖃᕆᑕᐅᔭᒃᑯᓪᓘᓐᓃᑦ,  
ᐅᖃᖅᓯᒪᒋᐊᖃᖅᐳᑦ ᐊᑎᖓᓂ ᐊᐅᓚᑦᓯᔨᐅᓂᕐᒧᑦ ᐱᓕᕆᐊᖃᓚᐅᖅᑐᒥᒃ, ᐊᑭᓕᖅᑐᐃᓚᐅᖅᑐᒥᒃ 
ᑮᓇᐅᔭᓕᕆᔨᖓᓂᒡᓘᓐᓃᑦ ᓂᕈᐊᖅᑕᐅᓇᓱᐊᖃᑕᐅᔫᑉ, ᓇᓪᓕᐊᑐᐃᓐᓇᖅ ᑎᑎᖅᓯᒪᓗᓂ, ᒪᓕᒡᓗᒋᑦ 
ᒪᓕᒃᑕᐅᖁᔭᐅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ. 
 
ᖃᓄᖅ ᐊᑯᓂᐅᑎᒋᔪᖅ ᑐᓴᖅᑎᑎᒍᑕᐅᓂᖏᑦ 
187. ᓈᓚᐅᑎᒃᑯᑦ ᑕᓚᕕᓴᒃᑯᓪᓘᓐᓃᑦ ᑐᓴᖅᓴᐅᑎᑎᖃᑦᑕᖅᑐᑦ ᓄᓇᓕᖕᓂ ᐅᕙᓘᓐᓃᑦ 
ᐃᓕᓐᓂᐊᕈᑎᒃᓴᓂᒃ ᑐᓴᖅᓴᐅᑎᑦᓯᖃᑦᑕᖅᑐᑦ, ᓚᐃᓯᓐᓯᒥᖕᓂᒃ ᒪᓕᒡᓗᑎᒃ, ᐊᖏᕈᑕᐅᓯᒪᔪᓂᒡᓗ ᑲᓇᑕᒥ 
ᓈᓚᐅᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᒻᒪᓗ ᐱᖁᔭᐅᓯᒪᔪᓂᒃ ᒪᓕᒡᓗᑎᒃ ᑐᓴᖅᓴᐅᑎᑎᓂᐅᑉ ᒥᒃᓵᓄᑦ 
ᒪᓕᒐᑦ (ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ) ᒪᓕᒡᓗᒋᑦ ᐃᒪᓐᓇᐃᓕᐅᕆᐊᖃᖅᐳᑦ, 

(ᐃ) ᑐᓴᖅᑎᑎᒍᑎᖃᕐᓗᓂ ᑕᒪᕐᒥᒃ ᓂᕈᐊᖅᑕᐅᓇᓱᐊᖃᑕᐅᔪᑦ ᐊᔾᔨᒌᒃᑐᓂᒃ 
ᐱᕕᒃᓴᖃᖅᑎᑕᐅᑦᓯᐊᕐᓗᑎᒃ ᑭᒡᒐᖅᑐᐃᕕᖕᓃᑦᑐᑦ ᐊᑐᓂ ᓄᓇᓕᖕᓂ ᐊᐅᓚᑕᐅᔪᒥᑦ 
ᓈᓚᐅᑎᓕᕆᕕᖕᒥᑦ ᑕᓚᕕᓴᓕᕆᕕᖕᒥᓪᓘᓐᓃᑦ; ᐊᒻᒪᓗ 

(ᐱ) ᐅᔾᔨᖅᑐᕈᑎᖃᑦᓯᐊᕐᓗᑎᒃ ᑕᒪᕐᒥᒃ ᐊᔾᔨᒌᒃᑎᑕᐅᓗᑎᒃ 
ᓂᕈᐊᖅᑕᐅᓇᓱᐊᖃᑕᐅᔪᓕᒫᑦ. 

 
ᐃᓚᖓᓂ VIII 
ᐊᐅᓚᑦᑎᓃᑦ 

 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 

 
ᑎᒃᑯᐊᖅᓯᓂᖅ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᒃ 
188. (1) ᓂᕈᐊᖅᑐᓕᕆᔨᑦ ᐊᖓᔪᖄᒃᓴᖓᑦ ᑎᒃᑯᐊᖅᑕᐅᓂᐊᖅᐳᖅ ᑲᒥᓯᓇᒧᑦ ᐊᑐᓕᖁᔭᐅᓯᒪᔪᑦ 
ᒪᓕᒐᓕᐅᖅᑎᒃᑯᓐᓂᑦ ᒪᓕᒃᑕᐅᓗᑎᒃ ᑲᒥᓯᓇᐅᑉ. 
 
ᖃᓄᖅ ᐊᑯᓂᐅᑎᒋᔪᖅ ᐃᓂᖃᖅᑎᑕᐅᓂᐊᕐᓂᖓ 

(2) ᐃᓂᖃᕐᓂᐊᕐᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᓕᕆᐊᒥᓂᒃ ᐊᕐᕌᒍᑦ 7-ᐅᓂᐊᖅᐳᑦ. 



ᐃᖅᑲᓇᐃᔮᒥᓂᒃ ᐱᓕᕆᑦᓯᐊᕋᓱᖕᓂᐊᕐᓂᕋᐅᑦ 
(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐱᓕᕆᒋᐊᓚᐅᖏᓐᓂᕐᒥᓂ, ᐱᓕᕆᑦᓯᐊᕐᓂᐊᕐᓂᕋᐅᒻᒥᒃ 

ᓱᓕᓂᕋᐅᑎᓕᐅᕆᐊᖃᖅᐳᖅ ᐊᖏᕈᑎᖃᕆᐊᖃᖅᐳᖅ ᐃᖅᑲᖅᑐᐃᔨᑦ ᐊᖓᔪᖄᖓᑕ ᓵᖓᓂ ᐅᕙᓘᓐᓃᑦ 
ᐃᖅᑲᖅᑐᐃᔨᑦ ᓄᓇᕗᑦ ᓵᖓᓂ ᐅᕙᓘᓐᓃᑦ ᐃᖅᑲᖅᑐᐃᔨᑦ ᐊᖓᒧᖄᖓᑦᑕ ᓵᖓᓂ.  
 
ᖃᓄᐃᓕᐅᖃᑦᑕᕐᓂᐊᕐᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᓕᕆᖃᑦᑕᕐᓂᐊᖅᐳᖅ ᐃᖕᒥᒃᑰᓕᖓᓗᓂ ᐱᓕᕆᔨᐅᓗᓂ 
ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᓴᓐᖏᓂᖃᕐᓗᓂ ᑕᒪᐃᓐᓂᒃ ᑕᐃᒪᓐᓇᑎᑐᑦ ᒥᓂᔅᑕᐃᑦ ᑐᖏᓕᖏᑦᑎᑐᑦ. 
 
ᓇᓗᓇᐃᒃᑯᑕᖁᑎᖓ 

(5) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓇᓗᓇᐃᒃᑯᑕᖃᕆᐊᖃᖅᐳᖅ, ᖃᐅᔨᒪᔭᐅᑦᓯᐊᕐᓂᐊᖅᑐᒥᒃ 
ᓇᓗᓇᐃᒃᑯᑕᖃᕐᓗᓂ ᒪᓕᒐᑦ ᒪᓕᒃᖢᒋᑦ. 
 
ᓂᕈᐊᖅᑐᓕᕆᔨᑦ ᓄᓇᕗᒥ 

(6) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑐᖃᑦᑕᕈᓐᓇᖅᐳᖅ ᐅᖃᐅᓯᖅᑕᒥᒃ "ᓂᕈᐊᖅᑐᓕᕆᔨᑦ 
ᓄᓇᕗᒥ" ᐅᖃᐅᓯᖃᓕᕌᖓᒥ ᐊᓪᓚᕕᖕᒥᓂᒃ ᐊᒻᒪᓗ ᑎᑎᕋᐅᔭᖅᓯᒪᔪᒥᒃ 
ᓇᓗᓇᐃᒃᑯᑕᓕᐅᖅᑎᑎᔪᓐᓇᖅᖢᓂ. 
 
ᐱᓕᕆᐊᕆᒋᐊᖃᖅᑕᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ 
189. (1) ᒪᓕᖕᓂᐊᕐᓗᓂ ᒪᓕᒐᕐᓂᒃ ᑖᒃᑯᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᐋᖅᑭᒃᓱᐃᓗᓂ ᐊᑐᐊᒐᕆᔭᐅᒋᐊᖃᖅᑐᓂᒃ ᖃᓄᖅ ᓂᕈᐊᖅᑐᓕᕆᓂᖅ 
ᐊᐅᓚᑕᐅᖃᑦᑕᕆᐊᖃᕐᒪᖔᑦ; 

(ᐱ) ᑐᑭᒧᐊᖅᑎᑎᔨᐅᓗᓂ ᐊᑐᖅᑕᐅᒋᐊᖃᖅᑐᓂᒃ ᒥᐊᓂᖅᓯᔨᐅᓗᓂᓗ 
ᐊᐅᓚᑕᐅᖃᑦᑕᕐᓂᖏᓐᓂᒃ ᓂᕈᐊᖅᑐᓕᕆᓂᖅ ᐊᒻᒪᓗ ᒪᓕᒃᑎᑦᓯᖃᑦᑕᕐᓗᓂ, 
ᓂᕈᐊᖅᑕᐅᓇᓱᐊᖃᑕᐅᔪᓕᒫᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᓂᒡᓗ, 
ᐊᔾᔨᒌᒃᑎᑎᖃᑦᑕᕐᓗᓂ ᐊᑭᕋᖅᑐᖏᓪᓗᓂ ᐃᑲᔪᖅᑐᖏᓪᓗᓂᓗ 
ᓇᓪᓕᐊᑐᐃᓐᓇᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔪᓂᒃ ᒪᓕᒃᑎᑎᖃᑦᑕᕐᓗᓂᓗ 
ᑖᒃᑯᓂᖓ ᒪᓕᒐᕐᓂᒃ; 

(ᑎ) ᐸᕐᓇᐃᓗᓂ ᐊᑐᖅᑕᐅᒋᐊᖃᖅᑐᓂᒃ ᓂᕈᐊᕐᓂᕐᒧᑦ ᐱᓕᕆᐊᕆᔭᐅᒋᐊᖃᖅᑐᓂᒃ 
ᐊᑐᖅᑕᐅᔪᒃᓴᓂᒃ ᓂᕈᐊᖅᑕᐅᓇᓱᐊᖃᑕᐅᔪᓄᑦ, ᑮᓇᐅᔭᓕᕆᔨᒋᔭᐅᔪᒧᓪᓗ 
ᐊᑐᖅᑕᐅᒋᐊᖃᖅᑐᓂᒃ, ᓂᕈᐊᖅᑕᐅᖁᔨᓂᕐᒧᑦ ᑭᓇᑐᐃᓐᓇᕐᒥᒃ ᐊᐅᓚᑦᓯᔨᐅᔪᓄᓪᓗ, 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᓄᓪᓗ ᒪᓕᒃᑕᐅᒋᐊᖃᖅᑐᓂᒃ ᐊᓯᖏᓐᓄᓪᓗ 
ᑎᒥᐅᔪᓄᑦ ᑭᒃᑯᑐᐃᓐᓇᕐᓄᓪᓗ. 

(ᑭ) ᑕᑕᑎᖅᑕᐅᒋᐊᖃᖅᑐᓂᒃ ᐋᖅᑭᒃᓱᐃᓗᓂ ᒪᓕᒐᑦ ᒪᓕᒡᓗᒋᑦ ᐱᔭᐅᒋᐊᖃᖅᑐᓂᒃ; 
(ᒋ) ᑐᑭᒧᐊᒃᑎᑎᖃᑦᑕᕐᓗᓂ ᐊᐅᓚᑦᓯᖃᑦᑕᕐᓗᓂᓗ ᐃᖅᑲᓇᐃᔭᖅᑎᒥᓂᒃ; 
(ᒥ) ᐊᑐᖅᑕᐅᒋᐊᖃᖅᑐᓂᒃ ᐅᖃᐅᔾᔪᐃᒍᑎᖃᖃᑦᑕᕐᓗᓂ ᒪᓕᒃᑕᐅᔪᒃᓴᓂᒃ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ; 
(ᓂ) ᑲᒪᒋᔭᖃᖃᑦᑕᕐᓗᓂ ᓂᕈᐊᖅᑐᓕᕆᓂᕐᒥᒃ ᐱᓕᕆᖃᑎᖃᖃᑦᑕᕐᓗᓂ 

ᐱᓕᕆᐊᖃᖃᑕᐅᔪᓂᒃ ᓂᕈᐊᖅᑐᓕᕆᓂᕐᒧᑦ ᐊᓯᖏᓐᓂᒃ ᑲᓇᑕᒥᐅᑕᐅᔪᓂᒃ; ᐊᒻᒪᓗ 
(ᓯ) ᐊᓯᖏᓐᓂᒃ ᐱᓕᕆᐊᖃᖃᑦᑕᕐᓗᓂ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᒪᓕᒃᑕᐅᒋᐊᖃᖅᑐᓂᒡᓗ ᒪᓕᒐᑦ ᑖᒃᑯᐊ ᒪᓕᒡᓗᒋᑦ ᐅᕙᓘᓐᓃᑦ ᐃᓗᐊᓃᑦᑐᑦ 



ᑕᒡᕙᓂ ᒪᓕᒐᕐᓂ ᒪᓕᒡᓗᒋᑦ. 
 
ᐊᐅᓚᑦᓯᓂᕐᒧᑦ ᑎᑎᖃᓕᕆᓂᕐᒧᑦ ᓴᓐᖏᓂᕆᔭᖏᑦ 

(2) ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᕐᓂᐊᕐᓗᓂ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐃᒪᓐᓇᐃᓕᐅᕈᓐᓇᖅᐳᖅ 

(ᐃ) ᐸᕐᓇᐃᖃᑦᑕᕐᓗᓂ ᑐᑭᓯᐅᒪᒍᑎᒃᓴᓂᒃ ᑐᑭᓯᐅᒪᔭᐅᔪᓐᓇᖁᓪᓗᒋᑦ ᒪᓕᒐᑦ; 
(ᐱ) ᑐᓂᐅᖃᐃᖃᑦᑕᕐᓗᓂ ᑕᑕᑎᖅᑕᐅᒋᐊᓕᖕᓂᒃ ᒪᓕᒐᑎᒍᑦ ᐱᖁᔭᐅᓯᒪᔪᓂᒃ ᐊᒻᒪᓗ 

ᓴᓇᑎᑎᖃᑦᑕᕐᓗᓂ ᑕᑕᑎᖅᑕᐅᒋᐊᖃᖅᑐᓂᒃ, ᑎᑎᕋᖅᓯᒪᖏᑉᐸᑕ, 
ᐊᑐᖅᑕᐅᒋᐊᖃᕐᓂᖅᐸᑕᓗ ᑎᑎᖃᓕᕆᒍᑕᐅᓗᑎᒃ ᒪᓕᒐᑦ ᒪᓕᒡᓗᒋᑦ; 

(ᑎ) ᐋᖅᑭᒋᐊᖅᓯᖃᑦᑕᕐᓗᓂ ᐋᖅᑭᒃᑕᐅᒋᐊᖃᖅᑐᓂᒃ ᐱᖁᔭᑎᒍᑦ ᐱᖁᔭᐅᓯᒪᔪᓂᒃ; 
(ᑭ) ᐊᐅᓚᑦᓯᔨᑦ ᑮᓇᐅᔭᓕᕆᔨᓪᓗ ᑲᑎᒪᔨᖏᓐᓂᒃ ᑲᑎᒪᖃᑎᖃᖃᑦᑕᕐᓗᓂ 

ᐅᖃᓪᓚᖃᑎᒋᓗᒋᑦ ᐊᐅᓚᑕᐅᒋᐊᖃᕐᓂᖏᓐᓄᑦ ᑖᒃᑯᐊ ᒪᓕᒐᐃᑦ ᐱᔾᔪᑎᖃᖅᑐᓂᒃ; 
(ᒋ) ᑕᖅᑳᓂᒥᐅᓂᒃ ᑭᒃᑯᑐᐃᓐᓇᕐᓂᒃ ᑲᑎᒪᑎᑎᖃᑦᑕᕐᓗᓂ ᐱᔾᔪᑎᒋᓪᓗᒋᑦ ᐱᖁᔭᐃᑦ, 

ᐊᑐᐊᒐᐃᑦ ᒪᓕᒃᑕᐅᒋᐊᖃᖅᑐᓪᓗ ᐅᕙᓘᓐᓃᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᐊᕆᔭᐅᒋᐊᖃᖅᑐᑦ ᐱᔾᔪᑎᒋᓪᓗᒋᑦ; 

(ᒥ) ᐃᓚᐅᖃᑦᑕᕐᓗᓂ ᐅᖃᓪᓚᒋᐊᖅᑐᕐᓗᓂ, ᐱᓕᕆᖏᓚᐅᐱᓪᓚᒡᓗᓂ, 
ᐃᖅᑲᖅᑐᐃᕕᖕᑰᕈᑕᐅᔪᓂᒃ ᐊᑲᐅᖏᓕᐅᕈᑎᖃᖅᑐᖃᓕᕌᖓᑦ ᒪᓕᒐᕐᓂᒃ 
ᐱᖁᔭᖏᓐᓂᒡᓗ; 

(ᓂ) ᐊᑐᓕᖅᑎᑎᖃᑦᑕᕐᓗᓂ, ᐃᖕᒥᓂᒃ ᐱᓕᕆᖃᑎᖃᕐᓗᓂᓘᓐᓃᑦ ᑎᒥᐅᔪᓂᒃ, 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕈᑎᒃᓴᓂᒃ ᑐᑭᓯᕚᓪᓕᕈᑎᒃᓴᓂᒃ 
ᖃᐅᔨᒪᔭᐅᓕᒃᑲᓐᓂᖁᓪᓗᒍ ᓂᕈᐊᖅᑐᓕᕆᓂᖅ ᑭᒃᑯᑐᐃᓐᓇᕐᓄᑦ, ᑕᒪᒃᑯᐊ 
ᐃᓕᓐᓂᐊᖅᑎᑕᐅᓯᒪᖁᓪᓗᒋᑦ ᐱᓗᐊᖅᑐᒥᒃ ᑭᒃᑯᑐᐃᓐᓇᐃᑦ ᑎᒥᐅᔪᓪᓘᓐᓃᑦ 
ᐊᑲᐅᖏᓕᐅᕈᑎᖃᑐᐃᓐᓇᕆᐊᖃᖅᑐᑦ ᐱᔪᓐᓇᕐᓂᖃᕋᓗᐊᖅᖢᑎᒃ 
ᓂᕈᐊᖅᑎᐅᕙᒃᑐᑦ ᑭᒃᑯᑐᐃᓐᓇᐃᑦ; 

(ᓯ) ᐊᖏᖃᑦᑕᐅᑎᓕᐅᖃᑦᑕᕐᓗᓂ ᐱᒋᐊᖃᕌᖓᒥ ᐱᓕᕆᐊᖏᓐᓄᑦ ᐊᒃᑐᐊᔪᓂᒃ ᐊᒻᒪᓗ 
ᐊᑲᐅᓯᕚᓪᓕᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᖅ; 

(ᓕ) ᐱᓕᕆᖃᑎᖃᖃᑦᑕᕐᓗᓂ ᐊᓯᖏᓐᓂᒃ ᒐᕙᒪᒋᔭᐅᔪᓂᒃ ᐊᔾᔨᒌᖏᑦᑐᓂᒃ, 
ᑲᑐᔾᔨᖃᑎᒌᓂᒡᓗ ᓂᕈᐊᖅᑐᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᓂᒃ ᓄᓇᕗᒥᐅᓂᒃ, 
ᑐᑭᓯᐅᒪᒍᑎᒃᓴᓂᒃ ᐱᓕᕆᖃᑎᖃᕈᓐᓇᖁᓪᓗᒍ ᐊᑐᖅᑕᐅᕙᒃᑐᓂᒡᓗ, 
ᐃᓕᓐᓂᐊᖃᑎᒌᒃᓯᒪᖁᓪᓗᒋᑦ ᑕᒪᕐᒥᒃ, ᐃᓕᓐᓂᐊᖅᑎᑎᖃᑦᑕᖁᓪᓗᒋᓪᓗ 
ᑲᑐᔾᔨᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐱᔨᑦᓯᕋᑦᓯᐊᖁᓪᓗᒋᑦ ᓂᕈᐊᖅᑐᓕᕆᓂᕐᒥᒃ 
ᓄᓇᕗᒥᐅᓄᑦ; ᐊᒻᒪᓗ 

(ᔨ) ᐊᑐᖃᑦᑕᕐᓗᓂ ᓴᓐᖏᓂᕆᔭᓕᒫᒥᓂᒃ ᑖᒃᑯᐊ ᒪᓕᒐᑦ ᒪᓕᒡᓗᒋᑦ. 
 
ᓴᓐᖏᓂᖃᕐᓂᖅ ᐋᖅᑭᒋᐊᖅᓯᔪᓐᓇᕐᓂᕐᒧᑦ ᒪᓕᒐᕐᓂᒃ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ 
190. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑐᓕᕈᓐᓇᖅᐳᖅ ᖃᓄᑐᐃᓐᓇᖅ ᐊᑐᖅᑕᐅᔪᓐᓇᖅᑐᓂᒃ ᒪᓕᒐᑦ 
ᒪᓕᒡᓗᒋᑦ ᒪᓕᒐᕐᓂᒃ ᐋᖅᑭᒋᐊᖅᓯᓗᓂ ᖃᐅᔨᒍᓂ ᓂᕈᐊᕐᓇᐅᑎᓪᓗᒍ, ᑕᒻᒪᐅᑕᐅᔪᖃᖅᑐᖃᖅᐸᑦ, 
ᑐᐊᕕᕐᓇᖅᑐᖃᓕᖅᐸᓪᓗ, ᐱᕐᓗᐊᕿᔪᖃᖅᐸᓪᓗ ᐊᔾᔨᐅᖏᑦᑐᒥᒃᓴᖅᑭᑦᑐᖃᑳᓪᓚᒃᐸᓪᓗ, ᒪᓕᒐᕐᓂ 
ᑎᑎᕋᖅᓯᒪᔪᖃᖏᑉᐸᑦ ᖃᓄᐃᓕᐅᕆᐊᖃᕐᓂᕐᒧᑦ ᖃᓄᑐᐃᓐᓇᖅ ᐱᓕᕆᐊᕆᒋᐊᖃᕋᓱᒋᔭᒥᓂᒃ 
ᐱᓕᕆᒍᓐᓇᕋᔭᖅᐳᖅ. 
 



ᐊᑐᕆᐊᖃᖏᑕᖏᑦ 
(2) ᑕᐃᒪᓐᓇ ᐱᔪᓐᓇᕐᓂᖃᕐᓂᖓᓄᑦ ᐅᖃᖅᓯᒪᒐᓗᐊᖅᑎᓪᓗᒍ ᒪᓕᒐᐃᑦ ᐃᓚᖓᓂ (1)-ᒥ, 

ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓴᓐᖏᓂᖃᖏᓚᖅ ᓂᕈᐊᖅᑕᐅᓇᓱᐊᕐᓂᐊᖅᑐᓂᒃ ᑎᒃᑯᐊᖅᓯᓐᓇᖅ 
ᐅᐃᒍᒋᐊᕈᓐᓇᖏᑉᐸᖓ ᐅᐃᒍᒋᐊᖅᓯᔪᓐᓇᖏᑦᖢᓂᓗ ᐊᔾᔨᐅᖏᑦᑐᒃᑯᑦ ᓂᕈᐊᕈᓐᓇᕐᓂᖃᕐᓂᐅᔪᒥᒃ. 
 
ᑎᓕᓯᔾᔪᑎᖃᕐᓂᖅ ᓄᖅᑲᖁᔨᓪᓗᓂ ᐱᓕᕆᐊᕆᔭᐅᔪᓂᒃ ᐅᕙᓘᓐᓃᑦ ᖃᓄᐃᓕᐅᕆᐊᕈᓐᓇᕐᓂᖓ 
191. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑎᓕᓯᔾᔪᑎᖃᕈᓐᓇᖅᐳᖅ ᑭᓇᑐᐃᓐᓇᖅ ᐃᒪᓐᓇᐃᓕᐅᖁᓪᓗᒍ 

(ᐃ) ᐱᓕᕆᐊᕆᔭᒥᓂᒃ ᓄᖅᑲᐅᑎᖁᓗᒍ, ᖃᐅᔨᒍᓂ ᐱᓕᕆᐊᕆᔭᐅᔪᖅ ᒪᓕᒐᕐᓂᒃ 
ᒪᓕᖏᓐᓂᖓᓄᑦ; ᐅᕙᓘᓐᓃᑦ 

(ᐱ) ᖃᓄᑐᐃᓐᓇᖅ ᓇᖕᒥᓂᖅ ᐱᒋᐊᕈᑎᖃᕐᓗᓂ, ᖃᐅᔨᒍᓂ ᐱᒋᐊᖃᕐᓂᕐᒥᓄᑦ ᒪᓕᒐᑦ 
ᑖᒃᑯᐊ ᒪᓕᒃᖢᒋᑦ. 

 
ᐃᖅᑲᖅᑐᐃᕕᒃᑯᑦ ᐋᖅᑭᒃᓯᓂᖅ 

(2) ᑎᓕᓯᔾᔪᑎᖃᕆᐊᖃᖏᓚᖅ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ, ᑭᓯᐊᓂ 
ᐃᖅᑲᖅᑐᐃᕕᒃᑰᖅᑎᑎᓚᐅᕐᓗᓂ ᑭᓯᐊᓂ ᑎᓕᓯᔾᔪᑎᖃᕈᓐᓇᕋᓗᐊᖅᐳᖅ, ᓂᕈᐊᖅᑐᓕᕆᔨ ᐃᒪᓐᓇ ᐃᓱᒪᒍᓂ, 

(ᐃ) ᑐᐊᕕᕐᓇᖅᑐᒃᑯᑦ ᐱᓕᕆᐊᕆᔭᐅᒋᐊᖃᖅᑐᖃᖅᐸᑦ ᑎᓕᓯᔾᔪᑎᖃᕆᐊᖃᕈᑕᐅᔪᒥᒃ 
ᐃᖅᑲᖅᑐᐃᕕᒃᑰᖅᑎᑎᖏᓪᓗᓂ; ᐊᒻᒪᓗ 

(ᐱ) ᐃᖅᑲᖅᑐᐃᕕᒃᑰᖅᑎᑎᓂᐊᕐᓗᓂ ᐊᑯᓂᐅᓗᐊᕋᔭᖅᐸᑦ 
ᐊᑲᐅᖏᓕᐅᕈᑎᒋᔭᐅᓂᐊᖅᐸᓪᓗ ᑎᓕᓯᒍᑕᐅᓂᐊᖅᑐᒧᑦ 
ᐊᑯᓂᐅᓗᐊᕐᓂᐊᕐᓂᖓᓄᑦ. 

 
ᑎᓕᓯᒍᑕᐅᓚᐅᐱᓪᓚᒃᑐᖅ 

(3) ᑎᓕᓯᒍᑕᐅᔪᖅ ᒪᓕᒐᐃᑦ ᐃᓚᖓᓂ (1) ᒪᓕᒃᖢᒋᑦ ᐃᖅᑲᖅᑐᐃᕕᒃᑰᕈᑕᐅᖏᓪᓗᓂ 
ᐃᓱᓕᕕᖃᕐᓂᐊᖅᐳᖅ ᐅᓪᓗᐃᑦ ᑕᓪᓕᒪᑦ ᐊᓂᒍᑐᐊᖅᐸᑕ ᑭᓯᐊᓂ, ᐃᖅᑲᖅᑐᐃᕕᒃᑰᖅᑎᑎᒋᐊᖅᐸᑕ 
ᑎᓕᓯᒍᑦ ᐊᓂᒍᓚᐅᖏᓐᓂᐊᓂ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᐃᒍᒋᐊᖅᓯᔪᓐᓇᖅᐳᖅ ᑎᓕᓯᒍᑕᐅᔪᒥᒃ 
ᐋᖅᑭᒋᐊᕐᓗᒋᑦ ᐋᖅᑭᒋᐊᖏᓪᓗᒋᓪᓘᓐᓃᑦ. 
 
ᑐᓐᓂᐅᑎᖃᕐᓂᖅ ᐱᓕᕆᐊᒥᓂᒃ 
192. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᓐᓂᐅᑎᖃᕈᓐᓇᖅᐳᖅ ᐱᓕᕆᐊᒥᓂᒃ, ᑎᑎᖃᑎᒍᑦ, 
ᐃᓚᐃᓐᓇᖏᓐᓂᒃ ᑕᒪᕐᒥᑲᓴᒡᓘᓐᓃᑦ ᓴᓐᖏᓂᕆᔭᒥᓂᒃ ᐱᓕᕆᑎᑦᓯᓗᓂ ᐊᓯᒥᓄᑦ. 
 
ᖃᓄᐃᓕᐅᕆᐊᖃᕐᓂᕐᒧᑦ ᐅᖃᐅᔾᔪᐃᒍᑎᒋᔭᖏᑦ ᑎᓕᓯᒍᑎᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑕᒪᒃᑯᐊ ᑎᓕᓯᔾᔪᑎᒋᔭᖏᑦ ᐱᔾᔪᑎᖃᖅᑐᑦ ᓱᓇᑐᐃᓐᓇᕐᓂᒃ 
ᑕᑕᑎᕈᑎᒃᓴᓂᒡᓗ ᐊᖏᖅᑕᐅᔪᑦ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᐱᔭᐅᓯᒪᑦᓯᐊᕆᐊᖃᖅᐳᑦ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᐱᓯᒪᔭᐅᓗᑎᒃ. 
 
ᓂᕈᐊᖅᑐᓕᕆᔨᑦ ᐊᖓᔪᖄᕆᓚᐅᐱᓪᓚᒃᑕᖓ 
193. (1) ᑲᒥᓯᓇ, ᐱᖁᔨᕗᖔᒃᑯᑦ ᐱᖁᔭᐅᓯᒪᓗᓂ ᐊᐅᓚᑦᓯᔨᑦ ᑮᓇᐅᔭᓕᕆᔨᓪᓗ ᑲᑎᒪᔨᖏᓐᓄᑦ, 
ᑎᒃᑯᐊᖅᓯᔪᓐᓇᖅᐳᖅ ᓂᕈᐊᖅᑐᓕᕆᔨᓄᑦ ᐊᖓᔪᖄᕆᔭᐅᐱᓪᓚᒃᑐᒃᓴᒥᒃ ᐃᒪᓐᓇᐃᑉᐸᑦ 

(ᐃ) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᓕᕆᔪᓐᓇᖏᑉᐸᑦ ᐋᓐᓂᐊᕐᓂᕐᒥᓄᑦ 
ᐊᓯᖏᓐᓂᒡᓗ ᐱᔾᔪᑎᖃᕐᓗᓂ; ᐅᕙᓘᓐᓃᑦ 

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᖏᑉᐸᑕ ᐃᓐᓄᒃᑕᐅᓯᒪᖏᑉᐸᑦ ᒪᓕᒐᓕᐅᖅᑎᒃᑯᓪᓗ 



ᑲᑎᒪᔨᖏᑦ ᑲᑎᒪᖏᑉᐸᑕ. 
 
ᖃᓄᖅ ᐊᑯᓂᐅᑎᒋᔪᖅ ᐱᓕᕆᓚᐅᐱᓪᓚᒐᔭᕐᓂᖓ ᓂᕈᐊᖅᑐᓕᕆᔨᓄᑦ ᐊᖓᔪᖄᖑᓂᕐᒧᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᕆᓚᐅᐱᓪᓚᖕᓂᐊᖅᑕᖓᑦ ᐱᓕᕆᓇᔭᖅᐳᖅ ᑎᑭᓪᓗᒍ 
ᐊᖓᔪᖄᓪᓚᕆᐅᔪᖅ ᐱᓕᕆᔪᓐᓇᖅᓯᒃᐸᑦ ᐅᕙᓘᓐᓃᑦ ᐊᖓᔪᖄᒃᓴᐅᓂᐊᖅᑐᖅ ᑎᒃᑯᐊᖅᑕᐅᑐᐊᖅᐸᒧᑦ 
ᑎᑭᓪᓗᒍ. 
 

ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ ᐃᖅᑲᓇᐃᔭᖅᑎᖏᑦ 
 
ᐃᖅᑲᓇᐃᔭᖅᑎᖏᑦ 
194. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑎᒃᑯᐊᖅᓯᔪᓐᓇᖅᐳᖅ ᐃᖅᑲᓇᐃᔭᖅᑎᒃᓴᒥᓂᒃ 
ᐱᓕᕆᑦᓯᐊᕈᓐᓇᖁᓪᓗᒍ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ, ᓱᖁᑎᒋᔭᐅᖏᓪᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᒥᑦ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ  

(2) ᐃᖅᑲᓇᐃᔭᖅᑎᑖᕆᔭᐅᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐃᖅᑲᓇᐃᔭᖅᑎᒋᔭᐅᕗᑦ 
ᒐᕙᒪᒃᑯᓐᓄᑦ ᐅᖃᖅᓯᒪᔪᑦ ᒪᓕᒡᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᑦ. 
 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᖏᑦᑐᑦ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖃᑕᐅᖏᑉᐳᑦ ᑖᒃᑯᐊ ᒪᓕᒃᖢᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᑦ. 
 
ᑳᓐᑐᕌᒃᑎᑎᓂᖅ 
195. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᓱᖁᑎᒋᖏᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᑦ, 
ᐱᓕᕆᔨᑖᕈᓐᓇᖅᐳᖅ ᐃᓱᒪᓕᐅᕈᑎᖃᕐᓗᓂᓗ ᑮᓇᐅᔭᓕᐅᕈᑎᒃᓴᖏᓐᓂᒃ ᐱᓕᕆᔨᑖᕆᔭᐅᓂᐊᖅᑐᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᐱᓪᓚᖕᓂᐊᖅᑐᑦ ᐃᑲᔪᕐᓂᐊᕐᓗᑎᒃ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᒃ ᐊᒻᒪᓗ, 
ᐱᓕᕆᑎᑕᐅᓂᐊᕐᓗᑎᒃ ᐱᓕᕆᐊᕆᔭᐅᖁᔭᐅᔪᐃᓐᓇᓂᒃ, ᑳᓐᑐᕌᒃᑎᑎᔪᓐᓇᕐᓗᓂᓗ ᖃᐅᔨᒪᑎᒃᓴᒥᒃ 
ᖃᐅᔨᒪᔪᒥᒃ ᐱᓕᕆᐊᒥᓂᒃ.  
 

ᓂᕈᐊᖅᑐᓕᕆᔨᓄᑦ ᐊᖏᔪᖅᑳᑉ ᐅᓂᒃᑳᓕᐊᖏᑦ 
 
ᐊᕐᕌᒍᑕᒫᖅ ᑐᓴᒐᒃᓴᐃᑦ ᐅᓂᒃᑳᓕᐊᑦ 
196. (1) ᓂᕈᐊᖅᑐᓕᕆᔨᓄᑦ ᐊᖏᔪᖅᑳᖅ ᐊᕐᕋᒍᑕᒫᖅ ᑐᓴᒐᒃᓴᓂᒃ ᐅᓂᒃᑳᖅᓯᒪᔪᓂᒃ ᑐᓂᓯᖃᑦᑕᕆᐊᓕᒃ 
ᐅᖅᑲᖅᑎᒧᑦ. 
 
ᖃᖓᒃᑯᑦ ᑐᓂᔭᕆᐊᖃᕐᒪᖔᑕ ᐅᓂᒃᑳᓕᐊᖑᓯᒪᔪᑦ 

(2) ᐅᓂᒃᑳᓕᐊᑦ ᑐᓂᔭᐅᔭᕆᐊᓖᑦ ᐅᖓᑖᓂᐅᖏᑦᑐᖅ 
(ᐃ) ᐊᐃᕆᓕ 1 ᐊᕌᒍᑕᒫᑦ; ᐅᕝᕙᓘᓐᓃᑦ 
(ᐱ) ᐅᓪᓗᖓ 180-ᖓᑕ ᑭᖑᓂᖓᓂᑦ ᓂᕈᐊᕕᔾᔪᐊᖅᑐᖃᖅᑐᒥᓂᐅᑎᓪᓗᒍ. 

 
ᑐᓴᒐᒃᓴᐃᑦ ᐅᓂᒃᑳᓕᐊᑦ ᐃᓗᓕᕆᔭᕆᐊᖃᖅᑕᖏᑦ 
197. (1) ᐊᕐᕌᒍᑕᒫᖅ ᑐᓴᒐᒃᓴᐃᑦ ᐅᓂᒃᑳᓕᐊᑦ ᐃᓚᖃᕆᐊᓖᑦ, ᐱᓗᐊᖅᑐᒥᒃ, 



(ᐃ) ᓇᐃᓪᓕᒋᐊᖅᓯᒪᔪᓂᒃ ᓂᕈᐊᖅᑐᓕᕆᔨᓄᑦ ᐊᖏᔪᖅᑳᑉ ᐱᓕᕆᐊᕆᔭᒥᓂᖏᑦ 
ᐊᕐᕌᒍᓕᒫᖅ; 

(ᐱ) ᐅᓂᒃᑳᓕᐅᕐᓗᑎᒃ ᓂᕈᐊᖅᑐᒥᓂᓕᒫᓂᒃ ᐊᕐᕌᒍᒥᑦ ᐱᓕᕆᐊᕆᔭᐅᓚᐅᖅᑐᑦ, ᐅᑯᐊ 
ᐃᓚᐅᑎᑕᐅᓗᑎᒃ 
(i) ᐊᑐᓂ ᓂᕈᐊᖅᑕᐅᓇᓱᐊᖃᑕᐅᔪᓄᑦ ᓂᕈᐊᕈᑕᐅᓚᐅᖅᑐᑦ ᓂᕈᐊᕐᕕᖕᓂ, 
(ii) ᓂᕈᐊᕈᑎᕕᓂᑦ ᐊᑐᖅᑕᐅᓚᐅᖏᑦᑐᑦ ᐊᖏᕈᑕᐅᓚᐅᖏᑦᑐᑦ, ᐊᒻᒪᓗ 
(iii) ᐊᑎᖏᑦ ᖃᑦᓯᐅᓂᖏᓐᓄᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᖏᓐᓂ; 

(ᑎ) ᓇᐃᓪᓕᒋᐊᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ ᑖᔅᓱᒪ ᓂᕈᐊᖅᑐᓕᕆᔨᓄᑦ ᐊᖏᔪᖅᑳᑉ 
ᑐᓴᖅᑕᐅᔭᕆᐊᖃᕋᓱᒋᔭᖏᓐᓂᒃ ᐅᖃᖅᑎᒧᑦ; 

(ᑭ) ᖃᓄᐃᑦᑐᑐᐃᓐᓇᐃᑦ ᐊᑲᐅᒃᓴᖏᔾᔪᑕᐅᔪᑦ ᓂᕈᐊᒐᒃᓴᒧᑦ ᑭᒡᒐᖅᑐᖅᑎᖓᓄᓪᓘᓐᓃᑦ 
ᓂᕈᐊᕐᓇᖅ ᐱᔾᔪᑎᒋᓪᓗᒍ; 

(ᒋ) ᑐᓴᖅᑎᑦᑎᓗᑎᒃ ᐱᓕᕆᑎᓪᓗᒋᑦ ᐊᑭᒋᔭᐅᔪᒥᓂᕐᓂᒃ ᐊᑐᖅᑐᒥᓂᕐᓂᒃ 
ᑮᓇᐅᔭᓕᐊᖑᕙᒃᑐᓕᒫᑦ ᐊᑕᐅᓯᕐᒧᑦ ᑐᖅᑯᖅᓯᕕᖕᒨᖅᑕᐅᓯᒪᔪᓂᒃ; 

(ᒥ) ᐅᓂᒃᑳᓕᐅᕐᓗᑎᒃ ᖃᓄᑐᐃᓐᓇᖅ ᖃᓄᐃᓕᐅᕈᑕᐅᔪᕕᓂᕐᓂᒃ ᓂᕈᐊᖅᑐᓕᕆᔨᓄᑦ 
ᐊᖏᔪᖅᑳᖅ ᐱᓕᕆᓂᕆᔭᕕᓂᖏᓐᓂᒃ ᐊᑐᕈᑎᖃᖅᑎᓪᓗᒍ ᐱᔪᓐᓇᐅᑎᒥᓂᒃ 
ᐊᑐᖅᓯᓗᓂ ᑖᒃᓱᒥᖓ ᐱᖁᔭᕐᒥᒃ ᓂᕈᐊᕐᓇᐅᑎᓪᓗᒍ ᐅᕝᕙᓘᓐᓃᑦ ᓂᕈᐊᕐᓇᐅᔪᖅ 
ᐊᑯᓂᐅᒃᑲᓐᓂᖅᑎᑕᐅᑎᓪᓗᒍ; 

(ᓂ) ᐊᑎᖏᓐᓂᑦ ᓂᕈᐊᖅᑐᓕᕆᔩᑦ ᑎᑎᕋᖅᓯᒪᔪᓂᒃ ᐊᒻᒪᓗ ᐃᑲᔪᖅᑎᖏᑕ ᐊᑎᖏᓐᓂᒃ 
ᑐᕌᕈᑎᖏᓐᓂᒃ ᐊᒻᒪᓗ ᓂᕈᐊᖅᑕᐅᔪᓄᑦ ᑭᒡᒐᖅᑐᖅᕕᐅᔪᑦ; 

(ᓯ) ᐊᑐᓕᖁᔭᐅᔪᑦ ᐱᐅᓯᒃᑲᓐᓂᕈᑕᐅᒐᔭᖅᑐᒋᔭᐅᔪᑦ ᑖᓱᒧᖓ ᐱᖁᔭᕐᒧᑦ ᐊᒻᒪᓗ 
ᓂᕈᐊᕐᓂᕐᒧᑦ; ᐊᒻᒪᓗ 

(ᓕ) ᓇᓗᓇᐃᒃᑯᑕᕆᓗᒍ, ᖃᐅᔨᒋᐊᕈᑎᓂᒃ ᓈᓴᐃᓂᒃᑯᑦ ᐱᔾᔪᑎᖃᖅᑐᓂᒃ 
ᐊᑲᐅᒋᔭᐅᖏᔾᔪᑕᐅᔪᓂᒃ, ᖃᐅᔨᓇᓱᒍᑕᐅᔪᓂᒃ ᐊᒻᒪᓗ ᐃᖅᑲᖅᑐᐃᓂᒃᑯᑦ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐊᒻᒪᓗ ᑖᒃᑯᑎᒎᓇᖅ ᐃᖅᑲᖅᑐᐃᔾᔪᑕᐅᔪᒃᑯᑦ 
ᖃᓄᐃᓕᖓᔾᔪᑕᐅᓕᖅᑐᑦ. 

 
ᓴᖅᑭᑎᑕᐅᓂᖏᑦ ᒪᓕᒐᓕᐅᖅᑎᑦ ᑲᑎᒪᕕᖓᓐᓄᑦ ᐅᓂᒃᑳᓂᒃ 

(2) ᐅᖃᖅᑎ ᐱᔪᓐᓇᖅᓯᑐᐊᕈᓂ, ᑐᓂᓯᒋᐊᖃᖅᐳᖅ ᐊᔾᔨᖏᓐᓂᒃ ᓂᕈᐊᖅᑐᓕᕆᔨᑦ ᐊᖓᔪᖄᑉ 
ᐅᓂᒃᑳᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑦᑕ ᓵᖓᓐᓄᑦ ᑲᑎᒪᕕᖓᓐᓄᑦ. 

 
ᓂᕈᐊᖅᑐᓕᕆᔩᑦ 

 
ᑎᒃᑯᐊᖅᓯᓂᖅ 
198. (1) ᓂᕈᐊᖅᑐᓕᕆᔨᓄᑦ ᐊᖏᔪᖅᑳᖅ ᑎᒃᑯᐊᖅᓯᔭᕆᐊᖃᖅᐳᖅ ᓂᕈᐊᖅᑐᓕᕆᔨᓂᒃ 
ᑭᒡᒐᖅᑐᖅᑕᓕᒫᖏᓐᓂᑦ.  
 
ᑎᑎᕋᖅᑕᐅᓂᖓ ᑎᒃᑯᐊᖅᓯᓂᖅ 

(2) ᓂᕈᐊᖅᑐᓕᕆᔨᓄᑦ ᐊᖏᔪᖅᑳᖅ ᐱᔭᕆᐊᓕᒃ, ᐱᒋᐊᑦᑕᐅᑎᒋᓗᓂ, ᑎᑎᕋᕐᓗᓂ 
ᑐᓴᖅᑕᐅᔭᕆᐊᓕᓐᓂᑦ ᑎᒃᑯᐊᖅᑕᐅᓂᖓᓂᒃ ᓂᕈᐊᖅᑐᓕᕆᔨᒃᓴᐅᑉ, ᑎᑎᕋᕐᓗᒍ ᐃᓅᑉ ᐊᑎᖓ ᑐᕌᕈᑎᖓᓗ, 
ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᒋᖃᑦᑕᖅᑕᖏᓐᓂ ᐃᓕᓗᒋᑦ ᐊᒻᒪᓗ ᐊᑕᐅᓯᐅᒐᓗᐊᕐᒥᖃᐃ 
ᑐᓴᒐᒃᓴᓕᕆᔨᓂᒃ ᑎᑎᖅᑲᑎᒍᑦ ᓴᖅᑭᑎᑕᐅᓗᑎᒃ ᓂᕈᐊᖅᑕᐅᕕᒋᓯᒪᔭᖓᓂᒃ. 
 



ᐃᖅᑲᓇᐃᔭᕐᓂᖓ 
(3) ᓂᕈᐊᖅᑐᓕᕆᔩᑦ ᐊᑐᓂᑦ ᐃᖅᑲᓇᐃᔭᕐᓂᐊᖅᐳᑦ ᐊᕐᕌᒍᖅ ᐊᓂᒍᖅᐸᑦ ᓂᕈᐊᕐᓇᐅᓚᐅᖅᑐᒥᑦ 

ᑎᒃᑯᐊᖅᑕᐅᕕᒋᓚᐅᖅᑕᒥᖕᓂᑦ ᐱᐊᓂᒡᓗᑎᒃ. 
 
ᑎᒃᑯᐊᖅᑕᐅᒃᑲᓐᓂᕐᓂᖅ 

(4) ᓂᕈᐊᖅᑐᓕᕆᔨ ᑎᒃᑯᐊᖅᑕᐅᒃᑲᓐᓂᕈᓐᓇᖅᑐᖅ ᓂᕈᐊᖅᑐᓕᕆᔨᐅᒃᑲᓐᓂᖁᔭᐅᓗᓂ 
ᓂᕈᐊᖅᑐᓕᕆᔨᓄᑦ ᐊᖏᔪᖅᑳᒧᑦ. 
 
ᐃᓱᓕᓐᓂᖓ ᐃᖅᑲᓇᐃᔭᕐᓂᖓᑕ 

(5) ᐊᑐᐊᖅᓯᓗᓂ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (4)-ᒥ, ᓂᕈᐊᖅᑐᓕᕆᔨᑦ ᓄᖅᑲᕋᔭᖅᐳᖅ 
ᒪᓕᒐᖑᖅᓯᒪᔪᖃᓕᖅᐸᑦ ᐊᓯᔾᔨᖅᑕᐅᒋᐊᖃᕐᓂᖏᓐᓄᑦ ᓂᕈᐊᕐᓂᕐᒧᑦ ᑭᒡᓕᒃᓴᓕᐅᕆᐊᖃᕐᓂᕐᒧᑦ 
ᑭᒡᒐᖅᑐᕐᕕᐅᔪᒥ ᓴᖅᑭᑦᑐᖃᖅᐸᑦ. 
 
ᐃᓚᐅᑎᑕᐅᖏᑦᑐᖅ 

(6) ᐃᖅᑲᓇᐃᔭᕐᓂᖓ ᓂᕈᐊᖅᑐᓕᕆᔨᐅᑉ ᓄᖅᑲᕐᓂᐊᖏᑦᑐᖅ ᓂᕈᐊᖅᑕᐅᕕᐅᓂᐊᖅᑑᑉ 
ᑭᒡᒐᖅᑐᐃᕕᐅᓂᐊᖅᑑᑉ ᑭᒡᓕᖓ ᐊᓯᔾᔨᖏᑉᐸᑦ ᐱᓕᕆᕕᒋᔭᖓᓂ ᐊᒻᒪᓗ ᐊᓯᔾᔨᓗᐊᕋᓱᒋᖏᑉᐸᒍ 
ᓂᕈᐊᖅᑐᓕᕆᔨᐅᑉ ᐊᖓᔪᖃᖓᑦᑕ. 
 
ᓂᕈᐊᖅᑕᐅᓇᓱᐊᖃᑕᐅᔫᑉ ᑭᒡᒐᖅᑐᐃᕕᖓᑕ ᑭᒡᓕᖓ ᐊᓯᔾᔨᕋᓱᒋᔭᐅᓂᖓ 

(7) ᓂᕈᐊᖅᑐᓕᕆᔨᓄᑦ ᐊᖏᔪᖅᑳᖅ ᐃᓱᒪᓕᐅᕈᑎᖃᕐᓂᐊᖅᐳᖅ ᓂᕈᐊᖅᑕᐅᕕᐅᓂᐊᖅᑑᑉ 
ᑭᒡᒐᖅᑐᕐᕕᖓ ᐊᓯᔾᔨᓪᓚᕆᖕᒪᖔᑦ ᐊᓯᔾᔨᓗᐊᖏᒻᒪᖔᓪᓘᓐᓃᑦ ᒪᓕᒡᓗᒍ ᒪᓕᒐᐅᑉ ᐃᓚᖓᓃᑦᑐᖅ (6) 
ᐅᓪᓗᐃᑦ 30 ᐊᓂᒍᖅᓯᒪᓕᑐᐊᖅᐸᑕ ᐱᖁᔭᒃᓴᖅᑕᖃᓕᖅᐸᑦ ᐊᓯᔾᔨᖅᑕᐅᒍᑎᖓᓂᒃ ᓂᕈᐊᕐᕖᑦ ᑭᒡᓕᖏᑦ 
ᑭᒡᒐᖅᑐᐃᕕᐅᓂᐊᓕᖅᑐᒥᒃ ᒪᓕᒐᖑᖅᓯᒪᔪᖅᑕᖃᓕᖅᐸᑦ. 
 
ᓄᖅᖃᕐᓂ 
199. (1) ᓄᖅᑲᖅᑐᖃᖅᐸᑦ ᓂᕈᐊᖅᑐᓕᕆᔨᒥᑦ ᑲᔪᓯᔪᓐᓇᙱᓚᖅ ᐊᖏᖅᑕᐅᓚᐅᖏᓐᓂᖓᓂᒃ 
ᓂᕈᐊᖅᑐᓕᕆᔨᓄᑦ ᐊᖏᔪᖄᒧᑦ. 
 
ᐊᕕᑕᐅᔪᖃᖅᐸᑦ ᓂᕈᐊᖅᑐᓕᕆᔨᒥᒃ 

(2) ᓂᕈᐊᖅᑐᓕᕆᔨᓄᑦ ᐊᖏᔪᖄᖅ ᓄᖅᑲᖅᑎᑦᑎᔪᓐᓇᕐᑐᖅ ᓂᕈᐊᖅᑐᓕᕆᔨᒥᑦ ᐃᖅᑲᓇᐃᔭᖅᑐᒥᒃ 
ᐅᑯᓂᖓ ᓂᕈᐊᖅᑐᓕᕆᔨ ᐊᑐᕐᓂᖅᐸᑦ 

(ᐃ) ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᐱᓕᕆᑦᑎᐊᕐᓂᖏᑉᐸᑦ, 
ᐱᓕᕆᑦᑎᐊᕈᓐᓇᖏᑉᐸᓪᓘᓐᓃᑦ, ᓂᕈᐊᖅᑐᓕᕆᔨᒧᑦ ᐱᓕᕆᐊᖑᔭᕆᐊᖃᖅᑐᓂᒃ; 

(ᐱ) ᓄᖅᑲᖅᐸᑦ ᓂᕈᐊᖅᑐᓕᕆᔨᐅᓂᕐᒧᑦ; 
(ᑎ) ᒪᓕᓐᓂᖏᑉᐸᑦ ᒪᓕᒋᐊᖃᖅᑕᒥᓂᒃ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᓄᑦ ᐊᖏᔪᖄᑉ 

ᐱᓕᕆᐊᕆᔭᐅᖁᔭᖏᓐᓂᒃ; 
(ᑭ) ᑲᒪᑦᑎᐊᕐᓂᖏᑉᐸᑦ, ᐱᓕᕆᑎᓪᓗᒍ ᓂᕈᐊᖅᑐᓕᕆᔨᐅᑉ 

ᐱᓕᕆᐊᕆᔭᕆᐊᖃᖅᑕᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ; 
(ᒋ) ᓄᓇᖃᕈᓐᓃᖅᐸᑦ ᓄᓇᒋᔭᒥᓂᖓᓂᒃ ᑎᒃᑯᐊᖅᑕᐅᑎᓪᓗᒍ 

ᓂᕈᐊᖅᑐᓕᕆᔨᐅᖁᔭᐅᓗᓂ  ᐅᕝᕙᓘᓐᓃᑦ ᐊᔪᓕᖅᐸᑦ 
ᓂᕈᐊᖅᑐᓕᕆᔨᐅᒋᐊᒃᓴᖓᓂᒃ; ᐅᕝᕙᓘᓐᓃᑦ 

(ᒥ) ᖃᖓᑐᐃᓐᓇᖅ ᑎᒃᑯᐊᖅᑕᐅᓚᐅᕐᓗᓂ ᓂᕈᐊᖅᑐᓕᕆᔨᐅᓂᕐᒧᑦ, ᐊᑭᕋᖅᑐᖅᐸᑦ 



ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᒃᐸᓪᓗ ᐃᑲᔪᖅᑐᐃᓗᓂ ᐊᑭᕋᖅᑐᐃᓗᓂᓘᓐᓃᑦ 
ᓂᕈᐊᖅᑕᐅᓇᓱᐊᖃᑕᐅᔪᒥᒃ, ᓂᕈᐊᖅᑐᓕᕆᔨᐅᓂᕐᒧᑦ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᕐᓗᓂ. 

 
ᐃᖅᑲᓇᐃᔮᒃᓴᖅ 

(3) ᓂᕈᐊᖅᑐᓕᕆᔨᓄᑦ ᐊᖏᔪᖄᖅ ᑎᒃᑯᐊᖅᓯᔭᕆᐊᓕᒃ ᓄᑖᒥᒃ ᓂᕈᐊᖅᑐᓕᕆᔨᐅᓂᐊᖅᑐᒥᒃ 
ᑭᒡᒐᖅᑐᖅᑕᐅᔪᖅ ᓂᕈᐊᖅᑐᓕᕆᔨᖃᕈᓐᓃᖅᐸᑦ 

(ᐃ) ᐅᑕᖅᑭᖏᓪᓗᓂ, ᓂᕈᐊᕕᔾᔪᐊᕐᓇᐅᑎᓐᓇᒍ ᓂᕈᐊᖅᑐᖃᖅᐸᑦ ᑭᒡᒐᖅᑐᖅᑕᐅᔪᒥᑦ; 
(ᐱ) ᐅᑕᖅᑭᖏᓪᓗᓂ, ᑲᑎᒪᔨᐅᔪᓐᓃᖅᑎᑕᐅᔪᖃᖅᐸᑦ ᒪᓕᒐᓕᐅᖅᕕᒻᒥᑦ; ᐊᒻᒪᓗ 
(ᑎ) ᐊᓯᒋᑉᐸᒍ, ᐅᓪᓗᑦ 60 ᐊᓂᒍᖅᐸᑕ ᐃᖅᑲᓇᐃᔭᖅᑎᖃᕈᓐᓃᖅᑎᓪᓗᒋᑦ. 

 
ᐱᓕᕆᐊᒃᓴᖏᑦ 
200. (1) ᓂᕈᐊᖅᑐᓕᕆᔨᓕᒫᑦ ᐃᒪᐃᒋᐊᖃᖅᐳᑦ, ᐊᑐᐊᖅᓯᓗᓂ ᒪᓕᒃᑕᐅᖁᔭᖏᓐᓂᑦ ᓂᕈᐊᖅᑐᓕᕆᔨᓄᑦ 
ᐊᖏᔪᖄᑉ,  

(ᐃ) ᖃᓄᑐᐃᓐᓇᖅ ᐱᓕᕆᐊᖃᕆᐊᖃᖅᐳᑦ ᐱᑦᓯᐊᖅᑐᒥᒃ ᓂᕈᐊᖅᑐᖃᖁᓪᓗᒍ; 
(ᐱ) ᑲᒪᒋᔭᖃᑦᓯᐊᕐᓗᑎᒃ ᑕᒪᒃᑯᐊ ᓂᕈᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᓯᒪᑦᓯᐊᖁᓪᓗᒋᑦ ᓂᕈᐊᖅᑐᓕᕆᔨᑦ ᑐᖏᓕᖏᑦ ᐊᒻᒪᓗ 
ᓂᕈᐊᕐᕕᖕᒥ ᑎᑎᖃᓕᕆᔨᑦ ᐱᖁᔭᐅᓯᒪᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 
ᒪᓕᒡᓗᒋᑦ; 

(ᑎ) ᐋᖅᑭᒃᓯᓯᒪᖃᑦᑕᕐᓗᑎᒃ ᐃᑲᕋᓂᒃ ᐅᓪᓗᒥ ᑭᒡᒐᖅᑐᐃᕕᐅᔪᒥ ᒪᕐᕉᖕᓂᒃ 
ᐊᒥᓲᓂᖅᓴᓂᒡᓘᓐᓃᑦ ᓯᕿᖑᔭᖏᑦ ᐊᔾᔨᒌᖏᔾᔪᑎᖃᖅᐸᑕ, ᐊᖏᖅᑕᐅᓯᒪᓗᓂ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; 

(ᑭ) ᖃᓄᑐᐃᓐᓇᖅ ᐱᓕᕆᐊᖃᕐᓗᑎᒃ ᑕᒪᒃᑯᐊ ᓂᕈᐊᕆᐊᖅᑐᖅᓯᒪᔪᑦ 
ᓂᕈᐊᖃᑕᐅᑦᓯᐊᖁᓪᓗᒋᑦ ᓂᕈᐊᕈᓐᓇᖅᑐᓪᓗ; ᐊᒻᒪᓗ 

(ᒋ) ᐊᓯᖏᓐᓂᒃ ᐱᓕᕆᐊᖃᖃᑦᑕᕐᓗᑎᒃ ᑐᓂᔭᐅᔪᓂᒃ ᓂᕈᐊᖅᑐᓕᕆᔨᒥᑦ 
ᓂᕈᐊᖅᑐᓕᕆᔨᐅᑉ ᐊᖓᔪᖄᖓᓐᓂᑦ, ᐱᖁᔭᐅᔪᓂᒡᓗ ᑖᒃᑯᐊ ᒪᓕᒐᑦ ᒪᓕᒡᓗᒋᑦ. 

 
ᐱᔪᓐᓇᕐᓂᖅᑖᖅᑎᑦᑎᓂᖅ 

(2) ᓂᕈᐊᖅᑐᓕᕆᔨ ᑐᓂᓯᔪᓐᓇᖅᐳᖅ ᐱᔪᓐᓇᕐᓂᕐᒥᓂᒃ ᑐᖏᓕᒥᓄᑦ ᐱᓕᕆᒍᓐᓇᖁᓪᓗᒍ 
ᓴᓐᖏᓂᖃᖁᓪᓗᒍᓗ ᒪᓕᒐᑦ ᒪᓕᒃᖢᒋᑦ, ᑎᓕᐅᕈᑕᐅᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ ᒪᓕᒡᓗᓂᒋᑦ. 
 
ᐱᔪᓐᓇᕐᓂᖅᑖᖅᑎᑦᑎᓂᖅ ᑎᑎᖅᑲᑎᒍᑦ 

(3) ᓂᕈᐊᖅᑐᓕᕆᔨᑉ ᐱᔪᓐᓇᕐᓂᖅᑖᖅᑎᑕᐅᓂᖓ ᑎᑎᕋᖅᓯᒪᔭᕆᐊᖃᖅᐳᖅ ᐊᒻᒪᓗ ᐅᓪᓗᖓ 
ᑎᑎᕋᖅᓯᒪᓗᓂ ᐊᒻᒪᓗ ᐊᑎᓕᐅᖅᑕᐅᓯᒪᓗᓂ ᓂᕈᐊᖅᑐᓕᕆᔨᒧᑦ. 
 
ᓴᐃᒪᑎᑎᔨᐅᕙᒃᑐᖅ ᐸᓖᓯᖑᐊᖅ 
201. ᓂᕈᐊᖅᑐᓕᕆᔨ ᓴᐃᒪᑎᑎᔨᐅᓂᖓᓄᑦ ᐸᓖᓯᖑᐊᖑᓂᖓᓄᓪᓗ ᐃᓱᒪᒋᔭᐅᕗᖅ, ᑕᒪᓐᓇ ᒪᓕᒐᖅ 
ᐊᐅᓚᑕᐅᓂᖓᓄᑦ ᐱᔾᔪᑎᒋᓪᓗᒍ ᐃᑲᕋᖃᖅᑎᓪᓗᒋᑦ ᒪᑐᐃᖔᖅᑎᑕᐅᑎᓪᓗᒋᑦ ᓂᕆᐊᕆᐊᖅᑐᕐᕖᑦ. 
 
 



ᐃᑲᔪᖅᑎᖓ (ᑐᖏᓕᖓ) ᓂᕈᐊᖅᑐᓕᕆᔨᐅᑉ 
 
ᑎᒃᑯᐊᖅᓯᓂᖅ ᐃᑲᔪᖅᑎᖓᓂᒃ ᓂᕈᐊᖅᑐᓕᕆᔨᐅᑉ 
202. (1) ᐊᑕᖏᕐᓗᑎᒃ ᓂᕈᐊᖅᑐᓕᕆᔩᑦ ᐱᔭᕆᐊᖃᖅᑐᑦ ᐃᒫᒃ, ᐅᑕᖅᑭᖏᓪᓗᑎᒃ 
ᑎᒃᑯᐊᖅᑕᐅᔪᒥᓂᐅᑎᓪᓗᒋᑦ, ᑎᒃᑯᐊᖅᓯᒋᐊᓖᑦ ᑎᑎᕋᖅᓯᒪᓗᑎᒃ ᐃᑲᔪᖅᑎᒋᓂᐊᖅᑕᒥᓂᒃ 
ᓂᕈᐊᖅᑐᓕᕆᔨᐅᓂᐊᖅᑐᒥᒃ. 
 
ᐃᖅᑲᓇᐃᔭᕐᓂᖓ 

(2) ᐃᑲᔪᖅᑎᖓ ᓂᕈᐊᖅᑐᓕᕆᔨᐅᑉ ᐃᖃᓇᐃᔭᕋᔭᖅᑐᖅ ᓂᕈᐊᖅᑐᓕᕆᔨᐅᑉ ᓈᒻᒪᒋᔭᖓᓂᒃ 
ᐊᑯᓂᐅᓂᖓᓂᒃ. 
 
ᐱᓕᕆᐊᒃᓴᖏᑦ 

(3) ᐃᑲᔪᖅᑎᖓ ᓂᕈᐊᖅᑐᓕᕆᔨᐅᑉ ᐱᓕᕆᖃᑦᑕᕆᐊᓕᒃ ᐱᓕᕆᐊᕆᖁᔭᖏᓐᓂᒃ 
ᓂᕈᐊᖅᑐᓕᕆᔨᐅᑉ. 
 
ᓄᖅᑲᖅᑎᑕᐅᔪᖃᖅᐸᑦ 
203. (1) ᓂᕈᐊᖅᑐᓕᕆᔨ ᐊᑐᕈᓐᓃᖅᑎᑦᑎᓂᐊᕈᓂ ᑎᒃᑯᐊᖅᑕᐅᓯᒪᔪᒥᒃ ᐃᑲᔪᖅᑎᒃᓴᒥᒃ 
ᓂᕈᐊᖅᑐᓕᕆᔨᒧᑦ ᑎᑎᕋᕆᐊᖃᕋᔭᖅᑐᖅ ᐊᒻᒪᓗ ᐅᖃᖅᓯᒪᓗᓂ ᑭᓱᒥᑦ ᐱᔾᔪᑎᖃᑦᑐᓂ 
ᐊᑐᕈᓐᓃᖅᑎᑎᒻᒪᖔᕐᒥ. 
 
ᓄᖅᑲᖅᑐᖃᖅᐸᑦ   

(2) ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᓄᖅᑲᕈᓐᓇᖅᑐᖅ ᐅᖃᐅᔾᔨᓗᓂ ᓂᕈᐊᖅᑐᓕᕆᔨᒥᒃ 
ᐅᕝᕙᓘᓐᓃᑦ, ᓂᕈᐊᖅᑐᓕᕆᔨᑕᖃᖏᑉᐸᑦ, ᐊᖏᔪᖅᑳᖅ ᓂᕈᐊᖅᑐᓕᕆᔨᓄᑦ. 
 
ᖃᐅᔨᒃᑲᐃᓂᖅ ᓂᕈᐊᖅᑐᓕᕆᔨᓄᑦ ᐊᖏᔪᖅᑳᒥᒃ 

(3) ᓂᕈᐊᖅᑐᓕᕆᔨ ᖃᐅᔨᒃᑲᐃᔭᕆᐊᓕᒃ ᓂᕈᐊᖅᑐᓕᕆᔨᓄᑦ ᐊᖏᔪᖅᑳᒥᒃ ᓄᖅᑲᖅᑎᑕᐅᔪᖃᖅᐸᑦ 
ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓᓂᒃ, ᐅᕝᕙᓘᓐᓃᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᓄᖅᑲᖅᐸᑦ 
ᐃᓅᔪᓐᓃᖅᐸᓪᓘᓐᓃᑦ. 
 
ᓂᕈᐊᖅᑐᓕᕆᔨᑕᖃᖏᑉᐸᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔨ ᐊᔪᕈᑎᖃᖅᐸᑦ 

(4) ᓂᕈᐊᖅᑐᓕᕆᔨᑕᖃᖏᑉᐸᑦ, ᐅᕝᕙᓘᓐᓃᑦ ᓂᕈᐊᖅᑐᓕᕆᔨ ᐊᔪᕈᑎᖃᖅᐸᑦ, ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓ ᐅᖃᐅᔾᔨᔭᕆᐊᓕᒃ ᓂᕈᐊᖅᑐᓕᕆᔨᓄᑦ ᐊᖏᔪᖅᑳᒥᒃ ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓂᒃ 
ᓂᕈᐊᖅᑐᓕᕆᔨᐅᑉ ᑲᒪᒋᔭᖃᕆᐊᖃᑲᐃᓐᓇᕋᔭᖅᑐᖅ. 
 
ᐊᓯᖏᑦ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ 

(5) ᑐᒃᓯᕋᖅᐸᑦ ᓂᕈᐊᖅᑐᓕᕆᔨ, ᓂᕈᐊᖅᑐᓕᕆᔨᓄᑦ ᐊᖏᔪᖅᑳᖅ ᐃᒪᓐᓇᐃᓕᐅᕈᓐᓇᖅᐳᖅ 
(ᐃ) ᐱᔪᓐᓇᕐᓂᖅᑖᖅᑎᓪᓗᓂᐅᒃ ᓂᕈᐊᖅᑐᓕᕆᔨ ᑎᒃᑯᐊᖅᓯᔪᓐᓇᕐᓗᓂ 

ᓂᕈᐊᖅᑐᓕᕆᔨᒧᑦ ᐃᑲᔪᖅᑎᐅᓂᐊᖅᑐᒥᒃ ᓄᓇᓕᖕᒧᑦ ᑕᐃᒍᖅᑕᐅᓯᒪᔪᒧᑦ 
ᐃᓂᒋᔭᐅᓂᐊᖅᑐᒥᒡᓘᓐᓃᑦ ᑭᒡᒐᖅᑐᐃᕕᐅᔪᒥ; ᐊᒻᒪᓗ  

(ᐱ) ᐋᖅᑭᒃᓯᓗᓂ ᐊᓪᓚᒡᕕᒃᓴᒥᒃ ᓂᕈᐊᖅᑐᓕᕆᔨᐅᑉ ᑐᒡᓕᕆᓂᐊᖅᑕᖓᓄᑦ 
ᐃᑲᔪᖅᑎᒋᓂᐊᖅᑕᖓᓂᒃ ᐃᓂᒃᓴᐅᓂᐊᖅᑐᒥᒃ. 

 



ᑭᓪᓕᖃᕐᓂᖓ ᐱᔪᓐᓇᕐᓂᖓᑕ 
(6) ᐃᑲᔪᖅᑎᖓ ᑐᒡᓕᖓ ᓂᕈᐊᖅᑐᓕᕆᔨᐅᑉ ᑎᒃᑯᐊᖅᑕᐅᓯᒪᔪᖅ ᐊᕕᑦᑐᖅᓯᒪᔪᓂᒃ 

ᐊᔪᖏᓐᓂᖃᕈᓐᓇᖅᑐᖅ ᐊᒻᒪᓗ ᐊᓪᓚᕝᕕᒻᒥ ᐱᓕᕆᔪᓐᓇᖅᑐᖅ ᑭᓯᐊᓂ ᐊᕕᑦᑐᖅᓯᒪᔪᒧᑦ 
ᑎᓕᔭᐅᕕᒋᓯᒪᔭᒥᓄᑦ ᐱᓕᕆᐊᖃᕆᐊᖃᖅᐳᖅ. 
 

ᐊᓯᖏᑦ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦ 
 
ᑎᒃᑯᐊᖅᓯᓂᖅ ᓂᕈᐊᖅᑐᓕᕆᔨᑦ ᑐᖏᓕᖏᓐᓂᒃ ᐃᑲᔪᖅᑎᖏᓐᓂᒃ 
204. (1) ᓂᕈᐊᖅᑐᓕᕆᔨ, ᐱᔪᓐᓇᖅᓯᑐᐊᕈᓂ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᖅᓯᒪᓕᖅᑎᓪᓗᒍ, 
ᑎᒃᑯᐊᖅᓯᒋᐊᖃᖅᐳᖅ ᑐᖏᓕᒃᓴᒥᓂᒃ ᐃᑲᔪᖅᑎᒃᓴᒥᓂᒃ ᐊᑐᓂ ᓂᕈᐊᕆᐊᖅᑐᕐᕕᖕᒥ ᐱᓕᕆᕕᒋᔭᒥᓂ. 
 
ᑎᒃᑯᐊᖅᓯᓂᖅ ᑎᑎᖃᓕᕆᔨᒃᓴᓂᒃ 

(2) ᓂᕈᐊᖅᑐᓕᕆᔨ ᐱᔪᓐᓇᖅᓯᑐᐊᕈᓂ, ᑎᒃᑯᐊᖅᑕᐅᓚᐅᕐᓗᓂ, ᑎᒃᑯᐊᖅᓯᒋᐊᖃᖅᐳᖅ ᓂᕈᐊᕐᕕᖕᒥ 
ᑎᑎᖃᓕᕆᔨᒃᓴᒥᒃ. 
 

ᖃᓄᖅ ᐊᔪᖏᓐᓂᕆᒋᐊᖃᖅᑕᖏᑦ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦ 
 
ᐃᖅᑲᓇᐃᔭᖅᑎᐅᔪᓐᓇᕐᓂᖓ 
205. (1) ᐃᖅᑲᓇᐃᔭᖅᑎᐅᓂᕐᒧᑦ ᑎᒃᑯᐊᖅᑕᐅᔪᓐᓇᕐᓂᐊᕐᓗᓂ ᓂᕈᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᓂᐊᕐᓗᓂ, ᐊᑎᓕᐅᖅᑕᐅᒋᐊᖃᖅᑐᓕᕆᔨᐅᑉ ᐊᓯᐊᓂᒃ, ᑎᒃᑯᐊᖅᑕᐅᓂᐊᖅᑐᖅ 
ᓂᕈᐊᕈᓐᓇᖃᑕᐅᒋᐊᖃᖅᐳᖅ. 
 
ᐃᖅᑲᓇᐃᔭᖅᑎᑖᕆᔭᐅᔪᓐᓇᖏᑦᑐᑦ 

(2) ᑭᓇᑐᐃᓐᓇᖅ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᑖᕆᔭᐅᔪᓐᓇᖏᑉᐳᖅ ᐃᒪᓐᓇᐃᑦᑑᒃᐸᑕ 
(ᐃ) ᓂᕈᐊᒐᒃᓴᐅᖃᑕᐅᒍᓂ, ᓂᕈᐊᒐᒃᓴᐅᑉ ᑮᓇᐅᔭᓕᕆᔨᒋᒃᐸᒍ ᐅᕙᓘᓐᓃᑦ 

ᓂᕈᐊᒐᒃᓴᒧᑦ ᑲᒪᔨᐅᒃᐸᑦ ᓂᕈᐊᖅᑕᐅᓇᓱᐊᖅᑎᑎᔨᒋᔭᐅᒃᐸᑦ; 
(ᐱ) ᒪᓕᒐᓕᐅᖅᑎᓄᑦ ᑲᑎᒪᔨᐅᒃᐸᑦ, ᐅᕙᓘᓐᓃᑦ ᑲᑎᒪᔨᐅᖃᑕᐅᓚᐅᖅᐸᑦ 

ᓄᖅᑲᓵᑦᓯᐊᖅᑐᓄᑦ ᒪᓕᒐᓕᐅᖅᑎᐅᖃᑕᐅᓚᐅᖅᐸᑦ; 
(ᑎ) ᑲᑎᒪᔨᐅᖃᑕᐅᒃᐸᑦ Queen's Privy Council-ᑯᓐᓄᑦ ᑲᓇᑕᒥ; 
(ᑭ) ᑲᑎᒪᔨᕐᔪᐊᖑᖃᑕᐅᒃᐸᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᖅᑎᖏᓐᓄᑦ 

ᓴᓇᑖᒃᐸᓪᓘᓐᓃᑦ; 
(ᒋ) ᒪᓕᒐᓕᐅᖅᑎᐅᖃᑕᐅᒃᐸᑦ ᑲᓇᑕᒥ ᐊᕕᒃᑐᖅᓯᒪᐅᖅᑐᑦ ᒐᕙᒪᖏᓐᓄᑦ ᐅᕙᓘᓐᓃᑦ 

ᐊᓯᐊᓂ ᐅᑭᐅᖅᑕᖅᑐᒥ ᒐᕙᒪᒋᔭᖏᓐᓄᑦ; 
(ᒥ) ᒪᐃᔭᐅᒃᐸᑦ ᑲᑎᒪᔨᓄᑦ ᓄᓇᓕᖕᓂ ᑲᑎᒪᔨᐅᖃᑕᐅᒍᓂᓘᓐᓃᑦ ᓄᓇᓖᑦ 

ᑲᑎᒪᔨᖏᓐᓄᑦ; 
(ᓂ) ᐃᖅᑲᖅᑐᐃᔨᐅᒃᐸᑦ; ᐅᕙᓘᓐᓃᑦ 
(ᓯ) ᐱᕋᔭᓚᐅᕐᓂᖓᓄᑦ ᐃᖅᑲᖅᑐᖅᑕᐅᓚᐅᕐᓗᓂ ᐸᓯᔭᒃᓴᐅᓯᒪᒃᐸᑦ ᑖᒃᑯᐊ ᒪᓕᒐᑦ 

ᒪᓕᒡᓗᒋᑦ, ᑲᓇᑕᒥ ᓂᕈᐊᕐᓂᕐᒧᑦ ᒪᓕᒐᑦ ᒪᓕᒡᓗᒋᓪᓗ, ᐊᒻᒪᓗ ᐱᕋᔭᖕᓂᕐᒧᑦ 
ᒪᓕᒐᕐᔪᐊᑦ ᒪᓕᒡᓗᒋᓪᓗ ᐅᕙᓘᓐᓃᑦ ᑲᓇᑕᒥ ᒪᓕᒐᐅᔪᓂᒃ ᓯᖁᒥᑦᓯᓯᒪᓂᖓᓄᑦ, 
ᖃᓪᓗᓈᑦ ᓄᓇᖓᓐᓂ ᐊᕕᒃᑐᖅᓯᒪᔪᑦ ᒐᕙᒪᖏᑦᑕᓗ ᒪᓕᒐᖏᓐᓂᒃ ᐅᑭᐅᖅᑕᖅᑐᒥ 
ᒐᕙᒪᒋᔭᐅᔪᑦ ᒪᓕᒐᖏᓐᓂᒡᓗ ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ 
ᓯᖁᒥᑦᓯᔪᕕᓂᐅᓐᓂᖅᐸᑦ. 



ᖃᑕᖑᑎᒌᑦ 
(3) ᓂᕈᐊᖅᑐᓕᕆᔨᐅᑉ ᖃᑕᖑᑎᖏᑦ ᓂᕈᐊᖅᑐᓕᕆᔨᓄᑦ ᐃᑲᔪᖅᑎᒋᔭᐅᒋᐊᖃᖏᓚᑦ 

ᑐᒡᓕᕆᔭᐅᒋᐊᖃᖏᓚᑦ. 
 
ᖃᓄᖅ ᑎᒃᑯᐊᖅᑕᐅᒋᐊᖃᕐᓂᖏᑦ  
206. ᑕᒪᕐᒥᒃ ᑎᒃᑯᐊᖅᑕᐅᒍᑎᑦ ᒪᓕᒐᑦ ᑖᒃᑯᐊ ᒪᓕᒡᓗᒋᑦ ᐊᖏᖅᑕᐅᓯᒪᔪᒃᑯᑦ ᑕᑕᑎᕐᕕᒃᓴᒃᑯᑦ ᐊᑐᕐᓗᑎᒃ 
ᑎᒃᑯᐊᖅᑕᐅᒋᐊᖃᖅᐳᑦ. 
 

ᐱᓕᕆᐊᒃᓴᖏᑦ ᐃᖅᑲᓇᐃᔭᖅᑎᐅᖃᑕᐅᓗᓂ 
 
ᐱᓕᕆᒋᐊᖃᕐᓂᖓ ᓇᓪᓕᐊᖕᓂᒃ ᐃᑲᔪᖅᑐᐃᖏᓪᓗᓂ ᐊᑭᕋᖅᑐᐃᖏᓪᓗᓂᓗ 
207. (1) ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕐᕕᖓᓗ ᓂᕈᐊᖅᑐᓕᕆᓂᕐᒧᑦ ᐊᖓᔪᖄᑉ 
ᓇᓪᓕᐊᑐᐃᓐᓇᕐᓂᒃ ᓂᕈᐊᖅᑕᐅᓇᓱᐊᖃᑕᐅᔪᓂᒃ ᐃᑲᔪᖅᑐᕆᐊᖃᖏᓚᑦ ᐊᑭᕋᖅᑐᕆᐊᖃᖏᓚᓪᓗ, ᐊᒻᒪᓗ 
ᒪᓕᒡᓗᑎᒃ ᑖᒃᑯᓂᖓ ᒪᓕᒐᕐᓂᒃ, ᐃᑲᔪᖅᑐᐃᓂᖅᓴᐅᒋᐊᖃᖏᓚᑦ ᓇᓪᓕᐊᑐᐃᓐᓇᕐᓂᒃ 
ᓂᕈᐊᖅᑕᐅᓇᓱᐊᖃᑕᐅᔪᓂᒃ. 
 
ᐃᓕᓐᓂᐊᖅᑎᑕᐅᓂᖅ 

(2) ᓂᕈᐊᖅᑐᓕᕆᔨᑦ ᑐᖏᓕᖏᑦ ᐃᑲᔪᖅᑎᖏᑦ ᐊᒻᒪᓗ ᓂᕈᐊᕐᕕᖕᒥ ᑎᑎᖃᓕᕆᔨᑦ 
ᐃᓕᓐᓂᐊᖅᑎᑕᐅᒋᐊᖃᖅᐳᑦ ᐱᔭᕇᕐᓗᑎᒡᓗ ᐃᓕᓐᓂᐊᕈᑎᒥᖕᓂᒃ ᓂᕈᐊᕐᓂᐅᑉ ᒥᒃᓵᓄᑦ 
ᐃᓕᓐᓂᐊᖅᑕᐅᖁᔭᐅᔪᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᒪᓕᒡᓗᒋᑦ. 
 
ᐊᑕᐅᓯᕐᒥᒃ ᐃᖅᑲᓇᐃᔮᖃᕆᐊᖃᕐᓂᖏᑦ 
208. ᓂᕈᐊᖅᑐᓕᕆᔨ ᑐᖏᓕᖓᓗ ᐃᑲᔪᖅᑎᖓ ᐊᓯᖏᓐᓂᒃ ᐃᖅᑲᓇᐃᔮᖃᕆᐊᖃᖏᓚᑦ ᒪᓕᒐᑦ ᑖᒃᑯᐊ 
ᒪᓕᒡᓗᒋᑦ. 
 
ᐱᓕᕆᐊᕆᔭᐅᑦᑕᐃᓕᖁᔭᐅᔪᑦ 
209. (1) ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔮᖃᖅᑐᑦ, ᐃᖅᑲᓇᐃᔭᕐᓂᕐᒥᖕᓂ ᓂᕈᐊᖅᑐᓕᕆᓂᕐᒧᑦ, 

(ᐃ) ᐊᓯᖏᓐᓂᒃ ᐱᓕᕆᐊᖃᕆᐊᖃᖏᓚᑦ ᐃᖅᑲᓇᐃᔮᖃᕆᐊᖃᖏᓚᑦ 
ᐃᓚᐅᒋᐊᖃᖏᓚᓪᓗ ᐃᖅᑲᓇᐃᔮᖓᓄᑦ ᑐᕌᖏᑦᑐᓂᒃ ᒪᓕᖏᑦᑐᓂᒃ ᒪᓕᒐᑦ 
ᒪᓕᒡᓗᒋᑦ; 

(ᐱ) ᑮᓇᐅᔭᑎᒍᑦ ᐃᑲᔪᖅᑕᐅᒍᑎᒃᓴᓂᒃ ᓂᕈᐊᖅᑕᐅᓇᓱᐊᖃᑕᐅᔪᓄᑦ 
ᑐᓐᓂᐅᑎᖃᕆᐊᖃᖏᓚᑦ; ᐅᕙᓘᓐᓃᑦ 

(ᑎ) ᑮᓇᐅᔭᓂᒃ ᐊᑐᕆᐊᖃᖏᓚᑦ ᓂᕈᐊᕐᓂᕐᒧᑦ ᐊᑐᖅᑕᐅᓂᐊᖅᑐᓂᒃ. 
 
ᐱᓕᕆᐊᕆᓪᓚᕆᒋᐊᖃᖅᑕᖏᑦ 

(2) ᓂᕈᐊᖅᑐᓕᕆᔨᑦ ᐃᑲᔪᖅᑎᖏᓪᓗ ᐱᓕᕆᒋᐊᖃᖏᓚᑦ ᑐᖏᓕᕆᔭᐅᒋᐊᖃᖏᑦᖢᑎᒃ 
ᓂᕈᐊᖅᑐᓕᕆᔨᓄᑦ ᑎᑎᖃᓕᕆᔨᐅᒋᐊᖃᖏᑦᖢᑎᒡᓗ ᓂᕈᐊᕆᐊᖅᑐᕐᕕᖕᒥ. 
 



ᑎᑎᖃᓕᕆᓂᕐᒧᑦ ᐱᔾᔪᑎᖃᖅᑐᑦ 
 
ᐸᐸᑕᐅᒋᐊᖃᕐᓂᖏᑦ ᑎᑎᖃᖁᑎᒋᔭᐅᔪᑦ 
210. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐅᑯᓂᖓ ᑲᒪᒋᔭᖃᑦᓯᐊᕆᐊᖃᖅᐳᖅ 

(ᐃ) ᐱᓯᒪᐃᓐᓇᕐᓗᓂ ᑎᑎᕋᖅᓯᒪᔪᒃᑯᑦ ᑕᒪᐃᓐᓂᒃ ᐊᖏᖅᑕᐅᓯᒪᔪᓂᒃ 
ᑕᑕᑎᕆᐊᖃᖅᑐᓂᒃ ᐊᒻᒪᓗ ᖃᓄᐃᓕᐅᖁᔨᓂᕐᒧᑦ ᐋᖅᑭᒃᓱᖅᓯᒪᔭᒥᓂᒃ ᑎᑎᖃᑎᒍᑦ 
ᓱᓇᑐᐃᓐᓇᐃᑦ ᐱᔾᔪᑎᒋᓪᓗᒋᑦ; ᐊᒻᒪᓗ 

(ᐱ) ᑕᒪᐃᓐᓂᒃ ᓂᕈᐊᖁᔨᓂᕐᒧᑦ ᑎᓕᓯᒍᑎᓂᒃ, ᓂᕈᐊᖅᑐᖃᓚᐅᖅᑎᓪᓗᒍ ᑎᑎᖃᓂᒃ 
ᐅᑎᖅᑎᑕᐅᓯᒪᔪᓂᒃ, ᓇᓗᓇᐃᒃᑯᑕᓂᒃ ᓱᓕᓂᕋᐅᑎᓂᒡᓗ ᐊᖏᕈᑎᓂᒃ 
ᐱᔾᔪᑎᖃᖅᑐᓂᒃ ᓂᕈᐊᕐᓂᕐᒧᑦ ᐊᒻᒪᓗ ᑕᒪᕐᒥᒃ ᐸᐸᖏᓐᓇᕐᓗᒋᑦ 
ᐊᑐᒐᒃᓴᐅᑐᐃᓐᓇᕈᓐᓇᓛᖅᑐᓂᒃ. 

 
ᐊᑭᓕᖅᑐᖅᑕᐅᒍᑎᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᖅᑲᓇᐃᔭᖅᑎᖏᓪᓗ 
211. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑭᓕᖅᑐᖅᑕᐅᓂᐊᖅᐳᖅ ᐊᐅᓚᑦᓯᔩᑦ ᑮᓇᐅᔭᓕᕆᔨᓪᓗ 
ᑲᑎᒪᔨᖏᑦᑕ ᐋᖅᑭᒃᑕᖏᓐᓂᒃ ᑖᒃᑯᐊᓗ ᐃᖅᑲᓇᐃᔭᖅᑎᖏᑦ ᐊᑭᓕᖅᑐᖅᑕᐅᓂᐊᖅᖢᑎᒃ ᓂᕈᐊᖅᑐᓕᕆᔨᑦ 
ᐊᖓᔪᖄᖓᑦᑕ ᐋᖅᑭᒃᑕᖏᓐᓂᒃ. 
 
ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᖅᑲᓇᐃᔭᖅᑎᖏᓪᓗ ᐅᑎᕐᕕᐅᖃᑦᑕᕆᐊᖃᖅᐳᑦ ᑮᓇᐅᔭᓂᒃ 
ᐊᑐᕈᑎᒋᓚᐅᖅᑕᒥᖕᓂᒃ ᐊᑭᓕᐅᑎᒋᓚᐅᖅᑕᒥᖕᓂᒃ ᐃᓅᔾᔪᑎᓄᑦ ᐃᖏᕐᕋᔭᖕᓂᕐᒧᓪᓗ ᐊᑐᓚᐅᖅᑕᒥᖕᓂᒃ 
ᐱᓕᕆᐊᒥᖕᓂᒃ ᐱᓕᕆᓪᓗᑎᒃ. 
 

ᖃᐅᔨᒃᑲᐃᒍᑎᑦ 
 
ᖃᓄᖅ ᖃᐅᔨᒃᑲᐃᒍᑎᖃᕆᐊᖃᕐᓂᖏᑦ 
212. ᓂᕈᐊᖅᑐᓕᕆᕕᖕᒥ ᐱᓕᕆᔨᐅᔪᖅ ᑎᓕᔭᐅᒍᓂ ᖃᐅᔨᒃᑲᐃᒋᐊᖃᕈᓂᓗ ᑭᒃᑯᑐᐃᓐᓇᕐᓂᒃ 
ᑕᖅᑳᓂᒥᐅᓂᒃ ᒪᓕᒐᑦ ᑖᒃᑯᐊ ᒪᓕᒡᓗᒋᑦ ᐅᖃᖅᓯᒪᔪᖅᑕᖃᖏᑉᐸᓪᓗ ᖃᓄᖅ ᖃᐅᔨᒃᑲᐃᒋᐊᖃᕐᓂᖓᓄᑦ, 
ᖃᐅᔨᒃᑲᐃᒍᑎᖃᕆᐊᖃᖅᐳᖅ ᑎᑎᕋᖅᓯᒪᔪᒃᑯᑦ ᐱᕙᓪᓕᐊᔪᑎᒍᑦ, ᓂᕕᖓᖅᑕᐅᕙᒃᑎᑐᒍᓪᓗ ᑎᑎᖃᑎᒍᑦ, 
ᑎᑎᕋᖅᓯᒪᔪᑎᒍᓪᓘᓐᓃᑦ ᐅᖃᓕᒫᒐᑎᒍᑦ ᐅᕙᓘᓐᓃᑦ ᐊᓯᐊᒍᑦ ᐊᑲᐅᓂᖅᐹᒃᑯᑦ ᓈᒻᒪᒐᓱᒋᔭᒥᒍᑦ 
ᖃᐅᔨᒃᑲᐃᒍᑎᖃᕆᐊᖃᖅᐳᖅ. 
 
ᓱᑲᔪᒃᑯᑦ ᖃᕆᑕᐅᔭᒃᑯᓪᓘᓐᓃᑦ ᐊᐅᓪᓚᖅᑎᑎᓂᖅ ᓂᕈᐊᖅᑐᓕᕆᓂᕐᒧᑦ ᑎᑎᖃᓂᒃ 
213. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᒪᓐᓇᐃᓕᐅᕈᓐᓇᖅᐳᖅ 

(ᐃ) ᐱᔪᓐᓇᖅᑎᑎᔪᓐᓇᖅᐳᖅ ᐊᐅᓪᓚᖅᑎᑎᖁᔨᓗᓂ ᓱᑲᔪᒃᑯᑦ ᖃᕆᑕᐅᔭᒃᑯᓪᓗ 
ᓂᕈᐊᖅᑐᓕᕆᓂᕐᒧᑦ ᑎᑎᖃᖁᑎᓂᒃ ᐊᓯᐊᒍᓪᓘᓐᓃᑦ ᕙᐃᔭᒨᐊᖅᑐᑎᒍᑦ; ᐊᒻᒪᓗ 

(ᐱ) ᓴᖅᑭᔮᖅᑎᑎᖁᔨᔪᓐᓇᖅᐳᕐᓗ ᑎᑎᖃᓂᒃ ᖃᕆᑕᐅᔭᒃᑯᑦ ᑕᑯᔭᒃᓴᐅᓇᔭᖅᑐᓂᒃ 
ᑭᒃᑯᑐᐃᓐᓇᕐᓄᑦ ᑐᑭᓯᐅᒪᒍᑎᒃᓴᓂᒃ ᐱᔾᔪᑎᖃᖅᑐᓂᒃ ᓂᕈᐊᕐᓂᕐᒧᑦ. 

 



ᓱᓕᓂᕋᐅᑎᑦ ᐊᖏᕈᑎᓪᓗ 
 
ᓱᓕᓂᕋᐅᑎᖃᕐᓂᖅ ᐊᖏᕈᑎᖃᕐᓂᖅ ᐃᖅᑲᓇᐃᔭᖅᑎᐅᓂᐊᓕᕐᓗᓂ 
214. (1) ᐃᖅᑲᓇᐃᔭᖅᑎᓕᐅᓚᐅᖏᓪᓗᓂ ᓱᓕ, ᑕᒪᕐᒥᒃ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ 
ᓱᓕᓂᕋᐅᑎᓕᐅᕆᐊᖃᖅᐳᑦ ᐊᖏᕈᑎᖃᕆᐊᖃᖅᐳᑦ ᐃᖅᑲᓇᐃᔭᕐᓂᐊᕐᓂᕐᒧᑦ, ᐊᖏᖅᑕᐅᓯᒪᔪᑦ 
ᑕᑕᑎᕆᐊᖃᖅᑐᑦ ᐊᑐᕐᓗᒋᑦ. 
 
ᐊᐅᓪᓚᖅᑎᑕᐅᒋᐊᖃᕐᓂᖏᑦ ᓱᓕᓂᕋᐅᑎᑦ ᐊᖏᕈᑎᑦ 

(2) ᓂᕈᐊᖅᑐᓕᕆᔨ, ᑭᖑᕙᖅᑕᐃᓕᓗᓂ, ᓇᒃᓯᐅᔾᔨᒋᐊᖃᖅᐳᖅ ᐊᐅᓪᓚᖅᑎᑎᓗᓂ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐊᔾᔨᖏᓐᓂᒃ ᐊᒥᓱᓕᐅᖅᓯᒪᖏᑦᑐᓂᒃ ᐅᑯᓂᖓ 

(ᐃ) ᓂᕈᐊᖅᑐᓕᕆᔨᐅᑉ ᓇᖕᒥᓂᖅ ᓱᓕᓂᕋᐅᑎᖏᓐᓂᒃ ᐊᖏᕈᑎᖏᓐᓂᒃ; ᐊᒻᒪᓗ 
(ᐱ) ᑎᒃᑯᐊᖅᑕᐅᔾᔪᑎᖏᓐᓂᒃ ᓱᓕᓂᕋᐅᑎᖏᓐᓂᒃ ᐊᖏᕈᑎᖏᓐᓂᒃ ᐃᑲᔪᖅᑎᖓᑕ 

ᐊᒻᒪᓗ ᐊᓯᖏᑦᑕ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᑭᒡᒐᖅᑐᐃᕕᖕᒥ. 
 
ᓱᓕᓂᕋᐅᑎᓂᒃ ᐊᖏᕈᑎᓂᒡᓗ ᑲᒪᒋᐊᖃᖅᑐᑦ 
215. (1) ᑕᐃᒪ ᓱᓕᓂᕋᐅᑎᓕᐅᕈᑎᖃᖅᐸᑦ, ᐊᖏᕈᒻᒥᒡᓘᓐᓃᑦ ᐅᕙᓘᓐᓃᑦ ᒪᓕᒐᑎᒍᑦ 
ᓱᓕᓂᕋᐅᑕᐅᔪᒥᒃ, ᑕᐃᒪᓐᓇ ᐱᒋᐊᖅᑐᖃᖅᐸᑦ ᐱᓕᕆᐊᕆᔭᐅᔪᖃᕆᐊᖃᖅᐸᓪᓗ ᒪᓕᒐᑦ ᒪᓕᒡᓗᒋᑦ ᒪᓕᒐᑦ 
ᒪᓕᒡᓗᒋᑦ ᑕᐃᒪᓐᓇᐃᑦᑐᓕᕆᔨᓪᓚᕆᖕᒧᑦ ᑲᒪᒋᔭᐅᒋᐊᖃᖏᓐᓂᖅᐸᑕ, ᐅᑯᓄᖓ ᐱᓕᕆᐊᕆᔭᐅᔪᓐᓇᖅᐳᖅ 

(ᐃ) ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐅᕙᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᑎᑎᖃᑎᒍᑦ; 

(ᐱ) ᓂᕈᐊᖅᑐᓕᕆᔨᒧᑦ; 
(ᑎ) ᐃᑲᔪᖅᑎᖓᓄᑦ ᓂᕈᐊᖅᑐᓕᕆᔨᐅᑉ; 
(ᑭ) ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ; 
(ᒋ) ᐃᖅᑲᖅᑐᐃᔨᒧᑦ; 
(ᒥ) ᓱᓕᓂᕋᐅᑎᓕᐅᖅᑎᒋᔭᐅᔪᒧᑦ ᑭᒃᑯᑐᐃᓐᓇᕐᓂᒃ; 
(ᓂ) ᐃᖅᑲᖅᑐᐃᔨᐊᓛᒧᑦ; 
(ᓯ) ᐸᓖᓯᒧᑦ; ᐅᕙᓘᓐᓃᑦ 
(ᓕ) ᑲᒥᓯᓇᒋᔭᐅᔪᒧᑦ ᓱᓕᓂᕋᐅᑎᓕᐅᖅᑎᑎᔨᒧᑦ. 

 
ᐊᑭᓖᑎᑕᐅᒋᐊᖃᖏᓐᓂᖅ 

(2) ᑕᒪᕐᒥᒃ ᓱᓕᓂᕋᐅᑎᑦ ᐊᖏᕈᑎᓪᓗ ᐱᓕᕆᐊᕆᔭᐅᔪᑦ ᒪᓕᒐᑦ ᒪᓕᒡᓗᒋᑦ 
ᐱᓕᕆᐊᕆᔭᐅᒋᐊᖃᖅᐳᑦ ᐊᑭᓖᑎᑕᐅᖏᓪᓗᑎᒃ ᓱᓕᓂᕋᐅᑎᓕᐅᕆᐊᖃᖅᑐᑦ. 
 

ᒪᓕᒐᑎᒍᑦ ᖃᐅᔨᓴᕈᑎᑦ 
 
ᑭᖑᓪᓕᖅᐹᒃᑯᑦ ᐃᓱᒪᓕᐅᕈᑕᐅᔪᑦ 
216. (1) ᑎᓕᓯᒍᑎᑦ ᐃᓱᒪᓕᐅᕈᑎᓪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐋᖅᑭᒃᑕᐅᓯᒪᔪᑦ 
ᑕᐃᒪᓐᓇᐃᓕᖓᐃᓐᓇᕆᐊᖃᖅᐳᑦ. 
 
ᖃᐅᔨᓴᕆᐊᖃᖏᓐᓂᖅ 

(2) ᑎᓕᓯᔾᔪᑎᖃᖅᑐᖃᕆᐊᖃᖏᓚᖅ, ᐱᓕᕆᒋᐊᖅᑐᖃᕆᐊᖃᖏᓚᕐᓗ, 
ᓴᖅᑭᑎᑎᔪᖃᕆᐊᖃᖏᓚᕐᓗ ᐃᖅᑲᖅᑐᐃᔨᑎᒍᑦ, ᓵᓚᒃᓴᕋᓱᐊᕈᑎᖃᕐᓗᓂ, ᖃᐅᔨᓴᖅᑕᐅᖁᔨᓗᓂᓗ, 



ᐃᖅᑲᖅᑐᐃᔨᒃᑯᑦ ᐱᓕᕆᐊᕆᔭᐅᖁᓪᓗᒍᓗ ᐊᒻᒪᓗ ᐃᓚᐃᓐᓇᖏᓐᓂᒃ ᐱᓕᕆᔪᓐᓇᖁᔭᐅᓗᓂᓗ 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦ.  
 
ᖃᐅᔨᓴᕐᓂᖅ ᐱᔪᓐᓇᕐᓂᖃᕐᕕᒋᔭᐅᔪᓂᒃ 

(3) ᑖᒃᑯᐊᖑᒐᓗᐊᖅᑎᓪᓗᒋᑦ ᑎᑎᕋᖅᓯᒪᔪᑦ ᒪᓕᒐᐃᑦ ᐃᓚᖓᓂ (2)-ᒥ, ᒪᓕᒐᑎᒍᑦ 
ᖃᐅᔨᓴᖅᑐᖃᕈᓐᓇᖅᐳᖅ ᐅᓪᓗᐃᑦ 30 ᐊᓂᒍᖅᓯᒪᓕᖅᑎᓪᓗᒋᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐃᓱᒪᓕᐅᕈᑎᒋᓯᒪᔭᖏᓐᓂᒃ ᖃᐅᔨᓴᖅᑕᐅᔪᖃᕈᓐᓇᖅᐳᖅ ᐃᖅᑲᖅᑐᐃᕕᒃᑯᑦ ᐊᐱᖁᑎᒋᔭᐅᓯᒪᔪᓂᒃ ᓇᓂ 
ᐱᔪᓐᓇᕐᓂᖃᕐᓂᖓᓄᑦ ᐱᔾᔪᑎᖃᖅᑐᓂᒃ. 
 

ᐱᖁᔭᖏᑦᑕ ᒥᒃᓵᓄᑦ 
 
ᐱᖁᔭᑦ 
217. (1) ᐊᐅᓚᑦᓯᔨᑦ ᑮᓇᐅᔭᓕᕆᔨᓪᓗ ᑲᑎᒪᔨᖏᑦ ᐱᖁᔭᓕᐅᕈᓐᓇᖅᐳᑦ ᐃᒪᓐᓇ 

(ᐃ) ᖃᓄᐃᑦᑐᓂᒃ ᓴᓇᒋᐊᖃᕐᓂᖏᓐᓄᑦ ᓂᕈᐊᖁᔨᓂᕐᒧᑦ ᑎᓕᓯᒍᑎᒃᓴᓂᒃ, 
ᑐᓴᖅᑎᑎᒍᑎᒃᓴᓂᒃ ᐊᒻᒪᓗ ᓂᕈᐊᕈᑎᒃᓴᐃᑦ ᖃᓄᐃᑦᑑᒋᐊᖃᕐᓂᖏᓐᓄᑦ; 

(ᐱ) ᐱᔾᔪᑎᒋᓪᓗᒋᑦ ᐊᑭᓕᐅᑕᐅᒋᐊᖃᖅᐸᒃᑐᑦ, ᐊᑭᓕᖅᑐᕈᑎᒃᓴᐅᓪᓗᑎᒃ ᐱᑎᑕᐅᕙᒃᑐᑦ 
ᑮᓇᐅᔭᑦ ᐊᒻᒪᓗ ᐊᑭᓕᖅᑐᐃᒍᑕᐅᓂᐊᖅᑐᑦ ᑖᒃᑯᐊ ᒪᓕᒐᑦ ᒪᓕᒡᓗᒋᑦ; ᐊᒻᒪᓗ 

(ᑎ) ᓱᓇᑐᐃᓐᓇᕐᓂᒃ ᐱᖁᔭᑎᒍᑦ ᑎᑎᕋᖅᑕᐅᓯᒪᒋᐊᖃᖅᑐᓂᒃ ᒪᓕᒐᐃᑦ 
ᑐᓄᐊᓃᓐᓂᐊᖅᑐᓂᒃ ᐱᔾᔪᑎᖃᕐᓗᑎᒃ. 

 
ᐊᑭᓕᖅᑐᖅᑕᐅᒍᑕᐅᒋᐊᓖ 

(2) ᐱᖁᔭᖏᓐᓂ ᒪᓕᒐᐃᑦ ᐋᖅᑭᒃᓯᔪᖃᕈᓐᓇᖅᐳᖅ ᐊᑭᓕᐅᑕᐅᖃᑦᑕᕆᐊᖃᖅᑐᓂᒃ ᐅᑯᐊ 
ᐃᓚᐅᑎᑕᐅᓗᑎᒃ 

(ᐃ) ᐊᑭᓕᐅᑎᒃᓴᓂᒃ ᑮᓇᐅᔭᖅᑖᕈᑎᒃᓴᓂᒡᓗ ᐊᑭᓕᐅᑕᐅᓂᐊᖅᑐᓂᒃ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᐱᓕᕆᓂᖏᓐᓂ ᒪᓕᒐᑦ ᑖᒃᑯᐊ ᒪᓕᒡᓗᒋᑦ; 

(ᐱ) ᖃᓄᖅ ᐱᔨᑦᓯᕋᐅᑎᖃᖃᑦᑕᕐᓂᐊᕐᓂᖏᓐᓄᑦ ᐊᒻᒪᓗ ᖃᓄᑎᒋ 
ᐊᑐᖃᑦᑕᕐᓂᐊᕐᓂᖏᓐᓄᑦ ᑮᓇᐅᔭᓂᒃ ᒪᓕᒐᑦ ᒪᓕᒡᓗᒋᑦ; 

(ᑎ) ᐊᑭᓕᐅᑎᒃᓴᐃᑦ ᐱᖁᑎᑖᕈᑎᑦ ᐱᔨᑦᓯᕋᕐᓂᕐᒧᑦ ᐊᑭᓕᖅᑕᐅᒍᑕᐅᒋᐊᓖᑦ 
ᓂᕈᐊᕐᓇᐅᑎᓪᓗᒍ;  

(ᑭ) ᐊᑭᓕᐅᑎᒃᓴᐃᑦ ᐱᖁᑎᑖᕐᓂᕐᒧᑦ ᐱᔨᑦᓯᕋᐅᑎᖃᕐᓂᕐᒧᓪᓗ 
ᐋᖅᑭᒃᓱᖅᑕᐅᓂᐊᖅᑎᓪᓗᒋᑦ ᓂᕈᐊᖅᑕᐅᓯᒪᕖᑦ ᑭᒡᓕᖏᑦ; ᐊᒻᒪᓗ 

(ᒋ) ᖃᓄᖅ ᐊᑭᓕᖅᑕᐅᒋᐊᖃᕐᓂᖏᓐᓄᑦ ᐊᑭᓕᐅᑕᐅᒋᐊᓖᑦ ᐊᒻᒪᓗ ᖃᓄᖅ 
ᐅᑎᖅᑎᑕᐅᔪᓐᓇᕐᓂᖏᓐᓄᑦ ᐊᑭᓕᐅᑕᐅᓚᐅᖅᑐᑦ. 

 
ᐊᑐᕐᓂᖃᖏᓐᓂᖏᑦ ᒪᓕᒐᕐᓂᒃ ᐊᑐᕆᐊᖃᕐᓂᕐᒧᑦ ᒪᓕᒐᐃᑦ 
218. ᐅᑯᐊ ᒪᓕᒐᐅᖏᑉᐳᑦ ᑖᒃᑯᐊ ᒪᓕᒡᓗᒋᑦ ᒪᓕᒐᕐᓂᒃ ᐊᑐᕆᐊᖃᕐᓂᕐᒧᑦ ᒪᓕᒐᐃᑦ: 

(ᐃ) ᐊᑐᒐᒃᓴᖏᑦ ᓂᕈᐊᕐᕕᐅᓂᐊᖅᑐᓂᒃ ᑭᒡᓕᒃᓴᖅᓯᐅᖅᑎᖏᑦᑕ; 
(ᐱ) ᖃᓄᑐᐃᓐᓇᖅ ᒪᓕᒃᑕᐅᖁᔭᐅᔪᑦ ᐊᑐᖅᑕᐅᖁᔭᐅᔪᓪᓗ ᓂᕈᐊᖅᑐᓕᕆᓂᕐᒧᑦ 

ᐊᖓᔪᖄᑉ; 
(ᑎ) ᖃᓄᑐᐃᓐᓇᖅ ᑎᓕᓯᒍᑕᐅᔪᑦ ᐱᖁᔭᐅᔪᓪᓗ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ 

ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᑎᓕᓯᒍᑎᒋᔭᖏᑦ; ᐊᒻᒪᓗ 
(ᑭ) ᖃᓄᑐᐃᓐᓇᖅ ᑕᑕᑎᒐᒃᓴᐃᑦ ᑎᑎᕋᕐᕕᒃᓴᐃᑦ ᐊᖏᕈᑎᒋᔭᐅᔪᑦ ᓂᕈᐊᖅᑐᓕᕆᔨᑦ 



ᐊᖓᔪᖄᖓᓐᓄᑦ. 
 

ᑮᓇᐅᔭᓂᒃ ᐱᔾᔪᑎᖃᖅᑐᑦ 
 
ᐊᑭᓕᐅᑕᐅᒋᐊᖃᖅᑐᑦ ᑮᓇᐅᔭᓕᐅᕈᑎᒃᓴᐃᓪᓗ 
219. ᑕᒪᕐᒥᒃ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ, ᐊᖓᔪᖄᖓᑦ ᐃᓚᐅᑎᑕᐅᖏᒃᑲᓗᐊᕐᓗᓂ, 
ᐊᑭᓕᐅᑎᒋᔭᐅᒋᐊᖃᖅᑐᓂᒃ ᐱᖃᑦᑕᖅᑎᐅᒋᐊᖃᖅᐳᑦ, ᑮᓇᐅᔭᓕᐅᕈᑕᐅᔪᓂᒡᓗ ᐊᓯᖏᓐᓂᒡᓗ 
ᐊᑭᓕᖅᑕᐅᒋᐊᓕᖕᓂᒃ ᑕᒪᒃᑯᐊ ᐊᑭᓕᖅᑐᖅᑕᐅᒍᑎᐅᒋᐊᓖᑦ ᒪᓕᒃᖢᒋᑦ. 
 
ᐱᓕᕆᐊᖑᒋᐊᖃᖅᑐᓂᒃ ᐱᓕᕆᐊᖃᖏᑉᐸᑕ 
220. (1) ᓂᕈᐊᖅᑐᓕᕆᔨ ᐃᓱᒪᒋᔭᖃᕈᓂ ᓂᕈᐊᕐᓂᕐᒧᑦ ᐱᓕᕆᔨᐅᔪᖅ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᖏᓐᓂᖓᓄᑦ ᓂᕈᐊᕐᓇᐅᑎᓪᓗᒍ, ᓂᕈᐊᖅᑐᓕᕆᔨ ᖃᐅᔨᒃᑲᐃᒋᐊᖃᖅᐳᖅ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ ᑎᑎᖃᑎᒍᑦ. 
 
ᐊᑭᓕᖅᑕᐅᒐᔭᖏᓐᓂᖏᑦ 

(2) ᑕᐃᒪ ᖃᐅᔨᒃᑲᖅᑕᐅᓚᐅᕐᓗᓂ ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᒪᓕᒡᓗᒋᑦ ᐅᖃᖅᓯᒪᓂᖏᑦ, 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐃᓂᖅᑎᕈᑎᒋᓗᓂᐅᒃ, ᐊᑭᓖᑦᑕᐃᓕᒪᒋᐊᖃᖅᐳᖅ ᐃᓚᐃᓐᓇᖏᓐᓂᒃ 
ᑕᒪᐃᓐᓂᒡᓘᓐᓃᑦ ᐊᑭᓕᖅᑐᖅᑕᐅᒍᑎᒃᓴᖏᓐᓂᒃ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᑉ 
ᐱᔨᑦᓯᕋᓚᐅᕋᓗᐊᖅᑎᓪᓗᒍ ᑮᓇᐅᔭᓂᒃ ᐊᑐᓚᐅᕋᓗᐊᖅᑎᓪᓗᒍᓗ. 
 
ᐊᔪᐃᓐᓈᕈᑎᖃᕐᓂᖅ 

(3) ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᖅ ᐃᓂᖅᑎᖅᑕᐅᔪᖅ ᒪᓕᒡᓗᒋᑦ ᑎᑎᕋᖅᓯᒪᔪᑦ 
ᒪᓕᒐᐃᑦ ᐃᓚᖓᓂ (2)-ᒥ ᐊᔪᐃᓐᓈᕈᑎᖃᕈᓐᓇᖅᐳᖅ ᐃᓂᖅᑎᖅᑕᐅᒍᑎᒥᓂᒃ ᐊᐅᓚᑦᓯᔩᑦ ᑮᓇᐅᔭᓕᕆᔨᓪᓗ 
ᑲᑎᒪᔨᖏᓐᓄᑦ ᐅᓪᓗᐃᑦ 30 ᐊᓂᒍᓚᐅᖏᓐᓂᖏᓐᓂ ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐃᓂᖅᑎᑕᐅᒍᑎᖓ 
ᐊᑐᖅᑕᐅᓂᐊᕐᓂᖓᓄᑦ. 
 
ᓯᕗᓂᐊᒍᑦ ᐊᑭᓕᐅᑎᒃᓴᖏᓐᓂᒃ ᑐᓂᔭᐅᓂᖓ 
221. (1) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᓂᓯᔪᓐᓇᖅᐳᖅ ᐊᑭᓕᐅᑎᒃᓴᓂᒃ ᓂᕈᐊᖅᑐᓕᕆᔨᒧᑦ 
ᓯᕗᓂᐊᓂ ᐊᓪᓚᕕᖓᓂ ᐊᑐᒐᒃᓴᖏᓐᓂᒃ ᐊᓯᖏᓐᓄᓪᓗ ᐊᑭᓕᐅᑕᐅᒋᐊᖃᖅᑐᓄᑦ ᐊᑐᒐᒃᓴᖏᓐᓂᒃ 
ᓂᕈᐊᖅᑐᓕᕆᔨᐅᓂᕐᒧᑦ ᐱᓕᕆᓪᓗᓂ. 
 
ᐊᑭᓕᖅᑐᐃᒃᑲᓐᓂᕐᓂᖅ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᓯᐊᒍᑦ ᐊᑭᓕᐅᑎᒃᑲᓐᓂᒃᓴᐅᔪᒃᓴᓂᒃ ᓈᒻᒪᒐᓱᒋᔭᒥᓂᒃ 
ᑐᓂᓯᒃᑲᓐᓂᕈᓐᓇᖅᐳᖅ ᑕᒪᒃᑯᐊ ᑐᓂᔭᐅᔪᑦ ᑮᓇᐅᔭᑦ ᓈᒻᒪᖏᑉᐸᑕ ᐊᑐᖅᑕᐅᓂᐊᖅᑐᑦ ᓂᕈᐊᕐᓇᐅᓂᐊᖅᑐᒥ 
ᓂᕈᐊᖅᑐᓕᕆᓂᕐᒧᑦ ᐱᓕᕆᒍᑕᐅᓗᑎᒃ. 
 
ᓇᓗᓇᐃᒃᑯᖅᓯᖅᑕᐅᓯᒪᒋᐊᖃᕐᓂᖏᑦ 

(3) ᐊᑐᓂ ᓂᕈᐊᖅᑐᓕᕆᔨᑦ ᐃᒪᓐᓇᐃᓕᐅᕆᐊᖃᖅᐳᑦ 
(ᐃ) ᑎᑎᕋᕆᐊᖃᖅᐳᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᐅᑎᖅᑎᑕᐅᒋᐊᖃᕐᓂᖏᓐᓄᑦ 

ᓂᕈᐊᖅᑐᓕᕆᔨᒧᑦ ᐊᒻᒪᓗ ᐊᓯᖏᓐᓄᑦ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ 
ᑭᒡᒐᖅᑐᐃᕕᖕᒥ ᑮᓇᐅᔭᓂᒃ ᐊᑭᓕᐅᑎᖃᓚᐅᖅᑐᓄᑦ ᐱᓕᕆᓂᖏᓐᓄᑦ; 

(ᐱ) ᓇᓗᓇᐃᒃᑯᑦᓯᖅᑐᐃᓗᓂ, ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᑕᒪᕐᒥᒃ ᑮᓇᐅᔭᑦ 



ᐊᑐᖅᑕᐅᓚᐅᖅᑐᑦ ᑐᓐᓂᐅᑕᐅᓯᒪᓂᖏᓐᓄᑦ ᓂᕈᐊᖅᑐᓕᕆᔨᒧᑦ; ᐊᒻᒪᓗ 
(ᑎ) ᐱᓕᕆᐊᖃᕐᓗᓂ ᑲᒪᑦᓯᐊᕐᓗᓂ ᑕᒪᒃᑯᐊ ᑕᒻᒪᖅᓯᒪᖏᒃᑲᓗᐊᕐᒪᖔᑕ 

ᓇᓗᓇᐃᒃᑯᑦᓯᖅᓯᒪᔪᑦ ᑮᓇᐅᔭᓂᒃ ᐊᑐᕐᓂᑯᑦ. 
 
ᖃᐅᔨᓴᖅᑕᐅᓂᖏᑦ 

(4) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᒪᓕᒡᓗᓂ ᐱᖁᔭᓂᒃ, ᖃᐅᔨᓴᕆᐊᖃᖅᐳᖅ ᑕᒪᐃᓐᓂᒃ 
ᑮᓇᐅᔭᓕᕆᒍᑕᐅᓯᒪᔪᓂᒃ ᓂᕈᐊᖅᑐᓕᕆᓂᕐᒧᑦ ᐊᑐᖅᑕᐅᓚᐅᖅᑐᓂᒃ ᓇᒃᓯᐅᑎᒋᐊᖃᕐᓗᓂᒋᓪᓗ ᐅᖃᖅᑎᒧᑦ. 
 
ᑮᓇᐅᔭᑦ ᒪᓕᒐᑎᒍᑦ ᐊᑐᖅᑕᐅᓂᖏᑦ 
222. ᐅᑯᐊ ᐊᑭᓕᖅᑐᖅᑕᐅᓂᐊᖅᐳᑦ ᑖᒃᑯᓇᖓᑦ ᑮᓇᐅᔭᓂᑦ ᑭᓱᓄᑦ ᐊᑐᖅᑕᐅᓂᐊᕐᓂᖏᓐᓄᑦ 
ᖃᐅᔨᒪᔭᐅᖏᑦᑐᓂᑦ ᐃᓚᒋᔭᐅᓪᓗᑎᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ: 

(ᐃ) ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᑲᑎᒪᑎᑎᖃᑦᑕᖅᑎᓪᓗᒋᑦ ᐃᖏᕐᕋᔭᒡᓗᑎᒃ 
ᓄᓇᓕᖕᓄᑦ ᓂᕈᐊᕐᕖᑦ ᑭᒡᓕᓕᐅᖅᑎᑦ;  

(ᐱ) ᐊᑭᓕᖅᑐᖅᑕᐅᒍᑎᖏᑦ ᐊᑭᓕᐅᑎᒋᔭᐅᒋᐊᖃᖅᑐᓪᓗ ᓂᕈᐊᖅᑐᓕᕆᔨᑦ 
ᐊᖓᔪᖄᖓᓐᓄᑦ; 

(ᑎ) ᐊᑭᓕᐅᑕᐅᔪᑦ ᐃᖅᑲᓇᐃᔭᖅᑎᖏᓐᓄᑦ ᓂᕈᐊᖅᑐᓕᕆᔨᐅᑉ ᐊᒻᒪᓗ ᐊᑭᓕᐅᑕᐅᔪᑦ 
ᐃᖅᑲᓇᐃᔭᖅᑎᒋᓚᐅᖅᑕᖏᓐᓄᑦ ᑳᓐᑐᕌᒃᑕᐅᔪᓪᓗ ᐱᓕᕆᑎᑕᐅᓪᓗᑎᒃ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ; 

(ᑭ) ᐊᑭᓕᖅᑐᖅᑕᐅᒋᐊᖃᕐᓂᖏᑦ ᑕᒪᕐᒥᒃ ᖃᐅᔨᓴᖅᑕᐅᓚᐅᖅᑐᑦ 
ᐃᖅᑲᖅᑐᐃᒍᑕᐅᓚᐅᖅᑐᓪᓗ ᒪᓕᒐᑦ ᑖᒃᑯᐊ ᒪᓕᒡᓗᒋᑦ; 

(ᒋ) ᐊᑭᓕᐅᑕᐅᒋᐊᖃᖅᑐᑦ ᓱᓇᑐᐃᓐᓇᕐᓄᑦ ᐱᔨᑦᓯᕋᐅᑎᓄᓪᓗ ᐱᓕᕆᐊᕆᔭᐅᔪᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐱᓕᕆᐊᖃᕐᓗᓂ ᑭᒡᒐᖅᑐᐃᕖᑦ 
ᑭᒡᓕᒃᓴᖏᓐᓂᒃ; 

(ᒥ) ᐊᑭᓕᖅᑐᖅᑕᐅᓂᖏᑦ ᑐᓴᒐᒃᓴᓕᐅᕈᑎᑦ ᑭᒃᑯᑐᐃᓐᓇᕐᓄᓪᓗ ᐃᓕᓐᓂᐊᕈᑎᒃᓴᓂᒃ 
ᐱᓕᕆᐊᖃᕐᓂᖏᓐᓄᑦ;  

(ᓂ) ᖃᓄᑐᐃᓐᓇᖅ ᐊᑭᓕᐅᑎᒋᒋᐊᖃᓚᐅᖅᑕᖏᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦᑕ 
ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᐱᓕᕆᐊᖃᕆᐊᖃᕐᓂᖓᓄᑦ; ᐊᒻᒪᓗ 

(ᓯ) ᐊᑭᓕᐅᑕᐅᒋᐊᖃᖅᑐᑦ ᑮᓇᐅᔭᑦ ᐊᑐᖅᑕᐅᒋᐊᖃᖅᑐᓪᓗ ᐸᕐᓇᒃᑕᐅᓂᖏᓐᓄᑦ 
ᐱᓕᕆᐊᕆᔭᐅᓂᖏᓐᓄᓪᓗ ᓂᕈᐊᖅᑐᓕᕆᒍᑕᐅᓂᐊᖅᑐᑦ; ᐅᑯᐊ 
ᐃᓚᐅᑎᑕᐅᓪᓗᑎᒃ 
(i) ᑮᓇᐅᔭᓕᐊᕆᓂᐊᖅᑕᖏᑦ ᐃᖅᑲᓇᐃᔭᖅᑎᖏᑦ ᓂᕈᐊᖅᑐᓕᕆᔨᐅᑉ 

ᐊᖓᔪᖄᖓᑦᑕ ᐃᑲᕋᐃᑦ ᐅᖓᑖᓄᑦ ᐱᓕᕆᖃᑦᑕᕐᓂᖏᓐᓄᑦ, 
(ii) ᐊᑭᓕᐅᑎᒃᓴᐃᑦ ᐊᑭᓕᖅᑕᐅᒋᐊᖃᖅᑐᑦ ᑭᓱᑐᐃᓐᓇᐃᑦ 

ᐊᑭᓕᖅᑕᐅᒋᐊᖃᕐᓂᖏᓐᓄᑦ, ᐊᒻᒪᓗ 
(iii) ᐊᑭᓕᐅᑎᒋᒋᐊᖃᖅᑕᖏᑦ ᓂᕈᐊᖅᑐᓕᕆᔨᐅᑉ ᐊᖓᔪᖄᖓᑕ 

ᐸᕐᓇᖕᓂᖓᓄᑦ ᐊᒥᓱᓕᐅᕐᓂᖓᓄᓪᓗ ᓂᕈᐊᕐᓂᕐᒧᑦ 
ᐊᑐᖅᑕᐅᔪᒃᓴᐅᓂᐊᖅᑐᓂᒃ ᐅᕙᓘᓐᓃᑦ ᑕᒪᒃᑯᐊ ᓴᓇᔭᐅᓂᖏᓐᓄᑦ 
ᐊᐅᓪᓚᖅᑎᑕᐅᓂᖏᓐᓄᓪᓗ ᓂᕈᐊᕈᑎᒃᓴᒐᓚᐃᑦ ᓄᓇᓕᖕᓄᑦ. 



ᐊᖏᕈᑎᑦ 
 
ᐊᑎᓕᐅᕐᓂᖅ ᐊᖏᕈᑕᐅᒋᐊᖃᖏᑦᑐᒥᒃ 
223. ᓂᕈᐊᖅᑕᐅᓇᓱᐊᖃᑕᐅᔪᑦ ᑕᒪᕐᒥᒃ ᐊᑎᓕᐅᕆᒋᐊᖃᖏᑉᐳᑦ ᑎᑎᖃᓂᒃ, ᓂᕈᐊᖅᑕᐅᓐᓂᕈᑎᒃ 
ᑲᑎᒪᔨᐅᖃᑕᐅᓂᕐᒧᑦ ᒪᓕᒐᓕᐅᖅᑎᒃᑯᓐᓄᑦ ᐃᒪᓐᓇᐃᒍᑕᐅᔪᓐᓇᑐᐃᓐᓇᕆᐊᖃᖅᑐᒥᒃ, 

(ᐃ) ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ ᓂᕈᐊᖅᑕᐅᓯᒪᓕᕈᓂ ᓄᖅᑲᖁᔭᐅᓗᓂ 
ᐱᖁᔭᐅᒍᑕᐅᓇᔭᖅᑐᒥᒃ ᐊᓯᒥᓂᖔᖅᑐᒥᑦ; 

(ᐱ) ᐅᓪᓗᖓ ᑎᑎᖅᓯᒪᖏᒃᑲᓗᐊᕐᓗᓂ ᓄᖅᑲᕆᐊᖃᕐᓂᖓᓅᓛᖅᓯᒪᔪᓂᒃ; ᐅᕙᓘᓐᓃᑦ 
(ᑎ) ᓂᕈᐊᖅᑕᐅᖃᑕᐅᔪᖅ ᖃᓄᐃᓕᐅᕈᑎᖃᖁᔭᐅᓪᓗᓂ ᐃᓱᒪᖅᓱᕈᓐᓇᖅᑎᑕᐅᖏᓪᓗᓂ 

ᒪᓕᒐᓕᐅᕐᕕᖕᒥ ᐱᓕᕆᖁᔭᐅᒍᑎᒥᒃ ᐊᑎᓕᐅᕆᒋᐊᖃᖏᓚᖅ. 
 
ᐊᖏᕈᑎᑦ 
224. ᐅᖃᖅᑎ, ᐅᖃᓪᓚᖃᑎᖃᖅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᒃ, ᐊᖏᖃᑎᖃᕈᓐᓇᖅᐳᖅ 
ᑲᓇᑕᐅᑉ ᒐᕙᒪᒃᑯᖏᓐᓂᒃ, ᖃᓪᓗᓈᑦ ᓄᓇᖓᓐᓂ ᒐᕙᒪᒋᔭᐅᔪᓂᒃ ᐅᑭᐅᖅᑕᖅᑐᒥᐅᑦ ᒐᕙᒪᒋᔭᖏᓐᓂᒡᓗ, 
ᓄᓇᓖᑦ ᒐᕙᒪᒋᔭᖏᓐᓂᒡᓗ, ᓂᕈᐊᖅᑐᓕᕆᔨᒃᑯᓐᓂᒃ ᑲᓇᑕᒥ ᐅᕙᓘᓐᓃᑦ ᓂᕈᐊᖅᑕᐅᓯᒪᔪᓂᒃ ᓂᕈᐊᕐᓂᕐᒧᑦ 
ᑎᒥᐅᔪᓂᒃ ᐊᖏᖃᑎᖃᕈᓐᓇᖅᖢᓂ.  
 

ᐃᓚᖓᓂ IX 
ᒪᓕᒐᖑᕐᓂᖏᑦ 

 
ᐅᓐᓂᕐᓘᑎᖃᕐᓂᖅ 

 
ᐅᓐᓂᕐᓘᑎᖃᕐᓂᖅ 
225. (1) ᑭᓇᑐᐃᓐᓇᖅ ᐅᒃᐱᕈᓱᒃᑯᓂ ᐱᕋᔭᒃᑐᖃᕐᓂᖓᓄᑦ ᒪᓕᒐᑦ ᒪᓕᒡᓗᒋᑦ 
ᐱᕋᔭᒃᑐᖃᖅᐸᓪᓕᐊᓂᐊᕐᓂᖓᓄᑦ ᐱᕋᔭᒃᑐᖃᑐᐃᓐᓇᕆᐊᖃᕐᓂᖓᓄᓪᓗ ᐅᓐᓂᕐᓗᒍᓐᓇᖅᐳᖅ ᐸᓖᓯᒃᑯᓐᓄᑦ. 
 
ᖃᖓ ᐅᓐᓂᕐᓘᑎᖃᕆᐊᖃᕐᓂᖅ 

(2) ᐅᓐᓂᕐᓗᒍᑕᐅᔪᑦ ᐸᓖᓯᒃᑯᓐᓄᑦ ᐅᖃᐅᓯᕆᔭᐅᒋᐊᖃᖅᐳᑦ ᐅᓪᓗᐃᑦ 90 ᐊᓂᒍᓚᐅᖏᓐᓂᖏᓐᓂ 
ᖃᐅᔨᓚᐅᕐᓗᓂ ᐅᓐᓂᕐᓗᒃᑐᖅ ᐅᓐᓂᕐᓘᑎᒋᓕᖅᑕᒥᓂᒃ. 
 
ᑐᒃᓯᕋᐅᑎᖃᕐᓂᖓ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 

(3) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᑐᒃᓯᕋᕈᓐᓇᖅᐳᑦ ᐸᓖᓯᒃᑯᓐᓂᑦ ᖃᐅᔨᓴᖁᔨᓗᓂ 
ᓱᓇᑐᐃᓐᓇᕐᒥᒃ ᐱᕋᔭᒍᑕᐅᑐᐃᓐᓇᕆᐊᖃᖅᑐᒥᒃ ᒪᓕᒐᑦ ᑖᒃᑯᐊ ᒪᓕᒡᓗᒋᑦ. 
 
ᒪᓕᒋᐊᖃᕐᓂᕐᒧᑦ ᖃᓄᐃᓕᐅᕈᑕᐅᒋᐊᖃᖅᑐᑦ 
226. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ, ᐸᓖᓯᓪᓗ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᓗ 
ᐋᖅᑭᐅᒪᑦᓯᐊᕆᐊᖃᖅᐳᑦ ᒪᓕᒃᑕᐅᒋᐊᖃᕐᓂᖓᓄᑦ ᒪᓕᒐᖅ ᑖᓐᓇ, ᐱᓕᕆᐊᖏᓪᓗ ᐊᔾᔨᒌᖏᑦᑐᑦ 
ᐱᓕᕆᐊᕆᔭᐅᑦᓯᐊᕆᐊᖃᖅᐳᑦ, ᐃᓕᖁᓯᖃᑦᓯᐊᕐᓗᑎᒡᓗ ᐱᓕᕆᐊᕆᒋᐊᖃᖅᑕᒥᖕᓂᒃ ᓱᓇᑐᐃᓐᓇᕐᓂᒃ 
ᐊᒻᒪᓗ ᑐᑭᓯᐅᒪᖃᑦᑕᐅᑎᑦᓯᐊᕐᓗᑎᒃ.  
 



ᖃᐅᔨᓴᕐᓂᖅ 
 
ᖃᐅᔨᓴᕐᓂᖅ 
227. (1) ᐸᓖᓯᑦ ᖃᓄᑐᐃᓐᓇᖅ ᖃᐅᔨᓴᕐᓂᐊᖅᐳᑦ ᐅᓐᓂᕐᓘᑕᐅᔪᒥᒃ. 
 
ᖃᐅᔨᒃᑲᐅᑎᖃᕐᓂᖅ ᖃᐅᔨᓴᖅᑕᐅᑕᐅᔪᒥᒃ 

(2) ᐸᓖᓯᒃᑯᑦ, ᖃᐅᔨᓴᖅᑕᐅᔪᖅ ᐱᐊᓂᒃᑕᐅᓚᐅᖏᓐᓂᐊᓂ, ᖃᐅᔨᒃᑲᐃᒋᐊᖃᖅᐳᑦ 
ᖃᐅᔨᓴᖅᑕᐅᓂᐊᖅᑐᒥᒃ, ᑭᓯᐊᓂ ᐸᓖᓯᒃᑯᑦ ᐅᒃᐱᕈᓱᒍᑎᒃ ᑕᐃᒪᓐᓇ ᖃᐅᔨᒃᑲᐃᒃᐸᑕ 
ᐊᑲᐅᖏᓕᐅᕈᑎᒋᔭᐅᑐᐃᓐᓇᕆᐊᖃᕐᓂᖓᓄᑦ ᖃᐅᔨᓴᕈᑕᐅᔪᒧᑦ. 
 
ᑐᓴᖅᑎᑕᐅᓂᖓ ᐅᖃᐅᑎᔭᐅᓂᖓ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ 

(3) ᐸᓖᓯᒃᑯᑦ ᑐᓴᖅᑎᑎᒋᐊᖃᖅᐳᑦ ᐅᖃᕆᐊᖃᖅᐳᑦ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ 
ᓱᓇᑐᐃᓐᓇᕐᒥᒃ, ᖃᐅᔨᓴᖅᑕᐅᑎᓪᓗᒍ, ᐸᓖᓯᒃᑯᑦ ᖃᐅᔨᒍᑎᒃ ᐱᕋᔭᒃᑐᖃᖅᓯᒪᓂᖓᓄᑦ ᒪᓕᒐᑦ ᑖᒃᑯᐊ 
ᒪᓕᒃᖢᒋᑦ. 
 
ᑐᒃᓯᕋᐅᑎᖃᕐᓂᖅ ᑐᑭᓯᐅᒪᒍᑎᒃᓴᓂᒃ 

(4) ᐸᓖᓯᒃᑯᑦ ᓂᕈᐊᖅᑐᓕᕆᓂᕐᒧᑦ ᐊᖓᔪᖄᕐᓗ, ᑐᒃᓯᕋᕐᕕᐅᓯᒪᓪᓗᑎᒃ, ᖃᓄᑐᐃᓐᓇᖅ 
ᑐᑭᓯᐅᒪᒍᑎᒋᔭᒥᖕᓂᒃ ᐅᖃᐅᓯᖃᕆᐊᖃᖅᐳᑦ ᐱᓯᒪᔭᒥᓂᒃ ᐱᕋᔭᐅᑕᐅᔪᖅ ᐱᔾᔪᑎᒋᓪᓗᒍ 
ᐊᑐᖅᑕᐅᒋᐊᖃᖅᑐᓂᒃ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ ᐋᖅᑭᒃᓱᐃᓂᐊᖅᑎᓪᓗᒍ ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ 
ᐊᖏᕈᑎᓕᐅᕆᐊᖃᕐᓗᓂ ᖃᐅᔨᔪᖃᖅᐸᑦ ᐱᕋᔭᒃᑐᖃᓚᐅᕐᓂᖓᓄᑦ ᒪᓕᒐᑦ ᑖᒃᑯᐊ ᒪᓕᒃᖢᒋᑦ. 
 
ᑎᑎᖃᖅ ᐱᔪᓐᓇᕈᑎᒋᔭᐅᔪᖅ 
228. (1) ᐃᖅᑲᖅᑐᐃᔨ, ᖃᐅᔨᒃᑲᐃᖏᓪᓗᓂ ᓇᓪᓕᐊᑐᐃᓐᓈᓂᒃ, ᑎᑎᖃᒥᒃ ᐱᔪᓐᓇᕈᑎᒥᒃ 
ᓴᖅᑭᑎᑎᔪᓐᓇᖅᐳᖅ ᐊᑎᓕᐅᖅᑕᐅᓯᒪᔪᒥᒃ ᐃᖅᑲᖅᑐᐃᔨᒧᑦ ᑖᓐᓇ ᐸᓖᓯᒃᑯᑦ ᖃᐅᔨᓴᖅᑎᓘᓐᓃᑦ 
ᐃᓯᕈᓐᓇᕐᓂᖓᓄᑦ ᖃᐅᔨᓴᕈᓐᓇᕐᓂᖓᓄᓪᓗ ᓱᓇᑐᐃᓐᓇᒥᒃ ᐅᓐᓂᕐᓗᒍᑕᐅᓯᒪᔪᒥᒃ ᒪᓕᒐᑦ ᒪᓕᒡᓗᒋᑦ 
ᐃᖅᑲᖅᑐᐃᔨ ᖃᐅᔨᒪᔾᔪᑎᖃᕈᓂ ᐅᒃᐱᕈᓱᒍᓂᓘᓐᓃᑦ ᐃᒡᓘᑉ ᐃᓗᐊᓂ ᖃᐅᔨᓐᓇᕈᑕᐅᔪᓐᓇᖅᑐᓂᒃ 
ᐅᓐᓂᕐᓗᒍᑕᐅᓚᐅᖅᑐᒧᑦ ᐱᑕᖃᕐᓂᖓᓄᑦ ᕿᓂᖅᑕᐅᒍᑎᒃᓴᒥᒃ ᓴᖅᑭᑎᑎᔪᓐᓇᖅᐳᖅ ᐱᔪᓐᓇᐅᑎᒥᒃ. 
 
ᓴᓐᖏᓂᖃᕐᓂᖅ ᐃᓯᕈᓐᓇᕐᓂᕐᒧᑦ 

(2) ᐸᓖᓯᖑᐊᖅ ᐅᕙᓘᓐᓃᑦ ᑭᓇᑐᐃᓐᓇᖅ ᐊᑎᖃᖅᐸᑦ ᕿᓂᕐᓂᕐᒧᑦ ᐱᔪᓐᓇᐅᑎᒥ 
ᐋᖅᑭᒃᑕᐅᓯᒪᔪᒥ ᒪᓕᒐᐃᑦ ᐃᓚᖓᓂ (1)-ᒥ, ᒪᓕᒡᓗᒋᑦ ᐃᓯᕈᓐᓇᕈᑎᒥ ᒪᓕᒃᑕᐅᒋᐊᖃᖅᑐᑦ, ᐃᓯᕈᓐᓇᖅᐳᖅ 
ᕿᓂᕈᓐᓇᖅᐳᕐᓗ ᐃᒡᓗᒋᔭᐅᔪᒥᒃ ᓱᓇᑐᐃᓐᓇᕐᓂᒡᓗ ᕿᓂᖅᑕᐅᔪᓐᓇᖅᑐᓂᒃ ᐱᔪᓐᓇᐅᑎᒥ ᑎᑎᖅᓯᒪᔪᓂᒃ. 
 
ᐊᔭᒃᓯᒋᐊᖃᖏᓐᓂᖓ 

(3) ᖃᐅᔨᓴᖅᑐᖅ ᑭᓇᑐᐃᓐᓇᖅ, ᐸᓖᓯᐅᖏᒃᑯᓂ ᕿᓂᖅᑎᑕᐅᔪᖅ ᑎᑎᖃᒥᒃ ᐱᔪᓐᓇᐅᑎᒥᒃ 
ᕿᓂᕐᓂᕐᒧᑦ ᑎᒍᒥᐊᖅᑐᖅ ᐋᖅᑭᒃᑕᐅᓯᒪᔪᒥᒃ ᒪᓕᒐᐃᑦ ᐃᓚᖓᓂ (1)-ᒥ ᑎᑎᕋᖅᑕᐅᓯᒪᔪᒥᒃ 
ᐊᔭᒃᓯᒋᐊᖃᖏᓚᖅ ᑭᓇᑐᐃᓐᓇᕐᒥᒃ ᕿᓂᕐᓗᓂ ᑭᓯᐊᓂ ᐱᖃᑎᖃᕈᓂ ᐸᓖᓯᒥᒃ ᐊᒻᒪᓗ ᐅᖃᖅᓯᒪᔪᖃᖅᐸᑦ 
ᑎᑎᖃᓂ ᑕᐃᒪᓐᓇ ᐱᔪᓐᓇᖅᑐᖃᕐᓂᖓᓄᑦ. 
 
ᑎᑎᖃᓂᒃ ᓴᖅᑭᑎᑎᖁᔨᔪᓐᓇᕐᓂᖅ 

(4) ᖃᐅᔨᓴᖅᑐᖅ ᑭᓇᑐᐃᓐᓇᖅ ᕿᓂᖅᑐᖅ ᑭᓇᑐᐃᓐᓇᕐᒥᒃ ᐃᒡᓗᒦᑦᑐᖃᖅᐸᑦ ᕿᓂᕐᕕᐅᔪᒥ 
ᕿᓂᕈᑎᒥᒃ ᐱᖃᖅᑎᑕᐅᓗᓂ ᓴᖅᑭᑎᑎᒋᐊᖃᕐᓂᖏᓐᓄᑦ ᐸᐃᑉᐹᓂᒃ ᑎᑎᕋᖅᓯᒪᔪᓂᒡᓘᓐᓃᑦ 



ᖃᐅᔨᓴᖅᑕᖏᓐᓂᒃ ᓴᖅᑭᑎᑎᖁᔨᔪᓐᓇᖅᐳᖅ ᑎᓕᓯᓗᓂ ᐃᒡᓗᒦᑦᑐᒥᒃ ᓴᖅᑭᖁᓗᒋᑦ. 
 
ᐊᒡᕕᐊᖅᑐᖃᖅᐸᑦ 

(5) ᑭᓇᑐᐃᓐᓇᖅ ᐊᒡᕕᐊᖅᑎᑎᒋᐊᖃᖏᓚᖅ ᐸᓖᓯᒥᒡᓘᓐᓃᑦ ᑭᓇᑐᐃᓐᓇᕐᒥᒡᓘᓐᓃᑦ 
ᕿᓂᖅᑐᖃᖅᑎᓪᓗᒍ ᖃᐅᔨᓴᖅᑎᒥᒃ. 
 
ᖃᐅᔨᒃᑲᐃᒍᑎᖃᕐᓂᖅ ᖃᐅᔨᓴᖅᑕᐅᒍᑕᐅᓚᐅᖅᑐᒥᒃ 
229. (1) ᐸᓖᓯ ᖃᐅᔨᓴᖅᑐᖃᓚᐅᕐᓗᓂ ᐃᖅᑲᖅᑐᖅᑕᐅᕕᖕᒧᐊᖅᑕᐅᔪᖃᓚᐅᖏᓐᓂᐊᓂᓗ, 
ᖃᐅᔨᒃᑲᐃᒋᐊᖃᖅᐳᖅ ᐅᓐᓂᕐᓗᓚᐅᖅᑐᒧᑦ ᖃᐅᔨᓴᖅᑕᐅᓚᐅᖅᑐᒧᓪᓗ ᖃᐅᔨᓴᕈᑕᐅᓚᐅᖅᑐᑦ 
ᐱᔾᔪᑎᒋᓪᓗᒋᑦ. 
 
ᖃᐅᔨᒃᑲᐃᒍᑎᑦ ᐃᓗᓕᖏᑦ 

(2) ᖃᐅᔨᓴᕈᑕᐅᓚᐅᖅᑐᒧᑦ ᖃᐅᔨᒃᑲᐅᑎᓂ ᐃᓕᔭᐅᒋᐊᖃᖅᐳᑦ ᐊᑐᖅᑕᐅᒋᐊᓖᑦ ᑎᑎᕋᕐᕕᒃᓴᐃᑦ 
ᐊᑐᕐᓗᒋᑦ ᐊᒻᒪᓗ ᐅᑯᓂᖓ ᐅᖃᖅᓯᒪᒋᐊᖃᖅᐳᑦ 

(ᐃ) ᓱᓇᐅᓚᐅᕐᓂᖏᑦ ᐱᕋᔭᐅᑕᐅᓂᕋᖅᑕᐅᔪᑦ; 
(ᐱ) ᓱᓇᒥᒃ ᐱᕋᔭᖕᓂᕋᖅᑕᐅᓂᖓᓄᑦ ᐊᒻᒪᓗ ᖃᓄᑎᒋ ᐊᑭᓖᒋᐊᖃᕋᔭᕐᓂᖓᓄᑦ 

ᐱᕋᔭᓚᐅᕐᓗᓂ; 
(ᑎ) ᓱᓇᓂᒃ ᖃᐅᔨᔾᔪᑎᖃᓚᐅᕐᓂᖏᓐᓄᑦ ᖃᐅᔨᓴᖅᖢᑎᒃ; 
(ᑭ) ᐃᖅᑲᖅᑐᖅᑕᐅᓂᐊᕐᒪᖔᓪᓗ; ᐊᒻᒪᓗ 
(ᒋ) ᖃᐅᔨᒃᑲᐅᑎᑕᖃᕐᓗᓂ ᒪᓕᒋᐊᖃᕐᓂᕐᒧᑦ ᐊᖏᕈᒻᒥᒃ, ᐱᔪᓐᓇᕐᓂᖃᖅᑎᑕᐅᓯᒪᓗᓂ 

ᒪᓕᒐᐃᑦ ᐃᓚᖓᓃᑦᑐᑦ 231(3)-ᒥ ᒪᓕᒡᓗᒋᑦ. 
 
ᑐᓂᔭᐅᓂᖓ ᖃᐅᔨᒃᑲᐅᑦ 

(3) ᖃᐅᔨᓴᖅᑐᖃᓚᐅᖅᑎᓪᓗᒍ ᖃᐅᔨᔭᐅᔪᑦ ᐱᔾᔪᑎᒋᓪᓗᒋᑦ ᖃᐅᔨᒃᑲᐅᑎᒃᓴᖅ ᑎᑎᕋᖅᓯᒪᔪᖅ 
ᒪᓕᒐᐃᑦ ᐃᓚᖓᓂ (1)-ᒥ ᒪᓕᒡᓗᒋᑦ ᑐᓂᔭᐅᒋᐊᖃᖅᐳᖅ ᖃᐅᔨᓴᖅᑕᐅᒋᐊᖃᓚᐅᖅᑐᒧᑦ 
ᓇᒃᓯᐅᑎᔭᐅᓗᓂᓘᓐᓃᑦ ᑎᑎᖃᑎᒍᑦ ᓇᓗᓇᐃᒃᑯᑕᖃᖅᑐᒃᑯᑦ ᑭᖑᓪᓕᖅᐹᒥ ᑐᕌᕈᑎᒋᔭᖓᓄᑦ 
ᖃᐅᔨᓴᖅᑕᐅᓚᐅᖅᑑᑉ. 
 

ᒪᓕᒃᑕᐅᒋᐊᖃᖁᔭᐅᔪᓂᒃ ᒪᓕᖕᓂᐊᕐᓂᕋᕐᓗᓂ ᐊᖏᕈᑦ 
 
ᐊᖏᖃᑎᒌᒍᑎᑦ 
230. (1) ᒪᓕᒃᑕᐅᖁᔭᐅᔪᒥᒃ ᒪᓕᖕᓂᐊᕐᓂᕋᖅᖢᓂ ᐊᖏᕈᑕᐅᔪᖅ ᐃᒪᓐᓇᐃᑉᐳᑦ, ᑭᓇᑐᐃᓐᓇᖅ 
ᐱᕋᔭᒃᓯᒪᔪᖅ ᐊᖏᕈᑎᖃᕐᓂᐊᖅᐳᖅ, ᐃᖅᑲᖅᑐᒐᒃᓴᐅᒍᒪᖏᒃᑯᓂ ᐱᕋᔭᐅᑎᒋᓚᐅᖅᑕᒥᓂᒃ ᐃᒪᓐᓇ 
ᐊᖏᕈᑎᖃᕐᓂᐊᕐᓗᓂ, 

(ᐃ) ᐊᑭᓖᓂᐊᕐᓗᓂ ᐊᑭᓕᐅᑕᐅᒋᐊᖃᖅᑐᒥᒃ, ᐃᒃᐱᒍᓱᒃᑎᑕᐅᓚᐅᖅᑐᒧᑦ 
ᐊᑭᓕᐅᑎᖃᕐᓂᐊᕐᓗᓂᓗ ᐊᒻᒪᓗ ᐊᑲᐅᖏᓕᐅᕈᑎᒋᔭᐅᓚᐅᖅᑐᒧᑦ; 

(ᐱ) ᒪᒥᐊᒍᑎᖃᕐᓗᓂ, ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᑲᐅᖏᓕᐅᖅᑎᓚᐅᖅᑕᒥᓄᑦ; 
(ᑎ) ᐅᖃᐅᔾᔪᖅᑕᐅᓂᐊᕐᓗᓂ ᐃᓐᓇᑐᖃᓄᑦ ᐃᓄᐃᑦ ᐱᖅᑯᓯᑐᖃᖏᑦ ᒪᓕᒡᓗᒋᑦ;  
(ᑭ) ᓄᓇᓕᖕᒥ ᐱᓕᕆᑎᑕᐅᓂᐊᕐᓗᓂ ᐱᕋᔭᐅᑎᒋᓚᐅᖅᑕᓂ 
(ᒋ) ᐅᖃᕐᓗᓂ ᐊᖏᕈᑎᒋᔭᓂ ᐱᓕᕆᐊᕆᓂᐊᕐᓂᕋᕐᓗᒋᑦ. 

 



ᐊᑭᕋᖅᑐᖏᓪᓗᑎᒃ 
(2) ᐋᔩᖃᑎᒌᒍᑕᐅᔪᖅ ᒪᓕᖕᓂᐊᕐᓂᕋᐅᑦ ᒪᓕᒐᕐᓂᒃ ᐊᖏᕈᑕᐅᓪᓗᓂᓗ ᐊᑭᕋᖅᑐᖏᓪᓗᓂ 

ᓇᓪᓕᐊᑐᐃᓐᓇᖏᓐᓂᒃ ᐅᓐᓂᕐᓗᓚᐅᖅᑐᒥᒃ ᐅᓐᓂᕐᓘᑕᐅᓚᐅᖅᑐᒥᒡᓗ ᐋᖅᑭᒃᑕᐅᒋᐊᖃᖅᐳᖅ. 
 
ᒪᓕᖕᓂᐊᕐᓂᕋᐅᑦ ᒪᓕᒐᕐᓂᒃ ᐊᖏᕈᑕᐅᓪᓗᓂ 
231. (1) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᐅᒃᐱᕈᓱᒃᑯᓂ ᑭᓇᑐᐃᓐᓇᖅ ᐱᕋᔭᒃᓯᒪᓂᖓᓄᑦ, 
ᐱᕋᔭᖕᓂᐊᕐᓂᖓᓄᓪᓗ ᐅᕙᓘᓐᓃᑦ ᐱᕋᔭᑐᐃᓐᓇᕆᐊᖃᕐᓂᖓᓄᑦ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᓂᐊᖏᓐᓂᖓᓄᑦ ᐅᒃᐱᕈᓱᒃᑯᓂ ᐱᕋᔭᐅᑎᐅᑐᐃᓐᓇᕆᐊᖃᖅᑐᒥᒃ ᒪᓕᒐᑦ ᑖᒃᑯᐊ ᒪᓕᒡᓗᒋᑦ, 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᔪᖅ ᒪᓕᖕᓂᐊᕐᓂᕋᐅᑎᒥᒃ ᐊᖏᖅᑎᑎᒍᑎᖃᕈᓐᓇᖅᐳᖅ ᐱᕋᔭᑐᐃᓐᓇᕆᐊᓕᒃ 
ᐱᖃᑎᒋᓗᓂᐅᒃ, ᐅᑯᐊ ᐃᓱᒪᒃᓴᖅᓯᐅᕈᑎᒋᓚᐅᕐᓗᒋᑦ: 

(ᐃ) ᓯᖁᒥᑕᐅᓚᐅᖅᑐᖅ ᖃᓄᐃᑦᑑᓚᐅᕐᓂᖓᓄᑦ ᖃᓄᑎᒋ ᐅᖁᒪᐃᑎᒋᓚᐅᕐᓂᖓᓄᓪᓗ 
ᐱᕋᔭᐅᑎᑦ ᐱᓕᕆᐊᕆᔭᐅᒋᐊᖃᓚᐅᖅᑐᓪᓗ ᐱᔭᐅᓚᐅᖏᑦᑐᑦ; 

(ᐱ) ᖃᓄᑎᒋ ᐊᑭᓕᐅᑎᖃᕆᐊᖃᕐᓂᖓᓄᑦ ᐱᕋᔭᐅᑎᑦ 
ᐱᓕᕆᐊᕆᔭᐅᒋᐊᖃᓚᐅᖅᑐᓪᓗ ᐱᔭᐅᓚᐅᖏᑦᑐᑦ ᐃᓱᒪᒋᓗᒋᑦ; 

(ᑎ) ᑭᒃᑯᑐᐃᓐᓇᐃᑦ ᐱᖁᔭᖏᑦ ᐃᓱᒪᓕᐅᕈᑎᒋᓚᐅᕐᓗᒋᑦ; 
(ᑭ) ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ; ᐊᒻᒪᓗ 
(ᒋ) ᑭᓱᑐᐃᓐᓇᐃᑦ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᑉ ᐱᔾᔪᑎᒋᔭᐅᒋᐊᖃᕋᓱᒋᔭᐅᔪᑦ 

ᐃᓱᒪᓕᐅᕈᑎᒋᓚᐅᕐᓗᓂᒋᑦ. 
 
ᒪᓕᒃᑕᐅᒋᐊᖃᖁᔭᐅᔪᑦ ᖃᓄᐃᓕᖓᒋᐊᖃᕐᓂᖏᑦ 

(2) ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑕᐅᔪᖅ ᐅᖃᖅᓯᒪᔪᖃᕈᓐᓇᖅᐳᖅ ᖃᓄᐃᓕᐅᕆᐊᖃᕐᓂᖓᓄᑦ 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᑉ ᐃᓕᒍᒪᔭᖏᓐᓂᒃ ᐃᓗᓕᖃᕐᓗᓂ ᒪᓕᒋᐊᖃᕐᓂᖓᓄᑦ ᑖᒃᑯᐊ ᒪᓕᒐᑦ 
ᒪᓕᒡᓗᒋᑦ ᒪᓕᑦᓯᐊᖁᓪᓗᒍ. 
 
ᒪᓕᖕᓂᐊᕐᓂᕋᖅᖢᓂ ᒪᓕᒃᑕᐅᒋᐊᖃᖅᑐᓂᒃ ᑎᑎᕋᖅᓯᒪᔪᖁᑎᑦ 

(3) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᓇᒃᓯᐅᔾᔨᒋᐊᖃᖅᐳᖅ ᐃᓄᒃᒧᑦ ᒪᓕᒐᐃᑦ ᐃᓚᖓᓂ (1)-ᒥ 
ᐅᖃᐅᓯᕆᔭᐅᓯᒪᔪᒧᑦ, ᐸᓖᓯᒃᑯᓐᓂᖔᖅᑐᓂᒡᓗ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ 229(2)-ᒥ ᒪᓕᒡᓗᒋᑦ 
ᐅᕙᓘᓐᓃᑦ ᐃᓛᒃᑰᖅᑐᓂᒃ ᑎᑎᕋᖅᓯᒪᔪᓂᒃ ᐃᒪᓐᓇ 

(ᐃ) ᑐᓴᖅᑎᑎᓗᓂ ᐱᕋᔭᓚᐅᖅᑐᒧᑦ ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ ᑎᑎᕋᖅᓯᒪᔪᓂᒃ 
ᐊᖏᕈᑎᒋᓂᐊᖅᑕᖏᓐᓂᒃ; ᐊᒻᒪᓗ 

(ᐱ) ᓇᓪᓕᐊᖕᓂᒃ ᒪᓕᒐᕐᓂᒃ ᒪᓕᖕᓂᐊᖅᑕᖏᓐᓂᒃ ᑎᑎᕋᖅᓯᒪᔪᖅᑕᖃᕐᓗᓂ ᐊᖏᕈᒻᒥ. 
 
ᑐᒃᓯᕋᕐᓂᖓ 

(4) ᑭᓇᑐᐃᓐᓇᖅ ᐱᕋᔭᖕᓂᕋᖅᑕᐅᓯᒪᔪᖅ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᑐᒃᓯᕋᕈᓐᓇᖅᐳᖅ 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒥᑦ ᐊᖏᕈᑎᖃᕈᒪᓗᓂ ᒪᓕᖕᓂᐊᕐᓂᕋᐅᑎᒥᒃ. 
 
ᐱᓕᕆᐊᕆᒋᐊᖃᖅᑕᖏᑦ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᑉ 

(5) ᒪᓕᖕᓂᐊᕐᓂᕐᒧᑦ ᐊᖏᕈᑎᒥᒃ ᐋᖅᑭᒃᓯᓚᐅᖏᓐᓂᕐᒥᓂ, ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ 
ᐃᒪᓐᓇᐃᓕᐅᕆᐊᖃᖅᐳᖅ 

(ᐃ) ᐅᖃᐃᔾᔪᐃᓗᓂ ᐱᕋᔭᓚᐅᖅᑐᖅ ᒪᓕᒐᑎᒍᑦ ᐃᑲᔪᖅᑎᑖᕈᓐᓇᕐᓂᖓᓄᑦ 
ᐱᕕᒃᓴᖃᖅᑎᑕᐅᓗᓂᓗ ᒪᓕᒐᑎᒍᑦ ᐃᑲᔪᖅᑎᑖᕐᓂᕐᒧᑦ; ᐊᒻᒪᓗ 

(ᐱ) ᐊᖏᖅᑕᐅᒍᒪᓗᓂ ᐱᕋᔭᓚᐅᖅᑐᒥᑦ ᑐᓴᖅᑎᑕᐅᔾᔪᑎᒃᓴᖓᓂᒃ 



ᓴᖅᑭᔮᖅᑎᑎᔪᓐᓇᕐᓂᕐᒧᑦ ᐊᖏᕈᑎᒋᓯᒪᓂᐊᖅᑕᖓᓂᒃ. 
 
ᓵᑕᐅᔪᒃᓴᐅᑕᐅᓂᕐᒥᖕᓄᑦ ᐅᖃᕐᓂᖓ 

(6) ᒪᓕᒐᕐᓂᒃ ᒪᓕᖕᓂᖓᕐᓂᕐᒧᑦ ᐊᖏᕈᑦ ᐃᓗᓕᖃᕆᐊᖃᖅᐳᖅ ᐅᖃᖅᓯᒪᔪᒥᒃ ᑖᓐᓇ ᐃᓄᒃ 
ᓵᑕᐅᔪᒃᓴᐅᓂᕋᕐᓂᖓᓄᑦ ᐱᓕᕆᐊᕆᓚᐅᖅᑕᒥᓂᒃ ᐱᓕᕆᐊᕆᔭᐅᒋᐊᖃᖅᑐᒥᒡᓗ 
ᐱᓕᕆᐊᖃᓚᐅᖏᓐᓂᕐᒥᓄᑦ ᐱᕋᔭᐅᑎᒋᓚᐅᖅᑕᒥᓂᒃ. 
 
ᖃᖓ ᐊᑐᕐᓂᖃᕐᓂᐊᕐᓂᖓ 

(7) ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑕᐅᔪᖅ ᐊᑐᕐᓂᖃᕐᓂᐊᖅᐳᖅ ᑭᓯᐊᓂ ᐊᑎᓕᐅᖅᑕᐅᓯᒪᒃᐸᑦ 
ᐱᕋᔭᓚᐅᖅᑐᒧᑦ ᐊᒻᒪᓗ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ. 
 
ᐃᖅᑲᖅᑐᐃᕕᖕᒥ ᐊᑐᖅᑕᐅᔪᓐᓇᖏᓐᓂᖓ 

(8) ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ ᐊᖏᕈᑎᖃᖅᑐᖃᕋᓗᐊᖅᑎᓪᓗᒍ, ᐊᒻᒪᓗ ᓵᑕᐅᔪᒃᓴᐅᓂᕋᕐᓗᓂ 
ᐅᖃᖅᓯᒪᔪᖅᑕᖃᕋᓗᐊᖅᑎᓪᓗᒍ, ᐃᖅᑲᖅᑐᐃᕕᖕᒥ ᖃᐅᔨᒪᒍᑕᐅᓂᐊᕐᓗᓂ ᐃᖅᑲᖅᑐᐃᒍᑕᐅᔪᓂᒃ 
ᐊᑐᖅᑕᐅᔪᓐᓇᖏᑉᐳᖅ ᐊᖏᕈᑦ. 
 
ᐊᔾᔨᖏᓐᓂᒃ ᐱᑕᖃᕆᐊᖃᕐᓂᖓ 

(9) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᑐᓂᓯᒋᐊᖃᖅᐳᖅ ᐊᔾᔨᖏᓐᓂᒃ ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ 
ᐊᖏᕈᑎᒋᔭᐅᔪᓂᒃ, ᐊᑎᓕᐅᖅᑕᐅᓯᒪᓕᑐᐊᖅᐸᑦ ᑐᓂᑲᐅᑎᒋᒋᐊᖃᕐᓗᒋᑦ ᐊᔾᔨᖏᑦ. 
 
ᒪᓕᖕᓂᖅ 
232. (1) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ ᖃᐅᔨᒪᒍᓂ ᒪᓕᖕᓂᐊᕐᓂᕋᕐᓗᓂ ᐊᖏᕈᑕᐅᔪᖅ 
ᒪᓕᒃᑕᐅᓯᒪᓕᕐᓂᖓᓄᑦ, ᑕᐃᒪᓐᓇ ᖃᐅᔨᑎᑦᓯᒋᐊᖃᖅᐳᖅ ᑕᐃᒪᓐᓇᐃᓐᓂᖓᓄᑦ ᐱᕋᔭᓚᐅᖅᑐᒧᑦ ᐊᒻᒪᓗ 
ᖁᑦᓯᖕᓂᖅᐹᒃᑯᑦ ᒪᓕᒐᓕᕆᔨᐅᔪᒧᑦ. 
 
ᑎᑎᕋᖅᑕᐅᓂᖓ ᓴᖅᑭᑎᑕᐅᓗᓂ ᐊᖏᕈᑕᐅᓯᒪᔪᖅ 

(2) ᒪᓕᒐᕐᓂᒃ ᒪᓕᖕᓂᐊᕐᓂᕐᒧᑦ ᐊᖏᕈᑕᐅᓯᒪᔪᖅ ᒪᓕᒃᑕᐅᓯᒪᓕᖅᐸᑦ, ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇ 
ᑎᑎᕋᖅᓯᒪᔪᒥᒃ ᓴᖅᑭᑎᑦᓯᒋᐊᖃᖅᐳᖅ ᓈᒻᒪᒐᓱᒋᔭᒥᓂᒃ ᐋᖅᑭᒃᓯᓯᒪᑎᓪᓗᒍ, ᖃᐅᔨᒃᑲᐅᒻᒥᒃ 
ᐃᒪᓐᓇᐃᓕᖓᔪᒥᒃ 

(ᐃ) ᐊᑎᖓᓂᒃ ᑎᑎᕋᖅᓯᒪᔪᖃᕐᓗᓂ ᒪᓕᖕᓂᐊᕐᓂᕋᖅᑐᒥᒃ ᐊᖏᕈᒻᒥᒃ 
ᐊᑎᓕᐅᖅᓯᓚᐅᖅᑐᖅ. 

(ᐱ) ᖃᓄᐃᓕᐅᕈᑎᖃᓚᐅᕐᓂᖓᓄᑦ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᓚᐅᖏᓐᓂᖓᓄᓪᓗ ᓱᓇᒥᒃ ᐅᖃᖅᓯᒪᓗᓂ; ᐊᒻᒪᓗ 

(ᑎ) ᓇᐃᒡᓕᒋᐊᖅᓯᒪᓗᓂ ᒪᓕᖕᓂᐊᕐᓂᕋᐅᑎᒥᓂᒃ ᐊᖏᕈᒻᒥᒃ. 
 
ᒪᓕᖏᑉᐸᑦ 

(3) ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᐅᔪᖅ ᐃᓱᒪᒋᔭᖃᖅᐸᑦ ᒪᓕᒃᑕᐅᒋᐊᖃᖅᑐᒥᒃ ᐊᖏᕈᑎᖃᖅᓯᒪᓗᓂ 
ᒪᓕᖏᑉᐸᑦ, ᓇᒃᓯᐅᔾᔨᒋᐊᖃᖅᐳᖅ ᒪᓕᖏᑦᑐᒧᑦ ᖃᐅᔨᒃᑲᐅᑎᒥᒃ ᒪᓕᒋᐊᖃᖅᑕᒥᓂᒃ ᒪᓕᖏᓐᓂᖓᓄᑦ, 
ᐃᖅᑲᖅᑐᖅᑕᐅᑐᐃᓐᓇᕆᐊᖃᕐᓂᖓᓄᓪᓗ ᑕᐃᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᓂᖓᓄᓪᓗ 
ᐱᕋᔭᒍᑎᒋᓚᐅᖅᓯᒪᔭᖓᓂᒃ ᐱᓕᕆᐊᕆᒋᐊᖃᖅᑕᒥᓂᒃ ᐱᓚᐅᖏᓐᓂᖓᓄᓪᓗ 
ᐱᓕᕆᐊᕆᔭᐅᒃᑲᓐᓂᑐᐃᓐᓇᕆᐊᖃᕐᓂᖓᓄᓪᓗ ᑐᓴᖅᑎᓪᓗᓂᐅᒃ. ᐊᔾᔨᖏᑦ ᖁᑦᓯᖕᓂᖅᐹᒃᑯᑦ 
ᒪᓕᒐᓕᕆᔨᓄᑦ ᓇᒃᓯᐅᑎᔭᐅᒋᐊᖃᖅᐳᑦ. 



ᖃᓄᐃᓕᐅᖅᑕᐅᒃᑲᓐᓂᕋᔭᖏᓐᓂᖓ 
233. (1) ᒪᓕᖕᓂᐊᕐᓂᕐᒧᑦ ᐊᖏᕈᑎᓕᐅᕈᑎᖃᖅᑐᖃᖅᐸᑦ, ᖃᓄᐃᓕᐅᖅᑕᐅᒃᑲᓐᓂᕋᔭᖏᑉᐳᖅ 
ᐃᖅᑲᖅᑐᐃᔨᓄᑦ ᑖᒃᑯᐊ ᒪᓕᒡᓗᒋᑦ ᖃᓄᐃᓕᐅᕈᑎᒋᓚᐅᖅᑕᒥᓄᑦ ᐱᓕᕆᐊᕆᒋᐊᖃᓚᐅᖅᑕᒥᓂᒡᓗ 
ᐱᓯᒪᖏᒃᑲᓗᐊᖅᐸᑦ, ᑭᓯᐊᓂ ᖃᓄᐃᓕᐅᖅᑕᐅᒃᑲᓐᓂᕈᓐᓇᖅᐳᖅ ᐊᖏᕈᑎᒋᓚᐅᖅᑕᒥᓂᒃ ᒪᓕᖏᓐᓂᖅᐸᑦ. 
 
ᖁᔭᓈᖅᑕᐅᓂᖏᑦ ᐃᖅᑲᖅᑐᖅᑕᐅᒍᑎᒋᔭᖏᑦ 

(2) ᐃᖅᑲᖅᑐᐃᔨ ᖁᔭᓈᖅᓯᒋᐊᖃᖅᐳᖅ ᐃᖅᑲᖅᑐᖅᑕᐅᒍᑎᒋᔭᐅᔪᓂᒃ ᐃᓄᖕᒧᑦ ᐊᑎᓕᐅᓚᐅᖅᑐᒧᑦ 
ᐊᖏᕈᒻᒥᒃ ᒪᓕᖕᓂᐊᕐᓂᕋᐅᑎᒥᒃ ᐃᖅᑲᖅᑐᐃᔨ ᓈᒻᒪᒃᓴᕈᓂ ᐃᒪᓐᓇ 

(ᐃ) ᒪᓕᒃᓯᒪᓕᕐᓂᖓᓄᑦ ᐃᓄᒃ ᐱᖁᔭᐅᓯᒪᔪᓂᒃ ᒪᓕᖕᓂᐊᕐᓂᕋᕐᓂᕐᒧᑦ ᐊᖏᕈᑎᒥᓂᒃ; 
ᐅᕙᓘᓐᓃᑦ 

(ᐱ) ᐃᓚᐃᓐᓇᕋᓗᐊᖏᓐᓂᒃ ᒪᓕᖁᔭᐅᓯᒪᔪᓂᒃ ᒪᓕᒃᓯᒪᓕᖅᐸᑦ ᒪᓕᖕᓂᐊᕐᓂᕋᕐᓂᕐᒧᑦ 
ᐊᖏᕈᑎᒋᓯᒪᔭᖏᑦᑕ ᐊᒻᒪᓗ, ᐃᖅᑲᖅᑐᐃᔨ ᐃᓱᒪᒃᐸᑦ, 
ᐃᖅᑲᖅᑐᖅᑕᐅᔾᔪᑎᖃᐃᓐᓇᖅᐸᑦ ᐊᑲᐅᖏᓕᐅᕈᑎᒋᔭᐅᓂᐊᕐᓂᖏᓐᓄᑦ 
ᐊᖏᕈᑎᒋᓯᒪᔭᖏᓐᓄᑦ ᒪᓕᖕᓂᐊᕐᓂᕋᖅᓯᒪᔭᖏᓐᓄᑦ 

 
ᐃᖅᑲᖅᑐᐃᓂᖅ 

 
ᐱᓕᕆᐊᕆᔪᓐᓇᖅᑕᖏᑦ ᐃᖅᑲᖅᑐᐃᕕᐅᑉ 
234. ᓄᓇᕗᒥ ᐃᖅᑲᖅᑐᐃᔨᑦ ᐱᓕᕆᐊᒃᓴᖃᖅᑐᑐᐊᖑᕗᑦ ᑕᒪᐃᓐᓂᒃ ᐱᕋᔭᐅᑕᐅᓚᐅᖅᑐᓂᒃ ᒪᓕᒐᑦ 
ᑖᒃᑯᐊ ᒪᓕᒡᓗᒋᑦ. 
 
ᐃᑲᔪᖅᑕᐅᓂᖏᑦ ᐃᖅᑲᖅᑐᐃᔨᑦ 
235. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐃᓚᐅᖃᑕᐅᔪᓐᓇᖅᐳᖅ ᐅᖃᓪᓚᒋᐊᖅᑐᖅᓯᒪᓗᓂ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐱᕋᔭᓚᐅᖅᑐᒥᒃ ᑖᒃᑯᐊ ᒪᓕᒐᐃᑦ ᒪᓕᒡᓗᒋᑦ ᐃᑲᔪᕆᐊᖅᑐᕐᓗᓂ 
ᐃᖅᑲᖅᑐᐃᕕᖕᒥᒃ. 
 
ᐃᖅᑲᖅᑐᐃᕕᖕᒥ ᐊᑐᖅᑕᐅᔪᓐᓇᖏᓐᓂᖓ ᓴᒡᓗᔪᖅ 
236. (1) ᑭᓇᑐᐃᓐᓇᖅ ᐃᖅᑲᖅᑐᐃᕕᖕᒥ ᐊᑐᖅᑕᐅᒋᐊᖃᕈᓐᓃᖅᑎᑕᐅᓯᒪᔪᑦ ᖃᐅᔨᒪᑎᒋᔭᐅᓚᐅᖅᑐᖅ 
ᐃᖅᑲᖅᑐᐃᔪᖃᖅᑎᓪᓗᒍ ᓴᒡᓗᓚᐅᕐᓂᖓᓄᑦ ᐊᑭᓕᐅᑎᖃᖅᑐᒃᓴᐅᑎᑕᐅᓕᕐᓗᓂ, ᐃᖅᑲᖅᑐᐃᔨᒧᑦ 
ᑐᒃᓯᕋᕈᓐᓇᖅᐳᖅ ᓴᒡᓗᒍᑎᒋᓚᐅᖅᑕᖓᓂᒃ ᐱᓕᕆᐊᖃᖅᑐᒧᑦ ᑕᐃᒪᓐᓇ ᐊᑐᖅᑕᐅᖁᔭᐅᖏᓐᓂᖓ 
ᐅᑎᖅᑎᑕᐅᖁᓪᓗᒍ ᐊᑐᖅᑕᐅᔪᓐᓇᕈᒪᓗᓂ ᐃᖅᑲᖅᑐᐃᕕᖕᒥ ᖃᐅᔨᒪᑎᒋᔭᐅᓂᐊᕐᓗᓂ. 
 
ᐃᖅᑲᖅᑐᐃᕕᖕᒥ ᑎᓕᓯᒍᑦ 

(2) ᐃᖅᑲᖅᑐᐃᔨ, ᓈᒻᒪᒃᓴᕈᓂ ᐃᖅᑲᖅᑐᐃᕕᖕᒥ ᐊᑐᖅᑕᐅᓚᐅᖏᑦᑐᖅ ᓴᒡᓗᒍᑎᖃᓚᐅᕐᓂᖓᓄᑦ 
ᐋᖅᑭᒃᑕᐅᓯᒪᔪᖃᓕᕐᓂᖓᓄᑦ ᖃᐅᔨᒍᓂ, ᐊᑐᖅᑕᐅᖁᔨᔪᓐᓇᖅᐳᖅ ᐊᑐᖅᑕᐅᒋᐊᖃᓚᐅᖏᑦᑐᒥᒃ 
ᐋᖅᑭᒃᓯᒪᓕᖅᐸᑦ. 
 
ᐃᓱᒪᖅᓲᑎᖃᕐᓂᕋᖅᑐᑦ 
237. (1) ᑖᒃᑯᐊ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ, ᑭᓇᑐᐃᓐᓇᖅ ᖁᔭᓈᖅᑕᐅᒋᐊᖃᖏᓚᖅ 
ᐃᓱᒪᖅᓲᑎᖃᕐᓂᕋᕋᓗᐊᖅᑎᓪᓗᒍ ᑭᐅᒋᐊᖃᖅᐳᖅ ᐊᐱᖁᑎᒋᔭᐅᔪᒥᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ, 
ᐃᖅᑲᖅᑐᐃᕕᖕᒥ, ᑲᑎᒪᔨᓂᒃ ᐃᖅᑲᖅᑐᐃᔪᖃᖅᑎᓪᓗᒍᓘᓐᓃᑦ ᐊᓯᖏᑦᑎᒍᓪᓗ ᒪᓕᒐᑎᒍᑦ 
ᖃᐅᔨᓴᖅᑐᖃᖅᑎᓪᓗᒍ ᐱᔾᔪᑎᖃᕐᓗᑎᒃ ᓂᕈᐊᕐᓂᕐᒥᒃ, ᖃᓄᐃᓕᐅᕈᑎᒋᔭᐅᓚᐅᖅᑐᒥᒡᓗ ᑭᓇᑐᐃᓐᓇᕐᒧᑦ 



ᓂᕈᐊᕐᓇᐅᑎᓪᓗᒍ ᐅᕙᓘᓐᓃᑦ ᐱᔾᔪᑎᖃᕐᓗᑎᒃ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᓂᒃ. 
 
ᑭᐅᒋᐊᖃᖏᑦᑐᑐᐊᑦ 

(2) ᑕᒪᒃᑯᐊ ᖃᐅᔨᒪᒍᑎᒃᓴᐃᑦ ᐅᖃᐅᓯᕆᔭᐅᒋᐊᖃᖏᑦᑐᑦ ᓴᐳᔾᔭᐅᓂᖏᓐᓄᑦ ᒪᓕᒐᑎᒍᑦ 
ᐃᑲᔪᖅᑎᒧᓪᓗ ᐊᒻᒪᓗ ᐃᖅᑲᖅᑐᖅᑕᐅᔪᒧᑦ ᐅᖃᖅᓯᒪᒋᐊᖃᖏᑦᖢᑎᒡᓗ ᑭᓇᐅᓂᖓᓄᑦ 
ᓂᕈᐊᖅᑕᐅᓇᓱᐊᖃᑕᐅᔪᖅ ᓴᐳᔾᔭᐅᒋᐊᖃᖅᐳᖅ ᑭᓇᒥᒃ ᓂᕈᐊᖅᑎ ᓂᕈᐊᓚᐅᕐᓂᖓᓄᑦ ᓂᕈᐊᕐᓇᐅᑎᓪᓗᒍ 
ᐃᖅᑲᖅᑐᐃᕕᖕᒥᓗ ᐅᖃᐅᓯᕆᔭᐅᒋᐊᖃᖏᑦᖢᓂ.   
 
ᑭᐅᓂᖅ 

(3) ᑭᓇᑐᐃᓐᓇᖅ ᐃᖅᑲᖅᑐᐃᕕᖕᒥ ᑭᐅᒃᐸᑦ ᐱᔪᓐᓇᕈᑎᖃᕐᓂᕋᕐᓗᓂ ᑭᐅᔪᓐᓇᖏᓐᓂᕐᒥᓄᑦ 
ᐊᑐᖅᑕᐅᓂᐊᖏᓚᑦ ᐃᖅᑲᖅᑐᐃᕕᖕᒥ ᐊᑐᕐᓂᖃᖏᑉᐳᕐᓗ ᖃᐅᔨᒪᑎᒋᔭᐅᓗᓂ ᐊᑭᕋᖅᑐᕐᓗᓂ 
ᐱᕋᔭᐅᑕᐅᓚᐅᖅᑐᖅ ᐱᔾᔪᑎᒋᔭᐅᓪᓗᓂ ᐃᖅᑲᖅᑐᐃᑎᓪᓗᒋᑦ, ᑭᓯᐊᓂ ᐃᖅᑲᖅᑐᐃᔪᖃᖅᑎᓪᓗᒍ 
ᓴᒡᓗᒍᑕᐅᓚᐅᖅᑐᒥᒃ ᐱᔾᔪᑎᖃᕐᓗᑎᒃ ᑭᐅᔾᔪᑎᖃᕈᓐᓇᖅᐳᖅ. 
 
ᐃᖅᑲᖅᑐᐃᕕᖕᒥ ᖃᐅᔨᒪᒍᑕᐅᔪᓐᓇᖅᑐᖅ 
238. (1) ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᓅᖃᑎᒥᓂᒡᓘᓐᓃᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ 
ᒪᓕᒐᑦ ᒪᓕᒡᓗᒋᑦ ᐱᕋᔭᐅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ, ᓇᓗᓇᐃᒃᑯᑕᓕᐅᖅᑕᐅᓯᒪᔪᖅ ᓂᕈᐊᖅᑐᓕᕆᓂᕐᒧᑦ 
ᖃᐅᔨᒪᒍᑕᐅᔪᓐᓇᖅᐳᖅ 

(ᐃ) ᓂᕈᐊᖅᑎᑎᓚᐅᕐᓂᖏᓐᓄᑦ; ᐊᒻᒪᓗ 
(ᐱ) ᑭᓇᑐᐃᓐᓇᖅ ᐊᑎᓕᐅᖅᑕᐅᓯᒪᔪᖅ ᓇᓗᓇᐃᒃᑯᑕᒥ 

ᓂᕈᐊᖅᑕᐅᓇᓱᐊᖃᑕᐅᓯᒪᓂᖓᓄᑦ ᓂᕈᐊᕐᓇᐅᑎᓪᓗᒍ. 
 
ᑎᑎᖃᐃᑦ ᐊᑐᖅᑕᐅᓪᓚᕆᖕᓂᑯᐃᑦ 

(2) ᑕᒪᒃᑯᐊ ᓂᕈᐊᖅᑐᓕᕆᓂᕐᒧᑦ ᑎᑎᖃᐃᑦ ᐊᑐᖅᑕᐅᓪᓚᕆᓚᐅᖅᑐᑦ ᐃᖅᑲᖅᑐᐃᔪᖃᖅᑎᓪᓗᒍ 
ᓂᕈᐊᕈᑎᑦ ᐊᖏᕈᑕᐅᓯᒪᖏᑎᓪᓗᒋᑦ ᐃᖅᑲᖅᑐᐃᔪᖃᖅᑎᓪᓗᒍ ᒪᓕᒐᕐᓂᒃ ᓯᖁᒥᑦᓯᔪᖃᖅᓯᒪᑎᓪᓗᒍᓗ 
ᐃᖅᑲᖅᑐᐃᔪᖃᖅᑎᓪᓗᒍ ᒪᓕᒐᑦ ᒪᓕᒡᓗᒋᑦ, 

(ᐃ) ᐃᖅᑲᖅᑐᐃᔨ, ᐅᖃᖅᑐᖃᖅᐸᑦ ᓇᓪᓕᐊᑐᐃᓐᓇᕐᓂᒃ ᐃᖅᑲᖅᑐᖅᑕᐅᖃᑕᐅᔪᓂᑦ, 
ᑎᓕᓯᔪᓐᓇᖅᐳᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓴᖅᑭᑎᑎᖁᓪᓗᒍ ᑎᑎᖃᓂᒃ 
ᐊᑐᖅᑕᐅᓪᓚᕆᓚᐅᖅᑐᓂᒃ ᓂᕈᐊᕐᓂᕐᒧᑦ ᖃᖓ ᐅᓪᓗᒥ ᓯᕗᓂᐊᓂ 
ᐃᖅᑲᖅᑐᐃᔪᖃᓚᐅᖏᑎᓪᓗᒍ ᓴᖅᑭᑎᑕᐅᒋᐊᖃᕐᓂᖏᓐᓄᑦ ᑎᓕᓯᔪᖃᕐᓗᓂ; 
ᐊᒻᒪᓗ 

(ᐱ) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᓴᖅᑭᑎᑎᒋᐊᖃᖅᐳᖅ ᑐᓐᓂᐅᑎᖃᕐᓗᓂᓗ 
ᓂᕈᐊᕐᓂᕐᒧᑦ ᐊᑐᖅᑕᐅᓪᓚᕆᓚᐅᖅᑐᓂᒃ ᑎᑎᖃᓂᒃ ᐃᖅᑲᖅᑐᐃᕕᐅᑉ 
ᓵᖓᓄᐊᖅᑎᑎᓂᐊᕐᓗᓂ ᒪᓕᒡᓗᒋᑦ ᑎᓕᓯᔾᔪᑎᖏᑦ ᐃᖅᑲᖅᑐᐃᕕᐅᑉ 
ᐃᖅᑲᖅᑐᐃᔨᐅᓪᓘᓐᓃᑦ. 

 
ᐊᑭᓕᐅᑕᐅᒋᐊᖃᖅᑐᑦ 
239. (1) ᐃᖅᑲᖅᑐᐃᔨ ᐃᖅᑲᖅᑐᐃᔪᖅ ᐱᕋᔭᐅᑎᒥᒃ ᑖᒃᑯᐊ ᒪᓕᒐᑦ ᒪᓕᒃᖢᒋᑦ ᑎᓕᓯᔪᓐᓇᖅᐳᑦ 
ᐊᑭᓖᖁᔭᐅᓗᓂ ᐃᖅᑲᖅᑐᖅᑕᐅᔪᖅ ᐊᑭᓕᐅᑕᐅᑕᐅᓂᐊᖅᑐᓂᒃ ᑮᓇᐅᔭᓂᒃ ᐊᑐᕆᐊᖃᓚᐅᕐᓂᖓᓄᑦ 
ᐅᑎᕐᕕᐅᖁᓪᓗᒍ ᐊᑭᓕᖅᑕᐅᖁᓪᓗᒍᓗ ᐃᖅᑲᖅᑐᐃᔨᓄᑦ ᐊᑐᓚᐅᖅᑕᖏᑦᑕ ᑮᓇᐅᔭᑦ ᐊᔾᔨᖏᓐᓂᒃ 
ᐃᖅᑲᖅᑐᖅᑕᐅᔪᖃᕐᓂᖓᓄᑦ ᐱᔾᔪᑎᖃᖅᖢᑎᒃ. 
 



ᐊᑭᓕᐅᑎᖃᕐᓂᐊᕐᓂᕐᒧᑦ ᓇᓪᓕᐅᒃᑯᒫᑦ 
(2) ᐃᖅᑲᖅᑐᐃᔨ ᑎᓕᓯᔾᔪᑎᖃᕐᓂᐊᖏᓚᖅ ᒪᓕᒐᐅᑉ ᐃᓚᖓᓂ (1) ᒪᓕᒡᓗᒍ ᒪᓕᒋᐊᖃᖅᑕᐅᔪᒥᒃ 

ᑭᓯᐊᓂ ᐃᖅᑲᖅᑐᐃᔪᑦ, ᓯᕗᓂᐊᓂ ᑐᑭᓯᐅᒪᒍᑎᒃᓴᓂᒡᓗ ᖃᐅᔨᒃᑲᐃᔪᖃᓚᐅᖅᑎᓪᓗᒍ, 
ᓇᓪᓕᐅᒃᑯᒫᖃᐅᑎᒃᓴᓂᒃ ᒪᕐᕉᖕᓂᒃ ᐋᖅᑭᒃᓯᓯᒪᒃᐸᑕ, ᐊᑭᖃᓪᓗᐊᖅᑐᓂᒃ $500-ᓂᒃ ᐃᖅᑲᖅᑐᐃᔨ 
ᓈᒻᒪᒃᓴᖅᐸᓪᓗ, ᐊᑭᓕᖅᑕᐅᓂᐊᕐᓂᖓᓄᑦ ᐃᖅᑲᖅᑐᖅᑕᐅᔪᖅ ᐱᕋᔭᓚᐅᖏᓐᓂᖓᓄᑦ ᖃᐅᔨᔭᐅᒃᐸᑦ. 
 
ᐊᑭᓕᐅᑕᐅᒋᐊᓖᑦ ᓇᖕᒥᓂᖃᖅᑐᓂᑦ 

(3) ᒪᓕᒐᑎᒍᑦ ᐃᑲᔪᖅᑎᖃᖅᑐᖃᖅᐸᑦ ᓇᖕᒥᓂᖃᖅᑐᒥᒃ ᐃᖅᑲᖅᑐᖅᑕᐅᔪᖃᕐᓗᓂ ᒪᓕᒐᑦ ᑖᒃᑯᐊ 
ᒪᓕᒡᓗᒋᑦ, ᐃᖅᑲᖅᑐᖅᑕᐅᔪᖅ ᐱᕋᔭᓚᐅᖏᓐᓂᖓᓄᑦ ᖃᐅᔨᔭᐅᒍᓂ, ᑮᓇᐅᔭᓂᒃ ᐅᑎᕐᕕᐅᒋᐊᖃᖅᐳᖅ 
ᐊᑭᓕᐅᑎᒋᓚᐅᖅᑕᒥᓂᒃ, ᑖᒃᓰᔭᐃᔭᖅᑕᐅᓂᐊᕐᓗᓂᓗ ᐃᖅᑲᖅᑐᐃᕕᖕᒥ ᐱᓕᕆᔨᐅᔪᓄᑦ 
ᐱᕋᔭᓚᐅᖏᓐᓂᖓᓄᑦ ᐃᖅᑲᖅᑐᖅᑕᐅᓚᐅᖅᑐᖅ ᖃᐅᔨᔭᐅᒃᐸᑦ. 
 
ᐱᕕᒃᓴᖃᖅᑎᑕᐅᓂᖅ 
240. (1) ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᒪᓕᒐᑦ ᒪᓕᒡᓗᒋᑦ ᐊᒻᒪᓗ 
ᖃᓄᐃᓕᐅᕆᐊᖁᔨᒍᑎᖃᕐᓗᑎᒃ, ᑎᓕᓯᔾᔪᑎ ᐊᒻᒪᓗ ᖃᓄᐃᑦᑐᒥᒃ ᐊᑭᓕᐅᑎᖃᖅᑎᑕᐅᒋᐊᖃᕐᓂᖓᓂᒃ 
ᐋᖅᑭᒃᓯᓂᐊᖅᐸᑕ ᒪᓕᒐᑦ ᒪᓕᒡᓗᒋᑦ 

(ᐃ) ᐱᒋᐊᖅᑎᑎᒋᐊᖃᖏᓚᑦ ᐅᓪᓗᐃᑦ 180 ᖄᖏᖅᓯᒪᓕᖅᑎᓪᓗᒋᑦ 
ᐱᕋᔭᒃᑐᖃᓚᐅᖅᑎᓪᓗᒍ ᖃᓄᐃᓕᐅᕆᐊᖃᕈᑕᐅᓚᐅᖅᑐᒥᓪᓗ, ᓯᕗᓪᓕᖅᐹᒥ 
ᐱᒋᐊᖅᑎᑎᖁᔨᔪᑎᖃᓚᐅᖅᑎᓪᓗᒋᑦ ᑭᓯᐊᓂ ᓇᓪᓕᐊᑐᐃᓐᓇᖅ ᑭᖑᓪᓕᖅᐹᖑᔪᑦ 
ᐊᑐᖅᑕᐅᓗᓂ; ᐊᒻᒪᓗ 

(ᐱ) ᐱᒋᐊᖅᑎᑕᐅᓕᖅᐸᑦ, ᐱᓕᕆᐊᕆᔭᐅᒋᐊᖃᖅᖢᓂ ᑭᖑᕙᖅᑕᐃᓕᑎᑕᐅᓗᓂ. 
 
ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᔪᖅ 

(2) ᒪᓕᒐᐃᑦ ᐃᓚᖓᓃᑦᑐᑦ (1)-ᒥ ᓱᖁᑎᒋᖏᓪᓗᒋᑦ, 
(ᐃ) ᐊᐅᓪᓚᑲᐅᑎᒋᓐᓂᖅᐸᑦ ᐃᖅᑲᖅᑐᖅᑕᐅᓂᐊᓚᐅᖅᑐᖅ ᓄᓇᓕᐅᔪᒥᑦ 

ᐃᖅᑲᖅᑐᐃᔪᖃᕈᓐᓇᖏᓐᓂᖅᐸᓪᓗ, ᖃᓄᐃᓕᐅᕆᐊᕈᓐᓇᖏᓐᓂᖅᐸᑕᓗ 
ᐃᖅᑲᖅᑐᐃᓂᕐᒥᒃ ᑲᔪᓯᔪᓐᓇᖏᑉᐸᑕ ᐊᐅᓪᓚᓚᐅᕐᓂᖓ ᐃᖅᑲᖅᑐᖅᑕᐅᒋᐊᖃᖅᑐᖅ 
ᐱᔾᔪᑎᒋᓪᓗᒍ ᒪᓕᒐᐃᑦ ᐃᓚᖓᓂ (1) ᑎᑎᕋᖅᓯᒪᔪᑦ ᒪᓕᒡᓗᒋᑦ, 
ᐱᕕᒃᓴᖃᖅᑎᑕᐅᓂᖏᑦ ᐅᐃᒍᒋᐊᖅᑕᐅᔪᓐᓇᖅᐳᖅ ᐊᕐᕌᒍᖅ ᐊᑕᐅᓯᖅ ᐊᓂᒍᖅᐸᑦ 
ᐃᖅᑲᖅᑐᖅᑕᐅᓂᐊᓚᐅᖅᑐᖅ ᐅᑎᖅᓯᒪᓕᖅᑎᓪᓗᒍ; ᐊᒻᒪᓗ 

(ᐱ) ᒪᓕᒃᑕᐅᒋᐊᖃᖅᑐᓂᒃ ᐊᖏᕈᑎᓕᐅᕈᑎᖃᖅᑐᖃᖅᐸᑦ ᑭᓯᐊᓂ ᐃᓗᐃᑦᑑᑦᓯᐊᕐᓂᕐᒧᑦ 
ᑲᒥᓯᓇᐅᔪᖅ ᓇᒃᓯᐅᔾᔨᒃᐸᑦ ᐊᖏᕈᑎᒋᓯᒪᔭᒥᓂᒃ ᒪᓕᓚᐅᖏᓐᓂᐊᓄᑦ, 
ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᓂᐊᖅᐳᖅ ᐅᓪᓗᐃᑦ 60-ᓂᒃ 
ᐱᕕᒃᓴᖃᖅᑎᑕᐅᒃᑲᓐᓂᕐᓗᓂ ᖃᐅᔨᑎᑕᐅᓚᐅᕐᓗᓂ ᒪᓕᒋᐊᖃᖅᑕᒥᓂᒃ 
ᐊᖏᕈᑎᓂᒃ ᒪᓕᓚᐅᖏᓐᓂᖓᓄᑦ ᑎᑎᖃᓂᒃ ᓇᒃᓯᐅᑎᔭᐅᓚᐅᕐᓗᓂ; ᐊᒻᒪᓗ 

(ᑎ) ᐃᖅᑲᖅᑐᖅᑕᐅᓂᐊᖅᐸᑦ, ᖃᓄᐃᓕᐅᖅᑕᐅᓂᐊᖅᐸᓪᓘᓐᓃᑦ ᓂᕈᐊᖅᑐᓕᕆᔨ 
ᐱᔮᕆᓪᓗᓂ ᑭᖑᕙᕆᐊᖅᑎᑦᓯᓯᒪᓚᐅᕐᓂᖓᓄᑦ, ᐱᓕᕆᐊᕆᒋᐊᖃᖅᑕᒥᓂᒃ 
ᐱᖏᓐᓂᖓᓄᓪᓗ ᓂᕈᐊᖅᑕᐅᓯᒪᓕᖅᑑᑉ ᓂᕈᐊᖅᑕᐅᔾᔪᑎᖏᓐᓂᒃ 
ᐅᑎᖅᑎᑦᓯᓚᐅᖏᑉᐸᓪᓗ ᐱᒋᐊᖅᑕᐅᓂᐊᖏᑉᐳᖅ ᐃᖅᑲᖅᑐᖅᑕᐅᓂᖓᓄᑦ ᑕᖅᑭᑦ 
6 ᓂᕈᐊᕐᓂᖅ ᐊᑐᖅᑕᐅᖁᔭᐅᖏᓪᓗᓂ ᐱᐊᓂᒃᓯᒪᓕᖅᐸᑦ. 

 



ᐃᓚᖓᓂ X 
ᐱᕋᔭᒍᑎᑦ ᐊᑭᓕᐅᑕᐅᒋᐊᓖᓪᓗ 

 
ᓴᖅᑭᑎᑕᐅᓂᖏᑦ ᐱᕋᔭᐅᑕᐅᓚᐅᖅᑐᑦ 

 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒋᐊᖃᖅᑐᑦ 
241. ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐊᑐᕐᓗᓂ ᓄᓇᕗᒥ ᐅᖃᐅᓯᑦ ᐊᑐᖅᑕᐅᖃᑦᑕᖅᑐᓕᒫᓂᒃ, 
ᑐᓴᖅᑎᑎᒋᐊᖃᖅᐳᖅ ᑭᒃᑯᑐᐃᓐᓇᕐᓂᒃ, ᐱᓗᐊᖅᑐᒥᒃ ᑕᒪᒃᑯᓂᖓ ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᓂᒃ 
ᑮᓇᐅᔭᓕᕆᔨᖏᓐᓂᒡᓗ, ᓱᓇᐃᑦ ᐱᕋᔭᐅᑕᐅᓂᖏᓐᓄᑦ ᑖᒃᑯᐊ ᒪᓕᒐᑦ ᒪᓕᒡᓗᒋᑦ. 
 

ᐱᕋᔭᒍᑎᑦ ᐱᔾᔪᑎᖃᖅᑐᑦ ᓂᕈᐊᕐᓂᕐᒧᑦ 
 
ᓂᕈᐊᕐᓂᕐᒧᑦ ᐱᕋᔭᐅᑎᑦ 
242. (1) ᑭᓇᑐᐃᓐᓇᖅ ᐱᕋᔭᐅᑎᖃᕋᔭᖅᐳᖅ ᐃᒪᓐᓇᐃᓕᐅᕈᓂ 

(ᐃ) ᓂᕈᐊᖅᐸᑦ ᓂᕈᐊᕋᓱᐊᖃᑕᐅᒃᐸᓪᓗ ᓂᕈᐊᕐᓇᐅᔪᒥ ᓂᕈᐊᕈᓐᓇᖏᒃᑲᓗᐊᕐᓗᓂ; 
(ᐱ) ᐊᑕᐅᓰᖏᓪᓗᓂ ᓂᕈᐊᖅᐸᑦ; 
(ᑎ) ᑎᒃᑯᐊᖅᓯᓚᐅᖅᐸᑦ ᐊᑕᐅᓯᐅᖏᑦᑐᒧᑦ ᓂᕈᐊᕈᔾᔭᐅᒍᒪᓗᓂ; 
(ᑭ) ᑐᒃᓯᕋᐅᑎᖃᖅᐸᑦ ᓂᕈᐊᕈᔾᔨᒍᒪᓗᓂ; 
(ᒋ) ᑐᒃᓯᕋᐅᑎᖃᖅᐸᑦ ᐃᓚᐅᖃᑕᐅᒍᒪᓗᓂ ᓂᕈᐊᕈᓐᓇᖅᑐᑦ 

ᐊᑎᓕᐅᖅᑕᐅᓯᒪᓂᖏᓐᓄᑦ ᐊᑎᕆᖏᑕᒥᓂᒃ ᐊᑐᕐᓗᓂ, ᐊᑎᕆᔭᐅᒐᓗᐊᖅᐸᑦ 
ᐃᓅᔪᒧᑦ ᑐᖁᖓᔪᓘᓐᓃᑦ ᐊᑎᕆᔭᐅᓪᓚᕆᖏᓪᓗᓂᓘᓐᓃᑦ ᑭᓇᑐᐃᓐᓇᕐᒧᑦ; 

(ᒥ) ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᓂᖏᓐᓄᑦ ᐃᓕᔭᐅᖃᑕᐅᒃᐸᑦ ᒪᓕᒐᑦ ᒪᓕᒡᓗᒋᑦ 
ᑐᒃᓯᕋᐅᑎᖃᖅᓯᒪᓗᓂ, ᐱᔪᓐᓇᖅᑎᑕᐅᖏᓪᓗᓂ ᒪᓕᒐᑦ ᒪᓕᒡᓗᒋᑦ, 
ᐃᓕᔭᐅᒋᐊᖃᖏᒃᑲᓗᐊᕐᓗᓂ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓂ ᐊᓯᐊᓂ 
ᓂᕈᐊᖅᑕᐅᕕᐅᔪᒦᒋᐊᖃᕐᓗᓂ ᑕᒡᕙᓂᑦᓴᐃᓐᓇ ᓂᕈᐊᕐᓇᐅᓂᐊᖅᑐᒥ 
ᐊᓯᐊᓂᓘᓐᓃᑦ ᓂᕈᐊᕐᓇᐅᓂᐊᖅᑐᒥ ᒪᓕᒍᑎᓪᓗᑎᒃ ᓂᕈᐊᕐᕕᐅᓂᐊᖅᑐᓂ, 
ᑕᒪᐃᑎᒍᑦ ᐃᓚᐃᓐᓇᖓᑎᒍᓪᓗ; 

(ᓂ) ᑭᓯᐊᓂ ᐱᔪᓐᓇᖅᑎᑕᐅᓗᓂ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᒧᑦ 114,   
ᑐᒃᓯᕋᐅᑎᖃᖅᐸᑦ ᓂᕈᐊᕈᑎᒥᒃ ᐱᒍᒪᓗᓂ ᐊᓯᒥᑕ ᐊᑎᖓᓂᒃ ᐊᑐᕐᓗᓂ, 

(ᓯ) ᐊᑎᕆᔭᐅᒐᓗᐊᖅᐸᑦ ᐃᓅᔪᒧᑦ ᑐᖁᖓᔪᓘᓐᓃᑦᐊᑎᕆᔭᐅᓪᓚᕆᖏᓪᓗᓂᓘᓐᓃᑦ 
ᑭᓇᑐᐃᓐᓇᕐᒧᑦ; ᑎᓕᐅᕆᒃᐸᑦ ᐱᖁᔨᒃᐸᓪᓗ ᐃᓅᖃᑎᒥᓂᒃ ᓂᕈᐊᖁᔨᓪᓗᓂ 
ᓂᕈᐊᕐᓇᒥ ᖃᐅᔨᒪᓪᓗᓂ ᑖᓐᓇ ᑎᓕᐅᖅᑕᖓ ᓂᕈᐊᕈᓐᓇᖏᓐᓂᖓᓄᑦ. 

 
ᐱᕋᔭᐅᑕᐅᖏᑦᑐᖅ 

(2) ᐱᕋᔭᒍᑎᖃᕋᔭᖏᑉᐳᖅ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ (1)(d)-ᒥ ᒪᓕᒡᓗᒋᑦ ᐅᖃᕈᓂ 
ᑐᑭᓯᒋᐊᕈᑎᒃᓴᓂᒃ ᓂᕈᐊᕈᔾᔨᔪᖃᕈᓐᓇᕐᓂᖓᓄᑦ ᐱᔾᔪᑎᖃᖅᑐᓂᒃ. 
  
ᐱᕋᔭᐅᑎᑦ 

(3) ᑭᓇᑐᐃᓐᓇᖅ ᓂᕈᐊᖅᑎᐅᖃᑕᐅᔪᖅ ᓴᒡᓗᒍᑎᖃᕐᓗᓂ ᐅᖃᖅᑐᖅ ᓴᒡᓗᓂᕐᒥᓄᑦ ᖃᐅᔨᒪᓪᓗᓂ 
ᓂᕈᐊᕐᓂᕐᒧᑦ ᐊᑎᓕᐅᕐᓂᐊᖅᖢᓂ ᓂᕈᐊᖅᑐᓕᕆᔨᒧᑦ ᐊᑎᓕᐅᖅᑕᐅᒍᒪᓗᓂ ᐅᕙᓘᓐᓃᑦ ᓂᕈᐊᕐᓂᕐᒧᑦ 
ᑎᑎᖃᓕᕆᔨᒧᑦ ᐱᕋᔭᒐᔭᖅᐳᖅ. 
 



ᐱᕋᔭᐅᑎᑦ 
243. ᑭᒃᑯᑐᐃᓐᓇᐃᑦ ᒪᓕᒐᕐᓂᒃ ᓯᖁᒥᑦᓯᔪᖅ ᒪᓕᒃᑕᐅᖁᔭᐅᓯᒪᔪᓂᒃ ᒪᓕᖏᒃᑯᓂ ᑖᒃᑯᓂᖓ ᒪᓕᒐᕐᓂᒃ 
ᐃᒪᓐᓇᐃᑎᑎᓂᐊᕈᓂᓗ  

(ᐃ) ᓂᕈᐊᖅᑕᐅᔪᖃᖅᑐᖃᖅᐸᑦ ᓂᕈᐊᖅᑕᐅᓂᐊᓚᐅᖏᑦᑐᒥᒃ; ᐅᕙᓘᓐᓃᑦ 
(ᐱ) ᓂᕈᐊᕈᑕᐅᓚᐅᖅᑐᖅ ᐱᔭᐅᖏᑉᐸᓪᓗ ᐱᔭᐅᒋᐊᖃᖅᖢᓂ. 

 
ᐱᕋᔭᐅᑎᑦ 
244. (1) ᐃᖅᑲᓇᐃᔭᖅᑎᒋᔭᐅᔪᖅ ᐱᕋᔭᒍᑎᖃᕋᔭᖅᐳᖅ, ᐱᔮᕆᓗᓂ ᐱᔮᕆᖏᓪᓗᓂᓗ 

(ᐃ) ᕿᐱᓗᒍᑎᖃᖅᐸᑦ ᑎᓕᐅᕆᒃᐸᓪᓗ, ᐱᑎᑦᓯᓇᓱᐊᖅᐸᓪᓗ ᐱᔭᐅᒋᐊᖃᖏᑦᑐᒥᒃ, 
ᐅᕙᓘᓐᓃᑦ ᖃᓄᑐᐃᓐᓇᖅ ᐱᒃᐸᑦ, ᐊᒡᕕᐊᕆᔭᐅᒃᐸᓪᓗ ᓂᕈᐊᕋᓱᐊᖅᑐᒧᑦ 
ᐱᔪᓐᓇᕐᓂᖃᖅᑎᓪᓗᒍ ᓂᕈᐊᕈᓐᓇᖅᑐᖅ ᒪᓕᒐᐃᑦ ᐃᓚᖓᓃᑦᑐᑦ 10-ᒥ ᒪᓕᒡᓗᒋᑦ; 

(ᐱ) ᐊᑭᓕᖅᑐᐃᖏᑉᐸᑦ ᓂᕈᐊᖅᑎᒥᒃ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ 10-ᒦᑦᑐᑦ; 
ᐅᕙᓘᓐᓃᑦ 

(ᑎ) ᐊᓯᐊᒍᑦ ᖃᓄᐃᓕᐅᖅᑎᒃᓯᒃᐸᑦ ᓂᕈᐊᖅᑎᒥᒃ ᓯᖁᒥᑦᓯᓗᓂ ᒪᓕᒐᐃᑦ ᐃᓚᖓᓂ 
ᑎᑎᕋᖅᓯᒪᔪᑦ 10-ᒥ ᒪᓕᒡᓗᒋᑦ. 

 
ᐊᑐᕐᓂᖃᕐᓂᖓ ᐊᖏᕈᑎᐅᑉ 

(2) ᐱᓕᕆᑎᑎᔨᐅᔪᖅ ᐱᓕᕆᔨᒥᓂᒃ ᓄᖅᑲᖓᑎᑎᒋᐊᖃᖅᐳᖅ ᓂᕈᐊᕐᓂᐊᖅᑐᒥᒃ 
ᓄᖅᑲᖓᓂᕆᖃᑦᑕᖅᑕᖓᑕ ᖄᖓᒍᑦ, ᐱᓕᕆᑎᑎᔨᐅᔪᖅ ᐱᕋᔭᒍᑎᖃᕋᔭᖏᓚᖅ ᐃᖅᑲᓇᐃᔭᖅᑎᓂ 
ᐃᖅᑲᓇᐃᔭᖅᑎᑉᐸᒍ ᑕᒪᐃᑎᒍᑦ ᐃᓚᐃᓐᓇᖓᒍᓪᓘᓐᓃᑦ ᐃᖅᑲᓇᐃᔭᕐᓂᕆᒋᐊᖃᖏᑕᖓᒍᑦ 
ᐊᖏᖃᑎᒌᒃᓯᒪᑐᐊᖅᐸᑎᑦ ᑕᐃᒪᓐᓇ ᐱᒍᒪᓂᕐᒧᑦ. 
 
ᓂᕈᐊᕈᑎᑦ ᐱᔾᔪᑎᒋᓪᓗᒋᑦ ᐱᕋᔭᐅᑎᖃᕐᓂᖅ 
245. ᑭᓇᑐᐃᓐᓇᖅ ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᖓᓄᑦ ᐃᒪᓐᓇᐃᓕᐅᖅᐸᑦ 

(ᐃ) ᓂᕈᐊᕈᑎᖑᐊᓕᐅᖅᐸᑦ ᓂᕈᐊᕈᑎᖑᐊᓕᐊᕆᓚᐅᖅᑕᒥᓂᒡᓗ ᑐᓂᐅᖃᐃᒃᐸᑦ 
ᑭᒃᑯᑐᐃᓐᓇᕐᓄᑦ; 

(ᐱ) ᐱᕋᔭᒡᓗᓂ ᑎᑎᕋᖅᑕᐅᓯᒪᓂᖓ ᑎᑎᕋᕐᕕᒋᒃᐸᐅᒃ ᐊᓯᔾᔨᕐᓗᓂᐅᒃ, 
ᑎᑎᕋᕐᕕᒋᑲᒻᒪᓗᒃᐸᐅᒃ ᐊᓕᒃᑐᖅᐸᐅᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 
ᐊᑎᓕᐅᖅᓯᒪᔭᖏᑦ ᐊᓯᔾᔨᖅᐸᒋᑦ; 

(ᑎ) ᐱᔪᓐᓇᕐᓂᖃᖅᑎᑕᐅᓇᓂ ᒪᓕᒐᑦ ᒪᓕᒃᖢᒋᑦ, ᑐᓂᓯᒃᐸᑦ ᓂᕈᐊᕈᑎᒥᒃ 
ᑭᓇᑐᐃᓐᓇᕐᒧᑦ; 

(ᑭ) ᒪᓕᒐᑦ ᒪᓕᒃᖢᒋᑦ ᐱᔪᓐᓇᕐᓂᖃᖅᑎᑕᐅᖏᑦᖢᓂ ᓂᕈᐊᕈᑎᒥᒃ ᐱᓯᒪᒃᐸᑦ 
ᐱᓯᒪᒋᐊᖃᖏᒃᑲᓗᐊᕐᓗᓂ ᓂᕈᐊᕈᑎᒥᒃ; 

(ᒋ) ᐱᕋᔭᒡᓗᓂ ᐃᓕᓯᒃᐸᑦ ᐃᓕᓯᑎᑦᓯᒃᐸᓪᓘᓐᓃᑦ ᓂᕈᐊᕈᑎᒥᒃ ᐊᓯᖏᓐᓂᒡᓗ 
ᐸᐃᑉᐹᓂᒃ ᐴᖅᑕᐅᒋᐊᖃᖏᑦᑐᓂᒃ ᓂᕈᐊᕈᑎᑦ ᐴᖅᑲᐃᕕᖓᓄᑦ; 

(ᒥ) ᐱᕋᔭᒡᓗᓂ ᓂᕈᐊᕈᑎᒥᒃ ᐊᓐᓂᔾᔨᒃᐸᑦ ᓂᕈᐊᕐᕕᖕᒥᑦ; 
(ᓂ) ᒪᓕᒐᑦ ᒪᓕᒃᖢᒋᑦ ᐱᔪᓐᓇᕐᓂᖃᖏᑦᖢᓂ ᓱᕈᐃᒃᐸᑦ, ᑎᒍᓯᒃᐸᑦ, ᒪᑐᐃᖅᓯᒃᐸᑦ 

ᐅᕙᓘᓐᓃᑦ ᐸᕕᓴᐃᒃᐸᑦ ᓂᕈᐊᕈᑎᑦ ᐴᖅᑲᐃᕕᖓᓂᒃ ᓂᕈᐊᕈᑎᑦ ᐊᒥᓱᑦ 
ᑎᑎᕋᖅᑕᐅᓯᒪᔪᑦ ᐸᕕᓴᖅᐸᖏᑦ; 

(ᓯ) ᐱᔪᓐᓇᕐᓂᖃᖏᑦᖢᓂ ᒪᓕᒐᑦ ᒪᓕᒃᖢᒋᑦ, ᐊᒥᓱᓕᐅᖅᐸᑦ ᓂᕈᐊᕈᑎᓂᒃ 
ᓂᕈᐊᕈᑎᖑᐊᓕᐅᖅᐸᑦ ᐊᑐᖅᑕᐅᔪᓐᓇᖅᑐᓂᒃ ᓂᕈᐊᕐᓇᒥ; 

(ᓕ) ᐱᔪᓐᓇᕐᓂᖃᖅᑎᑕᐅᓪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᐊᒥᓱᓕᐅᖅᐸᑦ 



ᓂᕈᐊᕈᑎᓂᒃ ᓂᕈᐊᕐᓇᐅᓂᐊᖅᑐᒥ ᐊᑐᖅᑕᐅᓂᐊᖅᑐᓂᒃ, ᐊᒥᓲᓗᐊᕐᓂᖅᓴᓂᒃ 
ᐊᒥᓱᓕᐅᖅᐸᑦ ᖃᑦᓰᓐᓇᕐᓂᒃ ᐊᒥᓱᓕᐅᖁᔭᐅᓯᒪᓪᓗᓂ; 

(ᔨ) ᓴᓇᒃᐸᑦ, ᑎᑭᑎᑦᓯᒃᐸᓪᓗ ᓄᓇᕗᒧᑦ ᐱᓯᒪᒃᐸᓪᓗ ᓂᕈᐊᕈᑎᑦ ᐴᖅᑲᐃᕕᖓᓂᒃ 
ᐱᕋᔭᐅᑎᖃᖅᖢᓂ ᐃᓗᐊᒍᑦ ᖃᓄᑐᐃᓐᓇᖅ ᖃᓄᖓᓴᐅᑎᒃᑯᑦ ᐃᔨᕋᖅᑐᕈᑎᒃᑯᑦ 
ᐃᓕᐅᖃᐃᕕᐅᔪᓐᓇᖅᑐᒥᒃ ᓂᕈᐊᕈᑎᓂᒃ; 

(ᕕ) ᑐᓂᓯᒃᐸᑦ ᑐᓂᓯᑎᑦᓯᒃᐸᑦ ᓂᕈᐊᖅᑐᓕᕆᕕᖕᒥ ᐱᓕᕆᔨᒧᑦ, ᓂᕈᐊᕐᓂᕐᒧᑦ 
ᐊᑐᖅᑕᐅᓂᐊᖅᑐᒥᒡᓗ ᑐᓂᓯᒃᐸᑦ ᓂᕈᐊᕈᑎᓄᑦ ᐴᖅᑲᐃᕕᖕᒥᒃ ᐱᕋᔭᐅᑎᖃᖅᖢᓂ 
ᐃᓗᐊᒍᑦ ᖃᓄᑐᐃᓐᓇᖅ ᖃᓄᖓᓴᐅᑎᒃᑯᑦ ᐃᔨᕋᖅᑐᕈᑎᒃᑯᑦ 
ᐃᓕᐅᖃᐃᕕᐅᔪᓐᓇᖅᑐᒥᒃ ᓂᕈᐊᕈᑎᓂᒃ; ᐅᕙᓘᓐᓃᑦ 

(ᕆ) ᑎᑎᖅᓯᒃᐸᑦ ᓂᕈᐊᕈᑎᑦ ᓈᓴᐅᑎᖏᓐᓂᒃ ᑐᓄᐊᓃᑦᑐᓂᒃ ᓂᕈᐊᕈᑎᑦ 
ᐊᓕᒃᑕᐅᒋᐊᖃᖅᑐᐃᓪᓗ ᓂᕈᐊᕈᑎᑦ ᐃᓚᒃᓴᖏᓐᓂᒃ; 

 
ᐱᕋᔭᒡᓗᑎᒃ ᑎᓕᐅᕆᕐᓗᒃᑐᑦ ᓂᕈᐊᖅᑎᓂᒃ 

 
ᐱᕋᔭᒃᖢᑎᒃ ᐱᑎᑦᓯᓂᐊᕐᓂᕋᐃᔪᑦ ᓂᕈᐊᖅᑎᓂᒃ 
246. (1) ᑭᒃᑯᑐᐃᓐᓇᐃᑦ, ᐃᓄᑑᓗᑎᒃ ᐱᖃᑎᖃᕐᓗᑎᒡᓗ ᐱᕋᔭᖃᑎᖃᕐᓗᑎᒃ ᐊᓯᒥᖕᓂᒃ, 
ᓂᕈᐊᕐᓇᐅᑎᓪᓗᒍ, ᑐᓂᓯᓂᐊᕐᓂᕋᖅᐸᑕ, ᐱᑎᑦᓯᓂᐊᕐᓂᕋᖅᐸᑕᓗ ᓱᓇᑐᐃᓐᓇᕐᒥᒃ 
ᑮᓇᐅᔭᖅᑖᖅᑎᑎᓂᐊᕐᓂᕋᖅᐸᑕᓗ, ᐃᖅᑲᓇᐃᔭᖅᑎᑎᓂᐊᕐᓂᕋᖅᐸᑕᓗ, ᓂᕆᑎᑦᓯᓂᐊᕐᓂᕋᐃᒃᐸᑕᓗ, 
ᐃᒥᖅᑎᑎᓂᐊᕐᓂᕋᐃᓪᓗᑎᒡᓗ ᓱᓇᑐᐃᓐᓇᕐᒥᒃ ᐊᑭᖃᖅᑐᒥᒃ ᑐᓂᓯᓂᐊᕐᓂᕋᐃᒃᐸᑕᓗ ᑎᓕᐅᕆᕐᓗᒡᓗᑎᒃ 
ᐃᓄᖕᒥᒃ ᓂᕈᐊᖁᔨᓪᓗᑎᒃ ᓂᕈᐊᖅᑕᐅᖁᔭᖓᓐᓂᒃ ᐅᕙᓘᓐᓃᑦ ᓂᕈᐊᖅᑕᐃᓕᑎᑦᓯᒃᐸᑕ ᑭᓇᑐᐃᓐᓇᕐᒥᒃ 
ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᖏᓐᓄᑦ ᐱᓂᕐᓗᒍᑎᖃᕐᓂᖏᓐᓄᑦ. 
 
ᐃᒥᐊᓘᑉ ᒥᒃᓵᓄᑦ ᐱᕋᔭᖕᓂᖅ 

(2) ᑭᓇᑐᐃᓐᓇᖅ, ᓂᕈᐊᕆᐊᖅᑐᕐᕖᑦ ᒪᑐᐃᖔᖅᑎᓪᓗᒍ ᓂᕈᐊᕐᓇᐅᑎᓪᓗᒍ ᐅᓪᓗᒥ, 
ᓂᐅᕐᕈᑎᖃᖅᐸᑦ, ᑐᓂᓯᒃᐸᑦ, ᑐᓂᓯᒐᓱᐊᖅᐸᑦ ᐱᑕᖃᖅᑎᑦᓯᒃᐸᓪᓗ ᐃᒥᐊᓗᖕᒥᒃ ᐃᒥᕆᐊᖅᑐᕐᕕᖕᒥ 
ᐊᓯᐊᓂᓘᓐᓃᑦ ᑭᒃᑯᑐᐃᓐᓇᐃᑦ ᐅᐸᖃᑦᑕᖅᑕᖏᓐᓂ, ᑭᒡᒐᖅᑐᐃᕕᒋᔭᐅᔪᒥ ᓂᕈᐊᕐᓇᐅᑎᓪᓗᒍ, 
ᐱᕋᔭᐅᑎᖃᕋᔭᖅᐳᖅ. 
 
ᑮᓇᐅᔭᖅᑖᖅᑎᑕᐅᓂᖅ, ᐊᓯᖏᓐᓂᒡᓗ ᐊᑭᖃᖅᑐᓂᒃ ᐱᑎᑕᐅᓂᖅ 

(3) ᑭᓇᑐᐃᓐᓇᖅ ᑮᓇᐅᔭᒥᒃ ᑐᓂᔭᐅᓪᓗᓂ ᑎᒍᓯᔪᖅ ᐊᖏᕈᑎᖃᖅᑐᕐᓘᓐᓃᑦ ᑮᓇᐅᔭᓂᒃ, 
ᐱᓕᕆᐊᒃᓴᒥᒡᓘᓐᓃᑦ, ᓂᕿᒥᒡᓘᓐᓃᑦ, ᐃᒥᒐᒃᓴᒥᓂᒡᓘᓐᓃᑦ, ᐱᑖᒐᒃᓴᒥᓂᒡᓘᓐᓃᑦ, ᓵᓚᒃᓴᐅᑎᒃᓴᓂᒡᓘᓐᓃᑦ 
ᐊᓯᖏᓐᓂᒡᓗ ᐊᑭᑐᔪᓂᒃ ᓂᕈᐊᖁᔭᐅᓪᓗᓂ ᓂᕈᐊᖁᔭᐅᖏᓪᓗᓂᓗ ᐱᕋᔭᒍᑎᖃᕋᔭᖅᐳᖅ ᑕᐃᒪᓐᓇᐃᒃᑯᓂ. 
 
ᑎᓕᐅᕆᕐᓗᖕᓂᖅ ᓂᕈᐊᖅᑎᓂᒃ 

(4) ᓂᕈᐊᖅᑕᐅᓇᓱᐊᖃᑕᐅᔪᖅ ᑮᓇᐅᔭᓕᕆᔨᖓᓘᓐᓃᑦ ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᖓᓄᑦ 
ᓇᖕᒥᓂᖅ ᐊᓯᒥᓂᒡᓘᓐᓃᑦ ᐱᑎᑦᓯᓗᓂ, ᓂᕈᐊᕐᓇᐅᑎᓪᓗᒍ, ᑎᓕᐅᕆᕐᓘᑎᒃᐸᑦ ᑭᓇᑐᐃᓐᓇᕐᒥᒃ 
ᓂᕈᐊᖁᓪᓗᓂᐅᒃ ᓂᕈᐊᖅᑕᐅᖁᔭᒥᓂᒃ ᐅᕙᓘᓐᓃᑦ ᓂᕈᐊᖅᑎᑦᓯᑕᐃᓕᒃᐸᑦ, ᐊᑭᓖᒃᐸᑦ ᐅᖃᖅᐸᓪᓘᓐᓃᑦ 
ᐊᑭᓖᓂᐊᕐᓂᕋᐃᓪᓗᓂ ᑭᓇᑐᐃᓐᓇᕐᒧᑦ ᑮᓇᐅᔭᐃᕈᑎᒋᔭᖏᓐᓄᑦ ᑮᓇᐅᔭᖅᑖᕈᑎᒋᓂᐊᖏᑕᖏᓐᓂᒡᓗ 
ᐊᑭᓖᓂᐊᕐᓂᕋᖅᐸᑦ ᓂᕈᐊᕆᐊᖅᑐᕐᓂᐊᕐᓗᓂ ᐊᓯᐅᔨᓂᐊᕐᓂᕋᖅᑐᒥᒃ, ᓂᕈᐊᖅᑎ ᓂᕈᐊᕐᕕᖕᒥᑦ 
ᐅᑎᖅᐸᓪᓕᐊᓂᒥᓄᑦ ᐊᓯᐅᔨᓂᐊᕐᓂᕋᖅᑐᖅᐸᑦ ᑮᓇᐅᔭᓕᐊᕆᓂᐊᖅᑕᒥᓂᒃ. 
 



ᑎᓕᐅᕆᕐᓘᑎᖃᕐᓂᖅ ᓂᕈᐊᖅᑎᓂᒃ ᑲᑎᒪᑎᑕᐅᑎᓪᓗᒋᑦ 
(5) ᑭᓇᑐᐃᓐᓇᖅ ᑮᓇᐅᔭᖅᑖᖅᑎᑎᔪᖅ, ᓂᕿᑖᖅᑎᑎᔪᖅ ᐃᒥᖅᑎᑎᔪᖅ, ᑐᓂᕐᕈᑎᖃᖅᑐᖅ 

ᓵᓚᒃᓴᐅᑎᑖᖅᑎᑎᔪᕐᓗ ᐅᕙᓘᓐᓃᑦ ᐊᓯᖏᓐᓂᒃ ᐊᑭᑐᔪᓂᒃ ᐱᑖᖅᑎᑎᔪᖅ ᑲᑎᒪᑎᑦᓯᓪᓗᓂ ᓂᕈᐊᖅᑎᓂᒃ 
ᓴᖅᑭᔮᖅᑎᑎᓇᓱᐊᖅᑎᓪᓗᒋᑦ ᓂᕈᐊᖅᑕᐅᓇᓱᐊᖅᑎᑎᖁᔨᓪᓗᑎᒃ ᓂᕈᐊᖅᑕᐅᓇᓱᐊᖅᑐᒥᒃ 
ᐱᕋᔭᐅᑎᖃᕋᔭᖅᐳᖅ.  
 
ᐱᕋᔭᐅᑕᐅᖏᑦᑐᖅ 

(6) ᑖᓐᓇ ᒪᓕᒐᖅ ᐱᕋᔭᐅᑕᐅᓇᔭᖏᑉᐳᖅ 
(ᐃ) ᓂᕆᑎᑦᓯᔪᖃᖅᐸᑦ, ᐃᒥᐊᓘᖏᑦᑐᒥᒃ ᐃᒥᖅᑎᑦᓯᔪᖃᖅᐸᓪᓗ ᑲᑎᒪᑎᓪᓗᒋᑦ 

ᓂᕈᐊᖅᑎᑦ ᓴᖅᑭᔮᖅᑎᑎᓇᓱᐊᖅᖢᑎᒃ ᓂᕈᐊᖅᑕᐅᖁᔭᒥᖕᓂᒃ; 
(ᐱ) ᓂᕆᑎᑦᓯᔪᖃᖅᐸᑦ, ᐃᒥᐊᓘᖏᑦᑐᒥᒃ ᐃᒥᖅᑎᑦᓯᔪᖃᖅᐸᓪᓗ 

ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑭᒡᒐᖅᑐᖅᑎᖓᓄᓪᓘᓐᓃᑦ ᓂᕈᐊᖅᑕᐅᓇᓱᐊᖅᑑᑉ 
ᓂᕈᐊᕐᕕᖕᒥ; ᐅᕙᓘᓐᓃᑦ 

(ᑎ) ᑐᓂᕐᕈᓯᐊᖅᑐᖃᖅᐸᑦ ᓵᓚᒃᓴᐅᑎᖃᖅᑐᖃᖅᐸᓪᓗ ᑲᑎᒪᑎᓪᓗᒋᑦ ᓂᕈᐊᖅᑎᑦ 
ᑲᑎᓪᓗᒋᑦ ᑐᓂᕐᕈᓯᐊᑉ ᐊᑭᖏᑦ ᑲᑎᒪᔪᓂ ᖄᖏᐅᑎᖏᑐᐊᖅᐸᑕ $500-ᑖᓚᓄᑦ.  

 
ᐱᕋᔭᓚᐅᕐᓂᖓᓄᑦ ᖃᐅᔨᒪᔾᔪᑎᑦ 

(7) ᐃᖅᑲᖅᑐᐃᔪᖃᖅᑎᓪᓗᒍ ᐱᕋᔭᒃᑐᖃᓚᐅᕐᓂᖓᓄᑦ ᒪᓕᒐᐃᑦ ᑖᒃᑯᐊ ᐃᓚᖓᓃᑦᑐᑦ ᒪᓕᒃᖢᒋᑦ, 
ᖃᐅᔨᓐᓇᕈᑕᐅᔪᑦ ᐃᖅᑲᖅᑐᐃᕕᖕᒥ ᓂᕈᐊᖅᑕᐅᓇᓱᐊᖃᑕᐅᔪᖅ ᑮᓇᐅᔭᓕᕆᔨᖓᓘᓐᓃᑦ 
ᑐᓂᓯᒍᒪᓚᐅᕐᓂᖏᓐᓄᑦ, ᐱᓚᐅᕐᓂᖏᓐᓄᑦ ᐱᑎᑦᓯᓚᐅᕐᓂᖏᓐᓄᑦ ᐱᑎᑦᓯᓂᐊᕐᓂᕋᕈᑎᖃᓚᐅᕐᓂᖏᓄᓪᓗ 
ᑮᓇᐅᔭᓂᒃ, ᐃᖅᑲᓇᐃᔭᒐᒃᓴᖓᓂᒡᓗ, ᓂᕿᒃᓴᖏᓐᓂᒡᓗ ᐃᒥᒐᒃᓴᖏᓐᓂᒡᓗ ᑐᓂᕐᕈᓯᐊᒃᓴᖏᓐᓂᒡᓗ 
ᓵᓚᒃᓴᐅᑎᒃᓴᖏᓐᓂᒡᓗ ᐊᓯᖏᓐᓂᒡᓗ ᐊᑭᑐᔪᓂᒃ ᑭᓇᑐᐃᓐᓇᕐᒧᑦ, ᐱᑕᖃᖏᒃᑲᓗᐊᖅᑎᓪᓗᒍ 
ᖃᐅᔨᒪᒍᑎᒃᓴᓂᒃ ᐃᖅᑲᖅᑐᐃᕕᖕᒥ, ᖃᐅᔨᓐᓇᕈᑕᐅᓂᐊᖅᑐᑦ ᑎᓕᐅᕆᔪᖃᓚᐅᕐᓂᖓᓄᑦ ᑭᓇᑐᐃᓐᓇᕐᒥᒃ 
ᓂᕈᐊᖁᔨᓪᓗᑎᒃ ᓂᕈᐊᖅᑕᐃᓕᒪᖁᔨᓪᓗᑎᒡᓗ, ᑭᓯᐊᓂ ᐃᒪᓐᓇᐃᑉᐸᑦ ᐱᕋᔭᒍᑎᖃᕋᔭᖏᑉᐳᖅ  

(ᐃ) ᒪᓕᒐᑎᒍᑦ ᐱᔾᔪᑎᒋᔭᐅᔪᖅ ᐊᑐᖅᑕᐅᖏᓐᓂᕋᖅᑕᐅᒃᐸᑦ ᒪᓕᒐᐃᑦ ᐃᓚᖓᓃᑦᑐᑦ 
(6)-ᒥ ᒪᓕᒡᓗᒋᑦ; ᐅᕙᓘᓐᓃᑦ 

(ᐱ) ᓂᕈᐊᖅᑕᐅᓇᓱᐊᖃᑕᐅᔪᖅ ᑮᓇᐅᔭᓕᕆᔨᖓᓗ ᒪᓕᒐᕐᓂᒃ ᒪᓕᒃᖢᑎᒃ 
ᑕᐃᒪᓐᓇᐃᓕᐅᖅᐸᑕ ᐊᑭᓕᖅᑐᐃᒋᐊᖃᖅᐸᑕᓗ ᐃᖅᑲᓇᐃᔭᖅᑎᐅᔪᒥᒃ 
ᓂᕈᐊᕆᐊᖅᑐᕐᓂᖓᓄᑦ ᒪᓕᒐᐃᑦ ᐃᓚᖓᓃᑦᑐᑦ 10 ᒪᓕᒃᖢᒋᑦ. 

 
ᑎᓕᐅᕆᕐᓘᑎᓂᖅ 
247. (1) ᑭᓇᑐᐃᓐᓇᖅ ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᖓᓄᑦ, ᑎᓕᐅᕆᒃᐸᑦ, ᐊᒃᓱᕈᖅᑎᑦᓯᒃᐸᑦ,  
ᐱᔮᕆᓯᒪᓗᓂᓗ 

(ᐃ) ᐱᑎᑦᓯᒃᐸᑦ, ᑎᓕᐅᕆᒃᐸᑦ ᑭᓇᑐᐃᓐᓇᕐᒥᒃ ᓂᕈᐊᖅᑎᑎᓗᓂ ᓂᕈᐊᖅᑕᐅᖁᔭᒥᓂᒃ 
ᓂᕈᐊᖅᑎᑦᓯᖏᑉᐸᓪᓗ ᓂᕈᐊᖅᑕᐅᒍᒪᔫᒐᓗᐊᒥᒃ ᓂᕈᐊᕐᓇᐅᑎᓪᓗᒍ; ᐅᕙᓘᓐᓃᑦ 

(ᐱ) ᐅᖃᖅᐸᑦ ᑭᓇᑐᐃᓐᓇᕐᒧᑦ ᓂᕈᐊᕐᓂᖅ ᓂᕈᐊᕐᓇᐅᓂᐊᖅᑐᒥ ᐃᔨᕋᖅᑐᕐᓗᓂ 
ᓂᕈᐊᕆᐊᖃᕐᓇᐅᖏᓐᓂᐊᓄᑦ. 

 
ᐸᕕᓵᕆᓂᖅ ᑭᒃᑯᑐᐃᓐᓇᐃᑦ ᑲᑎᒪᑎᑕᐅᑎᓪᓗᒋᑦ 

(2) ᑭᓇᑐᐃᓐᓇᖅ, ᐊᑯᓐᓂᖓᓂ ᓂᕈᐊᖁᔨᓂᕐᒧᑦ ᑎᓕᓯᔪᖃᓚᐅᖅᑎᓪᓗᒍ ᐊᒻᒪᓗ 
ᓂᕈᐊᕐᓇᐅᓚᐅᖅᑎᓪᓗᒍ, ᐱᓕᕆᐊᖃᖅᐸᑦ, ᑎᓕᐅᕆᒃᐸᑕᓘᓐᓃᑦ ᐊᓯᒥᖕᓂᒃ ᐱᓕᕆᖁᓪᓗᒋᑦ ᐊᒻᒪᓗ 
ᐱᓇᓱᐊᕐᓂᐊᖅᐸᑦ ᐱᑦᓯᐊᖅᑎᑦᓯᖏᓐᓇᓱᐊᕐᓗᓂ ᑭᒃᑯᑐᐃᓐᓇᐃᑦ ᑲᑎᒪᑎᑕᐅᓂᐊᖅᑎᓪᓗᒋᑦ 



ᓄᖅᑲᖓᑎᑦᓯᓇᓱᐊᕐᓗᓂ ᓂᕈᐊᕐᓂᕐᒧᑦ ᑲᑎᒪᓂᐊᖅᑐᒥᒃ ᐱᕋᔭᐅᑎᖃᕋᔭᖅᐳᖅ. 
 

ᐱᕋᔭᒍᑎᑦ ᑐᑭᓯᐅᒪᑎᑎᓂᕐᒧᑦ ᐱᔾᔪᑎᖃᖅᑐᑦ 
 
ᓴᐳᔾᔨᖏᑦᑐᑦ ᑭᓇᒥᒃ ᓂᕈᐊᕐᓂᕐᒧᑦ ᐅᖃᐅᓯᖃᖅᑐᑦ 
248. ᑭᓇᑐᐃᓐᓇᖅ ᒪᓕᒐᕐᓂᒃ ᓯᖁᒥᑦᓯᔪᖅ ᐅᕙᓘᓐᓃᑦ ᒪᓕᒐᐃᑦ ᐃᓚᖏᓐᓂᒃ ᒪᓕᖏᑦᑐᖅ 
ᓂᕈᐊᖅᑕᐅᔪᑦ ᐊᑎᖏᑦ ᐅᖃᐅᓯᕆᔭᐅᒋᐊᖃᖏᓐᓂᖏᓐᓄᑦ ᐱᔾᔪᑎᖃᖅᑐᓂᒃ ᐱᕋᔭᒍᑎᖃᕋᔭᖅᐳᖅ.  
 
ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᖓᓂ ᐊᑎᑦ ᐃᓚᐃᓐᓇᖏᓐᓄᑦ ᐊᑐᖅᑕᐅᒋᐊᖃᕐᓂᖏᑦ 
249. (1) ᑭᓇᑐᐃᓐᓇᖅ ᐊᒥᓱᓕᐅᖅᑐᖅ ᐊᑐᖅᑐᕐᓘᓐᓃᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᕕᖓᓂᒃ 
ᐋᖅᑭᒃᑕᐅᓯᒪᔪᓂᒃ ᑖᒃᑯᐊ ᒪᓕᒐᑦ ᒪᓕᒡᓗᒋᑦ ᓂᕈᐊᕐᓂᕐᒧᑦ ᐊᑐᕐᓂᖃᖏᑦᑐᒧᑦ ᐊᖏᖅᑕᐅᓯᒪᖏᓪᓗᓂᓗ 
ᑎᑎᖃᑎᒍᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᑦ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᑎᑎᖃᐃᑦ ᓂᕈᐊᕐᓂᕐᒧᑦ ᐱᔾᔪᑎᖃᖅᑐᑦ ᓇᓗᓇᐃᒃᑯᑕᖃᕆᐊᓖᑦ 

(2) ᑭᒃᑯᑐᐃᓐᓇᐃᑦ ᐊᒥᓱᓕᐅᖅᑐᑦ ᑎᑎᕋᖅᑎᑕᐅᔪᑦ ᑐᓂᐅᖃᐃᑎᑕᐅᔪᓪᓘᓐᓃᑦ 
ᑎᑎᕋᖅᑎᑦᓯᔪᓪᓘᓐᓃᑦ ᐊᒥᓱᓕᐅᖅᑎᑦᓯᔪᓪᓘᓐᓃᑦ ᑐᓂᐅᖃᐃᔪᕐᓘᓐᓃᑦ ᐊᑎᓕᐅᖅᓯᒪᖏᑉᐸᑕ 
ᓂᕈᐊᖅᑕᐅᓇᓱᐊᖃᑕᐅᔫᑉ ᐊᑎᖓᓂᒃ ᑐᕌᕈᑎᖓᓂᒡᓘᓐᓃᑦ ᐱᑕᖃᖏᑉᐸᑕ ᓴᓇᒍᔾᔭᐅᔪᒧᑦ ᐊᒻᒪᓗ 
ᓂᕈᐊᖅᑕᐅᓇᓱᐊᖃᑕᐅᔫᑉ ᑮᓇᐅᔭᓕᕆᔨᖓᑕ ᐊᑎᖓᓂᒃ ᑐᕌᕈᑎᖓᓂᒡᓗ ᐱᑕᖃᖏᑉᐸᑦ ᐸᓯᔭᒃᓴᐅᒐᔭᖅᐳᑦ 
ᐱᕋᔭᖕᓂᖏᓐᓄᑦ. 
 
ᐲᔭᖅᑕᐅᓂᖏᑦ ᐅᐃᕆᓴᐅᑎᑦ ᓂᕈᐊᖅᑕᐅᒍᒪᓂᕐᒧᑦ 
250. (1) ᓇᓪᓕᐊᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᓂᕈᐊᖅᑕᐅᓇᓱᐊᕐᓂᕐᒧᑦ 
ᐅᐃᕆᓴᐅᑎᒋᓚᐅᖅᑕᖏᑦ ᐲᔭᖅᑕᐅᖏᑉᐸᑕ ᑕᑯᒃᓴᐅᓂᖏᓐᓂ ᓇᓂᑐᐃᓐᓇᖅ ᐅᓪᓗᐃᑦ ᖁᓕᑦ ᓂᕈᐊᕐᓇᖅ 
ᐊᓂᒍᖅᓯᒪᓕᖅᑎᓪᓗᒍ ᐱᕋᔭᐅᑎᖃᕋᔭᖅᐳᖅ ᐲᔭᖏᑉᐸᖏᑦ. 
 
ᐊᔾᔨᖏᑦ ᖁᓛᓂ 

(2) ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᖏᓪᓗᓂ ᐲᔭᐃᒃᐸᑦ, ᐲᖅᓯᒃᐸᑦ, ᑕᓕᑎᑦᓯᒃᐸᑦ, 
ᐊᓕᒃᑐᐃᒃᐸᑦ, ᖄᖓᒍᑦ ᑎᑎᕋᖅᐸᓪᓘᓐᓃᑦ ᐊᓯᔾᔨᖅᑎᑦᓯᒃᐸᓪᓘᓐᓃᑦ ᑎᑎᕋᖅᓯᒪᔪᓂᒃ 
ᓂᕈᐊᖅᑕᐅᓇᓱᐊᖃᑕᐅᒍᒪᓂᕐᒧᑦ ᐅᐃᕆᓴᐅᑎᓂᒃ ᐱᕋᔭᐅᑎᖃᕐᓂᖓᓄᑦ ᐸᓯᔭᒃᓴᐅᒐᔭᖅᐳᖅ. 
 
ᑎᓕᐅᕆᓂᖅ ᓴᓪᓗᖁᔨᓂᕐᒧᑦ ᓱᓕᓂᕋᐅᑎᓕᐅᕈᑎᓂᒃ ᐊᖏᕈᑎᓂᒡᓗ 
251. (1) ᑭᓇᑐᐃᓐᓇᖅ, ᓱᓕᓂᕋᐅᑎᓕᐅᖁᔭᐅᓯᒪᔪᒥᒃ ᐊᖏᕈᑎᓕᐅᕈᑕᐅᓯᒪᔪᒥᒡᓗ 
ᐱᒋᐊᖃᖅᑐᖃᖅᑎᓪᓗᒍ ᒪᓕᒐᑦ ᒪᓕᒃᖢᒋᑦ, ᖃᐅᔨᒪᓪᓗᓂ ᑎᓕᐅᕆᒃᐸᑦ ᑎᓕᐅᕆᓇᓱᐊᖅᐸᓪᓗ 
ᑭᓇᑐᐃᓐᓇᕐᒥᒃ ᓴᒡᓗᓗᓂ ᓱᓕᓂᕋᐅᑎᓕᐅᖁᔨᓪᓗᓂ ᐊᖏᕈᑎᓕᐅᕈᑎᖃᖁᔨᓪᓗᓂ, ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᓴᒡᓗᓗᓂ ᓱᓕᓂᕋᐅᑎᓕᐅᖅᑐᑦ ᐊᖏᕈᑎᓕᐅᖅᑐᓪᓗ 

(2) ᑭᓇᑐᐃᓐᓇᖅ ᖃᐅᔨᒪᑦᓯᐊᖅᖢᑎᒃ ᓱᓕᖏᑦᑐᓂᒃ ᓱᓕᓂᕋᐅᑎᓕᐅᖅᑐᑦ 
ᐊᖏᕈᑎᓕᐅᕈᑕᐅᖅᑐᓪᓗ ᒪᓕᒐᑦ ᒪᓕᒃᖢᒋᑦ, ᐸᓯᔭᒃᓴᐅᕗ ᐱᕋᔭᖕᓂᖓᓄᑦ.   
 
ᓴᒡᓗᑎᖃᖅᑐᑦ 

(3) ᑭᒃᑯᑐᐃᓐᓇᐃᑦ, ᓂᕈᐊᕐᓇᐅᓚᐅᖏᓐᓂᐊᓂ ᓂᕈᐊᕐᓇᐅᓕᖅᑎᓪᓗᒍᓗ, ᖃᐅᔨᒪᓪᓗᑎᒃ 



ᓴᒡᓗᑎᖃᕐᓂᕐᒥᖕᓄᑦ ᑎᑎᕋᖅᐸᑦ ᐅᖃᐅᓯᖃᖅᐸᓪᓗ ᓂᕈᐊᖅᑕᐅᓇᓱᐊᖃᑕᐅᔪᖅ ᓴᒡᓗᒍᑎᒋᔭᐅᓪᓗᓂ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ.  
 
ᐃᓂᒋᒋᐊᖃᖏᑕᖏᓐᓄᑦ ᐃᓕᓯᔪᑦ ᓂᕈᐊᖅᑕᐅᓇᓱᐊᖃᑕᐅᔪᖅ ᐱᔾᔪᑎᒋᔭᐅᓪᓗᓂ 
252. (1) ᑭᓇᑐᐃᓐᓇᖅ ᐃᓕᓯᔪᖅ ᐅᐃᕆᓴᐅᑎᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔪᑦ ᓂᕈᐊᕐᕖᑦ ᐃᓗᐊᓂ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐱᑦᓯᐊᖏᔾᔪᑎᒃᓴᓂᒃ ᐊᑐᕐᓂᖅ 

(2) ᑭᓇᑐᐃᓐᓇᖅ ᐊᑐᖃᑦᑕᖅᑐᖅ, ᐊᑐᖅᑐᖅ ᐊᓐᓄᕌᒥᓂ ᑕᑯᒃᓴᐅᑎᑦᓯᔪᕐᓘᓐᓃᑦ 
ᐊᑐᖅᑕᐅᑎᑦᓯᔪᕐᓘᓐᓃᑦ ᓴᐃᒻᒪᐅᑎᒥᒃ, ᖃᓄᑐᐃᓐᓇᖅ ᓇᓗᓇᐃᒃᑯᑕᒥᒃ ᓴᖅᑲᕐᒥᖕᒥᒡᓘᓐᓃᑦ 
ᑕᐃᒪᐃᑦᑐᒐᓚᖕᓂᒡᓘᓐᓃᑦ ᓂᕈᐊᕆᐊᖅᑐᕐᕕᖕᒥ ᐱᑦᓯᐊᖏᔾᔪᑎᒍᓇᓱᐊᕈᑎᒋᓪᓗᓂᐅᒃ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᐲᔭᐃᓂᖅ ᖃᐅᔨᒃᑲᐅᑎᓂᒃ 
253. (1) ᑭᓇᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᖏᓪᓗᓂ ᐲᖅᓯᒃᐸᑦ, ᑕᑯᒃᓴᐅᔪᓐᓃᖅᑎᑦᓯᒃᐸᑦ, 
ᐊᓕᒃᑐᐃᒃᐸᑦ, ᑎᑎᕋᕐᕕᖃᕈᓘᔭᖅᐸᓪᓗ ᐊᓯᔾᔩᒃᐸᓪᓗ ᑎᑎᕋᖅᓯᒪᔪᓂᒃ ᑐᓴᖅᑎᑎᒍᑎᓂᒃ, 
ᓂᕕᖓᖅᓯᒪᔪᓂᒡᓗ, ᖃᐅᔨᒃᑲᐅᑎᓂᒡᓗ, ᓂᕈᐊᕈᓐᓇᖅᑐᑦ ᐊᑎᖏᓐᓂᒡᓗ ᐊᓯᖏᓐᓂᒡᓗ ᑎᑎᖃᓂᒃ ᒪᓕᒐᑦ 
ᒪᓕᒡᓗᒋᑦ ᐊᑐᖅᑕᐅᒋᐊᖃᖅᑐᓂᒃ ᑕᑯᒃᓴᐅᑎᑕᐅᒋᐊᖃᖅᑐᓂᒃ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᐃᓂᖅᑎᕆᒍᑦ ᑎᑎᕋᖅᓯᒪᔪᖅ 

(2) ᐅᖃᓕᒫᒐᒃᓴᐅᑦᓯᐊᖅᑐᒥᒃ ᑕᑯᒃᓴᐅᑦᓯᐊᖅᑐᒥᒃ, ᐊᔾᔨᖏᓐᓂᒃ ᑎᑎᕋᖅᓯᒪᔪᒥ ᒪᓕᒐᐃᑦ ᐃᓚᖓᓂ 
(1)-ᒥ ᐊᖏᔫᓕᖅᓯᒪᓗᒍ ᑎᑎᕋᖅᓯᒪᔪᖅᑕᖃᕆᐊᖃᖅᐳᖅ ᑕᒡᕙᓂ, ᓴᓂᐊᓂᓘᓐᓃᑦ ᓂᕕᖓᖅᓯᒪᔪᑦ 
ᑕᑯᒃᓴᐅᑎᑕᐅᔪᓪᓗ ᐅᖃᐅᓯᕆᔭᐅᔪᑦ ᒪᓕᒡᓗᒋᑦ ᒪᓕᒐᐃᑦ ᐃᓚᖓᓂ (1)-ᒥ. 
 
ᐃᖅᑲᖅᑐᐃᕕᖕᒧᑦ ᖃᐃᖁᔭᐅᓯᒪᒍᑎᖃᕐᓗᓂ ᕿᐱᓗᒃᐸᑦ 
254. ᑭᓇᑐᐃᓐᓇᖅ ᕿᐱᓗᒃᐸᑦ ᐅᐸᒍᒪᔪᖃᖏᑉᐸᓪᓗ ᐃᖅᑲᖅᑐᐃᕕᖕᒧᑦ ᖃᐃᖁᔭᐅᓯᒪᒍᑎᖃᕐᓗᓂ 
ᓂᕈᐊᖅᑐᓕᕆᔨᒥᑦ ᑕᐃᒪᓐᓇ ᐱᑎᑕᐅᓯᒪᓗᓂ ᒪᓕᒡᓗᒋᑦ ᑎᑎᕋᖅᓯᒪᔪᑦ 141(3)(a) ᑎᑎᕋᖅᓯᒪᔪᑦ 
ᐸᓯᔭᒃᓴᐅᑎᓯᒪᒐᔭᖅᐳᖅ ᐱᕋᔭᖕᓂᖓᓄᑦ. 
 
ᓈᓚᐅᑎᒃᑰᕈᑎᖃᕐᓂᖅ ᓂᕈᐊᕐᓇᐅᑎᓪᓗᒍ ᓂᕈᐊᕐᓇᐅᑉ ᓯᕗᓂᐊᓂᓘᓐᓃᑦ 
255. (1) ᑭᓇᑐᐃᓐᓇᖅ ᓈᓚᐅᑎᒃᑰᕈᑎᖃᖅᑐᑦ ᐅᐃᕆᓴᐃᓪᓂ ᖃᐅᔨᑎᑎᒍᑎᖃᕋᓱᐊᕐᓗᓂᓗ 
ᓂᕈᐊᕐᓇᐅᑎᓪᓗᒍ ᓂᕈᐊᕐᓇᐅᓚᐅᖏᐊᕐᔪᖕᓂᖓᓂᓗ ᐅᓪᓘᑉ ᐊᑕᐅᓯᐅᑉ ᓯᕗᓂᐊᓂ ᐃᑲᔪᖅᑐᐃᓗᓂ 
ᓂᕈᐊᖅᑕᐅᓇᓱᐊᖃᑕᐅᔪᒥᒃ ᐊᑭᕋᖅᑐᕐᓗᓂᓘᓐᓃᑦ ᓂᕈᐊᖅᑕᐅᓇᓱᐊᖃᑕᐅᔪᒥᒃ, ᐸᓯᒃᔭᓴᐅᕗᖅ 
ᐱᕋᔭᖕᓂᖓᓄᑦ. 
 
ᖃᓄᑎᒋᐅᓂᖓ “ᓈᓚᐅᑎᒃᑰᕈᑎᖃᖅᑎᑎᓂᖅ” 

(2) ᑖᓐᓇ ᒪᓕᒐᐅᑉ ᐃᓚᖓᓃᑦᑐᖅ (1) ᒪᓕᒡᓗᒍ, “ᓈᓚᐅᑎᒃᑰᖅᑎᑎᓂᖅ ᐅᖃᐅᓯᕆᔭᐅᔪᖅ” 
ᐱᖃᓯᐅᔾᔨᕗᖅ ᑕᓚᕕᓴᒃᑰᕈᑎᓂᒃ, ᓈᓚᐅᑎᒃᑰᕈᑎᓂᒃ ᐊᒻᒪᓗ ᖃᕆᑕᐅᔭᒃᑰᕈᑎᓂᒃ. 
 
ᓴᒡᓗᒍᑎᖃᖅᑐᑦ ᓂᕈᐊᖅᑕᐅᓇᓱᐊᖃᑕᐅᔪᖅ ᓄᖅᑲᖅᓯᒪᓕᕐᓂᖓᓄᑦ 
256. (1) ᑭᓇᑐᐃᓐᓇᖅ, ᓂᕈᐊᕐᓇᐅᓚᐅᖏᓐᓂᐊᓂ ᓂᕈᐊᕐᓇᐅᓕᖅᑐᒥᓗ ᓴᖅᑭᑎᑦᓯᒃᐸᑦ ᓴᒡᓗᒍᑎᒥᒃ 
ᓂᕈᐊᖅᑕᐅᓇᓱᐊᖃᑕᐅᓚᐅᖅᑐᖅ ᓄᖅᑲᖅᓯᒪᓕᕐᓂᖓᓄᑦ, ᐊᓯᐊᓂᒃ ᓂᕈᐊᖅᑎᑕᐅᖁᔨᖔᖅᖢᓂ, 



ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ.  
 

ᐱᕋᔭᒍᑎᑦ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᑮᓇᐅᔭᓕᕆᔨᖏᓐᓄᓪᓗ 
 
ᐱᕋᔭᐅᑎᑦ 
257. (1) ᑭᓇᑐᐃᓐᓇᖅ ᐊᑎᓕᐅᖅᑐᖅ ᓂᕈᐊᖅᑕᐅᓇᓱᐊᖃᑕᐅᓂᐊᕐᓂᕐᒧᑦ ᑎᒃᑯᐊᖅᓯᒍᑎᓂᒃ 
ᓂᕈᐊᖅᑕᐅᓇᓱᐊᖃᑕᐅᓂᐊᕐᓂᕋᖅᖢᓂ ᐊᖏᕈᑎᖃᖅᑐᖅ ᓂᕈᐊᕐᓇᐅᓂᐊᖅᑐᒥ ᖃᐅᔨᒪᓪᓗᓂ 
ᓂᕈᐊᖅᑕᐅᖃᑕᐅᔪᓐᓇᖏᓐᓂᕐᒥᓄᑦ ᓂᕈᐊᕐᓇᐅᓂᐊᖅᑐᒥ ᐸᓯᒃᔭᓴᐅᕗᖅ ᐱᕋᔭᖕᓂᖓᓄᑦ. 
 
ᐊᑕᐅᓯᖅ ᓂᕈᐊᖅᑕᐅᓇᓱᐊᖅᐸᑦ ᐊᒥᓱᓂ ᓂᕈᐊᖅᑕᐅᕕᖕᓂ 

(2) ᑭᓇᑐᐃᓐᓇᖅ ᓂᕈᐊᖅᑕᐅᓇᓱᐊᖃᑕᐅᔪᖅ ᐊᑕᐅᓯᐅᖏᑦᑐᒥ ᓂᕈᐊᖅᑕᐅᕕᖕᒥ ᐊᑕᐅᑦᓯᒃᑯᑦ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᓂᕈᐊᖅᑕᐅᓇᓱᐊᖅᑐᒧᑦ ᑮᓇᐅᔭᓕᕆᓂᕐᒧᑦ ᐃᑲᔪᖅᑎᐅᔪᓐᓇᖏᑦᑐᖅ 
258. (1) ᑭᓇᑐᐃᓐᓇᖅ ᑎᒃᑯᐊᖅᑕᐅᓪᓗᓂ ᐊᖏᕈᑎᖃᖅᑐᖅ ᑮᓇᐅᔭᓕᕆᔨᐅᓂᐊᕐᓂᕐᒧᑦ 
ᓂᕈᐊᖅᑕᐅᓇᓱᐊᖅᑐᒧᑦ ᐅᕙᓘᓐᓃᑦ ᑮᓇᐅᔭᓕᕆᔨᐅᓇᓱᐊᖅᑐᖅ ᐱᔪᓐᓇᖏᑦᖢᓂ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖏᑉᐸᑦ 

(2) ᑮᓇᐅᔭᓕᕆᔨᐅᓂᕐᒧᑦ ᐃᑲᔪᖅᑎᖓ ᓂᕈᐊᖅᑕᐅᓇᓱᐊᖃᑕᐅᔫᑉ ᐱᓕᕆᐊᕆᒋᐊᖃᖅᑕᒥᓂᒃ 
ᐱᓕᕆᐊᖃᖏᑉᐸᑦ ᒪᓕᒐᑦ ᒪᓕᒡᓗᒋᑦ ᐸᓯᔭᒃᓴᐅᕗᑦ ᐱᕋᔭᖕᓂᖏᓐᓄᑦ.   
 
ᖃᓄᐃᓕᐅᖁᔭᐅᓂᖓᓄᑦ ᑎᓕᔭᐅᒋᐊᖃᖏᑦᑐᑦ 
259. ᓂᕈᐊᖅᑕᐅᓇᓱᐊᖃᑕᐅᔪᖅ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ ᐊᑎᓕᐅᖅᐸᑦ ᑎᑎᖃᓂᒃ 
ᐃᒪᓐᓇᐃᓕᐅᕆᐊᖃᕐᓂᕋᖅᑕᐅᒍᑎᓂᒃ ᑭᓇᑐᐃᓐᓇᕐᒥᒃ ᑲᑐᔾᔨᖃᑎᒌᓂᒡᓘᓐᓃᑦ ᐊᖏᖅᓯᒪᓪᓗᓂ, 
ᓂᕈᐊᖁᔨᓂᕐᒧᑦ ᑎᓕᓯᔾᔪᑦ ᓴᖅᑭᓚᐅᖅᑎᓪᓗᒋᑦ ᐊᒻᒪᓗ ᓂᕈᐊᕐᓇᐅᑉ ᓄᖑᐊᓂ, ᑖᓐᓇ 
ᓂᕈᐊᖅᑕᐅᓇᓱᐊᖃᑕᐅᔪᖅ ᐃᒪᓐᓇᐃᓕᐅᕆᐊᖃᕋᔭᕐᓂᖓᓄᑦ ᓂᕈᐊᖅᑕᐅᓯᒪᓕᕈᓂ 

(ᐃ) ᖃᓄᑐᐃᓐᓇᖅ ᒪᓕᖕᓂᐊᕐᓂᕋᖅᖢᓂ ᐃᓱᒪᖅᓱᖏᓪᓗᓂᓗ ᐱᓕᕆᓂᐊᕐᓂᕋᖅᖢᓂ 
ᑎᓕᐅᖅᑕᐅᓯᒪᒍᑎᖃᕐᓗᓂ ᑭᓯᐊᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᓯᒥᓂᑦ, 
ᓂᕈᐊᖅᑕᐅᓯᒪᓕᕐᓗᓂ; ᐅᕙᓘᓐᓃᑦ 

(ᐱ) ᓄᖅᑲᕆᐊᖃᕋᔭᕐᓗᓂ ᒪᓕᒐᓕᐅᖅᑎᐅᓕᕋᓗᐊᕐᓗᓂ ᓄᖅᑲᖁᔭᐅᓕᕈᓂ 
ᑭᓇᑐᓐᓇᕐᒧᑦ ᑲᑐᔾᔨᖃᑎᒌᓄᓪᓗ ᐊᑎᓕᐅᖅᑎᑎᓚᐅᖅᑐᓄᑦ. 

 
ᑖᓐᓇᑐᐊᖑᓪᓗᓂ ᐱᓕᕆᓯᒪᓐᓂᖅᐸᑦ 
260. ᓂᕈᐊᖅᑕᐅᓇᓱᐊᖃᑕᐅᔪᖅ ᐃᖅᑲᖅᑐᖅᑕᐅᓚᐅᕐᓗᓂ ᐊᑭᓕᐅᑎᒃᓴᖃᖅᑎᑕᐅᓇᔭᖏᑉᐳᖅ, ᑭᓯᐊᓂ 
ᓇᖕᒥᓂᖅ ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ, ᑮᓇᐅᔭᓕᕆᔨᖓᓘᓐᓃᑦ ᓂᕈᐊᖅᑕᐅᓇᓱᐊᖃᑕᐅᓯᒪᔫᑉ, 
ᐅᕙᓘᓐᓃᑦ ᐊᓯᖓ ᑭᒡᒐᖅᑐᖅᑎᒋᔭᐅᔪᖅ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᖃᐅᔨᒪᓪᓗᓂ ᐊᖏᖅᑕᐅᓯᒪᓪᓗᓂᓗ 
ᓂᕈᐊᖅᑕᐅᓇᓱᐊᖃᑕᐅᔪᒧᑦ, ᐱᓕᕆᐊᕆᒋᐊᖃᓚᐅᖅᑕᒥᓂᒃ ᐱᓕᕆᐊᖃᖏᑦᑐᕕᓂᐅᒃᐸᑦ ᐱᔮᕆᑉᓗᓂ 
ᐱᑎᑕᐅᔪᕕᓂᐅᒍᓂ ᐱᕋᔭᐅᑎᒥᒃ. 
 



ᐱᕋᔭᐅᑎᖏᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ 
 
ᓂᕈᐊᖁᔨᓂᕐᒧᑦ ᑎᓕᓯᒍᑎᑦ ᐱᕋᔭᐅᑕᐅᓂᖏᑦ 
261. (1) ᓂᕈᐊᖅᑐᓕᕆᔨ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᒥᒃ ᓴᖅᑭᑎᑎᖏᑉᐸᑦ ᐱᔮᕆᓗᓂ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᑭᖑᕙᖅᑎᑦᓯᒃᐸᑦ 

(2) ᓂᕈᐊᖅᑐᓕᕆᔨ ᐱᔮᕆᑉᓗᓂ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖏᑉᐸᑦ, ᓂᕈᐊᕐᓂᕐᒧᑦ 
ᐱᓕᕆᐊᖑᒋᐊᖃᖅᑐᓂᒃ, ᐸᓯᔭᒃᓴᐅᓇᔭᖅᐳᖅ ᐱᕋᔭᖕᓂᖓᓄᑦ. 
 
ᓂᕈᐊᖅᑐᒃᓴᓂᒃ ᐊᑎᓕᐅᕆᔨᑦ  
262. (1) ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᑲᑎᖅᓱᐃᔨ ᐸᓯᔭᒃᓴᐅᓇᔭᖅᐳᖅ ᐱᔮᕆᓪᓗᓂ ᐃᒪᓐᓇᐃᓕᐅᖅᐸᑦ 

(ᐃ) ᐊᑎᓕᐅᖅᓯᒃᐸᑦ ᑭᓇᑐᐃᓐᓇᕐᒥᒃ ᖃᐅᔨᒪᓪᓗᓂ ᐊᑎᖓ 
ᐃᓚᐅᑎᑕᐅᒋᐊᖃᖏᓐᓂᖓᓄᑦ; ᐅᕙᓘᓐᓃᑦ 

(ᐱ) ᐃᓕᓯᒋᐊᖃᖅᖢᓂ ᐊᑎᖓᓂᒃ ᐃᓕᓯᖏᑉᐸᑦ ᐱᔪᓐᓇᕐᓂᖃᕋᓗᐊᖅᑎᓪᓗᒍ 
ᐊᑎᓕᐅᖅᑕᐅᖃᑕᐅᓯᒪᒋᐊᖃᕐᓂᖓᓄᑦ. 

 
ᓄᖅᑲᖅᑎᑎᓇᓱᐊᖅᑐᖃᖅᐸᑦ 

(2) ᑭᓇᑐᐃᓐᓇᖅ ᐱᑎᑦᓯᑦᑕᐃᓕᒪᒃᐸᑦ ᓄᖅᑲᖅᑎᑦᓯᓇᓱᐊᖅᐸᓪᓗ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ 
ᑲᑎᖅᓱᐃᔨᒥᒃ ᐱᓕᕆᐊᕆᒋᐊᖃᖅᑕᖏᓐᓂᒃ ᐱᑦᑕᐃᓕᒪᑎᑎᒃᐸᑦ ᒪᓕᒐᑦ ᒪᓕᒃᖢᒋᑦ ᐸᓯᔭᒃᓴᐅᕗᖅ 
ᐱᕋᔭᖕᓂᖓᓄᑦ. 
 
ᓂᕈᐊᖅᑐᓕᕆᔨᑦ ᑐᖏᓕᖏᑦ 
263. ᓂᕈᐊᖅᑐᓕᕆᔨᐅᑉ ᑐᖏᓕᖓ  

(ᐃ) ᓴᒡᓗᓗᓂ ᐱᕋᔭᒡᓗᓂ ᐊᑎᓕᐅᕆᒃᐸᑦ ᑐᓄᐊᓂ ᐸᐃᑉᐹᑦ ᐱᔪᓐᓇᖑᐊᕐᓗᓂ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐊᑎᖓ ᓂᕈᐊᕈᑎᓄᑦ ᓂᕈᐊᕐᓇᐅᓂᐊᖅᑐᒥ; 

(ᐱ) ᑎᑎᕋᖅᐸᑦ ᓂᕈᐊᕈᑎᓂ ᖃᓄᑐᐃᓐᓇᖅ, ᓈᓴᐅᑎᓕᕐᓗᒋᑦ ᓇᓗᓇᐃᒃᑯᑕᓕᕐᓗᒋᓪᓗ 
ᓂᕈᐊᖅᑎᐅᓂᐊᖅᑐᖅ ᖃᐅᔨᒪᓂᐊᕐᒪᑦ ᓇᓗᓇᐃᒃᑯᑕᖏᓐᓂᒃ ᓂᕈᐊᖁᔭᖓᓂᒡᓗ 
ᓂᕈᐊᕈᓐᓇᖁᓪᓗᒍ. 

 
ᓇᒃᓯᐅᔾᔨᖏᑉᐸᑦ ᓂᕈᐊᕐᓂᕐᒧᑦ ᑎᑎᖃᖁᑎᓂᒃ 
264. ᓇᓪᓕᐊᑐᐃᓐᓇᐃᑦ ᓂᕈᐊᖅᑐᓕᕆᔨᑦ ᐃᓇᖏᖅᓯᔪᑦ ᐊᒻᒪᓗ ᓇᒃᓯᐅᔾᔨᖏᑦᑐᑦ ᓂᕈᐊᕐᓂᕐᒧᑦ 
ᑎᑎᖃᖁᑎᓂᒃ ᓇᒃᓯᐅᑎᒋᐊᖃᖅᑕᒥᓂᒃ ᒪᓕᒐᐃᑦ ᐃᓚᖓᓃᑦᑐᑦ 164(4)-ᒥ ᒪᓕᒡᓗᒋᑦ ᐱᕋᔭᖕᓂᖏᓐᓄᑦ 
ᐸᓯᔭᒃᓴᐅᓇᔭᖅᐳᑦ. 
 
ᓵᑕᐅᔪᓐᓇᐅᑎᖏᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑦ 
265. (1) ᓱᖁᑎᒋᖏᓪᓗᒋᑦ ᑕᒡᕙᓂ ᒪᓕᒐᕐᓂ ᑎᑎᕋᖅᓯᒪᔪᑦ, ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ ᒪᓕᒐᕐᓂᒃ ᓯᖁᒥᑦᓯᒃᐸᑦ ᒪᓕᒍᒪᖏᑉᐸᓪᓗ ᒪᓕᒐᕐᓂᒃ, ᑭᓯᐊᓂ ᐃᒪᓐᓇ 
ᖃᐅᔨᑎᑦᓯᒃᐸᑦ ᐱᒋᐊᖃᖅᑕᒥᓂᒃ ᐱᖏᔾᔪᑎᖃᕐᓂᕐᒥᓄᑦ  

(ᐃ) ᓯᖁᒥᑦᓯᓪᓗᓂ, ᐱᓕᕆᐊᕆᒋᐊᖃᖅᑕᒥᓂᒃ ᐱᖏᑦᖢᓂᓗ ᕿᐱᓗᓚᐅᕐᓗᓂᓗ 
ᒪᓕᒍᒪᖏᓐᓂᕐᒧᑦ ᐱᑦᓯᐊᕋᓱᐊᕋᓗᐊᖅᖢᓂ ᐱᓕᕆᐊᖃᕐᓂᖅᐸᑦ ᖃᐅᔨᒪᓇᓂ 
ᐱᒋᐊᖃᖅᑕᒥᓂᒃ ᐱᒋᐊᖃᖏᑕᒥᓂᒡᓗ; 



(ᐱ) ᓯᖁᒥᑦᓯᓪᓗᓂ, ᐱᓕᕆᐊᕆᒋᐊᖃᖅᑕᒥᓂᒃ ᐱᖏᑦᖢᓂᓗ 
ᐱᑦᓯᐊᕋᓱᐊᓚᐅᕋᓗᐊᖅᐸᑦ; ᐊᒻᒪᓗ 

(ᑎ) ᐱᔮᖁᑕᐅᔪᒃᑯᑦ ᓂᕈᐊᕈᑎᓂᒃ ᐊᓯᐊᒍᑦ ᖃᓄᐃᓕᖓᑎᑕᐅᓕᕋᔭᕐᓂᖏᓐᓄᑦ 
ᐱᓇᓱᐊᖃᓚᐅᖏᑉᐸᑦ. 

 
ᐱᕋᔭᐅᑎᑦ 

(2) ᑭᓇᑐᐃᓐᓇᖅ, ᖃᓄᑐᐃᓐᓇᖅ, ᓈᓴᐃᒃᐸᑦ ᓂᕈᐊᕈᑕᐅᓚᐅᖅᑐᓂᒃ  ᓈᓴᖅᑕᐅᒋᐊᖃᖏᑎᓪᓗᒋᑦ 
ᓱᓕ ᒪᓕᒐᐃᑦ ᒪᓕᒃᖢᒋᑦ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 
ᑕᐃᒪᓐᓇᐅᖏᑦᑐᖅ ᐅᖃᐅᔾᔪᐃᓂᖅ 

(3) ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑐᓕᕆᕕᖕᒥᓗ ᑎᑎᖃᓕᕆᔨ ᐱᓕᕆᔪᖅ, 
ᐱᓕᕆᐊᖃᖅᐸᑦ ᓱᓕᓂᕋᐅᑎᓕᐅᕈᑎᓂᒃ ᐊᖏᕈᑎᓂᒡᓗ, ᐅᖃᖅᐸᑦ ᐃᒪᓐᓇ ᐱᔪᓐᓇᖏᓐᓂᕋᐃᒍᑎᓂᒃ 
ᒪᓕᒐᑦ ᒪᓕᖏᑦᖢᒋᑦ ᑕᐃᒪᓐᓇᐃᑦᑑᖏᒃᑲᓗᐊᖅᑎᓪᓗᒍ ᓴᒡᓗᓗᓂ, ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ.  
 
ᐱᕋᔭᐅᑎᑦ 
266. ᓂᕈᐊᖅᑐᓕᕆᔨ ᐱᕋᔭᖕᓂᖓᓄᑦ ᐸᓯᒃᔭᐅᕗᖅ ᐱᔮᕆᓪᓗᓂ ᑭᖑᕙᖅᑎᑦᓯᓇᓱᐊᖅᐸᑦ, 
ᐱᓕᕆᐊᖃᓚᐅᖏᑉᐸᑦ ᐱᔮᕆᓪᓗᓂ ᕿᐱᓗᒍᑎᖃᓚᐅᖅᐸᓪᓗ ᓂᕈᐊᖅᑕᐅᓚᐅᖅᑐᑦ 
ᓂᕈᐊᖅᑕᐅᒍᑎᒋᓚᐅᖅᑕᖏᑦ ᐅᑎᖅᑎᑕᐅᒋᐊᖃᖅᑎᓪᓗᒋᑦ ᓂᕈᐊᖅᑕᐅᓚᐅᕐᓂᖏᓐᓄᑦ 
ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᐃᖅᑲᖅᑐᐃᕕᒃᑰᕈᑕᐅᓚᐅᕐᓗᓂ ᖃᐅᔨᔪᖃᖅᐸᑦ ᓂᕈᐊᕐᓇᖅ 
ᐊᑐᕐᓂᖃᖏᓐᓂᖓᓄᑦ ᐊᓯᐊᓂᒃ ᑭᒡᒐᖅᑐᐃᔨᒥᒃ ᓂᕈᐊᖅᑕᐅᔪᖃᖔᕋᓗᐊᖅᑐᒥᒃ ᖃᐅᔨᔪᖃᖅᐸᓪᓗ. 
 

ᑮᓇᐅᔭᓕᕆᓂᕐᒧᑦ ᐱᕋᔭᐅᑎᑦ 
 
ᐱᑎᑕᐅᒋᐊᖃᖏᑦᑐᒧᑦ ᑮᓇᐅᔭᓂᒃ ᑐᓂᓯᔪᖃᖅᐸᑦ 
267. (1) ᑭᓇᑐᐃᓐᓇᖅ ᑮᓇᐅᔭᓂᒃ ᑐᓂᕐᕈᓯᖃᖅᑐᖅ ᐃᑲᔫᓯᐊᖅᑖᖅᑎᑦᓯᒃᐸᑦ ᐅᕙᓘᓐᓃᑦ 
ᑐᓂᕐᕈᑎᖃᖅᐸᑦ ᑮᓇᐅᔭᓕᕆᔨᐅᖏᑦᑐᒧᑦ ᑐᓂᓗᓂᒋᑦ ᑭᓇᑐᐃᓐᓇᕐᒧᓪᓘᓐᓃᑦ ᑐᓂᔭᐅᒋᐊᖃᖅᑐᒧᑦ 
ᑎᒃᑯᐊᖅᑕᐅᓯᒪᔪᒧᑦ ᑮᓇᐅᔭᓕᕆᔨᖓᓄᑦ ᓂᕈᐊᖅᑕᐅᓇᓱᐊᖃᑕᐅᔫᑉ ᑐᓂᓯᒃᐸᑦ ᐸᓯᔭᒃᓴᐅᓇᔭᖅᐳᖅ 
ᐱᕋᔭᖕᓂᖓᓄᑦ. 
 
ᑮᓇᐅᔭᓂᒃ ᐊᑐᓗᐊᖅᑐᖃᖅᐸᑦ 

(2) ᓂᕈᐊᖅᑕᐅᓇᓱᐊᖃᑕᐅᔪᑦ ᓇᓪᓕᐊᑐᐃᓐᓇᖏᑦ ᑮᓇᐅᔭᓂᒃ ᓂᕈᐊᕐᓇᐅᓚᐅᖏᓐᓂᐊᓂ 
ᐊᑐᖅᐸᑕ ᓂᕈᐊᕐᓇᐅᓕᖅᑎᓪᓗᒍᓗ ᐊᑐᖅᐸᑕ ᑲᑎᓪᓗᒋᑦ $30,000 ᐅᖓᑖᓄᑦ ᐸᓯᔭᒃᓴᐅᓇᔭᖅᐳᑦ 
ᐱᕋᔭᖕᓂᖏᓐᓄᑦ. 
 
ᐱᕋᔭᐅᑎᑦ 

(3) ᑮᓇᐅᔭᓕᕆᔨᖓ ᓂᕈᐊᖅᑕᐅᓇᓱᐊᖃᑕᐅᔫᑉ ᐸᓯᔭᒃᓴᐅᓇᔭᖅᐳᖅ ᐱᕋᔭᖕᓂᖓᓄᑦ 
ᐃᒪᓐᓇᐃᓕᐅᖅᐸᑦ 

(ᐃ) ᐊᑭᓕᐅᑎᖃᖅᐸᑦ ᐅᑎᖅᑎᑕᐅᒋᐊᖃᖅᑐᒥᒃ ᑮᓇᐅᔭᓂᒃ ᒪᓕᖏᓪᓗᓂ ᒪᓕᒐᐃᑦ 
ᐃᓚᖓᓂ ᑎᑎᕋᖅᓯᒪᔪᑦ ᒪᓕᖏᓪᓗᓂᒋᑦ 178-ᒦᑦᑐᑦ; ᐅᕙᓘᓐᓃᑦ 

(ᐱ) ᐊᑭᓕᐅᑎᒋᓚᐅᖅᑕᖏᓐᓂᒃ ᓂᕈᐊᖅᑕᐅᓇᓱᐊᖃᑕᐅᔫᑉ ᐊᑭᓖᒃᐸᑦ ᒪᓕᖏᓪᓗᓂ 
ᑎᑎᕋᖅᓯᒪᔪᓂᒃ 179 ᐃᓚᖓᓂ. 

 



ᓱᓕᖏᑦᑐᑦ ᐸᐃᑉᐹᑦ ᓂᕈᐊᕐᓂᕐᒧᓪᓗ ᑎᑎᖁᑎᒋᔭᐅᔪᑦ ᓱᓕᖏᑦᑐᓪᓗ ᐅᑎᖅᑐᒃᓴᐃᑦ 
(4) ᓂᕈᐊᖅᑕᐅᓇᓱᐊᖃᑕᐅᓯᒪᔪᖅ ᑮᓇᐅᔭᓕᕆᔨᖓᓘᓐᓃᑦ ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ 

ᐃᒪᓐᓇᐃᓕᐅᖅᐸᑦ 
(ᐃ) ᖃᐅᔨᒪᑦᓯᐊᖅᖢᓂ ᓱᓕᖏᑦᑐᓂᒃ ᑎᑎᕋᖅᐸᑦ ᓱᓕᓂᕋᐃᓗᓂ ᓂᕈᐊᕐᓂᕐᒧᑦ 

ᑮᓇᐅᔭᑦ ᑐᓂᕐᕈᓯᐊᕆᔭᐅᓚᐅᖅᑐᑦ ᐅᓄᕐᓂᖏᓐᓂᒃ ᑎᑎᕋᖅᓯᒪᓗᓂ ᐊᒻᒪᓗ 
ᐊᑐᖅᑕᐅᓚᐅᕐᓂᕋᐃᓪᓗᓂ ᐃᒪᓐᓇᑎᒋᓂᒃ ᐅᓄᕐᓂᖃᖅᑐᓂᒃ; ᐅᕙᓘᓐᓃᑦ 

(ᐱ) ᐅᑎᖅᑎᑕᐅᔪᒃᓴᓂᒃ ᐱᓕᕆᐊᖃᖏᑉᐸᑦ ᒪᓕᒐᐃᑦ ᐃᓚᖓᓃᑦᑐᑦ 180 ᒪᓕᒡᓗᒋᑦ 
ᐱᔾᔪᑎᖃᑦᓯᐊᖏᓪᓗᓂ ᒪᓕᒐᐃᑦ ᐅᖃᖅᓯᒪᔪᑦ ᐱᖁᔨᔪᑦ ᒪᓕᖏᑉᐸᖏᓪᓗ. 

 
ᐱᕋᔭᐅᑎᑦ 

(5) ᑭᓇᑐᐃᓐᓇᖅ ᐅᐸᒃᓯᒪᑎᑕᐅᖁᔭᐅᓯᒪᔪᖅ ᐃᖅᑲᖅᑐᐃᕕᖕᒧᑦ ᐅᕙᓘᓐᓃᑦ ᑎᓕᓯᔾᔪᑎᒃᑯᑦ 
ᐱᖁᔭᐅᓯᒪᔪᖅ ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ 184 ᒪᓕᒡᓗᒋᑦ ᒪᓕᖏᑉᐸᑦ ᑎᓕᓯᔾᔪᑕᐅᔪᓂᒃ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ. 
 

ᐱᕋᔭᖕᓂᕐᒧᑦ ᐊᑭᓕᐅᑎᒃᓴᐃᑦ 
 
ᐱᕋᔭᐅᑎᑦ ᐊᑭᓕᐅᑎᖏᓪᓗ 
268. (1) ᑭᓯᐊᓂ ᑖᒃᑯᓄᖓ ᒪᓕᒐᕐᓄᑦ ᐱᔪᓐᓇᖅᑎᑕᐅᒃᐸᑦ, ᑭᓇᑐᐃᓐᓇᖅ ᓯᖁᒥᑦᓯᔪᖅ ᒪᓕᒐᕐᓂᒃ 
ᐸᓯᔭᒃᓴᐅᕗᖅ ᐱᕋᔭᖕᓂᖓᓄᑦ ᓴᓐᖏᓗᐊᖏᑦᑐᒥᒡᓗ ᐃᖅᑲᖅᑐᖅᑕᐅᒍᑎᖃᕈᓐᓇᖅᐳᖅ 
ᐊᑭᓖᒋᐊᖃᖁᔭᐅᓗᓂᓗ ᐃᒪᓐᓇ 

(ᐃ) ᖄᖏᐅᑎᖏᓪᓗᒋᑦ ᐊᑭᓕᕆᐊᖃᖅᑕᖏᑦ $5,000' 
(ᐱ) ᐊᓄᓪᓚᒃᓯᖅᑕᐅᓗᓂ ᐊᕐᕌᒎᑉ ᐅᖓᑖᓅᖏᑦᑐᖅ; ᐅᕙᓘᓐᓃᑦ 
(ᑎ) ᑕᒪᐃᓐᓂᒃ ᐊᑭᓖᑎᑕᐅᓗᓂᓗ ᐊᓄᓪᓚᒃᓯᖅᑕᐅᓗᓂᓗ. 

 
ᐊᑭᓖᑎᑕᐅᒃᑲᓐᓂᕈᑎᒃᓴᖏᑦ ᐱᕋᔭᓚᐅᕐᓂᖓᓄᑦ 

(2) ᑭᓇᑐᐃᓐᓇᖅ ᐃᖅᑲᖅᑐᖅᑕᐅᓚᐅᕐᓗᓂ ᖃᐅᔨᔭᐅᔪᖅ ᒪᓕᒐᕐᓂᒃ ᒪᓕᓚᐅᖏᓐᓂᖓᓄᑦ 
ᑖᒃᑯᓂᖓ, ᐊᓯᐊᒍᑦ ᐊᑭᓖᑎᑕᐅᓗᓂ ᐱᕋᔭᐅᑎᒋᓚᐅᖅᑕᖏᓐᓄᑦ, ᐃᒪᓐᓇᐃᒍᓐᓇᕋᔭᖏᑉᐳᖅ 
ᐃᒪᓐᓇᐃᓕᐅᕈᓐᓇᖅᑎᑕᐅᖏᑉᐳᖅ 

(ᐃ) ᓂᕈᐊᖅᑕᐅᔪᓐᓇᖏᑦᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᓂᕐᒧᑦ; 
(ᐱ) ᐃᒃᓯᕚᖃᑕᐅᔪᓐᓇᖏᑦᑐᖅ ᑲᑎᒪᔨᖏᓐᓄᑦ ᒪᓕᒐᓕᐅᖅᑎᒃᑯᑦ; ᐅᕙᓘᓐᓃᑦ 
(ᑎ) ᑲᑎᒪᔨᐅᖃᑕᐅᔪᓐᓇᖏᑦᑐᖅ ᐃᓂᖃᕋᔭᖏᑦᑐᕐᓗ ᐃᖅᑲᓇᐃᔭᖅᑎᐅᔪᓐᓇᖏᑦᖢᓂᓗ 

ᑎᒃᑯᐊᖅᑕᐅᔪᓐᓇᖏᑦᖢᓂᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐅᕙᓘᓐᓃᑦ 
ᒪᓕᒐᓕᐅᖅᑎᒃᑯᑦ ᑎᒃᑯᐊᖃᑦᑕᖅᑕᖏᓐᓄᑦ ᑲᑎᒪᔨᒋᖃᑦᑕᖅᑕᖏᓐᓄᑦ. 

 
ᖃᓄᖅ ᐊᑯᓂᐅᑎᒋᔪᖅ ᑕᐃᒪᓐᓇᐃᓐᓂᐊᕐᓂᖓ 

(3) ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᑦ (2)-ᒥ ᒪᓕᒡᓗᒋᑦ ᑕᐃᒪᓐᓇ ᐱᒋᐊᕐᓂᖃᖅᐳᖅ 
ᐱᕋᔭᓚᐅᕐᓂᖓᓄᑦ ᐃᖅᑲᖅᑐᖅᑕᐅᓚᐅᕐᓗᓂ ᐅᓪᓗᖓᓂᑦ ᖃᐅᔨᔭᐅᓂᖓᓄᑦ ᐱᒋᐊᕐᓂᖃᕐᓗᓂ ᐅᑭᐅᓄᑦ 
ᒪᕐᕉᖕᓄᑦ ᐃᓱᓕᓗᓂ ᒪᕐᕈᐃᖅᑕᕐᓗᑎᒃ ᓂᕈᐊᖅᑕᐅᓯᒪᓕᕐᓂᖏᓐᓄᑦ ᒪᓕᒐᓕᐅᖅᑎᑦ ᑎᑭᓪᓗᒍ.  
 
ᑎᓕᓯᒍᑎᖏᑦ ᐃᖅᑲᖅᑐᐃᔨᐅᑉ 
269. (1) ᑭᓇᑐᐃᓐᓇᖅ ᐱᕋᔭᒃᓯᒪᓂᖓᓄᑦ ᐸᓯᔭᒃᓴᐅᓚᐅᖅᑐᖅ ᖃᐅᔨᔭᐅᓚᐅᕐᓗᓂ 
ᖃᓄᐃᓕᐅᖅᑕᐅᒍᑎᖃᓚᐅᕐᓗᓂᓗ ᐱᕋᔭᓚᐅᕐᓂᖓᓄᑦ, ᐃᖅᑲᖅᑐᐃᔨ, ᐊᓄᓪᓚᒃᓯᐊᖑᒍᑎᖓᑕ 



ᐊᑭᓕᐅᑎᖓᑕᓗ ᓴᓂᐊᒍᑦ ᐊᒻᒪᓗ ᒪᓕᒡᓗᒋᑦ ᖃᓄᐃᓕᐅᕈᑎᒋᓚᐅᖅᑕᖏᑦ, ᑎᓕᓯᒍᑎᖃᕈᓐᓇᖅᐳᖅ 
ᐃᓚᖏᓐᓂᒡᓘᓐᓃᑦ ᑕᒪᐃᓐᓂᒡᓘᓐᓃᑦ ᐃᒪᓐᓇ: 

(ᐃ) ᖃᓄᑐᐃᓐᓇᖅ ᐱᓕᕆᑦᑕᐃᓕᖁᔭᐅᓗᓂ ᐃᖅᑲᖅᑐᐃᔨ ᐃᓱᒪᒥᒍᓪᓗ, ᑕᐃᒪᓐᓇ 
ᐱᓕᕆᑎᑕᐅᒍᓂ ᐱᕋᔭᒍᑎᒋᑐᐃᓐᓇᕆᐊᖃᖅᑕᖏᓐᓂᒃ 
ᐱᓕᕆᐊᖃᖅᑎᑦᑕᐃᓕᓗᓂᐅᒃ; 

(ᐱ) ᖃᓄᐃᓕᐅᕆᐊᖁᓗᓂᐅᒃ ᐃᖅᑲᖅᑐᐃᔨᐅᑉ ᐋᖅᑭᒃᑕᐅᒍᑎᒋᓂᐊᖅᑕᖏᓐᓂᒃ 
ᑎᓕᓯᕕᒋᓗᓂᐅᒃ ᓈᒻᒪᒐᓱᒋᔭᒥᓂᒃ ᐊᑲᐅᖏᓕᐅᕈᑎᖃᑐᐃᓐᓇᕆᐊᖃᕐᓂᖓᓄᑦ 
ᓯᕗᓂᒃᓴᒥ ᑕᐃᒪᓐᓇ ᐱᒃᑲᓐᓂᖁᖏᓪᓗᓂᐅᒡᓗ ᖃᓄᑐᐃᓐᓇᖅ ᑎᓕᔪᓐᓇᖅᐸᖓ 
ᐃᒪᓐᓇᐃᓕᐅᖅᑕᐃᓕᖁᓗᓂᐅᒃ; 

(ᑎ) ᑎᓕᓯᓗᓂᐅᒃ ᑎᑎᕋᖁᓗᓂᐅᒃ ᖃᓄᐃᓐᓇᖅ ᓈᒻᒪᒐᓱᒋᔭᒥᓂᒃ ᑎᓕᓗᓂᐅᒃ, 
ᐱᔾᔪᑎᖃᖅᑐᓂᒃ ᐱᕋᔭᐅᑎᒋᓚᐅᖅᑕᖏᓐᓂᒃ ᐱᔾᔪᑎᖃᕐᓗᓂ; 

(ᑭ) ᑎᓕᓯᓗᓂᐅᒃ ᓄᓇᓕᖕᓂ ᐱᓕᕆᐊᕆᔭᐅᒋᐊᖃᖅᑐᓂᒃ ᐱᓕᕆᐊᖃᖁᓗᓂᐅᒃ 
ᐊᑭᓕᖅᑕᐅᖏᓪᓗᓂ ᒪᓕᒃᑎᓪᓗᓂᐅᒃ ᖃᓄᐃᓕᐅᖁᓗᓂᐅᒃ ᐃᖅᑲᖅᑐᐃᔨᐅᑉ 
ᓈᒻᒪᒐᓱᒋᔭᖏᑦ ᑎᓕᓯᒍᑎᒋᓗᓂᒋᑦ; 

(ᒋ) ᑎᓕᓗᓂᐅᒃ ᐊᑭᓖᖁᓗᓂᐅᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᑕᒪᐃᓐᓂᒃ 
ᐃᓚᖏᓐᓂᒡᓘᓐᓃᑦ ᐊᑭᓕᖅᑕᐅᒋᐊᖃᖅᑐᓂᒃ ᐱᕋᔭᐅᑎᒋᒍᑎᒋᓚᐅᖅᑕᖏᓐᓂᒃ, 
ᐅᕙᓘᓐᓃᑦ ᖃᓄᐃᓕᐅᕆᐊᖃᕈᑎᒋᖁᔭᐅᔪᒥᒃ ᒪᓕᒡᓗᓂ, ᐱᖁᔭᐅᓗᓂ 
ᑭᒡᒐᖅᑐᐃᓗᓂ ᒪᓕᒐᓕᐅᖅᑎᒃᑯᓐᓂᒃ ᐱᕋᔭᓚᐅᕐᓂᕐᒥᓄᑦ ᐱᔾᔪᑎᖃᕐᓗᓂ; 

(ᒥ) ᑎᓕᓗᓂᐅᒃ ᐊᑭᓖᖁᓪᓗᓂᐅᒃ ᑭᓇᑐᐃᓐᓇᕐᒧᑦ ᐊᑲᐅᖏᓕᐅᕈᑎᖃᖅᑎᓯᒪᔭᒥᓄᑦ 
ᐱᕋᔭᓚᐅᕐᓂᕐᒥᓄᑦ, ᐃᖅᑲᖅᑐᐃᔨᒧᑦ ᐱᖁᔭᐅᓯᒪᔪᑦ ᒪᓕᒡᓗᒋᑦ; 

(ᓂ) ᓇᓪᓕᐅᒃᑯᒫᖃᐅᑎᒃᓴᖏᓐᓂᒃ ᐊᑭᓖᕙᒌᖁᔭᐅᓗᓂ ᐃᖅᑲᖅᑐᐃᔨᐅᓪᓗ 
ᐊᑭᓕᖅᑕᐅᖁᔭᖏᓐᓂᒃ ᐃᖅᑲᖅᑐᐃᕕᖕᒧᑦ ᐊᑭᓕᐅᑎᖃᕐᓗᓂ ᒪᓕᒍᓐᓇᖁᓪᓗᒍ 
ᐱᑦᑕᐃᓕᒪᒋᐊᖃᖅᑕᒥᓂᒃ, ᑖᒃᑯᐊ ᒪᓕᒐᑦ ᐃᓚᖓᓃᑦᑐᑦ ᒪᓕᒡᓗᒋᑦ; ᐊᒻᒪᓗ  

(ᓯ) ᑎᓕᔭᐅᓗᓂ ᖃᓄᑐᐃᓐᓇᖅ ᒪᓕᒐᒃᓴᖏᓐᓂᒃ ᐱᑦᓯᐊᕈᑎᒃᓴᖏᓐᓂᒃ ᐱᕋᔭᓚᐅᖅᑑᑉ 
ᑕᐃᒪᓐᓇᓗ ᐱᕋᔭᒃᑲᓐᓂᖏᔾᔪᑎᒃᓴᖏᓐᓂᒃ ᐊᓯᖏᓐᓂᒡᓗ 
ᐱᕋᔭᖏᔾᔪᑎᒃᓴᕆᓇᔭᖅᑕᖏᓐᓂᒃ ᑎᓕᓯᕕᒋᓗᓂᐅᒃ. 

 
ᑲᑎᑕᐅᓂᖏᑦ ᓄᐊᑕᐅᓂᖏᑦ ᐊᑭᓕᐅᑎᒃᓴᖏᑦ 
 (2) ᐊᑭᓕᐅᑎᒋᒋᐊᖃᖅᑕᖏᑦ  ᐅᖃᐅᓯᖅᑕᕆᔭᐅᓯᒪᔪᑦ (1)(e)-ᒥ ᒪᓕᒡᓗᒋᑦ, ᕿᑐᖏᐅᕈᑎᖏᓪᓗ 
ᐊᑭᓕᖏᑉᐸᒋᑦ ᐊᑭᓕᒐᒃᓴᕆᓂᐊᖅᐸᖏᑦ ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᐲᔭᖅᑕᐅᔪᓐᓇᖅᖢᑎᒃ 
ᖃᓄᑐᐃᓐᓇᖅ ᑮᓇᐅᔭᓕᐊᖏᓐᓂᑦ ᐃᖅᑲᖅᑐᐃᕕᖕᒥᑦ ᓇᓂᑐᐃᓐᓇᖅ ᑎᓕᓯᒍᑕᐅᓗᑎᒃ ᑕᐃᒪᓐᓇ. 
 
ᐊᑭᓖᓂᒃᓴᖓᓄᑦ ᐅᑕᕿᑎᑕᐅᒃᐸᑦ 

(3) ᑭᓇᑐᐃᓐᓇᖅ ᐸᓯᒃᔭᐅᒃᐸᑦ ᐱᕋᔭᐅᑎᖃᓚᐅᕐᓂᖓᓄᑦ ᐊᒻᒪᓗ ᐃᖅᑲᖅᑐᐃᔨ ᐅᑕᕿᑎᑦᓯᒃᐸᑦ 
ᐊᑭᓕᐅᑎᒃᓴᕆᓂᐊᖅᑕᖏᓐᓂᒃ ᖃᓄᐃᓕᐅᕈᑎᒋᓂᐊᖅᑕᖏᓐᓂᒡᓗ, ᐃᖅᑲᖅᑐᐃᔨ, ᖃᓄᑐᐃᓐᓇᖅ 
ᐱᑦᑕᐃᓕᒪᒋᐊᖃᕐᓂᖓᓄᑦ ᑎᓕᓗᓂᐅᒡᓗ, ᑎᓕᓯᒍᑎᖃᒃᑲᓐᓂᕈᓐᓇᖅᐳᖅ ᐊᑕᐅᓯᕐᒥᒃ 
ᐊᑕᐅᓯᐅᖏᑦᑐᒥᒡᓘᓐᓃᑦ ᐱᑦᑕᐃᓕᒪᒍᑎᒃᓴᖏᓐᓂᒃ, ᑎᓕᓗᓂᐅᒡᓗ ᖃᓄᑐᐃᓐᓇᖅ ᐱᒋᐊᖃᖅᑕᖏᓐᓂᒃ 
ᒪᓕᒐᐃᑦ ᐃᓚᖓᓂ (1)-ᒥ ᑎᑎᕋᖅᓯᒪᔪᑦ ᒪᓕᒡᓗᒋᑦ. 
 
ᐊᑭᓕᐅᑎᒃᓴᖏᑦ ᖃᓄᐃᑦᑑᒃᑲᓐᓂᕈᓐᓇᕐᓂᖏᑦ 

(4) ᑎᓕᔭᐅᓯᒪᓪᓗᓂ ᒪᓕᖏᑉᐸᑦ ᑎᓕᔭᐅᔾᔪᑕᐅᓯᒪᔪᓂᒃ ᐅᕙᓘᓐᓃᑦ 
ᐃᖅᑲᖅᑐᖅᑕᐅᒍᑎᖃᒃᑲᓐᓂᕐᓂᖅᐸᑦ ᐱᕋᔭᒃᑲᓐᓂᕈᑎᖃᓚᐅᕐᓂᖓᓄᑦ ᐊᓯᐊᓂᒃ, ᐊᕐᕌᒍᑦ ᐱᖓᓱᑦ 



ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ ᑎᓕᔭᐅᔾᔪᑎᖃᓚᐅᕐᓗᓂ ᖃᓄᐃᓕᐅᕆᐊᖃᕐᓂᖓᓄᑦ, ᐃᖅᑲᖅᑐᐃᔨ 
ᐃᖅᑲᖅᑐᐃᓚᐅᕐᓗᓂ ᐊᑭᓖᖁᒐᔭᖅᐸᖓ ᐅᑕᕿᒍᑎᒋᓚᐅᖅᑕᖏᓐᓂᒃ ᐊᑭᓕᐅᑎᒃᓴᕆᓚᐅᖅᑕᖏᓐᓂᒃ. 
ᐊᔾᔨᒌᖏᓐᓂᖏᑦ ᐊᑭᓕᐅᑎᒋᓂᐊᖅᑕᖏᑦ 

(5) ᖁᑦᓯᖕᓂᖅᐹᒃᑯᑦ ᒪᓕᒐᕐᓂᒃ ᐱᓕᕆᔨᐅᔪᖅ ᑐᒃᓯᕋᕐᕕᐅᓗᓂ ᐱᕋᔭᓚᐅᖅᑐᕐᓘᓐᓃᑦ 
ᑐᒃᓯᕋᖅᓯᒪᓗᓂ, ᐃᖅᑲᖅᑐᐃᔨ ᐊᔾᔨᒌᖏᑦᑐᓂᒃ ᓈᒻᒪᒃᑐᓂᒃ ᐊᑭᓕᐅᑎᒃᓴᖃᖁᔨᒃᐸᑦ ᐊᓯᔾᔨᖅᓯᒪᓕᕐᓂᖏᓐᓄᑦ 
ᖃᓄᐃᓕᐅᕈᑎᒋᓚᐅᖅᑕᖏᑦ ᐱᕋᔭᓚᐅᖅᑑᑉ, ᐃᖅᑲᖅᑐᐃᔨ ᐃᒪᓐᓇ ᑎᓕᓯᒍᑎᖃᕈᓐᓇᖅᐳᖅ 

(ᐃ) ᐊᓯᔾᔨᕐᓗᒋᑦ ᓯᕗᓪᓕᖅᐹᒥ ᐊᑭᓕᐅᑎᖃᕆᐊᖃᕐᓂᖓᓄᑦ ᑎᓕᓯᒍᑎᒋᓚᐅᖅᑕᖏᑦ 
ᒪᓕᒋᐊᖃᕐᓂᖓᓄᑦ ᑎᓕᓯᒍᑎᒋᓚᐅᖅᑕᖏᓪᓗ ᐊᓯᔾᔨᕐᓗᒋᑦ; 

(ᐱ) ᑎᓕᔭᐅᔾᔪᑎᐅᓚᐅᖅᑐᑦ ᖁᔭᓈᕐᓗᓂᒋᑦ ᐃᓚᖏᓐᓇᖏᓪᓗ ᖁᔭᓈᕐᓗᓂᒋᑦ 
ᑎᓕᓯᔾᔪᑎᒋᖅᑳᓚᐅᖅᑕᖏᓐᓃᑦᑐᑦ ᐱᒋᐊᖃᖏᓐᓂᖏᓐᓄᑦ ᐃᓚᖏᑦ 
ᑕᒪᕐᒥᒡᓘᓐᓃᑦ; 

(ᑎ) ᒥᒃᖠᒋᐊᕐᓗᒋᑦ ᑎᓕᓯᔾᔪᑎᒋᓚᐅᖅᑕᓂ ᓯᕗᓪᓕᖅᐹᒥ; ᐊᒻᒪᓗ 
(ᑭ) ᐱᒋᐊᖃᖅᑕᒥᓂᒃ ᐱᕕᒃᓴᖃᖅᑎᑕᐅᓂᖓ ᐅᐃᒍᒋᐊᖅᑕᐅᓗᓂ, ᐊᕐᕌᒎᑉ 

ᐅᖓᑖᓅᖅᑕᐅᖏᒃᑲᓗᐊᕐᓗᑎᒃ ᐱᕕᒃᓴᖃᖅᑎᑕᐅᓂᖓ ᐱᓕᕆᐊᕆᒋᐊᖃᖅᑕᒥᓂᒃ. 
 

ᖃᓄᖓᓴᐅᑎᖃᕐᓂᖅ 
 
ᖃᓄᖓᓴᐅᑎᖃᕐᓂᖅ 
270. (1) ᑖᓐᓇ ᒪᓕᒐᖅ ᒪᓕᒡᓗᒍ, ᐱᓕᕆᐊᖃᖅᑐᑦ ᐱᓕᕆᐊᕆᒋᐊᖃᖅᑕᒥᓂᒡᓗ ᐱᖏᑦᑐᑦ 
ᖃᓄᖓᓴᐅᑎᖃᕋᔭᖅᐳᑦ ᐃᒪᓐᓇᐃᓕᖓᒃᐸᑕ 

(ᐃ) ᖃᐅᔨᒪᓪᓗᑎᒃ ᑕᐃᒪᓐᓇᐃᓕᐅᖅᐸᑕ; ᐊᒻᒪᓗ 
(ᐱ) ᐱᓕᕆᐊᖃᖅᐸᑕ ᐱᓕᕆᐊᕆᒋᐊᖃᖅᑕᒥᖕᓂᒡᓗ ᐱᓕᕆᐊᖃᖏᑉᐸᑕ 

ᓂᕈᐊᕈᑎᓄᓪᓗ ᐊᓯᔾᔨᕈᑕᐅᔪᖃᖅᐸᑦ ᑕᐃᒪᓐᓇᐃᓕᐅᓚᐅᕐᓂᖏᓐᓄᑦ. 
 
 

ᐃᓚᖓᓂ XI 
ᐊᓯᔾᔨᕈᑎᑦ ᒪᓕᒐᕐᓄᑦ, ᐲᖅᑕᐅᒍᑕᐅᔪᑦ ᐊᒻᒪᓗ ᒪᓕᒐᐃᑦ ᐊᓯᖏᓐᓄᑦ ᐋᖅᑭᒋᐊᕈᑕᐅᔪᑦ 

 
ᐊᓯᔾᔨᕈᑎᑦ ᒪᓕᒐᕐᓄᑦ 

 
ᖃᓄᐃᓕᐅᕈᑕᐅᔪᑦ ᑲᔪᓯᑎᑕᐅᓂᖏᑦ 
271. (1) ᖃᓄᐃᓕᐅᕈᑕᐅᔪᑦ ᑲᔪᓯᑎᑕᐅᒃᐸᑕ ᐃᓚᒋᔭᐅᖃᑕᐅᓪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᒪᓕᒐᖅ ᒪᓕᒐᖑᖅᓯᒪᓕᖅᑎᓪᓗᒍ ᑲᔪᓯᑎᑕᐅᓂᐊᖅᐳᑦ ᐊᑭᕋᖅᑐᖅᑕᐅᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᑲᔪᓯᑎᑦᓯᓗᓂᓘᓐᓃᑦ ᐊᓯᒥᓄᑦ ᐱᔾᔪᑎᒋᔭᐅᔪᓂᒃ ᑕᐃᒪᓐᓇᑎᑐᑦ ᐃᓱᒪᒋᔭᐅᓗᓂ ᑖᒃᑯᐊ ᒪᓕᒐᐃᑦ 
ᐊᓯᔾᔨᓚᐅᖏᑎᓪᓗᒋᑦ ᐱᓕᕆᐊᕆᔭᐅᓚᐅᖅᑐᑦ ᑲᔪᓯᑎᑕᐅᑐᐃᓐᓇᕐᓗᑎᒃ.  
 
ᐱᖁᑎᑦ, ᐱᔪᓐᓇᕐᓂᕆᔭᐅᔪᓪᓗ, ᐊᓯᖏᓪᓗ 

(2) ᓂᕈᐊᖅᑐᓕᕆᔨᑦ ᐊᖓᔪᖄᖓᑦ ᐱᖁᑎᖃᖅᑎᑕᐅᖏᓐᓇᕐᓂᐊᖅᐳᖅ ᑕᒪᐃᓐᓂᒃ, 
ᐱᔪᓐᓇᕐᓂᖃᐃᓐᓇᕐᓗᓂᓗ, ᐱᓕᕆᐊᒃᓴᖃᐃᓐᓇᕐᓗᓂᓗ ᐊᒻᒪᓗ ᓵᑕᐅᔪᒃᓴᐅᑎᖃᐃᓐᓇᕐᓗᓂ ᑖᒃᑯᐊ ᒪᓕᒐᑦ 
ᐊᑐᓕᖅᑕᐅᓚᐅᖏᓐᓂᖏᓐᓂ ᐱᒋᓚᐅᖅᑕᒥᓂᒃ, ᐱᔪᓐᓇᐅᑎᒋᓚᐅᖅᑕᒥᓂᒃ ᓵᑕᐅᔪᓐᓇᐅᑎᒋᓚᐅᖅᑕᒥᓂᒡᓗ. 
 
ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 



(3) ᓂᕈᐊᖅᑐᓕᕆᔨᑦ ᐊᖓᔪᖄᕆᔭᖓᑦ ᐅᓪᓗᒥ ᑖᓐᓇ ᒪᓕᒐᖅ ᒪᓕᒐᖑᕐᓂᖓᓂ 
ᐊᖓᔪᖄᕆᔭᐅᓂᕐᒧᑦ ᐃᓂᖃᐃᓐᓇᕐᓂᐊᖅᐳᖅ. 
 
ᓂᕈᐊᖅᑐᓕᕆᔨᑦ 

(4) ᑎᒃᑯᐊᖅᑕᐅᓂᖏᑦ ᓂᕈᐊᖅᑐᓕᕆᔨᑦ ᐃᑲᔪᖅᑎᖏᓪᓗ ᑖᓐᓇ ᒪᓕᒐᖅ ᒪᓕᒐᖑᕐᓂᖓᓂ 
ᑎᒃᑯᐊᖅᑕᐅᓯᒪᔪᓐᓃᕋᔭᖅᐳᑦ. 

ᐋᖅᑭᒋᐊᖅᑕᐅᔪᑦ 
 
ᐋᖅᑭᒋᐊᖅᑕᐅᓂᖏᑦ ᒪᓕᒐᐃᑦ ᐅᑯᐊ ᐊᒻᒪᓗ ᓂᕈᐊᖅᑕᐅᕖᑦ ᑭᒡᓕᖏᑦ 
272. (1) ᐋᖅᑭᒋᐊᕈᑕᐅᔪᑦ ᑖᒃᑯᓄᖓ ᒪᓕᒐᕐᓄᑦ ᐅᕙᓘᓐᓃᑦ ᐃᓚᖏᓐᓄᑦ ᒪᓕᒐᐃᑦ ᐱᔾᔪᑎᖃᖅᑐᑦ 
ᓂᕈᐊᖅᑕᐅᕖᑦ ᑭᒡᓕᖏᓐᓂᒃ ᐊᑐᕐᓂᖃᖏᑉᐳᑦ ᓂᕈᐊᕐᓇᒧᑦ ᑎᓕᓯᒍᑕᐅᓚᐅᖅᑐᒧᑦ ᐅᓪᓗᐃᑦ 180 
ᐊᓂᒍᖅᓯᒪᑎᓪᓗᒋᑦ ᐋᖅᑭᒋᐊᖅᑕᐅᒍᑕᐅᓚᐅᖅᑐᓄᑦ ᐱᔾᔪᑎᖃᖅᑐᑦ, ᑭᓯᐊᓂ ᓂᕈᐊᖁᔨᓂᕐᒧᑦ 
ᑎᓕᓯᒍᑎᖃᖅᑐᖃᓚᐅᖅᐸᑦ ᓯᕗᓂᐊᓂ, ᓂᕈᐊᖅᑐᓕᕆᔨ ᐊᖓᔪᖄᖓᑦ ᑎᑎᕋᖅᓯᒪᔪᓂᒃ ᓴᖅᑭᑎᑎᒃᐸᑦ 
ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᒋᖃᑦᑕᖅᑕᖓᓄᑦ ᖃᐅᔨᒃᑲᐅᒻᒥᒃ ᐸᕐᓇᒃᑕᐅᒋᐊᖃᕐᓂᖏᓐᓄᑦ 
ᐋᖅᑭᒋᐊᕈᑎᒃᓴᐃᑦ ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ ᐊᑐᓕᖅᑕᐅᒋᐊᖃᕐᓂᖏᓐᓄᑦ ᐋᖅᑭᒋᐊᕈᑕᐅᔪᓪᓗ 
ᐊᑐᖅᑕᐅᔪᓐᓇᕐᓂᐊᖁᓪᓗᓂᒋᑦ ᓂᕈᐊᕐᓇᐅᓂᐊᖅᑐᒧᑦ. 
 
ᐊᑐᓕᖅᑕᐅᓂᖏᑦ ᐋᖅᑭᒋᐊᕈᑕᐅᓚᐅᖅᑐᑦ 

(2) ᑖᒃᑯᐊ ᒪᓕᒐᐃᑦ ᐋᖅᑭᒋᐊᖅᑕᐅᒃᐸᑕ, ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐃᒪᓐᓇᐃᓕᐅᕆᐊᖃᖅᐳᖅ, 

(ᐃ) ᐊᔾᔨᖏᓐᓂᒃ ᑲᑎᑕᐅᓯᒪᔪᑦ ᒪᓕᒐᑦ ᑖᒃᑯᐊ ᓇᒃᓯᐅᔾᔨᓗᓂ ᑐᓂᓯᓗᓂ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᐊᖅᑐᓄᑦ; 

(ᐱ) ᑕᒻᒪᖅᓯᒪᔪᓂᒃ ᐊᒥᓱᓕᐅᕐᓗᓂ ᑕᑕᑎᕆᐊᖃᖅᑐᓂᒃ ᐋᖅᑭᒃᓱᐃᓗᓂ, 
ᒪᓕᒃᑕᐅᒋᐊᖃᖅᑐᓂᒡᓗ, ᑎᑎᕋᕐᓗᓂᓗ ᑎᓕᓯᔾᔪᑎᖃᕐᓗᓂᓗ 
ᐋᖅᑭᒋᐊᕈᑕᐅᓯᒪᔪᓂᒃ; ᐊᒻᒪᓗ 

(ᑎ) ᖃᐅᔨᒃᑲᐃᒍᑎᒥᒃ ᑎᑎᕋᖅᓯᒪᔪᓂᒃ ᑎᑎᕋᕐᓗᓂ ᓄᓇᕗᒥ ᒪᓕᒐᓕᒫᑦ 
ᑎᑎᕋᖅᑕᐅᓯᒪᕕᒋᖃᑦᑕᖅᑕᖓᓄᑦ ᐱᓕᕆᐊᖄᓂᑐᐊᕈᓂ ᐱᓕᕆᐊᕆᒋᐊᖃᖅᑕᒥᓂᒃ 
ᒪᓕᒐᐃᑦ ᐃᓚᖓᓂ ᑎᑎᕋᖅᓯᒪᔪᓃᑦᑐᓂᒃ (a) ᐊᒻᒪᓗ (b)-ᒥ. 

 
ᑎᒃᑯᐊᖅᓯᓂᖅ 

(3) ᓂᕈᐊᖅᑕᐅᕕᐅᓂᐊᖅᑐᒥ ᐱᒋᐊᖃᓕᕌᖓᑕ ᑕᐃᒪᓐᓇ, ᐊᓯᔾᔨᖅᑕᐅᒃᐸᑦ ᓂᕈᐊᖅᑕᐅᕖᑦ 
ᑭᒡᓕᖏᑦ ᐊᑐᖅᑕᐅᓂᖏᓐᓄᑦ ᐃᓱᒪᒋᔭᐅᒋᐊᖃᖅᐳᖅ ᒪᓕᒐᕐᓂ ᖃᖓ ᐊᑐᓕᖅᑕᐅᓂᐊᕐᓂᖏᓐᓄᑦ 
ᐋᖅᑭᒃᑕᐅᓯᒪᓕᑐᐊᖅᐸᑦ. 
 

ᒪᓕᒐᑦ ᐊᓯᖏᑦ ᐋᖅᑭᒋᐊᖅᑕᐅᖃᑕᐅᓂᖏᑦ 
 

ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖅ 
 
273. (1) ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖅ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 
5(1)-ᒥ ᐅᑯᐊ ᐃᓕᔭᐅᖔᖅᖢᑎᒃ: 
 
ᑐᑭᖏᑦ ᓂᕈᐊᕐᓂᕐᒧᑦ ᐅᖃᐅᓯᖅᑕᐃᑦ 



5.  (1) ᐅᑯᐊ ᒪᓕᒐᐃᑦ ᐃᓚᖓᓃᑦᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓚᖓᓃᑦᑐᖅ 6-ᒥ ᐱᔾᔪᑎᒋᓪᓗᒍ, 
"ᓂᕈᐊᒐᒃᓴᖅ", "ᓂᕈᐊᕐᓇᖅ" ᐊᒻᒪᓗ "ᑮᓇᐅᔭᓕᕆᔨ" ᐊᓯᔾᔨᒌᓂᒃ ᑐᑭᖃᖅᐳᑦ ᒪᓕᒐᐃᑦ ᐃᓚᖓᓃᑦᑐᑦ 2-ᒥ 
ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᕐᓂ. 
 
 (2) ᒪᓕᒐᐃᑦ ᐋᖅᑭᒋᐊᖅᑕᐅᒃᑲᓐᓂᖅᐳᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 5(4)-ᒥ 
ᐅᑯᐊ ᐃᓕᔭᐅᖔᖅᖢᑎᒃ: 
 
ᐊᑭᓕᐅᑎᖃᕐᓂᖅ ᐃᑲᔫᓯᐊᓂᒃ 
(4) ᑮᓇᐅᔭᑦ ᐊᑭᓕᐅᑕᐅᔪᑦ ᐃᑲᔫᓯᐊᒃᓴᐅᓪᓗᑎᒃ ᓂᕈᐊᖅᑕᐅᓇᓱᐊᖃᑕᐅᔪᒧᑦ ᐊᑭᓕᖅᑕᐅᒋᐊᖃᖅᐳᑦ 
ᓂᕈᐊᕐᓇᐅᓂᖓᓂ ᐅᕙᓘᓐᓃᑦ, ᓂᕈᐊᖅᑕᐅᓇᓱᐊᖃᑕᐅᔪᖅ ᑮᓇᐅᔭᓂᒃ ᐊᑭᓕᒃᓴᖃᓕᕐᓂᖅᐸᑦ 
ᐅᐃᕆᓴᐅᑎᒃᓴᒥᓂᒃ ᓂᕈᐊᖅᑕᐅᓂᕐᒧᑦ, ᐅᓪᓗᐃᑦ 60 ᓂᕈᐊᕐᓇᐅᓚᐅᖅᑎᓪᓗᒍ. 
 
 (3) ᒪᓕᒐᐃᑦ ᐋᖅᑭᒋᐊᖅᑕᐅᒃᑲᓐᓂᖅᐳᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 6(2)-ᒥ 
ᐅᑯᐊ ᐃᓕᔭᐅᖔᖅᖢᑎᒃ: 
 
ᓇᒃᓯᐅᑎᔭᐅᓂᖏᑦ ᐅᑎᖅᑎᑕᐅᓂᖏᑦ ᑐᑭᓯᒋᐊᕈᑎᒃᓴᐃᑦ 
(2) ᑕᐃᒪ ᐅᑎᖅᑐᒃᓴᐃᑦ ᓂᕈᐊᖅᑕᐅᓚᐅᖅᑐᓄᑦ ᑎᑎᖃᖁᑎᑦ ᐅᑎᖅᑎᑕᐅᒋᐊᖃᖅᑎᓪᓗᒋᑦ 
ᓇᒃᓯᐅᑎᔭᐅᒋᐊᖃᖅᑎᓪᓗᒋᑦ ᒪᓕᒐᐃᑦ ᐃᓚᖓᓃᑦᑐᖅ 180 ᒪᓕᒡᓗᒍ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᕐᓃᑦᑐᑦ, 
ᑮᓇᐅᔭᓕᕆᔨ ᓂᕈᐊᖅᑕᐅᓇᓱᐊᖅᑐᒧᑦ ᓇᒃᓯᐅᔾᔨᒋᐊᖃᖅᐳᖅ ᑲᒥᓯᓇᒧᑦ ᓂᕈᐊᕈᑎᒋᔭᐅᓚᐅᖅᑐᓄᑦ 
 

ᐃᖅᑲᖅᑐᐃᕕᖕᒥ ᓈᓚᒃᑎᐅᕙᒃᑐᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᒪᓕᒐᖅ 
 
274. ᐃᖅᑲᖅᑐᐃᕕᖕᒥ ᓈᓚᒃᑎᐅᕙᒃᑐᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᒪᓕᒐᖅ ᐋᖅᑭᒋᐊᖅᑕᐅᕗᖅ ᐅᑯᐊ 
ᐃᓚᒋᐅᕈᑕᐅᓪᓗᑎᒃ ᒪᓕᒐᐃᑦ ᐃᓚᖓᓄᑦ 6-ᒧᑦ: 
  

(ᓯ.1) ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐊᑯᓐᓂᖓᓂ ᐅᓪᓗᒥᑦ ᓂᕈᐊᖁᔨᓂᕐᒧᑦ 
ᑎᓕᓯᔾᔪᑎᖃᓚᐅᖅᑎᓪᓗᒋᑦ ᐊᒻᒪᓗ ᓂᕈᐊᕐᓇᒧᑦ ᐅᓪᓗᒧᑦ ᑎᑭᓪᓗᒍ;" 
 

ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᒪᓕᒐᖓᑦ 
 
275. (1) ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᒪᓕᒐᖓᑦ ᐋᖅᑭᒋᐊᖅᑕᐅᕗᖅ ᒪᓕᒐᐃᑦ 
ᐃᓚᖓᓃᑦᑐᖅ 4 ᐲᖅᑕᐅᓪᓗᓂ ᐅᑯᐊ ᐃᓕᔭᐅᖔᖅᖢᑎᒃ: 
 



ᑐᓴᖅᑎᑎᒍᑦ 
4. ᐅᖃᐅᔾᔪᐃᒍᑎᖏᑦ ᑎᓕᓯᒍᑎᖏᑦ ᑲᒥᓯᓇᐅᑉ ᒪᓕᒐᐃᑦ ᐃᓚᖓᓂ 15(1)-ᒥ ᑎᑎᕋᖅᓯᒪᔪᑦ ᓄᓇᕗᑦ 
ᒪᓕᒐᖓᓂ (ᑲᓇᑕᐅᑉ ᒐᕙᒪᒃᑯᖏᓐᓄᑦ ᐋᖅᑭᒃᑕᐅᓯᒪᔪᖅ) ᑎᓕᓯᒍᑦ ᓂᕈᐊᖁᔨᓂᕐᒧᑦ ᑲᑎᒪᔨᒃᓴᓂᒃ 
ᐋᖅᑭᒃᑕᐅᓯᒪᒋᐊᖃᖅᐳᖅ ᑕᑕᑎᒐᒃᓴᐃᑦ ᑎᑎᕋᕐᕕᒃᓴᐃᑦ ᑐᓴᖅᑎᑎᓂᕐᒧᑦ ᐊᑐᖅᑕᐅᓗᑎᒃ. 
 

(2) ᒪᓕᒐᖅ ᐋᖅᑭᒋᐊᖅᑕᐅᒃᑲᓐᓂᖅᐳᖅ 
(ᐃ) ᒪᓕᒐᐃᑦ ᐃᓚᖓᓃᑦᑐᖅ 3(1)-ᒥ ᐲᖅᑕᐅᔪᖅ ᐅᖃᐅᓯᖅᑕᐃᑦ ᐅᑯᐊ 

"ᓂᕈᐊᕐᓂᕐᒧᑦ ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐃᓇᖏᖅᑕᐅᓪᓗᓂ ᐃᒪᓐᓇ 
"ᑭᒡᒐᖅᑐᐃᕖᑦ"; 

(ᐱ) ᒪᓕᒐᐃᑦ ᐃᓚᖓᓂ 3(2) ᐲᖅᑕᐅᔪᖅ ᐅᖃᐅᓯᖅᑕᐃᑦ ᐅᑯᐊ "ᓂᕈᐊᕐᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᑭᒡᒐᖅᑐᐃᕕᒃ"; 

(ᑎ) ᒪᓕᒐᐃᑦ ᐃᓚᖓᓂ 15 ᐲᖅᑕᐅᔪᖅ ᐅᖃᐅᓯᖅᑕᖏᑦ ᐅᑯᐊ "ᓂᕈᐊᕐᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᑭᒡᒐᖅᑐᐃᕕᒃ"; 

(ᑭ) ᒪᓕᒐᐃᑦ ᐃᓚᖓᓂ 25(2) ᐲᖅᑕᐅᔪᖅ ᐅᖃᐅᓯᖅᑕᖏᑦ ᐅᑯᐊ "ᓂᕈᐊᕐᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᑭᒡᒐᖅᑐᐃᕕᒃ"; 

(ᒋ) ᒪᓕᒐᐃᑦ ᐃᓚᖓᓂ 31(5) ᐲᖅᑕᐅᔪᖅ ᐅᖃᐅᓯᖅᑕᖏᑦ ᐅᑯᐊ "ᓂᕈᐊᕐᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᑭᒡᒐᖅᑐᐃᕕᒃ"; 
ᐊᒻᒪᓗ 

(ᒥ) ᑎᑎᕋᖅᓯᒪᓂᖓᓂ 1-ᒥ ᓇᓗᓇᐃᒃᑯᑕᒥ A-ᒥ ᐲᖅᑕᐅᕗᖅ "ᓂᕈᐊᕐᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᖅ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᑭᒡᒐᖅᑐᐃᕕᒃ". 

 
 (3) ᒪᓕᒐᑦ ᐋᖅᑭᒋᐊᖅᑕᐅᒃᑲᓐᓂᖅᐳᑦ ᐲᖅᑕᐅᓪᓗᓂ ᐃᓚᖓᓃᑦᑐᖅ 14-ᒥ ᐅᑯᐊ 
ᐃᓕᔭᐅᖔᖅᖢᑎᒃ: 
 
ᑐᓴᖅᑎᑎᒍᑦ 
14. ᓱᓇᑐᐃᓐᓇᕐᒥᒃ ᐱᔾᔪᑎᖃᕐᓗᓂ ᑲᑎᒪᔨᐅᖃᑕᐅᔪᖅ ᐃᓂᒋᓚᐅᖅᑕᒥᓃᒍᓐᓃᖅᐸᑦ ᑲᑎᒪᔨᐅᔪᓐᓃᖅᐸᑦ 
ᐃᓐᓄᒃᑕᐅᒋᐊᖃᖅᐸᓪᓗ ᐃᓂᖓ, ᑲᒥᓯᓇ, ᑐᓴᖅᑎᑕᐅᓚᐅᕐᓗᓂ ᐃᓐᓄᒃᑕᐅᒋᐊᖃᕐᓂᖓᓄᑦ, 
ᓴᖅᑭᑎᑎᒋᐊᖃᖅᐳᖅ ᑐᓴᖅᑎᑎᒍᒻᒥᒃ ᒪᓕᒡᓗᒋᑦ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᐃᑦ. 
 
 (4) ᒪᓕᒐᖅ ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑕᐅᓪᓗᓂ ᐅᖃᐅᓯᖅᑕᖅ “ᓂᕈᐊᖅᑐᓕᕆᓂᕐᒧᑦ 
ᒪᓕᒐᖅ” ᑕᑯᒃᓴᕈᑐᐊᕌᖓᑦ ᐅᑯᐊ ᐃᓕᔭᐅᖔᕐᓗᑎᒃ “ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ”. 
 



ᓱᓇᑐᐃᓐᓇᖅ ᐋᖅᑭᒃᑕᐅᖁᔭᐅᔪᑦ ᐱᔾᔪᑎᒋᓪᓗᒍ ᓂᕈᐊᖅᑎᑎᓂᕐᒧᑦ ᒪᓕᒐᖅ (ᓄᓇᕗᒥ) 
 
276. (1) ᓱᓇᑐᐃᓐᓇᖅ ᐋᖅᑭᒃᑕᐅᖁᔭᐅᔪᑦ ᐱᔾᔪᑎᒋᓪᓗᒍ ᓂᕈᐊᖅᑎᑎᓂᕐᒧᑦ ᒪᓕᒐᖅ (ᓄᓇᕗᒥ) 
ᐋᖅᑭᒋᐊᖅᑕᐅᕗᖅ 

(ᐃ) ᒪᓕᒐᐃᑦ ᐃᓚᖓᓂ 1-ᒥ ᐲᖅᑕᐅᓪᓗᓂ ᑐᑭᖓ "ᓂᕈᐊᕐᕕᐅᑉ 
ᐊᕕᒃᑕᐅᓯᒪᓂᖓ"; 

(ᐱ) ᒪᓕᒐᐃᑦ ᐃᓚᖓᓃᑦᑐᖅ 6(4) ᐲᖅᑕᐅᓪᓗᓂ ᑎᑎᕋᖅᓯᒪᓂᖏᓐᓃᑦᑐᑦ (ᐃ) 
ᐊᒻᒪᓗ (ᐱ)-ᒥ; 

(ᑎ) ᑎᑎᕋᖅᓯᒪᓂᖓᓂ 6(4)(ᑭ) ᐲᖅᑕᐅᓪᓗᓂ ᐅᑯᐊ "ᐱᕋᔭᒍᑎᑦ ᒪᓕᒐᕐᓂᒃ 
ᒪᓕᖏᑦᖢᑎᒃ ᐱᓕᕆᓂᖏᑦ" ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᐱᕋᔭᐅᑎᑦ 
ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ"; 

(ᑭ) ᒪᓕᒐᐃᑦ ᐃᓚᖓᓂ 6.2 ᐲᖅᑕᐅᓪᓗᑎᒃ "ᒪᓕᒐᐃᑦ ᐃᓚᖓᓂ 29 ᐊᒻᒪᓗ 30" 
ᐊᒻᒪᓗ ᐃᓕᔭᐅᖔᖅᖢᓂ "ᒪᓕᒐᐃᑦ ᐃᓚᖓᓂ 4"; 

(ᒋ) ᒪᓕᒐᐃᑦ ᐃᓚᖓᓂ 7(2) ᐲᖅᑕᐅᓪᓗᑎᒃ "ᓂᕈᐊᕐᓂᕐᒧᑦ 
ᐊᕕᒃᑐᖅᓯᒪᓂᕆᔭᐅᔪᖅ" ᐊᒻᒪᓗ ᐃᓕᔭᐅᖔᖅᖢᓂ "ᑭᒡᒐᖅᑐᐃᕖᑦ"; ᐊᒻᒪᓗ 

(ᒥ) ᐲᖅᑕᐅᓪᓗᓂ "ᓂᕈᐊᖅᑐᒃᓴᑦ ᐊᑎᖏᓐᓂᒃ ᑲᑎᖅᓱᐃᔨ", "ᓂᕈᐊᖅᑐᒃᓴᑦ 
ᐊᑎᖏᓐᓂᒃ ᑲᑎᖅᓱᐃᔨ" ᐊᒻᒪᓗ "ᓂᕈᐊᖅᑐᒃᓴᑦ ᐊᑎᖏᓐᓂᒃ ᑲᑎᖅᓱᐃᔨᑦ" 
ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ "ᐊᑎᓕᐅᕆᔨ", "ᐊᑎᓕᐅᕆᔨ", ᐊᒻᒪᓗ 
"ᐊᑎᓕᐅᕆᔨᐅᔪᑦ" ᑕᒪᕐᒥᒃ ᐅᖃᐅᓯᕆᔭᐅᓕᑐᐊᕌᖓᑕ; ᐊᒻᒪᓗ 

(ᓂ) ᐲᖅᑕᐅᓗᓂ ᐅᖃᐅᓯᖅᑕᖅ “ᓂᕈᐊᕐᓂᕐᒧᑦ ᒪᓕᒐᖅ” ᑕᑯᒃᓴᕈᑐᐊᕌᖓᑦ ᐅᑯᐊ 
ᐃᓕᔭᐅᖔᕐᓗᑎᒃ “ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᖅ”. 

 
(2) ᒪᓕᒐᖅ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 6.1 ᐊᒻᒪᓗ 6.2 

ᐅᑯᐊ ᐃᓕᔭᐅᖔᖅᖢᑎᒃ: 
 
ᑭᒃᑰᓂᖏᑦ ᓂᕈᐊᕈᓐᓇᖅᑐᑦ 
6.1. (1) ᑖᒃᑯᐊ ᒪᓕᒐᑦ ᒪᓕᒃᖢᒋᑦ, ᑭᓇᑐᐃᓐᓇᖅ ᓂᕈᐊᕈᓐᓇᖅᑐᖅ ᐊᑎᖏᑦ ᐃᓕᔭᐅᓯᒪᒋᐊᖃᖅᐳᑦ 
ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᕕᖏᓐᓂ ᓱᓇᑐᐃᓐᓇᖅ ᐋᖅᑭᒃᑕᐅᖁᔭᐅᔪᑦ ᐱᔾᔪᑎᒋᓪᓗᒋᑦ ᓂᕈᐊᖅᑎᑎᓂᕐᒧᑦ 
ᐊᕕᒃᑐᖅᑕᐅᓯᒪᓂᐅᔪᒥ ᓂᕈᐊᕐᕕᖕᒥ ᓄᓇᖃᕐᕕᒋᔭᖓᓂ ᐊᑎᓕᐅᖅᑕᐅᑎᓪᓗᒋᑦ ᓂᕈᐊᕈᓐᓇᖅᑐᑦ 
ᓂᕈᐊᖅᑎᑕᐅᓂᐊᕐᓗᑎᒃ ᑕᐃᒪᓐᓇ ᓂᕈᐊᕈᓐᓇᕐᓗᓂᓗ ᓂᕈᐊᕐᕕᐅᓂᐊᖅᑐᒥ. 
 
ᑭᒃᑯᑐᐃᓐᓇᐃᑦ ᑲᓇᑕᒥᐅᑕᖑᕐᓂᐊᖅᑐᑦ 
 (2) ᑭᓇᑐᐃᓐᓇᖅ ᑲᓇᑕᒥᐅᑕᖑᖅᑐᖅ ᐊᑯᓐᓂᖓᓂ ᓂᕈᐊᕈᓐᓇᖅᑐᑦ ᐊᑎᖏᑦ ᑲᑎᑕᐅᑎᓪᓗᒋᑦ 
ᐊᒻᒪᓗ ᐋᖅᑭᒃᓱᖅᑕᐅᓚᐅᖏᓐᓂᖏᓐᓂ ᐊᑎᑦ ᑲᑎᑕᐅᓯᒪᔪᑦ ᐋᖅᑭᒃᑕᐅᖁᔭᐅᔪᒥᒃ ᓂᕈᐊᕐᓇᐅᓂᐊᖅᑐᒥ 
ᓂᕈᐊᖅᑎᑎᓂᐊᖅᑎᓪᓗᒋᑦ ᐱᔪᓐᓇᕐᓂᖃᖅᐳᖅ, ᒪᓕᒐᑦ ᐱᖁᔭᖏᓪᓗ ᒪᓕᒡᓗᒋᑦ ᐃᒪᓐᓇ, 

(ᐃ) ᐊᑎᖓ ᐃᓕᔭᐅᓯᒪᒋᐊᖃᖅᖢᓂ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᖓᓂ 
ᐋᖅᑭᒃᑕᐅᓇᓱᐊᖅᑐᒥᒃ ᓂᕈᐊᖅᑐᖃᕐᓂᐊᖅᑎᓪᓗᒍ ᓄᓇᖃᓚᐅᕈᓂ ᐃᒡᓗᒥᓂ 
ᓂᕈᐊᕈᓐᓇᖅᑐᑦ ᐊᑎᖏᑦ ᑲᑎᑕᐅᑎᓪᓗᒋᑦ ᐋᖅᑭᒃᑕᐅᓂᐊᖅᑐᒥᒃ 
ᓂᕈᐊᕈᑎᖃᕐᓂᐊᖅᑎᓪᓗᒋᑦ; ᐊᒻᒪᓗ 

(ᐱ) ᓂᕈᐊᕆᐊᖅᑐᕈᓐᓇᖅᖢᓂ ᓂᕈᐊᕆᐊᖅᑐᕐᕕᒋᔭᐅᓂᐊᖅᑐᒥ.  
 
ᒪᓕᒃᑕᐅᒋᐊᖃᖅᑐᑦ ᓄᓇᖃᖅᑐᓄᑦ 



6.2. ᑖᒃᑯᐊ ᒪᓕᒐᑦ ᒪᓕᒃᖢᒋᑦ, ᐊᖏᕐᕋᖓ ᓄᓇᖓ ᑭᓇᑐᐃᓐᓇᐅᑉ ᓇᓗᓇᐃᔭᖅᑕᐅᓯᒪᒋᐊᖃᖅᐳᖅ 
ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᑦ ᒪᓕᒃᑕᐅᑦᓯᐊᖁᓪᓗᒋᑦ ᐊᖏᕐᕋᖃᕐᓂᖅ ᐱᔾᔪᑎᒋᓪᓗᒍ ᐅᖃᐅᓯᖃᖅᑐᑦ, 
ᐋᖅᑭᒋᐊᖅᑕᐅᒋᐊᖃᖅᑐᑦ ᖃᓄᑐᐃᓐᓇᖅ ᐋᖅᑭᒃᑕᐅᒋᐊᕐᓗᑎᒃ." 
 

(3) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᐅᖃᐅᓯᖅᑕᖏᓐᓃᑦᑐᑦ 11(3)(ᐱ) ᐊᒻᒪᓗ 
(ᑎ)-ᒥ ᐊᒻᒪᓗ ᐅᑯᐊ ᐃᓕᔭᐅᖔᕐᓗᑎᒃ: 

 
(ᑎ) ᐋᖅᑭᒃᓯᓂᖅ ᓂᕈᐊᕆᐊᖅᑐᕐᕕᐅᖃᑦᑕᕐᓂᐊᖅᑐᓂᒃ ᐊᑐᓂ 

ᐋᖅᑭᒃᑕᐅᓇᓱᐊᕆᐊᖃᖅᑐᒥᒃ ᓂᕈᐊᕐᕕᐅᓂᐊᖅᑐᓂ ᐊᕕᒃᑐᖅᓯᒪᔪᓂ; 
 

(4) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᐅᖃᐅᓯᖅᑕᖏᓐᓃᑦᑐᑦ 13(1) ᐊᒻᒪᓗ ᐅᑯᐊ 
ᐃᓕᔭᐅᖔᕐᓗᑎᒃ: 
 
ᑎᒃᑯᐊᖅᓯᓂᖅ ᐊᑎᓕᐅᖅᑎᒃᓴᓂᒃ 
13. (1) ᐱᔪᓐᓇᖅᓯᑐᐊᖅᐸᑦ ᓂᕈᐊᖅᑐᓕᕆᔨ ᖃᐅᔨᒃᑲᐃᒍᑎᖃᓚᐅᕐᓗᓂ ᐋᖅᑭᒃᑕᐅᓇᓱᐊᕐᓂᐊᖅᑐᒧᑦ 
ᓂᕈᐊᖁᔨᓂᕐᒧᑦ ᑐᓴᖅᑎᑎᒍᑎᖃᓚᐅᕐᓗᓂ, ᓂᕈᐊᖅᑐᓕᕆᔨᐅᔪᖅ 
ᓂᕈᐊᕐᓇᐅᓂᐊᖅᑐᒥ ᑕᐃᒪᓐᓇ ᑎᒃᑯᐊᖅᓯᒋᐊᖃᖅᐳᖅ, ᑎᑎᕋᕐᕕᒃᓴᒥᒃ ᐊᖏᕈᑕᐅᓯᒪᔪᒥᒃ ᐊᑐᕐᓗᓂ, 
ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑎᓕᐅᖅᑎᒃᓴᓂᒃ ᐃᑲᔪᕐᓂᐊᖅᑐᓂᒃ ᐸᕐᓇᒃᑕᐅᓂᖏᓐᓄᑦ ᓂᕈᐊᕈᓐᓇᖅᑐᑦ 
ᐊᑎᖏᑦ." 
 
 (5) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᑎᑎᕋᖅᓯᒪᔪᑦ 17(1)(ᒥ) ᐊᒻᒪᓗ ᐅᑯᐊ 
ᐃᓕᔭᐅᖔᖅᖢᑎᒃ: 
 

(ᒥ) ᑭᒃᑯᑐᐃᓐᓇᐃᑦ ᐃᖅᑲᖅᑐᖅᑕᐅᓚᐅᖅᖢᑎᒃ ᖃᐅᔨᔭᐅᓯᒪᔪᑦ ᐱᕋᔭᒃᓯᒪᓂᖏᓐᓄᑦ 
ᓂᕈᐊᕐᓂᕐᒧᑦ ᐱᔾᔪᑎᖃᖅᑐᓂᒃ ᐊᕐᕌᒎᓯᒪᓕᖅᑐᓂ ᑕᓪᓕᒪᓂ. 

 
(6) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 19(1)-ᒥ ᐅᑯᐊ 

ᐃᓕᔭᐅᖔᖅᖢᑎᒃ: 
 
ᓴᖅᑭᑎᑎᓂᖅ ᑐᓴᕈᑎᒃᓴᓂᒃ 
19. (1) ᐅᓪᓗᐃᑦ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᐱᑎᑕᐅᓚᐅᕐᓗᑎᒃ ᐋᖅᑭᒃᑕᐅᒍᒪᔪᒧᑦ 
ᓂᕈᐊᖅᑐᖃᕐᓂᐊᕐᓂᕐᒧᑦ ᑐᓴᕈᑎᒃᓴᒥᒃ, ᓂᕈᐊᖅᑐᓕᕆᔨ ᓴᖅᑭᔮᖅᑎᑎᒋᐊᖃᖅᐳᖅ ᐊᑕᐅᓯᕐᒥ 
ᐋᖅᑭᒃᑕᐅᓂᐊᖅᑐᒧᑦ ᓂᕈᐊᖅᑐᖃᕐᓂᐊᕐᓂᖓᓄᑦ ᑐᓴᕈᑎᒥᒃ ᐊᒻᒪᓗ ᐊᑕᐅᓯᕐᒥᒃ ᓂᕈᐊᕆᐊᖅᑐᕐᕕᒃᓴᐃᑦ 
ᓇᓃᓐᓂᐊᕐᓂᖏᓐᓄᑦ ᑐᓴᕈᑎᒃᓴᓂᒃ ᑭᒃᑯᑐᐃᓐᓇᐃᑦ ᐅᐸᒐᔪᒃᑕᖓᓄᐊᖅᑎᑎᓗᓂ ᓂᕈᐊᕐᕕᐅᓂᐊᖅᑐᒥ 
ᐋᖅᑭᒃᑕᐅᖁᔭᐅᔪᒧᑦ ᓂᕈᐊᖅᑐᓕᕆᔨᐅᑉ ᐱᓕᕆᕕᒋᔭᖓᓂ. 
 
 (7) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 19(2)(ᐱ) ᐅᑯᐊ 
ᐃᓕᔭᐅᖔᖅᖢᑎᒃ: 
 

(ᐱ) ᓂᕈᐊᖅᑐᓕᕆᔨ ᐋᖅᑭᒃᑕᐅᓇᓱᐊᕐᓂᐊᖅᑐᒥᒃ ᓄᓇᓕᖕᓂ ᑐᓴᕈᑎᒥᒃ 
ᓴᖅᑭᑎᑎᖏᑦᑐᕕᓂᐅᒃᐸᑦ, ᐱᔾᔪᑎᖃᑦᓯᐊᕐᓗᓂ ᐃᓕᓯᖏᑦᑐᕕᓂᐅᒃᐸᑦ. 

 



 (8) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 20(2.1), (2.2) 
ᐊᒻᒪᓗ (3) ᐅᑯᐊ ᐃᓕᔭᐅᖔᖅᖢᑎᒃ: 
 
ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᕕᒋᓚᐅᖅᓯᒪᔭᖏᑦ ᓂᕈᐊᕐᓇᐅᓚᐅᖅᑐᒥ ᑭᖑᓪᓕᕐᒥ 
 (2.1) ᓂᕈᐊᖅᑐᓕᕆᔨ, ᐊᖏᖅᑕᐅᓯᒪᓗᓂ ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ, ᑭᖑᓪᓕᖅᐹᒥ 
ᓂᕈᐊᕐᓇᐅᓚᐅᖅᑐᒥ ᐊᑎᓕᐅᖅᑕᐅᓯᒪᔪᓂᒃ ᐊᑐᕈᓐᓇᖅᐳᖅ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᑦ ᒪᓕᒃᖢᒋᑦ 
ᐃᒪᓐᓇᐃᑉᐸᑦ 

(ᐃ) ᓂᕈᐊᕐᓇᐅᓂᐊᖅᑐᖅ ᐊᕐᕌᒍᒥ ᐊᓂᒍᖅᓯᒪᑐᐃᓐᓇᖅᐸᑦ; 
(ᐱ) ᐋᖅᑭᒃᑕᐅᓂᐊᖅᑐᒧᑦ ᓄᓇᓕᖕᓂ ᓂᕈᐊᖅᑐᖃᕐᓂᐊᖅᑎᓪᓗᒍ ᐊᒻᒪᓗ 

ᓂᕈᐊᕐᓇᐅᖃᑦᑕᖅᑐᒥᑦ ᐊᔾᔨᒌᒃᐸᑕ; ᐊᒻᒪᓗ 
(ᑎ) ᐋᖅᑭᒃᑕᐅᓇᓱᐊᕐᓂᐊᖅᑐᒥ ᓂᕈᐊᕐᓇᐅᓂᐊᖅᑐᑦ ᑭᒡᓕᒃᓴᖏᑦ ᐊᕕᒃᑐᖅᓯᒪᓂᐅᔪᒥ 

ᓂᕈᐊᖅᑐᓕᕆᔨᐅᑉ ᐃᖅᑲᓇᐃᔭᕐᕕᒋᔭᖓᓂ ᐊᔾᔨᒌᒃᐸᑕ ᑭᒡᓕᖏᑦᑕ 
ᑭᒡᒐᖅᑐᖅᑎᒃᓴᐅᓂᐊᓚᐅᖅᑐᑦ ᓂᕈᐊᕐᓇᕆᓚᐅᖅᑕᖓᑦᑕ. 

 
ᐊᑕᐅᓯᕐᒥᒃ ᑎᑎᕋᖅᓯᒪᔪᖅᑕᖃᕐᓂᖓ 

(2.2) ᓂᕈᐊᖅᑎᑦ ᐊᑎᖏᑦ ᐸᕐᓇᒃᑕᐅᓯᒪᔪᑦ ᒪᓕᒐᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ (1), (2) ᐊᒻᒪᓗ 
(2.1)-ᒥ ᑖᒃᑯᐊᑐᐊᖅ ᐊᑐᖅᑕᐅᒋᐊᖃᖅᐳᑦ ᓂᕈᐊᕆᐊᖅᑐᕐᕕᖕᒥ. 
 
ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᕕᖓᓂ ᐊᑎᖓ ᑕᑯᒃᓴᐅᒃᐸᑦ 
 (3) ᒪᓕᒐᐃᑦ ᐃᓚᖓᓃᑦᑐᑦ (3.1)-ᒥ ᒪᓕᒡᓗᒋᑦ, ᓱᓕᓂᕋᐅᑎᓕᐅᕆᐊᖃᖅᑐᖃᕋᔭᖏᑉᐳᖅ 
ᑭᓇᑐᐃᓐᓇᕐᒥᒃ ᓂᕈᐊᕈᓐᓇᖅᑐᑦ ᐊᑎᓕᐅᖅᓯᒪᓂᖏᓐᓂ ᐊᑎᖓ ᑎᑎᕋᖅᓯᒪᒃᐸᑦ. 
 
 (9) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 20(4) ᐅᑯᐊ 
ᐃᓕᔭᐅᖔᖅᖢᑎᒃ: 
 
ᑭᓇᑐᐃᓐᓇᖅ ᓂᕈᐊᕈᓐᓇᖅᑎᑕᐅᓂᐊᖅᐳᖅ 

(4) ᑭᓇᑐᐃᓐᓇᐅᑉ ᐊᑎᖓ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᖏᓐᓂ ᑎᑎᖅᑕᐅᓯᒪᖏᑉᐸᑦ, 
ᓂᕈᐊᕈᓐᓇᖅᑎᑕᐅᓂᐊᖅᐳᖅ ᓱᓕᓂᕋᐅᑎᓕᐅᕐᓗᓂ ᐊᒻᒪᓗ ᓂᕈᐊᖅᑎᐅᖃᑕᐅᔪᖅ ᐊᑎᓕᐅᖅᓯᒪᖃᑕᐅᔪᖅ 
ᓂᕈᐊᕈᓐᓇᖅᑐᑦ ᐊᑎᖓᓂ ᑭᒡᒐᖅᑐᖅᑎᒋᑐᐊᕈᓂᐅᒃ ᓱᓕᓂᕋᐅᑎᓕᐅᖃᑕᐅᓗᓂᓗ ᐊᑎᓕᐅᖅᑕᐅᓯᒪᔪᖅ 
ᐱᒃᐸᑦ. 
 
  



(10) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 21(1) ᐅᑯᐊ 
ᐃᓕᔭᐅᖔᖅᖢᑎᒃ:  

 
ᓂᕈᐊᕐᕖᑦ 
21. (1) ᓂᕈᐊᖅᑐᓕᕆᔨ ᐋᖅᑭᒃᓯᔪᓐᓇᖅᐳᖅ ᐊᑕᐅᓯᕐᒥᒃ ᐊᒥᓲᓂᖅᓴᓂᒡᓘᓐᓃᑦ ᓂᕈᐊᕆᐊᖅᑐᕐᕕᖕᓂᒃ 
ᑕᒪᒃᑯᐊ ᓂᕈᐊᕆᐊᖅᑐᖅᑐᑦ ᐃᖢᕐᕆᔮᕈᓐᓇᖁᓪᓗᒋᑦ ᓂᕈᐊᕆᐊᖅᑐᕐᓗᑎᒃ. 
 

(11) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 31 ᐅᑯᐊ 
ᐃᓕᔭᐅᖔᖅᖢᑎᒃ: 
 
ᐊᑐᕐᓂᖃᕐᓂᖓ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᖅ 
31. ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᑦ  ᐱᔾᔪᑎᖃᖅᑐᑦ ᐊᑐᕐᓂᖃᕐᓂᖏᓐᓄᑦ ᒪᓕᒐᐃᑦ ᐊᑐᕐᓂᖃᖅᐳᑦ, 
ᐋᖅᑭᒃᑕᐅᒋᐊᖃᖅᓯᒪᔪᑦ ᐋᖅᑭᒃᑕᐅᒋᐊᖃᖅᑐᒥᒃ ᓂᕈᐊᕈᑎᖃᕐᓂᕐᒧᑦ ᐋᖅᑭᒋᐊᑐᐃᓐᓇᕐᓗᒋᑦ ᒪᓕᒐᑦ ᑖᒃᑯᐊ 
ᒪᓕᒡᓗᒋᑦ ᐅᑯᓂᖓ ᐱᔾᔪᑎᖃᕐᓗᑎᒃ: 

(ᐃ) ᓂᕈᐊᕈᑎᓄᑦ ᐴᖅᑕᐃᕕᐅᕙᒃᑐᓂᒃ; 
(ᐱ) ᓂᕈᐊᕆᐊᖅᑐᕐᕕᖕᓂᒃ; 
(ᑎ) ᓯᕗᓪᓕᐅᓗᑎᒃ ᓂᕈᐊᖅᑎᑕᐅᕙᒃᑐᓂᒃ; 
(ᑭ) ᐊᓯᒧᑦ ᑕᑯᓐᓇᖅᑕᐅᖏᓪᓗᓂ ᓂᕈᐊᕈᓐᓇᕐᓂᕐᒧᑦ ᐱᔾᔪᑎᖃᖅᑐᑦ; 
(ᒋ) ᖃᓄᖅ ᓂᕈᐊᕆᐊᖃᕐᓂᕐᒧᑦ; 
(ᒥ) ᓄᒃᑎᖅᑕᐅᔪᓐᓇᖅᑐᑦ ᓂᕈᐊᕆᐊᖅᑐᕐᕖᑦ ᐱᔾᔪᑎᒋᓪᓗᒋᑦ; 
(ᓂ) ᓂᕈᐊᕈᔾᔭᐅᓂᖅ; 
(ᓯ) ᐃᖅᑲᓇᐃᔭᖅᑎᑦ ᓂᕈᐊᕆᐊᖅᑐᖅᑎᑕᐅᔪᓐᓇᕐᓂᖏᑦ; 
(ᓕ) ᐱᑦᓯᐊᕆᐊᖃᕐᓂᕐᒧᑦ ᐅᐃᒪᔮᖅᑎᑎᒋᐊᖃᖏᓐᓂᕐᒧᓪᓗ ᓂᕈᐊᕐᕕᖕᓂ; 
(ᔨ) ᓂᕈᐊᖅᐸᖅᑐᑦ ᐊᔾᔨᒌᖏᑦᑐᓂᒃ ᓯᕿᖑᔭᖃᖅᑐᑦ ᐱᓪᓗᒋᑦ; 
(ᕕ) ᐅᖃᐅᓯᑦ ᐊᑐᖅᑕᐅᒋᐊᖃᖅᑐᑦ ᓂᕈᐊᕐᓇᐅᑎᓪᓗᒍ. 

 
 (12) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᒪᓕᒐᐃᑦ ᐃᓚᖓᓃᑦᑐᑦ 36(2) ᐅᑯᐊ 
ᐃᓕᔭᐅᖔᖅᖢᑎᒃ: 
 
ᓴᖅᑭᑎᑕᐅᓂᖏᑦ ᑎᑎᕋᖅᑕᐅᓂᖏᑦ ᐅᓂᒃᑳᓕᐅᖅᓯᒪᔪᑦ ᓂᕈᐊᕐᓂᕐᒧᑦ 
 (2) ᓱᓇᑐᐃᓐᓇᖅ ᓄᓇᓕᖕᓂ ᐋᖅᑭᒃᑕᐅᒋᐊᖃᕐᓂᖓᓄᑦ ᓂᕈᐊᖅᑐᓕᕆᔨᑦ ᐊᖓᔪᖄᖓᑦ 
ᐅᔾᔨᖅᑐᕈᑎᖃᕆᐊᖃᖅᐳᖅ ᑖᒃᑯᐊ ᓂᕈᐊᕐᓂᕐᒧᑦ ᐅᓂᒃᑳᓕᐊᕆᔭᐅᔪᑦ ᐅᖃᐅᓯᕆᔭᐅᓯᒪᔪᑦ ᐅᖃᐅᓯᖅᑕᓂ 
(1)(ᐱ)-ᒥ ᑎᑎᕋᖅᑕᐅᒋᐊᖃᕐᓂᖏᓐᓄᑦ ᓄᓇᕗᒥ ᒪᓕᒐᓕᒫᑦ ᑎᑎᕋᖅᑕᐅᓯᒪᕕᖓᓄᑦ ᐊᒻᒪᓗ ᐊᓯᖏᑦᑎᒍᑦ 
ᓈᒻᒪᒐᓱᒋᔭᒥᑎᒍᑦ ᑎᑎᕋᖅᑕᐅᒋᐊᖃᕐᓂᖏᓐᓄᑦ. 
 
 (13) ᒪᓕᒐᖅ ᐋᖅᑭᒋᐊᖅᑕᐅᒋᕗᖅ ᐲᖅᑕᐅᓪᓗᓂ ᐅᑯᐊ ᖁᓛᓂ ᑎᑎᕋᖅᓯᒪᔪᑦ 
"ᑳᓐᑐᕌᒃᑖᖅᑎᑎᒍᑎᑦ" ᓯᕗᓂᐊᓃᑦᑐᑦ ᒪᓕᒐᐃᑦ ᐃᓚᖏᑦᑕ 38 ᐊᒻᒪᓗ 38. 
 
 (14) ᒪᓕᒐᖅ ᐋᖅᑭᒋᐊᖅᑕᐅᒋᕗᖅ ᐲᖅᑕᐅᓪᓗᑎᒃ ᐅᖃᐅᓯᖅᑕᖏᓐᓃᑦᑐᑦ 40(ᒧ) ᐊᒻᒪᓗ ᐅᑯᐊ 
ᐃᓕᔭᐅᖔᖅᖢᑎᒃ: 
 

(ᒧ) ᓴᖅᑭᔮᖅᑎᑎᒃᐸᑦ ᑎᑎᕋᖅᓯᒪᑎᒃᓯᒃᐸᓪᓗ, ᐋᖅᑭᒃᑕᐅᒋᐊᖃᖅᑐᒥᒃ 



ᓂᕈᐊᖅᑎᑎᔪᖃᖅᑎᓪᓗᒍ ᓄᓇᓕᖕᓂ ᓱᓕ ᒪᑐᖏᑎᓪᓗᒋᑦ ᓂᕈᐊᕐᕖᑦ, ᓂᕈᐊᕈᑎᑦ 
ᖃᑦᓯᐅᓂᖏᓐᓄᑦ ᓄᓇᓕᖕᓂ ᓂᕈᐊᖅᑎᑦᓯᑎᓪᓗᒋᑦ; 

 
(15) ᒪᓕᒐᖅ ᐋᖅᑭᒋᐊᖅᑕᐅᒋᕗᖅ ᐲᖅᑕᐅᓪᓗᑎᒃ ᐅᖃᐅᓯᖅᑕᖏᑦ 43(ᕆ)-ᒦᑦᑐᑦ ᐅᑯᐊ 

ᐃᓕᔭᐅᖔᖅᖢᑎᒃ: 
 

(ᕆ) ᐱᔾᔪᑎᒋᓪᓗᒋᑦ ᖃᓄᖅ ᓂᕈᐊᕐᓂᖏᓐᓄᑦ ᓂᕈᐊᕐᕕᖕᒥ ᑎᑎᕋᖅᓯᒪᔪᑦ 
ᓇᐃᒡᓕᒋᐊᖅᑕᐅᓯᒪᓂᐊᖅᐳᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᐋᖅᑭᒃᑕᐅᓗᑎᒃ; 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 
277. (1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᑎᒃ 
ᑐᑭᑖᕈᑕᐅᓯᒪᔪᑦ "ᓂᕈᐊᖅᑕᐅᓇᓱᐊᖅᑐᒧᑦ ᐃᑲᔪᖅᑎ" ᒪᓕᒐᐃᑦ ᐃᓚᖓᓂ 34(1)-ᒦᑦᑐᑦ ᐅᑯᐊ 
ᐃᓕᔭᐅᖔᖅᖢᑎᒃ: 
 
"ᓂᕈᐊᖅᑕᐅᓇᓱᐊᖅᑐᒧᑦ ᐃᑲᔪᖅᑎ" ᑐᑭᖃᖅᐳᖅ ᐃᑲᔪᖅᑎᖓ ᓂᕈᐊᖅᑕᐅᓇᓱᐊᖅᑑᑉ 
ᓇᓗᓇᐃᖅᑕᐅᓯᒪᓂᖏᑦ ᑲᓇᑕᒥ ᓂᕈᐊᕐᓂᕐᒧᑦ ᒪᓕᒐᑦ ᒪᓕᒃᖢᒋᑦ; (official agent) 
 
 (2) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐅᑯᐊ ᑐᑭᑖᕈᑎᑦ ᐃᓚᓕᐅᑎᒍᑎᒋᔭᐅᓪᓗᑎᒃ ᒪᓕᒐᐃᑦ 
ᐃᓚᖓᓃᑦᑐᒧᑦ 34(1)-ᒧᑦ: 
 
"ᐅᐃᕆᓴᐅᑎᖃᕐᓂᕐᒧᑦ ᓂᕈᐊᖅᑕᐅᒍᒪᓗᓂ ᐊᐅᓚᑦᓯᔨᖓ ᑐᑭᖃᖅᐳᖅ ᓂᕈᐊᖅᑕᐅᒍᒪᓂᕐᒧᑦ 
ᐅᐃᕆᓴᐅᑎᖃᕐᓂᕐᒧᑦ ᐊᐅᓚᑦᓯᔨ ᓇᓗᓇᐃᖅᑕᐅᓯᒪᓂᖏᑦ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᓂ ᒪᓕᒃᖢᒋᑦ; 
(campaign manager); 
 
"ᑮᓇᐅᔭᓕᕆᓂᕐᒧᑦ ᐃᑲᔪᖅᑎᖓ" ᑐᑭᖃᖅᐳᖅ ᑮᓇᐅᔭᓕᕆᔨᖓ ᓇᓗᓇᐃᔭᖅᑕᐅᓯᒪᓂᖏᑦ ᓄᓇᕗᒥ 
ᓂᕈᐊᕐᓂᕐᒧᑦ ᒪᓕᒐᕐᓂ ᒪᓕᒃᖢᒋᑦ; (financial agent); 
 
 (3) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐲᖅᑕᐅᓪᓗᑎᒃ ᐅᖃᐅᓯᖅᑕᖓᓃᑦᑐᑦ 34(2)(ᒥ)-ᒥ ᐅᑯᐊ 
ᐃᓕᔭᐅᖔᖅᖢᑎᒃ: 

(ᒥ) ᓂᕈᐊᖅᑕᐅᓂᕐᒧᑦ ᐅᐃᕆᓴᐃᓂᕐᒧᑦ ᐊᐅᓚᑦᓯᔨᐅᓪᓗᓂ, ᑮᓇᐅᔭᓕᕆᓂᕐᒧᑦ 
ᐃᑲᔪᖅᑎᒋᔭᐅᓪᓗᓂ ᐅᕙᓘᓐᓃᑦ ᓂᕈᐊᖅᑕᐅᓇᓱᐊᖅᑐᒧᑦ ᐃᑲᔪᖅᑎᒋᔭᐅᓪᓗᓂ 
ᐅᕙᓘᓐᓃᑦ ᑐᑭᒧᐊᒃᑎᑎᒋᔭᐅᓪᓗᓂ ᐅᑭᐅᖅᑕᖅᑐᒥ ᒐᕙᒪᐅᔪᑦ ᐊᒡᒍᖅᓯᒪᓪᓗᑎᒃ 
ᐅᑭᐅᖅᑕᖅᑐᒥᓘᓐᓃᑦ ᓂᕈᐊᖅᑕᐅᓇᓱᐊᕐᓂᕐᒧᑦ ᑲᑐᔾᔨᖃᑎᒌᒃᑯᖏᓐᓄᑦ; 
ᐅᕙᓘᓐᓃᑦ 

 
  



(4) ᒪᓕᒐᑦ ᐋᖅᑭᒋᐊᖅᑕᐅᒋᕗᑦ ᐃᓚᒋᐊᖅᓯᓪᓗᑎᒃ ᐅᑯᓂᖓ ᒪᓕᒐᐃᑦ ᐃᓚᖓᓂᑦ 34-ᒥᑦ 
ᐱᒋᐊᖅᖢᒋᑦ: 
 
ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᖅ 

(11) ᐃᖅᑲᓇᐃᔭᖅᑎᐅᔪᖅ ᑎᒃᑯᐊᖅᑕᐅᔪᓐᓇᖅᐳᖅ ᓂᕈᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᓚᐅᐱᓪᓚᖕᓂᐊᕐᓗᓂ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᑦ ᒪᓕᒃᖢᒋᑦ 
ᐱᔪᓐᓇᖅᑐᖅᑕᖃᖏᑉᐸᑦ ᐊᓯᐊᓂᒃ ᑭᒡᒐᖅᑐᐃᕕᐅᔪᒥ. 
 

(5) ᒪᓕᒐᖅ ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑕᐅᓪᓗᑎᒃ ᐅᖃᐅᓯᖅᑕᐃᑦ “ᓂᕈᐊᕐᓂᕐᒧᑦ 
ᒪᓕᒐᖅ” ᓴᖅᑭᓯᒪᑐᐊᕌᖓᑦ ᒪᓕᒐᐃᑦ ᐃᓚᖓᓂ 34(1)-ᒥ ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ “ᓄᓇᕗᒥ 
ᓂᕈᐊᕐᓂᕐᒧᑦ ᒪᓕᒐᖅ”.  
 

ᐃᓅᕙᓪᓕᐊᔪᑦ ᑐᖁᕙᓪᓕᐊᔪᓪᓗ ᓈᓴᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ 
 
278. ᐃᓅᕙᓪᓕᐊᔪᑦ ᑐᖁᕙᓪᓕᐊᔪᓪᓗ ᓈᓴᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ ᐋᖅᑭᒋᐊᖅᑕᐅᕗᖅ 
ᐃᓚᓕᐅᑎᓪᓗᒋᑦ ᐅᑯᐊ ᒪᓕᒐᐃᑦ 46(2)-ᖓᓂᑦ ᐱᒋᐊᕐᓗᒋᑦ: 
 
ᑐᑭᓯᐅᒪᒍᑎᒃᓴᐃᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᓂᖏᓐᓄᑦ 
 (3) ᐊᑎᓕᐅᖅᑎᑎᔨ ᑐᓂᓯᔪᓐᓇᖅᐳᖅ ᑐᑭᓯᐅᒪᒍᑎᒃᓴᓂᒃ ᒪᓕᒐᑦ ᑖᒃᑯᐊ ᒪᓕᒡᓗᒋᑦ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓄᑦ ᑲᑎᖅᓱᐃᓂᖓᓄᑦ ᑲᒪᒋᔭᖃᕐᓂᖓᓄᓪᓗ ᑕᒻᒪᖅᓯᒪᖏᑦᑐᓂᒃ 
ᐊᑎᖏᓐᓂᒃ ᓂᕈᐊᖅᑎᑦ ᒪᓕᒡᓗᒋᑦ ᓄᓇᕗᒥ ᓂᕈᐊᕐᓂᕐᒧᑦ ᒪᓕᒐᑦ ᐊᒻᒪᓗ ᐊᖏᖃᑎᖃᕈᓐᓇᖅᐳᖅ 
ᓂᕈᐊᖅᑐᓕᕆᔨᑦ ᐊᖓᔪᖄᖓᓐᓂᒃ ᑕᒪᒃᑯᐊ ᒥᒃᓵᓄᑦ ᐱᔾᔪᑎᒋᓪᓗᒋᑦ." 
 

ᒪᓕᒐᐅᔪᓐᓃᕐᓂᖏᑦ 
 
ᓂᕈᐊᕐᓂᕐᒧᑦ ᒪᓕᒐᑦ (ᓄᓇᕗᒥ) 
279. ᓂᕈᐊᕐᓂᕐᒧᑦ ᒪᓕᒐᑦ (ᓄᓇᕗᒥ) ᒪᓕᒐᐅᓚᐅᖅᑐᑦ ᐋᖅᑭᒋᐊᖅᑕᐅᓪᓗᓂ, R.S.N.W.T. 1998, 
c. E-2, ᐊᔾᔨᓕᐅᖅᑕᐅᓯᒪᓕᖅᑐᑦ ᓄᓇᕗᒥᐅᓄᑦ, ᒪᓕᒐᐅᔪᓐᓃᖅᑎᑕᐅᕗᑦ. 
 

ᒪᓕᒐᖑᕐᓂᐊᕐᓂᖓ 
ᒪᓕᒐᖑᕐᓂᐊᕐᓂᖓ 
280. ᑖᓐᓇ ᒪᓕᒐᖅ ᒪᓕᒐᖑᕐᓂᐊᖅᐳᖅ ᐅᓪᓗᒥ ᐅᓪᓗᓂᓘᓐᓃᑦ ᐋᖅᑭᒃᑕᐅᓯᒪᔪᒥ ᑲᒥᓯᓇᒧᑦ. 
 
 


